
	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Тахилын шүлэг:

	Цогт Дивангар бэлгэ билгийн үндэслэсэн лугаа сэлтэд бишрэнгүйгээр мөргөөд итгэмүй. 

	 

	Их энэрлээр цаг хийгээд ахуй учирт даган барин соёрх. 

	Алин бээр нэрийн төдийхнийг сэтгэлд дурдсанаар ч

	Сансар амарлингуйн [нирваан] буурлыг хоцролгүй арилгаад

	Амгалан гарахын орон болсон гурван зүйл эрдэнэд

	Бодь зүрхэнийг хүртэл итгэмүй. 

	Чи эрт цаглашгүй цагаас сэтгэл үүсгэж

	Ялгуусны хөвгүүдийн явдалд сайтар дассаны хүчээр

	Энэ оронд амьтны эгээрлийг хангагч Адиша 

	Сэтгэлчилэнгийн чандмань эрдэнэ түүнд мөргөмүй. 

	Ертөнцийн эрхтийн1 нигүүлсэхүйн тийн хувилгаанаас 

	Төвөдийн орны шашны ерийн эзэн богд Бром хэмээх

	Хоёр ёсны тэрэгний их хуулийг дэлгэрүүлэгч

	Хоёр увдисын өвөг түүнд мөргөмүй. 

	Гарига2-аас Төгс цогт хураангуй хүртэл 

	Мөрийн зэргийг нэгнээ хуйлуулсанд 

	Их төрөлхтний номын ёст хэмээн алдаршсан

	Зарлиг увдис эрдэнэд мөргөмүй

	Эрт цагт эцэг хөвгүүн хоёр лугаа хамт нэгнээ

	Их ачит чуулган хураасан огоот алдаршсан ерөөлөөр 

	Энэ зүгт хэтэрхий болсон үйлсийг арвижуулан үйлдэгч

	Зарлиг увдисын ламын чуулганд мөргөмүй. 

	Алины ачаар асрах хийгээд нигүүлсэхүй лүгээ

	Бодь сэтгэл хийгээд зургаан барамид

	Төрөх хийгээд орших хийгээд арвижуулан үйлдэгч

	Хотлыг баригч дээдэс нүгүүдэд мөргөмүй. 

	Нагаржуна Тогмэд Дилоба Нароба-аас 

	Сайтар үндэслэсэн үзэл явдал хийгээд

	Адистидын гурван мөрөн лүгээ нийлсэн зарлиг увдисын

	Цадиг гарсан ёсыг зүгийн төдийхөн (цухас) энд өгүүлсүгэй. 

	 

	Эрт цаглашгүй галаваас бодисадвагийн их хүчит явдалд дасан үйлдсэн, ядам бурхныг цаглашгүйгээр даган барьсан, далай мэт гадаад дотоод тааллын чанадад хүрсэн, хамаг амьтныг ганц хөвгүүн мэт таалан нигүүлсэхүйт богд их Жовуу гагцхүү бурхан бээр умар зүгийн Цаст уулын дотор цаглашгүй нигүүлсэхүйгээр шашны зүрхэнийг (гол шим) нэн ихэд тодорхойёо зохиосонд, зарлиг увдисын эрдэнэт хэмээн огоот алдаршсаныг энд номломуй. Үүнд:

	 

	1. Зарлиг увдисыг магадлан таних, 

	2. Зарлиг увдисын номын ерийн ялгал, 

	3. Зарлиг увдисын зохиол явдал цадигийг номлох буй.

	 


ЗАРЛИГ УВДИСЫН ЕРИЙН НОМЫГ ҮЗҮҮЛСЭН АНХДУГААР БҮЛЭГ 

	Зарлиг увдисыг магадлан танихуй3 

	1. Гурван аймаг савын зүрхэн гурван төрөлхтний мөрийн зэргийг зарлиг увдис хэмээх бөгөөд их бага хөлгөний сайн зарлиг бүгдээс хоцроож орхисон зүйл тоосны төдийхөн ч үгүйгээр нэгэн бодгалийн бурхан болохын хувь шалтгааныг үзүүлсэн тул дээд увдист мөн. Богдын амнаас, 

	 

	“Замбуутивийн хамаг мэргэдийн оройн чимэг 

	Сонсголонгийн банзадыг амьтанд сүндэллэгч

	Нагаржуна Тогмэд хоёроос зэрэгчлэн 

	Сайтар үндэслэсэн «Бодь мөрийн зэрэг» нь

	Хамаг төрөлхтний хүссэн тусыг хоцролгүй хангахын тул 

	Увдисын эрдэнийн эрхт хаан бөгөөд 

	Сайн гол мөрөн мянгаар хурсны тулд 

	Төгс цогт сайтар номлолын далай ч мөн

	Хамаг шашныг харшлалгүй оносон

	Сайн зарлигийг хоцролгүй увдист ургуулсан хийгээд

	Ялгуусны тааллыг амар хялбар олсон

	Их гэмт явдлын халил газраас сахигч

	Тиймийн тул Энэтхэг Төвөдийн мэргэн ард 

	Хувь төгссөн олон бээр шүтсэн дээд увдис

	Гурван төрөлхтний мөрийн зэргээр

	Сэтгэлийг маш үл булаагдах шинжлэл төгссөн хэн нэгэн буй буюу” 

	 

	хэмээн номлосон мэт мөнхүү «Мөрийн зэрэг» нь дөрвөн эрдэм лүгээ төгссөн бөлгөө. 

	 

	- Хамаг шашныг харшлалгүй оносон тул шашны ном алинд ч үл доромжлогч,

	- Хамаг сайн зарлигийг увдист ургуулснаар увдисыг бусдаас 

	үл эрэх,

	- Ялгуусны тааллыг амар хялбар олсны тул анхааран авахын шийдвэр ойр,

	- Мөрийн их гэмт явдал аяндаа хаагдан одсоны тул эс очсон халил газар үл түрдэх болой. 

	 

	Гэвш донба-ийн амнаас “Хамаг шашныг дөрвөлжин мөрөөр авагч4 миний лам” хэмээв. Их егүзэрийн амнаас “Увдисыг өөрөө дотроо багтаасан нь алганы төдий боодолтой нэгнийг магад олсныг үл хэлюү зэ. Хамаг сайн зарлигийг увдист мэдсэнийг хэлюү зэ” хэмээн зарлиг болов. Гомба Ринчэн лам бээр “Нэгэн хэсэг нь винайд шүтэж нууц тарнийг өнхрүүлнэ. Нөгөө хэсэг нь тарнид шүтэж винайг өнхрүүлнэ. Винайг тарнийн нөхөрт, тарнийг винайн нөхөрт авагч нь миний ламын зарлигийн үндэснээс бусдад үгүй” хэмээн зарлиг болов. Мөрийн зэргийг тэр мэт нийлүүлэн багтаавал зохино. Тиймийн тул төрөлхтний ид хүчин аль буйгаар «Мөрийн зэрэг»-т шамдах бөлгөө. 

	Пүчүнба нь Жанаба-д “Таван зөн билгийг олсон, таван ухааны оронд мэргэшсэн хийгээд найман их шид олсон Жовуу-ийн5 мөрийн зэрэг сэтгэл үндсэнд төрөхөд юу гацаа тээг болох вэ” хэмээхэд “Мөрийн зэрэг үндсэнд төрөх байтугай мөрийн зэрэг хаана юу буй хэмээн мэдэх ч саад тотгор [?] бөлгөө. Таван зөн билгийг олсон таван ухааны оронд мэргэн найман их шидийг олсон нугууд тоолшгүй олон боловч орчлонгоос үл хэтэрюү. Мөрийн зэрэгт магадыг олбоос магад орчлонгоос няцаж одмуу” хэмээн номложээ. 

	Тиймээс хамаг зарлигийг увдист ургуулах нь зарлиг увдистан мөн бөгөөд тэр нь мөрийн зэргээр увдист ургуулан үйлдэхийн тул зарлиг увдист хэмээх тул зарлиг увдисын үгийн утга ч тэр болно. Жана Ринчэнпэл хэмээн алдаршсан тэрээр, Жаняй6-аас Малдо Жалдэн-д өөд болох замд Олхаа-аар дайрч богд Зонхабад золгоход, Зонхаба богдын амнаас, 

	- Зарлиг увдис хэмээхийн утга юун буй хэмээн айлдсанд, Жаняй бээр,

	- Ялгуусны зарлигаас нэгэн үсгийг ч гээлгүй увдист мэдэхийг хэлнэ хэмээн өчсөнд,

	- Тэр буй, тэр мөн хэмээн их баясаж, маргааш номын жасаад [номын хүрээ] өөд болох цагт нөхдөдөө,

	- Өчигдөр үдэш буяны садан Ринчэнпэл бээр бидэнд дээдийн ном ихэд төрөхийн гарын авлага болов хэмээн зарлиг болсонд,

	- Ямар мэт болов хэмээн асуусанд, 

	- Би түүнээс зарлиг увдисын утгыг мэдэх үү хэмээн асуухад, Ялгуусны зарлигаас нэг ч үгийг тавилгүй увдист ургуулах мөн хэмээж, би тэр чухам мөн амуй хэмээн сайшаав гэжээ. 

	 

	Мөрийн зэргийн өөр нэрийн зүйлүүд нь шашны зэрэг, шашны хууль, шашинд орохын зах, их төрөлхтний номын ёс, их тэрэгний мөр хууль, гурван төрөлхтний мөрийн зэрэг хэмээх болно. Зарим дээдсийн амнаас “Чуулганд номлосныг шашны зэрэг, эчнээ номд зохиосныг мөрийн зэрэг хэмээн ялгаж номлов. Зарим гэвшийн амнаас “Хөтөлбөр бичигт зохиосныг мөрийн зэрэг, түүний түшиг7 номыг зохиосныг шашны зэрэг8“ хэмээн номлосон боловч, энэ увдисын ёсоор сайтар номлосон хамаг сайн зарлигийг увдисын хөтөлбөрт зохиосон бөгөөд увдис хийгээд түшиг ном хэмээн тус тус зохиох зохисгүйг мэдэв. 

	Жовуу-г Нетан-д суух цагт, шавь нар нь Жовуу-ийн зарлигийг хэрэглэн зохиосноор “Ламын зарлигийг дээд болгон үйлдэх нь гол амуй” хэмээснээр дээд зарлиг хэмээн нэрлэсэн гэж зарим лам нар номлов. Зарлиг увдистны багш дээдэс гүн нууц тарнийг дотроо бясалгавч, ер шашны түгээмэл гурван аймаг савын мөр хуулийг тэтгээд, их хөлгөн нууц тарнид нэн их голлох тул түүний учраар зарлиг увдисын нэрийг нэрлэсэн хэмээмүй. 

	Зонхи олонх лам нарын тааллаас “Зарлиг увдисын өвөг Бром багш нь Жовуу-ийн зарлигчлан дөрвөн бурхан гурван ном лугаа бурхан ном долоо төгсгөн увдисыг зохиосон тул зарлиг увдис хэмээгддэг” хэмээн зарлиг болов. 

	Бурхан хийгээд номд увдис ямар мэт зохиосон ёсыг зарлиг увдис бурхан номыг долоо төгсгөн Пүчүнба «Дэвтрийн гарын авлага»-ыг дэлгэрэнгүй зохиосон буйгаас мэдээрэй. 

	 

	Дөрвөн бурхан: 

	Энэ шашны эрхэн Шагжийн хаан хийгээд

	Төвөдийн орны бурхан Их нигүүлсэхүйт хийгээд

	Жовуу-ийн тугдам9 үйлсийн бурхан дар эх хийгээд

	Шимнусаас тийн ялгуусан эрхэн Үл хөдлөгч нугууд болой. 

	Гурван ном нь гурван аймаг сав мөн бөгөөд түүгээр өгүүлэгдэхүүн гурван суртлыг ч бэлгэдсэн тул, дөрвөн бурхнаар бие хийгээд гурван аймаг саваар хэл хийгээд гурван суртлаар сэтгэлээ чимж, дөрвөн бурхан биеийн орныг тус тус бясалгахын ёс нэгэн ч буй амуй. 

	Бусад бээр “Мөрийн зэргийн увдис мөнхүү дээд зарлиг увдис мөн бөгөөс таны зарлиг увдис тэр нь өчүүхэн бус буюу. Гурван аймаг савын номд ямар мэт болмуу хэмээвээс “Гурван аймаг савыг увдист ургуулагч нь шашны зэрэг (данрим) ба мөрийн зэрэг (ламрим) энэ мөн тул бодит зарлиг увдис нь тэр мөн болно. Түүнийг ч дотроо багтаасныг дотоод ухааны хамаг шастирыг увдист ургуулав хэмээн урьд номлон дууссаны тул, мөрийн зэргийн увдисыг буулгасанд хамаг аймаг сав гурвуулыг зарлиг увдист сайтар зохиосон бөлгөө. Бодоба-ийн аймаг хотолд шувууны үлгэрээс наашид үзэгдэх сонстох бүгдийг хоцролгүй увдист ургуулав гэдэг. Тиймийн тул мөрийн зэрэгт шүтэж аймаг савыг хоцролгүй мэдэхийн тул номын үүд найман түм дөрвөн мянганы түлхүүр ч мөн болно. Бодоба-ийн «Хэрэгт увдисын хураангуй»-д мөрийн зэргийг заан хөтөлсөн ба «Мөрийн зул»-ыг нэг дуустал сонсвол бурхны ном хоцролгүйн эшийг олсон мөн хэмээн номлов. 

	«Бодоба эцэг хөвгүүний цадиг үзэсгэлэнт лянхуа»-ийн тайлбарт “Жа Чадга бээр, Шарваба-д Төвөдөд хамаг орчуулгын номыг эдлэхийг өчсөнд мөрийн зэргийн эчнээ хөтөлбөр дуусваас эшийг олсон болно. Тийн бөгөөс Төвөдөд орчуулга бүгдийг эдлэгтүн” хэмээн номлосон мэт болой. 

	«Жа Чадга-ийн гүр»-д “Дөрвөн тогтсон таалал хийгээд мөрийн зэргээр аймаг сав даяарыг нотлон буулгаж хотол хэмжээ [шалгадаг] бүхнийг ямар мэт баясан баясахаар үйлд хэмээв. 

	Гэвш Додлүнба чэнбу шашны зэргийг номлох цагт “Миний номын гол нь маш сайн буй” хэмээн зарлиг болов. Бас түүний амнаас “Би бээр шашны зэргийг номлох цагт энэ Замбуутивийн хойд түшээ дор буй боть дэвтрийн ажиглахад [?] буурал хөгшин банди миний хамаг утгыг номломуу хэмээж чичрэн бөөлжиж байсан буй” хэмээн зарлиг болов. 

	Бодоба-аас үндэслэсэн нүгүүд боть болгон номлон үйлдсэн нь ч мөрийн зэргийг сацруулан номлосон болой. “Санжай Бон-ийн зарлиг увдисыг чуулганд номловоос ламрим, эчнээ далд номлох бясалгах ч ламрим мөн. Шавоганба-ын оюун судлах ч мөрийн зэргийн гишүүн болой. Гурван төрөлхтөн лүгээ зэргээр үйлдэгч тэд бүгд хамтаар мөрийн зэрэг болой. Тусгаар увдис хэмээх юу ч үгүй. Үүнээс үлэмж увдис гурван цагийн хамаг бурхдын үед ч эс гарсан” хэмээн Жанаба номлов. Түүнийг бясалгаж анхааран аваад магад мэдэл төрснөөр тэр мэт болмуй. Хэрвээ бясалгалгүй бол анхааран амсалгүй бөгөөд магад мэдлийг эс олсны тул үүнээс үлэмж нэгэн увдис юуг ч үйлдэх хэрэггүй бөгөөд бүтээвч хэрэггүй. “хотол төрөлхийтөн түргэн бурхан болохуй нэгэн увдис хаа нэгэнд буй хэмээсэн бол зарлиг увдистны буяны садан дээдэс үүнийг тугдам хийсэн бөгөөд шидийг олж сайвар ажирчээ. Бид эдүгээ мөрийн зэрэгт бясалгал үйлдэлгүй, нууц тарни ба өндөр өндөрт баясан баяссаар шидийг эс олсон нь түүгээр уршиглав. Тиймийн тул магад гарсан нугууд мөрийн зэрэг нэжгээдийн үе бясалган үүнийг тусгаар эс авбаас сайн номч болохын арга үгүй. Үүнийг бясалган үндсэнд төрүүлбээс номч их бясалгалч гэвш хийгээд нэгэн бодисадва болохын тулд насад мөрийн зэргийг бясалган дотроо оюуны хандлагын арвидаж хомсдохыг үз. Өөрийн оюунаар юуг үүсгэв хэмээн үзэгтүн” хэмээн зарлиг болов. 

	Богд Зонхабагийн амнаас “Цогт Дивангар бэлгэ билгийн увдис Бодь мөрийн зэргийн увдисыг сайн зарлигийн таалал тайлбарын шастир, увдис даяарыг мөрийн зэрэгт нийлүүлж үзүүлсэн тул, номлохуй мэдэгч сонсохуй мэдэгч хоёр ч номлоод бясалгаваас хэсэг бусаг увдис байтугай сайн зарлиг даяарыг хуйлуулж ирсэн үзэгдэх тул, хөтөлбөрийн зүйл олныг үзүүлэн эс үйлдэв” хэмээн лам Умава-д соёрхсон захиа бичигт номлосон тул мөрийн зэрэг үүнд найралдуулсан мөн болой. 

	 

	 

	Хоёрдугаарт Зарлиг увдисын номын ерийн ялгалыг номлохуй

	Ер ялгуусны хамаг сайн зарлиг нь зарлиг увдист эс багтсан нь үгүй боловч, өнөө маргааш зарлиг увдисын ном огоот алдаршсан хоёр зүйл буй. Гол хийгээд увдис хоёр буй. Эс бөгөөс увдис лугаа гуравт ялгана. Гол дор үзлийг эрхлэн үзүүлэх, явдлыг эрхлэн үзүүлэх, үзэл явдлыг хослон үзүүлэх гурав буй. 

	Үзлийг эрхлэн үзүүлэх гол: Мөнхүү «Хоёр үнэнд орох» хийгээд «Дунддын увдис» тэргүүтэн Жовуу-ийн зохиол мөн. «Мөрийн зул», «Далант хоосон чанарын ухаан», «Дунддын язгуур» тэргүүтэнд ч “Бодос нугуудын мөн чанар нь хоосон чанартайг таалан номлов” хэмээн зарлиг болсон мэт «Далант хоосон чанар», «Дунддын язгуур» тэргүүтэн ч зарлиг увдисын гол шүнд орно. 

	Явдлыг эрхлэн үзүүлэх гол: Жовуу-ийн «Явдлыг хураасан зул» хийгээд «Сэтгэл үүсгэх ба санваарын зан» тэргүүтэн мөн бөгөөд Бодоба-ийн аймаг бээр «Бодисадвагийн газар», их хөлгөний «Судрын аймгийн чимэг»-ийг ч явдлыг үзүүлсний голд барина. 

	Үзэл явдлыг хослон үзүүлэх гол: Жовуу-ийн зохиосон хамаг шастирын язгуур ба бие мэт нь «Бодь мөрийн зул» мөн бөгөөд «Суртал хотлоос хураасан» хийгээд «Бодисадвагийн явдалд орохуй» хоёр ч үзэл явдлыг хослон үзүүлсэн бөлгөө. «Эрдэнийн эрих» тэргүүтэн бас олон буй. «Зургаан голын цадигийн эрих» нь бодисадвагийн явдлыг үзүүлсэн, «Тухайлан өгүүлсэн цом» нь нийтийн хөлгөний ном бөгөөд хүслийн гэм нүгэл тэргүүтнээр нийтийн явдлыг үзүүлсэн болой. 

	Увдист гурав буй. Үзлийг эрхлэх, явдлыг эрхлэх, хослон барилдахын мөрийг эрхэлсэн болой. Үзлийг эрхлэх увдис нь Жанаба-ийн үндэслэсэн Жовуу-ийн увдис «Дөрвөн үнэний хөтөлбөр», Пүчүнба-ийн үндэслэсэн «Шүтэн барилдахын хөтөлбөр», Их егүзэрээс үндэслэсэн «Хоёр үнэний хөтөлбөр» нугууд болой. Түүнд «Дөрвөн үнэний хөтөлбөр», «Шүтэн барилдахын хөтөлбөр» хоёр нь нийтийн бодгалийн Би үгүй-д хөтөлбөр зохиосон бөгөөд «Хоёр үнэний хөтөлбөр» нь маш нарийн номын Би үгүй-д хөтөлбөр зохиожээ. 

	Жовуу-ийн шавиас хоёр үнэнд маш мэргэжсэн нь Их егүзэр мөн бөгөөд тэрээр гэвш Додлүнба, Жана егүзэрийн эрхт хоёрт номлов. Жанаба нь Додлүнба, Жаюлба хоёрт эчнээ номд зохиов. Тиймийн тул хоёр үнэнд мэргэн болсон нь Додлүнба чэнбу болой. Тэрээр хоёр үнэнийг чуулганд ч номлосон, эчнээ [далд] номд ч үзүүлж, туурвил ном ч олонтоо зохиосноос хоёр үнэний олонх номыг Зандо хийдийн сүмийн хайрцагт оршуулав. Түүний шавь Мачүнхам бээр Зан-д өөд болж, хоёр үнэний номыг олонтоо номлож, увдисыг ч дэлгэрүүлэв. Санжай Бон-ийн зохиосон «Хоёр үнэний номлол» зохиол ч дэлгэрэнгүй хураангуй олон үзэгддэг. Бас Додлүнба хийгээд Жаюлба-ийн увдис хоёулд эрхшээсэн, Пү [?] зарлиг увдистан [11] хоёр үнэнийг бичиг агуулан олонтоо зохиов. Тэдгээр нь үзлийн увдис болой. 

	Жа Чадга бээр тогтсон тааллын шастир зохиосон ч гадаадын ажигч таван аймаг хийгээд дотоодын дөрвөн тогтсон тааллыг чухаллан зохиосон боловч, Нагаржуна-ийн их дунддын хэтрүүлэгчийн үзлийг хөтөлбөр зохиосноор зарлиг увдисын үзлийн гарын авлага болов. Үүнд Лхалүн-ийн Ванчүг бээр дэлгэрэнгүй тайлбар ч зохиожээ. 

	Явдлыг эрхэлсэн увдис: Их хөлгөний оюун судлах увдисууд болой. Жовуу-ийн лам Дармарагшида-ийн «Оюун судлах мэсийн хүрдэн», «Мавжа дүгжом», «Майдарын ёга Жэргом дорж лү», Сэрлинба-ийн зохиосон «Сэмбий римба», «Догба буржом» тэргүүтэн увдисыг бичигт зохиосон нугууд хийгээд «Долоон утгат»-ыг чухалласан оюуныг судлахын увдисыг Сэрлинба бээр Жовуу-д номлоруун, тэрээр Гэвш донба-д эчнээ номд зохиосон, тэрээр ах дүү гурвуулд эчнээ номд зохиов. Ах дүү гурвуулын үед мөрийн зэргийг хурлын (нийт олон) номд зохиосон боловч, оюун судлахыг мөнхүү эчнээ номд зохиосон нь илт буй. 

	Бодоба бээр Ланри Танба, Шарваба хоёр тэргүүтэнд эчнээ номд соёрхсоноос, Ланри Танба бясалгалын зорилгын зэргийг наймаар зохиосон нь «Оюуныг судлахын найман үгт» хэмээн алдаршсан бөгөөд, мөнхүү түүнийг хурлын номд зохиосон нь илт болой. 

	Ланри Танба бээр Шан, Нян, Шавоганба нугуудад номлож, тэдгээрийн увдисыг нийлүүлэн бичигт зохиосон нь «Бэүбүм Таво10» хэмээх бөлгөө. Шавоганба-ийн оюун судлахуй хэмээн алдаршсан ч тэр мөн хэмээн санана. 

	Шан Шарваба бээр Жа Чадга-д эчнээ номд зохиов. Бусдад номлосон түүх үл үзэгдмүй. Жа Чадга голлон ямагт өөрөө сэтгэлдээ анхааран аваад, нэжгээд хоёрт эчнээ номд зохиосноос, тус их болохыг айлдаж Дэйпү-д хурлын номд ч номлов. Долоон утгатад утгын хуваарийг таслан, язгуур үгийг11 бичигт зохиосноор «Оюуныг судлахын долоон утгат» гэж алдаршив. 

	Зарим бичгийн язгуур үг энэ мэт бөгөөд мөнхүү Жовуу бээр зохиов хэмээх гарчиг тэмдэг үзэгдэвч, Жа Чадга зохиосон хэмээн миний лам хамгийг айлдагч номлосон нь магад буй. 

	Түүнд өөр бусдыг арилжихын бодь сэтгэлийг «Бодь мөрийн зэрэг» нугууд хийгээд Ланри танбагийн «Найман үгт», Шавоганба-ийн «Оюуныг судлахуй» нугуудад сайтар үзүүлсэн боловч, Жа Чадга-ийн «Долоон утгат»-д номлосон мэт зорилгын хий моринд унуулсан тэргүүтэн үзэгдэхгүй тул энэ нь илт гүн бөгөөд хөтөлбөрийн зэрэг нь ч дэлгэрэнгүй болно. 

	«Долоон утгат» дор өмнө хэссэн хийгээд умар хэссэн хоёр ёсны хөтөлбөр бичиг үзэгдэнэ. Өмнө хэссэн нь “Мөрийн мөн чанарыг хотлын шүтээний агаарт тавимуй” хэмээсний хотлын шүтээнийг засдаггүй сэтгэл болно. Умар хэссэн нугууд нь өвөрчлөн үгүйн хоосон чанарт магадлан танихад зохиосноор адилгүй ялгаат бөгөөд язгуур үгэнд ч олон цөөний ялгал өчүүхэн буй. 

	Жалсрайва-ийн хөтөлбөр бичиг хийгээд түүний цээжээр тэмдэглэсэн «Чэнмо Бал Ема» нь өмнө хэссэний зүгийг тулгуурлажээ. Жансэм [бодисадва] Шоннү Жалцог-ийн Их оюун судлахаас нь Жалсрайва-ийн зарлиг зөвшөөлийг шүтээнлэн агуулж, бусад дээд увдисаар гүйцээн, Оюуныг судлах бага нугуудыг ч хураангуйлсан бөгөөд, бодитой үзүүлэхэд12 мөнхүү өмнө хэссэнийг дагаад, бэлгэ үзлийг агуулахын ёсыг умар хэссэн мэт зохиож, Жовуу-ийн тааллыг зохиосон үзэгдмүү. 

	Рамба Лхадэнба-ийн «Оюун судлах» хийгээд хойно Жансэм Раадэн-ийн зохиосон «Нян жүд чэнмо» нугууд нь умар хэссэний номлолын ёсоор үзэгднэм. 

	Богд ламын увдист шүтэж язгуур үг эдгээрийг мөнхүү «Мөрийн зэрэг»-т нийлүүлж номлосон нь Хор донба-аас үндэслэж миний лам нарт иржээ. 

	Нартанба Няммэд Санжай Гомба бээр язгуурын үг эдгээрт эрэмбэ зэргийг жигдлэн номлосон «Оюуныг судлахын хурлын номлол» хэмээхийг ч зохиов. 

	Гэвш донба-ийн увдис «Оюуныг судлахын Түнжадма» нь Хамба Лүнба13 бээр идийг гаргаж номлосон тул Хамба Лүнба-ийн Түнжадма14 гэж алдаршив. 

	Гэвш донба-аас үндэслэсэн «Шүтэн барилдахын зүрхний хөтөлбөр» нь их нигүүлсэхүйн бясалгалын ёсыг тухайлан үзүүлсэн тул явдлын увдис мөн бөгөөд Жалсрай ринбүүчи үүнд нэгэн хөтөлбөрийг зохиожээ. 

	Мөн Жовуу-ийн Энэтхэг голд шүтэж, Шан Шарваба-ийн зохиосон «Сэтгэл үүсгэх хийгээд санваарын зан», Жалсрайва-ийн зохиосон «Хүсэх орох сэтгэл үүсгэхийн зан», богд Зонхаба-ийн зохиосон «Шагшаабадын бүлгийн тийн номлол» зэрэг явдлыг эрхэлсэн зарлиг увдис ч бас олон буй. 

	Үзэл явдал хослон барилдуулж үзүүлсэн увдисын хаан нь «Гурван төрөлхтний мөрийн зэрэг» хэмээн алдаршсан тэр мөн. Түүний гол нь «Бодь мөрийн зул» мөн агаад «Илт онолын чимэг»-ийн увдист шүтжээ. «Мөрийн зэрэг»-ийг Жовуу бээр Гэвш донба-д эчнээ хөтөлбөрт зохиож, түүнийг ч Гэвш донба Жовуу-д “Та бусдад тарнийн увдис соёрхож, бодитой мөрийн зэрэг үүнийг соёрхсон хэр мэт болов” хэмээн өчсөнөөр “Би чамаас бусдад өгөхийн орон эс олов” хэмээн зарлиг болов. Увдис үүнийг Гэвш донба-д өгч, түүнийг шашны эзэнд адистидлав. Тиймийн тул Бромын үйлс түгээмэл их дэлгэрэнгүй их ч түүгээр болов. 

	Мөнхүү Жовуу-д 19 жил шүтэж баясгасан Гэвш лозавад ч энэ увдис буй болой. Лозавагийн шавь Лагсор бээр Үшандо-д мөрийн зэргийг номлов. Түүнээс Сүлпү-ийн Жадүлзин, Рогчинрүба, Намбарва чэнбу, Шүданба нар цээжээр бичсэнээр «Мөрийн зэрэг» дэлгэрэнгүй хураангуй дөрөв гарсан нь Гэвш лозавагаас үндэслэсэн мөрийн зэрэг мөн болой. 

	Ог лозавагийн сэтгэлийн хөвгүүн Бринлай бээр дэлгэрэнгүй хураангуй хоёр шашны зэргийг зохиосон үүнийг Ог Хүвон-оос үндэслэсэн үзэгдэх тул гэвш Санпүба-д ч энэ увдис буй бөлгөө. 

	«Лэгбам» ринбүүчи мэт бөгөөс тэр нь Жовуу эцэг хөвгүүн хоёулын нууцын увдис бүгдийн савт болсон үзэгдмүй. 

	Ёгийн эрхт Гонбаба-д мөрийн зэргийн үл хөдлөгчийн бүтээлийн бичиг дэлгэрэнгүй зорилгын гурван аймаг сэлтийг завсарт нь Лозава бээр таслалгүй мөнхүү Жовуу бээр номлосонд алдаршаад, түүнээс үндэслэсэн нь Нэүсүрба хийгээд Гамаба-ийн мөрийн зэрэг гэж ихэд алдаршив. Нэүсүрба-аас үндэслэсэн «Мөрийн зэрэг» нь маш дэлгэрсэн их бөгөөд Гэзэй Жанчүвт номлосон «Мөрийн зэрэг», түүний шавь Монламдаг-ийн зохиосон «Мөрийн зэрэг», Гарбо чэнбу-ийн «Мөрийн зэрэг», Нэүсүрба-аас Гаваа Дарсэн-д үндэслэсэн «Мөрийн зэрэг», Нэүсүрба-ийн Жэргом чэнбу-д номлож Жэргом чэнбу-аас Санжай Бон-д үндэслэсэн «Мөрийн зэрэг» дөрвөн боть хийгээд хоёр боть, Санжай Вон-ийн шавь онол төгөлдөр Санмоба хийгээд Лхапранбова хоёрын «Мөрийн зэрэг» тэдгээр нь анханд орчлонд орох няцахын ёсны хөтөлбөр гэж алдаршив. Гонбаба-ийн язгуур үгэнд түүнчлэн буйн тул тэгж өгүүлэв. 

	Гэвч бүгдэд магадлалгүй бөгөөд «Мөрийн зэрэг» Лхапранма-д буяны саданд шүтэхийн ёсыг хөтөлбөрт зохиожээ. Орчлонд орох няцахаас хөтөлсөн болохоор дундад төрөлхтнөөс хөтөлжээ хэмээн санамуй. Орчлонд орох няцахын зэргийг гурван төрөлхтний бэлтгэлд ерийн номлол болгож бага төрөлхтнөөс зэргээр хөтөлсөн мөн. 

	Мөнхүү Жовуу-ийн бодит шавь Их егүзэр бээр эн тэргүүн язгуураар хөтөлбөр зохиож, их хөлгөний «Судрын аймаг чимэг»-ийн увдист шүтсэн мөн болой. 

	Энэ ёсыг Их егүзэр бээр гэвш Додлүнба-д номлов. Тэрээр гэвш Лхасо, Нягамоба, Ланлүнба, Санжай Гомба, Сэм ринбүүчид дараалан үндэслэж, Жаюлба-ийн зарлигийн үндсэнд олонтоо арвижив. 

	Түүнд ер “Гонбаба орчлонд орох няцахаар хөтлөн, Пүчүнба шүтэн барилдахаар хөтлөн, Бодоба бурхандаа даган дурдахаар хөтлөн, Жанаба дөрвөн үнэнээр хөтөлмүү хэмээн алдаршаад, Жана-аас үндэслэсэн олон мөрийн зэрэгт мөнх бусаар хөтөлсөн үзэгдэх тул, дөрвөн үнэний дотор мөнх бус нь түүн лүгээ нэгэн буюу хэмээн санана. Ланлүнба-ийн шавь Еважанцүл-ийн зохиосон «Дөрвөн үнэний хөтөлбөр»-өөр хамаг мөрийн зэргийг дөрвөн үнэнд хураан зохиов. Түүнд үзүүлсэн хамаг ном орчлонд орох няцахын зэргийг үзүүлсэн болой. 

	Орчлонд орохын ёсонд: 1/ үр зовлон үнэн хийгээд 2/ уг хотлыг гаргагч үнэн хоёрт магадлаад, орчлонд няцахын зэрэгт: 3/ үр түртгэх үнэн 4/ уг мөр үнэн хоёрт магадлан зохион үзүүлжээ. 

	Түүнчлэн Пүчүнба-ийн Шүтэн барилдахын хөтөлбөрөөр ч мөрийн зэргийн хувь бүрнээ үзүүлсэн нь зохистой. Бодо-ийн аймаг хийгээд Гамаба-ийн увдис хоёулыг баригч Нартанба-ийн дээд мөрд “Гурван эрдэнэд итгэгч нүгүүд бээр өчүүхэн хөвгүүнийг нь дайсан хөөн үлдвээс эцэг эх нь аврах мэт итгэмжлэн үйлдэж зүрхнээс эгээрэл эрэгтүн. Сэтгэлд эргэлзээ дамжиг болсноор хэлээр итгэл явуулан дуудавч тусгүй” хэмээн итгэл явуулахаас үүдэн хөтөлбөрт зохиов. Чим чэнбу-ийн тайлбарт мөнхүү Жовуу-ийн номлосонд шүтэж “шүтээн бодгаль дөрвөн ном лугаа төгссөн нэгэн хэрэгтэй. Үл хагацахын сүсэг, бусдад одон үл асуухын билиг, жич үл няцахын хичээнгүй, лам буяны саданд сүслэх бишрэх санаагаар түгэх хэрэгтэй” хэмээн сүсгээс үүдэн хөтөлбөр зохиов. 

	Долба бээр «Хөх дэвтэр»-т “Зүү нь оёдлыг ямар хөтлөх мэт багш нь шавийг тэтгэмүй. Үзүүлэгчийн эрдмийг ямарчлан санаснаар авралд барьснаар бурхан болон оршмуй. Түүнээс чөлөө учрал олохуйяа бэрхээр эхлэн, үхэхийг даган дурдлаар барилдуул” хэмээн номлосон тул бурхныг даган дурдсанаас хөтөлбөр зохиосон хэмээн алдаршив. Богд Зонхаба бээр “Бодоба-ийн зарлигийг Долба бээр нийлүүлснээс хамаг увдисыг хураасны эх нь дээд буяны садныг үл тавимуй” хэмээн номлосныг угт татаж, мөрийн зэргийн эхийг буяны саданд шүтэхийн ёсноос хөтөлбөрт зохиов. 

	Мөнхүү Долба-ийн сэтгэлд төрсөн ёсон лугаа зохилдуулбаас чөлөө учрал олохуйяа бэрхийн номыг эхэнд зохиомуй хэмээгээд түүний амнаас “Би бээр чөлөө учрал олохуйяа бэрх үүнд шамдан үйлдсэнээр хамаг ном дагаж ирэв” хэмээн номлов. 

	Шарваба-ийн зохиосон мөрийн зэрэгт ч чөлөө учрал олохуйяа бэрхээс эхлэн хөтөлбөрт зохиомуй. Цонаба-ийн номлосныг Мондаба-ийн нийлүүлсэн мөрийн зэргээс бэлтгэл гурван ном хийгээд бодит шүтээн язгуурын үг тавд зохиож, урьд явуулах ламын ёга, бодит шүтээнийг мөнх бусаас эхлэн хөтөлбөрт зохиов. 

	Үлгэрийн номд гурав буй. Эн тэргүүн Давба-ийн нийлүүлсэн хураангуй, Браггар бээр Давба-ийн хураангуйг шүтээнлэн үйлдэж мөн өөрөө ч буяны саднаас сонссон бичгийг олонтоо нэмэн нийлүүлсэн дэлгэрэнгүй, Жэ Гомзонба бээр амьтны тусын тулд дэлгэрэнгүй хураангуйгаас дундаж нэгнийг зохиосон нь урьдах хоёроос мэдэхэд амар болов. Түүнийг «Бэчой ринчэнбүнба» гэнэ. Тэр Бэчой гурвуул мөрийн зэргийн эхийг итгэл явуулахаас хөтөлбөрт зохиов. 

	Лхабриганба-ын амнаас “Тэр мэт хөтөлбөр адил бус олон боловч нааш цааш тэвчих аван үйлдэх хэрэггүй” хэмээн номлосон мэт мөрийн зэрэг хамагт дээд хэмээн шүтэн үйлдэх мөн амуй за. 

	Гэвш Бодоба-ийн «Хөх дэвтэр» хэмээн алдаршсан зарлиг сургаал нь Нартанбагийн дээд мөр, Ринчэнганба-ийн мөрийн зэрэг, Лагсорба-ийн шашны зэрэг, Мондаба хийгээд Богд ламын мөрийн зэрэгт тулгуурлан зохиосон ба хамаг дээдэс бээр шалгадаг хэмжээт хэмээв. Ялангуяа Богдын амнаас “Гэвш мөн бөгөөс Хөх дэвтрийг үзэх хэрэгтэй” хэмээн сайшаан зохиов. «Хөх дэвтэр»-ийн язгуурын тайлбар хоёр хийгээд түүнд шүтээлэн [тулгуурлан] их богд Зонхаба бээр мөрийн зэргийн хөтөлбөр бичгийг дэлгэрэнгүй зохиож, түүний зорилго аймгийг тодруулан нийлүүлж судар шастирын уг лугаа магатган найруулаад, урьдах дээдсийн зарлигийн аяар чимж номлосон тул сайтар номлолын хаан мөнд мэдэж, Жовуу-ийн увдисаар оюуныг судлах болой. 

	Ер увдис [дамаг] ч увдис [манаг] мөн бөгөөд Жовуу-ийн амнаас, 

	- Убадиша-г хэрхэн орчуулмуу хэмээн зарлиг болсноор, үзүүлэгч бээр: 

	- Манаг гэж орчуулмуу хэмээн өчсөнөөр,

	- Манаг гэхийн утга юунд таалмуу хэмээгээд, 

	- Нууцыг үзүүлэхүйд таалмуу хэмээн өчсөнөөр 

	- Тэр ч мөн бөгөөд увдисын утга нь хорыг тэвчээд, хэрэглэхүй нэгэн бүтээлийг хэлмүй хэмээн номлоод,

	 

	Убадиша-ийн дууг дангаар нь тавьж орчуулбаас “Чухал үзүүлсэн” хэмээж орчуулах бөгөөд тэр нь түргэнээ онож үйлдэхийн утга мөн. 

	Тэр мэт мөн буй за. Жовуу гаслангаас нөгчихийн дээр Гэвш донба-д гэрээс зарлиг болохдоо, Жовуу-ийн хувилгаан ах дүү гурвуулд гол хийгээд увдис гурвыг өгөхдөө, Пүчүнба-д увдис өгөхийг номлосны увдис нь Жовуу эцэг хөвгүүдийн нууц номын зарлиг увдис дэвтэрт алдаршсан тэр мөн болой. 

	Түүнийг сав ямар мэт нэгэнд номломуу хэмээвээс, «Эцэг ном Чандманийн эрих»-д Жовуу-ийн амнаас, 

	Энэ номыг үзүүлэхийн орныг номлоё. Сонс. Би хийгээд танд үнэнхүү ал шар хувцдаар биеэ чимсэн, цадигийн зүрхэнийг зүрх мэт аван, винай мэт шагшаабадыг сахин, судрын аймагт үлэмж санааг судлан, илт мэт үлэмж мэдлийг дэлгэрүүлэн, шүтээнийг солиулалгүй шагшаабадыг ариунаа, мөрийн захыг үл солиулан цаглашгүйгээр яван, үрийг үл солин бурхан болох тийм төрөлхтөн нь үүнийг үзүүлэхийн орон. Тэрээр үйлийг араар зүглэн, хүний зэргээс зугтан, гөрөөс мэт даруйн тэжээл эрэгч, шувуу лугаа адил яаран босож төгсгөх үйлдвэргүй бол үзүүлэхийн орон болой хэмээн номлосон мэт болой. 

	Анхааран авах мөрийн зэрэгт таван даган дурдал буй. Авралын орон ламыг даган дурдах, биеийг ядам бурханд даган дурдах, хэлийг урьж өгүүлэхүйд даган дурдах, хамаг амьтныг язгуурын эхэд даган дурдах, сэтгэлийг номын чанарт даган дурдах болой. 

	Түүнийг «Чандманийн эрих»-д дар эхийн амнаас “Хөвгүүдийн ахмад Нүдээр үзэгч таны хойноос дагагсдыг би бээр авармуй. Миний энэ увдисыг авахад хойноос дагагчдад үзүүлмүү. Авралын орон ламыг дурдан үйлд. Бие нь бурхны мөн чанарт бөгөөд хэлээр урих өгүүлэхийг үргэлжид үйлд. Амьтныг хоцролгүйеэ эцэг эхэд сана. Сэтгэлийн ахуй ёсыг хоосонд шинжил. Тэр тавуулын завсраас хамаг буяны язгуур арилан үзэгдмүй” хэмээн номлов. Тэр мэт сав төгссөн шавь мөрийг даган дурдах тавуулыг анхааран авснаар ямар эрдэмт болмуу хэмээвээс “Винайн шагшаабадаас Очирт хөлгөн хүртэл нэгэн дэвсгэр дээр анхааран авахад мэргэшээд, өндөр үзэлд нягтлан эдлэх нэгэн ирьюү зэ. Түүнийг ч «Эцэг ном»-д мөнхүү гэвшийн амнаас, 

	 

	“Богд гэмийн хэрээр эс халдсан төвийн

	Би-г “Би хоосон” үзлийн төвд гийлгэн

	Би хэмээн баримтлалгүй, баригчийг өөрийн газар арилган

	Аяа үл үзэгдэх элдэв үзэгдэгч хэмжишгүй боловч

	Цаг анханд үүнээс болсон гэх юмгүй

	Цагийн эцэст үүнд одмуй хэмээх ч үгүй

	Цаг эдүгээ алин лугаа ч эс барилдсан

	Гурван цагийн хоосны номын ёсонд 

	Цааш үзэгдэхгүй, орноор хууртах болмуй

	Нааш үзэгдэхгүй, өөрөө ч хууртах болмуй

	Тэр хоёрыг үгүй хэмээн мэдвээс үзэгдэхүй үгүй

	Аяа хааш хэрэг орон олон бөлгөө, өөрөө чадагтун

	Овгор товгор олон бөлгөө, шинжилбээс эвдэрмүү

	Та үгүй мэтэд тусгүй юунд эндүүрмүү

	Бром оо, молор цэцэг өөрөө тунгалаг бөгөөд

	Бие нь үнэн үгүй үзэгдэх бурхан залармуй. 

	Үйл шүтэн барилдах сайн, үзэгдэл сайн бөлгөө

	Эдүгээ шунаваас хүлэгдэх, чанад бүгдийг огоор

	“А” тэр хотлын шүтээн үгүй, үгний хольцол 

	Шунагдахуун шунагч оюунаар хоосон 

	Өөрийн оюуныг тогтоон үл чадаад тодруулахын төдий бөгөөс

	Орон алинд ямар мэт шунахуй болмуй

	Тодотгоод ажиггүй амгалан хоосон болой. 

	Аяа эс шинжилсэн элдэв нь сайн сайхан мэт 

	“Ха”-г шинжилбээс буй бус, хэр мэт байх

	“А” төрөх үгүй, өөрөө бээр үзүүлснээр хариулмуй

	“Пад” нь өөрөө тонилох, султган агуул

	Бром оо, бидний үймээний буй ёс бөлгөө

	Бром оо, миний бясалгал тэр мэт буй. 

	Аяа баясан санагтун, хойноос дагагчид

	Би ширвануудын дотроос зарлиг увдистан 

	Номын үзлийн аялгуу дуу дуурьсваас 

	Би их хөлгөнд ам авах ямар хэмээн өгүүлмүү. 

	Заримууд Авадхүди-ийн хойноос дагагч

	Эцэг Адиша-ийн хойноос дагахад 

	Чадахгүй доорд хэмээвээс, их хөлөгтөн хэн болох

	Би тойныгоо мунхагт алдуулаагүй нь

	Ялгуугсадын гарахын орон номоор тэтгэсний ач

	Би мэргэнээр тойноо доройтуулаагүй нь

	Үйлийн уг үр гүнийг бясалгасан ачит 

	Би бясалгалаа уншлагаар сааруулаагүй нь

	Зарлиг судрын гүн аймгийг үзсэний ач

	Би уншлагаар дияаныг үл доройтуулсан нь 

	Богд ламын увдисыг багтаасны ач

	Хамаг номыг нэгнээ сайтар хурааж 

	Орон нэгэн дэвсгэрийн дээр бясалгахуйг мэдсэн минь

	Аяа бэрх хатуужлын номыг эдлэгч ачит 

	Богд бурхан нь хамгийг айлдагч болой

	Тэрээр тэвчил онолын хоёр чуулганы эцэст хүрчээ

	Би эцэг эхийн тусад бурхны хутгийг хүсэж

	Анхан цагт сонсохоор өрвийлгөхийг тасалж

	Удаах цагт санахаар өрвийлгөхийг тасалж

	Гутгаар цагт бясалгахаар өрвийлгөхийг тасалж

	Аяа тэр ч мөн гагцхүү бус бөлгөө

	Би сонсохын цаг учирт санах бясалгал дэлгэрэн

	Би санахын цаг учирт сонсох бясалгал дэлгэрэн

	Нэгэн шүтээнд хоцролгүй нийлүүлэн үйлдэж

	Номыг мөр болгон авахуйг мэдэв

	Би зарлиг увдисын зүгийн хувьд15 эс унасан тул

	Сонс, бүжигчин арслангийн багийг эндүүгүй ялгах мэт 

	Хотлыг сайтар ухагч нь зарлиг увдис болой 

	 

	хэмээн номлов. Энэ нь гурван үндсэн төгссөн увдис мөн бөгөөд Эцэг ном «Чандманийн эрих»-д:

	Бром-ийн амнаас, 

	 

	“Жич төв үзлийн дотор элдэв үзэгдмүй. 

	Хамаг ном худлын үзэгдэл боловч

	Дүрс үгүй бөгөөс дүрс хөрөг хаанаас ирмүү

	Үлгэр уг болсон нь худал боловч үр гаргах

	Үйлийн үрийг басамжлалгүй анхааран авагч

	Би үзлийн үндэслэсэн зарлиг увдист болой

	Би нэгэн дусалд цаглашгүй

	Бурхны үлшгүй харшийг үүсгээд тахигч

	 Үйлийн нарийн нягтыг үзүүлсэн номуудад

	Би басан дордуулалгүй анхааран авагч

	Би адистидын үндэслэсэн зарлиг увдист буй

	Юмс үзэгдэл хоосон илбийн үлшгүйд 

	Жич газар мөрийн зэргээр одож 

	Уг хоёр чуулганыг эцэст хүрэн бурхан бологч

	Би явдлын үндэслэсэн зарлиг увдист болой 

	 

	хэмээн зарлиг болов. 

	«Чандманийн эрих»-д “Буяны садан бээр хэрхэн дөрвөн бурхныг сонгон зохиосон нь

	 

	Бурхны дотор ч энэ галавт ялгуусан мянга залрахаас үлэмж үгүй

	Тэрхүү мянганаас Үл алзах ертөнц үүнд 

	Ямагт Шакъяалигийн хаан залармуу

	Түүнийг би гагцхүү бурханд үйлдмүй

	Сайн муу хамгийг Их чадагч мэдмүй

	Эцэст хүрэхийн явдал ч мөнхүү чи болой хэмээсэн; 

	“Гурван цагийн сайвар одсон номын биет

	Хязгаарлалгүй хотол амьтны нүд

	Огторгуй мэт түгээмэл бурхан 

	Арван газрын ёсыг барин амьтныг гэтэлгэгч

	Адилтгаш үгүй их нигүүлсэхүйт

	Ялангуяа хувьт Төвөдийн гагцхүү бурхан бөгөөд” хэмээсэн; 

	“Охин тэнгэр гэмээр эс халдсан

	Ямагт эрдмээр сайтар дүүрсэн

	Ямагт сайвар ажирсан бэлгэ билгийн эх

	Найман аюулаас аврагч чухал хэрэглэгч энэ 

	Ламын бурхан болой, шавь нар ч

	Тахилын охин тэнгэрт оройгоор хүндлэн

	Тэр нь ашдын авралын орон болой

	Эдүгээ хагацалгүй үргэлжид барин

	Би бээр гагцхүү бурханд үүнийг үйлдмүй” хэмээсэн; 

	“Насад шидийг өгөгч бурхан 

	Сайвар ажирсны биеэс сайтар төрсөн 

	Ялж төгс нөгчсөн итгэл үл хөдлөгч

	Бурхан ч мөнхүү энэ номыг тэтгэгч мөн

	Хамаг үйлсийг сайтар бүтээхийг өчмүй” 

	 

	хэмээн номлосон мэт болой. 

	Гурван аймаг савын номыг ямар мэт өгөх: 

	Жовуу-ийн амнаас, 

	 

	“Сайн ном эрдэнэт гурван аймаг савыг 

	Орон нэгэн дэвсгэрийн дээр анхааран авбаас

	Аюулт муу заяаг үл ихдүүлэн эцэс алсад сайн

	Богд бурхны үзүүлсэн дээдийн ном болой

	Номыг ёсчлон үйлдэгч хувраг болой

	Тэр винайн аймагт дулдуйдахын тулд

	Хөвгүүн ээ, ялгуусны зарлигийн эш винайд шүтээд

	Хүмүүн та бээр нууц тарнийг тэтгэвээс ч

	Хойно ерөндгийн бэх орныг барил үгүйеэ

	Гүн номын дуурслыг тарнид эндүүрвэл

	Үйл нь орчлонгийн ёроолын чулуу болохыг шинжил

	Гүн нууц тарнийг үндсэндээ шүтэж

	Хэлээ нууц тарнид ам авахуйг бүү ихэтгэгтүн

	Цогт нийт шашны хүндлэлд 

	Эрдэнэт аймаг савын ном их болой хөвгүүн ээ

	Тэр нь хэтийн сайжрал болой, дээд богд Бром оо 

	 

	хэмээн номлосон болой. 

	Дэвтрийн язгуур үг «Чандманийн эрих» нь «Өчүүхэн Зуут» номын дотор бодисадва «Чандманийн эрих» хэмээсэн тэр болой. Үүнийг дэвтэрлэн номлосон нь «Эцэг ном» хийгээд «Хөвгүүн ном» хоёр хэсэг ном буй. 

	«Эцэг ном»-оор номлохын ёс нь эцэг хөвгүүн хоёр бээр өчсөний хариу олонтоо номлосны эцэст, буяны садан бээр “Тэдгээрийн утгыг товчлон хурааваас үүнээс илүүгүй” хэмээн язгуурын үг сүүлийг хураахын ёсоор татан зохиов. 

	«Хөвгүүн ном»-оор номлосон ёс: Ог хийгээд Хү бээр язгуурын үг нэжгээдийг татаж “Буяны садан бээр урьд төрөлдөө үүний утгыг ямар мэт сэтгэлдээ анхааран авав” хэмээн өгүүлэлдэхийн ёсоор номлон зохиожээ. 

	Тийн бөгөөс «Эцэг ном» хийгээд «Хөвгүүн ном»-ын ялгал аль вэ гэвэл Жовуу-ийн номлосон тул «Эцэг ном» хийгээд Бромын номлосон нь «Хөвгүүн ном» хэмээсэн бус. «Хөвгүүн ном»-ын бүлэг хорин хоёулыг ч мөн Жовуу номлов. Эцэг номын эцэг нь Па донба ринбүүчи хэмээж мөнхүү Гэвш донба-г өгүүлсэн бөгөөд, Хөвгүүн хэмээн Ог хийгээд Хү-г өгүүлсэн тул, эцэг бээр айлтгасанд «Эцэг ном» хэмээж хөвгүүн бээр айлтгасанд «Хөвгүүн ном» хэмээн айлтгагчийн тусаас нэр нэрийдсэн агаад, хоёулыг номлогч нь их Жовуу болой. «Эцэг ном»-д «Өчсөний хариу чандмань эрих»-д 23 бүлэг, «Зарлигийн тамга», «Ирэх өдрийн эш үзүүлсэн», «Үхэлгүй очрын дуулал» нийт 26 бүлэг болой. Ог-ийн хорин ном хийгээд Хү-ийн хоёр ном лугаа «Хөвгүүн ном» 22 бүлэг, эс бүрдсэнийг гүйцээсэн бүлэг бүгд нийлээд 49 бүлэг болой. 

	Зарлиг увдисын цадиг «Зарлиг эрдэнийн тодорхой толь»-оос зарлиг увдисын ерийн номыг үзүүлсэн анхдугаар бүлэг болой. 

	 

	 

	ЗАРЛИГ УВДИСЫН ЗОХИОЛ ЯВДЛЫГ ЕР ҮЗҮҮЛСЭН ХОЁРДУГААР БҮЛЭГ

	Гуравдугаар: зарлиг увдистны зохиол явдал цадиг түүхийг номлоход: 1/ Дээдсийн зохиол явдал лугаа анхааран авсан ёсыг ерөнхий үзүүлэх 2/ Тус тусын цадигийг нягтад номлох хоёр буй. 

	Урьдах нь их төрөлхтний номын ёс мөрийн зэргийг сэтгэлдээ анхааран авагч дээд төрөлхтөн ямар мэт гарсан хэмээвээс: Ер Энэтхэг Төвөдийн мэргэн шидтэн их төрөлхтөн цаглашгүй тоотон мөнхүү энэ мөрийг сэтгэлдээ анхааран авснаар төрсөн мөн боловч, Цастны энэ оронд бурхан ном долоо төгссөн зарлиг увдис хэмээн алдаршсан тэдгээрийн цадигийг өчүүхэн сонссоноо энд өгүүлье. 

	Их Жовуу гагцхүү бурхан түүний үлэмж огоот арилсан санааны гэрэл хотол амьтанд сацран, мэргэдэд алдаршсан баадан Налэндра-д байгуулан, тойдын эгшиг Замбуутив бүхэнд сонсголонт, увдисын оньсыг ихэд үзүүлэгч, сонссоны их нь Энэтхэг Төвөд хоёрт баатар, онолын өндөр нь тэнгэр хүмүүний дотор өндөр, нигүүлсэхүйн үүл нь номхотгогдууны огторгуйд хурсан, увдисын хур нь рашааны шимд буусан, онолын ногоо нь шүтэхийн оронд үүдсэн түүнийг олон аргаар Төвөдөд залаад, Төвөд ч үнэхээрийн лам лугаа учралдан, эс оносон нугуудад номлолын үндсэн бүтээлийн үндэсний утгыг чанх эс буруудсан үзэгдлийг төрүүлж, буруу ажигтуудыг эш ухаанаар гэсгээж үнэхээр мөрд оруулан, дамжиглагчдыг тэвчих авахын зорилгыг сайтар ялгаж, ном мөн нугуудыг анхааран авахын шим лугаа барилдан, ном бус нугуудыг магадлах ухаанаар тодруулав. Номын цааз үл урвахын очир, аймаг савын түлхүүр, шашныг үзүүлэхийн үүд, анхааран авахын жич зүрхэн, үл эндүүрэх огторгуйн хадаас хэмээгдсэн «Бодь мөрийн зул» увдис лугаа сэлтийг зохиов. 

	Хөвгүүн нь Хү, Ог, Бром гурав лугаа Хамба ах дүү дөрөв тэргүүтэн амьтныг гийгүүлэн адистидлав. Үл далдалсан эрдэнэт зарлигийн тэмдэгт Раадэн цог гарахын орныг байгуулагтун хэмээн нотлон захиад, их бага хөлгөний номыг хоцролгүй орчуулаад, сонсохуй номлохоор магатган байгуулав. 

	Тэдгээрийн боохын шагшаабад хийгээд анхааран авахын илт онолыг16 бүртгэн эцэст хүргэв. Дээд ном винайгаас нууц тарни хүртэл бэлгэ чанар тус бүр үгүй тиг татаж, гарын авлагыг тус тус өөрийн голчлон магад тодруулан сайтар ялгах хураах ёсыг тодорхой зохиов.

	 

	 

	Гэвш Гүнтанба 

	Гэвш Гүнтанба хэмээгдэгч хүмүүн нь ерөөлийн биет, үлэмж санааны сэтгэл төгссөн, билгийн нүд лүгээ төгссөнөөр сайтар найруулсны [санскрит] дуунаас дээд номд орох няцахын мэдлийг үзүүлэгч, ламыг баясгахын үйл хураасан тангарагт, бэрх хатуужлыг эдлэхэд баатар, үйлийг аргаар ном болгох шидийг олсон, хамгийн эх адгийг ялгахын мэдэлт, Цастан бүхний оройгоор үүрэхийн эрхэн, жич хамаг үүднээс өлзийт нэгэн болсон амуу. 

	Жовуу-ийн хөвгүүдийн ахмад нь гуравт алдаршсан боловч, Ог лозава «Хумхатын зул»-ыг зохиосноор, үндэслэснээс бусыг бас тодруулсан зарлигийн ачит нэгэн буй. 

	Хү их хүн бөгөөд эрх хүчин дорвилог буянтайгаараа тэр цагтаа эрхэн ихэд тооцогддог боловч, өөрийн насны эхэнд тийм бус. 

	Бром нь их төрөлхтний хуулийг нээгээд ламын тааллыг дүүргэсэн ба эртнээс шавь болсны тийн арилсан ерөөлөөр Жовуу хийгээд мөн чанарын дагинас ч эш үзүүлэн, үгээр эс түйдсэн тул хэрэгт номууд өөрийн эрхээр болсон, Акү их эрхтийн зөвлөлийн нярав болж номд зоригоор үйлдэв. Оюуны эд нь гүн болоод төв нь ихийн тул шашныг даган айлдагч, ламын нигүүлсэл энэрэл хийгээд аймаг савын хөндийг хөндийлсөн тул гурван санваар агуу хол нүдэт, сэтгэлийн хүч айлдлын агуу идээр номлолын үндсэн бүтээлийн үндсэнийг нийлүүлж, ёгийн төвд оршсон тэрээр Цогт Раадэн-ийн шашин сүмийг байгуулав. 

	Мэдэл их боловч сүсэг бишрэлээр ядуурваас аргаар эвдэгч, үүд богино боловч өчүүхний тусаас онцгойлон санваар тангаргийн утсаар хэлхсэн, хуврагуудын тэжээлийг сэлбэн арилгахын хүчээр бүтээн, жич засах хийгээд чухаг дээдийг тахихад номыг байгуулахын голыг байгуулав. Зан-ийн дээдэс буяныг судлан үйлдэхийг дөрвөн номоор цаазлав. 

	1. Номыг байгуулсныг үгээр ч бүү доромжил. Эд агуурсыг буруу тэжээлээр бүү бүтээ. Бясалгалын чөтгөрийг бүү бясалга. 

	2. Самадийг алгасангуйгаар бүү эр. Гэгдэхийн төлөө номыг бүү номло. Он сарыг засдагаар үл өнгөрүүлэн, шалтагаар номоос үл даван, хутгах хүнийг тангарагт бүү оруул, доройтсон лугаа эеэ бүү нийл. 

	3. Наадаан шоонд дийлдэхийг амрагуудад бүү өг. Идээний тул үг бүү эр. Эдийн тулд номыг үл тавь. 

	4. Чадахгүй үйлийг дээрээс буулган бүү үйлд. Чадах бөгөөтөл бусдын тусыг бүү тэвч. Номоор үг худалдаж бүү ав. Тэр тэргүүтэн зарлигийн ачит Гэвш донба-ийн их тэргэдийн хуулийг бусад бээр төдий чинээ үл чадъюу. 

	 

	Нийт бусын утгыг ер оруулснаар хойшид гарахын утгад мэргэшин, нэрийн төдийхөн ч амьтныг тэтгээд, цадигийн төдийхнийг өгүүлснээр ч шашныг үзэсгэлэн болгон чадах нэгэн амуй. Есөн жилд шашныг даган тэтгэсэн буй. Түүнд хөвгүүн лугаа адил олон ирсэн боловч, ах дүү гурвуулаа дамжиггүй хөвгүүдийн ахмад буй. 

	Тэр гурвуулын айлдлын төв агуу бөгөөд сэтгэлийн ид төгссөн, ламын сэтгэлийг хангаад бурхны зохиолоор эдлэх, олон бэрхийг анхааран аваад зовлонг үл хайхран, ер лүгээ зохилдох буянт үйлийг бүтээгээд, сонссоны төдийхнөөр ч туст болмуй. Ялангуяа Бодоба нь төрөлх олсон үлэмж санаат, их батад агч хэмээн алдаршсан, шашныг түгээмэл их дэлгэрүүлэв. Аймаг савын утгыг ер ургуулагч, шүн голын үйлдвэрт мэргэн, винайн гарын авлагад хянамгай, магад гарахын хувь гүйцсэн, нэгэн шашны эзэн болсон тул эдүгээ манагаар хүртэл ам авсандаа ажиглан шинжлэх, санваарын төлөв шүтээнийг байгуулах, аймаг савд оюунаа зүглэх, хүслийг гэмд үзэх, эрдэмд ханашгүй нэгэн болсон нь түүний гэрэлд шүтсэн нэгэн амуй. 

	Гэвш Пүчүнба нь мэдэгдэхүүний ахуй ёсыг ухагч, увдисыг үндсэнд тусгасан, орчлонгоос уйсах нь дийлэнх их, шүтэн барилдахын утгыг оносон, сүсгийн төв дэлгэрсэн, тахихын их далайцат, бясалгал бүтээлд үргэлжлэн орсон, аймаг савд ихэд судлагч, аглагт нэгэн сэтгэлээр зүтгэгч, номыг үзүүлэхэд зүтгээд эх болсон амьтан нугуудыг илт сэтгэлдээ байгуулагч, дууны төдийхнөөр ч шашны үйл үйлдэгч нэгэн ирснээр эдүгээ чухаг дээдэд төлөв орныг үйлдэх ба уг үрд шамдан үйлдэх ба шүтэн барилдахуйд бишрээд, шүн голын утгад магадыг олсон зонхийг түүний зарлигийн ачид эдэлсэн нэгэн амуй. 

	Жана ринбүүчи тэр төрөлх олсны билиг их тул ухааны олон орныг сэтгэлдээ багтаасан, судлахын арга ид ихийн тул мэдэгдэхүүнд хэтэрхий бэлгэ билгүүнээр орогч, дээдсийн хүчин дэлгэрсэн тул увдисын их санг олсон, сонсохын хязгаарт хүрснээр их хөлгөнийг нэгэн ёсонд бүтээхүйд мэргэн, өнө урт бүтээснээр дээд нийтийн шидийг энэ насандаа олсон, сэтгэлд эрхийг олсноор хамаг үйлсийн эзэн болсон, нигүүлсэхүйн агаар болсон тулд бусдад туслах тахилын гол тооноос нөгчсөнийг байгуулагч нэгэн болсон тул эдүгээ аймаг савын сүмийн нүүрийг бүлээцүүлсэн буюу шүтээнд равнай амилал ба үйлсээр бусдын тусыг зөнгөөрөө үзүүлэх ба бясалгал бүтээлийг зэтгэрт үл алдаад, сонсох санахыг энэ насандаа үл эндүүрсэн нь ёгийн эрхт түүний зарлигийн ач мөн амуй. 

	Их эрхт бөгөөд сайн зарлигт түүнийг хөвгүүн төв хязгаарт олон боловч, Жаюлба чэнбу нь түүнчлэн ирсний рид хувилгаанаар ирсэн бодисадва, гурван зүйл тахилаар өөрийн ламыг баясгасан тул бясалгал онол адистид нь ялангуяа хэтэрхий, сэтгэлийн хүчин Очирдарь лугаа адил бөгөөд, нигүүлсэхүй нь ертөнцийн итгэл [avalokiteshvara] лүгээ хоёр бус, агуу их зохиолоор адгууснаас дээш төрөлхтнийг туслан зохиогч, ямар мэт хувьтныг онолын номд зохиогч, айлдлаар Цастанд бүтээлийн үндэсний голыг байгуулагч, бусдад туслахад уйтгарыг тэвчсэнээр номхотгогдуунд наран саран мэт түгээмэл, хоёр үнэний арслангийн дууг дуурьсгасан тул өрсөгч лүгээ хагацсан, хязгаар лугаа хагацсан хоёрт өгүүлэхийн үнэгний чуулганыг айлган үйлдэгч нэгэн ирснээр, эдүгээ гүн үзлийн мөн чанар хийгээд агуу их явдлын мөн чанарт бишрээд юун үйлдэвч их далайцат, онолыг тоомжлон голлуулаад, хоёр чуулганы нарийханд ханахгүйн ёст нь ямагт их бодисадва түүнийг зарлигийн ач болой. 

	Ер Гэвш донба-г Жовуу дотоод нөхөр шадар оршигчийн ёсоор боловсруулан шашны эзэнд адистидлав. Хамба-ийн ах дүү дөрвүүлийн эрхээр үйлдвээс, Их егүзэр гадаад түшмэдийг хүндлэхийн ёсоор сэтгэлийг боловсруулмуй. Гэвш их бясалгалчийг тугдам-ын үгийг шийдэхийн ёсоор боловсруулан, банди нарыг аймаг савыг барихын ёсоор боловсруулмуй. Гэвш Гонбаба ламын тахилын ёсоор боловсруулмуй. Хамаг тэдгээр шашны эзэн болсноос, ялангуяа ёгийн эрхт Гонбаба-г Адиша бээр тахилын ламд хэргээр оруулж, хөвгүүн мэт тэтгэв. Сэтгэл нь үйлэнд болж маш арилсан хайлмал алтан утас мэт онгон бөгөөд гийсэн гэрэлт, дээд орны самадийн билгийн үнэрийг үнэртэхийн тул эргэгч мэргэдийн зөгий нь халин, амарлин ахуйн ёсон маш тунгалагт үлэмж үзлийн наран сарны дүрс сайтар үзэгдэхүйгээр сэтгэшгүй хувилгааны биеэр хүндлэхийн учир шалтгаан лугаа төгссөн, сонсох санахын зараалаар буруу үзлийн уулыг сүрээр дарж, дээш хэтэрсний үзүүрт бясалгалаас болсон цувиралгүй гардийн далавч дэлгэрсний нийт бусын үүрийг засан, гурван орны зузаан ойн урин тачаангуйн үүрээр дүүрснийг түлэгч бэлгэ билгийн их гал нигүүлсэхүйн хийгээр хөдөлсөн нь бадран, огоот арилсан төв огторгуйд олон ялгамжит аргын дүрс тогтсоны үүл тулцсанаар адистидын рашааны хурыг сүсэг бишрэлийн орон лугаа барилдуулж буулгаад, шашны сайн ёсыг үзүүлэгчийн амнаас үндэслэж ирсэн чанга цаазыг ламын ямар мэт номлосныг номлож шавийн үндсэнд агуулан, онолын гүн аргын шүхрийг урлахаар найруулж хутагтны оройд эргэгч гурван орноос маш нөгчсөнийг бүрхсэн, үйлсийн нарыг гэгээн гэрэл огторгуй лугаа барилдсанаар зовлонгийн эм тус тус хатаагч мянган гэрлийг цацраан, дээдсийн угийг баригч шавь нарт үлэмж санааны буман гэрэл бадрангуй чандманийн эрих нэн үзэсгэлэнгээр хэлхсэн, шашны гол модон сэтгэлчлэн олон чимгүүдээр чимсний орон суурин цогийн гарахын орныг номчлон тэтгэж, мөнхүү тааллыг ч бүтээснээс бусдын тусыг агуу ихэд зохиов. 

	Өнөө хүртэл номыг сэтгэлийн дээр өргөх ба судал хий дуслын оньс алдарсан ба бясалгалыг үүсгэх засахын уран арга ба адистидын үргэлжлэл тогтсон ба ном болох тариаланг бүтээхийн их хуулийг их төрөлхтөн түүний зарлигийн ачид эдэлсэн буй хэмээмүү. 

	Түүнд ертөнцөөс хол ажирсан хөвгүүн олон боловч, ринбүүчи Нэүсүрба хэмээх Самандабадра-ийн хувилгаан, Хилэнтийн хаан Үл хөдлөгч итгэлийн мөн чанар, догшин хорт хар лусын ерөндөг, өвчит амьтан нугуудын эмч, увдисын оньсыг гаргахын уг, сэтгэлд нэгэн үзүүрт самадийн эрхийг олсон, дээд мөр их тэргэтийн хуулийг нээгч, сонссоны төдийхнөөр биеийн өвчнөөс тонилгогч, үзсэний төдийхнөөр шуналын адасыг зугтаалгагч, мөргөсний төдийхнөөр гэмийн үүргийг орхиулагч, хүндэлсний төдийхнөөр ашдын тусыг бүтээгч, шүтсэний төдийхнөөр хутагтны газарт агуулагч, барилдсаны төдийхнөөр хар лус лугаа хагацуулагч түүний ачийг Төвөдийн их бага хүмүүн эс эдэлсэн нэгээхэн ч үгүй. Эдүгээгээс дээш хүмүүн бус дор их нүдэвч буюу зорилго гуравт гарын авлага үйлдэх, самадийн ид судлах, бясалгалаар засан даган үзүүлэхийн эрдэм, их бясалгалын зэтгэрээр үл автах, ойр орчинд өлзийт ба зарлигийн үндэслэснээ их адистидат, бусад бээр хөтлөхөд үл булаагдагчид нь хүмүүний дээд түүний зарлигийн ач мөн. 

	Түүний хөвгүүд нь гүйх оддоос олон бөгөөд наран сарнаас гэрэл нь тодорхой, хөх луунаас нэн дуурьсгагч олонтоо заларсан ч Ринчэнганба чэнбу богд нь Үл хөдлөгч мөнхүү бодитой нь дамжиггүй. Ламын угийг гүйцээхийн тул хөвгүүдийн ахмад болсон, судалсны дээд хүчээр самади нь нэн их. Бүтээлийн сайн шалтгаанаар онолын эдээр баялаг, хичээнгүйн хурц мэсээр оньсыг нүхлэгч, билгийн гэгээн гэрлээр бэлгэ билгийн агуу нүдэт, нигүүлсэхүйн гүн аргаар тахилын голын уул өндөр, сэтгэл тааллын дээд барилдлагаар ялгуусны орлогчийн далай агуу их гүн, тэгш чанарын зузаан үүлээр адистидын хур нь үргэлж тасралгүй, үйлсэд эрхийг олсноор үзэхийн хэмжээ нугуудын эх хэнээс ч өндөр, эс түйдсэн бэлгэ билгээр гурван цагийн мэдэгдэхүүнийг дотроо багтаажээ. Тэрээр шашныг сайтар тэтгэн үзүүлэгчийн дээдэд суусан, хамаг хэргийг язгуураас нь гарган, сууринд адистидыг буулган, бие насны эцэст хүрч, их рид хувилгаан лугаа сэлтээр богд Үл хөдлөгчийн дүр биеэр ухааныг баригчийн газарт ажирсныг өчүүхэн өгүүллээ. Ринбүүчи түүний угийг баригчин бээр зүгт дэлгэрүүлэвч, өөр лүгээ ялгалгүй бөгөөд онолын их газрын эрдэм зах хязгааргүйгээр тус тус үүсгээд арвижуулж, хоёр хязгаарын атгагийн ихэмсэгт эс хутгасан, атгаггүй мэт эмийн агуу их үйлийг зүг бүрд бүтээн зөнгөөр бүтсэн, хамаг зүйлийн дээд лүгээ төгссөн хоосонд шамдал үгүйн агаар үргэлжлэл зүгт буугаад тус амгалангийн үйлэнд оршигч, их газрыг номоор тэтгэгч эзний ном тэтгэгч түшмэл рид хувилгааны хурдан уналгаар эрхэнд урвуулагч, цөвүүн цагийн амьтан тусын хариуд хорлогч бүднэр ч маш дэлгэрсэн царайн өнгийг булаан үл чадмуй. 

	Гурван хорын адаар раншингийн орон нь цүзийн хямарсан бодгальс, хүчлэн хамгаалавч зүгийг түймэрдэн доройтуулагчин бээр үлэмж санаа сэтгэлийг урвуулахад үл шүтэгч, доорд оюутны мөн чанартан бурхан болон тахигдаж чөтгөр болон бүтсэний хараар ч эрдэнэт сэтгэлээ уйдахыг тэвчиж, ёга-д хичээгч нүгүүдийн лам, шашинд оршигч нугуудын эзэн, гэрээс гарагчдын ёсыг үндэслүүлэгч, өвчнөөр нэрвэгдэгчдийн эдгээх эм, адаар нэрвэгдэгчдийн авралын орон, үлэмж санааг судлагчдын сартваахь, хотолд сэтгэлээ тэгшитгээд зөөлөн аядуу дуут, сайн зарлигийн шимэсийг хураан арслангийн дууг дуурьсгагч, мэдэгдэхүүний оньсон нэгэн ахуй ёсны утгыг өгүүлэгч, өглөгийн мутар сунгаж хутагтны эдийг өгөгч, хураангуй утгын эмийг найруулж мунхгийн өвчнийг арилгагч, сүсгийн сайтар тунгаасан шагшаабадын чимгийг зүүсэн тэрээр цөвүүн цагт шашны эзэн болоод, зарлиг увдисын ч увдис болсон түүх үлгэрийг ямар мэт хийгээд хэдий буйг ч нягт гүйцэд эс өчив” хэмээсэн эдгээр нь утгад сайн бөгөөд үг нь ёгт далдлал ихийн тул мөнхүү Цэма багшийн номлосон мэтээр бичив. 

	Мөнхүү Жовуу-ийн цагт эрдэнэт зарлиг увдис үүнийг эрхлэн олсон Гэвш донба бээр амин хуулийг хадгалж, ах дүү гурвын үед түгэн дэлгэрсэн бөлгөө. 

	Жовуу-г Төвөдөд өөд болоход Жовуу-ийн лам Хала нагбо бандида бээр “Чамд Төвөдөд хөвгүүн олон болох байнам. Шавь хөвгүүн тэдгээр ч ач жичийн үед ч сайтар гарах үзэгдмүй. Тэндээс нийт тархаж одох осол буй” хэмээн эш үзүүлсний ач нь ах дүү гурав, жич нь Ланри Танба Шарваба хийгээд Жаюлба тэргүүтний цаг мөн агаад чухам тэр цагт шашин их дэлгэрэх болов. Эрдэнэт ах дүү гурав нь гурван язгуурт итгэлийн тийн хувилгаан бөлгөө. Түүний уг нь Балбын оронд Пагба шингүн-д шөнийн эхэн хийгээд үүр шарлах хоёрт хүмүүн бээр эргэл үйлдмүй. Дунд хэсэгт дөрвөн махбод нойрсох цагт хүмүүн бус нугууд эргэл үйлдмүү. Тэр цагт шид эс ологсод эргэн үйлдвээс зэтгэр ирмүү. 

	Нэгэн егүзэр бээр Гахай эхийн шидийг олоод хүмүүн бус нугуудын завсарт эргэцсэнд тэд ийнхүү дуулал дуулжээ. Урьд эртийн цагт сэтгэлийн таалал ханьцашгүй Жовуу Адиша гарав. Эдүгээ мунхаг эндүүрэлд төөрөн, Адиша-ийн угийг баригч, хутагт ах дүү гурвуулын нэг нь өмнө Балбын завсарт буй. Хутагт зөөлөн цогт лугаа хоёр үгүй нэг нь Балбын оронд буй. Хутагт Вади лугаа хоёр үгүй нэг нь Ман орны хотод буй. Хутагт Вухан лугаа хоёр үгүй хэмээн сонсогдном. Тэдгээр шүтээн нь гурван язгуурын итгэл бодитой мөн тул гурван язгуурт итгэлийн хувилгаан мөн болой. 

	Пүчүнба нь Бодоба-аас нас залуу боловч, Гэвш донба арван нэгэн жилийн нүүрийг үзтэл шүтээд, шавийг тэтгэх мэдлийн хуягийг ч зохиов. Ах дүү гурвын ахмад эхлэгч нь болой. 

	Бодоба бээр нэгэн их гэвш болов. Жанаба бээр нэгэн Их егүзэр болой. “Жана бандида хэмээх адил бус долоон зүйл энэтхэг бичгийг мэдэгч. Би бээр лозова боловч дундаж нэгэн буюу” хэмээв гэдэг. 

	Гэвш донба бээр найман жил шүтэн, Төвөдөд ирээд үйлсийн зах хязгаар нь Жана-аас илүү эс болов. Гэвш донба гүн номыг номлоход, Жана бодит нүүрээ үзүүлж номлов. Шашныг түгээмэл дэлгэрэнгүйеэ номлоход Бодоба бодит гэгээнээ үзүүлж номлов. Их Бодоба нь арван зургаан батад агчийн нэг мөн ч гэдэг. 

	Билиг нь маш ихийн тул ямар боть байвч гурван төрөлхтнөөр голлож ботийг цээжээр номлодог. Бодоба-ийн амнаас “Жалын их ван хийгээд хөгшин Бром-оос бусад тэнгэр хүмүүн чөтгөр гурав хамагт Энэтхэгийн хэлээр углаж тавимуу” хэмээгээд, Бромд шүтсэн нь өнө урт долоон жил шүтэв. Бром ажирснаас ч Егүзэр хийгээд Гонбаба бээр ах дүү гурвуул нүдний үр мэт тэтгэв. Гонбаба нөгчсөнөөс ах дүү гурвуулаа Павон-д зөвшөөлдөөд “Бид энэ насанд номыг номлон үл үйлдмүү. Чавганц нарын хүндлэлийг үл идэн, аймаг хийдийг би-д үл барин, хойд төрлийн Майдар хийгээд Жовуу-ийн нүдний нитэд ерөөл тавиад, нэг нэгэндээ шүтэж буяны барилдлагыг хамт нэгнээ үйлдье” хэмээн зөвшилдөв. Тэр цагт ерөөл харамжийн номлолыг Пүчүнба зохиож, дараах өдөр нь Бодоба зохиосонд, Пүчүнба-ийн амнаас “Тэр хүн надаас эрдэмтэй, номд ч мэргэн тул би ахмад дэвсгэрт суун үл чадмуу” хэмээн зарлиг болж, түүнээс эхэлж ерөөл харамжийн номлолыг Бодоба зохиосон амуй. 

	Ах дүү гурвуулд ном аяндаа төрсөн гурав: Бром-д бодь сэтгэл аяндаа төрсөн бөгөөд өчүүхнээс бусад амьтны амгаланд баясахаас бус өөрийн амгаланд үл баясан, бусад амьтны зовлонд үл баясахаас бус өөрийн зовлонд ч үл баясах үгүй нэгэн буй” гэдэг. Пүчүнба-д мөнх бус аяндаа төрж, өчүүхэн цагт эхдээ “Би өнөө шөнө унтаж, маргааш үхмүү” хэмээжээ. Жана-д үзэл аяндаа төрж, багын цагт эх нь ардаа үүрч, балгадын винайн нэгэн багшийн таван цогцын номлолыг сонссоноор “Цогцыг тавд хуваахын ёсоор эцэст үгүй болой хэмээх нэгэнд хүргэх зохистой болой” хэмээн таалснаар би-үгүй сэтгэлд төрөв гэнэ. 

	Таалал адил бус гурав: Бодоба шавийн савт хүний шүтээнийг хэрэгтэй гэж таалмуу. Пүчүнба сүсгийг их хэрэгтэйд таалмуу. Жана суралцахын шүтээн билгүүнийг их хэрэгтэйд таалмуу. 

	Гарын авлага адил бус гурав: Пүчүнба өөрт хэрэг яриг аль буйгаар чухаг дээдийг тахихыг гарын авлага үйлдмүү. Жана бие зарлиг сэтгэлийн шүтээнийг байгуулахыг гарын авлага үйлдмүү. Бодоба-ийн амнаас “Заримууд бээр сүсэгтний эдийг галд түлмүү. Заримууд бээр сүсэгтний эдээр хот барьму. Би бээр чухал дээдийн тахил болоод хуврагуудын зоог болгомуу. Бид нар аяганд үлдсэнийг ямагт хуврагт өгмүү” хэмээв. 

	Мөрийг хөтлөх ёс адил бус гурав: Пүчүнба арван хоёр шүтэн барилдлагаас, Бодоба бурхныг даган дурдахаас, Жанаба дөрвөн үнэний үүднээс хөтөлмүү. 

	Номыг мэдэх ёс адил бус гурав: Бодоба “Номыг мэдэхийн ёс Энэтхэг бахын нүд мэт ширтэх эрхэн хэрэгтэй” хэмээн таалдаг. Жана “Өндөр уулын дээр би одсон мэт өндөр богиногүйд нэгнийг мэдэх хэрэгтэй” хэмээмүй. Пүчүнба “Торны дотор унгас хийсэн мэт алинаас татан татах нэгэн хэрэгтэй” хэмээн номлов. 

	Хэтийн хүсэх орны хууль адил бус гурав: Пүчүнба тэнгэрийн арш зөн билиг лугаа төгссөн нэгнийг хүсэх, Бодоба дөрвөн хүрд төгссөн аяга тахимлаг нэгэн бодисадваг хүсэх, Жана халтар үсээ сагсайлгасан нэгэн егүзэрийг хүсмүү хэмээв. 

	Шашныг барихын ёс адил бус гурав: Бодоба “шашин нь шашныг баригчид хамаатай тул хуврагийг хүндлэн үйлдэх”; Жана “шашин нь хуврагт хамаатай тул хуврагуудын орон шүтээнийг байгуулан үйлдэх”; Пүчүнба “шашинд орших нь чухаг дээдийн адистидад хамаатай тул насад чухаг дээдийг тахин үйлдэх хэрэгт” хэмээв. 

	Зохиол адил бус гурав: Бодоба шүн голыг номлохыг голлон үйлдэж мөнхүү түүнийг увдис болгон таниулмуу. Жана аймаг савын шимийг гаргаж увдисын дотроос онц увдисыг өгмүү. Пүчүнба нь “Мөч махыг өөрөө идмүй” хэмээн зарлиг болж ямагт бүтээлд зүтгэмүү. Ах дүү гурвуулаа их гурав бөлгөө. 

	Пүчүнба нь хуран үймээн хийгээд нисваанисыг тэвчихэд онцгойлон авсны тул их тэвчигч болой. Жана нь төвөдийн хөвгүүдээс онол нь өндөр тул их онолт болой. Бодоба нь бодь сэтгэлд эрхийг олсон тулд их садва хэмээх ба гурвуулын их нь адил болой. 

	Бодоба-ийн аймаг нь шашныг ихэд дэлгэрүүлээд, ариун цадигийг зохиол явдлыг зүгийн төдийхөн өгүүлсүү. Бодоба-ийн шавь Лан Жарав бээр Бодобад эцэг хөвгүүдийн зохиол явдлын бичгийг зохиосны товчийг “Бусдын ноён хийгээд боолыг үл үйлд. Бусдын сэтгэлийг үл хутгал, бусдын сэтгэлийг бүү барь. Холилдох хиртэхийг бүү үйлд, барилдлага бүү үйлд. Өлсөхийн талыг үл хар, ижилдэн бүү үйлд. Доромжийг үл үйлдээд үзэхүйд цагаанаар үйлд. Шүтээн байгуулах хийгээд шүтээнд тахь. Уншлага унших өглөг өгөхийг ч огоот агуу ихийг тэвчиж л өөрийн идээ хувцдын тэжээлийг ч муу борогхон төдийгөөр ханаад, аглаг оронд одож бүтээлийг зүрхлэн авч үйлд” хэмээн номлов. 

	Шарваба-ийн шавь Ринчэн лам бээр Бодоба-ийн аймгийн цадигийг зохиохдоо тэвчигдэхүүний оронд 1/ өөрийн орон 2/ шүтээн дэлхий 3/ аглаг шүтээн 4/ хот 5/ хуран үймээн нь эдлэхийн орон бус тав; ариун бус цалгайтан тангараг доройтсоны орон, хүн хийгээд хүмүүн бусын зэтгэрийн хотол орныг тэвч хэмээв. Тэвчин үйлдэхийн нөхөр: цалгайтан, тангараг эвдэрсэн, зэтгэртэй, хатагтай, үзэл явдал лугаа үл зохилдох, энэ насны тусыг хэрэглэгч, хүний шүтээн эс бүтсэн мунхаг хийгээд их хүсэлт, ойр барилдсан тэргүүтэн хилэнцэт нөхөр даяарыг тэвч” хэмээв. 

	Идээ: мах архи, саримс сонгино, бузар азар ариун бус, гор хийгээд золиг, үйлийн тэжээл17 лүгээ таван буруу тэжээл; чулууг овоолох ус уух тэргүүтэн хоёр хязгаарыг эдлэх эс арилсан тэжээлийг тэвч хэмээв. 

	Хувцад: Ариун өрмөг ханцуйт тэргүүтэн уг эд хийгээд өнгө зүс үл болох хэмжээнээс давсан, асар сайн, асар муу, үзэсгэлэн номт, винайн номын гол лугаа харшлагч хамаг хувцдыг тэвч хэмээв. 

	Эд: Буяныг судлагч бүхэн бээр хадгалж үл болох эд нь эрдэнэ тэргүүтэн найман бод, гор золиг, алинд шунал төрүүлэгч, огоот баригч хамгийг дайсан мэт тэвч хэмээв. 

	Үйл: Тарианы үйл, худалдаа хийх, зээл, адгуусыг тэтгэх, эм хийгээд урлах, ураг садныг тэтгэх, балгадын гүрэм үйлдэх, хур оруулах мөндөр сахих, ялангуяа орон шүтээний элчийн үйлүүдийг тэвч хэмээв. Тэдгээр нь зарлигийн үндэстний тэвчих зургаан зүйл болой. 

	Бүтээн үйлдэх ба аван үйлдэх: Судрын үндэсний хотол сайн зарлигийн зүрхэнийг гурван төрөлхтний мөрийн зэрэгт анхааран авахын тийн цадигийг олон чимгээр чимсэн мөрийн хувь гишүүн лугаа сэлт болой. 

	Гурван төрөлхтний мөрийн зэрэг нь бусдад номлосон мэт мөн бөгөөд чимгийн ялгалыг анхааран авахад ламд шүтэх ёсны онцлох ялгал нь олон элдэв ламыг үл эрээд, бэлгэ чанар төгссөн нэгэнд сайтар шүтэж, тангаргийг аминаас янаглан үйлдэж, хамаг цадигийг даган суралцмуу хэмээв. 

	Боохын шагшаабадын онцлох ялгал: Сэтгэл лугаа боохын шагшаабадыг сайтар аваад, түүний суртлыг голчлон суртугай хэмээв. 

	Оюуныг судлах ёсны онцлох ялгал: Оюуныг судлахад оюуны үзүүрийг зэрэгчилэн судал. Тэгш агуулан оносон хүнийг дагаж магадлан буулгамуу хэмээсэн хийгээд Шарваба-ийн амнаас “Тэгш агуулахад зорилго их олон боловч дагахад ямагт Бодоба ариун” хэмээн номлов. 

	Мэдэгдэхүүнийг мэдэхийн онцлох ялгал: Увдис дор элдэв ухааныг ер үл эрээд, суралцах зохист хотол мэдэгдэхүүнд оюунаар судал хэмээв. 

	Увдисын онцлох ялгал: Өөр үгтийн увдисыг үл эрээд, дээд увдисыг гурван аймаг савд үйлдмүй хэмээв. 

	Орны онцлох ялгал: Цастны уулын дотор уулын сархиа олныг үл хэсэн, бэрх хатуужил хэмээх уулын сархиа аглаг ой дотор орш хэмээв. 

	Нөхрийн онцлох ялгал: Мянган тоотон арш лугаа сонсох санах бэрх хатуужлыг үйлдэгтүн хэмээсэн; 

	Үзэх үзэмжийн ялгал: Сайн зарлигийн дуулал бүжиг, номын явдлын үзэмжийг үзэгтүн хэмээсэн; 

	Хуримын ялгал: Барагдашгүй номын цог учралыг үргэлжид эдэл. Дотроо амсах номын баясгалан амгалан дотроос төрөх хэмээв. 

	Үзэл онолын онц ялгал: Үзэгдэх сонстох хотол алдаршсаныг хамаг номын үлгэрт ургуул. Ёсчлон сэтгэлд үйлдвээс үзэл онол үргэлж тасрахгүй хэмээв. 

	Зовлонгүйн ялгал: Төрсөн орноо тэвчиж хуран үймээний холбоог тасал. Нутаг аймаг хийгээд өглөгийн эзний талыг харах бүхнээс гэтэл. Мал адгуусны боол болох хийгээд тарианы үйлээр эзлэгдэлгүй, хүний сэтгэлийг сахих тэргүүтэн хамаг зовлон лугаа хагацмуу хэмээв. 

	Үйлийн онцлох ялгал: Оюуныг судлах буяны барилдлага тэргүүтэн хотол үйлэнд үнэрхэхийг өчүүхэн болгож, амьтанд тустыг их алцтай18, бодтой үйлдэх буяныг голлон эрхлэлгүй, сонсох санах бясалгах гурвыг нэгэн дэвсгэрийн дээр үйлд” хэмээсэн; 

	Дэмий чалчааг үл үйлдэхүй: Хүслийг олонтоо ургуулах боловч тачаахгүй мэт дүр үзүүлэх, мухартаа өөрийн тусыг барьсан боловч бусдад туслах мэт үйлдэх, энэ насанд илт шунасан хэр нь онол төгссөн мэт дүр эсгэх амны зугааг үл үйлдэгтүн хэмээсэн; 

	Мэргэдийн ялгал: Тийн арилсан «Аймаг савын тодорхой толь»-д “Ном хийгээд ном бусын ахуй ёсыг сайтар үзэгч, ертөнцийн сайжралын мөрийг дагалгүй мэргэдийн орших мөрт даган ор” хэмээсэн; 

	Үзэл явдал арилсны ялгал: Бие хэлний хотол явдлыг винайн ном ёсоор явж, энэрэхүй хоосон лугаа ялгалгүй дээд хөлгөний сэтгэлийг бататган, авах гээх хоёргүй ахуй ёсны утгыг мэддэг боллоо ч, тийн атгагийг үл бартал барсан ёсыг бүү үзүүл хэмээсэн; 

	Батадсаны ялгал: Орчлонгийн мөн чанарыг ямарчлан оносноор хотол жаргал зовлонгийн явдал үл болоод, сайн муу үзэгдлээр номоос үл хөдлөн, уйдахын сэтгэлээр тонилохын мөрийн буянд удирдагтун хэмээв. 

	Найман номыг тэвчсэний ялгал: “Алинд шунаснаар хотол зовлон гараад, юун үйлдэвч худал ном больюу. Хотол ертөнцийнхний бүтээдэг ертөнцийн найман номыг тэвчсэн боловч тэвчсэн гэж бүү хөөрөлх хэмээсэн бөлгөө. Шарваба бээр Шавоганба-д “Найман номыг хүнд мэдэгдүүлэлгүй толгойг тэгшитгэ. Мэдэгдүүлбээс мөнхүү тэр ч найман ном болон одно хэмээн номлов. 

	Нигүүлсэхүйн ялгал: Эх болсон амьтны зовлонд үл тэсэж бусдын тусаас бусдыг сэтгэлд үл санах боловч, нигүүлсэхүйт хэмээн хөөрөн хөөрөлхөлгүй, юуг үйлдэвч мөнхүү бусдын тусад үйлдэгтүн хэмээсэн; 

	Билгүүний ялгал: Хамаг номууд үзэгдэвч мөн чанар үгүй, илбэ ба огторгуйн чанарт хэмээн мэдэх боловч, хар цагаан үйлийн үрийн боловсролд итгэмжит сүсгээр машид бишрэх болой. 

	Өглөг: бусдаас хурааж бусдад түгээх, нэр алдар олз хүндлэлийг хүсэх, сонсох санах хотлыг орхиод гэм алдлыг басамжлагч, эс арилсан өглөгийг номд үл үйлдэгтүн хэмээсэн; 

	Шагшаабад: Магад гарсны увадини (хамба) багш боловч “шархыг гаргахыг эгээрэвч тэтгэж үл болно” хэмээмүй. Ер ч увадини багш бүү үйлд. Ялангуяа чавганц нарыг үнэмшвэл барчад ирнэ хэмээсэн; 

	Хүлцэнгүй: Үл үхэхийн төдийхнөөр муу хоол хувцсанд шүт. Номын тусад амиа ч орхин чадаад, бусад лугаа хэрэлдэх тэмцэх тэнсэлдэхийг үйлдэлгүй, амаргүй орон газраас зайлан од хэмээсэн; 

	Хичээнгүй: Олз хийгээд нэр алдрыг үл хэрэглэхийн тул ертөнцийн сайжрал юуг ч үл бүтээн хамаг муу үйлсийг муу бөөлжис дайсан мэт огоор. Хотол дөрвөн цагт номын арван явдалд шамдмуу хэмээсэн; 

	Дияан: Хүсэл хийгээд буян бусыг тэвчигч бээр зөн билиг тэргүүтэн эрдмийг гаргагч дияанаас өөр, эргэлзээ маргаантай олныг бясалгалд үл эрээд, гурван үүдийг буянд нэгэн үзүүрт чиглэн доройтуулалгүй үйлд хэмээсэн; 

	Билиг: Хиргүй аймаг савын нүдэн хийгээд зул хийгээд эм болсон олонтоо сонсохоор үл ханаад, хотол сонсохуйг ч энэ өдрөөс бодитой хийгээд бишрэлээр анхааран авахаар сонс хэмээсэн; 

	Номыг номлохын ялгал: Эсэргүүцэгчийн хариуг хашруулан цөхөөх хошууг цөөтгөж, мугуйд өөрөө хаанчлан хураангуйлж засалгүй, утгын эцсийг шийдэн цөөн үгээр хамаг утгыг ухаар. Олон сонссон эш бошгоор утгын газрын хуваарийг ялгаад, тогтсон тааллыг хольж нийлүүлэлгүй номын сайн үгэнд шүт. Аливаа номлосон бясалгалын утгад оюуны хандлагыг хувиргахад мэргэшээд, өчүүхэн доройтсоныг сэлбэн, үг үсэг чангадсаныг тайлан, андуурч сольсныг жигдлэн, тархсаныг үгээр хуйлуул. Зарлиг тасарсан орчуулга эндүүрсэн бол бусад олон орчуулгыг үз. Мэргэдийн туурвисан ёсыг тайлсан олон дигга [тайлбар] хийгээд ламын увдисыг өөрийн оюунд шүтэж тийн арилсан номыг номлогтун хэмээв. 

	Бүтээн үйлдэхийн ёс: Таван зууны эцэст мөнхүү өөрөө үл доройтоод, бүтээлийг ёсчлон хичээж үйлдэх болбоос, номын багш хийгээд цамын туслах зэрэг цөөхөн тустай хэдхэнээс өөр, бусдын багш хийгээд боол бүү үйлд. Ламын бүтээлийн туслах болохоос өөр, бусдын сэтгэлийг үл сахин, хотлын сэтгэлийг үл хутгалуул. Өлсөх ховдоглох, барилдан ижилдэх тэргүүтэн үйлийг тэвч. Дутаж гуцавч ариун цадиг хийгээд доорд даруу газрыг барин муу идээ хувцсанд шүт. Сүсэг хичээнгүйн оюун лугаа ихэд нигүүлсэхүйг үүсгээд, хүний нүүр дурыг үл харан, ном лугаа зохилдон үйлд. аглаг хүнгүй болоод дотор баясгалант, шамдал хичээлгүй тэжээлт, хамаг хочлох гүтгэх лүгээ хагацсан тэр нь бүтээлийн орон хэмээсэн; 

	Бүтээл үйлдэхийн ёс: Мөнхүү задгайруулах нягтруулалгүйеэ мөрний урсгал мэт үргэлж тасралгүй бүтээ. Энэ насанд үл тачаан, үйлдэхийн угт номоос бусад үгүй. Ам авсан нь ариун бөгөөд үйлийн үрд амь мэт баригч, орчлонгоос сэтгэлээ цөхрөөн эх болсон амьтныг энэрэгч, би-д баригчийн дайсныг номхотгохыг эндүүрэлгүй онохыг хүс хэмээн номлосон ба дэлгэрэнгүйг «Үзэсгэлэнт лянхуа тайлбар»-аас мэдэх хэрэгтэй. 

	Тэр мэт ах дүү гурав шавь лугаа сэлтийн үед зарлиг увдистан хэмээх алдар хотол зүгт түгээмэл болоход, номлох бүтээхүйн өнө ёсонд оршигч мэргэд хийгээд ёгийг эдлэгч хийгээд хувь төгсөгсөд даяараа зарлиг увдисыг анхааран авав. 

	 Цорж Гамбоба-аас ойр үндэслэж, Дагбо-ийн зарлигийн үндсэн хэмээн алдаршсан нь Жовуу-аас үндэслэсэн мөнхүү увдисыг сэтгэлдээ анхааран авчээ. Богд Гамбоба хийгээд амьтны итгэл Пагмодүв нь мөрийн зэргийг заан үзүүлсэн уг ялгамжит үзэл хийгээд явдлын үндэс хоёрыг Жовуу эцэг хөвгүүнээс үндэслэв. Гурван санваарыг зэрэгчлэн суралцах, гадаад дотоод номтны ялгааг итгэл явуулахаар ялгах, судал хий тэргүүтнээс үйл үр гүн болох лугаа явдлыг эрдэнэт шагшаабадад таалах зэргийг зарлиг увдисын нийт бусын ялгамжит гүн ном болгов. Мөн Лхо-д Ягба бээр «Дөрвөн номын шастир»-ыг туурвисны эхний гурван ном нь гурван төрөлхтний мөрийн зэрэг мөн тул, мөнхүү Жовуу-ийн увдисыг баригч мөн болой. 

	Дагбо-ийн зарлиг үндсэн нь богд Мялын увдист шүтэж нэгмөсөн мөрийг голлон үйлдэв. Зарлиг увдис зэргээр хөтлөх мөр мөн бөгөөтөл хэрхэж зарлиг увдистан болмуу хэмээвээс мөнхүү Мяла богд урьд насанд урт наст эгч дүү таван тэнгэрийг мөрийн зэргээр хөтөлсөн буй. 

	 

	“Урт наст гурван аймагт

	Буян хийгээд буян бусын үйл нүгүүдэд

	Уг үрийг арилган эс санаваас

	Муу заяаны зовлонд үл тэсэхийн тул

	Нарийн бөгөөд нарийны тийн боловсролд

	Сэрэмж буйн саналаар бариваас хэрэгтэй” 

	 

	хэмээн бага төрөлхтөн хийгээд; 

	 

	“Хүслийн эрдмийг гэмд үл үзээд

	Шуналыг дотроос эс буцааваас

	Орчлонгийн гяндангаас үл тонилохын тул

	Хамгийг илбэд мэдэхийн оюунаар

	Хотол гарахын ерөндөгт шүтэх хэрэгтэй”

	 

	хэмээн дунд төрөлхтөн хийгээд; 

	 

	“Зургаан зүйл амьтан эцэг эх

	Болсны ачийг эс ачилбаас

	Доорд хөлгөнд тэнэхийн гэм

	Тиймийн тул их энэрлээр

	Бодь сэтгэлд сурах ч хэрэгтэй”

	 

	хэмээн их төрөлхтний мөрүүдийг зэргээр үзүүлэв. Бас эгч дүү таван тэнгэрс мандал өргөж залбирснаар итгэл явуулахын санваар, ангид тонилгогчийн санваар, их хөлгөний хүсэхүй орохуй сэтгэл үүсгэхийг ёсчлон өгч, ерийн санваарын мэдэгдэхүүн суртлыг сайтар номлов. 

	Бас таван эгч дүүс элдэв нүдний үзэмжийг өргөж “Таны сэтгэлд төрсөн онолын хэмжээний үзлийн дууллыг өчмүү” хэмээсэнд, 

	 

	“Ер гурван орны орчлонгийн амьтанд 

	Хүсэх бод нь элдэв буй. 

	Миний-д баригч үзэл тус бүр буй. 

	Тэдгээрийн эдлэхийн ёс элдэв буй. 

	 

	Шүтээн би-д үзэгч маш олон. Та доорд оюут нугуудын санаа лугаа зохилдуулж хамгийг айлдагч бурхан бээр “хамгийг буй” хэмээн номлосон болой. Үнэмлэхүйн үнэний эрхэнд хаасан тул мөнхүү бурхан ч үгүй. Бясалгагч ч үгүй. Бясалгагдхуун үгүй. Одон үйлдэхийн газар хийгээд мөр бэлгэ үгүй. Үр бие хийгээд бэлгэ билиг үгүй. Тиймийн тул гаслангаас нөгчихүй ч үгүй. Нэр хийгээд үгээр нэрийдсэн төдийхөн. Гурван орон бат орших хийгээд хөдлөхүй сэлт анхнаас эс бүтсэн төрөх үгүй. Шүтээн үгүй, хамт төрсөн үгүй. Үйл хийгээд үйлийн тийн боловсрол үгүй. Тиймийн тул орчлонгийн нэр ч үгүй. Эцэст хүрэхийн утгад тэр мэт буй. Аяа амьтан үгүй бөгөөс гурван цагийн бурхан хаанаас болмуй. Уг үгүй үр болохын тул янагуух үнэний эрхэнд “Орчлон хийгээд гаслангаас нөгчсөн хамгаар буй” хэмээн Чадагч бээр номложээ. Буй бодитойд үзэгдэх хийгээд, үгүй хоосны мөн чанар хоёр нь ялгалгүй нэгэн чанартын тул өөрийн ухаан бусдын ухаан хэмээх буй бус бөлгөө. Хамгаар хослон орохуй агуу мөн. 

	 

	Тэр мэтийг оногч мэргэд бээр 

	Тийн мэдэхүйг үл үзэн бэлгэ билгийг үзьюү. 

	Амьтныг үл үзэн бурхныг үзьюү. 

	Номтныг үл үзэн номын чанарыг үзьюү

	Түүнээс нигүүлсэхүйн хүчин гарч 

	Хүчин хийгээд үл айхын тогтоол тэргүүтэн 

	Бурхны алин эрдмүүд чандмань эрдэнийн ёсоор гармуу. 

	Тэр егүзэр миний онолын хэмжээ болой” 

	 

	хэмээн номлов. 

	Түүгээр би хэмээн үзэгч орчлонгийн язгуур хийгээд түүний ерөндөгт шүтээн мөр үр гурваар хураасан хамаг ном анхнаас эс бүтсэн хоосон чанарыг онох хэрэгтэйд үзүүлэв. Янагуухад нэрээр нэрийдсэн төдийхөнд буйн тул тасархай үзлийг тэвчих хийгээд нэрээр нэрийдсэн төдийхнөөр янагуух лугаа мөн чанар үгүй хоосон чанар хоёрыг хослон орохуйг анхааран авснаар үрийн эрдмүүд гарахын ёсыг тодорхой номлов. “Номтныг үл үзэн номын чанарыг үзмүү хэмээхээр тэгш агуулахыг үзэгдэхгүй хэмээн үзүүлээд “Түүнээс нигүүлсэхүйн хүчин гарах хэмээгч хэмээснээр хоосон чанар нигүүлсэхүйн зүрхэт болохыг тодорхой үзүүлэв. 

	Эртний Төвөдийн багш нар Жовуу-д “Номт нь ухааны мэдэлд үзэгдэх үү, үл үзэгдэх үү?” Хэмээн өчсөнөөр “Номт нь ухааны мэдэлд үл үзэгдмүй. Тэр ч орон бусаар үл үзэгдэх хийгээд үгүйгээс үл үзэгдэх мөн” хэмээн номлов. Энэ утгад мэргэд шидтэнүүд нэгэн таалалтай. 

	Тэр мэт Манзунма19 нугуудад гүн үзлийг үзүүлээд, нийтийн мөрөөр үндсийг судалсны хойно, Эрхэн дар эхийн ухааныг хатангатгахын авшиг өгөөд, охин тэнгэр Гүргүлийг ядам болгон өгөв. Үүсгэхийн зэргийг үзүүлсний дараа «Зуурдын хавцгайгаас гэтэлгэгч» хэмээн алдаршсан маш гүн төгсгөлийн зэрэг лүгээ нийлүүлсэн гурван аймаг увдис, дэгжлэгэ гаргахын явдал лугаа сэлтийн мөрд хөтөлж, зэргээр шатлагч нүгүүд ч мөрөөр хөтлөхийн ёсон түүнээс бус үл үзэгдмүй. 

	Тиймийн тул зэргээр шатлах мөрийг бядуу оюунтанд үзүүлэв хэмээснийг Мяла богд эс таалсан буй. Тиймээс Гамбоба эцэг хөвгүүн мөнхүү мөрийн зэрэгт шүтээнлэн барьснаас, Богд ламын зандали тэргүүтэн аргын мөрийг сэтгэлд анхааран авсан тул зарлиг увдистан мудра-ийн хоёр мөрөн нийлсэн хэмээн алдаршив. 

	Хойно гэтэлгэгч Зонхаба бээр барамидын мөрийн гол модон мэт Жовуу-ийн увдис гурван төрөлхтний мөрийн зэрэгт шүтээнлэн үйлдэж, нууц тарнийн гүн оньсыг дээд төрөлхийт Марба-ийн увдисаас аван зохиов. Зарлиг увдисын ерийн зохиол явдал дашрамд ирсэн сэлтийг номлон дуусгав. Зарлиг увдисын цадиг «Зарлиг эрдэнийн тодорхой толь»-оос зарлиг увдисын зохиол явдлыг ер үзүүлсэн хоёрдугаар бүлэг болой.

	

ЖОВУУ-ИЙН ИХИЙН ЭРДМИЙГ ӨГҮҮЛСЭН ГУТГААР БҮЛЭГ

	Хоёрдугаар тус тусын эрдмийг нягтад номлоход эн тэргүүн Жовуу эцэг хөвгүүдийн цадигийг номломуу. 

	Лха лам Хүвон-ийн үед олон бандида нар гарсан ч мөнхүү Жовуу богдын айлдал хийгээд хэтэрхий нигүүлсэхүйт болсноор бусад бандида нараас ялангуяа хэтэрхий бөгөөд шашин эрдэнийг нэн ихэд тодруулан чадна хэмээн үзэж, Жовуу-д Лха лам бээр Адиша хэмээн нэр өгсөн бөлгөө. Тэр нь Хэтэрхий болсон гэсэн утгатай. Богдын амнаас ч “Хэтэрхий болсон нь гурван зуун арав” хэмээн номлов. Бус лам нар ч “Үлэмж санаа лугаа төгссөний Адхаяаша хэмээн номлов. Бас Адиша нь маш амарлисан гэсэн утга хэмээв. Төгс цогт Адиша хэмээн алдаршсан түүнийг эрдмийн эрхээр үйлдвээс Чим чэнбу бээр “Эрдмийн их; үйлсийн их хоёр; эрдэмд шүтсэний эрдэм, айлдахын эрдэм, олсны эрдэм лүгээ гурав” гэж номложээ. 

	Богдын тааллаар, 

	1/ язгуур нь хотол төгссөн төрөл авсны ёс, 

	2/ тэр шүтээнд эрдмийг олсны ёс, 

	3/ эрдмийг олж шашны үйл зохиосны ёс болой. 

	Эрдмийг олсон ёсонд: 

	1/ олныг сонсон эшийн эрдмийг олсон ёс, 

	2/ ёсчлон бүтээж онолын эрдмийг олсон ёс хоёр; 

	Шажинд үйл зохиосны ёсонд, 

	1/ Энэтхэгт зохиосны ёс 

	2/ Төвөдөд зохиосны ёс хоёрт хурааж номломуй. 

	 

	Гэвш лозава бээр гэрт орсны эрдэм хийгээд тонилоход ажирсан хоёр эрдмээр номлож, хэлмэрчийн ёсонд голлон шүтээд, ихийн эрдмийг нь бусдаас ч өчүүхэн гүйцээж зуун наймын үүднээс номложээ. 

	 

	 

	Гэрт оршсон цадиг

	1. Бие нас урьд ямар мэт төрсний эрдэм: 

	 

	Эрт ялж төгс нөгчсөн ертөнцөд өөд болох цагт Жалбахав-д гэрийн эзний ёсыг баригч бодисадва Сайтар тэтгэгч хэмээн алдаршсан тэр болой. Долүнба бээр “Ялгуусны өмнө ялгуусан хөвгүүн Самбуужон хэмээсэн; Топү хэлмэрч бээр “Чи урьд Чадагчийн өмнө сайтар тэтгэгч бөлгөө хэмээн магтсан мэт болой. 

	 

	2. Мөнхүү насны эрхэнд үйлдвээс эд агуурс хийгээд язгуур хотол төгссөн эрдэм: 

	 

	Энэтхэг дахин нугууд Сахор [sa hor] хэмээлдэх, Төвөд дахин нугууд Сахор [za hor] хэмээн дуудах их орон улсын Гэвибал хэмээх хааны санхүү эд агуурс нь Хятадын Мянганыг чамлагч хаан лугаа адил. Алтан дуазат хэмээх орд харшид оршигч тэр хаан хийгээд хатан Балжи-Одсэржан хоёроос гурван хөвгүүн мэндлэв. Хөвгүүдийн ахмадын нэр Лянхуа зүрхт, дундах нь Саран зүрхт, отгон нь Цогийн зүрхт буй. Дундах нь богд Саран зүрхт мөн. Лянхуа зүрхт нь хаан төрийг тэтгэж, таван хатныг гэргий болгон авч есөн хөвгүүнтэй болов. Хөвгүүдийн ахмад нь Содномбал хэмээх Данашри мидра мөн амуй. Шүтээн нь увш болоод мэргэн бандида болой. Өчүүхэн Цогийн зүрхт нь аяга тахимлаг Бирязандра хэмээх мөн бөгөөд Төвөдөд ирээд нууц тарнийн мандлыг бодитой хувилган чадах нэгэн болов. Амшод Лүгонба-д [Лусын хийд] нөгчив. Түүнийг бандида Газрын зүрхэн бээр магтсан нь “Эд агуурс хотол төгссөний эрдмийн эрхэнд үйлдвээс: дорно зүгийн Сахорын дээд оронд Вигра Манипура гэх их балгад болой. Түүний дунд хааны орд харш маш агуу буй. Алтан дуазат хэмээх, эд агуурс ган сан нь Хятадын Мянганыг чамлагч хаан мэт” хэмээн номлов. Язгуур хотол төгссөн эрдмийн эрхэнд үйлдвээс: тэр орны хаан Буяны цогт, хатан Цогт гэрэлт эх хоёулаа гурван хөвгүүнтэй буй. Лянхуа зүрхт, Саран зүрхт, Цогийн зүрхт хэмээх болой. Лянхуа зүрхэт хаанд таван хатан, есөн хөвгүүн буй. Хөвгүүдийн ахмад нь Буяны цогт, Эдүгээ цагт их мэргэн Данашри хэмээн алдаршив. Өчүүхэн Цогийн зүрхт нь аяга тахимлаг Бирязандра болой. Дундад Саран зүрхт нь эдүгээ богд лам болой хэмээн номлов. Хэлмэрчийн «Наят магтаал»-д:

	 

	“Язгуурын дотроос дээд болсон

	Чи бээр хааны язгуурт төрсөн

	Омгоор согтонги хамгийг ч

	Өлмийн лянхуанд оройгоор тулгамуй” 

	 

	хэмээн номлов. 

	 

	3. Өөрийн ядам бурхнаар адисалсны эрдэм: 

	 

	Их Жовуу усан эр морин жилд мэндэлж, Алтан дуазатын давхар дээвэрт эрдэнийн ширээн дээр хэвтэж оршсонд, нэгэн өглөө нурууны завсраас сэрчигнэх түрхрэх дуун гарсанд “Юу болов” хэмээн харснаар, хөх удвал ургасныг эцэг эх нь үзэв. Мөнхүү Жовуу ч эрхэн дар эхийн нүүрийн гэгээнийг үзсэн бөгөөд түүний төрөл цаглашгүйгээс адистидалсан бурхан нь мөн болой. 

	 

	4. Орчлонгоос уйтгарлаж, хаан төрд үл тачаасны эрдэм: 

	 

	Газрын зүрхэн бээр “Тэр мэтийн Бхангалын хаан төрийг тэвчиж тонилоход ажрав” хэмээсэн; Хэлмэрч бээр “Орчлонгийн гэм хийгээд урхгийг айлдсаны тул Бхангалын хаан төрийг ч шүлсний үнс мэт огоорч, Бурхны шашныг дэлгэрүүлэн зохиов хэмээн магтсан мэт болой. 

	 

	5. Эрт хүлцэнгүйг бясалгасны үрээр биеийг нь үзвээс сэтгэл ханашгүйн эрдэм: 

	 

	Хэлмэрч бээр “Чиний гэгээн биеийг үзвээс хамгаар зохилдон маш биширмүй. Биеийн өнгө зөөлөн бөгөөд тодорхойн тул эрхгүй нүд татагдах болмуу” хэмээв. Мөнхүү Жовуу-ийн амнаас “Миний дүрс сайхны тулд хамаг лам нар бээр сэтгэлдээ хайрладаг болой” хэмээв. 

	 

	6. Хөнөөлийг тийн тэвчсэнээр чилээ лүгээ хагацсаны эрдэм: 

	 

	“Хөнөөлийг тийн тэвчсэнээр чиний биед чилээ үл болон, буяны чуулганыг хурааснаар гэгээнийг үзсэний төдийхнөөр сүсэглэмүй” хэмээсэн мэт болой. 

	 

	7. Явдал мөр дөрвөн зүйл гэмээр үл халдсаны эрдэм: 

	 

	“Чи бээр хамаг явдал мөрийг ном лугаа зохилдуу үйлдсэнээр ертөнцийнхний сорих сонжих муу нэр чамд үл халдана” хэмээсэн мэт болой. 

	 

	8. Эд агуурсаар эс ядуурсны эрдэм: 

	 

	Орон зүг аль хаана өөд боловч дээр дооргүй хамаг ардууд эд агуурс аль буйгаараа түүнд хүндэлсэн амуй. «Магтаал»-д “Өглөгийн үрээр бусад бээр хурааснаа чамд өргөмүй” хэмээв. 

	 

	9. Эд агуурсыг эс шамшаасны эрдэм: 

	 

	Урьд Лхас-т оршсон цагт эд агуурс өргөсөн нь цаглашгүй болсноос маргааш нь нэг ч үлдсэнгүй амуй. Нөхөд нүгүүд нь “Өчигдөр өргөсөн хаа одов” хэмээснээр “Би өглөг өгөхөд мэргэжсэн амуй” хэмээн зарлиг болжээ. «Магтаал»-д “Хэрэг яригт хамаг эд агуурсыг сахиад үл шамшаамуй” хэмээв. 

	 

	10. Буяны язгуурыг эс шамшаасны эрдэм: 

	 

	Гурван нөхөр үл зоригдохын үүднээс бодь дор зорин үйлдсэн бөгөөд Орчлонгийн угийг нь тэвчсэн тул үйлдсэн хамаг буяныг ч гурван нөхөр огоот арилсан хийгээд хоосноор эс барьсан нь үгүй хэмээв. 

	 

	11. Ухааны орон нийтэд мэргэжсэний эрдэм: 

	 

	Арван нас хүртэл урлахуй хийгээд эмнэхийн засал, бичиг тэргүүтнийг суралцаж хэтэрхий мэргэн болов. 21 нас хүртэл шүтээн нь увш болж, жаран дөрвөн ид заль хийгээд гадаад ёстны дуун ухаан хийгээд шалгадаг ухаан, дотоод бурхантын дуун шалгадгийг хоцролгүй сонсож дуун шалгадагт хэтэрхий мэргэн болов. Ялангуяа 15 насны үед ерөнхий бүдүүвч зураглалыг нэгтээ гүйцэд сонссоноор, тэртгээ гадаадын ажигч алдартай нэгэн мэргэнтэй тэмцэж түүнийг дарснаар сонсголон алдар нь хотол зүгт дэлгэрэв хэмээн Донлүн чэнбу зарлиг болов. «Магтаал»-д “Нас хорин нэгтэйд жаран дөрвөн их илбэ хийгээд дууны хамаг шастир хийгээд хотол хэмжээнд мэргэшсэн буй” хэмээн номлов. 

	 

	12. Дээд язгуурт болсноор эн тэргүүн очирт хөлгөнд оршсоны эрдэм: 

	 

	22 насандаа цогт Жэ очрын гэгээнийг үзэж очир дагинасыг эш бошгийг олсон. Хар уулын хийдийн ёгийн эрхт лам Рахүли гүпта-д авшгийг огоот төгсгөн айлтгаад, нууц нэрийг Бэлгэ билгийн нууцын очир хэмээн нэрийдэж цогт Жэ очрын гэгээнийг илт үзээд, ахуй ёсны утга чанх буруугүй үндсэнд нь төрөв. Мөнхүү Жовуу богдын «Очирын дуулал»-д “Дивангар Шри-жняна надад нь Маш гүн үндэсний утгыг үзүүлэгч Дээд гэтэлгэгч Рахүли гүпта Гийгүүлэгч ламын өлмийд мөргөмүү” хэмээн номлов. 

	 

	13. Дөрвөн аймаг үндсэнд мэргэжсэн эрдэм: 

	 

	29 наснаас нааш шид олсон олон лам нарын нүдний нитэд очирт хөлгөнийг судалснаар, дөрвөн аймаг үндэсний гол лугаа увдист хоцролгүй мэргэжив. Энэ богд бээр тодорхой үеэс бусдад сонссоноос ангид, нэгэн шөнийн зүүдэндээ Хэлний эрхт хэмээн алдаршсан бандиддагаас нэг бум тоот 451 тоот үндсэнийг сонсож, таалалд нь “Их хөлгөн нууц тарнид мөнхүү би мэргэн болов” хэмээн сэтгэлдээ омогт болоход урьд үзээгүй олон нууц тарнийн дэвтрүүдийг дагинас зүүдэнд нь үзүүлснээр, сэтгэлийн омгийг нь хугалав. «Магтаал»-д “Төгс цогт Очирсадва бээр номлосон нууц тарнийн дөрвөн аймаг үндэсний хоёр зэргийн увдис нь олон мэргэдийн үндсэнийг эрхшээсэн буй. Нууц тарнийн гадаад дотоод үндэсний аймаг хийгээд олон мэргэдийн зохиосон голыг үзэх сонсох номлохоор голд машид дадав” хэмээн номлов. 

	 

	14. Мөн чанарын ёгини бээр адистидалсны эрдэм: 

	 

	Виграмана-д суух цагт, ясадын чимэг өмссөн нүцгэн хатагтай заримдаа уйлан, заримдаа инээгч нэгнийг үзсэнээр “Эрдэмт мөн” хэмээн болгоож, сэтгэлээр мөргөл тахилыг өргөж, “Нэгэн увдисыг өчмүү” хэмээснээр “Надад нэгэн увдис буй” хэмээн зарлиг болж, дорно зүгийн Бхангал-д одов. Жовуу ч хойноос ирснээр нэгэн их үхээрт сууж “Чи надад эрдэм буйд үзэв үү” хэмээв. “Үзэв” хэмээн өчсөнд, бага бэрхшээлт их утгат авшиг адистидын ёсон хэмээхийг өгөв. Тэр цагт очир ёгинийн гэгээнийг ямар мэтчилэн үзэж увдисыг хоцролгүй айлтгаснаар адистидлав гэнэ. 

	 

	15. Үүсгэлийн зэрэгт батыг олсон эрдэм: 

	 

	Нууц тарнийн хөлгөний гол мэт бөгөөс үүсгэлийн зэргийг магад бататгав. Барамидын гол мэт бөгөөс барилдлагын мөрт оршсон нь тодорхой. Өөрийг бурханд адистидлав хэмээх сонсголон алдраар арван зүгт түгэв. 

	 

	16. Төгсгөлийн зэрэгт эрхийг олсны эрдэм: 

	 

	“Чи бээр нууц тарнийн егүзэр хиргүй очрын сэтгэл лүгээ төгссөн” хэмээн номлосон мэт очрын биед оньс туссанаас20 төрсөн самадийн нэгэн амгалан лугаа хоосон ялгалгүйн гүн самадийг сэтгэлдээ төрүүлээд, лам Авадхүди-г долоон жил хүртэл шүтэж, ухаан төр явдлыг зургаан жил ба гурван жил эдлэв. Тэр цагт Удияна-д дагинас бээр дуу дуулсныг сэтгэлд барьсан нь ч буй. 

	 

	 

	Тонилоход ажирсан эрдэм

	17. Цогт Хэрүга бээр магад гарахад дурдсаны эрдэм: 

	 

	Жовуу богдын сэтгэлийн таалалд “Нууц тарнийн увдис адистид хийгээд чадал хүчин лүгээ айлдлын агуугаар надаас их нь үгүй. Эдүгээ мөнхүү энэ мөрд шүтэж бодийг бүтээх болой” хэмээн айлдаж, бүтээлийг анхааран авч байхын цагт нэгэн шөнө зүүдэнд цогт Хэрүга өмнөх огторгуйд өөд болж “Язгууртны хөвгүүн ээ, Авадхүди-ийн явдлаар хаа ч үл хүрмүй за. Чи магад гарваас хожмын цагт чамд магад гарсан номхотгогдуун олон болмуй” хэмээн эш үзүүлэв. 

	 

	18. Мөнхүү ялж төгс нөгчсөн бээр магад гарахуйд дурдсаны эрдэм: 

	 

	Нэгэн шөнийн зүүдэнд нь ялж төгс нөгчсөн Шагжамуни олон хуврагуудын хамтаар идээ зооглон баймуу. Тэр суудлын адагт мөнхүү Жовуу ч оршсон амуй. Ялж төгс нөгчсөн бээр Жовуу-д хандаж “Адгийн хүмүүн ээ, чи юунд тачааж тойн эс болов” гэх нэгийг зүүдлэв. Түүнээс магад гарахыг сэтгэлдээ таалжээ. 

	 

	19. Ангид тонилгогчийн шашны үүдэнд төгсгөн оршсоны эрдэм: 

	 

	“Чиний увадини барилдлагын мөрт мөн хэмээн хотол алдаршсан болой хэмээн гарсан мэт, 26 насанд Зонхийн21 аймгийн винайг баригч их батад агч Шила рагшида хэмээх барилдлагын мөрийн мөн чанарын нэгэн зүгт оршсоны самади олсон нэгэнд увадини болохыг өчиж тойн болоод аяга тахимлаг болж, нэрийг цогт Дивангар Бэлгэ билиг хэмээн өгөв. 

	 

	20. Дотоод ухааны шастир гурван аймаг савд мэргэжсэний эрдэм: 

	 

	Түүнээс 31 нас хүртэл олон лам нараас гурван аймаг савын гол маш олныг сонсов. Өчүүхэн хөлгөний голд язгуурын аймаг дөрвүүлийн судрын аймаг винай илт гурвуулыг айлдан, дөрвүүлийн гарын авлага өгөх авахаас нааш холихгүй ялган айлдагч, тэд бүгдийн нийт бусын номлол дайныг дарсан Нербай-ийн зохиосон 800 хэсэгт түүнийг лам Дармарагшида-аас Отантапүри-д 12 жил сонсов. «Магтаал»-д “Олон сайн ламд шүтсэнээр чи бээр сонсохын чимгээр чимсэн, гурван хөлгөн хийгээд гурван аймаг савд чи их мэргэн” хэмээв. 

	 

	21. Үлэмж их хөлгөний голд мэргэжсэн эрдэм: 

	 

	Итгэл Нагаржуна-аас үндэслэсэн гүн хийгээд агуу их увдисуудыг их Ригби-хүжүг, лам Жанчүвсамбуу, Авадхүди нараас сонсоод, Майдар Тогмэдээс үндэслэсэн агуу их мөрийн зэргийг лам Сэрлинба хийгээд Шантива-аас сонсож, гол увдисыг хоцролгүй сэтгэлдээ багтаажээ. Өнө урт шүтсэн лам нь Шантива, Сэрлинба, Бадраа бодхи, Жняна шри зэрэг олон шид ологсод болно. Ялангуяа Нагаржуна-аас “Нэгнээс нэгэнд үндэслэсэн гүн хийгээд агуу их увдис чамд буй амуй” хэмээн номлов. 

	 

	22. Дээдийн номын тул бэрхээр хатуужсаны эрдэм: 

	 

	Багш Нагаржуна-аас үндэслэсэн гол нугуудыг сонсохын тул их далайд оршиж богд лам Гонбаба-д шүтэж зарлигийн ачийг хүртэв. Лам Сэрлинба-аас асрах нигүүлсэхээс туурвисан номыг сонсохыг таалж, чандмань эрдэнэ авах нэгэн хэсэг худалдаачин лугаа нийлж их сал хийж одсонд, Лавайн далай хийгээд Сүүн далай хийгээд Далайгаар дарагдах тэргүүтэнд сал нь салхиар хийсдэж том амт их матар загас залгигчийг ч үзэв хэмээв. Их далайд нэгэн их алтан биет оршсоны тахимын доор цаашид нэгэн хүний идээ идэхийн төдий явах хэрэгт болмуй. оройд олон шувууд буун, биен дээрээс ус түгэн урссаар амуй. Би тэр мэтийг үзсэн, та бээр бэрх үйлийг үйлдэлгүй зүрхний утгыг ологч их буянт болой. Сайтар шамдан үйлдэгтүн” хэмээв. Цогт Дармагирди бээр “Одоход бэрх усан сан хийгээд урт хол аянд алжааж зүдрэлгүй дээд ламд гүн хүндлэлийг эс үйлдсэн чи бээр самбаат” хэмээн магтсан мэт болой. 

	 

	23. Бусдыг тус амгаланд зохиохын асрал лугаа төгссөн эрдэм: 

	 

	“Чи бээр бусдад туслах хийгээд амраах эрс сэтгэл төрснөөр бусдын ямар мэт өчсөнийг соёрхмуй” хэмээсэн мэт болой. 

	 

	24. Их нигүүлсэхүй лүгээ төгссөний эрдэм: 

	 

	“Зовлонт амьтныг айлдаж сэтгэлээр үл тэсэн нүднээс нулимс гарган, нигүүлсэхүйн сэтгэлээр энэлэгч чи ямагт насад бусдын тусыг үйлдмүү. Тиймийн тул чамд хамгаар ихэд хүндлэн үйлдэх зохистой. Дээд бодгаль чиний мэт нь орон зүг алинд ч байх бус хэмээсэн мэт болой. 

	 

	25. Үлэмж санаагаар бусдын тусын үүрэг авсны эрдэм: 

	 

	“Чи бээр бие өвдсөн ба өтөлсөн боловч, үлэмж тийн арилсан санаагаар бусдын тусыг эрхлэн зохиосоор жил сарын замыг туулмуу” хэмээсэн мэт болой. 

	 

	26. Өөр бусдыг тэгшид айлдахын эрдэм: 

	 

	“Чамд өөр хийгээд бусад ялгалгүй тул дайсныг ялах доройтуулахын омог бардам үгүй. Хотлын эцэг эх мэт чи өнөө маргаашийн цагт их гайхамшигт. Уг үрийн барилдлагыг басамжлан хилэнцийг үйлдэгч бусдыг айлдаж “Тэрээр ямар амьтанд одмуу” хэмээн нигүүлсэхүйгээр үл тэсэн нүднээс нулимс цувируулмуу” хэмээсэн мэт болой. 

	 

	27. Өглөгт ойр хол үгүйн эрдэм: 

	 

	Үүнд үл өгмүү, үүнд өгмүү. Үүнд үл өргөмүү, түүнд өргөмүү хэмээхгүй сэтгэл нь хотолд тэгшидсэнээр, алиныг ч ялгаварлан үл үйлдмүй хэмээв. 

	 

	28. Нарийн гэмүүдээр ч эс халдсан, шагшаабад лугаа төгссөний эрдэм: 

	 

	“Энгийн хилэнц маш нарийнаас ч сэтгэлээр машид айж, дурдал лугаа мэдэл төгссөнөөр ёс бусыг сэтгэлд үл үйлдэх. Сэрэмж ба дурдал буй хийгээд башир хуурмаг үгүй. Алдлын гэмээр чи бээр эс халдсан хэмээн номлов. 

	 

	29. Үл зохилдохын шалтгаанаар хөдөлгөн үл чадагч хүлцэнгүй лүгээ төгссөний эрдэм: 

	 

	“Ертөнцийн хамаг хүмүүс хочлон доромжлох хийгээд үзэн ядаж ихэд хяхан үйлдвээс ч ерөндөгт шүтэж жич баясмуй” хэмээв. 

	 

	30. Хүлцэнгүйн уг найман номын толгойг тэгшитгэсний эрдэм: 

	 

	Чи бээр ертөнцийн ном наймуулыг хайхралгүй, бусдын ямар мэт биширсэн сэтгэл лүгээ зохилдох явдлыг үйлдэх. Магтаал баясах хийгээд доромжлолд үл баясахуй үгүй хэмээн номлосон мэт болой. 

	 

	31. Их хичээнгүйгээр бэлгэ билгийн чуулганыг хураасны эрдэм: 

	 

	Номын төвд машид оршсоноор бэлгэ билгийн чуулганыг хураамуй хэмээв. 

	 

	32. Буяны чуулганыг хураасны эрдэм: их хөлгөн судрын аймгаас номлосон аргаар буяны чуулганыг төгсгөн үйлдэв хэмээв. 

	 

	33. Тийн арилсан огторгуй мэтийн тэгш агуулахын эрдэм:

	 

	“чи бээр хоосон чанарын егүзэр насад номын биеийн агаарт оршмуй” хэмээн номлов. 

	 

	34. Даган олоход бурхны биеийг илбэ мэт эс хөдөлгөсний эрдэм: 

	 

	Хоёр дүрс биеийн дээд сэтгэлийн бурхныг тунгийн завсрын ёгаар алгасан үл үйлдэгч хэмээв. 

	 

	35. Гүн тодорхой төрвөлгүй билиг лүгээ төгссөний эрдэм: 

	 

	Шагшаабад тийн арилснаар аврагч Шакъяа язгуурын арслангийн гүн агуу ихийг үзүүлсэн нь чиний сэтгэлд оршмуй хэмээв. 

	36. Бусдын муу үзлийн хүлээснээс гэтэлсний эрдэм: 

	 

	Үл зохилдох элдэв үзэл, эртний багшийг хойноос дагасан тус тус үл зохилдох хамаг тэмцлийг чи бээр эш хийгээд ухаанаар дийлэв хэмээв. 

	 

	37. Үндсэн төгссөн ламд ямар мэт шүтсэний эрдэм: 

	 

	Ер 50 ламыг шүтэв хэмээн алдаршивч, тарни хийгээд барамидын увдисыг сонссон лам нь 72 буй. Ялангуяа бодь сэтгэлийн увдисыг үзүүлэгч гурван лам нь Дармарагшида, Жамби-Налжорба, Сэрлинба бөлгөө. Тэдний дотроос лам Сэрлинба-аас бодь сэтгэлийг төгсгөн төрүүлээд, бодисадвагийн явдал их төрөлхтний мөрийн зэргийг төгс сонссоноор, хоёргүй язгуурын лам лугаа тэнцүү болов. Тиймийн тул энэ үндэсний ёсонд хэнээс бодь сэтгэл олсныг язгуурын ламд бариад, язгуурын лам тэр ч магад бодь сэтгэл төгссөн нэгэн хэрэгтэй гэдэг. «Хөх дэвтэр»-т “Өчүүхэн хөлгөн гурван аймаг савыг мэдэх бөгөөс бодь сэтгэл төгссөн гэртнээс ч сонсож болмуй” хэмээн зарлиг болжээ. Тэр олдох бэрх бөгөөс ихийн аймаг савыг мэдэх боловч бодь сэтгэл эс төгссөн бол түүнээс сонсож үл болмуу. Сонсовч түүнээс эрдэм үл гарьюу. Их хөлгөн нь адистид дор хамаатай” хэмээн номлов. 

	Шид олсон гурван лам нь Авадхүди, Ямандагийн егүзэр, Домбхива нугууд болой. Авадхүди нь ёгийг эдлэгч дундад үзэлт мөн. Ямандагийн егүзэр нь урьд сэтгэл төдийтний үзлийг бариад, хойно дундад үзлийн онолыг олж махамудрагийн шидийг олов. Энэ дундад үзлийг бататгасан магад сурвалж ч мөн болой хэмээв. Домбхива нь Жовуу-ийн бодитой золгосон лам бус боловч адистидалсан лам мөн. Тэр лам Жовуу хоёулаа сарын төдий холд залбирснаар нэгэн шөнийн зүүдэнд нэгэн гэлэн хүний нэг гарын махыг идсэнээр “Гэлэн хүний махыг идэв” хэмээх нэгэн сэтгэлд болсноо “Бурханд эндүүрэл байх буюу. Үгүй амуй” хэмээснээр “Тийн бөгөөс үүнийг идэх буюу” хэмээж нэгэн нэргүй хурууг огтолж өгснийг идэв хэмээх нэгийг зүүдэлжээ. Жовуу бээр ялгамжит самадийг олсон нь тэр ламын бодитой адистидалсан мөн боловч Домбхива мөнийг эс мэдэв. Цаг хожим Домбхива-д нэгэн тарнич бээр залбирснаар, лам Домбхивагийн амнаас “Над лүгээ чи үйлийн барилдлагагүй. Би бээр энэ цагаас адисалсан Бэлгэ билиг нэрт миний нэгэн шавь буй. Түүнтэй үйлийн барилдлага буй тул залбирлыг залбирагтун хэмээн зарлиг болж эш үзүүлэв. Тэр тарнич бээр Жовуу-ийн нүдний нитэд ирж мандал өргөн залбирснаар “Чамайг хэн энд илгээв хэмээв. Урьдын үлгэрийг өчсөнөөр, лам Домбхива бээр адистидалсанд айлдаад, тэр тарничийг Жовуу бээр адистидалснаар, Хэрүгагийн мандал илт болж үнэнийг үзэгчийн утга мөн хэмээв. 

	Түүнийг ч “Бэүбүм»-д “Зөн билгийг агуу ихэд эрхшээсэн лам гурав буй. Долоон жил дагасан Адху, Ямандагч адистидалсан лам, Ямандагч нь урьд сэтгэл төдийтний үзэлт, хойно нь дундад онолыг олов. Адистидыг зүүдэндээ олов хэмээв. Гагцхүү бурхан бээр ялгамжит самадийг олов. Түүнийг тэрээр бодитой адистидалж, эх сурвалж бусад бээр айлтгасныг түүгээр мэдэв. “Над лугаа барилдлагагүй. Түүнээс өч хэмээснээр, тэрээр дөрөв таван өдөрт мандлыг үлэмж өчүүхэн өргөж ачлаад, Хэрүгагийн мандал илт болов гэдэг. 

	Бас үзлийг эш үзүүлсэн лам Нароба, үйлийн чуулганы адистидыг өгсөн лам их Балим азар, рид хувилгааны адистидыг өгсөн лам Их бандида, Гахай эхийн адистидыг өгсөн лам Буда годива, Нагаржуна-ийн увдисыг өгсөн лам их мэргэн Хаянхирваа, бодийн сэтгэл бататган үйлдэгч лам Шэйравсамбуу, Цогт Наландрын бандида Жанчүвсамбуу, үг утгыг дэлгэрүүлэгч лам Шантива, эн тэргүүн даган барьсан лам Зэдари, Раднаа гирди нугууд болой. 

	Мөнхүү Жовуу-ийн амнаас “Гадаад дотоодын ялгалыг ялган айлдагч нь миний лам Сэрлинба, Шантива бид гурав, миний шавь Сае-нямбуу лугаа дөрвөөс бусад үгүй. Тэр ч дамжгийг таслахын газар хийгээд номыг асуухад над лугаа Шантива лам хоёроос асуугч мөн. Лам нөгчиж, би Төвөдөд ирэв. Энэтхэг ч муу болмуй хэмээв. 

	 

	38. Гүн үзэлд бусдаар удирдуулахгүй толгой даасны эрдэм: 

	 

	Лам Сэрлинба нь үзэлд сэтгэл төдийтний үнэнийг баримуй. Шантива тийн худлыг (rnam rdzun) баримуй. Мөнхүү Жовуу маш үл оршихын (өөрийн үндэст хэтрүүлэгч) дундад үзлийг барьж, дундад үзлийн увдист үзүүлсэн тэр болой. Лам Сэрлинба нь хамаг номын мөн чанар үгүй болгон таалагчийг эндүү хэмээн таалахын тул нэгэнтээ “Чам мэтийн их билигт бээр үзлийг тэр мэт ухсан нь их гайхамшигтай яа3 хэмээн бас бас зарлиг боловч, харин Жовуу бээр дундад үзэлд улам бишрэл ихдэв гэдэг. Лам Шантива барамидыг номлохын цагт багш Сэнгэсамбуу бээр, «Найман мянгат»-ын их тайлбарт дундад үзэл хэмээн цухас номлосон нэжгээдээс үл ойшоох байраар номлоход, миний дундад үзлийг мөн түүгээр тодруулсан мэт болж ёгийг эдлэгч дундад үзэл маш батдаад, багш Саран алдаршсаны дундад үзэлд орохын ёсонд ч ихэд сүсэглэх болов” хэмээн зарлиг болжээ. Түүнийг «Бэүбүм»-д “Гагцхүү бурхан лам Сэрлинба Шанти-ийн үзэл нь сэтгэлийн төдийтөн тийн үнэн тийн худал22, гагцхүү бурхан нь маш үл оршигч дундад үзэлт, ёга дундад үзэл хэмээж нэрийджээ. Сэрлин их гайхамшигтай тул бас чам мэт билгүүн маш их боловч, үзлийг энэ мэт мэдэгч их гайхамшиг хэмээн зарлиг боловч, түүнд харин их биширнэм. Лам Шанти билиг барамидыг номлосон үед, дундад үзлийг номлосон нэгнийг муутгагч нь харин миний дундад үзлийг тодотгоод, ёга дундад үзлийг маш бататгаад, багш Саран алдаршсаны ёсонд ч ихэд сүсэглэх болов. 

	 

	39. Шастирыг туурвихуйд эрхшээсний эрдэм: 

	 

	Жовуу нь ядам бурхны гэгээнийг үзсэн, дунд ухааны таван оронд мэргэжсэн, эцэст үнэхээр туулсан бурхнаас дээдсийн завсар тасраагүй увдис лугаа төгссөн гурав буй. Алин болох нэгээр шастирыг туурвихуйд эрхт бөгөөтөл, Жовуу-д гурвуулаа буйн тул ялгуусны тааллыг сайтар нотлон буулгаж чадав. Утга түүнийг «Бэүбүм»-д “Тэр мэт ламын увдисыг эрхшээж ядам бурхны гэгээнийг ч үзээд, ухааны таван орон хотолд мэргэшсэнээр, бодь мөрийг тодруулж зохион чадмуу” хэмээв. 

	 

	40. Ангид тонилгогчийн дээд санваар лугаа төгссөний эрдэм: 

	 

	Огоот төгссөн аяга тахимлагийн санваарыг авч, суртлын нарийн шүтээн нэжгээдийг ч амь лугаа холбож сахиснаар винайг ихэд баригч батад агч болсон бөлгөө. Түүнийг «Магтаал»-д “Чи бээр ширваны хөлгөний үүдэнд орж шагшаабадыг сарлаг гөрөөсний хялгас мэт сахиад ариун явдлын цог лугаа төгссөн дээд аяга тахимлаг, винайг баригч батад агчид мөргөмүү. Чи бээр гурван суртал төгссөнөөр цалгайн хирүүдийг арилгамуу. Шагшаабадын үнэр лүгээ төгссөнөөр холд оршсон нугууд ч хурмуй” хэмээн зарлиг болов. 

	 

	41. Бодисадвагийн санваар лугаа төгссөн эрдэм: 

	 

	Лам Сэрлинба-аас бодисадвагийн хүсэх орохын бодийн санваарыг авч унал доройтол гэмүүдээр халдаалгүй сахин үйлдсэн бөгөөд чи бээр барамидын үүдэнд орж үлэмж санаагаар тийн арилаад бодь сэтгэлээр амьтан нугуудыг үл орхигч оюун төгс нигүүлсэхүйтэд мөргөмүү хэмээв. 

	 

	42. Нууц тарнийн санваар лугаа төгссөн эрдэм: 

	 

	Очирт хөлгөний үүдэнд орж цаазын завсраас үл даван, тангаргийг ёсчлон сахиад, өөрийн бие бурханд үзэгч үүсгэлийн зэрэг хийгээд очрын сэтгэл төгсгөлийн зэрэг лүгээ төгссөн егүзэрийн эрхэн ёгийн эрхт Авадхүдиба нуухын төр явдлыг үйлдэгчид мөргөмүү хэмээсэн; “Сэрэмжээр дурдахуй хийгээд башир үгүй, алдлын гэмээр үл халдагч” хэмээн номлосон мэт болой. “Тэр мэт гурван санваарын суртлууд ам авсанд баатрын төдийхөн бус ямар мэт ам авсны хойноос дагаж цаазын завсраас үл даван сахиад, хэрвээ өчүүхэн давбаас түргэнээс түргэн тус тусын жич засахын зан үйлээр арилгагч цадиг үүнийг сайн зарлигийн оньсыг мэдэгч мэргэдийн баясгалан үүсгэхийн цадиг хэмээн мэдээд, дээдэс нугуудыг даган суралцмуу” хэмээн богд Зонхаба номлов. Жовуу богдын амнаас “Би ангид тонилохын санваарын гэмээр огоот халдаалгүй үйлдэж, бодисадвагийн сурталд гэм бага сагийн төдийхнөөр халдаж, нууц тарнийн тангарагт үл болох гэм лүгээ нэг хоног ч нөхцөж үзээгүй хэмээсэн нь тойдын эрдэм мөн бөгөөд, мэргэний эрдмийг дээр номлож дуусав. 

	 

	 

	Бүтээлийн эрдэм

	43. Ер бурхан хийгээд олон бодисадвагийн гэгээнийг үзсэний эрдэм: 

	 

	“Түүнчлэн ирсний зуун үсэгтийн увдист шүтэж бурхан хийгээд цаглашгүй бодисадвагийн гэгээнийг үзэж, асрахуй хийгээд нигүүлсэхүй бодь сэтгэлийг бясалгаснаар олон ядмуудын гэгээнийг үзэв хэмээв. «Магтаал»-д “Хамаг бурхдын адистид чиний сэтгэлд төрсөн болой хэмээв. 

	 

	44. Ялангуяа ядам зургаан бурхан бээр адистидлаад даган барьсны эрдэм: 

	 

	Цогт Жэ очир, гурван тангаргийг зохиосон хаан, Ертөнцийн эрхт, дар эх, Загарсамбар (Дэмчог), Үл хөдлөгч нүгүүдийн гэгээнийг үзээд ном үзүүлсэн бөлгөө. «Магтаал»-д “Төгс цогт баясгалант очир, гурван тангаргийг зохиосон хаан, баатар ертөнцийн эрхт, гэтэлгэгч эрхэн дар эх тэргүүтний гэгээнийг үзээд соёрхол олсон тул зүүдэнд ба илэрхийгээр гүн хийгээд агуу ихийн дээд номыг насад сонсов” хэмээжээ. 

	Лам Сэрлинба-ийн дэргэд 12 жил суухад увдисыг хязгаарлалгүй соёрхов. Бодь сэтгэл магад төрөөд, жич бас Замбуутивийн олон худалдаачин лугаа ханилж Магадха-ийн орон аймагт ч өөд болов. 

	 

	45. Өглөгийн дээд оронд эш үзүүлсний эрдэм: 

	 

	Очирт суурины нэгэн сүмд өөрөө болсон нэгэн хасарваань оршсон түүнд үр удам тасарсан эмгэн өвгөн хоёр хүндлэл үйлджээ. Өвгөн нэгтээ “Надад хүндлэл бүү үйлд. Энэ оронд аяга тахимлаг Дивангар Шри-жняна хэмээх буй түүнийг хүндлэн үйлд. Буян нь маш их болой” хэмээн зарлиг болсныг зүүдлэв. Өвгөн маргааш нь Жовууг зочдын нэгэн байшинд суухад нь хүрч “Аяга тахимлаг Дивангар мөн буюу” хэмээснээр “Мөн” хэмээв. “Тийн бөгөөс миний номын хуримыг соёрхоно уу” хэмээн өчсөнөөр соёрхож Очирт сууринд суув. 

	 

	46. Бодь сэтгэлийг таалал сэтгэлийн төвд зохиосны эрдэм: 

	 

	Тэр цагт их гэтэлгэгч ламын сэтгэлд “Олон лам нараас даяар хөлгөний номуудыг хоцролгүй сураад, нууц тарнийн олон мандал ч илт болов. Эдүгээ нэгэн үзүүрт сэтгэлд агуулаад түргэн бурхан болон үйлдье” хэмээх таалал төрвөөс, хар уулын доторх завсарт суусан лам Рахүли гүпта зөн билгээр айлдаж, тэнд хүрч ирээд Жовуу-д номлоруун “Ядам бурхны гэгээнийг үзсэн хийгээд мандлын бурхны олон чуулган илт болсон хийгээд нийтийн олон шидэсийг олсон хийгээд бат нот самади буй түүгээр хаа ч үл хүрмүү. Асрахуй хийгээд нигүүлсэхүй бодь сэтгэлийг оюунд судал. Их нигүүлсэгч нигүүлсэхүйн бурхан мөн тул ядам болгон барь. Орчлон хоосон болтол амьтны тусыг үйлдээд дээд номыг номлогтун” хэмээн зарлиг болов. Лам Сэрлинба ч “Сэтгэлийг магадлан үйлдсэний дээр түүнээс ч илүү магадлахуй болмуу” хэмээв. Очирт суурины эргэлийн газарт цааш эргэн үйлдэхийн цаад нэгэн суумал бурхан нэгнээс асуух хийгээд хариулахын ёсон; Очирт суурины өмнө зүгийн огторгуйд хүний биеэс нөгчсөн хоёр охин нэг нь нөгөөгөөс асуухын ёсоор “Түргэнээ илт туулсан бурхан болоход хүсэгчин бээр аль номд суралцмуй хэмээсэнд, нөгөө нь өгүүлрүүн “Бодь сэтгэлд суралцмуй хэмээн зарлиг болж “Бодийн сэтгэлийг судлах нь нэгэн сайн арга хэмээхэд эргэлзээ тасалж сонссоноор нэгэн савнаас нэгэнд юүлэх мэт сэтгэлд багтаав. Багш Нагаржуна-ийн үйлдсэн чулуун хүрээнд суусан хөгшин залуу хоёр хатагтайн хөгшин нь залуудаа “Бурхны хутгийг хүсвээс бодь сэтгэлийг судалтугай” хэмээв. 

	Бас очирт суурины Гандхола-д эргэл хийсэн цагт саравчны доор түүнчлэн ирсний нэгэн бие суусны амнаас “Бхаданда [?] түргэнээ илт туулсан бурхан болохыг хүсэгчин бээр асрахуй нигүүлсэхүй бодь сэтгэлийг судлагтун хэмээв. 

	Бас чулуун хүрээний байшинг эргэн үйлдсэний цагт, Басо-ийн ялгуусан нэгэн Шагжамуни суусан түүний амнаас “Зоги, түргэн илт туулсан бурхан болохыг хүсэгч бээр бодь сэтгэлийг судлагтун” хэмээв. Тэр мэт лам хийгээд бурхан бодисадва нугуудын дурдсанд шүтэж, асрахуй нигүүлсэхүй бодь сэтгэлийг тугдам болгон зохиосноор олон амьтны тус бүтсэн мөн. «Магтаал»-д “Өөрийн тусыг ясал орхиж бусдын тусыг онцгойлон үйлдэгч тэр нь миний лам мөн бөгөөд бодитой ба үндэслэсээр насад бусдын тусыг үйлдэгч нигүүлсэхүйт ламд мөргөмүү” хэмээн номлов. 

	 

	47. Их асралаар хорын хариунд тус хүргэсний эрдэм: 

	 

	Очирт сууринд суух цагт Магадха-ийн хаан Нирябал лугаа өрнө зүгийн Гарна-ийн хаан хоёр тэмцэл болж, Гарна-ийн хаан бээр Магадха-д цэрэг мордуулж, хотыг үл чадан орон шүтээнүүдэд хүрснээр, дөрвөн тойн нэг увш лугаа тавыг хороож олон эд агуурсыг авсан цагт ч Нирябал үл хатуурхан23 бодь сэтгэлийг бясалгамуу. Хойно байлдан дийлдэж, Гарна-ийн цэргийн хамаг хүмүүн алагдахад хүрсэнд хаан хийгээд хамаг цэргийн хүмүүнийг аварч тавьсан амуй. Түүнийг «Магтаал»-д “Хаан Нирябал лугаа өрнө зүгийн Гарна-ийн хаан хоёр их тэмцэл болсон цагт өрнө зүгийн Гарна-ийн хаан бээр Магадха-д цэрэг мордсоноор балгадыг үл чадаад орон шүтээнд хүрэн тойн увш тавуулыг ч алаад олон эд агуурс хайртныг авав. Чамд урин үгүйн тул хятуурхаж үл үйлдэн нигүүлсэхүй төрүүлж, байлдаан дарагдахын цагт цэргийн хүнийг өршөөн авраад хойно ч ламаар элсүүлэн үйлдэж тэжээлийн эд агуурснаас ангид эд агуурсыг үлдээлгүй өгөн, бие аминд харгалзал үгүй их мөрнийг ч бас бас гатлан тэр хоёрыг элсүүлж амраг болгов” хэмээн номлов. 

	 

	48. Рид хувилгааны орны мандал лугаа төгссөн эрдэм: 

	 

	Жовуу нь Самъяа-ийн саравчны доор эргэл үйлдсэн цагт, нэжгээд алдын төдий огторгуйд өөд болсныг нь нэгэн чавганц үзээд Санпүба-д өгүүлэв. Санпүба Жовуу-д өчсөнөөр “Чавганцын нүд эндүүрсэн буюу” хэмээн зарлиг болж ам эс авав. Жовуу-г Лхас-т суух цагт гэвш Санпүба бээр Жовуу нь огторгуйд эргэсээр байхыг үзээд Санпүба бээр Жовуу-д “Самъяагийн тэр чавганцын үзэгдэл арилсан амуй. Жовуу огторгуйд эргэн үйлдэж “ хэмээн өчсөнөөр “Би Энэтхэгт ч тэр мэт алдаршив” хэмээн зарлиг болж эргэлдэх увдисын зүйлийг олонтоо үзүүлэв. Бодийн тивд тэнгэрийн тойн Дэваража нэг алхсанд Зуу бурхан хүсэл үгүй Лянхуа нүдтийн өлмийн тоосыг хувцдын хормойгоор арчиж байнам” хэмээжээ. 

	 

	49. Тэнгэрийн чихний эрдэм лүгээ төгссөн: 

	 

	Жовуу нь Бэгарын тивд Бром донба лугаа бөс хөшгөөр халхалж нойрсоод шөнийн хагас өнгөрөх үед “Намайг Энэтхэгт нэгэн шавь залбирахын силнян24-ийн дуун сонсогдмуу. Чи бээр сонсов уу” хэмээв. Түүнийг «Гучит»-д “Магадха-аас бишрэлт шавь силнянгийн дуун өргөж залбирсны чимээг Төвөдөөс сонсож, Бромд сонсгосон чихний зөн билгийн эрхт дор залбирмуу” хэмээв. 

	 

	50. Бусдын сэтгэлийг мэдэгч эрдэм: 

	 

	Ман орны урлалын газар суух цагт, Бром донба лугаа өөр хоёр хүнд нэгэн бүтээлийн аргыг номлосонд “Үсгийн нэгэн номлолыг андуурав уу” хэмээх бодол хоёуланд төрсөнд “Муу санаа үл болох” хэмээн зарлиг болж гараа сэжин сэжээд “Нетанд Бром донба хийгээд Санпүба хоёр буйн цагт, Жовуу донба хүний амыг үл сонсох” хэмээн зарлиг болов. 

	 

	51. Эртний орныг даган дурдахын эрдэм: 

	 

	Донба-ийн амнаас “Миний эрхэн богд гагцхүү бурхан энэ Энэтхэгт суух цагт, гурван өдрийн замаас нааш хамаг амьтны хэл яриа хийгээд санаа явдлыг айлдмуу. Тэр эдүгээ үгүй, эдүгээ юу болох вэ” хэмээн зарлиг болов. Бас Жовуу нь Ерва тэнгэр уулын хөмхийд суух цагт өөр хийгээд бусдын олон төрөл үеийг номложээ. 

	 

	52. Тэнгэрийн нүд лүгээ төгссөний эрдэм: 

	 

	Ерва-аас Пан оронд өөд болох замд наран уулнаа ургасанд “Тэр хотод одъё” хэмээсэн нь нэгэн сарын турш идээ өгсөн өглөгийн эзэн эхнэр үхсэнийг айлдсан байв. Нетан-д суух цагт егүзэрт “Эмгэн эх зовон алжаав за одогтун” хэмээсэн бөлгөө. Нэгэн эмгэн бургасны завсарт хүзүүгээ оруулаад гарч чадахгүй байв гэдэг. 

	 

	53. Гадаадын муу өгүүлэгчнийг гэсгээсний эрдэм: 

	 

	Цогт Очир сууринд эргэл үйлдсээр асрахуй нигүүлсэхүй бодь сэтгэлийг сэтгэлдээ судалсанд, арван гурван шүхэр барьсан өмнө зүгийн тэрсүүдийн нэгэн бандида ирж “Бурхны шашны эзэн нь чи болой. Тэрсүүдийн шашны эзэн нь би мөн тул, бид хоёр тэмцэл үйлдээд, хэн дийлсэндээ дагаж орох хэрэгтэй” хэмээжээ. Хааныг гэрч болгон тэмцэл үйлдсэнд, Жовуу бээр хэмжээгүй гэсгээснээр арван гурван шүхрээ Жовуу-д өргөөд, өлмийг оройгоороо аван шавь болж, гадаад номтон бүгдээр дотоодын шашинд оров. 

	Бас хойд жил нь тэрсүүдийн багш найман шүхэр барьсан нэгэн ирсэн боловч, урьд мэтчилэн гэсгээв. Түүний хойд жил тэрсүүдийн багш таван шүхэр барьсан, дуун ухаан шалгадагт маш мэргэн нэгэн ирж, мөн урьдах багш мэт өгүүлжээ. Жовуу бээр амаар тэмцье хэмээн ам авч, тэмцэхийн цаг товлон, эсрэгүүцэх ба жич эсэргүүцэхийн дэвсгэр засаад, олон бандида нар хийгээд хүмүүс хурсны дунд тэмцэл үйлдсэнээр, гучин бандида мэдэв. Түүнээс арван тав төдийгөөр мэдэв. Түүнээс нарийн болсноор арав ба тавын төдийхөн мэдэв. Түүнээс маш нарийн болсноор тэр хоёр мэдээд бусад нь үл ухаарав. 

	Тэртгээ нар дохионы нэг шүлгээр утгыг асуусанд “Чи тэндээ суугтун” хэмээн зарлиг болж, эрхэн дар эхэд мандал өргөөд залбирснаар, сэтгэлд тодорхой болж, хариу тавьснаар тэр бандида ялагдаад, шавь нь болохоор ам авч бурхны шашинд орсон болой хэмээн Кришна бандида хэмээх бээр Гэвш лозавад туужийг нягтад номлосон амуй. Үүний утгыг «Наят магтаал»-д “Их бодийн орд харшид, хамгаар хураад цугласнаа, өөр хийгээд бусдын аймгийн муу тааллын хотол эсрэгүүлэгчнийг, арслангийн хүрхрэхүй дуунаар, бүгдийн тархийг нь хэмхлэв” хэмээв. 

	Түүнээс хаан Махабалын үед Виграмашила-ийн хийдэд залагдан, 18 түлхүүрийн эзэн болж, хорин гэлэнгийн аймгийг нэгэн хурлын аймаг болгон байгуулав. Аяга тахимлаг ая тааламжаар явагч заримыг орноос ч гаргав. 

	 

	54. Үзүүлэгчийн дөрвөн зүйлийн нөхдийн оройн чандмань мэт болсон эрдэм: 

	 

	Тэр мэт гадаад хийгээд өөрийг аймгийн хамаг муу тааллыг ч эш ухаанаар гэсгээгээд, Магадха-ийн аймагт орон шүтээн ч санаагаар сэтгэшгүй болж, тэдгээрт оршсон тойн бологсод хийгээд егүзэр гүсүли ба хийгээд мэргэд бандида нар ч санаанд багташгүй бүгдээр оройн чандмань мэт бариад, Виграмала-ийн баруун урдах нүүрт итгэл Нагаржуна, зүүн нүүрт нь Жовуу-ийн биеийн хөрөг зурсан буй гэдэг. Итгэл Нагаржуна адил залбирсан аж. «Магтаал»-д “Отантапүри-д зуугийн хагас лугаа гурав тойд, Виграмашила-д зуун тоо үл хүрэх тойд, язгуур дөрвөн аймаг бүрэн оршсон, аймаг дахины омог бардан эс үйлдсэн тул, Магадха-ийн оронд орон шүтээн хоцролгүй бүгдийн үзүүлэгчийн нөхөд дөрвүүлийн хотлын оройн чандмань болов” хэмээв. 

	 

	55. Арван найман аймгийн эш бошго авсан хийгээд дамжиг таслах болсны эрдэм: 

	 

	Ширваны язгуурын дөрвөн аймгаас салсан адил бус арван найм буй бөгөөд Санжай-иш-ийн гэгээнээс “шавиас үндэслэсэн үндсэнд төрсөн” хэмээн номлосон мэт, мөнхүү Жовуу нь Лха Санжай-ишийн гэгээний зарлигийн үндэсний ихэнх аймаг, түүний дотор зуурх ертөнцөөс нөгчсөнд өгүүлэгчийн аймгийг алагчлалгүй үйлдээд, тус тусын ёсыг нийлүүлэлгүй ялган айлдсаны тул бүгдээр хэмжээ болгон баримуй. «Магтаал»-д “Чи бээр 18 аймгийн хотлын оройд оршсоны тул, хамгаар эшийг авмуй” хэмээв. Түүнийг «Бэүбүм»-д “Суртал гурвуулыг сонсох санах гурваар, өөрийн үндсэнд баригч тэр нь анхдугаар, түүнийг баригч бодгалийн хорыг сахигч хоёрдугаар, хотол нарийн ёсоор тус хүргэгч гутгаар” хэмээн номлосон мэт болой. 

	 

	56. Шашныг барьсны эрдэм: 

	 

	Урьд номлосон мэт, гурван аймаг сав хийгээд дөрвөн аймаг үндэсний үгийг хоцролгүй сэтгэлд багтааснаар, эшийн шашныг баригчийн дээд мөн бөгөөд “Чи бээр гурван суртал төгссөн тул” хэмээсэн; “Чи бээр нууц тарнийн егүзэр, хиргүй очрын сэтгэл лүгээ төгссөн хэмээн номлосон мэт, гурван суртал хийгээд хоёр зэргийн самади батдан сэтгэлд эрхшээснээр, онолын шашныг баригчийн дээд нь мөнхүү Жовуу болсон болой. 

	 

	57. Шашныг сахин үйлдсэний эрдэм: 

	 

	Жовуу бээр магад гарахын урьд, Бхангала-д гадаад дотоод номтны их тэмцэл болж, дотоодын шашны ихэнхийг тэртгээ нарт алдаад, тэртгээ нарын тэмцлийг хариулах бандида эс олдов. Жовуу нь Бхангала-д суух цагт нэгэн охин бээр Жовуу-ийн биеэс гэрлийн цацралыг үзээд батад агчийн газарт ирж “Гуйланчийн биеэс нэгэн гэрэл цацарч байна. Нэгэн егүзэр мөн ч болмуу. Тэмцэхийг айлтгууштай” хэмээснээр, батад агч бээр үзээд Жовуу-д айлтгалыг өчсөнөөр ам авч, хамаг тэртгээ нарыг гэсгээн, урьд алдсан бандида нар хийгээд хамаг батад агчийг нааш авав. Хамаг хатагтайг ч шашинд оруулан, ер нь шашныг сахихад ёгийн хүчээр сахих, эрх баялгийн хүчээр сахих, язгуурын хүчээр сахих, ухааны хүчээр сахих буйгаас Жовуу бээр дөрвүүлийн үүднээс сахин үйлджээ. «Магтаал»-д “Чи бээр олон мэргэдийн дохионд суралцсан төрөлхтөн болой. Өөр хийгээд бусдын эсрэгүүлэл хотлыг ч гэсгээн доройтуулмуй” хэмээв. 

	 

	58. Шашныг тэтгэн үйлдсэний эрдэм: 

	 

	Энэтхэг хийгээд Төвөдөд Садра (satra) байгуулж хуврагуудын тэжээлийг барилдуулан орон шүтээнийг байгуулах олон аргаар шашныг тэтгэсэн бөгөөд «Магтаал»-д “Бурхны шашин эрдэнийг сахин баригч хийгээд тэтгэн удирдагч чи бээр нөгчвөөс шашны ихэнх нь далддах мэт” хэмээв. 

	 

	59. Шашны эзэн болон эрхшээсний эрдэм: 

	 

	“Жовуу Төвөдөд өөд болоход ойртсон цагт, их бандида богд Нароба Виграмашила-ийн хийдэд өөд болов. Түүнийг хамаг тойд угтан авав. Их Жовуу бээр баруун мутраар түшин, хамба Жняна Шримидра зүүнээр түшиж сүйхэнд залав. Тэр цагт Нароба “Жовуу Дивангар аа, өнөө маргаашийн цагт бурхны шашны эзэн нь чи мөн болой хэмээн шашныг өгсөнд, Жовуу-ийн амнаас,

	Чи наран хийгээд саран мэт оршиж байхад би галт хорхой мэтээр ертөнцийг гийгүүлэн хаанаас чадах хэмээн айлтгаснаар, Нароба-ийн гэгээнээс,

	Би өнө хол үл суухын тул бурхны шашны эзэн нь чи мөн болой хэмээгээд тэнд хорин хоног оршоод, Жовуу лүгээ хоёулаа нэг нэгэндээ номыг айлтгалгүй суув хэмээн лозава бээр номлов. 

	 

	Түүнээс богд Нароба өмнө зүгт ажирч, хорь хоног болоод нирваан болсноос, хүүрийг Жовуу бээр залсан нь эдүгээ Нетан-д суваргад буй. 

	 

	60. Замбуутивийн чимэг болсны эрдэм: 

	 

	Их богд лам Жовуу нь ухааны оронд хоцролгүй мэргэн, олон ядам бурхны нүүрийн гэгээнийг нь үзсэн, самади хийгээд зөн билгийн эрхийг олсон, ялангуяа асрахуй нигүүлсэхүй бодийн сэтгэлийг сэтгэлдээ анхааран аваад, түүний үүднээс өндөр богиногүй амьтны тусыг үйлдсэнээр, Магадха Энэтхэгийн дорно өрнө, Хачэ, Балба, Төвөдийн орон хамагт сонсголон алдаршаад, нэрийн төдийхнөөр ч амьтныг эдгээх эм болсон мөн. «Наят магтаал»-д “Тиймийн тул чи бээр Замбуутивийн их Чимэг болсон мөн буюу сонсголон алдаршил нь адилтгашгүй мэргэдийн лам болоход зохистой” хэмээн номлов. 

	 

	61. Сайн галавын бурханд эш үзүүлсний эрдэм: 

	 

	“Хачэ-ийн бандида Шагжа-шри нь их Танбо-д өөд болж нэг өдөр бинавад гуйхаар зорчиход хүн дүүрэн тул эс нэвтрүүлж, сацын нэг байшин дээр идээ дүүрсэн бадар тавьсанд халтираад идээ үлэмж хальж сацын байшин нь холтров. Түүнээс дээд сэтгэлийн үүсгэл төгсгөл ч үл тодрон, сэтгэл дийлэнх живэхээр бүгтрэн бүгтрэх нэгэн болсон тул, Гэтэлгэгч эхийн амнаас “Дивангар Жняна хэмээгч тэр сайн галавын бурхан болой. Тэрээр өөрт буян үйлдсэн хамгийг орчлонд үл унаган, үйлдэгчийн үйл хийгээд ерөөлийн шүтээн сацыг байгуулж, эргэл үйлдэх бөгөөд чи бээр бадар аяганаас идээ үлэмж халиан асгасны үйлийн түйтгэрээр гэмтжээ. Иймийг эс наманчилбаас хамаг нөхдөд ч гамшиг өвчнөөр хүртэх болно” хэмээв. Тэнгэмэгч мөнхүү цоржид өргөсөн хамаг эд агуурс бүгдийг хувраг дахинд хурим бэлтгэн, базар бидарана хийгээд ушнига бизъяа-ийн угаалын занг үйлдэв” хэмээн То хэлмэрчийн цадиг “Тишинма”-д буй. 

	 

	62. Мөнхүү эрхт чадагч лугаа ялгалгүйн эрдэм: 

	 

	Гэвш донба Раадэн-д суугаад Жовуу-д залбирснаар, мөнхүү Жовуу бодитой иржээ. Түүнд дотроо баясаж бас залбирснаар, ялж төгс нөгчсөн Шагжамуни өөд болсноор, Гэвш донба-ийн амнаас “Лам хийгээд ядам бурхан тусгаар үгүй амуй” хэмээв. 

	Тэр мэт их гэтэлгэгч ламыг Төвөдөд ямар мэт залсан ёс: Ари-ийн хаан лам Иш-од хэмээн алдаршсан хааны ор нь Сроннэ, түүний хөвгүүн хаан Лхадэ. Лхадэ-д гурван хөвгүүн болсны их нь Оддэ, дундах нь Лха лам Жанчүв-од, бага нь аяга тахимлаг Шиви-од хэмээх маш мэргэн нэгэн хэлмэрч болов. Тэр цагт Жовуу-ийн бие эрдмийн эрдэм чадал хийгээд сонсголон алдар нь ихээр сонсогдсон тул Лха лам Иш-од “Жовуу-г хэрхэвч залах хэрэгтэй” хэмээн таалж, хэлмэрч Жа Зундуйсэнгэ-д цул давтмал арван зургаан лан алтаар эхлэн сул алт олныг өгч Жовуу-г залахаар илгээсэнд хэлмэрч биедээ үүрч Виграмала-д одов. Цул алт түүнийг Жовуу-д өргөж, Төвөдөд залрах заллага айлтгав. Жовуу-ийн амнаас “Төвөдөд одоход хоёр уг учир буй. Эсвэл хүслийг алтанд зориулж одох бөгөөд алт надад хэрэггүй. Эсвэл бодь сэтгэлээр өөрөөс бусдыг янаглан одох буй. Тэр ч надад үгүйн тулд үл одмуу” хэмээгээд алтыг буцаан өгөв. Хэлмэрч бээр хувцдаас нь ноцож уйлснаар ч эс соёрхов. 

	Тэндээс улмаар цул алтыг хаанд өргөөд, өөрөө мөнхүү жич Энэтхэгт ирэв. Түүнээс Лха лам Иш-од бээр бандидаг залахын тулд алт эрэхүйд ажирсанд Гарлог бээр гянданд оруулжээ. Гарлог бээр Иш-од дор “Чухаг дээд гурвыг аврал болгон барихаа боливоос бид гяндангаас тавья. Үгүй болбоос бүхэл бие лүгээ хүнд нь адил алт өгвөөс тавья хэмээж гянданд өнө урт маш зовоосонд, албат нугууд ч мөнхүү Ари-д олон алтыг бүтээгээд, Үй Зан-ийн тойнуудад ч шамтавын албыг авч ихэнх алтыг олов. Тэргүүний хувийн чинээ нэгийг эс гүйцээсэн цагт, ач Жанчүв-од бээр Гарлогт “Лха ламын бие лугаа адил алтыг бид олж дуусав. Эдүгээ тэргүүний чинээ нэгэн алт хэрэгтэйг олоод залахаар ирмүү хэмээн өчихөд, авга ах Лха лам нь тойн Жанчүв-од-д үг илгээрүүн “Эдүгээ таны үйлдэхийн арга түүнээс бус үгүй. Тэр алтаар миний амийг золилгүйеэ, Энэтхэгээс Жовуу-г залбаас маш сайн бөлгөө. Үл залрах бөгөөс Жовуу-ийн удаах нэгэн их бандидаг залрахыг айлтга. Тодэн-д их тахилыг үйлдэн, өвөг эцгийн Лхас, Самъяа-ийн эвдэрснийг сэлбэн үйлд” хэмээн бичиг илгээв. Эдүгээ алт эрээд золих хэрэгтэй хэмээн таалахын зуур, Лха лам нөгчиж, золихын хэрэггүй болсон тул “Авга ахын сэтгэл тааллыг огоот төгсгөн үйлдэхэд Энэтхэгээс нэгэн их бандидаг залъя” хэмээн тойн сэтгэлдээ таалаад, зохистой элчийг эрэвч эс олжээ. Гэвш Гүнтанба Энэтхэгт одох сэтгэл буйн тул Шаншүн-ээс ирж, Гүнтан Лха-зандон хэмээх Гүнтан дахины Мичой хэмээх газарт ирж “Таны винайг баригч Энэтхэгээс ирвээс надад сонсгогтун” хэмээн өгүүлэв. 

	Гэвш Гүнтанба бээр тэр үед Энэтхэгт хоёр жил сууж, жэвзүн сэнгээс авидарма-г сонсов. Мэргэн хэлмэрч болон суралцаж, Төвөдөд хүнс авъя хэмээн ирснээр, Мичой нугууд бээр Лхавзүнба-ийн үгийн хэлснээр, Гүнтанба бээр тойны дэргэд ирж, 

	— Ямар тус хэрэгтэй вэ хэмээв. Лхавзүнба,

	— Төвөд оронд шашин арвидах, хомсдох маш олон болов. Ялангуяа азар Марбо хэмээх нууц тарнийн хөлгөний аймаг хэмээхийг орчуулж, хамаг тойдыг доройтуулж, гэргийт хувраг болгов. Хөх шамтавт хэмээх нэгэн ирээд ч барилдах хийгээд гэтэлгэх хэмээх элдэв буруу номыг үзүүлж, шашныг доройтуулах болгон алдсанд, өвөг эцэг арван гурван бага сага бандидаг залсан ч шашинд үл туслан жич хорыг үйлдсэн мэт болов. Виграмашила-ийн сүм хийдэд суух бандида Дивангар хэмээх түүнд хоёр удаа заллага илгээсэн ч алт сүйдээд, элч нааш цааш ирж буцахаас өөр юм эс болов. Эдүгээ винайг баригч та замыг мэдэх, халуунд дасалтай, хэлмэрчлэхийг ч мэдэх тул бандидаг залах элчид илгээх хэрэгтэй байнам. Жовуу-г залбаас маш сайн, эс залбаас түүний удаах нэгэн их ламыг залах хэрэгтэй. Түүнийг винай баригчид өчмүү хэмээн зарлиг болжээ. Түүнд винай баригч,

	— Цааш Жовуу бээр Лхавзүнба-д тийн хэмээн зарлиг бүү бол хэмээн өчье. Би сургуульд одохын тул түүний зэтгэр ч болно. Бандидаг залахын хэргийг би чадахгүй болой хэмээн айлтгахад Лхавзүнба, 

	— Би хааны зарлигийг хугалж үл болох, эдүгээ намайг баясган үйлдвээс, хойно ч винайг баригчийг баясгах бөлгөө. Энэтхэгт сургууль үйлдэж ч болох, Төвөдөд сургууль үйлдэж ч болох, сургуулийг үйлдэлгүй суувч хүндлэлийг үйлдэхийн тул эдүгээ яавч одох хэрэгтэй

	Хэмээн зарлиг болсноор, түүнд одъё хэмээн ам авав. 

	Тэр цагт Гүнтан бээр 27 нас хүрсэн, зуун нөхөд лүгээ илгээхийн бэлтгэл үйлдсэнээр “Таван нөхрөөр болмуй. Нааш цааш хол замтай тул сайн алтыг өгөгтүн” хэмээв. Түүнээс бандидад айлтгахын бэлэгт арван зургаан лан цул алт, винай баригчид долоон лан алт, нааш цааш замын хүнсэнд долоон лан алт, даруй нэгэн хэлмэрчид таван лан, Андон, Гэгдон, Жадон гуравт нэжгээд лан өглөө. Тэр үес таван хөтөч бээр Энэтхэгт хил хязгаарын нэгэн хулсан байшинд орсноор, азар бээр алт буйг мэдэж байшингийн үүдийг хааж шөнө алахыг завдмагц, хэлмэрч бээр ухаж, ноён хөтөч тавуулаа хулсан байшингийн араар нүх цоолж шөнө зугтаж гарав. Түүнээс Балбын нэгэн өчүүхэн хаан Энэтхэгт одохуй лугаа нөхцөж одов. 

	Урьдаар Очирт сууринд хүрэхэд, Очирт сууринаас Виграмашила-ийн ганжир нь нарны гэрлээр сүндэлж байв гэдэг. Их ядарсан тул гурван өдөр явах хэрэгтэй болов. Нар унахын хэрд Ганга мөрний захад хүрснээр, онгоцоч бээр нэгэн хэсэг жуулчдыг онгоцонд оруулж явсанд, эдүгээ үл даамуй. Хойно явъя хэмээв. Тэндээс харуй бүрийн цагт онгоц авч ирэн, урьдаар их хүн хэмээж хааныг гаргав. Хэлмэрч ноён хөтөч бээр нойрсохын завдсанд сэлүүрийн шал шал дуун гарав. Эдүгээ гаргахгүй буюу хэмээн санаж дуугаар эс угтваас “Манд засаг болмуу” хэмээж шөнө гаргав. Ганга мөрний захад нэгэн өчүүхэн хадны дээр Виграма байдаг тул түүнд авирч зочдын байшинд ирээд “Үүнд Төвөдийн хэн буй” хэмээн асууснаар, Жа Зундуйсэнгэ үүдний саравчинд зулыг үзэн ажсаар суусан тул “Төвөдийн би буй. Эдүгээ шөнө тэндээ суугтун. Маргааш золгомуу” хэмээв. Маргааш эрт төвөдийн хэлээр судрыг уншсанаар Жа Зундуйсэнгийн зүрх нь сэргэв. Тэнд зочдын байшинд багш шавь золгож хэлмэрч ноён хөтөч бээр нэжгээд өчүүхэн алтыг бэлэг болгосноор, 

	— Та ноён хөтөч бээр бандидаг залахаар ирэв үү, сургуульд ирэв үү хэмээв. Хэлмэрч өгүүлрүүн,

	— Төвөдийн хаан бээр бандидаг залахаар илгээсэн болой. Их Жовуу-г залбаас маш сайн. Эс залбаас Жовуу-ийн удаах их бандидаг залж ир хэмээн зарлиг болов хэмээсэнд, Жа-ийн амнаас,

	— Жовуу-ийн удаах их бандида нь Датагада рагшида хэмээх хийгээд Сумадигирди хэмээх тэргүүтэн олон буй боловч, тэд номоор Төвөдөд тус үл хүргэмүү. Их Жовуу нь тийн арилсан үлэмж санаат бусадтай адил бус нэгэн тул Төвөдөд тус хүргэж болно. Эдүгээ Жовуу-г залах хэрэгтэй. Та ч бандидаг залахаар ирэв хэмээн өгүүлэлгүйеэ батад агч Раднаа-агара-д орны багшийг айлтгаж “Сургуульд ирэв хэмээгтүн” гэж зарлиг болов. 

	Тэндээс нэгэн аглагт хэлмэрчийг ир хэмээн зарлиг болж, Жовуу-ийн нойрсох байшинд хөтлөн, нэгэн тохой мандлын дээр цул алтыг тавиад, хэсэг бүхнийг цоморлог болгон зохиогоод Жовуу-д өргөж, хэлмэрч Жа Зундуйсэнгэ бээр үгээ айлтгаруун: Төвөдийн хаан бодисадва мөн болох ёсон, гурван өвөг номын хааны үед шашин ном ямар мэт дэлгэрсэн ёсон, Ландарма бээр шашныг цөлийдүүлсэн ёсон, их ламын ачаар хувраг ямар мэт арвижсан ёсон, Лха лам Хүвон бээр Жовуу-г залахын тул бэрх хатуужил үйлдсэн ёсон, эдүгээ Төвөдөд буруу ном ямар мэт дэлгэрсний ёсыг нягт дэлгэрэнгүй айлтгаж, 

	— Эдүгээ ч Төвөдийн хаан бодьсун тэрээр амин гавьяат түүнийг зал хэмээн илгээсэн тул, ноднингийн үгийг зарлиг бололгүй Төвөдийг нигүүлсэхүйгээр үзэхийг айлтгамуу хэмээн өчсөнөөр, Жовуу-ийн амнаас,

	— Төвөдийн хаан бодисадва мөн. Номын хаан өвөг гурван зүйл ч бодисадвагийн хувилгаан мөн. Тиймийн тул Их лам ч бодисадвагийн тийн хувилгаан мөн. Тийм бус бөгөөс шашны нурмыг өсгөн үл чадмуй. Эрхэн Лха лам тэр хотол бодисадва мөн амуй. Бодисадвагийн зарлигийг хугалж үл болмуу. Тэр хааны ч нүүр халуун болоод түүний олон хүмүүн эдэнд шамшлага болов. Та Төвөдүүдийг өрөвдөх амуй. Би нас хөгшрөв. Олон түлхүүрийг ч барив. Дэлгэрсэн олон үйлүүд ээлж дараалах тул Төвөдөд очиж чадахгүй шиг боловч би дэмбэрэл бэлгийг шинжих буй. Нэгэн удаа та өөрийн алтаа хадгалан үйлдэгтүн хэмээн зарлиг болоод жич буцааж өгөв. 

	Тэдгээр нь Төвөдөд залрахыг өчсөн үе болой. Төвөдийн орон нь энэ гэтэлгэгч ламын номхотгогдуун мөн тулд урьдаас эш үзүүлсэн хийгээд, мөнхүү тэр цагт эш үзүүлсэн хоёр буй. 

	 

	63. Ертөнцийн эрхт бээр Төвөдийн оронд ажрахад дурдсаны эрдэм: 

	 

	Урьд үр тасарсан эмгэн өвгөн хоёр бээр өглөгийн эзэн болж, Очирт сууринд суух цагт, бурхан хийгээд лам нугууд бээр бодийн сэтгэлийг ямар мэт судлахыг дурдсан мэтээр, Их нигүүлсэгчийг ядам бурхан болгон барьж, Очирт суурины өрнө зүгт Цаглашгүй гэрэлтийн нэгэн сүм буйн дотор асрахуйн бясалгалд оршив. Их эрхэний гэгээнийг илт айлдахад, Их нигүүлсэгчийн амнаас “Дээд төрөлхтөн өө, сайн болой. Гурван цагийн хамаг бурхдын нууцын сан алин түүнийг чи бээр мэдсэн буюу. Үүнээс умар зүгт миний орон буй. Чиний ядам эрхэн дар эх ч тэнд амьтны тусыг үйлдээд оршмуй. Чиний олон номхотгогдуун ч тэнд буй тул умар зүгт одогтун” хэмээн зарлиг болж, Төвөдийн Цастныг номхотгох дор эш үзүүлэв. 

	 

	64. Нэгэн дар эх бээр Төвөдийн оронд өөд болохуйг дурдсаны эрдэм: 

	 

	Жовуу Виграма-д суух цагт, аль амраар явагч нэгэн хэд аяга тахимлагийг хараад Жовуу-ийн сэтгэлийн таалалд “Сайн буюу. Сайн бус буюу” хэмээн санажээ. Тэр шөнө дар эхэд тахил өргөөд, залбирснаар Эрхэн эхийн амнаас,

	— Хөвгүүн ээ сайн бус болой. Аль зоргоор явагч аяга тахимлагууд дунд анхдугаар газрын сэтгэл үүсгэсэн нэгэн бодисадва суумуй. Тэр бүхний эзэн Мэдрива болой. Бодисадвад хилэнц хураасны үйлийн боловсрол нь маш их болой хэмээн зарлиг болов. 

	— Үүнд тийн боловсрол ямар мэт гармуу хэмээснээр, 

	— Сүмбэр ууланд гурван үе эргэлдэх нэгэн их амьтан болон төрж, элдэв шувуудад идүүлмүй хэмээн зарлиг болов. 

	— Түүнд юу тус болмуу хэмээснээр, 

	— Умар зүгт одож, их хөлгөний ном дэлгэрүүлбээс тусална. Өдөр бүр сацыг долоон долоо дэлдвээс тус болмуу хэмээсэн бөлгөө. Утга нь Жовуу-г Төвөдөд илгээхийн шалтгаан болов. 

	 

	65. Лам бээр Төвөдөд ажрахуйд эш үзүүлсэн эрдэм: 

	 

	Жовуу бээр лам Гангабада-д 

	— Аяга тахимлаг аль зоригоор явагчныг гаргасанд алин тустай вэ хэмээн өчсөнөөр, 

	— Аль ч туслах бөлгөө. Чи бээр туслах сэтгэлээр үйлдсэн тул гэмгүй бөгөөд загсмал тутарга нэг шянзыг өглөг болгон өгсөн нэгэн Төвөдөд хаан болов. Түүний тахилын оронд чи одох байнам хэмээжээ. Жовуу-ийн лам бандида Хало нагбу хэмээх нэгэн ч, Жовуу-д “Чи Төвөдөд одох амуй. Чиний орон суурин нь хойноо нөмөртэй, өмнөө амтай, жимст модны ой цэцэрлэг лүгээ төгссөн нэгэн болмуй. Төвөдөөс нааш буцахгүй. Чамд хөвгүүн шавь нар олон болох байнам. Түүнд энэ хэрэгтэй болой” хэмээн зарлиг болж, «Газрын шинж хувилгааны толь» хэмээхийг соёрхов. 

	 

	66. Мөнхүү Жовуу бээр таалал эш үзүүлсний эрдэм: 

	 

	Жовуу нь Сомапүри хэмээхэд «Доггэ барба»-г номлосон цагт, “Эдүгээ хорин жилд амьдрах насыг хурааж Төвөдөөс Гандангийн оронд одмуу” хэмээн зарлиг болов. «Магтаал»-д “Чи эрт Сомапүри-д «Доггэ барба» номлосон цагт эдүгээ хорин жилд насыг хураах болмуй хэмээсэн түүнээс хоёр жил болсонд Төвөдөд ирэх цагийн үгэнд нь Виграмашила-д нь эдүгээ 18 жилд насыг хурааж, энэ биеийг Төвөдөд талбих хэмээсэн хэмээн номлов. 

	 

	67. Мөн тэр цагт эрхэн дар эх бээр Төвөдийн оронд од хэмээн эш үзүүлсний эрдэм: 

	 

	Жовуу бээр тэр шөнө гэтэлгэгч дар эхийн шүтээний дэргэд тахил бэлдэн мандал өргөж залбирсан нь “Би Төвөдөд одвоос шашин хийгээд амьтанд тус хүргэх үү үгүй юу. Хаан бодисадвагийн тааллыг төгсгөх буюу үл төгсгөх буюу. Өөрийн бие аминд зэтгэр болох үл болохыг айлд” хэмээн гурван үе залбирчээ. Тэр шөнийн зүүдэнд нь “Энэ оронд дотоодын номтны өчүүхэн нэгэн сүм буй. Маргааш тэнд одогтун. Нэгэн ёгини ирмүй. Түүнээс асуугтун” хэмээн зарлиг болов. Маргааш нь Жовуу нэгэн атга дүүрэн цэцгийг барьж тэр сүмд суусанд, үсээ газарт шүргэтэл унжуулсан нэгэн ёгини ирэв. Түүнд цэцгүүдээ өргөж “Намайг Төвөдийн хаан бээр залбаас, Төвөдийн амьтанд тус хүргэх үү, үл хүргэх үү” хэмээн өчсөнөөр “Төвөдөд ажирваас тусыг хүргэж болох, ялангуяа нэгэн увшид шүтэж тус хүргэж болох амуу. Түүнийг адистидлагтун хэмээв. Тэр нь Эрхэн дар эхийн хувилгаан байв. 

	 

	68. Мөн чанарын ёгини эх бээр эш үзүүлсний эрдэм: 

	 

	“Эдүгээ Очирт сууринд нэгэн их тахилыг үйлдээд залбирах хэрэгтэй” хэмээн санаж өөд болохуй туурвисанд, увадини Жняна Шримидра бээр нэгэн атга явуу өгч “Очирт суурины Бурхны зургийн завсарт нэгэн үсээ сэгсийлгэсэн эмгэн буй. Түүнд өргө” хэмээв гэдэг. Түүнээс Очирт сууринд өөд болсонд үсээ сэгсийлгэсэн нэгэн эмгэн өгүүлрүүн “Надад өгсөн явууг наашаа өг” хэмээв. Түүнд ч сэтгэлээр мөргөн залбирч хийгээд асуулга айлтгаснаар дээдэх лугаа зохилдов. Тэр нь мөн чанарын ёгини мөн хэмээмүү. 

	 

	69. Бие аминд ч харгалзалгүй их нигүүлсэхүйгээр айлдсаны эрдэм: 

	 

	— Төвөдөд ажирваас тус хүргэх эш үзүүлсэн бөгөөс бие амины зэтгэр болох уу, үл болох уу хэмээн өчсөнөөр,

	— Төвөдөд одвоос нас богино амуй хэмээв. 

	— Хэдий чинээ богино болох хэмээн өчсөнөөр, 

	— Төвөдөд эс ажирваас 92 насыг наслах, Төвөдөд ажирваас далан гурваас үл өнгөрөх. Удаандаа хорин насаар богиносно хэмээв. Тэр цагт Жовуу-ийн сэтгэлийн таалалд “Төвөдөд тус хүргэх бөгөөс нас богинодвоос ч богинодтугай. Насанд үл хармуй хэмээн санахын сэтгэлийн хүчин ихэд төрөв. Өөрөөс бусдыг эрхэлмүй хэмээх тэр мэт болой хэмээв. 

	Энэ утгыг Лагсорба-ийн амнаас “Энэ Жовуу-г нэгэн бодисадва мөн хэмээн мэд, нэгэн их бодисадва мөн хэмээн мэд. Бусад бандида нар алт олох, үл олохыг эрхэльюү. Жовуу нь амьтанд тус хүргэх үл хүргэхийг эрхлэн, өөрийн амь биед ч үл харгалзмуй хэмээжээ. 

	Түүнээс Жовуу хоёр хэлмэрчийг цуглуулж, 

	— Лам нар хийгээд ядам бурхдын гэгээнээс Төвөдөд одвоос амьтанд тус хүргэмүү хэмээлээ. Та ч их шамдалтайн тул одмуу за. Эдүгээ шинэ үйлийн эхийг үл эхлэн, хуучин үйлийн сүүлийг хураах зэрэгт хичээнгүй үүсгэ. Найман сар болтол удах байнам. Тэр хүртэл суун чадах буюу хэмээсэнд, хэлмэрч хоёулаа, 

	— Гурван жил суу хэмээвч чадна хэмээснээр, 

	— Тэнгэвээс тэр хүртэл Раднаа агара-г орны багш болохыг айлтгаад сургууль үйлд. Уран аргаар одмуу за хэмээв. Нагцо бээр “Жовуу-ийн өлмийн дэргэд ирж Төвөдөд эс ажрах хүртэл гурван жил бүхэл таван сарын нүүр үзэх хүртэл сууж сургууль чамгүй чинээт болов хэмээн зарлиг болов. 

	Түүнээс Жовуу багш шавь Төвөдөд өөд болохуйг завдаж, Очирт сууринд тахил үйлдээд, Жовуу-ийн амнаас “Энэтхэгийн алс хязгаараас нэгэн номт түшмэл залсан бөгөөд урьд чөлөө үгүй. Эдүгээ одмуй” хэмээн зарлиг болж ажрав. Бас Жовуу-ийн амнаас “Өөрөө гарсан дор тахил үйлдэхээр одох тул та нар буцагтун” хэмээн зарлиг болов. Тэнд батад агч Раднаа Агара-ийн амнаас Нагцо-д,

	— Аюушманда чамайг сургуульд ирэв үү хэмээвээс миний бандидаг хулгайлсан амуу. Эдүгээ бандида ч мөн одоход баясмуу. Төвөдийн олон хүн ч үхсэн тул Төвөдийг нигүүлсмүй. Төвөдөд гурван жилээс илүү бүү суулга. Түүнийг даруй нааш хүргэх хэрэгтэй хэмээснээр Нагцо бээр ам авав. 

	Жовуу бээр Энэтхэгээс төмөр луу жилийн сүүлээр өөд болсон тэр жил Нароба ажрав. Төмөр могой жилд Балбад өөд болж нэг жил суув. Усан эр модон жил Ари-д өөд болов. Тэр цагт Нагцо бээр 31 настай болов. Эн тэргүүн Ман оронд өөд болох цагт Лхавзүнба бээр угталгын агуу их байдлыг үйлдэж, Жовуу-ийн амар амгаланг ийн асуув. 

	— Аяа гайхамшигт их гэтэлгэгч ламын гэгээнээс, өмнө Балбын орноос Төвөдийн оронд ирэв. Зам асар холын тул бие алжаан эс чилэв үү? Дөрвөн зүйл махбодын бие чилэн эс алжаав уу? Биеийн байдал амар уу? Баясгалангаар явав уу? Бие зарлиг сэтгэлд хор эс болов уу? хэмээв. Ба бүрэн Төвөдийн олонх ард нь лам лугаа уулзаад гагц дэмий өгүүлэлдюү. Малица-ийн [Лал тэрсүүд] явдлыг үл сахигч ширүүн бүхнийг, Адиша бээр хүлцлийг зохиолгуулан соёрх хэмээн ер Төвөдийн хүлцлийг өчжээ. 

	Гэвш лозавад хүлцлийг өчсөн өчил нь: Багш Шагшаабадын ялгуусны нүдний нитээс эгээрэл ихийн тул өөрийн санаагаа айлтгая. Сэтгэлдээ хайрлаж өмнө Балбын оронд ажирч олон бэрхийг эдэлснийг хүлцэн соёрх хэмээв. Өөрөө бэрх үйлийг үйлдэгч энэ лам Төвөдөд тус хүргэхүйд ерөөл тавьсан нь “Аяа гайхамшигт аяга тахимлаг Жанчүв-од би бээр, насад санасан ламаа заллаа. Төвөдийн оронд дээд төрөлхтөн үүний гол ёсон дэлгэрэн дэлгэрэх болтугай. Үйл уг үрийн номоор тэтгэхийг айлтгамуу” хэмээн өчив. 

	Тэнд Жовуу амьтны тусыг хязгаарлалгүй үйлдэж, Бүран Жалшин хэмээхэд өөд болбоос Бром бээр золгов. Ман оронд Төвөдийн Үй Зан-ийн хамаг их хүмүүн угтахаар ирэхэд Жовуу ч баясаж ер хуврагт мөргөөд, түүнээс Төвөдийн багш нар хойноос бараа болж, Жовуу багш шавь зэргээр ажрав. 

	Жан-д өөд болох цагт ч хуврагууд бээр угтсанд баясав. Түүнээс умрын хэсэг Цана хэмээх газарт ажирч олон төрөлхтөнд номыг үзүүлэв. Жовуу-ийн үйлст шүтсэн нэгэн өчүүхэн орон ч гарав. Түүнээс Зан-ийн зам бүхэнд хүндлэл төдийлөн их эс болов. 

	Жич Нянцо-ийн оронд өөд болсноос төрөлхтөн нугууд хүндлэлийг үнэхээр үйлдэв. Ёл Чойван тэргүүтэнд олон номыг номлов. Гой Лхайзай тэр цагт золгов. Түүнээс Рон-д ажирч, багш шавь нугууд ихэд өргөв. Нэгэн сүсэгт эхнэр алтан моринд нэгэн оюу одой хүнийг унуулж өргөсөнд хязгааргүй баясаж “Өнө урт өвдсөн хүн, алс холын зочин, хөгшин эцэг эхэд хүндлэл үйлдсэн хийгээд хоосон чанар нигүүлсэхүйн зүрхэтийг бясалгасан буян лугаа адил” хэмээжээ. 

	Түүнээс Ганба Жантан-д өөд болсонд Лхасын түшээ ууланд хуруугаар зааж, 

	— Тэнд юу буй хэмээв. 

	— Лхасын хийд буй хэмээн өчсөнөөр, 

	— Тэр түшээ солонгын гурван гэр давхарласан буй. Тэнгэрсийн хөвгүүд хийгээд олон охид бээр тахил үйлдсээр амуй хэмээв. 

	Түүнээс улмаар Набола-д өөд болох цагт гуулин бүрээ татсанаар, хамаг хүн гэртээ зугтаан хамаг мал уяагаа тастав гэдэг. Жовуу-ийн амнаас “Балбын төв мэт, Ман орны балгад мэт” хэмээн зарлиг болж баясав. 

	Дачи25-ийн зээлд нэгэн жижиг тосгон бээр залаад, нэгэн сүмд равнай оршлыг үйлдэв. 

	— Номын хүрдэн хаа буй хэмээснээр,

	— Доор уулын захаас үзэгдмүү хэмээн өчсөнөөр, баясаж Мэй яр-ийн онгоцонд өөд болов. 

	Номын хүрдэн Самъяа-д өөд болов. Лхавзүн Бодхиража бээр сайтар хүндлэн, Төвөдийн олон их хүн хуржээ. Хү багш бээр Ярлүн-д залаад, Танбочэ-д Ратисан хэмээх барьсан байшинд сууж олон ном номлов. 

	Тэнд Бром бээр нүдний нитэд ирэв. Хү бээр сайн хүндлэл их эс болсонд, багш шавь нугууд буруулан зугтаж Нянбо-ийн онгоцонд оров. Хү багш бээр хойноос нэхэж ирээд “Адиша тэнд суу” хэмээн их дуугаар айлтгавч сонсолгүй малгайгаа хойш нь адистидын шүтээн болгон хаяв. Түүнээс Он-ийн Гэрү сүмд нэгэн сар суув. Мөнхүү сүмийн туурганд нэгэн хөргийг зурсан буй нь өнөө маргааш тахилын орон болов. Түүнээс Самъяа-д өөд болж Бэгарын тивд суув. Энэтхэг олон бичиг байхыг үзсэнээр маш баясаж “Эрт Төвөдөд шашин байсан байнам. Энэтхэгт ч болохуйяа бэрх. Их бодийг айлдсаны тул Махабодхи лугаа ялгалгүй үзэгдмүү” хэмээн зарлиг болж, орон хийдэд баясан Бан донба бээр заллага айлдавч үл сонсов. Түүнээс Бан донбагийн 200 морьтон угтан ирж, багш шавь нугууд Годгарын даваанд хүрч Сри-ийн дээвэрт сар хагас болов. 

	Түүнээс Ог Лэгбишэйрав бээр Лхас Прүлнан-д залж агуу их хүндлэлийг үйлдэв. Прүлнан-ийн Их нигүүлсэгч дор “Үүнээс их гайхамшигт үгүй. Их нигүүлсэгч бодитой мөн” хэмээв. Эрхэн шакъяаг болгоосноор “хувилгааны бие бодитой мөн” хэмээн зарлиг болж, нэгэн уран бурханчаар ямх тийм нэгнийг босгуулав. Лхас-т нэг өвөл суугаад ном номлосон бүгдэд гүн болоод хэтэрхий ялгамжит олон бэлгэс гарав хэмээв. Тэр зун Дог Жанчүвжунай бээр залснаар Ерва-д сууж амьтны тусыг агуу их дэлгэрүүлэв. Гаваа Шагжаванчүг бээр Пан оронд залснаар, Ланба жилбү-д сууж олон номыг номлов. Түүнээс Ерва-д өөд болох цагт Бан донба бээр залжээ. Дараагийн аян зам нь Лхас-ын Нетан-д өөд болов. 

	Тэр мэт бөгөөс Жовуу бээр Ари-д 3 жил, Үй Зан-д 4 жил, Нетан-д 6 жил болов. Төвөдөд 13 жил олон амьтны тусыг үйлдэж, модон эр морин жилийн Ашуувани сарын 18-ны өдөр амарлингуйд ажрав. Нагцо бээр “Жовуу-г Төвөдөд 12 жилд шүтэв. Энэтхэгт урьд нь 2 жил, хойно 5 жил лүгээ 19 жил шүтэв” хэмээн түүний өөрийн зарлигаас гарав. 19 жилд шүтээд нөгчсөн ч хэмээмүй. 

	 

	70. Орон шүтээн сүм хийдийг байгуулсны эрдэм: 

	 

	Энэ Их лам бээр Энэтхэгт ч хуврагийн аймаг хийгээд орон шүтээн олныг байгуулаад, Балбад ч Там бихар хэмээх хийдийг байгуулав. Ман оронд Гэрү хэмээх хийд, Жан-д Цана, Үй-д Гэвш донба бээр Раадэн-ийн хийдийг байгуулсан нь ч мөнхүү Жовуу-ийнх мөн бөгөөд Хачэ Банчэны зарлигаас “Дивангар Шри-жняна-ийн сүмийг үзье” хэмээн зарлиг болж Раадэн-д өөд болжээ. Топү хэлмэрч бээр Жовуу-д магтаал зохиохдоо ч “Шашны хуулийг чи бээр Энэтхэг, Балба, Төвөд гуравт, шашны суурь орд харш шүтээн сэлтийг байгуулан соёрхоод, шашны язгуур буман тоот бурсан хуврагийг дэлгэрүүлэв. Түүний дийлэнх үйлсийн хувийн төдийг би олсон болой” хэмээжээ. 

	 

	71. Нууц тарнийг үгийн төдий барьж бүдүүн номыг үйлдэгчийг26 гэсгээсний эрдэм: 

	 

	“Нууцын авшиг, билгүүний авшиг өгөхийг ариун явдалтан үл авагтун. Хэрвээ авшиг өгсөн түүнийг бариваас, ариун явдалтан бэрх хатуужилд оршсоноор хаасныг тасалсан болох тул, бэрх хатуужлын санваар доройтох бөлгөө. Тэр төр ёсыг доройтуулсан унал нугууд нь болох бөгөөд түүгээр муу заяанд магад унахын тул, шид хэзээ ч бүтэх бус” хэмээн номлосон бөлгөө. “Нигүүлсэхийн сэтгэлийг тэвчиж чанадсыг27 гэтэлгэх хийгээд мөн чанарыг онолгүйеэ гурван авшгийг анхааран авах28 тэргүүтэн нь үл болох” хэмээн зарлиг болов. «Магтаал»-д “Буяны садан лугаа хагацаад, их хөлгөн судрын аймаг эс өчсөн тул, нигүүлсэхүйгээс болсон бодь сэтгэлийг тэвчээд ямагт нууц тарнийг эдлэгч нь гартаа очирт ягчис хийгээд мангас мах идэгч тэргүүтэнд төрьюү. Дандар үндэсний тааллыг мэдэлгүйеэ, дуу ямарчлан орогч тарнич, буруу мөрт орогчдыг чи бээр үнэхээр мөрт оруулав” хэмээв. 

	 

	72. Винайд өөрөө урлан үйлдэгчийг гэсгээсний эрдэм: 

	 

	Сүй Доржжалцан бээр “Винайд би энэ мэт үйлдэж баймуй” хэмээн айлтгасанд Жовуу-ийн гэгээнээс “Хөөрхий үл болох. Та хамгийг айлдагч мөн буюу хэмээв” гэдэг. Брагжавын ноён өгүүлрүүн “Жовуу-г өөд болохоос урьд шамтав ч адил бус гурав гарав. Жовуу-ийн ачаар винайн гарын авлагыг сайтар нотлон буулгаж, анхааран авч болох болсон” хэмээв. 

	 

	73. Муу үзлийг гэсгээсний эрдэм: 

	 

	“Аргаас хагацсан гагцхүү хоосон чанарыг бясалгаснаар бурхан үл болох. Хослон барилдуулж анхааран авах хэрэгтэй” хэмээн зарлиг болов. “Хамаг төвөдүүд дундад үзлийг барив хэмээлцээд, тус тус салган судалснаар сэтгэл төдийтний үзэлд ч үл үзэгднэм” хэмээн зарлиг болж, дундад үзлийн мөрд хөтлөн зохиосон бөгөөд дундад үзлийн их бага хоёр увдисыг ч зохиов. «Магтаал»-д “Үзэл үл зохилдох элдэв эртний багшийн хойноос дагаж, тус тус үл зохилдон тэмцэгч хамгийг, чи бээр эш хийгээд ухаанаар гэтэлгэж, чи бээр бурхны шашныг ам нээгч нарны гэрэл болой. Чанх буруудахын үзлийг баригчийг, чи бээр үнэхээр мөрд оруулав” хэмээжээ. 

	 

	74. Хүмүүн бусыг гэсгээсний эрдэм: 

	 

	Ланба жилпүр-т суух цагт, Бранга бээр Жовуу-д зэтгэрийг туурвисанд “Увш аа, тус үгүй. Хүмүүн бус суухад надад эс сонсгов” хэмээн зарлиг болж, дөрвөн шууна-аар хүрээлүүлсэн Хаянхирваагийн бүтээлийн аргыг зохиож Бранга-г номхотгосон болой. 

	 

	75. Хүмүүн бусаар адистидалсныг гэсгээсний эрдэм: 

	 

	Жовуу нь Ерва-д суух цагт, Хү багш бээр Жовуу-д,

	— Дарюл оншей-ийн буян нь их боловч, үнэндээ тэнгэрийн хөвгүүний шулмаст29 автсан тул түүнийг гэсгээгтүн хэмээн өчин айлтгасанд, 

	— Би бээр өмгөөлмүй. Их мэргэн чи бээр гэсгээгтүн хэмээн зарлиг болов. Хү багш бээр баруун зүүн хоёр завжинд цагаан чулуу хийгээд буурцаг хийж,

	— Дарюл-оншей ээ, чи илт мэдэл лүгээ төгссөн тул Жовуу нь урьд төрөлд хаа төрсөн, эдүгээ хаа төрөх ба би урьд төрөлд хаа төрсөн, хойно хаа төрөх вэ? хэмээн асуусанд төрвөлгүй өгүүлэв. 

	— Тийм бөгөөс миний баруун зүүн завжинд юу байна хэмээснээр мэдэхгүй хөлс нь асгаран гарав. Тэр цагаас муу чөтгөрүүд бээр тэнгэр болон хувилж зэтгэрлэгч олон болсон тул, тэрээр ухамсарлан түүнээс эс гарав гэдэг. 

	 

	76. Тэртгээ нарын муу зэтгэрээр эс дийлдсэний эрдэм: 

	 

	Жовуу Нетан-д суух цагтаа Их егүзэрт “Нэгэн өчүүхэн үүрэг үүрсэн азар ирмүй зэ. Тэр хоёр үүргийг нь булаагаад гадагш гарга” хэмээн зарлиг болсноор, Их егүзэр түүнчлэн хийжээ. Үүргэвчний дотроос нэгэн туурцаг гарав. Жовуу бээр туурцагын амсрыг ханаруулж нээсэнд бөхгөр хутга шинээр гараад туурганд шигдэн одов гэдэг. Жовуу-ийн гэгээнээс “Намайг бээр Төвөдөд бурхны шашинд тус хүргүүзэй хэмээж тэртгээ нар алах хүнийг илгээжээ. Намайг зэтгэрээр үл алах болой” хэмээв. 

	 

	77. Довтлох хулгайгаар эс дийлдсэний эрдэм: 

	 

	Энэтхэгээс Төвөдөд ирэхийн зам дээр олон дээрэмчин ирсэнд, Жовуу бээр увдисыг зохиосонд шавар шуумал мэт нүдээ хөхрүүлэн харсаар хоцров гэдэг. Түүнээс хөөрхий хэмээж нэгэн атга элс тарнидаж цацсанаар “Энэ шөнө бид бээр юуг ч эс үзэв” хэмээгээд харьж одлоо. 

	 

	78. Бусдын хилэнцийн шалтгааныг үйлдэлгүйеэ амгалан оронд ажирсны эрдэм: 

	 

	Жовуу нь Самъяа-д суух цагт эрхэн Чиммо хэмээх бээр, Зуу-г ажруулахыг хүсэж, нэгэн хэсэг нялхаст үнс өгч “Хэлмэрч бээр ихэд хэлмэрчлэхгүй. Бандида бээр номыг эс номлов. Адиша-д одохын цаг үгүй, бас нэг хэсэгт богд Зуу гагцхүү бурханд одохын цаггүй бөгөөс Лхавзүн Будхаража-д хүрэх цаггүй бөгөөс Занба Мондэ хэмээх Энэтхэгийн мэргэн бандидаг Төвөдийн Үй оронд залсанд номыг эс дэлгэрүүлэн, өвчнийг дэлгэрүүлэв. Элсний хонхор цонхорыг ясаар дүүргэв” хэмээх шүлэг бичсэнээр одохын шалтгаан үйлдэв. Алинтай хэрэлдэн тэмцсэнээс зуун бээрийн чанадад одмуу хэмээх тул өөд болон зохиов. Түүнийг «Магтаал»-д “Бусад сүсэглэхүй үл болох бөгөөд хүн бүхний сэтгэл лүгээ харшлах, хочлоод доромжлох тэргүүтэн бусдын хилэнцийн шалтгааныг чи үл үйлдмүү. Хэзээд үл сүсэглэгч бусад бүгдийг хор лугаа адил хэмээж тэвчмүй” хэмээв. 

	 

	79. Туслах хорлохын орон ялангуяа болсны эрдэм: 

	 

	Хачэ банчин-г Танбочэ-д суух цагт, Топү хэлмэрч лүгээ Нялба Заннаг хэмээхтэй ном булаалдахад, тэрээр Жовуу-аас нэгэн эш татсанд, хэлмэрч бээр басан доромжилсноор, түүний маргаашаас дуу нь хаагдаж их хуралд ном номлохын залгамж тасрав. Нэг сар өнгөрсөн ч эс эдгэж, Рамо-д эмт ус уух зэргээр ч эс туслав. Банчэнд айлтгаснаар “Дивангард наманчлах хэрэгтэй” хэмээжээ. Тэгмэгц наманчлал үйлдэн тахил өргөв. Түшидад тэнгэрийн хөвгүүн Хиргүй огторгуйн лагшин мэндэлсний магтаал уншиж залбирснаар хоолой нь эдгэв. Банчэнгийн гэгээнээс “Сурабамга хэмээх хоолойн нэгэн өчүүхэн өвчин болой. Наманчлал эс үйлдвээс Зивабамга хэмээх болох бөлгөө. Тийм болбоос хэлмэрч хэлгий лүгээ ялгалгүй болмуй” хэмээжээ. 

	Бас Жовуу Чинрү-д өөд болохын цагт, нэгэн шинэ бэр охин Жовуу-д толгойн чимгээ хоцролгүй өргөсөнд “Хүсэлтэд төдий чинээ ихийг өргөв” хэмээж гэрийнхэн хэрэлдсэнээр, охин бээр Занбо мөрөнд дүүлж үхэв. Жовуу-ийн гэгээнээс “Миний охин хөөрхий” хэмээн зарлиг болж, охины тусад муу заяаг арилгахын зан зохиогоод “Миний охин газартаа хүрэв” хэмээв. 

	Бас Ланба жилпү-д өөд болох зам дээр нэгэн охин Жовуу-д сүсэглэж, өөрийн цээжмэгийг мултлан тайлж Жовуу-д өргөв. Хойно эмэгтэйн хөвгүүнд Шанвү жигба хэмээх дээд төрөлхтөн мэндэлсэн амуй. 

	 

	80. Орон хийгээд бодгальсын эш үзүүлсний эрдэм: 

	 

	Зан-аас дорогш өөд болох цагт Сажийн ууланд хуруугаар зааж “Энэ газарт Зөөлөн эгшигтийн хувилгаан долоон үе төрнө” хэмээсэн; Нартан-ийн талыг айлтгасанд “Тэнд арван зургаан батад агчийн хувилгаан төрнө хэмээн эш үзүүлэв гэж алдаршив. Занрон-д өөд болох цагт “Ронсом чойсан хэмээх нэгэн нялхас буй түүнд би бээр өгүүлэн үл чадах. Тэр Нагбожодва болой” хэмээн зарлиг болжээ. Дол-ийн бичгийн байшинд хонох цагт “Энэ оронд Бэлгэт нэрт нэгэн бодисадва ирэх байнам” хэмээн гэвш их Долба-г эш үзүүлэв. Ланба жилпү-д суух цагт Нюнми чэнбу нь нэгэн нялхас болсонд адистидалж “Бусдад туслах нэгэн болмуу” хэмээжээ. Нетанд суух цагт Бари хэлмэрч тэргүүтэн бээр Энэтхэгт одохын мөрийн зэтгэр арилгахын адистид айлтгахаар ирсэнд, Жовуу бээр адистид зохиов. “Замд зэтгэр үгүй. Бусдад тус хүргэх амуй за. Та нар лам Доржданба-д одогтун” хэмээн эш үзүүлэв. Бас тэр цагт “Ог бээр Нэүтог-д хийдийг бариваас аймаг савын номлох сонсох дэлгэрэнгүй больюу” хэмээн Санпү-д эш үзүүлсэн тэргүүтэн болов. 

	 

	81. Газар дэлхийд адистидат болгосны эрдэм: 

	 

	Алинд хөлөөр гишгэсэн газруудад бурсан хуврагийн аймаг дэлгэрсэн хийгээд ард олонд амгалан жаргалан болов. Урьдаар Лхас Нетан-д бэлгэ чанарын номлох сонсох наран саран ургах мэт болсон хийгээд Ерва-д бүтээлийн аймаг дэлгэрсэн, Танбочэ-д бурсан хуврагийн аймаг ихэд дэлгэрэнгүйеэ болжээ. Дол-ын адагт нэгэн хоног сууснаар Янган-д зарлиг увдистны зан ихэд дэлгэрсэн; Жэзүн Шэйравжунай бээр Шалү сэрган-ийн амилахуйд залснаар, бурсан хуврагийн аймаг хийгээд судар тарнийн номлол агуу их дэлгэрэнгүй болсон; Ёл Чойван бээр Нянцо Найнин-д залан гурван сар номын хүрдэнийг зохиов. Түүний адистидаар эдүгээ хүртэл бурсан хуврагийн аймаг их дэлгэрсэн болой. Лхахан Гэрү-д нэгэн сар сууснаар хойно бурсан хуврагийн аймаг дэлгэрээд, Он газар дахин амгалан жаргалан их болов. Срий жапив-д хагас сар сууснаар орон амгалант бөгөөд ойр орчны бурсан хуврагийн аймаг ялангуяат болсон тэргүүтэн өлзий хутгийн бэлгэ эс болсон нь үгүй болой. 

	 

	82. Бусдын ямар мэт айлтгасанчлан эгээрлийг хангасны эрдэм: 

	 

	Самъяа-д суух цагт Үй Зан-ийн хамаг Төвөд цуглаж, Бэгарын тивд Жовуу-д их сэтгэл үүсгэхүйг айлтгав. Тэр шөнө төвөдийн багш нар Жовуу-д 

	— Энэ өдөр нь олон нэгэн бодисадваг айлтгавч бодь сэтгэл төрүүлсэн нь нэг ч эс гарав. Тэр юун болов хэмээхэд, 

	— Гурван эрдэнэд тахил үгүй хэмээн зарлиг болов. 

	— Тийн бөгөөс үл үйлдэлтэй ажгуу хэмээн айлтгаснаар, 

	— Эс үйлдвээс Төвөд нүгүүд надад хэл ам болмуу хэмээн зарлиг болсон нь олон буй. 

	«Магтаал»-д “Шавь нарын ямар мэт хүссэн ном увдисыг номлон зохиомуу” хэмээв. 

	 

	83. Шавийн бясалгалын тотгорыг арилган үйлдсэний эрдэм: 

	 

	Жовуу нь Нетан-д суух цагт, гэвш Гонбаба нь Буржи-нягамо-д бясалгал үйлдэж суух цагт нэгэн шөнө их дуун түрхрэн гарсны хойно газар доороос нэгэн их албин чичирсээр ирж Жовуу-д нэгэн залбирал залбираад үгүй болж одов. Түүний маргааш Жовуу Нетан-аас өөд болж “Чи намайг дуудав уу? Юу болов? хэмээн зарлиглахад урьд шөнийн түүнийг өчжээ. Жовуу бээр ёгийг сахихын аймаг хэмээх Азала-ийн увдисыг хоцрол үгүйеэ Гонбаба-д өршөөснөөр хэлмэрч хийгээд багш хоёулаа гомдоллов. Бас Гонбаба-д олон тотгор болсныг Жовуу бээр арилгасан тул, бясалгалын тотгор арилгахуйд мөнхүү Гонбаба мэргэн хэмээн алдаршив. Энэтхэгт нэгэн шавь бясалгалын гэм болсныг Жовуу нь Нетан-д суух цагт засан зохиох тэргүүтнийг ч өгчээ. 

	 

	84. Бясалгалыг сайшаан зохиосны эрдэм: 

	 

	Ерва-д суух цагт Шанзүн Олгод бээр увдисыг айлтгаснаар “Хүний нас охор, мэдэгдэхүүний зүйл олон, насны хэмжээг үл мэдэхийн тул чи бясалгагтун. Бясалгаснаар олныг мэдэх болой. Сонссоноор цөөнөөс илүү үл мэдэхийн тул, бүтээлийг зүрхнээ болгон үйлдэгтүн” хэмээн зарлиг болов. Жовуу бээр аглагийн хоосон орнуудад мөргөсөнд “Хоосон буй” хэмээн айлтгаснаар “Би бясалгалд биширмүү. Ирээдүйд бясалгал бясалгаж болох орон” хэмээн зарлиг болов. 

	 

	85. Ихийн ёсыг тэвчиж, доорд нугуудад үлэмж энэрсний эрдэм: 

	 

	Нааш ирэхийн цагт Энэтхэгийн зах хязгаарт нүүсэн айлын бууринд хоцорсон нохойн гөлөг буйг Жовуу бээр айлдаж “Нохойн гөлөг хөөрхий” хэмээн зарлиг болж, хувцдын завсарт хийж өөд болов. Тэр нохойн удам эдүгээ ч Раадэн-д буй гэдэг. 

	Нетан-д суух цагт Мочэ-ийн дээр уйтгар сэргээн суухдаа хамаг ишиг хурга унага тугалд “Ишигний махбод амгалан уу. Унаганы махбод амгалан уу. Тугалын махбод амгалан уу” хэмээн зарлиг болов. 

	Нэгэн үед хулгана өвчитийн дотор сууж, хэсэг өршөөгөөд, асрах нигүүлсэхүй бясалгамуу хэмээв. Ялангуяа гөлгийг асрахын тул хотол гөлгийг гартаа барьж “Нохойн гөлөгний махбод амгалан уу. Энэ мэт муу бие авсан нь таны өөрийн гэм” хэмээн зарлиг болов. 

	Хү багш бээр Жовуу-д “Лам бээр их хүнийг танихгүй амуй хэмээн айлтгаснаар, Жовуу-ийн гэгээнээс “Төвөдийн их хүний хэрэггүй. Миний асрах лугаа нигүүлсэхүйд хорломуу” хэмээв. «Магтаал»-д “Гурван эрдэнэ хийгээд ядам бурхан, лам нугууд тав лугаа амьтан энэ зургаа нь миний эрхэн бурхан болой хэмээн насад зарлиг болмуу” хэмээв. 

	 

	86. Самъяа-д гайхамшигт зохиол үзүүлсний эрдэм: 

	 

	Урьд номлосон мэт огторгуйд эргэлдсэн хийгээд бас нэгэн үед Жовуу малгай лугаа хувцдаа өмсөн, бадар аяга дулдуй барьж хулсны нүхэнд дээрээс шурган доороос гарч байхыг Донба бээр үзсэнээр илбэ мэтийн самадид эрхийг олсон амуу хэмээн санав. 

	 

	87. Лхас-т гайхамшигт зохиол олныг айлдсаны эрдэм: 

	 

	Ог Лэгбишэйрав бээр Лхасын Прүлнан-д залаад угтан үйлдсэн цагт, Жовуу-г Их нигүүлсэгч ч угтан үйлдэв гэнэ. Нэгэн эгэл цагаан саарал хүн ирж, 

	— Маха бандида ирсэн сайн болой. Эсэн ялгуух болтугай хэмээн зарлиг болж одсоноор, Жовуу хөлгөнөөс бууж гүйгээд эс гүйцэв. 

	— Тэр мэт үйлдэгч хэн амуй хэмээн айлтгаснаар, 

	— Та бээр эгэл цагаан саарал хүн түүнийг үзэв үү. Тэр миний ядам Их нигүүлсэгч болой. Мөргөе хэмээн дурлаж гүйгээд эс гүйцэв хэмээн зарлиг болов. 

	“Бодисадва хааны их хийд үүнийг ямар мэт босгосон үлгэр түүх нэгэн олдох болов уу хэмээн сэтгэсэн цагт, Галзуу гуйранч хэмээх нэгэн эхнэр өгүүлрүүн:

	— Энэ хийдийг ямар мэт босгосон үлгэр түүх хэрэгтэй юу хэмээв. Эхнэрийг өвөрчлөнгийн ёгини мөн хэмээн айлдаж, сэтгэлээр мөргөх хийгээд тахил үйлдээд, 

	— Хэрхэвч хэрэгтэй бөлгөө хэмээн айлтгаснаар, 

	— Тийн бөгөөс Хумхат баганаас гурван алд хагасын хэмжээт газарт буй. Бусдад бүү өгүүлэгтүн хэмээн зарлиг болжээ. Түүнийг Жовуу бээр олсноор сан сахиж суугч нэгэн догшин өгүүлрүүн,

	— Энэ өдөр хэдий чинээ бичиж дууссанаа авмуй за хэмээснээр, егүзэр бээр эхлэн багш дөрвүүл бээр бичсэнээр өчүүхэн төдий олов гэдэг. «Гучит»-д “Дагинас бээр сангийн амсар нээж чамд үзүүлсэн, Шагжамүнийн бичмэл хууль ч чиний ач болой” хэмээв. Жовуу-ийн гэгээнээс, 

	— Див-ийн уул хийгээд Лхас хоёрт цааш нааш одогч мөн чанарын ёгини хоёр ч суумуй. Нэгэн дайныг дарсан ч суусан буюу. Замын адагт суун галзуу гуйранч эхнэр заримдаа уйлан, заримдаа инээгч тэр нь мөн чанарын ёгини эх буюу. Тэнгэр нар огторгуйд угтан үйлдэж одов хэмээв. Егүзэр бээр үзэхээр одсоноор, даруйд нөгчсөн буй гэдэг. “Төвөдөд үнэхээрийн нэгэн орон буй” хэмээн номлосон тэр нь энэ мөн амуй. Ялангуяа нууц тарни бүтэхийн дээд орон болсон болой хэмээн зарлиг болов. «Гучит»-д “Лхас-т тэнгэрийн хөг дуун дуурьссанаас, түргэнээ ирж, завсрын байшингийн бурхны чуулганд, гарын бэлэг өргөж огторгуйд эргэв” хэмээв. 

	 

	88. Нетан-д Майдар манзушир бээр ном зарлиг бололцохыг айлдсаны эрдэм: 

	 

	Жовуу нь нойрсох байшинд суух цагт, Их егүзэр бээр зоог барихаар ажирсанд, нүдээ огторгуйд эргэлдүүлэн айлдаж суув. Бас одвоос түүнчлэн байсанд буцав. Түүнээс “Зоог хөрөв” хэмээн айлтгаж эс чадсаны тул, 

	— Миний зоогийг тавигтун хэмээн зарлиг болов. 

	— Эдүгээ үл зооглогч юу бэ? хэмээн айлтгаснаар, Мэдри вхри холи хэмээн зарлиг болов. Зоогийн дуусах лугаа Жовуу-ийн гэгээнээс, 

	— Эдүгээ маргааш хүртэл Гэтэлгэгч Зөөлөн цогт хийгээд Манзушир Майдар хоёр бээр өмнөх огторгуйд ирж, их хөлгөний номыг олонтоо өгүүлэлдмүү. Цогт Очирваань бээр зэтгэрийг сахин, тэнгэрийн хөвгүүд бээр цээжилснээ бичив. Эдүгээ түүнийг зурах хэрэгтэй хэмээн зарлиг болж, Майдар өгүүлэл үйлдсэн зургийг мөнхүү лам бээр үйлдэв. 

	 

	89. Хамаг ихэс цугаар өлмийд сөгдсөний эрдэм: 

	 

	Энэтхэгийн Махабал хаан хийгээд Нирябал хаан, Өрнө зүгийн Гарна-ийн хаан, Балбын хаан Хязгаарлашгүй алдаршсан, Лхавзүнба-ийн ах дүү, Лхавзүн Бодхиража тэргүүтэн бишрэнгүйгээр сөгдөөд тахин үйлдсэн болой. 

	«Магтаал»-д “Магадха-ийн эзэн Нирябал хааны эд агуурс цог учрал ган сан тэргүүтэн нь өдий чинээ хэмээн өгүүлэхүйеэ бэрх. Цэргийн өмөг олон бум тоотныг тэтгэсэн, маш бат газар сахигч заан мэт дор түрэмгий омогтнууд эрсэлдэг ч чиний хоёр өлмийг оройдоо авав” хэмээв. 

	 

	90. Тэнгэрийн тэнгэр болсны эрдэм: 

	 

	Самъяа-д суух цагт “Тэнгэр нар бээр намайг тахив” хэмээн зарлиг болсон; Нетан-д тэнгэрийн эрхт Хурмаст бээр таван зүйл эрдэнийн цэцэг цацаж тахил үйлдсэн; бас нэгэн удаа Жовуу-ийн өмнө гинари-ийн хаан Морин толгойт алгаа хамтатгаад цомцойж суусныг айлдан Их егүзэрт зарлиг болов. Адиша аа, Эс айв уу? хэмээн айлтгасанд “Юунд айх. Нэгэн хүн өмнө суусантай адил” хэмээн зарлиг болов. 

	«Наят магтаал»-д “Сүр жавхлан төгссөн тэнгэр нар хийгээд хүчин рид хувилгааны хүчин төгссөн ихсийн чуулган хоцролгүйгээр сахиад хүндлэхэд хичээв” хэмээсэн; «Гучит»-д “Нетан Ор-д элсний дээр суух цагт, Хурмаст тэргүүтэн гэгээн завсрын тэнгэрийн чуулган бээр таван зүйл эрдэнийн цэцгийн хур буулгагч тэнгэрийн тэнгэр ламд мөргөмүй хэмээв” хэмээсэн; «Бэүбүм»-д “Гагцхүү бурхан, Морин толгойт мэтээс айсан үгүй” хэмээсэн; Их хэлмэрч Ринчэнсамбуу бээр “Тэнгэрийн тэнгэр болсон бандида огоот арилсан дээд биеийг шагшаабадаар чимсэн” хэмээн номлосон болой. 

	 

	91. Төвөдийн хамаг харцас бээр тахиад хүндэлсний эрдэм: 

	 

	Ер төвөдийн хамаг ард бээр дайллага хүндлэл эс үйлдсэн нь үгүй. Ари-д Лха лам бээр 300 лангийн алт нэгэн цагт өргөв. Жовуу Ринчэнсамбуу бээр зуун лан алт, Ерва-д Бром бээр ихэд өргөлөө. Ог бээр Лхас-т өргөн хүндлэв. Лха лам бээр увадинийн дамжлага үндсэн хийгээд түүний тойн болсон бүгдийн шамтавын албыг үйлдэв. Төвөдийн их хүмүүн бүгдээр цуглаж, Гэвш донба-ийн нагац нь Донзаннамхай хэмээх үзэсгэлэнт дүрстийг ирүүлж, хаан төрийн долоон зүйл тахилыг ёсоор үйлдээд, урьд хатан эрдэнийг чимгээр чимж, гарын бэлэг гагцаар шамтавын хүрээний дотор үл багтахын төдийг өргөсөн буй амуй. «Магтаал»-д “Чамайг сонссон өчсөн хүрэлцсэн бүгдээр сүсэглээд хүндлэхэд хичээв. Таны мэт нь Замбуутивд ховор чухаг” хэмээв. 

	 

	92. Нэрийн төдийхнөөр ч шашинд тус дэм болсны эрдэм: 

	 

	Ер Жовуу нь бодисадва хэмээн алдаршив. Лха лам бээр айлтгаснаас үйл уг үрийг нягтад номлосноор, Ари-ийн эхэнд Үйлийн үрт бандида хэмээн алдаршив. Нетан-д итгэл явуулахын суртал найман тус эрдэм лүгээ сэлтийг сайтар номлосноор, Эрхэн итгэл явуулагч хэмээн алдаршсан бөлгөө. “Миний нэрээр ч шашинд тус хүргэв” хэмээн зарлиг болж баясав гэдэг. 

	 

	93. Ламын ачийг хариулсны эрдэм: 

	 

	Нетан-д суух цагт лам Сэрлинба-ийн үлгэр түүхийг хэлэлцсэнээр, Жовуу нүднээсээ нулимс ихээр асгаруулав. 

	— Адиша юунд гомдов хэмээн асууснаар, 

	— Ламыг сананам хэмээн зарлиг болов. 

	— Лам олон тул алиныг вэ хэмээн айлтгаснаар, 

	— Сэрлинба-г санана хэмээн зарлиг болж оройгоор мөргөн алгаа хамтатгав. 

	Сэрлинба-ийн нөгчсөний нэгэн сайн тахилыг хэрхэвч зохиодог байв. Түүний зан үйлийг Гэвш донба бээр барьж, нөгчсөний тахилыг дэлгэрүүлсэн бөлгөө. Шарвабагийн гэгээнээс, нөгчсөний тахил үйлдэхийн занг сайтар дэлгэрүүлэв гэдэг. Егүзэрийг Энэтхэгт өргөл хүргэхэд ч гурван үе илгээсэн болой. 

	 

	94. Төвөдөд ер шашныг гийгүүлэн үйлдсэний эрдэм: 

	 

	«Магтаал»-д “Ламыг Төвөдөд эс өөд болсон бөгөөс хамгаар сохор мэт больюу. Айлдал дэлгэрсэн чи ирснээр, Төвөдөд бэлгэ билгийн наран ургуулав” хэмээн номлосон мэт их хөлгөн нууц тарниас винай Гарига-аас дээш шашны хамаг ном эс бүрдсэн нь үгүйг анхааран авч болохоор болгож зохиосон бөлгөө. Гэртнүүдийг мацаг хийгээд итгэл явуулахад зохиосон, тойн бологсдыг шагшаабадад зохиосон, тарничдыг тангарагт зохиосон, харамжид зориулга, үхсэнд буян, амьдад гүрэм, өвчинд эм засал, шүтээнд амилал тэргүүтэн өндөр богино үгүйеэ тус хүргэв. 

	 

	95. «Бодь мөрийн зул»-ын голд шүтэж их хөлгөнийг гийгүүлэн үйлдсэний эрдэм: 

	 

	Лхавзүн бээр дайллага хүндлэл агуу их үйлдээд “Төвөд оронд бурхны шашныг буруу ухаарч лам буяны саднаар огоот эс эзлэгдэгчид цааш нааш тэмцээд, тус тусын ухамсраар гүн хийгээд агуу их утгад шинжилж, тус тусын үл зохилдох олон буйн тул тэдгээрийн сэжгийг арилган соёрх. Хоцролгүй их хөлгөний утгыг үг цөөн бөгөөд хураангуй утгаар лам та ямар мэт анхааран авч бясалгасан нэгэн шастирыг зохиохыг айлтганам хэмээн залбирсанд шүтэж, Жовуу бээр гурван аймаг савын голыг хуйлуулж, гурван төрөлхтөнд үзүүлсэн «Бодь мөрийн зул»-ыг зохиосноор их зарлигийн ачит буюу. Зан-д өөд болохын цагт Гарми Ёндон-юндэн, Гаргэва, Жалжи Шан чэнбу, Гаваа Шагжаванчүг, Хүдон, Ог Лэгбишэйрав лугаа зургаан хүн бээр зөвшилдөөд айлтгасан нь 

	— Арга билиг өрөөснөөр бурхан болох уу, үл болох уу? Бодисадвагийн санваарын шүтээнд ангид тонилгогч хэрэгтэй юу, хэрэггүй юу? Дандар үндсэнийг номлоход очирт багшийн авшгийг ололгүйеэ номлож болох уу, болохгүй юу? Ариун явдалтан бээр гурван авшгийг ававч гэмгүй хэмээдэг бөгөөс авч болох уу, болохгүй юу? Авшиг ололгүй нууц тарнийн номыг анхааран авч болох уу, үгүй юу? хэмээх таван асуулт айлтгав. Жовуу-ийн гэгээнээс, 

	— Та нарт сэтгэлийн хэмжээ үгүй амуй. Лхавзүнба түүнээс ч олон асуулга айлтгаснаас «Бодь мөрийн зул»-ын дотор тодорхойёо үйлдсэн амуй. Таны хариулт ч түүн дотор бий хэмээн зарлиг болов. «Мөрийн зул»-ыг үзсэнээр түүнд сайтар магад буулгасан буйн тул тэдгээр самбаа үгүй болов гэдэг. 

	 

	96. Их хэлмэрч Ринчэнсамбууг бүтээлд оруулан үйлдсэний эрдэм: 

	 

	Хэлмэрчийн таалалд “Бандидагийн эрдэм надаас нэн их амуй. Лха лам бээр залсан тул нэгэн хүндлэл үйлдэх хэрэгтэй” хэмээн санаж өөрийн орон Тодин-ийн хийддээ залав. Түүнд үндэсний аймаг дээд доорын бурхан нугуудыг дээврийн зэрэг үйлдэж зурсан буй. Тэдгээр тус тусад Жовуу бээр нэжгээд шүлэг магтаал зохиож дэвсгэрт суусанд, 

	— Эдүгээ тугарын зохиосон магтаалуудыг хэн зохиосон бэ хэмээн асуусанд, 

	— Би бүгдийг дөнгөж сая зохиолоо хэмээн зарлиг болсноор, хэлмэрч бээр айн эмээх болов. Жовуу бээр хэлмэрчид, 

	— Та ямар номыг болгоосон бэ хэмээн асуусанд, өөрөө айлдах бүдүүний зэрэг нэгнийг айлтгаснаар Жовуу-ийн гэгээнээс, 

	— Таны мэт Төвөдөд суух бөгөөтөл би Төвөдөд ирэх хэрэггүй байнам хэмээн зарлиг болж, зүрхэнд алгаа хамтатган, ихэд айлдагч хэлмэрч буюу. Нэгэн дэвсгэрт өөрийн сэтгэл дээр анхааран авбаас ямар мэт үйлдэх вэ хэмээсэнд хэлмэрч бээр, 

	— Үндэсний аймаг тус тусаас гарсанчлан үйлдэх амуй хэмээн айлтгасанд түүнд, 

	— Хэлмэрч муу. би Төвөдөд ирэх хэрэгтэй буй хэмээн зарлиг болж эс баясав гэдэг. Түүнээс хэлмэрч Хэрүга-ийн нэгэн зэрэг хийгээд Гэтэлгэгч эхийн адистид хоёрыг айлтгаад адистид олсон ба онол хийгээд сайн амслага төрөв. Бичиг хийгээд тахилын орноос бус юу буй бүгдийг Жовуу-д өргөж, Жовуу-ийн Хэрүга хийгээд Гэтэлгэгч эхийг ядмын гол болгов. Жовуу-ийн гэгээнээс, 

	— Миний хэлмэрч болох хэрэгтэй хэмээснээр хэлмэрч бээр тэргүүнээ үзүүлж, 

	— Толгой минь энэ мэт цагаан болсон тул би нэгэн бүтээл үйлдье хэмээн айлтгал өчсөнөөр, 

	— Аяа Ринчэнсамбуу та үнэнхүү нэгэн бүтээл үйлдэх бөгөөс урьд төрлөөс цааш буян номын хүч нь цаглашгүй буй. Чөлөө учралт олохуйяа бэрх эрдэнэт хүмүүний бие нь олсон, бурхны шашин лугаа нь уулзсан, сансрын өвчнийг маш амарлиулан үйлдэгч, дээд номын рашааны эмийг нь олсон, мунхаг харанхуйг арилган үйлдэгч дээд номын зул лугаа уулзсан энэ үед, сэтгэлийн муу үйлдвэрүүдээр алгасалгүйеэ үйлдэгтүн хэмээн зарлиг болов. 

	Түүнийг сэтгэлдээ тогтоож, бүтээлийн байшингийн үүдийг төмөр хадаасаар хадаж, нэгэн нүхээр зоогоо дотогш авмуй. Үүдний дээд хэсэгт “Орон байшин үүний дотор эгэлийн атгаг төрүүлбээс номыг тэтгэхийн сахиус бүхэн толгойг минь хагалтугай” хэмээх бичиг бичиж, Жовуу-г өөд болсон хойно арван жил хүртэл нэгэн үзүүрт бүтээл үйлдсэнээр Хэрүга-ийн мандлыг илэрхийеэ айлджээ. Их хэлмэрч түүнд мөнхүү Жовуу-аас бусад 60 бандида лам буй гэдэг. Тэдгээр нь хэлмэрчийг бүтээлд эс оруулсныг Жовуу бээр оруулсан болой хэмээн зарлиг болов. 

	 

	97. Хоёр их тэрэгний ёсыг дэлгэрүүлсний эрдэм: 

	 

	Нагаржуна хийгээд Төрвөлгүй-ээс үндэслэсэн мөрийн хууль, үзэл явдлын мөрийн бие огоот төгссөн их төрөлхтний номын ёсонд хувь төгссөн нугуудыг хөтөлсөн бөгөөд шавиас шавьд уламжлан Төвөдийн энэ оронд машид дэлгэрсэн бөлгөө. «Магтаал»-д “Мөнхүү чи нигүүлсэхүйн билгүүнээр их тэрэгний мөрд оруулав” хэмээв. Богдын гэгээнээс “Аль тэр Банчин Дивангар бээр Цаст уулын дотор тодорхойёо зохиосноос, энэ зүгт ялгуусны сайн мөрийг үзэхүйн нүдэн, цаг цагт эс аних болов” хэмээв. 

	 

	98. Бодь сэтгэлийн зүрхэнийг авахуйд барилдуулсны эрдэм: 

	 

	Жовуу Нетан-д суух цагт Шанначүн донба, Жанжан донба, Жүр донба Чагдар донба дөрвүүлээ “Тогтсон таалал айлтганам” хэмээж Жовуу-ийн нойрсох байшинд одоход таалал бясалгалд оршсон байв. Түүнээс гараад Жовуу-ийн гэгээнээс,

	— Төвөдийн хотол бандида нар юуг таалах буй хэмээн зарлиг болов. 

	— Нэгэн тогсон таалал айлтгах буй хэмээн айлдсанаар, 

	— Гадаад ёсны орц таван зүйл, дотоод ёсны орц нэг зүйл хэмээхэд шүтэж бужигнах нь тийн атгаг юм. Тийн атгагийг тоолж үл гүйцэх тул зүрхэнийг хураан үйлд хэмээв. 

	— Зүрхэнийг ямар мэт хураамуй хэмээн айлдсанаар, 

	— Таван зүйл амьтнаар хураасан хамаг амьтанд түгээмэл нигүүлсэн үйлд. Тэд зовлонд үл тэсэхийн тул бодь сэтгэлийг үүсгэн үйлд. Гадаад дотоод хамаг бодсыг илбэ мэт бясалган үйлд. Буяны язгуурыг хамаг амьтан нийтэд зориулагтун. Зүрхэнийг тэр мэт хураан үйлд хэмээн зарлиг болов. 

	Бас бусад бээр ном айлтгах хэмээсэнд Шанначүн донба өгүүлрүүн,

	— Ном айлтгасан бүгдэд бодийн сэтгэлийг судал хэмээх нэгнээс өөрийг үл айлдах хэмээсэнд, түүнийг Жовуу бээр сонсож, 

	— Шанначүн донба-ийн өгүүлсэн үнэн. Надад Энэтхэг шавь нар ч ямагт Төвөдүүд мэт увдист баясан, бүтээлд үл баясах буй. Чи ч бодийн сэтгэлд итгэмж алга хэмээн зарлиг болж, гэгээнээс “Хамаг муу заяаны аюул хийгээд хамаг түйтгэрээс тонилоод, туулсан бурхны хутгийг өгөн үйлдэгч бодийн сэтгэлд мөргөмүй” хэмээн насад номлов. 

	Бас Жовуу-д шим авахуйг айлтгаснаар “Би бодийн сэтгэлийг шимэнд аван үйлдсэн” хэмээн зарлиг болов. Жовуу Төвөдөд их ачтай бөгөөд бодийн сэтгэлийн увдисаар илүү их ачит болов. Майдараас Төрвөлгүй-д үндэслэсэн, Манзшираас Шантидэва-д үндэслэсэн, бодийн сэтгэлийн увдис хоёул Жовуу-ийн зарлиг үндсэнд буйн тул даган орогчид ч анхааран авахын төв болгох хэрэгтэй. Магтаал зохиосон нугууд ч “Түүгээр чиний сэтгэлийн зүрхэн, эрдэнэт сэтгэл засдаг бусыг сэтгэлд үйлдье” хэмээв. 

	 

	99. Хувь лугаа төгссөн нүгүүдийг увдисын хураар ханган үйлдсэний эрдэм: 

	 

	«Магтаал»-д “Төвөдөд ирж Бром багш, Хү багш, Ог багш тэргүүтэн шавь нарын чуулганыг хоцроолгүй хамгаар ямар мэт хүссэнчлэн, хотол сэтгэлийг нь ханган үйлдэв хэмээн номлосон мэт номхотгогдууны тус тусын санаа оюун лугаа зохилдуулан, авшиг хийгээд бүтээлийн арга, үндсэн хийгээд увдисыг цаглашгүй номлосон бөгөөд Лхас Самъяа Нетан Ерва тэргүүтэн орон тус бүрд номлосон нь санаанд багташгүй амуй. Ялангуяа Гэвш донба-ийн айлтгасан өчлөөр Нетан-д «Найман мянгат» лугаа «Илт онолын чимэг»-ийг барилдуулсан номлолыг нягт дэлгэрэнгүй номложээ. Түүнд Чагдор донба бээр тогтоосныг бичсэн нь “Барамидын Хам-ын ёсон» хэмээн алдаршиж нэгэн ихэд тооцогдох болжээ. 

	 

	100. Шастирыг орчуулан үйлдсэний эрдэм: 

	 

	Виграмашила-д «Хоёр үнэнд орохуйн язгуурын тайлбар», Сае-нямбуу-ийн зохиосон «Зүрхний хураангуй»-н тайлбар, «Дундад үзэл», «Эрдэнийн эрих» тэргүүтнийг мөнхүү Жовуу хийгээд хэлмэрч Жа Зундуйсэнгэ хоёр эн тэргүүнээ орчуулсан бөгөөд Ари-д их хэлмэрч Ринчэнсамбуу багш шавь хоёр «Түмт», «Найман мянгат», «Найман мянгатын их тайлбар» тэргүүтний орчуулгыг засан орчуулах хийгээд шүтээнлэн орчуулах олныг зохиов. 

	Самъяа-д «Дундад үзэл таван цогц» тэргүүтэн олон номыг орчуулав. Лхас-т Ог бээр өглөгийн эзэн болж, «Дундад үзлийн зүрхэн» хийгээд түүний тайлбар «Доггэ барба», «Лүдил30» тэргүүтнийг хэлмэрч Ринчэнсамбуу хоёул үйлдэв. 

	Ерва-д суух цагт Ог бээр өглөгийн эзэн болж, «Жүд ламын үндсэн тайлбар» тэргүүтэн олныг орчуулав. Нетан-д мөнхүү ламын зохиосон «Сэтгэл үүсгэхийн зан» хийгээд «Шагшаабадын бүлгийн тайлбар», багш Ёндон-одын зохиосон тарнийн бэлгэ чанарын олон голыг мөнхүү лам лугаа хэлмэрч хоёул орчуулав. 

	Гэвш донба бээр хэлмэрч болж «Найман мянгатын их тайлбар», «Тайлбар тодорхой утгат», «Бэлгэ билгийн бүтээл» тэргүүтний орчуулгыг ч олонтоо зохиов. 

	 

	101. Зохиол номоор Чадагчийн шашныг гийгүүлэн үйлдсэний эрдэм: 

	 

	Эм засал тэжээхүйн зүрхэн тэргүүтэн нийтийн ухааны орон, арван буян бусыг үзүүлсэн хийгээд үйлийн тийн ялгавар тэргүүтэн нийтийн хөлгөн, «Хоёр үнэн» тэргүүтэн дунддын аймаг, «Бодь мөрийн зул» тэргүүтэн судар тарнийн нийт, «Ертөнцийн эрхтийн бүтээлийн арга», «Лүеибагийн тайлбар» тэргүүтэн тарнийн олон гол, «Хиргүйн үг бичиг» тэргүүтэн бичгийн зүйл, «Очирт суурины дуулал» тэргүүтэн анхааран авсан бясалгалын дууллын аймгууд болой. Түүнийг ч «Гучит»-д “Шастир орчуулах хийгээд орчуулсныг засах хийгээд мөнхүү түүнийг номлох хийгээд өөрөө ч зохиосон тэргүүтнээр үнэхээрийн мөрд шавь нарыг хөтлөн үйлдсэнээр шашныг дэлгэрүүлэгч чамд залбирмуй” хэмээн ерөөсөн мэт болой. 

	 

	102. Бие зарлиг сэтгэлд алдал огоот эс болсны эрдэм: 

	 

	Хэлмэрч бээр “19 жил шүтэхэд бие зарлиг сэтгэлийн зохиолд алдал огоот үл үзэгдмүү” хэмээн зарлиг болжээ. «Наят магтаал»-д “Дээд буяны садан лам чамайг 19 жилд нь шүтээд нөхөцвөөс ч, чиний бие зарлиг сэтгэлд эндүүрлийн гэмийн хир болох үзэгдэх хаа буй” хэмээн ерөөв. 

	 

	103. Барилдсан бүгдийг тустай болгосны эрдэм: 

	 

	«Магтаал»-д “Чам лугаа ном барилдсан шавь нар нь шамшаахуйд үл болмуу” хэмээн номлосон мэт ном хийгээд эд агуурсаар барилдсан, нүүрийн гэгээнийг үзсэн, зарлигийг сонссон, даган дурдаж биеийн гэгээнийг сэтгэсэн тэргүүтэн үйлийн барилдлагыг агуулсан бүгдийг шууд бодитой хийгээд дам үндсээр даган барьсан бөлгөө. 

	Жовуу нь Виграмала-д суух цагт шатны доорх нэгэн нохойд хэсэг шавхрууг өршөөгөөд, хөлийнх нь доор орсны адистидаар, хүний бие олоод хойно Жовуу-д сүсэглэгч аяга тахимлаг Монлам-иш хэмээх болж Жаняй-д иржээ. Тэрээр их увадини Чагдорба-д,

	— Эш үзүүлнэ үү хэмээн өчсөнөөр,

	— Жовуу чам лугаа барилдлага түүнчлэн буйн тул Жовуу-д залбиран үйлд. Олон шуумлыг байгуул хэмээн зарлиг болсноор, шуумлыг ч далаас илүүг байгуулсан хэмээмүй. 

	Топү лозавагийн «Магтаал»-д “Ийн хэмээн «Гэрээс зарлигийн ерөөл чандманийн эрих»-д “Хэрхэвч би бээр хамаг амьтны амьсгалыг уужруулсан бөгөөд над лугаа хэн шүтэгч түүний тус бүтэх хэмээн гэрээс зарлигаар шалгадаг төрөлхтөн болгон зохиогч богд” хэмээв. 

	 

	104. Бромыг шашны эзэнд адистидалж, ялгуусны орлогч болгон авшиг өгсний эрдэм: 

	 

	Гэвш донба-д Жовуу-ийн амнаас,

	— Их хөлгөн судрын аймгийн хоцролгүйн утга, Нагаржуна хийгээд Тогмэд тэргүүтэн их төрөлхтний номын ёс, гурван цагийн хамаг бурхан бодисадва нарын их тэрэгтний мөрийн хууль үүнийг чамд өгсүгэй хэмээн зарлиг болов. Гэвш донба бээр,

	— Та бусдад их хөлгөний нууц тарнисын увдисыг өршөөж, бодитой түүнийг өршөөх ямар мэт буй хэмээн айлдсанаар, 

	— Чамаас бусад өгөхийн орныг эс олов хэмээн номлов. 

	Лозава Ари-д хүрсний дээр, Жовуу-ийн шавь Төвөдийн олонх багш нар цуглаж, 

	— Их богд лам та залрахад ойртож амуй. Эдүгээ Жовуу-ийн хуулийг барихад бид нараас өөр хэн бээр зохих хэмээн зөвлөлдөн өгүүлсэнд Лозовагийн амнаас, 

	— Би бээр юм мэдэхгүй бөлгөө. Хамаг сайн зарлигт “Их өчүүхэн эрдэм төрөх бүгдээр ламаас төрнө” хэмээн номлосон тул ламыг хүндэлтүгэй. Бром багш мэт бид алинаар ч чадахгүй, Жовуу-ийн хуулийг барих зохистой бөгөөс түүнд зохих хэмээн зарлиг болсон тул, Хү багш тэргүүтэн түүний тэр зарлигт эс баясавч,

	— Утгад Гэвш лозавагийн зарлиг ямагт тэр мэт мөн амуй хэмээн зарлиг болсон хэмээмүй. 

	Гаслангаас нөгчихийн өмнө Гэвш донба-г дуудаж, 

	— Чи илт мэдлийг эс олсон хүртэл бусдын тусыг бүү үйлд. Бурхны шашинд юу тустайг үйлд. Шажин нь хуврагийн аймагт дулдуйдахын тул хувраг винайг баригчид дулдуйдахаар винай баригчийг аль олон болгон үйлд. Чи бээр нэгэн бухар хийдийг босгогтун хэмээн зарлиг болов. Түүнд Гэвш донба бээр,

	— Би бөгөөс нэгд ертөнцийн мэдэл өчүүхэн, хуврагийн шүтээн доорд, гуравт нь хүний ном хааш хэргүүдийг сураагүй тул үл чадмуу хэмээн айлтгасан тул эдүгээ юун гэнэм хэмээсэнд, 

	— Чамд өөрт хэрэгтэй үйл хийгээд чи үүнийг үйлдэгч нэгэн мөн хэмээн зарлиг болсонд Гэвш донба бээр дурыг хариулалгүйеэ ам авав. 

	 

	105. Гаслангаас нөгчихүйд гайхамшигт ёр бэлгэсийг үзүүлээд гэрээс үг зарлиг болсны эрдэм: 

	 

	Жовуу нь Нетан-д ирээд чилээрхсэнд гүрэм хийгээд их тахилыг үйлдсэнээр, нэжгээд ядам бурхны гэгээнийг үзээд чилээ нь илаарь болов. Бас нэгэнт чилээрхэх болсонд нэжгээд бурхныг үзсэнээр чилээ нь олонтоо илаарь болсон хийгээд хойшид шөнө бүр нүүрийг үзэв хэмээв. Сарын 15-ны нэгэн шөнө бурхад хамаг бодисадва нарын гэгээнийг үзлээ. 

	Жовуу Гаслангаас нөгчих цагтаа газарт нэгэн тохойн төдийг хүрэлцэлгүйеэ ажирсныг хотлоор үзэв. Бас Жовуу-ийн амнаас “Эх дагинас бээр хүрээлэн үйлдсэнийг зарлиг болсон, бас миний лам нугууд Төгсбаясгалант-д суумуй. Би ч Төгсбаясгалантад одмуй” хэмээн номлов. 

	Нароба-ийн шавь Хачэ Жняна-агара нэрт Балбад ажирсанд, Лозава залах болсонд, Нагцо бээр Жовуу-ийн биеийн байдалд үзсэнээр хагацан ядаж “Бандида лугаа эс золгов” хэмээн үтээрхсэн (эргэлзэх) тул сэтгэл энэлж гасалснаар бие ч дорой болсонд мөнхүү Жовуу бээр зарлиг өршөөж “Их хөлгөний буяны садан лугаа золгохуйяа бэрхийн тул Лозава өөрөө одогтун. Би ч Төгсбаясгалантад одож итгэл Майдараас их хөлгөний номыг сонсоно. Чи бээр миний биеийн нэгэн хэмжээтийг зураад, Төгсбаясгалантаас ирүүлэн амилахыг сайтар үйлд. Би ч Төгсбаясгалантаас ирэх болой. Эдүгээ нэгэн сар хүртэл тахилыг үйлдэгтүн” хэмээн зарлиг болов. Түүнд Лозава бээр залбирал эдгээрийг тавьж одсон бөлгөө. 

	Лам аа, Төгсбаясгалантын орноос намайг айлдан соёрх. 

	Лам аа, Төгсбаясгалантын орноос адистидлан соёрх. 

	Гэвшийн нүдээр амьдруулж адистидлан соёрх

	Мөнхүү ламын биеийн дүрс хөрөгт ажирч адистидлан соёрх хэмээн залбирснаар тэр мэт үйлдсүгэй хэмээн ам авав. 

	Жовуу нөгчих цагтаа хүн бүрд гэрээс зарлиг нэжгээд тавьжээ. Егүзэр хийгээд Гонбаба-ийн сэтгэлийн таалалд,

	— Та өөрт багшийн орон нэжгээдийг барихын зарлигийг эгээрч, эдүгээгээс цаашид ямар мэтийг үйлдэх хэмээн айлтгасанд, 

	— Ертөнцийг оюунаар тавь. насны сүүлд Бром багш лугаа хагацалгүй үйлд хэмээн зарлиг болов. 

	— Ламд ном айлтгасан нь адил атал, түүнд шүтэх ямар хэрэгт буй хэмээн өчсөнөөр,

	— Би бээр адистидалсан мөн хэмээн зарлиг болов. 

	Егүзэр бээр Жовуу-ийн хөтөч болж, Энэтхэгт гурван үе хүрчээ. Хойно “Эдүгээ бээр ламын бие өтөлсөн тул үл золгомуу” хэмээн сэжиглэж, 

	— Эдүгээ бээр одох хэрэггүй хэмээн өчиж айлтгасанд, 

	— Хүрч эс золговч утгаар золгосон мөн, эс хүрвээс золговч эс золгосон болох болой. Чи алинд сууваас би бээр адистидлах мөн хэмээв. Шэйравдорж хийгээд Лодойвар хоёуланд “Сайн сэтгэлээр үйлд. Тиймгүй бөгөөс сонсох санах бясалгах бүтээх юу ч тусгүй хэмээв. Бан донба-д “Чи бээр их багшийн нөхрийг үйлд. Тэр амьтны цаглашгүй тусыг үйлдэнэ хэмээн зарлиг болов. 

	Чагтичог бээр Жовуу-г нөгчихийн хэрд,

	— Би өчүүхэн сонссон нугуудаа номлох буюу хэмээн өчсөн тул, 

	— Муу үйл тул талби хэмээв. 

	— Тийм бөгөөс бясалгах буюу хэмээн өчсөнөөр,

	— Тэр ч муу үйл мөн тул тавь. 

	— Тийн бөгөөс заримдаа номлоод, заримдаа бясалгах буюу хэмээн өчсөнөөр, 

	— Мөн муу үйл мөн тул талби хэмээв. 

	— Тийм болбоос ямар мэт үйлдмүй хэмээн айлтгахад, 

	— Энэ насыг оюунаар тавь. Бром багш лугаа хагацалгүй үйлд хэмээн зарлиг болов. 

	Гэвш донба-д “Эдүгээгээс хойшид Энэтхэгийн алт хүсэгчээс ном бүү сонс. Үндэсний аймгийг хутгалаад номлох болох. Буяны садан судрын аймгийг үйлд. Сайн сэтгэлийг үйлд” хэмээн номлосон бөлгөө. 

	«Магтаал»-д “Чи бээр шавь нарын чуулганд увдисын язгуурыг номлосон нь: хураасан хэрэгтэн яригтан бүгдийг ч, орчлонгийн угт бүү тавь” хэмээн номлов. Бусад бээр элдвээр доромжлох хийгээд гэнэтийн нисваанис төрсөн хийгээд бусад лугаа тэмцэх боллоо ч ерөндгөөр түргэнээ хариулагтун” хэмээн номлов. 

	Тэндээс, 

	— Усыг гэдрэг хариулах буюу үзэгтүн хэмээн зарлиг болов. Үзэхийн тул одоод, 

	— Гэдрэгээ урсаж байнам хэмээн өчсөнөөр,

	— Тийм болбоос түүнээс хойшид утга үүнийг үзүүлмүй. Анхааран авахын уг энэ мөн хэмээн номлож «Найман мянгат»-ыг зарлиг болохын залгамжийг таслав. Гартаа очир хонхыг барьж бясалгалыг нэгэн үзүүртэйеэ үйлдэв. 

	Утгад нөгчихгүй боловч, номхотгогдууны нийтийн үзэгдэлд 73 насандаа модон эр морин жилийн намрын дунд сарын 18-нд Нетан-д гаслангаас нөгчихийн ёсыг үзүүлэв. 

	 

	106. хойд насандаа Төгсбаясгалантад ямар мэт төрсний эрдэм: 

	 

	“Би Төгсбаясгалантын оронд тэнгэрийн хөвгүүн Хиргүй огторгуй нэрт болж, хүний дээд Майдараас ном сонсож, олон амьтны тусыг үйлдмүү. Та нугууд ч өөрөө тэнд залбир” хэмээн номлосон бөлгөө. «Магтаал»-д “Чиний тийн боловсорсон биеийг Төвөдийн оронд тавьж, ерөөлөөр нь тэр бие нь Майдарын нүдний нитэд Төгсбаясгалантад төрөх хэмээн дар эх бээр эш үзүүлж номлосон мэт Хиргүй огторгуй хэмээх тэнгэрийн хөвгүүнд төрөх больюу. Гүн хийгээд агуу ихийн номыг Итгэл Майдараас сонсоно” хэмээв. 

	«Гучит»-д “Би эндээс Төгсбаясгалантын оронд одмуу. Надад сүсэглээд бишрэн үйлдэгчид Төгсбаясгалантны оронд золгох” хэмээн номлов. Топү лозава бээр “Удияна-ийн их хөлгөн Төгсбаясгалант үлшгүй элдэв эрдэнэсийн лянхуа гол үйлдсэний дунд, гэрлийн тор солонго эрихлэн мяраалсан, Итгэл Майдарын өмнө суусан тэнгэрийн хөвгүүн, Хиргүй огторгуй намайг айлдан соёрх” хэмээх тэргүүтэн магтаалыг зохиосон мэт болой. 

	 

	107. Биеийн хүүрт тэнгэрсийн тахил дэлгэрэнгүйеэ үйлдсэний эрдэм: 

	 

	Тэндээс Жовуу-ийн хүүр хайлах цагт егүзэр Чагтичог бээр нэгэн хүжний аяга барьж, тахиж эргэх үед Гонбаба үзэж “Энэ урьд эс үзэгдсэн өчүүхэн биетэй ханашгүй тэнгэрийн хатагтай нэгэн бээр гарт элдэв өнгийн цэцэг барьж “Аяа хохой бурхан маань гаслангаас нөгчив. Ертөнц хоосров” хэмээлдээд эргэн үйлдэхийг үзээд “Өвөрчлөнгийн эх ёгини байнам” хэмээж мөргөөд увдис өчив. Миний ламын увдисыг чамд номлох буюу? хэмээж мэдэгдэлгүй одов. Алтан цэцгийн хур буусныг хойд цагийн хүн олсон тэргүүтэн ялгамжит бэлгэс ч болсон амуу. “Их зарлиг увдистнуудын тааллаар эрдмийг үл дуурьсгахыг увдис болгон үйлд” гэх төдийгөөс бусыг эс номлов. 

	Тэндээс Гэвш донба бээр сүүний дотор олон үнэрт хүжис нийлүүлж хүүрт хийж залаад, хүүрийн олонхыг Раадэн-ийн их мөнгөн шүхэртийн дотор оршуулснаар, эдүгээ Раадэн-ийн дотор баясгалан хийгээд их адистид өлзий хутаг оршсон бүгд нь түүний тус эрдэм мөн болой. Хү хийгээд Ог хийгээд Гаргэва нугууд ч хүүрийн хувийг авч, мөнгөн хүүрийн байшинг сайтар бүтээж тахив. 

	Тэндээс Үй-д Жовуу-ийн дөрвөн их шавь бээр өчүүхэн нэжгээд орныг босгосон нь: Нетан-д Бан донба орон суурийг босгов. Хү багш бээр Ярлүнд Дэнжи Лхадэн, Ог бээр Санпүба Нэүтог-д асар дээвэр давхарласан нэгийг босгожээ. Гэвш донба бээр егүзэр нүгүүдэд зарлиг зөвшиж, Раадэн-д Чүнгожан-г (Гарьд тэргүүнт) босгосон амуу. 

	Тэндээс Гаваа лугаа хэсэх гуйх үйлдсээр өргөлүүдийг хурааж хонин жилд их буяныг үйлдэв. Тэр Гаваа нь Хү Ог Бром гурвын оюуны барилдлагат орон мөн. Тэрээр Гэвш донба ямар мэт таалсанчлан үйлдсэн бөлгөө. “Эцгийн ясан хөвгүүнд хэрэгтэй тул Жовуу-ийн хүүр эдгээр бүхнийг чи бээр хадгалан үйлд. Энэтхэг бичиг лозавад хэрэгтэй тул хадгалан үйлд. Нэн их хайрт шүтээн Сэрлинба-ийн мөнгөн шүхэрт бөлгөө. Чи бээр үйлд” хэмээн номлолоо. 

	Сэрлинба бээр Жовуу-д өршөөсөн Шагжамүнийн алтан бие байсныг Хү багшид өгөв. Алтан биеийг өгсөнд ах Хү багш тун сайн хэмээн өгүүлж баясав. Их егүзэрт зургаан үсэгт, гурван егүзэр бээр шид олсон нэгнийг зориулж тавив. Гонбаба-д Жовуу-ийн бясалгалд бодитой ном номлож зарлиг бологч Азали-г өгсөн болой. Санпүба-д найман суварга хийгээд бас нэгэн мөнгөн шүхэрт, мөнхүү Жовуу-д ном номлосон алтан биет дар эхийг өргөв. Ор-д нэгэн найман суварга, Шагжамуни-ийн таван эрхэнт нөхөр, оточ хийгээд Нароба-ийн хүүр оршуулсан суварга, дулдуй хийгээд цутгамал бие бага сагийг олон оршуулсан болой. 

	 

	108. Энэтхэг Төвөдөд шавь ямар мэт болсны эрдэм: 

	 

	Энэтхэгт өөр лүгээ адил мэдэгч шавь их Бандида Бидоба, Дарма-агарамади, Ума-сэнгэ, Сае-нямбуу лүгээ дөрөв. Заримууд шэйнин Санба лугаа тавд тоолсон буй. 

	Адистидалсан шавь нараас Хэрүгагийн мандал илт болсон, нууц тарнисын явдалд орсон, ёгийг онцлон авсан шавь ч олон гарав. Бандида Сае-нямбуу нь урьд Жовуу-ийн нөхөр мөн бөгөөтөл нууц тарнид гадаад дотоодын ялгалыг ялгахад бэрх болсныг Жовуу бээр сайтар ялгаж номлосон тул сүсэглэж, хойно шавь болжээ. 

	Жа Зундуйсэнгэ, Зан Дагцалба, шүтээн нь увш нэгэн Жовуу-г Энэтхэгт үүр өнөд шүтсэн, хэлмэрчлэхүйд ч маш мэргэн, Жовуу-г Төвөдөд залахуйг их чухалчлах бөлгөө. Тэрээр нааш мөрдөө Балбад бие нөгчив. Түүний амнаас “Эдүгээ увшига буй. Би өвөрчлөнгийн оронд одмуу. Гэвч хүн итгэхгүй тул “Үхэв” хэмээгээд үхээрт хүргэ. Би бээр гэгээн гэрлийн сэтгэлийн бие махбодын орон түүнд шингэж одмуу. Энэтхэг Төвөд хоёрт үйлийг үйлдэв. Цастанд нэг үйл бээр болох” хэмээн зарлиг болов. Жовуу-ийн амнаас “Миний хэл тасрав. Ер Төвөдийн олон түмэнд Жа Зундуйсэнгэ үл үхэхийн буян нэг ч үгүй” хэмээн зарлиг болж сэтгэлээ алжаав. Балбад ч найдан Онба (батад агч) тэргүүтэн шавь нар их хүн олон ирэв. Ари-д ноён Лха лам ах дүү, Лочэн Ринчэнсамбуу, ловон лозава, Зан-д Гар Гой Ёл гурав, Үй-д Хү Ог Бром гурав, Хам-аас хамба ах дүү дөрөв, Лхобраг-аас Чагтичог хийгээд тойн Гэжон тэргүүтэн төвөдийн хан орон шид олсон их хөвгүүд ямагт түүнтэй учирсан бөлгөө. 

	Бодоба-ийн гэгээний амнаас “Ер бурхны шашинд дотор багтаахын цаг, эшийн цаг, бэлгэ тэмдгийн төдий барихын цаг лүгээ дөрөв болмуу. Түүн лүгээ адил Жовуу-ийн гэгээн суух үед дотор багтаахын цаг мэт олонх бээр шидийг олов. Жовуу багшийн үед бүтээхийн цаг мэт бүтээн үйлдэгчин олон гарав. Бидний үед эшийн цаг мэт номлох сонсохын төдийгөөс бус үгүй” хэмээн номлов. 

	Адиша-ийн огторгуй мэт агуу их, далай мэт ёроол гүн эрдмээс гайхамшгийн үг зуун наймын үүднээс зүгийн төдийхнийг үзүүлэв. Тэдгээрийг товчлон хурааваас ихсийн язгуурт төрөвч, сансрын хотол төгссөнд тачаалгүй мэргэжээд олон шидэт ламыг шүтэв. Ухааны орон даяарт мэргэжин судалсан, гурван суртал хийгээд бодь сэтгэлийг анхааран авч дээд сэтгэлийн төвд зохиосон тул, олон ядмын гэгээнийг үзээд, агуу их илт мэдэл сэтгэлд төрөв. 

	Хутагтны орны оройн чандмань болгосон үед, төвөдийн хаан бодисадва бээр залаад, ядам охин тэнгэр бээр эш үзүүлсэн тул, Цастны хан оронд ажирч номхотгогдууныг хоцролгүй илт өндөр хийгээд магад сайны мөрд зохиож, мөнхүү шашныг Бром-д өгч, Төгсбаясгалантын оронд ажрав хэмээх бөлгөө. 

	Цогт Пагмодүв бээр “хаан төрийг нулимс үнс мэт тэвчээд, ухааныг гаргагч мэргэдийн суралцах Налэндра-д таван зуун бандидагийн оройн чандмань хамгийг айлдагч, эрдэнэт гурван суртлыг малгай мэт оройгоор өргөж, дээд бодь сэтгэлийг маш судалж бусдын тусыг үйлдэв. Эрхэн эх бээр эш үзүүлснээр Цастанд ажраад, сүсэг төгссөн ардыг магад сайн хоёрт зохиосон, төгс цогт Адишад мөргөмүй” хэмээн магтсан мэт болой. 

	Тэр мэт богд ламын эрдмийг сэтгэлд дурдаж, дүрс биеийн нүдний нитэд тахил өргөж, Төгсбаясгалантын оронд даган барихуйд залбирах хэрэгтэй бөлгөө. Гэвш лозавагийн амнаас “Ламын дүрс биеийн нитэд маш сүслэх сэтгэлээр, насад тахин үйлдэгтүн хэмээн Чүлтэмжалбуу бээр залбирмуу” хэмээсэн; “Чиний эрдмийг санаваас нулимс асгараад шар үс хөдөлмүй. Богд лам чам лугаа Төгсбаясгалантын оронд нөхцөх болтугай” хэмээн номлов. 

	Зарлиг увдисын цадиг «Зарлиг эрдэнийн тодорхой толь»-оос мөнхүү Жовуу-ийн их эрдмийг өгүүлсэн гутгаар бүлэг болой. 

	


ШИДЭТ ШАВЬ НАРЫН ДӨТГӨӨР БҮЛЭГ

	“Цаст уулын дотор үүнд чиний увдисын усаар эс чийгтүүлсэн мэргэд тойд хийгээд ёгийг бүтээгч үгүй тул, хотол даяар чамд мөргөмүү” хэмээн номлосон мэт, энэ Цаст уулын дотор Жовуу-ийн зарлигийн ачаар эс түгсэн хийгээд номын барилдлагыг эс айлтгасан нь үгүй бөгөөд огоот алдаршсан их хөвгүүн хэн хэн гарсныг өгүүлсүү. 

	 

	 

	Лочэн Ринчэнсамбуугийн намтар

	Шороо эр морин жилд эцэг Шоннү-ванчүг, эх Зогро Гүнсан-шэйданма-ийн хөвгүүн болон төрөв. Язгуур нь Юриюда. 13 насандаа увадини Ишсамбуугаас тойн болов. Тэр даруйд винайн агуу их тайлбарыг сэтгэлдээ багтаав. Тэндээс хааны зарлигаар Хачэ-д ажирч, хэлмэрчлэхэд мэргэжин суралцав. Гурван зүйл Гарана бандида тэргүүтэн олон шидэт бандида нарт шүтэж, тарни бэлгэ чанарын гол олныг судалсан, айлдал маш ихийн тул судар тарнийн номуудыг олонтоо орчуулж, барамид хийгээд үндэсний ёга хоёулын номлолыг асар ихэд зохиогоод, авшиг хийгээд бүтээлийн гарын авлага олныг үзүүлжээ. Шажин урьд дэлгэрснээс хойно дэлгэрсэн тарнийн шашин Төвөдөд дэлгэрсэн нь ямагт энэ лозавагийн зарлигийн ач мөн. 75 бандида нарыг шүтэж, дээдийн номыг олонтоо сонсов. Их лам Лхадэзан тэргүүтэн тахилын орон хийгээд очирт багш болгов. Бүран хэмээх орон шүтээнийг өргөв. Бухар хийдийг ч байгуулав. Хачэ-ийн бухар хийд Рон-ийн бухар хийд тэргүүтэн орон шүтээн бухар хийд хийгээд олон суварга босгов. 

	Гүршин Зундуйжалцан тэргүүтэн мэргэн шидтэн олон шавь нар хийгээд ихэд шүүмжлэн чадах хэлмэрчид ч арав илүү буй. Даруйн зохиол нь ч биеийн дүрс байгуулсан, орчуулах тэргүүтэн нэжгээд үйлдсэний хойно ч бусад бээр үл гүйцэх, «Манзуширын нэрийг үнэхээр өгүүлэхүй»-г ч санскритын хэлээр нэгэн бум тоот, төвөдийн хэлээр нэгэн бум тоот, бусдад өглөг өгч нэгэн бум тоотыг уншуулан бүтээв. 

	85 насандаа усан морин жилд Жовуу-г Төвөдөд ажирсан лугаа золгож, урьдын олон орчуулгад шүүлт өчив. Мөнхүү Жовуу-ийн зохиосон «Тангараг хураасан»-ыг орчуулснаар нэгэн сайн орчуулга болов. Түүнд Жовуу баясаж “Миний хэлмэрч болох хэрэгтэй” хэмээх зарлигийн эшийг өгөв. Долоон лан алтыг өргөж, дэмчог тэргүүтэн нууц тарнийн олон увдисыг өчив. Голлон бүтээлд дурдаж, бүтээлийн байшингийн гадна гурван давхар үүд буй бөгөөд гадаад үүдний дотор “Энэ насандаа тийн ажиглал (атгаг) нэгэн агшнаа төрвөөс шашны сахиуснууд толгойг минь хагалагтун” хэмээх, завсарт “Өөрт тухайлан сэтгэхийн оюун нэгэн агшинд төрвөөс шашны сахиуснууд бээр толгойг минь хагалан үйлдтүгэй” хэмээх, дотоод үүдний дотор “Эгэлийн тийн атгаг нэгэн агшнаа төрвөөс шашны сахиуснууд бээр тэргүүнийг минь хагалагтун” хэмээх бичгүүдийг бичиж, нэгэн үзүүртэйеэ бүтээснээр цогт нууц хураангуй хийгээд дэмчогийн гэгээнийг үзэж шидийг олжээ. 

	68 насандаа модон эм хонин жилийн өвлийн адаг сарын 17-ны өдөр гаслангаас нөгчихийн ёсыг үзүүлэх цагт огторгуй дүүрэн тэнгэр нар бээр хөг дуун агуу их дуурьсгахуй хийгээд цэцгийн хур буулгахуй тэргүүтнийг балгадын хамаг ард илтээр үзэв. Хүүрийн шүтээн эс олдсон тул “Удияна-ийн оронд ажрав” хэмээн алдаршив. Шарил нь омасэ-ийн (сүү) өнгө мэт гурав гарсны нэг нь луу мэтийн дуу лугаа сэлттэй огторгуйд одов. Тэр цагт хоёр зүйл увш хэмээгч Бүран-ийн Жа Зундуйшэйрав хийгээд Жан Дармалодой хоёр бээр Их лозавад Жовуу-ийн дэмчог ийг өчсөнд эс өршөөв. Бас бас өчсөн тул урьд үлгэрийг номлож “Тиймийг бүтээж чадах бөгөөс өгмүү” хэмээж дэмчогийн авшиг адистидыг өршөөв. Тэр хоёр бээр бүтээснээр гэгээнийг үзээд “Ламд ямар мэт үйлдмүү” хэмээн айлтгасанд Лозавагийн амнаас “Үй-н хан оронд гурван увш буй. Түүнд тус хүргэ. Та хоёр Утайшан ууланд бясалгагтун. Багш лугаа Төгсбаясгалантад уулзаж золгомуй” хэмээн зарлиг болов. 

	Тэндээс хоёр увш Үй-д ажирсан цагт Жажог Ригон Хаба Лхас-т эргэл үйлдэн суутал, нэгэн шөнийн зүүдэнд дэмчогийн сүмийн нэгэн түлхүүр өгснийг зүүдлэв. Маргааш нь тэр хоёр увш лугаа учирч ном айлтгасанд сайтар өршөөгөөд “Нэгэн үйлтэн ирвээс үзүүлэгтүн” хэмээн зарлиг болов. Түүнээс Хам-д Данма Ванчүг-шоннү хэмээгч нэгэн увшид өршөөв. До Мад-д Сэван Дончүн нэрт нэгэн увшид өршөөв. Түүнээс тэр хоёр Утайшан-д ажирч цогцыг үлдээлгүйеэ бурхан болов хэмээдэг. Лочэн-ийн зохиосон «Жовуу-ийн ёсны Лүеибагийн тайлбар» нэгэн буй гэх үг өмнөд Ягба-ийн туужид үзэгдсэн тул эрж сураглатугай. 

	 

	 

	Гэвш лозава 

	Төмөр эм гахай жилд төрсөн. Гүнтанба-ийн хүн. Омог нь Нагцо. Нэр нь Чүлтэмжалбуу. Винайг мэргэнээ айлдахын тул винайг баригчид алдаршиж, Жа Зундуйсэнгээс авидармыг сонсов. 27 насандаа Жовуу-г залахад ажирч, 19 жил хүртэл ёсчлон шүтээд, нийтийн эрдмийг төгсгөж, Төвөдийн багш нар бүгдээрээ түүнийг багш хэмээлдлээ. Жовуу-ийн номуудыг тэрээр угаас гаргаж өчсөнөөр бусад бээр олонх увдисыг хүртсэн тул тэрээр маш ихэд ачит болжээ. Нагцо-г Нетан-аас Ари-д ажрах үед Жовуу бээр олон сургаалыг зохиож, гурван тангаргийн зохиолтыг мутраар барьж адистидлав. “Винайн судрын язгуур», «Нууц хураангуйн энэтхэг бичиг», явдлын номд «Нийт бусын нүдээр үзэгчийн бүтээлийн аймаг» тэргүүтэн хорин нууц номыг өршөөж олонтоо эш үзүүллээ. Мөнхүү Жовуу-ийн биеийг эрхийн чинээ сэндэн модонд зураад гуунд хийж мөрөндөө зүүгээд, хөхөн баясахыг ихэд үйлдэв. 

	Тэндээс жич харьж, арван зургаан тохой бөсөд уран зурагч Кришна хэмээх нэгнээр Жовуу-ийн ядам бурхдыг зуруулж, түүний доорд Жовуу-ийн арван хоёр ламыг зурж, түүнээс мөнхүү ламын биеийн хэмжээг тохойгоор хэмжиж зурав. Баруун зүүн захад Жовуу-ийн үйлс зохиолууд хийгээд доороос нааш Хү Ог Бром гурав тэргүүтэн Төвөдийн багш нарын номын жасааг ёсоор зурав. Түүний өмнө мөнхүү лозаваг залбирсны ёсоор зурав. Түүний ард Жовуу-ийн «Наят магтаал»-ыг бичжээ. “Амилал үйлдэхийн цагт мөнхүү лам Төгсбаясгалантаас ажръя хэмээн ам авсан тул энэ нь мөнхүү лам лүгээ ялгалгүй юм. Ари-ийн гурван аймгийн шүтээнээс хамгийн адистид ихтэй” хэмээн зарлиг болов. 

	Түүний хойно Жняна-агара хийгээд Балбын Шантибадра, нагбо Дамцигдорж тэргүүтнийг шүтэж, орчуулгыг олонтоо зохиов. Тэндээс Жовуу бээр эш үзүүлсэнчлэн бүтээл үйлдсэн тул Жовуу-ийн зургаан үсэгт, дар эх, Жамбидорж нугуудын гэгээнийг үзлээ. Түүний өөрийн бичигт “Нагцо өөрөө ганцаараас ангид, Жовуу-ийн бус шавьд хаа болох” хэмээв. Шавь Лагсор-т шүтэж, Нагцо-ийн зарлигийн үндсэн ямар мэт болсныг хойно номлох буй. 

	 

	 

	Лха лам Жанчүв-од: 

	Хаан язгуураас тойн болж аяга тахимлаг болсноос, шашин хийгээд амьтны үүргийг үүрээд, Жовуу-г залахын үйлийг үйлдэв. Шашнаа ер түгээмэл «Бодь мөрийн зул»-ыг айлтгаж, Ма Гэвилодой бээр орчуулав. Тэрээр Жовуу-д, өөрийн үндэсний нууц хураангуй, Иш-шав ёсны увдис ядам Их нигүүлсэгчид биширснээр, ертөнцийн эрхтийн мандлыг эрхэлсэн бүтээлийн нэгэн аргыг өчиж айлтгаснаар, ертөнцийн эрхт арван есөн бурхантын мандлын авшгийг өршөөгөөд, бүтээлийн арга их өчүүхэн хоёрыг магтаал лугаа сэлттэй зохиож, лозава бээр орчуулав. Жовуу-ийн ертөнцийн эрхтийг бясалгал болгосноор гэгээнийг илт үзээд, Үй-д өөд болж Жовуу-д хүндлэл үйлдээд, номыг ч олонтоо сонсжээ. Жовуу-ийн зарлигийг цэвэрлэн гамнаж үйлдсэнээр Жовуу ч баяссанд алдаршив. 

	Лхавзүнба Бодхиража бээр Жовуу-д Лхавзүнба мөргөхийн цагт үл босон, 

	— Би бээр мөргөхийн цагт, биеийн очрын завиллыг цуцалж боссон нь ямар буй хэмээн өчсөнөөр,

	— Лхавзүнба миний шавь мөн. Чи Төвөдийн хаан мөн хэмээн зарлиг болов. 

	— Тийм болбоос би шавь бус буюу хэмээн өчсөнөөр эрхэн амгалан үйлдэж, 

	— Сайн сайн хүлцэн үйлд хэмээн зарлиг болжээ. Сайн шавь Жанчүв-од бээр дуртгасан тул” хэмээн зарлиглаж сэтгэлийн хөвгүүнд айлдсан болой. 

	 

	 

	Повран Шива-од:

	Түүний дүү Повран Шива-од нь сайн зарлигийн судар тарнист судалсан тул айлдлын эцэст хүрсэн, хэлмэрчлэхүйд ч маш мэргэжсэн нэгэн бөлгөө. «Номлохуйн үндсэн очир эрих» тэргүүтний орчуулгыг олон зохиов. Жовуу-ийн өлмийд шүтэн номыг олонтоо сонсож, буруу тарничийг хашраан гаргахын шастир «Ном хийгээд ном бусын тийн ялгалыг тодруулахуй» тэргүүтнийг зохиов. 

	Найдан Сэрбо бээр Жовуу-ийн зарлигийн ачаар илт мэдэл агуу ихийг олов. Лово-ийн орны багш Янрав бээр эрхэн дар эхийн гэгээнийг үзсэн, Гүнтангийн их бясалгалч Шоннү-чүлтэм хийгээд Шанзүн-дэмид хоёр бээр гэтэлгэгч дар эхийн гэгээнийг үзэв. 

	 

	 

	Өчүүхэн лозава хэмээх Лэгшэ: 

	Төрсөн орон нь Бүран. Балбад Тамбихарын бухар хийдэд Ринчэнжалцан бээр айлтгаж Жовуу лүгээ золгоод «Дорж жүнва», «Есөн үснэрт», «Гурван орныг тийн ялгуугч мандлын зан үйл», «Магтаалын тайлбар» лүгээ дөрвийн Энэтхэг бичгийг нууц хураангуйн номын аймгийг айлтгахын бэлэгт өргөж, Жовуу хийгээд лозава бээр орчуулав. Түүнээс ёга нугуудыг номложээ. Төвөдөд Жовуу-д ёгийн нөхөр хурсны анхан нь тэр мөн гэдэг. 

	 

	 

	Лозава гэлэн:

	Их лозавагийн шавь ухаант таван хөвгүүнээс хоёр нь Хачэ-д халуунаар хоров. Гурав нь Гэвилодой, Манбэр лозава Жанчүвзэмо, Жан лозава Ринчэншоннү болой. Анханд их лозавагаас мэргэжин судалж, Жовуу-д ном айлтгаад өнөд шүтэв. «Мөрийн зул» тэргүүтэн орчуулгыг ч олонтоо зохиосон болой. 

	 

	 

	Гоми их бясалгагч: 

	Жовуу-д Их лозава бээр ёгийн үндэсний зүйлийг сонсгох цагт арилгахын үндсэн, Есөн үснэртийн авшиг хийгээд үндэсний номлол тэргүүтнийг сонсов. Эдүгээ ч Гоми-оос үндэслэсэн Гүнриг тэргүүтэн Нүр ёсонд алдаршсан нугууд тасралгүйеэ оршсон болой. 

	 

	 

	Сүй Доржжалцан: 

	Анхан Лүмэйжан-д ирж, «Судрын язгуурын тайлбар» тэргүүтэн винайн голуудад мэргэжин судлав. Тэндээс Жовуу-аас их өчүүхэн хөлгөний ном олон сонссоны тул, Жовуу-ийн амнаас “Миний сурсан номуудыг мөр болголоо” хэмээн зарлиглав. Түүнд их хөвгүүн дөрөв буй нь Дод-д Шаншүн Жалби-шэйрав, Зим-д Шонцүл, Үй-д Бросэнгар, Дод-д Ишлам бөлгөө. Тэдгээрийн шавь Жадүлзин бөгөөд тэрээр 85 жил сууж, хуврагт винайн номлол сонсол арвидуулсан нь мянга илүү боллоо. Төвөдөд винайн номын жасаа нугууд хийгээд винай баригчид алтан уулын эрих мэт ажирсан нугууд олонх нь түүнээс тархаад, Жовуу-аас үндэслэсэн увдисыг шавьд үндэслэсэн бясалгав. 

	 

	 

	Зан-ийн Гой лозава: 

	Данаг-ийн эхэн Пүхүгва хэмээх орны хувьд, дар эхийн хувилгаан мөн хэмээлдсэн нэгэн эхээс төрөв. Анханд Сүрва-ийн оронд сургуульд ажирснаар ямагт үйлийг захин даалгаж, Врогми-ийн тусад ажрав. Номын барилдлагын төдийхнийг соёрхоход, үндсэнийг дурласанд “Алт авч ир” хэмээн зарлиглаж эс өршөөв. “Өөрөө самбаа үүсгэж Энэтхэгт хүрээд, тэр мэт нэгэн үйлдмүү” хэмээн санаж, Жо Дави-одсэр лугаа нөхцөж Энэтхэгт ажраад, бандида нугуудын дэргэд ном сонсох цагт хичээнгүй эс төрвөөс, Брогдом31 түүнд ичгүүр буйг номлож, яс зүрхнээс хатуужил үүсгэж сургуульд ихэд шамдав. 

	Түүнд Балбаас цаашид 70 бандида лам хийгээд хоёр эх дагинас лам лугаа 72 буй хэмээн алдаршив. нууц хураангуй сонссоны эрхэн нь Бхангалийн Зөн билигт, Сахор-ын Зүнможан, Гонганийн хааны хөвгүүн Бринжи-шүгжан, Дорждангийн нагбо Дамцигдорж, их Жовуу, Хачэ-ийн Дивдан-ийн мэргэн Зандра-рахүла, Хааны хотын (Ражгирха) Шива-самбуу, Еран-ийн балба Түгжчэнбу, Балба хоргоны Навагүдива, Нароба-ийн шавь Хачэ Жняна-агара нарт шүтэж нууц хураангуйн үндэсний тайлбар хувьс лүгээ сэлтэст мэргэнээ суралцаж, номлолыг зохиосноор үйлс нь маш ихэд арвидан дэлгэрээд, үндэсний тайлбар лүгээ сэлтэд орчуулгыг хоёр үе засаж үйлдэв. Бас орчуулгыг олонтоо зохиов. Мэргэн түүний шавь Манра Сэнгэжалцан, Ог Үйба Гэсэр, Авми Жанчүвжалцан, Лхоба Доржнямбуу, Нялба Гар Чойжидорж, Үйба Гасүм лугаа зургаа хэмээн алдаршив. Тэр зургаад шүтэж, үндэсний тайлбарын номлол сонсол эдүгээ хүртэл болов. 

	 

	 

	Ёл Чойван: 

	Ёл Чойван, Ёл Донсрон, Ёл Тогвэв ах дүү гурвуул Жовуу-ийн бодитой шавь мөн боловч, анханд Жовуу-г Нянцо-ийн оронд өөд болох цагт, Жовуу-ийн амнаас “Өнөө өглөө огторгуйд цагаан Хри үсэг дуун лугаа сэлт арван нэгэн нүүртийн биеийн лима үүнд тусав. Түүнээс гэрэл цацарч хамаг Төвөдөд гэрлийг түгээмэл болгов. Тэр гэрэл өчүүхэн залуу нэгэн бандид туссанаар түүний илбэ биед гэгээн гэрэл ургасныг зүүдлэв” хэмээн зарлиг болов. Наран ургахад Ёл Чойван арван зургаан настай нэгэн өчүүхэн тойн бээр хив хийгээд алт өргөж, надад Их нигүүлсэгчийн увдисыг өршөө хэмээн айлтгаснаар, Жовуу баясаж арван нэгэн нүүртийн тэр биеийг ч өршөөгөөд, Нүдээр үзэгчийн номын аймгуудыг төгс соёрхов. Түүнээс өөрийн оронд Жовуу-г залж, гурван сар хүндлэв. Тэр цагт нийтийн хурлын номд барамидын ном номлоод, далдлах номыг Ёл ах дүү гурвуулд Хри-ийн бүтээлийн аргуудыг номлов. Ёл бээр Жовуу-д гүн сахиус нэгийг өчиж айлтгасанд маани номлов. Түүгээр үл болмуй хэмээн айлтгаснаар Миёоба-ыг номлов. Дон бээр их адистидат нэгнийг соёрхогтун хэмээн айлтгаснаар, зургаан үсэгт хийгээд арван нэгэн нүүртийг номлов. Лозава бээр их хүчит нэгнийг соёрх хэмээн айлтгаснаар Ямандагийг номлов. Чухал бүтээлийн арга нэгнийг соёрх хэмээн айлтгаснаар дар эхийг номлов. Ёл бээр Их нигүүлсэгчийн амарлингуй хилэнтийн аймгийг айлтгаж бүтээл үйлдсэнээр зургаан сард амарлингуй бурхны гэгээнийг үзэв. Түүнээс хилэнтийн гэгээнийг үзэв. “Их нигүүлсэгчийн номын аймагт Ёл-оос мэргэн нь үгүй” хэмээн зарлиг болов. Хойно Үй-д бас ажирч, номыг олонтоо сонссон, ялангуяа Хаянхирваа дөрвөн шана-аар хүрээлүүлсэн бүтээлийн аргыг лозава хийгээд Лхавзүнба тэргүүтэн бээр айлтгавч эс соёрхжээ. Харин Ёл-д “Энэ их нигүүлсэхүйт бурхан мөн. Чи их нигүүлсэхүйтийн тул өгмүү” хэмээн зарлиг болж өршөөв. 

	Ёл-д шүтэж Жовуу-ийн ёсны Их нигүүлсэгч эрхэн гурван нөхөртийн увдисыг олонтоо арвидав. Төгс цогт Цүрпүба бээр Жовуу-ийн ёсны дэмчогийн авшиг хийгээд нууц тарнийн олон бүтээлийн арга хийгээд Миёоба-ийн увдис тэргүүтнийг Ёл Чойвангийн шавь Дараба (gra ra ba) ах дүү хоёроос сонсоод, бас дар эх дөрвөн мандалтыг ч Ёл-оос үндэслэсэнг сонсжээ. Таван хэсэгтийн нэгэнд Хаянхирваа дөрвөн шана-аар хүрээлүүлснийг залснаар Гармавагийн зүгт Ёл-оос үндэслэсэн Жовуу-ийн увдисыг олонд тархаав. 

	 

	 

	Ронбо Гаргэ

	Шүтээн нь увш мөн. Жовуу-г залахаар Ман оронд ажрав. Самъяа-д ажирч, нууц тарнийн олон увдисыг сонсжээ. Хожим Жовуу-г Нетан-д суух цагт Нянро-ийн багш Содном-иш лугаа хамт өөд болов. Түүнээс Гэвш донба бээр Чимпү-ээс лозаваг залсан, донба Гэва бээр айлтгаж Шантива багшийн зохиосон «Цогт Жэйвидоржийн хамт төрсөн ёга» хийгээд мөнхүү ламын зохиосон «Домби Хэрүгагийн рашааны гэрлийн тайлбар» хийгээд Шри Загарсамбарын олон гол, багш Гүгүрива хийгээд Шантива-ийн зохиосон Шри Махамаяагийн бүтээлийн арга зэргийг сонсов. Ер Гар Гой хоёрт нууц тарнийн увдисыг даяар хоцроолгүй өршөөж, ялангуяа нууц тарнийн аймагт хэтэрхийеэ ид хүчин төрөв. Лүеиба-ийн авшиг зарлиг, Лхабай-ийн тайлбарын номлол зарлиг, есөн хэсэг ном тэргүүтэнд үндэслэсэн нь ч эдүгээ хүртэл оршив. 

	 

	 

	Оггом Ёндонжалбуу: 

	Жовуу Чинрү-д өөд болох цагт золгож нэгэн гүзээ тос өргөхөд, Жовуу гарт нь хүрдний зураг буйг үзэж Ихэд нигүүлсэгчийн урих нэгэн эшийг өршөөж бүтээл үйлдсэнээр шидийг олж гэгээнийг үзэв. 

	 

	 

	Лхобрагба Чагтичог: 

	Төрсөн орон нь Лхобраг. Лхаст Жовууг өөд болохын замын зуур Нетан-д Жовуу богд лугаа золгож, олон увдисыг аваад, таван жил шүтэж, авидармын номд ид төрөв. Ертөнцийн эрхт хийгээд эрхэн дар эхийн гэгээнийг үзээд, дээд орны самадид эрхийг олов. Жовуу-ийн дөрвөн егүзэрийн нэгэн мөн. 

	Жовуу гаслангаас нөгчихийн өмнө “Энэ насыг оюунаар тавь, насны сүүлд Бром багш лугаа хагацалгүйеэ үйлдэгтүн” хэмээн зарлиг болсонд шүтэж, Бромыг дагахын тул Раадэн-д өөд болов. Тэндээс Жовуу-ийн хүүрийн байшингийн мөнгийг гаргах хийгээд Жовуу-ийн зарим бичгийг Энэтхэгт илгээхийн тулд Балба оронд ажраад, Энэтхэгт бичгийг өгч илгээх бичиг лүгээ сэлтэстэй олон хүнийг илгээв. Мөнгө нүгүүдийг хайлан гавалд оруулж, нааш ажирсны замд зүүдэнд эрхэн дар эхийн амнаас “Бярманы арван настай хөвгүүн бөс худалдахаар ирьюү зэ. Түүнийг аваад надад өргөгтүн. Тэр мэт үйлдвээс замд зэтгэрээр үл чадагдах хамаг сахиусыг би үйлдмүй” хэмээсэн нэгнийг зүүдлэв. Маргааш бөс худалдагч нэгэн ирж, эрхэн эхэд зорьж Балмо Балтанд ажрах цагт олон дээрэм ирэхэд хамаг гайг дарав. Чагтичог бээр мөнгөний хайлмал бүгдийг нэгэн агуйд далдлан тавьснаар, дээрэм бээр эс олж цааш харив. Тэр үлгэрийг Раадэн-д Гонбаба-д айлтгасанд “Цагаан хөх хоёр дар эх алин дор оршсон” хэмээн зарлиг боллоо. Түүнийг санахгүй өчсөнөөр тэр хоёулыг байгуул хэмээн зарлиг болж, тэр бөсөд цагаан хөх дар эх хоёулыг байгуулж, эдүгээ Раадэн-д оршуулсан бөлгөө. 

	Ланри Танба-ийн амнаас “Зураг тодрохгүй боловч бодит хувилгааны бие мөн” хэмээн номлов. 

	Тэндээс нэгэн удаа нэг тэгнээ цай манз чанаад “Энэ өдөр уулын гулссан чулуу мэт нэгэн үг ирэхийн тул тус тусаас хүлцэл өчмүү” хэмээн зарлиг болж, урьдаар Гэвш донба-д хүлцлийг ийн өчив. “Гэвш ээ, Чамд Жовуу-ийн хамаг увдис нэгэн хумхад юүлсний ёсоор буйн тул тэр ч тус үгүй, тэр ч тус үгүй хэмээлгүйгээр, Жовуу-ийн увдисуудыг таслалгүйеэ номлохыг өчмүү” хэмээв. Егүзэрт ч “егүзэр чи хүний номд муу бөлгөө. Жовуу-ийн хөтөч болохыг тавьж (болих), Ба жамцыг даган хүр. Бурхны номд муу бөлгөө. Жовуу-ийн увдисыг бясалгахыг тавьж, Байчүн донба-ийн би-үгүй эхийн бүтээхүй аргыг суралцсан болой” хэмээж; дээд доод егүзэрт ч зарлиг буулгахыг дуурайлган зохио. Эдүгээ би Жовуу-ийн сэтгэлийн тааллыг хангах хэрэг буйн тул маргаашаас завсарлахыг өчмүү” хэмээн зарлиг болсноор дээд доод егүзэрийн сэтгэлийн таалалд “Завсардан тасалж хүн лүгээ үл золгомуу” хэмээн санаж дээр арцны завсар тэргүүтэнд сууж амуй хэмээмүү. 

	Тэр цагт Санпү-ийн егүзэр Шэйравдорж Раадэн-д ажрав. Түүн лүгээ номын зарлиг зохиол шийдтүгэй хэмээн ажирсанд, 

	— Егүзэр суугаагүй буй хэмээв. 

	— Хаа одов хэмээснээр, 

	— Арцны завсрын тэнд буй хэмээснээр түүнд ажирчээ. Санпүба нь аяга тахимлаг, Чагтичог нь увш мөн тул Санпүба-д Чагтичог бээр гурав мөргөж, 

	— Надад хүний магад32 төдий үгүй хэмээн зарлиглан арцны завсарт цааш буруулж ажрав. Санпүбагийн амнаас,

	— Түүнээс гансралт нэгэн эс гарав. Түүнээс шийдэмгий нэгэн эс гарав хэмээсэн тэр нь ертөнцийн тийн атгагаас завсарлан тасалж суусан мөн. Ертөнцийг оюунаар тавьж, асрах нигүүлсэх бодийн сэтгэлийг бясалгах тэргүүтэн Жовуу-ийн сэтгэлийн таалал ямарчлан бүтээсэн мөн гэдэг. 

	Нэгэн удаа орноос өдий төдий цэн алт ирсэнд алтны боодлуудыг тайлан гарын алгандаа хийж, Ганима33-ийн өмнө ирж, 

	— Би тонилохуйг тухайлан хэрэглэхэд, олз хүндлэлээр хүлэгдэх хэрэггүй хэмээгээд шүтээний завсарт цацаж орхив гэдэг. 

	Нэгэн өчүүхэн эврийн туурцагт үргэлж эргэл үйлддэг ба гаслангаас нөгчсөний хойно үзэхэд эрхэн Жовуу-ийн нэгэн элэгдсэн хувцад амуу. Бусад бодсын шүтээн юу ч үгүй байв. Гонбаба-ийн амнаас,

	— Ай Раадэн-ийн эцэс энэ мэт болом за хэмээв. 

	— Тэр юуны гэм хэмээн өчсөнөөр, 

	— Би бээр Жовуу-ийн дээд сэтгэлийн бурхныг босгосон. Егүзэр бээр олон судрыг бичээд, багш нөгчсөн. Чагтичог буй болбоос ч энэ мэт үл болмуй хэмээв. 

	— Чагтичог бээр юуны тустай хэмээн өчсөнөөр, 

	— Тэр зовниод үйлдэж үл чадмуу хэмээв. 

	Шарваба-ийн амнаас “Эдүгээ зарлиг увдистны хууль аль мөн нь болзоогүй. Урьд Гэвш донба, Чагтичог налжорба нар эцгийн газар орныг тэвчиж, төрөл урагт үхсэн мэт үйлдэж, адагт номд ихэд шамдсан болой хэмээн зарлиг болов гэдэг. Гэвш Долүнбагийн амнаас “Налжорба Чагтичог нь номын жасаанд багшийн явдалт, бусдын сэтгэлийг мэдэгч буй. Их богд нөгчихийн өмнө эгэлийн ажигийг явуулалгүйеэ бодийн сэтгэлийг судлагтун. Багш лугаа хагацалгүйеэ үйлдэгтүн хэмээн сургажээ. Үлэмж тааллыг дөрвөн жилд эгэлийн ажиг болголгүй алдаршсан бөгөөд, олз нь даруйдын амьжирга төдийхнөөс бус үгүй. Зочдыг хүндлэх дайлах тэргүүтнийг ёсчлон үйлдэхэд, шадар шавь уйдаж “Энэ мэтийг чадахгүй” хэмээн айлтгасанд буруушааж “Гагцаар суувал амар бөлгөө. Гагцаар үл чадахын тул Гэвш донба-д шүтэх мөн. Тэр мэт төрөлхтөн ч гагцаар суун үл чадах хэмээн номлосонд бусдыг юун өгүүлэх” хэмээн номлов. 

	Чагтичогт ойрын шавь Шанжал бээр,

	— Егүзэр гаслангаас нөгчихийн дээр Гэвш донба бээр нэгэн шанага ундааг илгээлээ. Багш үүнийг үл зооглогтун хэмээн өчсөнд,

	— Чамд мэдэх юун амуу. Тэр Их егүзэр буй хэмээв. Шанжал бээр,

	— Егүзэрт багш бээр өгчилгөв хэмээж өргөв. 

	— Лам бээр өгсөн мөн хэмээн зарлиг болж даруй дээр зооглоод ханав. 

	Тэндээс Шанжалыг жич гарахыг дохиж, цатгалдан суув. Шанжал нэгэн далд суусанд, оройгоос дээш их уур багсаж гарсаар биеийн амьсгал ажирчээ. Тэндээс Шанжал бээр “Багш хэмээхээс дээр зүйл үгүй” хэмээв гэдэг. Түүнд гэвш Налжорба хийгээд Гонбаба, гэвш Их бясалгалч нар бясалгалыг голлон үйлдсэнээр, сэтгэлийг амаргүй үтээрч, егүзэрийн бие нөгчсөнийг нуусан бөлгөө. Егүзэрийн хүүрийг галд хайлмуй хэмээн зарлиг болж, тэгш агуулахын ахуй учирт айлдав хэмээв. Тэр мэт эгэлийн тийн атгагийн гүйдлийг тасалж, 42 нас болохын цагт Раадэн-д ажрав хэмээн алдаршив. 

	 

	 

	Зүнба Гэжон: 

	Орон нь Лхобрагба. Жовуу-г Нетан-д суух цагт золгож, Нагаржуна-ийн Хасарваань ба зургаан үсэгт, Арслан дуутын бүтээлийн арга, Хотол зүрхтийн гурван ертөнцөөс тийн ялгуусны бүтээлийн арга тэргүүтэн увдисыг сонсож бүтээснээр эрхэн дар эхийн гэгээнийг үзсэн болой. 

	 

	 

	Гэвш Хүдон: 

	Ярлүн орны хүн. Нэр нь Зундуй Юндэн. Төмөр эм гахай жил буюу Нагцо-той чацуутан юм. Хүдон, Ог Лэгбишэйрав, Бан донба гурав Хам-д ажран эрхэн Сэвзүн-ээс олон номыг сонсож, Гарми Ёндон Юндэн-ээс авидармын ном сурч мэргэнээ айлдав. Хамаг Лүмэй34-ийн аху шүтээнийг35 зохиов. Тэр цагт түүнээс өөр их хүнгүй атал, Гэвш донба бээр Үй-ийн их хүмүүст өршөөсөн зарлиг тамганд Хүдон-ийн нэрийг эс оруулсан тул, сэтгэлийн омог төрж, “Эрхэн би өөрөө олсон нэгнийг үйлдсүгэй” хэмээн санаж урьдаар гэрээс захиж ажирснаар бусад ийн дуртгав. Шанром-ийн амнаас 

	— Хү-г эс оруулсан нь хилсгүй. Гэвш донба ч уудам их эрдэмтэй болой. Эрхэн лүгээ эс золгосон даруйд, гурван эрдэнийн тахилын чанар хоёр үгүйг бясалгамуу хэмээх увдис нь тэр хэмээв гэдэг. Тэр цагт Хү бээр Гэвш донба-д өгүүлрүүн,

	— Төвөдийн их хүмүүн нүгүүдийн дотор намайг эс оруулсан юун буй? хэмээснээр, 

	— Лэгбишэйрав тэргүүтний дотор буй амуй хэмээн өчихөд,

	— Тэргүүтний дотор оролцох хүн би мөн үү? хэмээн өгүүлж Гэвш донба-д тун эс баясав гэдэг. 

	Жовуу-г өнөд шүтэж, олон увдисыг сонсов. Ялангуяа барамидын увдис хийгээд ямандагын увдист идийг олов. Танбочэ-д заларч номын хүрднийг эргүүлэв. Нетан-д Хү бээр барамидыг номлосноор номыг сонсогч мянга төдий болмуй. Гэвш лозава бээр хэмхдэгийг цацаж “Энэ билиг барамидад ахлах нь Хүдон (Хү багш) мөн” гэв. 

	Дагбо Ванжал ч түүнээс барамидыг суралцав. Бодоба бээр түүнээс аймаг савыг сонсов. Шавь Тисанбар, түүний шавь Вранди Дарма-нямбуу лүгээ түүнд шүтэж, илт номын номлол сонсол ихэд арвидан дэлгэрэв. 65 насандаа модон эм туулай жилд нөгчив хэмээн заримууд таалмуу. Жэр (dbyer) Хүвонгийн шавь Цэма донба-ийн зарлигаас “Хү их хүн болоод ган сан хийгээд эрх хүчнээрээ тэр цагтаа эрхэн ихэд тооцогдовч, мөнхүү насны эхнээс эс чадав” хэмээн номлосон мэт бөгөөс Жовуу нөгчсөнөөс үүр өнө эс суусан мэт тул шинжлэх хэрэгт. Хү-ийн зохиосон их үлгэр хэмээх нэгэн буй хэмээн алдаршсан ч үзэгдэнэ. Тэндээс орон ширээг Вонбо Жунай-жалцан эзэлсэн болой. 

	 

	 

	Ог Лэгбишэйрав: 

	Номын хаан Тисрондэүзан-ийн түшмэл Их Ог хэмээх гарсан бөлгөө. Хятадын оронд цэрэг мордохын цагт хаан нэгэн өчүүхэн уулын дээр сууж, цэргүүдийг илгээв. Чадвартай өрсөлдөгч хошууч зарим нэгэн ирвээс, Огдон түшмэл бээр заримыг нь алаад, үлдсэнийг сөхөөж зугтаалгав. Тэндээс хятадын хүчин буурснаар “хятадын хөвгүүнийг хаданд дэлдэв” гэсэн үг түүгээр үндэстэй мөн. 

	Ярврогдо-ийн гадаад их далайн захад хот барьсан хуучин тарнич гэвш Доржшоннү хэмээхэд таван хөвгүүн болсны ихийг Лэгбишэйрав, хоёрдугаарыг Лүти, гутгаарыг Лүжан, дөтгөөрийг Чойжав, тавдугаарыг Түвба гэнэ. Лэгбишэйрав бээр Брин Иш-ёндон-оос тойн болж, Хам-д ирж Сэвзүн-ээс аймаг савуудыг сонссоноор мэргэнээ айлдаж, багш ажирсны хойд тахиа жилд Үй-д өөд болж, номлолын жасааг байгуулж, шавь нар олон боллоо. Тэндээс Үй Зан-ийн их хүмүүн нүгүүд лүгээ хамт Ман оронд Жовуу лугаа золгож, олон номыг сонсоод, сэтгэлийн үндэс маш сайны тулд Жовуу-ийн шавь хэн лүгээ ч зохилдох. Лхас-т Жовуу багш шавийг залж агуу их хүндлэлийг үйлдээд, Ог тэргүүлэн төвөдийн багш заримууд зэргийн зан (rim pa’i cho ga) дэлгэрэнгүй өршөөж, «Доггэ барба»-г орчуулахын өчлийг өчив. Жовуу эхлүүлж, Нагцо бүрэн орчуулав. Түүний дашрамд гол үзлийн увдисыг зохиосныгоо егүзэрт шүүлгэхийн тул өргөснөөр “Бидэнд эчнээ ямар мэт хөтөлсөн чилэн бичиж амуу. Гүн нь өчүүхэн хэтэрхий болов” хэмээв. Түүнийг лозава бээр орчуулсны сүүлийн үгэнд “Раса прүлнан их хийдэд цогт Дивангар хэмээх мэргэнд шагжийн гэлэн Огзүн лэгшэ бээр залбирч, бичигт зохиосон болой” хэмээх тэр нь Жовуу-ийн зарлиг болой. “Нэр Дивангар хэмээн алдаршсан энэ нь мэргэний гол ёсыг баригч, буйд (эндүү ташаа) мөрд үл одох” хэмээн Нагцо Чүлтэмжалбуу өгүүлэв гэдэг. 

	Жовуу Нетан-д суух цагт бясалгалч Жамон бээр Санпүба-д нууц тарнийн хуучин хойд үндэс бага сага заримыг дурлаж айлтгасанд,

	— Зэргийг (rim pa) үйлдсэн буюу хэмээн зарлиг болсонд, 

	— Эс үйлдэв хэмээн өчсөнөөр,

	— Жовуу Хэрүга бодитой суусан тул номлож болох үл болохыг айлтгахад Жовуу-ийн амнаас,

	— Зэргээр үйлдэвч төвөдийн зэргээр үл болно. Төвөдүүд их сүсэгтэйн тул тарнийн сав болох шавь буй. Авшиг өгч чадахаар багш үл үзэгдмүй. Зэргийг эс үйлдэвч бодийн сэтгэл батадсан бөгөөс тэр хотлыг сонсож болно хэмээн номлов. 

	 

	Түүний хойд өдөр ширээн дээр ажирч, би бээр ламд айлтгасан тулд ийн хэмээн зарлиг болсноор номлов. Санпүба бээр хойно тарнийг үзээд “Адиша-ийн өршөөсөн энэ их болой” хэмээх үг өгүүлэв гэдэг. Жовуу-г арван жил шүтээд, мөрийн зэргийн зургаан шүлэг хийгээд түүнийг гийгүүлэн үйлдэхүй зохиогоод, ер Жовуу-ийн олон номыг айлдавч, гол үзлийн үзэгдэлд идийг гарган, гэтэлгэгч дар эхийн гэгээнийг үзэв. 

	Нэгэн удаа Жовуу-г даган ажирснаар, Санпү-д мутрын хурууг зааж, 

	— Тэр голын дотор зөвшөөрөхүй эргэсэн лавай мэт буй. Лэгшэ чи тэнд бухар хийд бариад номлол сонслыг үйлдэгтүн. Шажинд агуу их тус хүргэнэ хэмээн эш үзүүлсэн мэт Санпүба Нэүтог-д бухар хийд барьж, номлох сонсохын зохиолоор таван зуун хүний хурал хурах болжээ. Санпү-ийн амнаас “Дөрвөн ном лугаа төгсвөөс ганцаар оршивч үл доройтоод цагаан ном арвижмуу. Дөрөв аль вэ хэмээвээс: увдист өөрийн эрхийг олсон, нарийн хорыг арилган чадах, сүсгээр махбод дэлгэрсэн, шагшаабадыг ил эчнээ адилхан сахих болой” хэмээн номлосон бөлгөө. Үүнийг Долүнба бээр увдисын утгад зохиов. 

	 

	 

	Ог их лозава 

	Түүний шавь Ог их лозава нь Чойжавын хөвгүүн болон шороо эм гахай жил төрсөн. Өчүүхэн цагаас Хүво-ийн дэргэд ажирч, Хүво хийгээд Сүй-ийн шавь Бочүнба Чүлтэмшэйрав хоёрт шүтэж магад гарсан бөлгөө. Тэр хоёроос олныг сонссоноор, түүний оюун билигт Хүво баясаж, 17 наслах цагт Хачэ-д сургуульд илгээжээ. Тэр цагт Ра хэлмэрч, Нян хэлмэрч, Чүнбо Чойзан, Додон, Зан Хавочэ нугууд лугаа нөхцөж ажирснаар, бүгдийн эзэн Зэдэ бээр Үй Зан Хам гурван аймгийг голлон баригчдыг залж, гал эр луу жилд номын хүрдэн зохиохуй лугаа учрав. 

	Зэдэ-ийн хөвгүүн Ванчүгдэ-г Ог-ийн өглөгийн эзэн нэвтрүүлж Хачэ-ийн оронд ажрав. Бандида Саззана, Барахида, Бхадра тэргүүтэн зургааг шүтэв. Зуур хүнсээ барж, Хачэ-д алт гуйх бичгийг Ари-д илгээсэнд Вандэ бээр их алтыг өгч илгээгээд «Хэмжээт чимэг36»-ийг орчуулагтун хэмээн өчсөнөөр, бандида Галданжалбуу хийгээд Ог бээр орчуулав. Хачэ-д 17 жил үнэхээр судлав. 

	Жич Төвөдөд ажраад, Бумпраг-сүмба хийгээд Сумадигирди хоёроос ном суралцсан. Балбад ч бас нэгэн удаа ажирч, Адулабазар, Барэндра-рүзи тэргүүтнээс тарнийн номыг сонсов. Жич Төвөдөд өөд болж, олон орчуулга зохиосныг ч ариутгажээ. 

	Орчуулга зохиосон хэмжээг Долүнба бээр “Дээд номыг орчуулахад эрхийг олсон, «Ялгуусан эх»-ийг хоёр, «шастирын гол», «Нэг бум тоот», «Гурван түмэн тоот», «Долоон мянган тоот» үлэмж сэлтийг орчуулав” хэмээв. Лхас, Самъяа, Нялгантог, Занжолхар, Анлам-ийн шинэ Нюгү тэргүүтэнд номлол зохиох цагт мэргэд тойд хувраг хурсаар Лхас-т 13700, Самъяа Гантог хоёрт 13000, Жанхарт хоёр түм, Анлам-д нэг түм гэвш хийгээд хоёр түм эцэг эх егүзэр цуглажээ. Тусгайлан номчны тоо ч «Чимэг» хийгээд «Дээд номыг номлогч» 55, Эшийн номыг өгүүлэгч 1575, нийт хуйлуулснаар 1885 болов. «Хэмжээ» (Цадма), «Майдарын ном», гол үзэл тэргүүтний тийн номлол олныг зохиожээ. Зургаан барамидын явдал бүгдийг төгс эдлэгч тэр их садва тэр Үй Зан-д 17 жилд амьтны тус үйлдэж 51 насандаа Самъяа-ийн Мари-ийн уулын дэргэдээс Төгсбаясгалантад ажрав. 

	Тэр мэт номын жасаа урьд хожид үйлдсэн нүгүүдээс Цастны оронд шавийн чуулган хязгаарлашгүй болсон ч, Шанцэй Бончойгийн лам, Долүнба Лодойжунай, Чүн Ринчэндаг, Брэ Шэйравбар дөрвүүл ахмад дөрвөн хөвгүүнд алдаршив. ганба-шэү, Гонбу-ражан, Шамбо Мэдиг, Мэлханцэр, Маргайлан, Догжао, Дрэво Чог-ийн лам тэргүүтэн олон ажирсан болой. 

	Мөнхүү лозава бээр Жовуу-ийн номуудыг Хүво-оос сонсож, мөрийн зэргийн шастирыг ч зохиов. Хүво-ийн сургуулийн дандар үндсэн сэлт нь Жовуу-ийн гол ёсыг баригч мөн болой. Ог их лозава бээр «Гол үзлийн увдис» хийгээд «Өчүүхэн үнэн» хоёрт ч хураангуй утгат нэжгээдийг зохиов. «Гол үзлийн увдис»-т түүний зохиосон хэмээлдэх дэлгэрэнгүй дигга (тайлбар) нэг үзэгддэг нь Долүнба-ийн гарчигт үл үзэгдэнэ. 

	 

	 

	Долүнба Лодойжунай: 

	Долүнба Лодойжунай өчүүхний цагт Жовуу эцэг хөвгүүнийг шүтсэн. Тэр өөрийн шашны зэргээс “Би бээр Жовуу богдод номыг нэгэн удаа асуухад хутагт Насад уйлагчийн хичээнгүй мэт үйлдсүгэй хэмээн номлоод, багшийг товчилбоос бус юу ч саналгүйеэ туулсан бодийг тусад хэрэглэн үйлдсүгэй” хэмээн зарлиглав. Бас итгэл явуулах үед “Миний лам нь тахил лугаа сэлтийн гурван мандлыг үйлдүүлэх” хэмээн номлосны гэвш хийгээд лам нь мөнхүү Бром мөн хэмээн Наачан бээр номлосон үзэгдмүү. 

	Нүдний нитэд очир огторгуй дээлтийг сонсоод, Хамба Лүнба хийгээд Бодоба-аас ном сонсоод багш хэмээн дуудсан амуй. Бас Жовуу-аас үндэслэсэн ном хийгээд бус судар тарнийн гол олонхыг Ог Хүвон хоёроос сонсож сурснаар, тарнийн бэлгэ чанарт маш мэргэжээд бичгийг ч олонтоо зохиолоо. Ялангуяа «Шашны зэрэг» их өчүүхэн хоёр хийгээд Жовуу-ийн өчүүхэн шүнгүүд голлосон «Номын гарц зуут»-д гол утгыг тайлсан хураангуй дигга-г ч зохиосон болой. 

	Насны эхэнд эд агуурсаар ядуурах болсонд Гүнба Лхаржэй бээр Цагаан Замбалын бүтээлийн зүйлийг өгснөөр, нэгэн удаа Долүнбагийн цагаан аяганы дотор “Замбал эрхэн нөхөд тавуулаа бодитой ирснийг бус хүмүүн бээр үзэх буй за” хэмээн нууж гараар хашив. Гүнба-ийн амнаас “Тиймийг үйлдэх хэрэггүй. Бусад бээр үзэхийн дамжиггүй хэмээн номложээ. 

	Тэндээс туурвиж Долүнба-д олон хуврагууд хурж, буян хишиг нь дэлгэрч, Бринлхай-ийн бухар хийдийг барив. Түүнд Ог лозовагийн номын ширээ зүрхэн болсон суваргыг байгуулав. Түүний хумхад нэгэн их хоосон тогооны дээр зандны тороор бүрхэж, түүний дээр Ог лозовагийн цацыг зүрхний хуурцагт оршуулав. Тогоон дээр өмнө зүгийн нүхнээс модон цорго засаж тавив. Хожим Долүнба 80 наслаад нөгчихийн цагтаа “Миний шарил аль гарсныг шамшаалгүй суваргын өмнөх нүхэнд орхигтун” хэмээн гэрээс үг захисан болой. Биеийн хүүрийг хайлах цагт Чаг ринцүлийн өвөрт баруун мутар хийгээд Самхаба-ийн өвөрт хүүрийн байшингаас зүрх дээш үсэрч гарав. Тэндээс гэрээс үг ёсоор шарил нугуудыг суваргын нүхэнд орхисноор тогоо дүүрч нийлсэн гэдэг. Түүний шавь ч Дэнба лозава Чүлтэмжунайва хийгээд Горүв Чагдон хэмээн алдаршсан Ринцүл хийгээд Чава Чойжисэнгэ, Самхаба тэргүүтэн мэргэд тойд олон болой. 

	 

	 

	Шанцэй Вонба37: 

	Их лозавагийн орон ширээг 32 жил хүртэл тэтгэж амьтны тусыг үйлдсэнээр мэргэн шавь Чава чойжисэнгэ хийгээд Нянбран Чойжи-иш тэргүүтэн олон төрөв. 

	 

	 

	Нянбран: 

	Явдлын зүгт маш мэргэн болоод явдлын бичгийг (игчаа) ч зохиож олон шавь нарт номлосноор, энэ багш явдлын зүгт их ачтай хэмээн алдаршив. 

	 

	Чава: 

	Нэүтог-ийн орны ширээг эзлээд, үйлсийг тэтгэснээр олон хурал хураад, шавь нарын дээд найман аймаг их тэргүүтэн гарсан болой. 

	 

	 

	Брэ Шэйравбар: 

	Жэгийн хуучин орон хийгээд бус орнуудад ч номын суурийг эргүүлээд, билиг барамидын судар хийгээд шастир хоёуланд нь их номлолыг зохиов. Ном номлох цагт тэнгэр нүгүүд ч ном сонсохоор ирдэг хэмээн алдаршив. Шавь нар нь Дод Гонжогхар хийгээд Ар Жанчүв-иш тэргүүтэн төрсөн. 

	 

	 

	Ар Жанчүв-иш:

	Намзивдэн хийгээд Шү Гунгаарава нугуудад номлол сонсол үйлдсэнээр бичиг дэлгэсэн хувраг нэгэн цагт найман зуу төдий хурав. Ихэд алдаршсан Гарчүн Ринмо тэргүүтэн ажирсан болой. 

	 

	 

	Чүн Ринчэндаг: 

	Нянро тэргүүтэнд номлол сонслыг үйлдсэнээр Додлүн Жамар хийгээд Дагба Хачэ тэргүүтэн шавь нар олон мэргэд болсон үзэгдмүү. 

	Товчилбоос Жовуу бээр эш үзүүлсэн мэт Ог Хүвон-ийн орон ширээ Санпү Нэүтог-т шүтэж, энэ Төвөдөд аймаг савын номлол ихэд арвидан дэлгэрээд өнө үүрд болсон болой. Ог Лэгшэ-ийн шавь бодисадва Шэйравжалцан-д шүтэж, Жовуу эцэг хөвгүүдийн нууц ном ямар мэт тарсныг хойно номломуу. 

	 

	 

	Бан донба Жанчүвжалцан: 

	Бан донба Жанчүвжалцан нь Гэвш донба лугаа Сэвзүн-ийн нүдний нитэд ном сонссон ах дүү мөн тул Гэвш донба бээр Бан донба-д, 

	Нетан сайн орон болоод, газар дулааны тулд чи бээр Жовууг түүнд залах хэрэгтэй. Таны хурлын эхийг байгуулагтун хэмээн зарлиг боллоо. Бан донба бээр багшийн зарлигийг бүтээж, Самъяа-д бүгд чуулсны газарт “Адиша нь минийх мөн тул хэн ч бүү хамаарагтун. Би залсан мөн” гэх үг илгээв. Хүвон бээр Жовуу-г эчнээ урвуулж, түүгээр Танбочэ-д өөд болов. Тэндээс жич өөд болж Самъяа-д сууваас Бан донба бээр Самъяа-д 200 морьт цэргээр угтахаар ирэв. Түүнд Жовуу багш шавь баясаж, Самъяа-ийн эхэнд ирж, Лхас-т өөд болж нэг жил суугаад, тэндээс Дог-ийн даваагаар Ерва-д залж суух цагт Бан донба бээр залахаар илгээснээр, Жовуу бээр “Луусны ачаа хийгээд морь адгууснуудыг Ерва Врогсан бээр тавьж суллав” хэмээн зарлиглав. 

	Тэндээс Нетан-д ажрах цагт Бан донба-д нэгэн уут арвайнаас өөр юмгүй байсанд, баян охин дүү буй нь өгүүлрүүн,

	— Чамд лозава бандидаг залахад эд юу буй хэмээсэнд, 

	— Ажирсанд зочлон хүндэлж хүрэх төдий буй. Адиша чандмань мөн тул тэр өөрөө ирэх болой. Чи өөрөө ч эд юу буйгаа өргөгтүн. Бид хоёулаа Жовуу-ийн тогоо тулганаас идсэнээр болох хэмээснээр, охин дүү бээр Бан донбагийн нөхөр хамсаа болж, Жовуу багш шавьд сайн зочлол хүндлэлийг бүтээв. 

	Бан донба-ийн ертөнцийн номт Жанба нар бээр Жовуу-д мөргөхийн бэлэгт илжгэнд арвай ачиж, Жан-аас Нетан хүртэл цуваа болгон өргөв. Тэндээс охин дүү бээр Жовуу-ийн зоогийн тогоо тулганаас идсэнээр Бан донба, 

	— Чамд сүсэгтний идээ үл шингэхийн тул чи өөрөө эрж ид хэмээн зарлиг болов. Бан донба бээр Их нигүүлсэгчийн урт тарнийг уриад, адистидалснаар адистид маш их болсон тул, Жовуу-ийн амнаас,

	— Бан донба-ийн тарнийн дуунаас адистид үл болов. Тэр сайн санааны адистид мөн хэмээн зарлиг болов. 

	Мөнхүү Жовуу-ийн нэг мутар чилсэнд “Бан донба үүнд адистидлан үйлд. Чи сайн санаат” хэмээн зарлиг болов. Товчилбоос Жовуу-ийн зарлигийн ачаар Бан донба-д бодийн сэтгэл төрөөд, Жовуу гаслангаас нөгчихөд Ор-ийн бухар хийдийг байгуулж, тааллыг огоот дүүргэн зохиов. 

	 

	 

	Налжорба Юндэнжалцан: 

	Бусдын сэтгэлийг мэдэх хийгээд ширваны газрын эрдмүүдийг олж самади хотол төгссөн буй. Хойно Гэвш донба-д шүтэж мөрийн зэргийг бясалгал болгон зохиогоод Раадэн-д нөгчив. 

	 

	 

	Ог Жанчүвжунай: 

	Лүмэй-ийн увадинийн дөрвөн хөвгүүний нэгэн хэмээн алдаршив. Ерва баран, Шүе Гунгаарава, Немоцамиг, Сандинба тэргүүтэн орон шүтээнийг барив. Ерва-д Жовуу-г залж агуу их хүндлэлийг үйлдсэн бөлгөө. Цагаан дар эхийн бүтээлийн арга хийгээд түүний сахих хүрд тэргүүтэн олныг айлдаж, лозава бээр орчуулав. Тэр цагт Жовуу-г дагасан сэтгэл төдийтний үзлийг баригч нэгэн өчүүхэн бандида буй бөгөөд, түүнээс Ог бээр хутагт арван зургаан батад агчийн залбирал хийгээд бүтээлийн аргыг хоцролгүйеэ өчив. Түүнээс Бодоба бээр сонсож, энэ Төвөдөд аху шүтээний (батад агч) ном машид их дэлгэрэв. 

	 

	 

	Ерва-ийн Шанзүн-ишвар 

	Ерва-ийн Шанзүн-ишвар хэмээн алдаршсан түүний их эрдмийг өгүүлж үл дуусах боловч, Жовуу-ийн зарлигчлан бүтээлийг зүрхэнд үйлдсэнээр, мөнх бусыг үргэлжид сэтгэлийн үндсэнд төрүүлж, өчүүхэн төдий чилээрхэхэд “шалтагласан бөлгөө. Эдүгээ үхэх бололтой” хэмээн зарлиглана. Бага сага эдэд ч бусдад зорьж “Эдүгээ би үхэхийн цагт чи үүнийг ав. Эдүгээ түр зуур би зээлэх хэрэгтэй” хэмээдэг. 

	Лха лам Жанчүв-од бээр түүний нойрсох байшин хийгээд зохиол явдлыг үзээд “Би бээр эцэг дээдэд удаан сонсох болсон” хэмээн өгүүлж бас бас дахисанд “Бинавадтыг сонсох хаа буй” хэмээв. “Танд ямар эрдэм “ хэмээж бас бас асууснаар урьдах хоёрт алгасан орхив. Тэр их хүн тул хойно, түүнд өчүүхэн төдий буй хэмээх нэгнийг ам алдав хэмээн зарлиглав гэдэг. 

	Түүний нүүрийг үзэхээр ирсэн хотлоор үзмэгц, Ерва Шанзүн хэмээх амнаас буй амуй гэдэг. Бас нүүрийг үзсэн хотолд,

	— Таны өөрийн оронд өвгөн үгүй буюу хэмээн зарлиг болж, хотол бусад бээр өргөл хүндлэл үйлдсэнд, би нэгэн эмгэгт өвгөнийг сэтгэлдээ санах болой. Нигүүлсэхүйг үйлдсүгэй хэмээн номлосонд, 

	— Шадар оршигч бээр нигүүлсэн үйлдсүгэй хэмээхэд, 

	— Тиймийг бүү зарлиг бол. Чихэнд ч болов сайхангүй хэмээснээр, 

	— Тийм бөгөөс үл нигүүлсэх буюу. Орон нь бөглүү хол, өтөлж хөгширсөн, эмгэгээр баригдсан түүнийг нигүүлсэх бус буюу хэмээн зарлиг болж, эд зүйлээ хийдэг сав нь байшингийн хажууд ухсан нэгэн цонхны нүхнээс бусад үгүй. Хүн бээр эм өргөсөн цагт ойрын шавьд “Жалбададба үүнийг хадгалан үйлдэгтүн. Өөрөө хэрэгтэй цагт эдэлмүү” хэмээн зарлиг болно. 

	Бус гуйлгачин ирвээс, 

	— Аяа ах дүү буй за. Жалбададба түүнд тустай эм өг хэмээн номлоно. 

	— Эм бидэнд өөрт хэрэгт бус буюу хэмээснээр, 

	— Чи бээр намайг хуурч эс өгөв хэмээв. 

	Лхачүн донба бээр нэжгээд өчүүхэн номыг айлтгасанд, багшид дуудахын эрх үгүй, нэгэн удаа “Багш нэг үйлийг алдсанаар, дээд их хүмүүн хотлыг өөрөө муу болгох бөлгөө” хэмээн зарлиг болж буруушаав. Зүрхний хүнгэнэхүйгээр манзуширыг урьсанд, зүүдэнд нь Майдарын өлмийг ноцоод, ямагт энэлэн шаналахыг зүүдлэв хэмээн зарлиг боллоо гэдэг. Бодоба-ийн амнаас “Тэр нь хэмжээгээр манзушир мөн болмуй. Майдарын өлмийг ноцоод энэлэн шаналагч тэр зүүд нь хойдод Төгсбаясгалантад Майдарын нүдний нитэд төрөхийн зарлиг мөн” хэмээв. 

	Биеийн махбод амаргүй цагт зооглох юм өгснөөр, 

	— Та бээр надад идээ бүү өг. Буяны барилдлагыг үл чадах бие амьд суухын хэрэггүй хэмээн зарлиг болов. 

	— Биеийн чинээнд өчүүхэн тустай хэмээн өчсөнөөр, 

	— Ай тийм нь мөн хэмээв. Гүрмийг үйлдсэнд, 

	— Та түүнийг бүү үйлд. Түүгээр нас уртдавч, буяны барилдлагыг үл чадах эвдэрсэн биеэр суувч хэрэггүй хэмээн номлосон тул,

	— Тэр бидний буянд зорьсон бөлгөө хэмээн өчсөнөөр, 

	— Ай тийм нь мөн хэмээв. Нөгчихүй цагт Жалбададба бээр чилээний боол үйлдэхийн цагт лимбэний сонсголонт уянгатай сайхан нэгэн дуу сонсогдсонд “Эс унтсанаар хий хөдөлсөн буюу” хэмээн санасанд, завсарх нугууд ч лимбийг хоёронтоо нийлүүлж татсаны дуу сонсголон уянгатай хэмээлдэв. 

	 

	Тэндээс ихэд удалгүй маргааш нь “хайнагийг цагаан ууланд илгээлгүй тавигтун” хэмээн зарлиг болсны шөнө гаслангаас нөгчиж, маргааш хайнагт хүүр ачиж, залахад хайнагаас нулимс цувиран гарав гэдэг. Бодоба-ийн амнаас “Төвөдийн хан оронд үнэнхүү голтой үхэхийг сэтгэлд төрүүлсэн нь манай багш Шанзүн болой. Тэр цаг насад үхээрийг сэтгэлд таалж, үйл бусад юуг ч үйлдэлгүйеэ ямагт ном үйлдсэн мөн тул, бид тус тусдаа ч аль болох тэр мэтийг үйлдэх хэрэгтэй” хэмээн зарлиг болов. Үүний шавь ах дүү гурав тэргүүтэн мөн. 

	Жовуу бээр Шанзүнд,

	— Үхэхийн дээр гэмшилгүй нэгнийг үйлдэгтүн. Үхэхэд нэрийн төдийхнөөр ч нэгэн тустыг үйлд” хэмээн номлосон бөлгөө. 

	Их эзэн чанарт энэ ч ямагт тэр мэт зохиосон амуй. Хэсэг бусаг зарлиг увдист Олгодба Ишвар-д увдис номлосон нь ч энэ болой. 

	 

	 

	Найдан чэнбу Гаваа Шагжванчүг: 

	Базүн Лодойванчүгийн увадини. Гэвш донба бээр Ари-аас Төвөдийн их хүмүүн нүгүүдэд зарлиг тамга үйлдэх цагт, тэрээр их хүмүүн нүгүүдийг дуртгалгүйгээр, Жовуу-г залахыг их чухаллан Манюл-д залан ирж, түүнд номын асуулгыг олонтоо өчлөө. Хойно тэр өөрийн орон Ланбажилпү-д ч хүндлэл үйлдээд, Жовуу-ийн увдис олон буй боловч, Эрхэн дар эхийг бясалгал болгов. Хү Ог Бром гурвын зүрхний хатангатгасан орон болой. Ялангуяа Гэвш донба-ийн таалал ямар мэтчилэн бүтээгээд, амьтны тусыг агуу ихэд үйлдэж, Лүншод Ар-д гаслангаас нөгчсөн болой. 

	 

	 

	Жалжи Шан чэнбу: 

	Лүмэй-ийн увадинийн дөрвөн хөвгүүний нэг өрөөсөн. Нэр нь Доржванчүг. Жаллхахан тэргүүтэн олон бухар хийдийг байгуулав. Гэвш донба-ийн увшийн суртал өгсөн багш болой. Жовуу-г залаад Манюл-д ажирч ном айлтгасанд “Бурхныг бурханд барь. Голлон үзлийг судлан үйлд” хэмээх увдисыг номлов. Бас хүсэгч арван гурав, мэдэн үйлдэхийн аймаг ном, адилтган үйлдэхийн дөрвөн үлгэр, магадлан буулгахын дөрвөн ном, үзэгдлийг сэтгэлд магадлан буулгах тэргүүтэн увдисыг олон сонсжээ. 

	 

	 

	Гарми Ёндон-юндэн: 

	Үй-н арван нэгэн их багшийн нэг. Олхаа Зинчи-ийн бухар хийдийг босгов. Ари-д Жовуу-г залж ирээд олон номыг сонсов. Жовуу-г Самъяа-д суух үед ямагт тараг сүү зооглохуйг сургаж өчив. Түүнээс «Найман мянгат»-ыг өчихийг голлож авидарма-д мэргэжсэнээр, Хү багш тэргүүтэн шавь нар ч олон гарав. 

	 

	 

	Мал Шэйравсэмба: 

	Ба-ийн увадинийн хөвгүүн. Додлүн Цатог-ыг босгов. Жовуу-аас олон ном сонсож бясалгаснаар хөмсөгний завсраас гэрэл гарав. Түүний хойно сэтгэлд оруулж бясалгаснаар олон улс ордыг үзсэн тул, Жовуу-д, 

	— Мөрд болох буюу хэмээн айлтгаснаар, 

	— Амирлан ахуйн хувь зохилдуу мөн. Бэлгэ чанар лугаа төгссөн лам бээр даган бариваас мөрд болох хэмээн номлов. 

	Бас нэг үе Нетан-д Жовуу-ийн нойрсох байшинд ажирч сэтгэлийн онолыг өргөхөд Хү бээр эчнээ сонсоод “Бодисадвагийн газрыг олсон нь илт бөлгөө” хэмээн санаад, түүнийг гадна гарсны хойно Хү багш бээр Жовуу-д, 

	— Тэр хэн бэ? Онол хэдий чинээ буй? хэмээн айлтгаснаар, 

	— Мал Шэйравсэмбаа хэмээх их хөлгөний барилдлагын мөр илтэд ойр оршсон нэгэн хэмээн номлов. 

	— Тэр хаа одов хэмээснээр, 

	— Тэр хурдан хөлийн шидийг олсон тул Лүншодар-ийн даваанд хүрч одлоо хэмээн номлов. Энэ Жана-ийн хувилгаан мөн. 

	Бас Жовуу-ийн шавь Зандод-оос Брагдон их бага хоёр, Лэнброг хоёр, Шагжа-лодой, Шанначүн донба, Жураа донба, Жанжан донба, Рэнаг донба, Лхавми донба, Шэн багш Юндэнжамц, Гойдонзан, Лхаржэ Самдан, Гонбададба лам, Жүйдончойжал тэргүүтэн бөлгөө. Жовуу-ийн ачаар Төвөдийн хан оронд сэтгэлийн үндсэнд ялгамжит төрсөн хийгээд дээд хийгээд нийтийн шид олсон бодгальс сэтгэшгүй түгээмэл гарсан болой. 

	Чүнбо налжор бээр Энэтхэгт ажрах замдаа Жовуу лүгээ золгож, номын барилдлагыг өчив. Марба Лхобраг бээр Энэтхэгт хойд ажирсны замд Жовуу лүгээ золгож, «Эрдэнийн эрих»-ийн авшгийг сонсжээ. Нароба-ийн явдалд ажрав хэмээн алдаршсан ч “Жовуу Энэтхэгээс ажрах цагт Нароба ажирсны хүүрийн яс барьж ажирсан” хэмээн «Жовуу-ийн цадиг»-т буй. Тиймээс бас Марба бээр хойно нэжгээд Нароба лугаа золгосон нь Бацав лозава багш Зандрагирди лугаа золгоход таалсан мэт, богд Нароба-ийн бэлгэ билгийн бие лүгээ золгоод, түүнээс увдис олсон нь сааралгүй болой. 

	 

	 

	Хам-ын ах дүү дөрөв: 

	Хам-ын ах дүү дөрөв нь Их егүзэр Жанчүвринчэн, бясалгалч Ванчүгжалцан, егүзэр Шэйравдорж, Чагдор донба нар болой. Заримууд Жамбилодой лугаа тав хэмээдэг. Түүнд Жовуу-ийн амнаас “Сайн сэтгэлээр үйлдэхгүй бөгөөс сонсох, санах, бясалгах гурав юу ч тусгүй. Сайн сэтгэлийг сайтар үйлдэгтүн” хэмээн номлосон мэт мөнхүү түүнийг бясалгал болгосноор, Жамби Налжорба хэмээн алдаршлаа. Бодит нэр нь Лодойвар болой. 

	 

	 

	Налжор Шэйравдорж: 

	Егүзэр Шэйравдорж нь Жовуу-ийн олон увдис буй боловч, ялангуяа тогтсон таалалд идийг гаргав. Бясалгал нь зургаан үсэгтийн гэгээнийг үзээд, Жовуу-г гурван жилд шүтэв гэж алдаршив. Нэгэн удаа маани урьснаар амнаас гэрэл үргэлжлэн ирэхүйд Их егүзэрийн амнаас “Энэ их бясалгалч мөн ч жаргалтайяа. Бодийн сэтгэлд эрхшээсэн буй” хэмээн зарлиг болов гэдэг. Жовуу ажирснаас Санпү-д сууж бясалгалыг нэгмөсөн үйлдэв. Түүн лүгээ егүзэр Чагтичог сэтгэл янагийн тул Санпү хийгээд Раадэн хоёрт нааш цааш явалцах болоод хүнсний гурил аваачих хэрэггүй хэмээн зарлиг болсон бөлгөө. Хурдан хөлийн рид хувилгааныг олсон гэж алдаршив. Гэвш Жана-ийн лам мөн тул их бясалгалч багш (ловон Гомчэн) хэмээн дуудмуй. Санпү-д нөгчсөн тул хүүр оршуулахын газар нэгэн өчүүхэн суваргыг Санпү-ийн эргэх замын баруун зүгт эдүгээ ч оршин буй. Дээдчүүлд түүнийг Санпү-д бие арилав хэмээн алдаршсан бөлгөө. Ог-ийг ямагт Санпү-ийнх хэмээн үл мэдмүй. 

	 

	 

	Чагдар донба

	Ер Жовуу-ийн олон увдисыг мэдэвч, ялангуяа барамидад ид чадал хэтэрхий. Чагдар нь Жовуу-ийн тусгаар онцгойлон соёрхсон ламын увдис хэмээхийг нууж бүтээсэн бөлгөө. “Шажин доройтох цагт урих хэрэгтэй. Чиний билиг маш ихийн тулд би ямар мэт номлосон мэт үйлд. Бусад бээр үзүүлэвч эс мэдсэн тул, түүнээс нэгнийг онцгойлох буюу хэмээн санана. Чи асрахуй нигүүлсэхүй бодийн сэтгэлийг бясалгагтун” хэмээн номлов. Бас Гэвш Чагдар тэргүүтэн төвөдийн зарим багш нар, 

	— Жовуу-г урьд ямар мэт төрөл авсан, хойд алинд төрөх, бурхан ямар мэт болох нэгэн түүх үлгэр бичигт бичье хэмээн айлтгасанд Жовуу-ийн амнаас,

	— Та бээр «Шүхэрт»-ийг уншиж эс үзсэн буюу. 

	— Үзсэн бөлгөө хэмээн айлтгаснаар, 

	— «Шүхэрт»-д “Таслах болой. Гадсаар шаамуй” хэмээх нь тотгорыг чадалгүй болгожээ. Түүнчлэн зарлиг хийгээд ламын увдист үгний гадас шааснаар адистид түрдэх болой. Тиймийн тул үгийг барих ба утгыг мэдэхэд бичигт бичих зохистой бус хэмээн номлов. Чагдар шамдан үйлдэж, эрдмийг нуухаар бүтээсэн мөн болой хэмээн зарлиг болов. 

	Нетан-д Жовуу бээр төвд багш нарт барамидыг эн тэргүүнд бандидагийн номлохуй ёс, түүнээс мөнхүү Жовуу-ийн тааллыг дөрвөн үүднээс хөтлөхийн ёсыг номложээ. Үүнийг цээжээр бичиж зохиосон Хам ёсонд алдаршсан барамид үзэгддэг нь урьд их хүндтэй чухал болсон амуу. Жовуу нөгчсөнөөс Раадэн-д ирээд, донба-ийн шавь болов. Ах дүү гурвын ч багш болж, хожим Хам-д нөгчив гэлцдэг. 

	 

	 

	Гэвш донба

	Жовуу-д олон шавь нар гарсан боловч, ядмын эшийг үзүүлсэн, мөнхүү Жовуу бээр адистидалсан тул Төвөдийн орны шашны ураг садан болсон нь Гэвш Донба хэмээн огоот алдаршсан тэр мөн. Түүний хаана төрөл авсны язгуурын ялгамж нь “Цаст уулын эрихсээр огоот хүрээлсний орон шүтээн, Таван өрвөлгөт их тэнгэр бээр шүтсэн энгэр, ноён язгуураас Бром хэмээн маш алдаршсан, эрхэний язгуурт төрсөнд мөргөмүү” хэмээн номлосон мэт, Вүрү38-ийн умар зүгт их тэнгэр Танлха өлөг даваа, Додлүнгийн эх, Зужэмо-ийн орны газрын хувьд эцэг Шиняг-ширпэн хийгээд эх Хү-одсаланжигма-ийн хөвгүүн болон модон эр луу жил төрсөн. Омог яс нь ноён язгуурын дотор Бром. Түүний дотор аймаг Нүва. Түүний дотроос Дагсүм бөлгөө. 

	Түүний эх урьдаар үхэж эцэг нь нэгэн хойд эхийг авчээ. Нэгэн өдөр хойд эх нь үнээ саах үед нялх хөвүүн бээр цохисон тул үнээ үргэж, сүү асгараад хойд эх нь зодов. Мөнхүү хөвгүүн нялх цагаас сэтгэл их хүчитийн тул “Үүн лүгээ нөхөцсөнөөс морь мал адгуулах ч жаргалтай буюу” хэмээж босож одов. Шүрү-д нагацын газарт 13 насны хэрд ажраад, гэвш Юнчойган хэмээхээр уншлага бичлэг заалган суралцаж, түүнд дөрвөн жил шавилав. 

	17 наслах цагт, эрхэн Сэвзүн Ванчүгшоннү хэмээгч Дүмжийн их увадини хөвгүүн, Энэтхэгт зорчихыг сэтгэлдээ дурлан ажрах лугаа учран маш сүсэглэх болжээ. Сэтгэл булаагдах мэт болж, эрхэн зургаан үсэгтийн увдисыг өчив. 

	Тэндээс Сэвзүн дээш зорчин Балбын оронд ажирч, бандида лугаа номын үг өгүүлснээр Сэвзүн-г ялав. Гадаад ёсны зөн билгээр тэмцсэнд Сэвзүнг эс чаджээ. Түүнд Сэвзүний таалалд “Гадаад ёстон бээр муу үйлдэх вий” хэмээн айж “Энэтхэгт ч надаас мэргэн үгүй” хэмээж жич харьж ирсэн лүгээ хамт уулзаж, бараа болон дагахыг өчсөнд “хойд жил худалдаачин лугаа нөхцөж ир. Эдүгээ бээр дагуулбаас нялхсыг хулгайлж дагуулав” хэмээлдэх болно хэмээв. 

	Тэндээс Жал-ын Шан Нанамдорж ванчүг-аас увшийн санваар авч, нэрийг Жалби-жунай хэмээв. 19 насандаа худалдаачин лугаа ханилан Хам Данма-ийн оронд Сэвзүний нүдний нитэд ажрав. Гэрийн дотоод үйл гурил тээрэмдэхээс аваад гадаад үйл олон морь адгуусыг өдөр туж услан адгуулж, шөнө туж сайн морийг унаад саадгийн хатгуур мэт үйлдэж харуул үйлдэв. Тээрмийн дээр бичгийг тавьж үзэх зэргээр сургуулийг ч үйлдээд, гурил тээрэмдсээр гарын алга нь шарын хүзүү мэт болов. “Эрхэн Сэвзүн тэр эд хэрэгтэнд тачаах ч үгүй, өгч эс үйлдвээс дургүйцэх ч үгүй. Сэвзүний үйлийг үйлдэхэд бэрх үгүй” хэмээн зарлиг болов. Мөнхүү анх тэргүүнээс ламд сүсэглэсэн тул Насад уйлагч адилаар чимээ гаргасан эс гаргасан ялгаагүй. Сэвзүн-ээс «Ум» хийгээд «Явдлын зүг» хийгээд хуучны нууц тарни тэргүүтэн олныг сонсож, түүнтэй ном булаалдсанаар Донба үл дийлсэнд сайн номч хэмээн алдаршив. Хуврагууд бээр морь маллах хийгээд хуурсан гурил тээрэмдэхээс гаргаж, Хү Ог Бром хэмээх гурав бээр Хам-д алдаршсан болой. 

	«Магтаал»-д “Эш ухааны номууд хотлын дээд эрхт, залуугийн гэгээнд Шоннү-норсон мэт, бишрэнгүйгээр шүтэхийн тул, ламын шадар өргөлд хэтэрхий мэргэнд алдаршсанд мөргөмүү. Тэр цагт ламын өлмийг нь оройгоор чимж, хотол ухааны оронд ундаассанаар ус мэт бөлгөө. Ламын эд агуурсыг сахихад их хүчит ягчис мэт болсонд мөргөмүү” хэмээв. 

	Түүнийг нэгэн үед Дү Намхай хэмээхээс авидармыг сурав хэмээн зарим түүхэнд номлосон үзэгдмүү. Тэндээс сэтгэлийн таалалд “Чөлөө учралт хүний бие олохуйяа бэрхийг олсон энэ цагт, нэгэн номыг үргэлж үйлдэхэд энэхэн төдийхнөөр болох буюу үл болох буюу. Энэтхэгийн нэгэн мэргэнээс асуухын завсарт хэлмэрчлүүлэх хэрэггүй” хэмээн таалж, бандида Даеи-цэрма хэмээх нэгэн ирсэнд, санскритын хэл хийгээд энэтхэг бичгийг суралцсанаар сайтар мэдлээ. Тэр бандида нь Смрити Жняна-гирди мөн хэмээн Чим чэнбу бээр номлов. 

	Түүнийг «Магтаал»-д “Дурдахуй бэлгэ билгийн алдаршсан гэгээний дүрст, сарны мандал мэт илт үзэж, сайтар найруулсан гүмүда-ийн гэсэрийг39 дэлгэрүүлэн зохиогч, өгүүлэхийн эрхэтэд мөргөмүй” хэмээв. 

	Тэр цагт тэр бандидад,

	— Энэтхэгт эдүгээ их бандида хэн буй? хэмээн асууснаар, 

	— их хөгшин Нароба хийгээд Шантива хэмээх хоёр буй нь эдүгээ нөгчсөн буюу. Эдүгээ бандида Дивангар хэмээх хаан язгуураас магад гарсан нэгэн тойн буй бөлгөө. Тэр их болмуу хэмээлээ. Донба сэтгэлдээ “Түүн лүгээ золговоос баясах. Түүн лүгээ хэрхэн золгох” хэмээн санах болов. 

	Тэндээс Хам-д хорин жил хүртэл сууж судар тарнийн олон ном сонссоноор мэргэний туйлд хүрч гэнэн Чойнпэл хэмээн алдаршсан нь «Нигүүлсэхүйн цагаан лянхуа»-д “Умар зүгт шашинд маш сүслэгч гэнэн Чоймпэл хэмээх рид хувилгаан лугаа төгссөн ирмүү” хэмээсэн; «Санжай палбочэ»-д “Умар зүгт гэнэн Чоймпэл нэрт ирэх” хэмээн эш үзүүлсэн лүгээ зохилдох болой. 

	Тэндээс Жовуу Ари-д өөд болсныг жуулчнаас сонсоод Сэвзүнд Ари-д одохыг айлтгасанд, бичиг ачих нэгэн морь өршөөж ажирсан болой. хойд замаар ирэх цагт Ари-ийн Лха лам Хүвон бээр “Гагцхүү богд Жовуу хэмээх их бандидаг залж амуй. Тэр өнөд түдэлгүйеэ Энэтхэгт харимуй” хэмээлдэхэд, Жовуу-ийн нэрийг сонссон төдийгөөр өөрийн эрхгүйеэ сэтгэл хөдөлж, сүсэг бишрэл сэтгэшгүй түгмэл төрөөд, золгохоор ажрах хатуу дур төрөв хэмээюү. Тэр утгыг «Магтаал»-д “Холд оршивч цогт Дивангарын сонсголон гэрлээр зүрхний харанхуйг арилгаснаар, дээд төрөлхтөнд уулзахад илт баясагч, хүсэн дуршихын (’dun pa) эрхт болсон чамд мөргөмүү” хэмээв. 

	Тэндээс Согчү-ийн дээр өөд болоход нэгэн байшинд цуугьж байсанд,

	— Үүнд юун буй хэмээн асууснаар, 

	— Пранха-бэрчүн эцэг Бэрчүнгийн өр нэхэх хийгээд отгийн хүргэд цугласны ундаа буй хэмээн өгүүлэхэд, холоос ирсэн тул түүнд ундаа уухаар ажирсанд, Пранха-бэрчүн бээр,

	— Чи ном жасаанаас ирсэн нэгэн увш бөлгөө. Би Шан Пранха-бэрчүн хэмээх нэгэн их хүн мөн. Чи дээшид мөргө. Үнэг гялбалсан мэт нэгийг үйлд хэмээсэнд донба хэлснээр үйлдэв. Түүнд Бэрчүн номын үгэнд баясдаг тул олон номын үг хэлэлцэх цагт, Бром түүний үгийг зүйл бүрээс мухардуулснаар эргэлзээ төрж, 

	— Хам-ын доорх Бром багш хэмээгдэгч номч нэгэн увш буй хэмээх чи тэр мөн буюу хэмээн асууснаар, 

	— Мөн ч байж болох хэмээн зарлиг болоход тэр гайхан балмагдаж өөрийн доорх үст дэвсгэрийг авч Гэвш донба-д дэвсээд, нэгэн сайн морийг бүхэл хивээр ногт цулбуур хийж өргөв. 

	— Эдүгээ яавч мөргүүлснийг хүлцэл өчмүй хэмээж, ном өгүүлэлдэн өргөл хүндлэлийг үйлдэв. 

	— Раадэн-ийн орны хувь үүнд хийд барьж тахилын орныг үйлдье хэмээн айлтгасанд донба-ийн амнаас,

	— Би эдүгээ суух чөлөө үгүй Ари-ийн дээд эхэнд нэгэн их бандида ирэв хэмээлдэнэ. Тэнд одъё хэмээн зарлиг болов. 

	— Тийм болбоос тэндээс нааш өөд болж, миний тахилын орныг үйлдэх хэрэгтэй хэмээснээр, багшийн амнаас, 

	— Гурван гуйлгыг гуйх хэрэгт бөлгөө. Өгвөөс үйлдэх хэмээн номлов. 

	— Алиныг таалах хэмээн айлтгаснаар, 

	— Поддо-ийн хот үүнийг эвдээд нэгэн сүм хийд барь. Мах идээ хийгээд гурил идээний хямарсныг нийсүүл. Миний хойноос жич Ог Лэгбишэйрав хэмээх ирьюү. Түүнд номыг байгуул. Тэр эс ирвээс зүүнтээ Хүвон хурц үүт хэмээх буюу. Түүнийг залаад номыг байгуул хэмээв. Тэр өгүүлрүүн,

	— Хоёулыг хийж болмуу. Мах идсэний хямрал үүнд би хориглож болно. Урьд ч 60 сарлагийг идэж дууссан, тийм боловч үмх төдий ч үгүй. Эвсүүлж болох хэмээж гурван гуйлгыг ам авав.

	Тэндээс Жал-ийн Шан чэнбу сургуулийн багш мөн тул Гэвш донба бээр дагаж хүргэв. Гаваа их хүн тул Жамо40-ийн цайг өргөв. Лхавзүн Бодхиража тэргүүтэн Төвөдийн их хүмүүн нүгүүдэд хүндлэл үйлдэж, 

	— Эдүгээ Ари-д Лха лам Жанчүв-од бээр гагцхүү богд Жовуу хэмээх нэгэн мэргэн бандидаг залж байнам хэмээлдмүү. Түүнийг залах бөгөөс би ч нүүрийг үзэхийн өргөл эргэл үйлдэж өчил өргөмүү. 

	Гаваа Шагжванчүг-т: бэлэг бичгийг чинь гарт илгээх буй за. Тэр цагт дуртгаад Ладод-д угтаж ирэгтүн хэмээх нэгнийг өчсөнд Гаваа өгүүлрүүн,

	— Чи аль залахаар үйлд. Би бээр дуртгаж Ладод-д ирэхүйд угтсугай хэмээв. Түүнээс номт хүмүүн нүгүүдэд алт гуйхаар одсоноор, 

	— Эдүгээ өчүүхнээс өөр үгүй буй. Хойно ихээр өргөх хэмээн айлтгаснаар,

	— Бяцхан ч эдүгээ дурламуй. Бандида залармуу хэмээж, бяцхан боловч алтыг авчээ. Тэндээс балгадын хүмүүнд оролгүйеэ хойд замаар өөд болсноор үл танигдах замын учирт нэгэн навтархай дээлт банди ирж зам заагаад, цааш өчүүхэн одож, 

	— Амгалан морил. Эдүгээ Нашүд-ийн хямрал хөдөлснөөр би одох чөлөө үгүй хэмээж, Найчүвма-д яаран одов. 

	— Энэ Бэгар41 ч голтой номыг үйлдэгчинд нөхцөн үйлдэх буй хэмээв. Бас замаа эс олсонд нэгэн бух явсны мөрийг дагаснаар зам тодорхой болов. Тэр эрхэн дар эхийн хувилгаан мөн гэдэг. 

	Тэр цагт Жовуу-ийн сэтгэлд “Эх ёга бээр намайг хуурсан буюу. Миний увш эс ирэв” хэмээн санав. Жовуу багш шавь Бүран Жалшин хэмээхэд саатахын цагт, эрхэн дар эхийн амнаас “Эдүгээ ч гурван өдөр гурван шөнийн дотор хүртэл Төвөдийн их их увш ажрах тул түүнд адистидлагтун хэмээн номлов. Жовуу-ийн амнаас, 

	— Эдүгээ гурав дөрвөн хоногт миний урьд төрлийн шавь их увш нэг гозгор малгайг өмссөн ирэх амуй хэмээн зарлиг болж, дэрний дээр хумх тавьж, гурван хоносны өглөө увшид харуул үйлдэв. Өдрийн цаваас нааш эс ирснээр “Дар эх худал зарлиг болох арга буй буюу” хэмээн зарлиг болж, балгадын байшингийн завсарт ном үзүүлэхээр ажирсан хойно Гэвш донба багш шавь нөхөд ирсэнд хамаг нөхөд нь,

	— Эдүгээ өөрөө ажрагтун хэмээсэнд, 

	— Би их хөлгөний лам лугаа суугаад золгохыг нэгэн агшны урьд ч сонгомуу хэмээн номлож ерөөснөөр, Жовуу лугаа нэгэн замд золгон мөргөж, мөргөхийн бэлэг алтыг барив. Түүнд Жовуу мутраа донба-ийн тэргүүнд тавьж, санскритын хэлээр өлзий хутаг өгүүлээд, адистидалсан болой хэмээн зарлиг болов. 

	Түүнийг «Магтаал»-д “хиргүй сонсголонгоор төгс цогт Адиша-ийн, нэрийн төдий сонссоны даруйд хийн хүчээр, нарийн сэвсгэр модны унгас мэт42 ажирч, хоромхон буяны садныг үзсэн чамд мөргөмүү” хэмээн номлов. 

	Түүнээс нэгэн арьсан дээл өмсөж, Жовуу-ийн ойрын шавь болохыг асуулгүй Жовуу-д бараа болохын тул одов. Жовуу-ийн нойрсох байшинд ирж, хумх тэргүүтэн дээр тавьж авшиг өгөхийг сайтар өршөөлөө. Тэр цагт Гэвш донба бээр Жовуу-аас гурван асуулт асуув. 

	— Энэтхэгт бандида ямар мэт буй? Миний урьд үйлдсэн ном мөрд одсон буюу эс одсон буюу? Мөнхүү ламын нүдний нитэд сууваас ямар мэт болмуу? хэмээх гурван асуулт айлтгахад Жовуу-ийн амнаас,

	— Энэтхэгт олон мэргэн бандида буй. Би Төвөдөд ирэхэд дорно зүгт Бхангала-д өдөр бүр тасралгүйеэ шид ологсод гарсан буй за. Чиний урьдах тэр үйл нь ном огоот эс болов. Ламыг хүндлэхийн мөр болов. Эдүгээ чи энд суу. Миний охин тэнгэр дар эх бээр чамайг эш үзүүлсэн буй за. Миний зарлиг үндсэн үүнд адистид буй хэмээн номлов. 

	Түүнийг «Магтаал»-д “Дээд гэтэлгэгчийн нүдээр үзсэний төдийхнөөр эш үзүүлсэн хөвгүүн нь мөнхүү энэ болой хэмээн баяссанаар амьсгал уужирч дээр үгүйн авшиг өгснөөр, гурван үүдийг боловсруулан зохиосонд мөргөмүү” хэмээн номлов. 

	Тэр өдөр өглөгийн эзэн хуримын хувь нэгэн хэсэг тос өгснийг хайлж тэргүүний дэрэнд тавихад зул шөнийг дуустал мандав. Тэндээс “Эдүгээ Раадэн-д өнө удаан суухдаа шөнө дуустал зул мандахыг эс үзэв” хэмээн зарлиг болов. Тэндээс «Олонх аймагчин» ёсны бөс хөшгөөр шөнийг чадахад дурласнаар, тэр шөнөөс тэргүүнийг дэрэнд дэрлэж ухааныг суралцсан мөн хэмээн номлов. Өглөө бүр Гэвш донба-д тусгайлан таалж “Бодь мөрийн зул»-ыг нэгэн хувь зохиосоор нэг дуустал номлов. Барамид хийгээд нууц тарни тэргүүтнийг ч олон сонсгов. Гурав хоноод Жовуу-г Энэтхэгт өөд болоход донба бээр ирж,

	— Төвөдөд суухыг өчье гэсэнд, Жовуу-ийн амнаас 

	— Муу алдрыг тэвчин бүү үйлд хэмээх бодь сэтгэлийн гэм мөн тул Энэтхэгт одмуу хэмээж эс өршөөв.

	Тэр цагт Энэтхэгт Жовуу-г алтанд зорьж Төвөдөд одов хэмээх, үхэр адил төвөдүүдийн дунд хамаг ном хоосон чанарт мөн хэмээгээд суув за хэмээх, нууц тарни эхийн үндсээр амьтны тусыг үйлдсээр суув за хэмээх нэр болохыг арилгахын тулд Жовуу ч Энэтхэгтээ харихыг таалав. Лхавзүнба нь Жовуу-г суухуйд баясавч өчил өргөж туньсангүй, Гэвш донба ч хүчилж үл чадав. 

	Гэвч Гэвш донба нь хааны цаазат оронд төрийн их түшмэлийн төдий сэтгэлийн мэдэл ихтэй тул, бидний Лхас Самъяа тэргүүтэн сүм хийд, багш бодисадва, Камалашила тэргүүтний залсан олон Энэтхэг бичиг хийгээд мянган тоот хувраг өдий чинээ суусан тэргүүтэн олон түүх үлгэрийг сонсголонтойёо өчихөд, тэд бүгдээр,

	— Жовуу-г Төвөдөд ирэхэд баяссан бөлгөө хэмээн айлтгаснаар, Жовуу маш баясаж, 

	— Цөвүүн цагт өдий чинээ олон тоот ариун явдалтан Энэтхэгт ч үгүй амуй. Төдий чинээ оршсон бөгөөс ямагт магад дайныг дарагсад ч суусан бөлгөө хэмээгээд, булчингаа бавганан чичрүүлсээр Төвөдийн зүгт мөргөөд,

	— Тэд бүгдээр намайг ирэхэд баясах бөгөөс би ч ном төгссөн хуврагийн үгийг үл хугалмуй хэмээн тангарагласан мөн хэмээн номлоход Гэвш донба самбаа билиг төрж, Жовуу-д Төвөдөд ажрахыг айлтгаснаар Жовуу бээр ам авсан бөлгөө. Гэвш донба-ийн амнаас,

	— Би бээр тамд одон үл чадах. Багш батад агч үе үе чилж ядарсан сэтгэлд буй амуй хэмээн номлосноор Төвөдөд суухын эрх үл болмуу хэмээв. Жовуу-ийн амнаас,

	— Урьд нааш эс залаад, түүнээс цааш эс залсан. Би бээр хэлмэрчлэхийг судалмуу хэмээн хошигнон зарлиг болсон. 

	Түүнд донба-ийн сэтгэлийн таалалд “Төвөдийн их хүмүүн нүгүүд нөхцөж хамсан залах хэрэгтэй” хэмээн таалж доорх бичгийг өргөн илгээв. “Тэрэгний хэлбэр мэт Замбуутивийн ялгамжит жавхлан төгссөн Цаст уулын умар, Лохида мөрний зах эрдэнийн уг, нэр нь Цастан хэмээн алдаршваас их оюуны хүчин төгссөн догшин Төвөд хэмээх оршихын тул, хүний хаан их бодисадва их баатар олон нөхөр сэлтээр тус хүргэхийн аргад дээдийн номыг орчуулжээ. Сайн угаар сайтар байгуулсан хийд, Самъяа тэргүүтэн дээд оронд, урьд богд хувилгаан хааны тааллыг хангахын тул шашны рашааныг дэлгэрүүлээд, ялгуусны хөвгүүний их удирдагч, хүмүүний хаан Шагжагийн хөвгүүн, Лхавзүн Бодхиража лугаа урьд аяга тахимлагийн ёсыг өгсөн багш их тойн Ишлодой, их хөлгөний уг үндсийг бататган зохиогч их хөлгөт гурван зүйл Гаваа, нүд нээгч хоёр зүйл гэвшийг даган суралцагч төгс цогт арван хоёр, номын зүйлийг цааз мэт тэтгэн зохиогч өнийн их гол ёст, номын багш сэтгэлийн омогт Гаваа гарми ах дүү хоёр, их гэвш нүгүүдийн тааллыг тэтгэгч хотолд туст Ванчүгжалцан, батад агч Банжай-ринайва, Шага шон ялгуусны хоёр хөвгүүн, их мэргэн тойн хэмээн сонсголон алдаршигч, Лэгбишэйрав тэргүүтэн хутагтан аяга тахимлаг их хувраг, шавь нар өглөгийн эзэн нөхөр сэлтэд, увш Жалбижунай бишрэн зарлигийг өчих нь “Таны бодийн явдалд зэтгэр зовлон үгүй буюу юун. Товчлон хурааж гол утгыг өчихөд, Энэтхэгийн орны дээд мэргэн тойн, эрдэм хязгаарлашгүй дэлгэрэнгүй буй болоод бэлгэ билгийн хязгаарт нэр төгссөн, их мэргэн энд ирсний уг түүхийг та бээр мэдэх бөлгөө. Түүнд бодитой сүсэг төрж, Лхавзүнба зарлиг соёрхсон буй. Урьд нь Үй-д ажрахыг айлтгаваас “Цааш яарму” хэмээж зарлиг эс өршөөв. Хожим Балбын орны захаас Үй-ийн хуврагийн зан хэвшлийг асуугаад сүсэглэж мөргөн баясаж “Олон тоотой тэр мэт ариун явдалтан нь Энэтхэгийн оронд ч ховор” хэмээн номлов. Түүгээр би бодитой самбаа төрж “Та сүсэглэн мөргөх л бөгөөс” хэмээн бас бас өчсөнд “Би бээр хуврагийн тус бүтээгээд, зарлигийг хугалахгүй хэмээн тангарагласан тул, хуврагууд зөвшөөгөөд залахаар ирвээс одмуу” хэмээв. 

	Хурц оюут залуу аяга тахимлаг, лозава та нар дээд номыг чухаллан хэрэглэгчид зарлиг зөвлөлдөн зохилдож аль амраар урин залах олон морьт аяга тахимлагийн гэгээнийг үзэхүй аль амар цагтаа энд ирэн зохиогтун. Бас би дайсанд шүтэхүйн тарни хийгээд бус эндүүрлийн учраар шагшаабад доройтох тэргүүтэн гэм үзсэн тул би бээр туслахын санаагаар өгчилгөв. Үнэн дуршлаар өгүүлэх үүнд буян бус алин болох. Өөрийн ажигийг (атгаг) голлон барилгүйеэ сэтгэлийг нийсүүлэн хүлцэн зохио. Утга төгссөн эрдмийг өгүүлэхийн урьд, Шагжагийн аяга тахимлаг хуврагуудын нүдний мөрт, хотолд туслахын санааны буянаар бичиг үүнийг нийлүүлсний буянаар тааллыг сайтар бүтээгээд цог гарахын утга төгсгөн их дэлгэрэнгүйеэ хүсмүй” хэмээх бэлэг бичгийг гэвш Гаваа-ийн гарт өгсөн болой. 

	Түүнийг «Магтаал»-д “Богд цогт Дивангар-ийн бэлгэ чанар нь хязгаарлашгүй эрдэм хотлын сан мөн хэмээн, Төвөдийн орны мэргэд цугласанд илт дуурьсгаж хотлын сэтгэлийг булаан үйлдэгчид мөргөмүй” хэмээн номлосон болой. 

	Тэндээс Гэвш донба бээр Жовуу багш шавь ажирсныг дагалцан ирж, Төвөдийн багш нугууд ирэхүйд горилж цагийг нөгчөөв. Лозава бээр цаашид аль түргэнээр үйлдсэн болой. Төвөдийн багш нугууд эс ирсэнд Жовуу багш шавь Балбын горхид хүрэв. Тэр цагт Саман-ийн гурван аймагт хямрал болж, Балбын горхийг боож эс гаргав. Тэр Төвөдийн буянд болсон гэдэг. Түүнд Гэвш лозава түүний сэтгэл маш зовсонд, Жовуу-ийн амнаас,

	— Чи сэтгэл зовох хэрэггүй. Бүтээж эс чадсанд огт гэмгүй хэмээв. Түүнд лозава баясаж, 

	— Эдүгээ тийм бөгөөс Төвөдөд ирэхийг айлтгая хэмээж залжээ. Тэр цагт нэгэн цул бүхэл алт лугаа Жовуу-ийн бичиг «Мөрийн зул»-ыг Бүран-ийн хоёр бандиар өгч илгээн “Энэ алтыг багш Найданд бариад, эдүгээ залсан бөлгөө. Балбын замыг боож жич буцав. Эдүгээ залъя гэсэн тул залмуй. Жовуу Төвөдөд баясаад амьтны тус ч их болохын тул сууж болно хэмээв. Энэ шастирыг Виграмалашила-ийн бандида нугуудад айлтган өргөхийн нэгэн үг өгч илгээснээр, хоёулаа бээр замдаа гэмгүй ирж, батад агч Гончогжунай-д алт нугуудыг өргөөд, Жовуу-ийн түүх хийгээд лозавагийн үгийг дэлгэрэнгүй өчиж, тэр шастирыг бандида нугуудад айлтган өргөснөөр шамдан баясаж “Энэ шастир сайхан мутрын бичиг эндүүрэл үгүй амуй” хэмээн зарлиг болж, дуазын үзүүрт уяж 21 хоногт агуу их тахилыг үйлдэв. Түүнд Найдангийн амнаас,

	— Жовуу-г ажрахад горилсон бөлгөө. Энэ ном ирсэн тул Жовуу лүгээ ялгалгүй. Эдүгээ Жовуу Төвөдөд амьтны тус ихтэй нь үлэмж сайн. Жовуу Төвөдөд анхнаас баяссаныг би мэдсэн буй. Эдүгээ бие насажсан тул бөглүү хол оронд нааш залалгүйеэ шастирт нэгэн тайлбарыг зохиож өгчилгөхийг өчмүү хэмээн зарлиг болж хоёулыг нааш илгээв. Тэр хоёр бээр Жовуу багш шавьд өчсөн үгийг сонсголонтойёо өчсөнөөр шамдаж баясаад, ялангуяа лозавагийн амнаас,

	— Багш Найдан бээр уулаас хүнд нэгэн үүргийг үүрсэн түүнийг эдүгээ арилгав за хэмээн зарлиг болов. Жовуу бээр түүний даруйд тайлбарыг эхэлж, нэгэн бэрх тайлбарыг зохиож, жич тэр хоёулаар өгчилгөснөөр, бандида нугууд бээр олон өдрийн замаас угтаж, дуазын үзүүрт уяад их тахилыг үйлджээ. 

	Тэр мэт их гэтэлгэгч лам энэ Энэтхэгт зорчих мэт зохиож, лозава бээр хүргэсэн мэт үйлдэж, Төвөдийн оронд суусны учир шалтгаан нь анхнаас магад бөлгөө. “Та урьд Сомабүри-д «Доггэ барба»-г номлохын цагт эдүгээ хорин жилд насыг хурааж тавимуу хэмээв. Тэндээс хоёр жил болоод Төвөдөд ажрахын цагт Виграмашила-д эдүгээ 18 жилд насыг хураахыг тавьж, энэ биеийг Төвөдөд тавимуй хэмээв. Ямар зарлигласан мэт эндүүрэлгүй болсон нь их гайхамшигтай” хэмээн номлосон болой. Шан Ромба-ийн амнаас “Бичиг хийгээд бясалгалын бурхныг хоцроолгүйеэ залсан ёсыг түүгээр мэдмүй” хэмээн номлов. 

	Тэндээс доош ажирч, Ман-ийн оронд суужээ. Гэвш донба-ийн сэтгэл таалал сайн хийгээд тэр цагийн хүмүүн нүгүүд ч сайн санаат, Төвөдийн их хүмүүн нүгүүд бээр тус тусаас алт морь тэргүүтэн алба татаж, Төвөд Үй Зан-ийн хамаг хүмүүн бээр Жовуу-г угтаж одов. Тэр цагт Төвөдийн багш нар ирэхэд, Жовуу бээр өдөр бүр харуулдан суугаад, Төвөдийн багш нүгүүд малгай жанч нөмрөөд, морь унаж ирснээр “Увш аа, хүмүүн бус олон ирэв” хэмээн номлож бүхэл тэргүүгээр бөхийсөн гэдэг. 

	Түүнээс Төвөдийн их хүмүүн нүгүүд бээр номын хувцад өмсөөд, чимэгтэн зэрэгцүүлж мөргөхийн бэлгийг үзүүлснээр, Жовуу баясаж олон үе мөргүүлмүй. Заримууд заллага айлтгах хийгээд Ладод-д золгох хэмээж, Шан Ромбо залснаар Манюл-д өөд болоход таалсан мэтээр бичсэн болой. Тэндээс Ладод дор Төвөдийн багш нарыг сайн өргөл хүндлэл үйлдсэнээр “Энэтхэгт тойн болсноос Төвөдөд тойн болсны тэжээл сайн” хэмээн зарлиг болов. 

	Тэндээс Зан-ийн Ладод Дог-ийн Цана хэмээхэд бодгаль нэг мөсөн орохын ялдраа “Дооха доржийн гүр” хэмээхийг номлосноор, түүнд Гэвш донба бээр “Төвөдөд энэ сайн бус. Цөвийн цаг тул санваар сахих хийгээд чуулган хураах үл болмуу. Үйл уг үр тэргүүтэн ер шашинд туст номыг номлохыг айлтгасанд Адиша ч маш баяссан бөлгөө. Төвөдөд чам мэт их амьтан сууснаар төвөдийн буян их. Би чамайг Энэтхэгт сонссон бол Төвөдөд ирэх хэрэггүй амуй хэмээн зарлиг болов. Нэүсүрба-ийн амнаас “Бид бөгөөс бусад хэнд ч үгүй нэгэн номыг ямагт өчмүү. Гэвш донба нь сэтгэлийн таалал маш сайны тул ер Төвөдөд их тус гавьяатай нэгэн номыг өчих бөлгөө” хэмээв. 

	Түүнийг «Магтаал»-д “Маш гүн ёсонд илт баясавч, дайсан мэт эдэлснээр сэрэмжгүй бологсдод, даган энэрэхүйгээр үйл шалтгаан үрийн үгийг үлэмж өчин үйлдэгч чамд мөргөмүү” хэмээн номлосон болой. 

	Тэндээс Занрон-д доош ажрах цагт байшин ховор тул таалалд зохист орон байшинг эс олсонд, Гэвш донба бээр Жовуу-г гадаа суулгаж, тэр завсарт байшинг арчаад, Жовуу-ийн Дар-д нэгэн мандлыг ч гүйцээн тавьснаар, Жовуу-ийн амнаас “Надад чиний мэт нэгэн шавь Энэтхэгт буй” хэмээн зарлиг болов. Бодоба-ийн амнаас “Үнэндээ үгүй. Буй бөгөөс хэлсэн мэт ирэх нь тодорхой” хэмээн номлов. 

	Бас нэгэн цагт Жовуу бээр нялх мэт загнаж, гэр орныг нэжгээд өчүүхэн ялгадсаар дүүргэсэнд, тэд бүхнийг Донба сайтар арчаад, биеийн явдалд үл сүсэглэх эс төрснөөр, 18 хажир тасын өдрийн мөр хүртэлх бусдын сэтгэлийг мэдэхийн зөн билиг төржээ. 

	Жовуу-г Янлүн-д гэвш Хү бээр залах цагт, донба-ийн сэтгэлийн таалалд “Гэвш Хү ч сэтгэлийн их омогтойн тул Жовуу-г нэн их хүндлэх үл болъюу. Тэр цагт Жовуу-г залснаар болох” хэмээж, Бан донба-ийн газарт ирж, 

	— Эдүгээ Жовуу-г Хү бээр залж одов. Хү бээр алжаал үгүйеэ хүндэлж үл чадна. Тэр цагт Жовууд суух нэгэн орон хэрэгтэйн тул, танай энэ Нетан-д суулгая. Би бээр сайн аргаар Жовуу-г Самъяа-д урин залмуй за. Тэр цагт та бээр 200 морьтны угтуулыг үйлдэгтүн хэмээснээр тэрээр ам авлаа. Тэндээс донба бээр Жовуу-ийн нүдний нитэд одохыг таалж Ярлүн-д жич ажирсан дугаа Танбочэ-ийн нэгэн хүн өгүүлрүүн,

	— Чи хаа очих одох хэмээв. 

	— Танбочэ-д одох хэмээснээр, 

	— Доор доройтмуй хэмээв. 

	— Жовуу лүгээ уулзваас доройтох болбоос ч доортсуу хэмээн санах нэгэн болсон хэмээн зарлиг болов. Тэндээс нэгэн бандиас Жовуу-ийн нойрсох байшин хаа буйг асуухад хэлж мэдсэнгүй. Жовуу-ийн нэгэн шавь ирээд таньж, донба-ийн дэргэд гүйн ирж дотогш хөтөлж Жовуу лугаа золгов. Өнө урт нь нэгэн сараас бус эс болсонд, маш үгүйлж байв гэдэг. Түүнд Жовуу-ийн амнаас,

	— Их увш намайг урьд хаанаас ирсэн газарт хүргэ. Зарлигийн нөхөд хотлоор алжаав. Ачаатай энэ морь бүгд ч эцэг эх болой. Хүдон хүрдэн орчуулагч хаан мэт, би энгийн харц мэт. Хүдон гучин гурван тэнгэрийн эд агуурс лугаа төгссөн мэт. Би бээр Брэдапүри-ийн балгадад оршсон мэт хэмээн зарлиг болж нулимс гарснаар, донба ч нулимсаа асгарч, 

	— Жовуу-ийн суух орон Нетан хэмээх зун сэрүүн, өвөл дулаан, ой цэцэрлэг хийгээд зүлэгтэй буй. Өвөл ч цэцэг ургадаг нэгнийг би хайсан буй хэмээн айлтгаснаар,

	— Увш аа, эдүгээ ажирмуу хэмээн зарлиг болсонд, 

	— Хү ч их эрхтийн тул уран аргыг үйлдэх хэрэгтэй хэмээн өчсөнөөр,

	— Хүдон үл мэдэхийн аргыг би үйлдсүгэй хэмээж, тэр шөнө онгоц зэхжээ. 

	Үүр цайх лугаа замд орж одсоныг нэгэн чавганц бээр үзэж, Хү багшид гэрчлэн өгүүлэхийн тул одов. Тэндээс Жовуу багш шавь бээр Нянбо-ийн онгоцонд ажирчээ. Донба-ийн амнаас,

	— Эдүгээ урьд намайг гаргагтун. Асгин гөвшигч бүгд надад ирмүй за хэмээж гаргуулав. Тэр шөнө донба багш шавь бээр Он-д сууж эс чадаад, Гачү-д өөд болов. Жовуу багш шавийг гарч байх үед гэвш Хү нь “Адиша аа” хэмээсээр гүйж ирсэн тул Жовуу амнаас,

	— Их мэргэн ажрав. Татагтун хэмээн зарлиг болж суусанд, Хү ихэд үнэрхэж уналга өнхөрч тэр усны дотор үхнэ гэв. Түүнд буцахыг өчин айлтгавч, эс өршөөв. Тэндээс Жовуу багш шавь бээр Он-д нэгэн сар сууж, Самъяа-д өөд болов. Тэр цагт Шан Пранха-бэрчүн бээр гэвшийг залах хоёр хүнийг илгээж бас бас дурдсанд, донба-ийн амнаас,

	— Би эдүгээ ирэх чөлөө үгүй. Жовуу-ийн сүүдэр өндөр бөгөөд бие нь олон эмгэгтэйн тул асарч хүндлэх их хэрэгтэй. Тэр завсарт сэтгэл тасралгүй энэ номыг үзэхийг өчмүү хэмээж нэгэн бичиг өгч илгээрүүн: 

	 

	“Эцэг өвөг сайн, овог язгуурын хойноос дагалдаад, буяны санаа ба чөлөө учрал төгссөн нугуудад туслахыг таалсан сэтгэлээр өдүүлж, рашаан мэтийн нэгэн зөвлөгөөг бүгдэд тавимуу. Тэгш ургасан нарны гэрэл мэт бурхны шашин бээр хотолд огоот түгээмэл бөлгөө. Умарт хандсан хадны хонгил ямар мэт, бурхны дээд номыг үл үйлдэгч мунхаг оюут бид чөлөө учралт хүний биеийг олсон ч, мөнхүү эдүгээ бидний явдал зохист бус. Эцэг эхээс залгамж зохилдсон хийгээд урьд насанд буян хураасны угаас бүтсэн, энэ мэт олохуйяа бэрх хүний биеийг олсон цагт хилэнцийг тэвчиж буяныг эс эдэлбээс, өндөр ууланд гараад жич унах мэт хүний биеийг олсны тусгүй шамшаагдмуй. Бидний бурхан багш ирснээс дээд номын рашааны хэр бүхий номууд, мөнхийн утгад магатгаж номлосонгүй. Мөнх бусыг магатгаж номлосон бус буюу юун. Мөнх ба мөнх бусыг үлгэрлэвээс энэ мэт бөлгөө. Бидний урьд үед эцэг өвөг өнгөрсөн нүгүүд эдүгээ нэрийн төдий хоцорч одсон буюу. Мөнх бөгөөс эдүгээ хаана буй. Мөнхүү бидний үед ч, хөгшин залуу өндөр нам хэдий хэр үхсэнийг сэтгэлд санахгүй буюу юун. Чихээр сонссон нь түүнээс маш олон. Ноднингоос өнөө хүртэл ч, хайрт хүн хийгээд орон нутгийн айл гэрээс мэсээр шархдаж юм уу өвдөж үхсэнийг нүдээр эс үзсэн буюу юун. Хамгаар энэ номын чанараас үл давах бөлгөө. Үхэхийн ээлж бид бүгдэд ирмүү. Өнөө маргаашийн эрх ч үгүй бөлгөө. Бүгд мөнх бус солонгын зураг мэт. Дүрс нь өмнийн үүл мэт бөлгөө, улмаар эвдэрмүү. Амь нь аалзны шүлс мэт бөлгөө. Буй бөгөөд үгүй. Энэ нас цахилгаан лугаа адил бөлгөө. Нэгэн агшинд бид энэ цогцоо хайрлавч, ичгүүргүй буртагт огоорсныг үзсэн бөгөөтөл, илбийг насад эгээрэгч оюун мунхрав за. Хоосныг бодитойд үзэгч оюун эндүүрчээ. Өөрийн энэ цогцоос хагацахыг үл хүсэж нөхцөхийг дурлан гориловч, хуучин хувцад юүлэх мэт хойно хоцорч, бие сэтгэл тус тусад одохыг эс мэдсэн буюу. Буянаас бүтээд дөрвөн махбод хурж үүссэн, дэлгэрмэл лянхуа мэт энэ биед, урилагч дайсан найман тийн мэдлийн хорыг нийлүүлбээс, илбийн цогц эдүгээ хэрхэн үйлдмүү. Түүнд дээд төрөлхтний эмч бээр найман тийн тонилохын эмээр эс засваас, үхлийн эзэн шуламсын тотгор адын нүүрлэх өндөр. Мунхаг гурван хор ашдын өвчний шүтээн их. Мөнх бус үхэхийн өвчнөөр баригдсанд, Цожэд Шоннү-ийн эм бээр юуны тус. Хар шуламсын сэлмээр баригдсанд, бэлгэч бөө нарын хэрэг яриг засал гүрмээр юуны тус. эрх үгүй цагаар тамгалсанд буяны садан төрөл төрөгсөд хүрээлэвч туслах буюу юун. Мөнх үгүй хамгаар ч мөнх бус бөлгөө. Мөнхөд бодогдвоос энэ бурхны бие мөнх бус бөлгөө. Буйд бодогдвоос тийн мэдэхийн сэтгэл энэ буй. Үнэнд бодогдвоос дээдийн ном энэ үнэн. Магад бус, хотлоор магад үгүй болой. Магад бодогдвоос буян хилэнцийн уг үр магад. Тачаангуй урин мунхаг тэдгээрээс үл мэдэх мунхгийн нойрыг ихдүүлэлгүйеэ, арван буяны харуулыг шамдаж үйлд. Мунхаг нойрноос сэрэхийн цаг болбоос үнэхээр үнэний үүр цайсанд, өндөр богинод огторгуйн нар мандсан мэт, амьтны итгэл бурхан түүн лүгээ учран зохиов хэмээхүй 18 шүлэг айлтгав. 

	Алины ачаар миний оюуныг дэлгэрүүлэгч дээд лам нугуудын өлмийд сөгдмүй. Ёроол хязгааргүй энэ орчлонгийн далай үүнээс урьд хэдий чинээ нэгэн дүүрсэн, эдүгээ ч хэдий чинээ нэгэн дүүрэх хэрэгтийн тул, дээд ламын увдисыг сонсох сэтгэхийг үйлд. Түүнээс тонилохын цаг нь эдүгээ болой. Гэнэтийн зэтгэрлэгч эс ирэвч, насанд чөлөө үгүй үүрд өнө суухгүй нь магад. 

	Энэ ертөнцийн үйлийг хойшид огоор. Энэ хийгээд хойд хоёулаа үл бүтьюү зэ. Хойдод их хэрэгт номд шамдлыг үүсгэ. Нойр хийгээд залхуугийн эрхэнд илгээлгүйеэ хоосон нигүүлсэхүйгээр баригдсан нэгэн үзүүртийг бясалга. Насанд чөлөө үгүй, үхлийн эзний элч бээр ирмүү. Хамаг үйлийн үйлдэхийн ялгалыг тавьж, өвөрчлөн тэгш чанарт орныг агуулж, номын чанар огоот арилсан үүнд үзэн үйлд. Ажиг үгүй (атгаггүй) амгалан тодорхой үүнд бясалган үйлд. Засдаг үгүйеэ өвөрчлөн үүнд эдлэн үйлд. Дөрвөн бие таван бэлгэ билигт үрийг үйлд. Үзэл бясалгал явдал үр дөрвөн зүйл тус бүр үгүйн мөрд сэтгэ. Үзэлд хоосон чанарыг бясалгамуу хэмээн ам ававч, эдлэхүй бод дор баримтлалаас эс гарваас, үзэл явдал сольж буруу мөрт одмуу. Өөрөө өөрийгөө хуураад бусад бээр сонжмуу. Тачаангуй урин төрөхийн муу нөхрийг аргаар тэвч. Түүнд ч хотол лугаа ижилдэн бүү үйлд. Тачааваас бурханд тачаавч үл тонилох бөлгөө. Шунаваас номд шунавч хүлэгдэхийн уг. Баялгуудын мянган лан алтанд тачаасан хийгээд үгээгүйн зүү утасны төдийд тачаасан хоёр тонилохын зэтгэрт ялгалгүй. Тиймийн тул юунд ч шунаж тачаахгүй үйлд. Эндүүрлийн атгагийг эс эвдрэх хүртэл, сүсгээр лам нугууд лугаа чухаг дээдийг тахь. Ядам бурханд үргэлжид залбир. Бие хэл сэтгэл гурав буяны чадах чинээгээр, сааташгүй номын чанарын утгыг бясалгаад, амьтан нугуудад нигүүлсэхүйг үргэлжид үүсгэ. Хоосон чанар лугаа нигүүлсэхүй ялгал үгүйеэ бясалгагчийг буйд орон бусын мөр мөн хэмээн номлов. Эдүгээ насанд чөлөөгүй, өнө үүрд суухгүй нь магад, ертөнцийн хоол хувцдаар үгүйрэвч орхиж одмуй. Ном лугаа зохилдвоос өлсөж үхэхээс айлтгүй. 

	Энэ ертөнцийн үйлийг хойшид орхи. Энэ хийгээд хойд хоёулаа үл бүтьюү зэ. Хойдод их хэрэгт номд шамд. Нойр хийгээд зальхай үйлийн эрхэнд илгээлгүйеэ, хоосон нигүүлсэхүйтэд нэгэн үзүүртийг бясалга. Цогц доройтсоноор бие хэлний хүчин доройтовч, сэтгэлд юу ч бүү энэлэн үйлд. Эдүгээд зальхайн чөлөө үгүй өнөд суух үгүй, өдөр шөнө хоёроор насыг барагдмуй за. Буяныг түргэн үйлд. Үхэхүй дээр гэмшлээр тус үгүй эдүгээ шамд. Бод юуг бээр ч үйлдэхгүй увдисыг бясалга. Дурдах үзэгдэл бүгд төрөхүй үгүйт хэмээн тэмдэглээд, үйлдэх эдлэх бүгдийг илбэ мэт үйлд. Амгалан зовлон бүгдийг тэгш чанарт суралцаад, нарийн гэм алдлын төдийхнийг ч жич засан үйлд. Эдүгээгээс энэ төрлийн хойшид, гурван санваар лүгээ нэгэн шүтээнээр, махамудра-ийн шидийг олохуйд ерөөл тавиад түүний угт шамд. Бие хэлээр үйл үйлдэх олдвоос сэтгэлийн хойноос дагамуу. Байгал сэтгэл үүнийг засдагаар үл хутгаад, хилэнц хийгээд зовлон арвижихын мөрийг огоороод, огторгуйд шувуу ниссэн мэт мөр үгүй үйлд. Ямар мэт гоо бус үйлдсэний хариуд бүү бохир. Зохист ухамсраар харьцуулж шударга өгүүл. 

	Товчилбоос номын чанар оносны гадаад бэлгэд, доромжлох боловч хэдэрлэн бүү үйлдэгтүн. Муу үг өгүүлэвч хилэгнэн бүү үйлд. Басамжлавч омгийг бүү үүсгэ. Харшлах ямар мэт боловч үүнийг санах бөлгөө. “Эндүүрлээр хүлэгдсэн амьтан хөөрхий. Төрөх үгүй номд өөр хийгээд бусад барих үүнд бод юун ч үгүй болой” хэмээн номын төв чанарт магад санан үйлд. Тэр мэт мөнхүү эдүгээгээс дадан үйлдвээс, төвд болохуй цагт юугаар ч хорлон үл чадах. Эд хийгээд агуурс их бага юу буй боловч, өөрийн эрх буйн цагт даруй зорин ерөөж эдлэн үйлд. Заримууд үхэхийн дээр хэрэгт хэмээлдэх бөлгөө. Үхэхийн цагт махбодын өвчнөөр хүртсэнд, олон боол асрагч байвч зовлонг хуваахын аргагүй. Боол үгүй зовлонд нөхцөвч аван одох үгүй. Тиймийн тул өвчтөнд боол буй үгүй хоёулаа адил. Үхсэний ясыг зандны галд түлэх ба усанд огоорох, хонхорт булах, нохой шувууны идшинд өгөх адил. Оронд сайн муу үг юун боловч, өөрийн хойноос дагаж үл ирэх бөлгөө. Амьд цагт буян хилэнц хоёулыг аль үйлдсэний үр нь тэр цагт ирэх болъюу. 

	Егүзэрийн үхэхийн ёс гурван зүйл буй. Галзуу мэт үхэх нь эрхэн бөлгөө. Гөрөөс мэт үхэх нь дунд мөн болой. Хаан мэт үхэгч нь адаг мөн. 

	Тиймийн тул оронд үлдээлгүйеэ үйлд. Хүсэл өчүүхэн булилан мэдэх омоггүй хийгээд бусад лугаа барилдахыг огоорч өөрт муухныг үйлд. Доорд орныг баривч жич бас бусад лугаа өөрөө ч нисваанис үл хураан буяны барилдлагыг арвижуул. Тиймийн тул бодь сэтгэлийг насад судал. Номын төв нь хоёр үгүй тийн арилснаас, бодь хэмээх нь түүнийг өгүүлсэн болой. Түүний утгыг санан үйлдэгч садва түүнийг бодь сэтгэлт хэмээх бөлгөө. Бодийг сэтгэлд хоёр үгүй эдлэгч, алимад түүнийг онохыг хүсэгч төрөлхтөн нь бодисадва болой. Тиймийн тул дээдсийг даган суралцагтун. Өчүүхэн зулыг хийгээр унтраан үйлддэг. Ой цэцэрлэгийн галд хий бээр нөхцөж үйлдмүй. Тиймийн тул анхны муу шалтгаануудаас зайл. Бат нотыг олбоос бүгд нөхөр болно. Бяд өчүүхнүүдэд муу шалтгааны хор их. Түүнд ганцаар оршоод үймээнийг тэвч. Энэ насны хоол хувцад ямар мэт үйлдэвч хойно хоцрох. хойд төрөл тутамд ном лугаа уулзахуйяа бэрх. Тиймийн тул энэ насанд номд шамдан үйлд. Эдүгээ буяны үйлэнд эс шамдваас хойдод зовлон үзэх болуузай. Дээд лам нарын увдисаар гол ёснуудыг анхааран авч үйлд” хэмээх завсрын шүлэглэсэн увдис бичив. 

	Орчуулгад эргэлзэн Жамбидоржийг илгээж “Жовуу лүгээ үхэж хагацан үйлдьюү. Тэндээс насанд зэтгэр эс болбоос, танай тахилын орон би бээр үйлдмүй зэ” хэмээх үгэн бичгийг ч өгсөн амуй. 

	Тэндээс Жовуу-д бараа болж, Лхас-т өөд болов. Тэр цагт Жовуу бээр архины гэм нүгэл тэргүүтэн олныг зарлиг болж, би бээр олонхын аймаг чиг байгуулсугай хэмээн зарлиг болсонд Гэвш донба бээр, 

	— Адиша түүнийг үл зохиохыг өчмүү. Энэ Төвөдөд сайн бус хэмээн айлтгаснаар, Жовуу-ийн амнаас,

	— Би бээр дооха доржгүр тэргүүтэн номлосон ч эрх үгүй. Аймаг ч байгуулсан эрхгүй бөгөөс би Төвөдөд ирсний тусгүй хэмээн номлов. 

	“Олонхын ёсонд нэгэн аймагт язгуурын алдал боловч бус аймгаас санваар авбаас санваар төрөхөд гэсэн тэр нь сайн бусыг таалж, Гэвш донба бээр аймагтыг бүү байгуул хэмээн айлтгасан мөн” хэмээж Жаюлба-ийн мөрийн зэрэгт номлосон болой. Заримууд “Олонхын аймагт архийг язгуурын алдал, ариун бус явдлыг гишүүний алдалд таалсан бөгөөд Төвөдийн ерөндөг муутан түүнийг үл чадах хэмээж хаахуйд таалсан. Гэвч Олонх ангид тонилгогчийн энэтхэг бичигт мөнхүү ариун бус явдал нь язгуурын алдал буй хэмээсэн гэж миний лам номлов. 

	Тэндээс Ог бээр Жовуу багш шавийг Ерва-д залсан цагт, Гэвш донба бээр умард Номт хүнээс (mi chos) алт гуйхаар одов. Номт хүн нугууд бээр Гэвш донба-д золгохыг зэхэж нааш ирэх лүгээ таарчээ. Тэр завсарт эцэг нь үхсэнээр номт хүмүүн нүгүүд бээр донба-д сайн бус болмуу хэмээн санасанд, донба бээр “Урьдаар нааш үйлдэгтүн. Хожим санаа сэдье” хэмээв. Тэндээс алт гуйхаар нааш өөд болж, Лхари нямбуу-ийн бэлд өргөн үйлдмүү хэмээсэн бөлгөө. Гэвш донба-ийн амнаас “Их богд лам эд идээнд баясах бус бөлгөө. Би чуулган хураахын тусад эд идээний өчүүхэн тахилыг үйлдэх” хэмээн зарлиг болж, есөн цэн алтыг нэжгээд ланд тоолсон 108 лан алт, 21 морь, арван нэгэн сарлаг үнээ, хоёр жанч, чоно шилүүс дөрөв, дөрвөн хуяг, хоёр мөнгөн шанага, нэг лагор43 таваг тэргүүтэн эдийн зүйл зуун наймыг өргөсөн гэдэг. Төвөдийн хан оронд нэгэн өдөр ламыг хүндлэн үйлдсэн тэр их хэмээн зарлиг болов. 

	Түүнийг «Магтаал»-д “Олон ардын оюуны санаа саванд багтахуйяа бэрх эрдэнэ алт тэргүүтэн, их учралаар ламыг илт тахисан, хотлын дээж болсонд мөргөмүү” хэмээв. Тэр цагт Гэвш донба бээр Жовуу-гийн биеийн гайхамшгийн эрдмийг ч цуглагсдад өгүүлж “Алимад чамд магтсанаар.. ” хэмээх магтаалыг үйлдсэнээр, Жовуу-ийн амнаас “Надад эрдэм тэдгээрээс үгүй буюу” хэмээж, мөнхүү Жовуу бээр номд бэрхийг эдлэхийн ёс, бүтээлийг анхааран авахын ёсон илэрхий нэгнийг зарлиг болж “Чи бээр бэрх үйлийг үйлдэлгүйеэ зүрхний утгыг олсон буян маш их болой. Сайтар шамдан үйлдэгтүн” хэмээн номлов. Насад уйлагч, Аръяа дарма, Манибадра-ийн үлгэрийг номлож “Ламын хүндлэл үйлдэх дор, лам түүнд дурлахгүй боловч шүтэн барилдлага болох эрдэмтийн тул үйлдэх хэрэгтэй” хэмээн зарлиг болов. Тэр бүрдээ Хү багшид ч өргөлийг хянаж өргөн хүндэлснээр, түүнд нэгэн нь өгүүлрүүн,

	— Бид Бром донба-д сайн эс үйлдэвч тэрээр хянах болой хэмээсэнд Хү багшийн зарлигаас,

	— Эдүгээ түүнийг нэгэн муу үйлдэхийг санаж хянасаар бид өөрөө доройтов” хэмээв. 

	Гэвш донба бээр “Алт гуйхаар одсон нэгэн сар хийгээд Хү багш залсан цагийн нэгэн сар лугаа хоёр сараас ангид, анх золгосноос амарлингуйд ажрах хүртэл нэгэн агшнаа ч эс хагацав” хэмээн зарлиг болов. 

	Бас Жовуу-ийн амнаас,

	— Увшийн язгуур юун буй? хэмээв. 

	— Ноёны язгуурт бөлгөө хэмээн айлтгаснаар, 

	— Ноён язгуурын омгийг бүү үйлд хэмээв. 

	— Огоот үгүй хэмээн айлтгаснаар, 

	— Өчүүхний төдий буй бөлгөө. Огоот үгүй болго хэмээв. 

	Гэвш донба-д омог хийгээд ихэрхэх үгүйн тулд Бэрчүн бээр мөргөн үйлд хэмээсэнд ч хэлсэнчлэн мөргөсөн хийгээд Нетан-д Хү-г ажирсан ч мөргөөд, Ланбажилпүр-т залах цагт замд нэгэн тарнич лугаа учирснаар, амнаас архины үнэр ханхлуулсан тэр өгүүлрүүн, 

	— Увш үүнийг дээш үүр хэмээж гутлын тэгнээ хийгээд даалин үүрүүлсэнд, 

	— Үйлдсүгэй хэмээгээд үүрч одсоноор, Жилпү-ийн хуврагууд Сэрпрэн44 үүрсэн тарничийг үзсэнээр, 

	— Энэ юун буй хэмээв. 

	— Намайг угтан үйлдэгч буй хэмээснээр тэр айж зугтсан тэргүүтэн үлгэр олон буй. Түүнийг «Магтаал»-д “Зүрхний хүчин төгсөвч маш номхон болоод, билиг лүгээ төгссөн омгийн хирээр аглагдсан, гүн сэтгэлт хотол ард бээр онохуйяа бэрх, хүний их далай дүрстэд мөргөмүү” хэмээжээ.

	Жовуу багш шавь Нетан-д суух цагт Жовуу-ийн амнаас,

	— Увш аа, чи өгүүл. Өвөл ч цэцэг ургадаг буй хэмээх хаа буй хэмээн зарлиг болсноор, Гэвш донба бээр Нетан-ийн их зүлгэний дээр залж зүлэг цэцгийг үзүүлснээр, Жовуу-ийн амнаас,

	— Худал эс тавьсны төдий оршмуй” хэмээж эс баясав. 

	“Чи цэцэг үгүйд ч буй хэмээмүй. Би бээр энэ газар зүгт олон цэцэг ургахад адистидалъя” хэмээв. Жовуу-ийн адистидалснаар Нетаны доторх орон аймагт цэцгийн зүйлээс бус үгүй олон буй хэмээюү. Жовуу-ийн амнаас “Хорын цэцгийг чухаг дээдэд өргөж үл болох. Энэ банжан нь удвалын угт орших бөгөөд Төвөдөд хүйтэн тул амсраа нээж эс оршив. Шаншан цэцэг нь Энэтхэгт үгүй. Буй бөгөөс би бээр алт өгч чадах” хэмээн номлов. 

	Гэвш донба бээр багш Зандрагирди-ийн ёсны онолыг өргөснөөр, Жовуу мутрын алгаа дорно зүгт хавсарч “Эдүгээ Энэтхэгийн дорно зүгт ч ямагт энэ үзлийг барих болой. Чиний мэт их амьтан Төвөдөд суухуйд Төвөдийн буян өчүүхэн бус амуй за. Би Төвөдөд ирэх хэрэггүй амуй” хэмээн зарлиг болж, нэгэн увдисын хувийг өршөөв. Бас донба-ийн амнаас “Миний үзэгдэл энэ нь утга хийгээд сэтгэл алиныг ч үл хүсэх. Худлын үзэгдлийг хүсэх” хэмээн номлосон бөлгөө. Утгад хүсэх нь судрын аймаг эдлэх, сэтгэлд хүсэх нь ёгийг эдлэх мөн. Миний үзэгдлийн гол үзэл хэмээх мөнхүү Нагаржуна-ийн ёс” хэмээн номлов. 

	Түүнийг «Магтаал»-д “Гүн болоод агуу их адистид үндэслэсэн нугуудын номын сацралыг ч шамшаах эс болсонд, үнэн хоёр тэрэгний их зам болсон, хотол утгыг зохист чамд мөргөмүй” хэмээн номлов. Жовуу-ийн амнаас “Би бээр үүнийг чамд эс номлосон буюу юун” хэмээж, нэжгээд номд нэжгээд үе дахин номлов гэдэг. Тэр мэтийг сэтгэлд уяснаар Жовуу-ийн эрдмийг нэг савд юүлсэн мэт нь Гэвш донба мөн хэмээв. Гэвш донба бээр Жовуу-ийн олон номыг үйлдсэн ч, гурван төрөлхтний увдис илт оносон мөрийн зэргэд идийг гарав. Цаглашгүй ядам бурхны гэгээнийг үзэв. Ялангуяа ламд залбирснаар Раадэн-д суух цагт Жовуу бодитой ирээд, жич бас залбирснаар ялж төгс нөгчсөн Шагжамуни-ийн гэгээнийг үзсэн болой. 

	Тэндээс модон эр морин жил урьд ёсыг дуусгасны 18-ны өдөрт Жовуу-ийн бие нөгчихөд Гэвш донба-ийн сэтгэлийн таалалд “Жовуу-ийн хүүр лүгээ Энэтхэг бичиг, ялгамжит шүтээн нэг хоёрыг хадгалан үйлдвээс эд тэргүүтэн юуг ч үл хүсэх” хэмээн таалах цагт, Мацо-ийн хамаг хувраг өгүүлрүүн “Энэ газар дэлхий биднийх мөн тул Жовуу-ийн хамаг эд бодост эрхшээх үгүй” хэмээснээр сэтгэл эс амравч зурсхийх зүйлгүй үед гэтэлгэгч дар эх зүүдэнд ирж “Чиний хамаг хэрэгтнийг би үйлдье” хэмээн зарлиг болов. 

	Тэндээс дөрвөн хоногт Гаваа Шагжванчүг нэгэн цагаан луус унаж, Нетан-ийн их зүлгийн эхнээс адагт Адиша хэмээж уйлсаар ирэв. Түүнд донба-ийн сэтгэл амарч түлхүүрүүдийг Гаваа-ийн гарт өгч, Гаваа бээр Гэвш донба-ийн ямар мэт таалалчлан үйлдсэн бөлгөө. Жовуу-ийн хүүр хийгээд Энэтхэг бичиг, Сэрлинба-ийн мөнгөн шүхэрт тэргүүтэн нэн хайртай шүтээнүүдийг ч Гэвш донба-д өгөв. Бус их хөвгүүн нүгүүдэд ч нэжгээд шүтээний хувийг үйлдэв. 

	Тэндээс хонин жилд Жовуу нөгчсөний их тахил үйлдсэн цагт Гаваа бээр хуралд зар зарлав. Бусдууд юун үйлдэх ч миний эцэг Бараг-ийн хөвгүүдийн өргөхийг үүнд тавигтун. Жовуу-ийн орон ширээнд нэжгээд шянз-ийн төдий сүм босгох хэрэгтэй тул бүгдийн өргөлгийг авалгүй тавьж, Ор-ийн бухар хийдийг босгов. Тэндээс Гэвш донба-ийн сэтгэлийн таалалд, Жовуу-ийн сэтгэлийн таалал төгсгөх хийгээд хүүр оршуулах хийд сүм нэгэн шянзын төдий барихыг дурлав. Бан донба-д бусад нь,

	— Гэвш донба хийгээд дээд доод егүзэрийг азнан саатуул хэмээсэнд Бан донба өгүүлрүүн,

	— Бромдон бээр лозаваг тоохгүй. Олон гүн номын тотгорыг үйлдсэн. Энэ егүзэр ч морь адгуулах хийгээд хуурсан тариа тээрэмдсэн болой. Тэр өөрөө илт одох ч болох. Адиша чандмань тэр нь нөгчсөн хэмээлдэв. 

	Тэндээс Гэвш донба-ийн сэтгэлийн таалалд Нам-ийн Жэмалүн-д байгуулахыг таалж, Нямгамо-д Гонбаба тэргүүтэнд нөгчсөнийг өчив. Гонбаба-ийн амнаас,

	— Надад орон дахь эд бээр тус ч үл хүргэмүй, хор ч үл хүргэмүй. Миний буяны барилдлага энд арвижихын тул үл одмуу хэмээсэнд, 

	— Тийм болбоос Жовуу-ийн Садра-г хурдатга хэмээн зарлиг болсноор, 

	— Би юу идэх хэмээсэнд цаашид босож одов. 

	Тэндээс Гэвш донба багш шавийг ирэхийн цагт, Жовуу-ийн гурван нохойг хөтөлж, хар цагаан өрмөг гэр авч, баясахгүй гомдоллохыг шинжилж одвоос Жовуу-ийн их тангарагт ах дүү дөрөв буй нь шүтээнд суулгүй, нэг нь Санпү-г дагаж одов. Гурав нь Гэвш донба багш шавийг дагаж одсон бөлгөө. Хоёр нь эдүгээ Раадэн-д суумуу. Нэг нь Ло-д Жана-ийн хойноос одов хэмээв. Тэр цагт Гэвш донба-ийн амнаас,

	 

	— Би Жовуу-ийн хүүрийг эдгээр увш хийгээд гэцэлд ч үл өгөх. Утаат хар гэрт ч үл оруулах хэмээн зарлиг болж, шагшаабад огоот арилсан хоёр аяга тахимлагийг залаад, Додлүншонбын зүлэгт хар цагаан хоёр өрмөг гэр барьж, цагааны дотор хүүрийг оршуулж тахил үйлдмүй. Харын дотор идээ хиймүй. Түүнд нэг жил суув. Баралхав-ийн зүлэгт нэг жил, Ялбавүв-ийн зүлэгт нэг жил, Ламса сэрпүг-ийн зүлэгт нэг жил суув. Тэндээс Нам-ийн Жэмалүн-д ажирч, Чүнгожан-г байгуулахыг таалах цагт, Жидонжое хэмээх нэгэн тарнич бээр үзэн ядаж байгуулахын эрхгүй болсноор “Жовуу-ийн зарлигийн ач их үгүй. Би үл бүтээх магад хэмээх илжигний дааганд тэгнээгээ ач хэмээн зарлиг болжээ. Тэр цагт нэгэн өдөрт нэг гуйланч ирэхэд, 

	— Хаанаас ирэв хэмээн асууснаар,

	— Лүншод-оос ирэв хэмээв. 

	— Хотол тэдэнд сонин үг үгүй буюу хэмээн асууснаар,

	— Бусад сонин үг үгүй бөлгөө. Шан Пранха-бэрчүн-ийн хөвгүүн Гэвш донба хэмээхийг залахаар ирснээр Пан орны муу усанд автав хэмээснээр, Гэвш донба-ийн амнаас,

	— Маш их сонин үг болой хэмээв. Тэндээс бас Пранха Бэрчүн-ийн айлтгалыг дахиж өргөхөөр элч ирсэнд Гэвш донба-ийн амнаас,

	— Биднийг залагч ин буй бөгөөс одох уу? Үл одох уу? хэмээн асуухад Гонбаба-ийн амнаас,

	— Тэр хүний төлөөнд одох хэрэггүй буюу хэмээв. Түүнд тэр ихэд тунирхсан тул Гэвш донба бээр ам авч, урьдаар ядам мөнгөн шүхэртийг өглөө. 

	Түүний хойно Раадэн-д ажирч, гал эр бичин жилийн цагаан сарын завсарт өөд болж, Раадэн-ийн хийдийг үзэхэд, ард нь очир мэт хад оршсон, өмнө нь хас тамга үйлдсэн мэт далай оршсон, зүүн уул нь хаан төрийн долоон эрдэнэ мэт оршсон, Павон тал нь найман хигээст хүрдэн мэт оршсон, ямаа хонины төдий арцанд алтан навч оюу навч хоёрт багана болон оршсон, 108 булаг оршсон, элдэв зүйл шувуу цуугин шуугьсан, хүмүүн бус Жэйсочэ хэмээх цагаанд баясагч лүгээ Донбагүйдэв хэмээх хард баясагч хоёр оршсон тэр хийдэд сэтгэл баясжээ. Тэр шөнө арслан хадны хонгилд сууж зүүдийг бэлгэдсэнээр, хуучин Бүрзи-ийн оромд нэгэн алтан суварга оршсоноос гэрэл цацраад, түүний үзүүрээс олон ганжир гарч хамаг Төвөдийн орон түгээд, нааш хурснаар Раадэн-ийн арцны завсар бүгд Бүрзи ганжир дүүрэн байгуулсан эдүгээ ямар мэт буйчлан зүүдлэв. Бас Павон тал нь чулуун эрдэнийн цогц болсон хийгээд Зэчингар тосны цогц болсныг зүүдлэв. Маргааш нь Сүмба түчэн, Их егүзэр, Гонбаба гурав ирж “Сайн бэлгэ буюу” хэмээн айлтгаснаар “Сайн буй” хэмээв. Тэндээс хийд байгуулахыг сэтгэлдээ шийдэж, газрыг номхотгоход «Найман мянгат»-ын их тайлбарыг номложээ. Газрын зан үйлийг бандида Шритар-д айлтгаснаар эс болов. Гонбаба-д айлтгаснаар ч эс өршөөсөнд, эдүгээ Санпү-д өчмүү хэмээн санахуйд, егүзэрийн амнаас,

	— Донба, хотол хүмүүн Жовуу-ийн эрдэм чамд буй хэмээдэг. Чи энэ мэт амуй хэмээснээр донба-ийн амнаас,

	— Би мэдэх бөлгөө. Нэгд шүтээн доорд, хоёрт дээд та нарын сонжихоос айна. Гуравт хүмүүн бусын хөнөөлөөр уршигламуй. Эдүгээ энэ мэт үйлдэх мөн хэмээн зарлиг болж, урьд Жовуу-ийн биеийн дүрс хийгээд Жамбалдорж хоёрыг залан залбираад булгийг булав. Шар модны цогц язгуураас их могой цухуйж гарснаар юман чинээ ч саналгүйеэ, дөрвөлжлөн тиг татав. Гэр барьж “Энд Жовуу-ийн хүүрийг оршуулахын тул та нар ч нус нулимс тэргүүтэн бүү орхигтун” хэмээн зарлиг болов. 

	Тэр цагт егүзэр Чагтичог бээр Балбын оронд мөнгө гаргахад одоод буцахдаа, Энэтхэгийн бурханч уран Азар Ману хэмээхээр Жовуу-ийн хүүрийн байшинд мөнгөн суваргын дотор нь мандлын бурхны чуулган, гадар нь суваргын дүртэйг байгуулсан, дотор оруулах тарни нугуудыг давтмал мөнгөнд үсэг сийлэн бичиж оршуулав. Сүмбэр уулыг барамидын их хөлгөний ёсоор үйлдсэн бөлгөө. Өмнө нь гэгээнийг үзсэн чадагч эрхэн гурван нөхөр, өрнө-д гэгээнийг үзсэн тангаргийг зохиосон эрхэн гурван нөхөр, умар-т гэгээнийг үзсэн Майдар ил бодит эрхэн гурван нөхөд, хумхыг их хөлгөний нууц тарнийн ёсоор үйлдсэн бөлгөө. Цогт арван есөн бурхант нууц хураангуй гадна дотно товойлгон бүтээсний дөрвөн зүгт дөрвөн эцэг, дөрвөн зовхист дөрвөн эх, эрхэн зөөлөн Цогт очрыг шянзний хоолойд оруулав. Зургаан охин тэнгэрийг дотор товойлгон суусан бүтээж, дөрвөн хилэнтийг нэжгээд арвайн төдий суваргын доорх өнцөгт оршсон нэгнийг байгуулжээ. 

	Гэвш донба бээр егүзэр нугуудтай зарлиг зөвшөөж, тахиа жилд хүүрийн байшин хийгээд аймаг савын байшин Чүнгожан-ийн хэнгэргийн байшингаас дээшид дуусаж “Эдүгээ үүнээс хойшид үйлдэгч нэгэн ирнэ” хэмээсэн бөлгөө. Зиндо Ёнданбар хэмээхийг дуудаж “Чи ертөнцийн мэдэл их тул мэдэгтүн. Би бээр огоот ертөнцийн атгагийг тэвчсэн нэгэн оюуныг үйлдэх” хэмээж, Чүнгожан-д эргэл үйлдсэн бөлгөө. Шаннав бээр Гогма-д доош ирж “ертөнц дахины олз хийгээд олз үгүй.. ” хэмээх тэр шүлгүүдийг уншаад найман номд хэм тэгшлээд суув гэдэг. 

	Түүнийг «Магтаал»-д “Мэргэд хийгээд шидтэний их дуун алиныг ч, нисваанисын их тоос лугаа нийлүүлбээс юу болох хэмээн, найман номын тийн ажиг бүгдийг амарлиулан үйлдэгч, гэм үгүй дээд мөрийн орон чамд мөргөмүү” хэмээн номлов. Тэр мэт Гэвш донба хэмээх гүн агуу сэтгэлт хийгээд айлдлын хэмжээ их далай адил тэрээр Раадэн-д Жовуу-ийн сайн хуулийг байгуулж оршихын цагт, сэтгэлийн ах дүү гурав ч ирсэн бөлгөө. Пүчүнба мөнхүү Нетан-аас бараа болон дагасан, Жана бээр гал эм тахиа жилд Раадэн-д ажирсан, Бодоба бээр түүний хойд жилд Раадэн-д ажрав. Тэр мэт өлмийн дэргэд шүтсэн шавь нугууд нь ертөнцөөс шуналыг няцуулж ямагт номыг сэтгэлдээ оруулаад, Гэвш донба-ийн цагт тойд хувраг тавийн төдийхнөөс бус үгүй бөлгөө. Тэд бүхний эрхэнд үйлдвээс, сайн самадис сэтгэлийн үндсэнд төрөөд шагшаабад огоот арилсан, ядам бурхны гэгээнийг үзэж агуу их зөн билиг лүгээ төгссөн, номуудын өөрийн хийгээд ерийн бэлгэ чанар хотол төгссөн билгүүнт, өрнө зүгийн Үржин лугаа адил шидтэн цогцолсон бөлгөө. “Нуурт лянхуа бээр чимсэн нүгүүд” хэмээх нь Гэвш донба-ийн хотол нөхдийг өгүүлсэн болой. Тиймийн тул олон үг үгүй, мэргэн эрхэн болой хэмээв. Гэвш Бодоба бүхэн ч, “Миний утгын увадини тэр Раадэн-ийн өвгөн увш тэр амуй” хэмээн зарлиг болж, Гэвш донба-ийн увдисыг сэтгэлд анхааран авснаар, магад гарахын санаа засдаг үгүйеэ сэтгэлд төрж, урьдын ангид тонилгогчийн санваар нь магад гарахын санваарт одсоныг номлосон бөлгөө. 

	«Магтаал»-д “Ангид тонилгогч бодисадва ухааныг баригчийн, суртлын оронд нэгэн агшинд эс алгассанаар, ариун явдалт хотол аяга тахимлаг бээр үзэхүй зохист болсонд мөргөмүү” хэмээн номлов. 

	Ер Жовуу Төвөдөд өөд болж “Миний хэрэгтнийг Гэвш донба бээр үйлдмүү” хэмээж сэтгэлийг ч ямагт түүнд даалгав. Самъяа-д суух цагт нууц тарнийн явдлын олон арга хийгээд Чимпү-д дооха тэргүүтэн гүн увдисуудыг өршөөгөөд, дотор сэтгэлдээ бясалган авсан ч нууц тарнийг дохио дуу ямар мэт эдлэгч бүдүүн явдалтнуудын “Жовуу-ийн ач үгүй” хэмээх нэгэн үг болбоос тааллаар гүн нугуудыг сонсохыг үгэнд үйлдэлгүй, их хөлгөний лам хэмээхийг номловоос хязгаарлашгүй мэдлийг үүсгээд гарт авбаас шашны эцэст аль туст хийгээд туст утга аль болохыг үзүүлэгч нэгэн хэрэгт” хэмээн номлоод, мөнхүү буяны садан ч тэр мэт сурган зохиов. Гэвш донба бээр Шан Чойжижалбуу, Жоволэг, Ёнзог Налжорба, Жана дөрвөөс бусдад мөрийн зэргийг эс өршөөсөн хэмээн номлов. Бодоба бээр донба-ийн нүдний нитэд долоон жил суухуйд хумх бэлтгэн засахыг нэгэн үеэс бусыг эс үзэв хэмээдэг. 

	Урьд Их егүзэр бээр Гэвш донба-д сахих боохыг огоот арилсан байдлыг өргөж, самади хотол төгссөн онолыг өргөснөөр, донба-ийн амнаас “Чи санваар сахих огоот арилсан бөгөөд боон үйлдэх нь нарийн гэмээр ч эс халдсан. Сайн самади болбоос чихэнд их хэнгэрэг дэлдэвч үл мэдэх болно. Түүнээс миний асрах нигүүлсэх бодийн сэтгэл үгүй бөгөөс өдөр шөнөд наманчлал үйлдэх хэрэгтэй оронд төрж мэдэшгүй” хэмээн номлов. 

	Бас нэгэн удаа дорви хүч муухан цагт Бром Салоцома хэмээх нэгэн тавин тэгнээ арвай ирүүлж, түүнийг ах Бром Цигва-арэ хэмээхээр үг илгээрүүн,

	— Гагцхүү Жовуу богд Замбуутивийн дээд чимэг болой. Түүний увдис дүүрэн хумхыг юүлсэн ёсоор буй нь Гэвш донба чи мөн. Зүг зүгээс ирсэн хотол хуврагууд увдисыг дурлах тул, энэ өдөр Жовуу-ийн увдисыг зарлиг болно уу хэмээн өчсөнөөр, гэвшийн амнаас,

	— Зөв. Үйлдье хэмээн зарлиг болж, үхэх мөнх бус хийгээд үйл үрийг олонтоо санаад, ам авсан санваараа ариунаа үйлд. Асрах нигүүлсэхийг олонтоо бясалгаад бодь сэтгэлийг бататга. Түүгээр зүглэж элдэв зүйл чуулганыг хураагаад, хилэнцийг элдэв зүйлээр арилгах нь ламын увдис мөн. Хойшид гагцхүү Жовуу богд бурхан лугаа уулзлаа ч түүнээс өөр үгүй болой. Өвгөн Бром увш түүн лүгээ эс уулзав хэмээн санавч түүнээс бус үгүй хэмээн номлов. Бас донба-ийн амнаас,

	— Миний энэ мөрийн зэрэгт хэн итгэх. Хам-ын доорх Донсом Ёндоннямбуу хэмээх нэгэн буй бөлгөө. Түүнд өгүүлбээс итгэх буюу хэмээв. 

	Донба бээр Гонбаба-д нэгэн өдөр бясалгалаа хүргэхээр ажирсан цагт мандал нь хог тоос оршсонд, 

	— Бясалгалч Ванчүгжалцан, тахилаа үл арилжих буюу хэмээн зарлиг болсноор,

	— Өчүүхэн дотроо санах хэрэгт буй хэмээн өчсөнөөр,

	— Чи ганцаараа бясалгалч буй хэмээн санах буюу. Чамаас Адиша сайн бясалгалч боловч, тахил эдгээр бүхнийг зохиосон болой. Надад эс итгэвээс судрын аймгийг үз хэмээн зарлиг болов. 

	Бас Гэвш донба-ийн бие махбод өчүүхэн эс амарсан цагт Их егүзэр бээр туурга нэвт торох төрвөхгүй ажирч чилээг асууснаар,

	— Эрхэн чи аливаа ичихийн гишүүн омогшив. Амьтныг тавьж хааш одох. Түүнийг өдөр шөнөд наманчлах хэрэгтэй оронд төрөх болуузай хэмээн зарлиг буулгав. 

	Бас дээд хийдэд Гэвш донба хийгээд егүзэрүүд лүгээ ах дүү гурав цуглаж дуу гаран инээх цагт ойрын шавь өгүүлрүүн,

	— Тогоо нь дуугарах бөлгөө. Бид өнөөдөр юу идэх билээ хэмээсэнд, Гонбаба-ийн амнаас,

	— Агай минь, давааны бэлээс ирэх түүнийг иднэ хэмээв. Нэгэн дурдал болсон цагт нэгэн өглөгийн эзэн бээр гурил хийгээд хольсон тос боорцог тараг тэргүүтнийг нэг моринд ачиж ирээд сайн өргөл хүндлэл үйлдэв. Түүнд Гэвш донба бээр зорилго уншлага номлон зохиож, тэр өглөгийн эзнийг одсоны хойно “Хотол их бясалгалч ч өчүүхэн эрдмээр хөөрч хойшид тэр мэтийн зарлиг бүү бол” буруушаасан бөлгөө. 

	 

	Түүнийг «Магтаал»-д “хичээж бодийн сэтгэлээс үл хөдлөөд, агуу их зөн билгийн хүчин буй боловч, энгийн хотол ард лугаа зохилдон орогч, Ганга-ын үргэлжлэл мэт чамд мөргөмүү” хэмээн номлов. 

	Гэвш донба «Найман мянгат»-ын их тайлбарыг номлохын цагт, гурван айлдлыг дуусаж хотол зүйлийг эхлээгүй үед, бие махбод чилээрхэх болж, тайлбарыг зарлиглахыг таслалгүй “Үүнээс хойшид орлох нэгийг үйлдсүгэй” хэмээн зарлиг болж, барамидыг гурван зургаа арван найм болгож анхааран авахад амар нэгнийг номлосноор, Жана-ийн амнаас “Зарлигийг эс тасалсанд би өөрөө ч сэтгэл ханав” хэмээв. 

	Тэр мэт бөгөөс Гэвш донба тэрээр Юн чойгон-г дөрвөн жил шүтсэн, Жал-ын Шан-аас увшийн санваар авч, Хам-д эрхэн Сэвзүнгийн өлмийн дэргэд 20 жил, түүний завсар үед Смрити хийгээд Дү намхайгаас ч ном сонсоод, тэндээс Жовуу лугаа золгож арван нэгэн жилд хагацалгүй хүндлэв. Жовуу-ийн эрдмийг хоцролгүйеэ сэтгэлдээ оруулж, Раадэн-д есөн жил шашны эзэн болж, ер бурхан шашин эрдэнэ, бас тусгайлан зарлиг увдистны шашин эрдэнийг наран ургасан мэт зохиожээ. 

	Гаслангаас нөгчихийн өмнө Бодоба-ийн өвөрт тэргүүнээ тавьж буй цагт, Бодоба-ийн сэтгэлд “Аюулт оронд хүргүүлэгчээс хагацсан мэт нэгэн болмуй. Эдүгээ хэнд шамдмуу” хэмээн санаж нулимс нь Гэвш донба-ийн хувцдын заханд доошид цувиран гарсанд, Гэвш донба бээр мэдэж гэрээс үгэнд “Эдүгээгээс хойшид энэ буяны саданд ямагт шүтэх хэрэгтэй хэмээх огоот үгүй буй за. Судрын аймгийг үз. Буяны садныг судрын аймагт үйлд. Нүдний өнцөг хүнд нөхөр лүгээ нөхөц. Ам адилхан гар адилхан бээр үл болох амуй. Хоёр хийгээд гурав ч цөөхөн. Ганцаар огт үгүй. Дөрөв таваас доошийн төдий хиртэй. Түүнээс олонд үл болно. Сайн сэтгэлийг үйлд. Ялгамжит лугаа уулзах буй за хэмээн зарлиг болжээ. Өмнөд Жоволэг буйн тул “Сайн сэтгэл хэмээх нь бодь сэтгэл бус буюу” хэмээн айлтгаснаар “Мөн болой” хэмээн зарлиг болж, модон эр луу жилийн Цисда сарын хорины өдөр Раадэн-д нөгчсөн болой. 

	 

	 

	Их хөвгүүн шавь нар: 

	Егүзэр Юндэнжалцан нь Жоволэг, Сүмба түчэн, бясалгалч Ринчэн лам, Хамба лүнба, Гүчэд намсүм, Жура Шоннү-одсэр, Лхавми Шэйравюндэн, Гава Жагар, Рүгви Шанчэнмо, Бранга Жовзүн, Гам Юнбаба, Юнба Гажогба, Ёнзог Налжорба, Донба Ёндонбар, Амэ Манган, Гагом Агцом, донба Ванчүгбар, Паган Дондан, Ами Таржал, Хү-од Сэнгэжалцан, Шан Чойжал, Зүнчэн Балбар, Гомба Вансэн, Шан Ишжалцан, Нян Ёндоншагжжун, Ари Дүлзин, Бири Налжорба, Зүнба Ванчүгшэйрав тэргүүтэн нугууд болой. Бас Жовуу-ийн шавь дөрвөн егүзэр бээр донба-ийн өлмийд шүтэж увдисыг сонссон үзэгдэнэ. 

	 

	 

	Егүзэр Юндэнжалцан: 

	Хам нутгийн хүн. Морьтны долоон өдрийн зам хүртэл зөн билгээр үзэн чадах нэгэн болов. Түүний бэлгэ чанарыг хотол их бясалгалчид өчсөнд “Сэтгэлд бахтай нэгэн бясалгал буй” хэмээхээс бусыг эс хэлэв. Тэндээс Гэвш донба-ийн нүдний нитэд ирж айлтгаснаар, зарлиг соёрхол алиныг ч зарлиглалгүй номын хувцад дэвсгэр өршөөж, ах дүү гуравт “Та гурав винайг алин мэргэнээр номлогтун” хэмээн зарлиг даалгав гэдэг. Түүнд Бодоба бээр Пүчүнба нь винай баригч бөлгөө хэмээн өчсөнөөр, Пүчүнба-д даалгаж ангид тонилгогчийг сонсгов. Тэндээс Гэвш донба бээр мөрийн зэргийг бясалгуулахад, хоосон чанарт жирэвхийн гялсхийж, санахуйт үл болсон тул, донба-ийн амнаас “Урьд бурхны тэвчсэнийг тэвч. Номын тэвчсэнийг тэвч. Хуврагийн тэвчсэнийг тэвчигтүн” хэмээн номлож, нэгэн хэсэг зарлиг буулгаад, баахан судар өгч, үүнийг унш хэмээн зарлиг болов. Бас хуврагийн сүм хийдийг арчаад, үс авах тэргүүтэн тотгорыг арилгахын увдис өршөөж, түйтгэрийг арилгуулснаар, мөрийн зэрэг ямар мэтчилэн сэтгэлд төрөх боллоо. Хожим тэр егүзэрийг нөгчих цагт “Түүнд энэ мэт эрдэм буй бөлгөө” хэмээн зарлиг болж сонсголонг өгүүлснээр, бус нөхөд бээр эрдэмтэйд таньж, түүний хүүрийг газарт оршуулсныг гэрийн дотор оруулж эргэл үйлдэх болжээ. Тэр егүзэр нь самади хотол төгссөн буйн дээр Жовуу-ийн увдис мөрийн зэргээр их төрөлхтөн болсон нэгэн байв. 

	 

	 

	Гэвш Жолэг: 

	Брагжав-ийн тойн болж, хойно Гэвш донба-г дагахын тул ирж ойрын шавь болов. Ари-д Жовуу лүгээ золгож, донба-г өнөд шүтээд, ах дүү гурав лугаа адилхан судалсан нэгэн бөлгөө. Бодоба-ийн амнаас “Гэвшийн заасан чигээр суралцахуйд голлогч бид тав буй бөгөөд нэг нь Хам-д одсон, нэг нь Жолэг болой. Гурав нь бид гурав мөн хэмээн номлов. Үүнд Гэвш донба бээр нууц тарнийн увдис хийгээд барамидын далд номуудыг ч сайтар хөтөлсөн нэгэн мөн. 

	 

	 

	Бясалгалч Ринчэн Лам: 

	Бясалгалч Ринчэн лам нь Жовуу-ийн өлмийд ч хүрээд, Раадэн-д Гэвш донба-д ч шүтэж увдисуудыг сэтгэлдээ анхааран авав. Хойно Хам-д ажирсан болой. Донба-ийн амнаас,

	Гомба (бясалгалч) Ринчэн лам аа, сэвэгт цай туламт тос бүхэл хив тэргүүтэн ирэхэд горилж бясалгаваас шуламс мөн. Төрлийн далайн эцэст гарахын тусад бясалгаваас рашаанаас рашааны эцэст хүрсэнд одно хэмээв. Бас донба-ийн амнаас “Гэм болбоос бүгдийг дөрвөн хүчний үүднээс арилгах мөн хэмээв. Ринчэн лам бээр,

	Язгуурын алдал дөрвүүлээ болбоос юун үйлдэх хэмээн өчсөнд, 

	Урьдаар Раадэн-д хязгааргүй хийгээр эвдэрсэн хэмээн дуурьсга. Тэндээс замд дуурьсгаад, хойно Брагжав мэтэд хүрч дөрвөн хүчээр арилгах мөн хэмээн зарлиг болов. Ринчэн ламын зарлигаас “Гэвш донба тэрээр бидэнтэй адилгүй, дандар үндсэнийг хэмжээ өндөр айлдсан нэгэн үзэгдмүү” хэмээн зарлиг болов. 

	 

	 

	Их Хамба Лүнба: 

	Пан орны Юнба-д модон эм үхэр жилд төрсөн. Яс нь Ган. Шүтээн нь увш, нэр нь Шагжа-ёндон. Залуу цагтаа аймаг савд судалсан бөлгөө. Мөнхүү түүний амнаас “Би бээр Лхас Нетан-д ядаж үнэг бус морь бус бөгөөд хүний насыг сүйтгэв хэмээн алдаршив. Нетан-д мөнхүү Жовуу лүгээ золгоод, хойно Раадэн-д Гэвш донба-г өнөд шүтээд, ах дүү гурав буюу дөрөв хэмээн алдаршсан гэдэг. Бодоба-ийн амнаас “Юнба-ийн гэвш Ган Шагжа-ёндон бээр номыг үнэмшин барьж авралд барьснаар, эдүгээ Юнба-д түүнээс их амар жаргалтай нь үгүй” хэмээв. 

	Модон эм хонь хүртэл ерэн нэгтэйдээ морин сарын 14-нд Хамлүн-д нөгчив. Номд найман хувьт хэмээн нэр өгсөн хурал мянган тоотын төдий хурав. Бодийн сэтгэлийг судалснаар гэгээнийг үзсэн бүгд сүсэглэх болов. Танай оронд хөгшин хүмүүн үгүй буюу хэмээсэнд хөгшин хүн буй бөлгөө. Чиний мэт үгүй хэмээн айлтгав. Товчилбоос үзсэн, сонссон, хүрэлцсэн бүрд тустай болгохыг магадалсан их төрөлхтөн хэмээн алдаршив. Ах дүү гурвын цадигийг хойно номлох бөгөөд, шавь хөвгүүд тэдгээрийн үйлс ая зөнгөөр бүтэж, хувь төгссөн номхотгогдуун олныг үргэлж тасралгүй даган тэтгэснээр мэргэд хийгээд шидтэн үндэслэн ирсэн тул, үүгээр хууль байгуулсны их тэргэдийн зам дүүрэх болов хэмээн сайшаахын орон бөлгөө. 

	«Магтаал»-д “Чамайг даган одож мөрөөс буруудалгүй ажирсан тэдгээр нь энэ орны зүг зүгт хотол ардын дээргүй тахилын орон болсон сүргийн дээд их чамд мөргөмүү” хэмээн ерөөв. Хамба ах дүү дөрөв хэмээн алдаршсанаас, гэвш Чагдар хийгээд гэвш Гомчэн хоёрыг номлон дуусав. Их егүзэр хийгээд Гонбаба хоёрыг номлосуу. 

	 

	 

	Их егүзэр Жанчүвринчэн

	Амэй чэнбу хэмээн алдаршсан тэр нь модон эм туулай жил төрөөд, Жовуу лүгээ Нянцо-ийн оронд золгов. Эртний барилдлага буйг Жовуу бээр айлдаж, «Хуран мэдлийг үүсгэхийн арван ном» хэмээх увдисыг ч номлов. Золгомогц гурван тангараг зохиосон хааны эшийг өршөөж, урилгыг найман мянган тоонд хүрэхэд гэгээнийг ч үзэв. Тэрээр Жовуу-ийн ойрын шавь болж, Энэтхэгт эргэл үйлдэхээр хүрэхэд нь гурав дахиж одов. Нянбо-ийн онгоцонд өөд болох цагт Их егүзэр бээр Жовуу-д 

	— Онгоцонд үнэ юу өгөх хэмээн айлтгаснаар, Жовуу бээр нэгэн мутрыг дохисонд түүнийг мэдэж таван хэсэг чихэр өгөв. Жовуу баясаж, 

	— Би бээр хурдан хөлийг бүтээж Замбуутивийг гурван үе төдий эргэхэд чиний мэтийг эс олсон хэмээн зарлиг болов. Жовуу Нетан-д суух цагт Их егүзэрийн сэтгэлийн таалалд “Миний буян өчүүдсэнээр ламыг хүндлэхийн үйл үйлдсээр бясалгахын шалтгаан үл гарав” хэмээх нэгэн сэтгэл төрсөнд, Жовуу-ийн амнаас,

	— Бие хэл сэтгэл гурвыг лам хүндлэхүйд зарваас бясалгалын зорилгыг бусдаас эрэх хэрэггүй хэмээн зарлиг болов. Түүний оньсоор Гэвш егүзэрээс онол нь өндөр бөгөөд сайн бясалгалч эс гарав гэдэг. Гонбаба-ийн амнаас,

	— Гэвш донба бээр хэлмэрч үйлдэн, Их егүзэр бээр хөдөлмөр хийсэн, би бээр бясалгасан бөгөөд, тэр хоёрын онол их буй хэмээн зарлиг болов. Их егүзэр бээр Жовуу-ийн олон номыг мэдэвч, Жовуу-ийн таалсан хоёр үнэнд Бром багшаас ч илүү мэргэнд алдаршиж, үйлийг дуусгахын идийг гаргажээ. Гурван тангаргийг зохиосон хаан хийгээд манзуширын гэгээнийг үзэж өгүүлэлдэн зохиов. Жовуу гаслангаас нөгчсөнд гэрээс үг мэт Гэвш донба-г бараа болон дагаж Раадэн-д суув. Гэвш донба нирваан болон ажрахад Раадэн-ийн орон ширээг 14 жил бариад, үлдсэн үйлдвэрийг бүтээхийн тулд Раадэн-ийн доод хүрээ тэргүүтэн хаана залсанд ажрав. Сайтар оршлыг ч олон зохиов. Дагбо тэргүүтэнд амилахад одож, Юдо-д ч амилахыг үйлдэв. Тэр цагт Дори бээр арван гурван цэцэг үйлдсэн, тэргүүн өчүүхэн чичирсэн нэгэн егүзэр буй гэх хуучин түүх буй. Нэгэн нь өгүүлрүүн “Ай энэ эдүгээ сонсоход адил бус болой” хэмээн өгүүлээд, сайтар оршил залах алин болоход ажирснаар “Их егүзэр амилж суугаа” хэмээлдэх маш олон болов. Тэндээс эд бараа арвидан дэлгэрч, тааллуудыг ч бүтээжээ. Хурсан хувраг ч жар далын төдий гарсны ихэс нь Манрав Жанцүл, Додлүнба чэнбу, Лхавми, Яггом, Нюгрүмба чэнбу тэргүүтэн ирэв. “Хоёр үнэний ном хийгээд олон үйлийг дуусав” хэмээн номлов. Ах дүү гурав ч өлмийд нь шүтлээ. Тэр мэт амьтны тусыг агуу их үйлдэж, 63 насны дээр шороо эм морин жилийн Бүс сарын шинийн найманд амгаланд ажирсан болой. 

	 

	 

	Гонбаба чэнбу

	Жовуу-ийн шавь Гонбаба чэнбу нь шороо эр морин жилд Их егүзэрийг нөгчсөнөөс мөн тэр жилийг оролцуулан таван жил орон ширээнд сууж үйлийг тэтгэв. Гонбаба нөгчиж, гэвш Бодоба бээр орон ширээг тэтгэхийг таалж, нэгэн зунд «Суртал хураасан»-ыг номлохдоо “Гэви шэйнин огторгуйгаар газар бүрхсэн мэт тэдний үгүйд та нар бээр хамгийг мэдэгчийг надаас горилох” хэмээж, нулимс цувируулсаар номлосонд бусдын мэдэл урвуулан чадах мэт болов. Түүнд Шан Чойжал бээр “Тэрээр их чадвартай болоод их дээрэнгүйт” хэмээх муу үг илгээснийг сонсоод, зүүдэнд ч үл болохын бэлгийг мэдэж, шөнө буруулан гарч орон ширээг орхисон амуй. Тэндээс үүрд орон ширээ хоосон болоод Раадэнба-д номын зуд турхан болсон буй хэмээлддэг. 

	Тэндээс Тааши-гомба хэмээх донба-д учрав. Ах дүү гурвын шавь болоод олон ядам бурхны гэгээнийг үзсэн, бусдад туслахын үйлсэд эрх учралт тэрээр ламын орон ширээ доройтсоны үгийг сонсоод Раадэн-д ажирч орших ёснуудыг үзэж, Шо-ийн байр оронд суусан Шарваба, Жаюлба чэнбу, Ланри Танба, Гамаба, Лординбо нугуудын дэргэд ажирч “Та нар ламын орон ширээнд хойшоо хандваас үзэхийн цагт хүрчээ” хэмээн зарлиг болж дурдсанаар тэд бүгдээр хамсан нөхцөв. Их өргөл барьц ч ирж, Садра-г ч олонтоо байгуулав. Хатагтай хийгээд ямаа хонь нугуудыг хөөж гаргав. Номын цаазыг чангалж, олон хуврагийг оршуулах их хуулийг байгуулав. Нэгэн үед Их лозава бээр Санпүба лүгээ барилдуулж номын шүтээнийг зохиосон хэмээж алдаршмуу. Тэндээс Оджово чэнбу бээр орон ширээг 12 жил эзэлж, 73-ны дээр тахиа сарын 15-ны өдөрт нөгчсөн болой. Оджово чэнбу нь Намхайбумын лам болно. 

	Тэндээс увадини Гүрдон-ийн ноттой насыг мэдэж эс чадав. Түүний хойно Раадэн Боннай (ноён суугч) бээр Мадон Шэйравринчэн Лүншод-д суусныг орон ширээнд залсан ч эс ажрав. Лха Догон-ийн гэгээнд өчсөнөөр “Чи Раадэн-ийн орон ширээнд одоход ичгүүр үгүй. Би бээр эндээс адистидлах болой. Чи ном номлох хийгээд үг өгүүлэхээс бус юун ч үйлдэх хэрэггүй. Орон ширээг дарахуйд энэ шүтээнүүдийг аваач” хэмээж их бодь модны гагцхүү бурхан лянхуа цогцолсон өчүүхэн нэгэн, Драгшадын нэг тохой хөрөг нүгүүдийг өршөөж, эдгээр лүгээ хагацан бүү үйлд хэмээн зарлиг болов. Тэд бүхнийг залж ажирснаар орон ширээг дараад, үйлс ихэд арвидан дэлгэрэв. Насны эцэст хүрээд орон ширээг ч олон жил эзлээд тусгаар суусан бөлгөө. Орон ширээнд увадини Шэйдорва-г гаргаж, тэрээр ч орон ширээнд гурван шүтээн лүгээ хагацалгүйеэ үйлдсэнээр насны эцэст хүрэв. Эрдэм хотол төгссөн тул увадини хамгийг мэдэгчид алдаршин орон ширээг үүрд эзэлж тусгаар суусан бөлгөө. Орон ширээнд увадини Дүлбазинба-г гаргав. Тэр их мэргэн бээр шашны үйлийг өнө зохиож орон ширээндээ нөгчив. Түүний хойно увадини Жамъян орон ширээг олон жил эзэлж, тусгаар суун үйлдсэн бөлгөө. Эдүгээ дээд доод хийдийн лам үндэслэхээр барьдаг. 

	Хойно Ганима-д махбодын хор болж, Жадан Ринчэнсамбуу хийгээд Жамъян Ринчэндаг хоёрын эвдэрснийг сайтар сэлбэснээр ачтай болжээ. Энэ нь даширмаг болсны орон ширээний үес хийгээд болсон ёс болой. 

	Түүнд Гэвш донба бээр гал эр бичин жилд Раадэнг барьснаас эдүгээ манагаарын модон барсаас дээшид 429 жил өнгөрснийг мэдэн үйлд. Зарлиг увдисын цадиг «Зарлиг эрдэнийн тодорхой толь»-оос мөнхүү Жовуу-ийн бодитой шавь ямар мэт болсны ёсыг өгүүлсэн дөрөвдүгээр бүлэг болой.

	

ЕГҮЗЭРИЙН ЭРХТ ГОНБАБА-ИЙН ЗАРЛИГ ҮНДСЭНИЙГ ҮЗҮҮЛСЭН ТАВДУГААР БҮЛЭГ

	Егүзэрийн эрх баялаг Гонбаба:

	Төрсөн орон нь Дохам-ын Ганба. Омог яс нь Зэн. Нэр нь Ванчүгжалцан. Эцэг нь нэгэн тарнич агаад дөрвөн хөвгүүн нэг охин буй. Гал эр луу жилд төрсөн. Эцэг нь үхэхэд түүний олон бичиг буйг нэгэн нөхөр лүгээ зөвлөж, хад уулт нэгэн аглаг газар үзэж ажиглаад, буяны барилдлагыг үйлдье хэмээн зөвшилдөөд, олон ботийн үүргийг бэлдэв. Хүнсийг ч зэхэж одохыг завдсан цагт, Үй-ээс нэгэн хэсэг худалдаачин лугаа учирч “Ари-ийн эхэнд нэгэн их бандида ирсэн” хэмээхийг сонсоод, оюуны вишайг урвуулах бичиг хийгээд хүнс гурилыг нөхөртөө орхиж, Үй-д одох нэгэн худалдаачин ирснээр, хүнс үгүйеэ түүнтэй хамтран, худалдаачдаас гуйсаар одов. Эгч Зэнмо-ачүн хэмээх нэгэн буй нь өгүүлрүүн “Дүү минь Үй-д гуйсаар одов хэмээлдэхээс санаа минь зовмуй хэмээв гэдэг. Тэндээс дээш одож Зан-ийн Нянцо-д Жовуу лүгээ золгож номыг айлтгаснаар, 

	— Миний тахилын лам үйлдэх бөгөөс ном номлох хэмээн зарлиг болов. 

	— Би бээр тахилын лам болж үл чадах. Нэгэн номыг хайрла хэмээн айлтгаснаар, 

	— Тахилын лам үл болох бөгөөс би ч ном үл номлох хэмээн зарлиг болсноор, түүнд тахилын лам болохоор ам авсанд номыг номложээ. Ялангуяа орчлон орох няцахаас хөтлөх мөрийн зэрэг хийгээд эрхэн Миёобагийн их бүтээлийн бичиг гурван зүйл зорилго лугаа сэлтийг лозава бээр завсрыг таслал үгүйеэ дуусан зохиов. Жовуу бээр ном хийгээд эд идээ хоёулаар тэтгэсэнд, тахилын лам болгож адистидлан ямагт буяны барилдлагыг үйлдэв. Түүний эрдэм нь шагшаабад огоот арилсан, хичээнгүй хотол төгссөн, ламд бишрэл хотол төгссөн, самади хотол төгссөн, зөн билиг лүгээ төгссөн, цаглашгүй хувилгаан биеийн гэгээнийг үзсэн болой. Урьдах шагшаабад огоот арилсны эрдэм нь ам авсан шагшаабадад боон үйлдэх нарийн гэмийн төдийгөөр ч эс халдаав гэдэг. Хичээнгүй хотол төгссөний эрдэм нь юуг ч нэгэн авхаалжаар үйлдэх хэрэгтэй мөн хэмээдэг. Алинд тавивч нүх сүвний нүхэнд нэвт хатгах нэгэн буй амуй. Нэгэн удаа нойрсох оронд завилан суусанд, гуяны маханд нь нэгэн хурц мод нэвт хатгав. “Тэр мэтийг гаргах хэрэггүй. Буяны барилдлага их хэрэгтэй” хэмээн санаж бясалгалд голложээ. Үүр цайхын цагт нойрссон ор дэвсгэр цусаар дүүрсэн, биеийн гуяны мах бүгд чичгэнэн маш чилээрхэх болов. Түүнийг Гэвш донба сонсоод илдээ “Ай Хам-ын тэр тэнэг гаргаж бясалгаснаар юу ч эс төгсөх” хэмээн зарлиглавч, далдууртаа “Түүний тэр мэт нэгэн хэрэгтэй” хэмээн зарлиг болж сайшаан өгүүлэв. Ламд сүсэг бишрэл хотол төгссөн нь Жовуу-д бодитой бурхны хуран мэдлийг үйлдэж, сүсэг бишрэлийг батад бясалгаснаар, Адиша адистидлан махбодыг сэргээж, махбод нь өвөрчлөнгөөр огоот арилсан болой. Гуравдах угт шүтэж самади хотол төгссөн нь дээд орны самадийг олсон мөн хэмээв. 

	— Нэгэн үед хийг барьж, шар үс ч хөдлөл үгүйеэ халуун элчинд дулаацаж гурван хоногийн төдий суусан тул “шавь нар эдүгээ үхэн дуусав” хэмээн санасанд “А Ха Ха” хэмээж дээшээ боссон “Тийн үйлдэх юун бөлгөө” хэмээн өчсөнөөр, “Махбод өчүүхэн амаргүйн тул хийг өчүүхэн төдий барилаа” хэмээв. Энэтхэг Нагчүн хэмээх тэр ч Раадэн-д ирснээр, Гонбаба-ийн орд харшид хуруугаа дээш гозойлгож “Түүнд самади хийгээд зөн билиг буй” хэмээн өгүүлэв гэдэг. Зөн билгийн эрдэм лүгээ төгссөн нь гэвш Гонбаба-д зөн билиг торох түрвэлэхгүй тул бусдад ч тодорхой буй хэмээмүй. Эрт цагт Бодоба Лүншод-ийн эхэнд суух цагт, Пүчүнба хийгээд Нэүсүрба хоёр бээр Гонбаба-ийн биеийн их эрдмийг өгүүлэлдсэнд, Пүчүнба-ийн амнаас,

	— Шан бясалгалч чи хожигдсон болой. Бид урьд гэвш Гонбаба лугаа нэгэн суудлын цайнд суух цагт, Гонбаба-ийн амнаас “Би тэр завсарт бурхныг даган дурдах өчүүхэн төдий нэгнийг сэтгэлд үйлдсүгэй хэмээж нүдээ анин суув. Хожим “Би бээр эдүгээ самадид тэгш агуулснаар доод зүгт нэг бурхан цаглашгүй бодисадвагаар хүрээлүүлж ном номлохыг би тэнгэрийн нүдээр үзэж, тэнгэрийн чихээр сонслоо” хэмээн зарлиг болов. 

	Бас үнэнхүү цамыг үйлдэгч Гонба Ванчүг-од хэмээх нэгний хүнс барагдаж цавын гурилгүй тул “Цамаас гарч цавын гурил эрэх хэрэгтэй” хэмээн санаж, цааш нааш эргэцэж явах цагт, Гонбаба-д ойрын шавь нь идээ барьж өгөл авлыг өчихийн цагт тэр идээг гарт барьж “Үүнийг үтэр түүнд хүргээд ир. Түүнд цавын гурил үгүй” хэмээв. Ойрын шавь бээр хүргэхээр одсонд, цамаас гарч суусныг ямар мэтчилэн үзэв гэнэ. 

	Бас дээд хийдэд Гэвш донба тэргүүлэн егүзэрүүд цуглаж, агдганан инээлцэж суух цагт ойрын шавь нь 

	— Бид энэ өдөр юу идэх вэ хэмээснээр, Гонбаба,

	— Агай минь, бид даваанаас дээш ирсэн бүгдийг иднэ хэмээснээр түүнийг донба буруушаав. Хожим Гэвш донба буруушаах болно хэмээж тиймийг зарлиг болсонгүй гэдэг.

	Бас Нэүсүрба-ийн биеийн махбод чилээрхэхүйд донба Цүлсэн хэмээх нэгэн нөхөр нь өгүүлрүүн. 

	— Гонбаба-ийн увдис оройд гал бадрах энэ мэт нэгэн буй бөлгөө. Бясалга хэмээснээр, бясалгаснаар ямар мэтчилэн болох болов. Түүнд Гонбаба-ийн нүдний нитэд ирж, 

	— Урьд шөнө махбод чилээрхсэн буй хэмээн өчсөнөөр, 

	— Оройд гал бадрах түүнийг бясалга хэмээн зарлиг болов. 

	— Бид бээр үл мэдэх хэмээн өчсөнөөр, 

	— Тийм бөгөөс урьд шөнийн оройд гал бадрах мэт тэр буй хэмээлээ. Өглөө оройд нэгэн гал бадарсаар орших ямагтыг мэдэв хэмээн зарлиг болж, ямар мэтчилэн дусал болов. Донба Цүлсэн тийн хэмээн өгүүлснээр бясалгасан бөлгөө хэмээн өчсөнөөр, 

	— Аяа нөхрөөс сонссон номыг анхааран авч үл болох. Асуух нь зол үгүй. Эдүгээ энэ мэт үйлд хэмээн зарлиглаж, зорилгын гурван зүйл увдисыг номлов. Бас Нэүсүрба Зэдор-т нэгэн өглөгийн эзэн идээ барьж суух цагт нэгэн Дэнчүн45-д бясалгал үйлдсэнээр бурхны барилдлага маш арвижих болов. Гэвшийн өмнө ирсэн цагт,

	— Чи урьд шөнө энэ өглөө давхарласан Дэнчүн-д буяны барилдлага маш их арвидсан амуй за хэмээн зарлиг болов. 

	Рогтом-д урьд бурхныг цутгахад, Раадэн-д их бясалгалчдад балинг айлтгаснаар Ээ Ээ хэмээв. 

	— Юу болов хэмээн өчсөнөөр, 

	— Хэв нь дэлбэрэв хэмээв. Асуух тэр цагт дэлбэрсэн буй гэдэг. 

	Бас Нэгэн үе Зүнба Ванчүг-од бээр гэр дотор ирснээр номын хувцдыг биеийн бэлхүүсэнд ороож нэгэн хэсэг баглаа өвсийг дээврийн дээр орхисоор байсанд гэвш “Бид түүнчлэн үйлдэх хэрэггүй. Хотол түүнийг бид бээр хийснээр болох” хэмээн санаад нүдээр ширтэж,

	— Чи бээр ламын зохиол явдлыг мэдэх буюу хэмээж буруушаав. 

	Бас Нэүсүрба бясалгах онолоо өргөхөөр ирээд “Ламын өлмийд хүрэлцэх нэгэн мөргөл үйлдэх хэрэгтэй” хэмээн санаж, өмнө нь ирэхдээ тэрээр хэдийн баруун хөлөө улмаар сунгаж амуй. Энэ мэт нэгэн номыг өчих хэмээн санасаар ирэхэд түүнийг өчих хэрэггүйеэ ургасаар ирэх ч бас маш олон бөлгөө. Цаглашгүй хувилгааны биеийн гэгээнийг үзсэн эрдэм нь Гэвш бээр эрхэн Үл хөдлөгчийн гэгээнийг үзсэн мөн гэдэг. Нянцо-д эрхэн лүгээ золгох цагт авшгийн зэргийг айлтгаснаар Адиша-ийн амнаас,

	— Хэмжээ бүрэн эс төгссөн Абхишиняза [?] бээр юун үйлдэх. Би бээр гурван тангаргийг зохиосон хааны урилга нэгнийг сургамуй за хэмээн зарлиг болж, түүний үүдэнд орж урилга үйлдсэнээр, 8000 тоог дуусахын цагт гэгээнийг үзэв. Түүнээс хэзээ 8000 тоо хүрэхэд нүүрийг эс үзэх гэж гарсангүй. Бас “Түүнчлэн ирсний тус эрдмийн бүлэгт номлосон нугуудад би бээр бясалгаж эс үзсэн нь үгүй” хэмээн зарлиг болов. Тэндээс “Номлосон нь хамаг мандалд орох болмуу. Мөнхүү энэ насанд бурхны зохиол үйлдэх болмуу” хэмээн номлосонд үзэгдэх сэтгэшгүй түгээмэл амуй. 

	Жовуу лүгээ золгож Жовуу-ийн суух үед ч нэр томьёололд их голлолгүй нэгэн үзүүрт бүтээлийг үйлдэв. Бясалгалын тотгор ч олон болсныг Жовуу даруйд нь арилгасан тул “Жовуу-ийн шавь бясалгалын тотгорыг арилгахад идийг гаргасан” хэмээн алдаршив. Эрэлхэж урамшсан ч буй. Гэвш донба бээр лозава болж, Их егүзэр бээр боол үйлдмүү. Бясалгалыг өчих бөгөөс Аво-ийн оронд ир хэмээв. Жовуу нөгчсөнөөс Жовуу-ийн зарлиг мэт Раадэн-д Гэвш донба-г бараа болон дагаж, Гэвш донба хийгээд Их егүзэрийн орон ширээнд суух үед ч дээд хийдэд нэгэн үзүүрт бүтээлийг үйлдэв. Морин жилд егүзэр нөгчсөний мөн тэр жил оролцоод таван жил орон ширээнд суув. Барамидын орны Хам ёсыг өчүүхэн мэдээд, үүсгэл төгсгөл хийгээд судал хийн увдист энийг үл мэднэ хэмээх юмгүй маш мэргэн бөлгөө хэмээн зарлиг болов. 

	Тэр мэт бөгөөс егүзэрийн эрхт Гонбаба дээд төрөлхийт нь гурван эрдэнийг ламд үйлдэж бүтээлийн эрдмээр ламыг баясган үйлдэгч, эрдмийн чуулганаар өндөр болсон агуу хүчин цаглашгүйт, далай мэт эрдэмт, бодисадвагийн утга ямар мэт буяны садан тэрээр Нэүсүрба тэргүүтэн өөрийн номхотгогдууныг боловсруулан зохиож, 67 настайдаа усан эр нохой жилд илт бодийн хутагт 15-ны өдөр бие арилав хэмээмүү. 

	Түүнд 130 шахам хурал хурсан шавь хөвгүүдийн их нь Нэүсүрба, Шан Гамаба, Нян Намова, Брэ Годэлүнба дөрөв нь Гонба-ийн дөрвөн хөвгүүн хэмээн алдаршив. Бас Рогчорпүба Мрави-сэнгэ, Тааши-гомба, Дарюл-д Чүгом Шоннү-нямбуу, Чүргом Ишжалцан, Пан орны Нара Вэнцаргар Дүлзин, Хараг Гомчүн бээр Жовуу-ийн увдисыг сонсоод сэтгэлдээ анхааран авчээ. Жа өглөгийн эзэн ч зөн билгээр тэтгэсэн шавь нь бөлгөө. Жа өглөгийн эзэнд нэгэн номыг 18 сар бясалгуулсанд, бас бясалгах номыг өчиж айлтгасанд, Гонбаба бээр эс өршөөв. 

	— Тэр өөрөө ганцаар бясалгасан тул самадид хуйлуулсаар одох болсон. Эдүгээ би ч энэ номыг өөрөө ганцаар бясалгахад өчих хэрэгтэй хэмээсэнд Гонбаба-ийн амнаас,

	— Жихүн-д цэрэг удирдагчийн жадны хурц үзүүр лүгээ адил мөн. Эдүгээ огторгуйд жад эргүүлсэн мэт нэгэн ном буй хэмээн зарлиг болов гэсэнд,

	— Огторгуйд жад эргүүлбээс торох тулахгүй нэгэн буй амуй. Тиймийн тул увдисыг эндүүрэлгүйеэ магатгах нугуудыг түүнд өршөөсөн мөн хэмээн зарлиг болов. Түүний шавь Гомбоба тэрээр Жа өглөгийн эзний алдар нэрийг сонсоод маш дурлах болж өмнө нь одож шүтсэн бөлгөө. Түүний амнаас “Надад богд Жовуу-ийн увдисыг Гэвш донба бээр завсрыг тасралгүйеэ бурхан гараар зассан мэт буйн тул чамд үзүүлье” хэмээж хамаг увдисыг өгчээ. Зорилгын ирүүлэх буцаах утгыг өөрт ч барагдашгүй нэгнийг өчөөд гурван жил шүтэв. “Урьд бодисадвад өчсөний бясалгал ямагт түүний дээр одмуу. Гэвшид мөнх бус үнэнхүү ноттой амуй” хэмээн зарлиг болов. Тэр цагт нэг хэсэг нойронд дарагдалгүй самадид агуулавч агуулахын эрхт болсон ба самадиар нисваанисын толгойг дарж хүслийн эрдмийг сэтгэлд үл гүйх болсон хэмээх түүний цадиг Линрай-ийн зохиолд буй. Жовуу-ийн увдисыг Гэвш донба бээр завсрыг эс тасалдуулав хэмээсэн нь Гонбаба-ийн бясалгалын увдис самадийн дөрвөн бэлгэ чанар төгссөн тэр мөн. Нэгэн таалалд богд Гамбоба-ийн үндэслэсэн гурван мөрийн нийлсэнд зохиосны үзлийн үндэслэсэнд Жа өглөгийн эзэн хийгээд явдлын үндэслэсэнд Нюгрүмба-г найман сар шүтэв. Нууц тарнийн үндэслэлийг богд Мялд зохиосон үзэгдэх тул Линрай лугаа нэгэн таалалд хоёул зохилдон оршсон болой. 

	 

	 

	Нян Намоба:

	Гонбаба-г өнөд шүтжээ. Тэрээр урьд их ууланд бясалгахыг өчиж орныг тэтгэсэнд Гонбаба эс баясавч царайгаа харуулж “Чиний тэр бясалгалыг мэдлийн оромгүй болгон март хэмээн зарлиглаж, бие хэлний өдий төдий буяны барилдлагыг үйлдээд ямагт гурван номыг судал хэмээжээ. Тэрээр түүнчлэн үйлдэж бясалгасан тул нэрийг ч Үгээ тасалсан бясалгалч хэмээн алдаршаад, хойно үлэмж нэгэн төрөлхтөн болсон амуй. 

	 

	 

	Гамаба: 

	Жовуу-г Лэнбажилпү-д өөд болох цагт, Гамаба-ийн эх нь Жовуу-д адистид өчсөнөөр “Чамд нэгэн сайн хөвгүүн болох” хэмээн эш үзүүлсэн мэт гал тахиа жилд Лүншод Рүгба-д төрсөн. Эцэг Шан Пэнчүг-ийн хөвгүүн тул Шан-ийн ганц хөвгүүн гэж алдаршив. Нэр нь Шэйрав-од. Хойно Гонбаба-д золгохоор ирсэн тул ном хийгээд эд идээ хоёроор тэтгэв. Түүний амнаас “Бясалгалч сонссон нь өчүүхэн тул Жовуу-ийн номыг бусад лугаа эс нийлэлдсэн нэгэн болмуй хэмээн санаж номыг өчив. Егүзэр сонссон нь ихийн тул бусад лугаа нийлүүлэхээс айж эс өчив” хэмээв. Бодоба-аас ч ном сонсоод, илт онолын цаглашгүй эрдэм лугаа төгсөөд, энэтхэг төвөдийн хоёр хэлийг барилдуулан хэлмэрчлэхийг ч дунд мэдэв. Чанадсын муу бодсыг сайнд урвуулан чадагч самади батадсан буй. Хойно Гама хийдийг барьж үйлийг тэтгэснээр, хурал 700 төдий хурав. 75 насанд төмөр гахай жилийн морин сарын 23-нд Гама-д нөгчсөн болой. 

	Түүний төрсөн гал тахиа нь Жовуу модон моринд нөгчсөний хойд тахиа жил болой. Үүний шавь Лүмбаба Ишжанчүв ч бөлгөө. Түүнд гэвш Ганба ч хэмээж алдаршив. Бодоба хийгээд Гамаба хоёулын увдисыг сэтгэлдээ анхааран авч, Няндод-ийн Зипү-ийн Янвэн тэргүүтэнд сууж, хурал эс хуравч ерөөлийн номлолыг сонсогч хэмээх гучийн төдий гарав. Тэдгээрийг боловсруулан зохиосноос шавь нарын дээд нь Хүлэ-ийн Хамо-сэүдон хэмээх мөн. Чүмигба чэнбу хэмээн алдаршсаны бодит нэр нь Шэйравдаг. Тэрээр Зара-д Сэү-ийн үндсэнд төрсөн. Арван наймтайдаа Брэ Шэйравбар-аас тойн болж, Чүн Ринчэндаг-аас төв үзэл, шалгадаг, явдлын зүгийг (spyod phyogs) сонсов. Жамар хийгээд Дагба Хачэ хоёроос ч сонсоод, увадинигаас барамидыг зургаан жил хүртэл сонссоноор мэргэнээ айлдаж, шавь нар өдий төдий хурж номлол сонслыг үйлдсэн болой. Гэвч ер уйдах нь дийлэнх их болоод, ялангуяа Рог Онбаба-д хувраг гурван үе заргалдав хэмээлдсэнээр зүрхэн үгүй хэмээн өчив. 

	Номын шүтээн Зи-ийн Хуучин оронд суух цагт, эхэнд дээш түлээ түүхээр одсоноор, гэвш Лүмба Зи-ийн эхний Янвэн-д суусан лугаа золгов. Тэр хурлыг үл хураасан боловч далд сууснаас түүний харамжийн номлолыг46 сонсохоор ирсэнд түүний зарлигаас “Эдүгээ хүний бие олохуйяа бэрхийг олсон цагтаа шамшаалгүй үйлдэх хэрэгтэй. Үхэж муу заяанд төрвөөс түүнээс хүний биеийг олох нь Нян мөрөн Лхатотори47-ийн дээр татсан лугаа адил болой” хэмээснээр уйдах төрж, бэлгэдэн барихыг орхиж хойноос дагав. 

	Тэндээс Лүмба хурлыг хурааж, Гамро сүмд 800 төдий хуврагийг хуруулав. Сүсэгтний эдийн гэм нүглээс айж түүнийг үл хэрэглэхийн тангаргийг өргөсөнд “Түүгээр үл дуусмуй. Өвсний үзүүрээс хадуур хүнд үгүйн тул сүсэгтний эдийг шингээх хэрэгтэй” хэмээсэн Шарвабагийн сайшаалыг өгүүлж, чи бээр Шан Ромбоба-д од хэмээв. Түүнийг суух үед үүнд суухын өчлийг өчиж, түүнийг нөгчих болтол сууж таван жил шүтэв. Лүмба 77 насандаа нөгчив. Түүнд зөн билиг ч буй болоод, зуурдад дээдийн шидийг магад олсон болой. Тэрээр сэтгэлдээ хадаж сүсгийг ч олсон хэмээмүй. 

	Тэндээс Шарваба-д хүрэн гурван жил шүтэж хөтөлбөрийг тэтгэснээр сэтгэлд төрж, их сүсэг бишрэл төрөв. Гол хийгээд увдисыг олонтоо сонсовч, зарлиг увдисын туурвилыг эс шийдсэн тул гэвш Браггар-т хүрч хоёр жил суужээ. Поврандинба-ийн хийгээд түүний Бэчой48 хоёулыг сонсов. Тэндээс Зан-д одож, өөрийн орны Ришэй Лайха хийгээд Срампү тэргүүтэнд суув. Тэндээс Хамо хийдийг эзэлснээр хувраг ч олон хурав. Хамосэүдон хэмээн алдаршив. 

	Тэндээс Занбо-ийн дотор нэгэн хуримын суудлын эхэнд залсан цагт, 

	— Хотлын эхэнд суух ямар мэт вэ хэмээн асууснаар, 

	— Энэ мэт буй хэмээгээд булгийг эзэлж амьтны тусыг үйлдэв. Тэрээр «Мөрийн зул»-д нэгэн сайн тайлбар ч зохиов. Хуврагууд олон цагтаа 300 төдий хурмуй. Нартан-ийн Додон чэнбу ч түүний шавь болой. 78 насандаа нөгчив. Түүний ялангуяа тууж нь: ламыг бурхан лугаа ялгалгүйд мэдэх, аймаг савыг увдисыг түшиг шүтээнд хийх, увдист дөрвөн зүйл явдал мөрийг сэтгэх, аймаг хийдэд алагчлахгүй, илүү хувцад хадгалахгүй, эдийг хураагаад өглөг өгөн үл үйлдмүй49. Нөхрийг бүү зэмлэ, адлагдах нь их. Суун чадагч нөхөрт сайшаан, ном хийгээд бодгалийн гэмийг үл өгүүлмүй. Хилэнцэт нөхөр лүгээ үл нөхөцмүү. Хүн төвшин сайн сүсэг төгсөгсдөд баясах. Зововч муу үг үл өгүүлээд, дэлгэрвээс уйдахад баясах. Доод сэтгэлийг барихад баясах ба зовлонг хүлцэхийг сайшаах болой. Тэрээр ер гурван төрөлхтний мөрийн зэргээр номхотгогдууныг тэтгэж, түүний түшиг шүтээнд «Мөрийн зул», «Суртал хураасан», «Чаръяа аватара», «Илгээсэн бичиг» тэргүүтэн явдлын зүгүүдийг номлосон болой. 

	 

	Гонбаба-ийн шавь гэвш Вэн: 

	Пан орны газрын хувьд төрсөн. Нэр алдар нь Чүлтэмжалбуу. Годэлүн-д суусан тул Годэлүн хэмээн алдаршив. Тэрээр өчүүхэн цагтаа гуйланчлан үйлдэж, сэтгэл ч эс номходсон нэгэн байв гэдэг. Хойно Гонбаба-г шүтэж мөрийн зэргийг сэтгэлдээ анхааран авснаар, үнэнхүү ном сэтгэлийн үндсэнд нь төржээ. Гэвш Бодоба-ийн зарлигаас ч “Төвөдийн оронд үхэхийг үнэхээр оюундаа төрүүлсэн нь Вэнгүнжал буюу” хэмээн зарлиглав. 

	Тэрээр тойн болохын урьд энэ мэтийг хойно чадах буюу хэмээн үзэхийн тул Жүмо-ийн Догбо хэмээх нэгэн догшин газарт нэгэн шөнө унтахаар одов гэдэг. Тэндээс тойн болж хамгаа тэвчиж, бинвадыг үйлдсэнээр, тэжээл үгүй ч олон үе болов. Өөрийг энэ мэт зэмлэх бөлгөө. “Өнөөдөр маргаашийн эрхгүй байж ашид суухыг шийдэн бүү үйлдэгтүн, Чүлтэмжалбуу аа” хэмээмүү. Явах дур хүрвээс үүдний босго алхаад хөлөө дээсээр хүлж суув хэмээдэг. Номыг шамдан үйлдэх бөгөөс ихэд гайхан шагших хэрэггүй буюу юун. Хүний нүүрт үл одох нэгэн хэрэггүй буюу юун. Агуу хязгаарыг таслах нэгэн хэрэггүй буюу юун. Би гэцэл мөн бөгөөс Занбо-ийн өчүүхэн бясалгалчийн төдий болох. Нэгэн нөхөр үхсэний ясыг гаргаж одохын замд сууснаар өчүүхэн айсанд зулыг барьж “Чи хэнээс айв. Алинд юу байнам хэмээв” гэдэг. Бас түүний зарлигаас “Урьд би нэгэн хар хүнд 40 ачмаг тариа өгөв. Балгад дахин бээр дөчийг зоригч хэмээн нэр нэрийдэв. Өдөр нь давааны дээрэмч болж, шөнө нь хулгай хийснээр гэдэс эс цадлаа. Эдүгээ чулуунд нулимах шүлс ч үгүй атал гэдэс цадав. Их зуд боловч хэн нэгэн баялаг лугаа холбогдож үхнэм. Үнэн номыг сэтгэхийг хоёр давтан гурав давтан нэхэж хөөмүй” хэмээжээ. Урьд миний ам идээг оллоо. Эдүгээ идээ миний амыг олохгүй буй. Эдүгээ ийн хэмээн өгүүлмүй. “Би бол Чүлтэмжалбуу мөн. Чи бол Вэнгүнжал мөн. Вэнгүнжал аа, аяга тахимлаг Чүлтэмжалбуу-д чөтгөрийг бүү ихдүүл” хэмээгээд тойрон эргэцэв. 

	Пан орны эхний хийдийг дарж эс болсонд, хамаг хийдийг эвлүүлэхийн тул Вэн бээр номт дээлээ өөд болгоод гартаа уст хумх барьж, эдүгээ миний энэ эвлүүлэх үйлийг аргалах юм буй буюу хэмээв гэдэг. Түүний хойно Бодоба бээр сонсоод машид баясаж “Миний замын бэлтгэл тэр мөн. Вэнгүнжалын замын бэлтгэл тэр мөн. Бид банди нар ч суралцах бөгөөс тиймийг суралцах хэрэгтэй” хэмээв гэдэг. 

	Хачэ Банчин хэмээхийг ирсэн цагт Төвөдийн багш нар морио төмрөөр залж, үзлийг эрэн сурч ирсэнд, 

	— Хүний насыг номыг сонсохоор өнгөрөөсөн бүгд ч миний үзлийг эрэн сурах бөгөөс, миний сонссон нь өчүүхэн. Маргааш нөгөөдрийг чөтгөр эвдмүй хэмээн өгүүлж суухаас өөр юун. Би ч одохын нэгэн санаа төрсөнд хэрвээ сонсвоос нисваанис өчүүхэн болж, нисваанис өчүүхэн хүнд чөтгөр чөлөө хаалга олдоггүй гэсэнд тэрээр,

	— Хотлыг сонсовч нисваанис өчүүхэн эс болсон энэ юугаар уршиглав хэмээн асуусанд, 

	— Үгэнд үндэслэн одсоноор уршиглав хэмээн санах нэгэн болов хэмээжээ. Вэнгүнжал,

	— Эдүгээ нэгэн багш боловч болмуу хэмээн санамуу. Нэгэн их бясалгалч боловч болох буюу хэмээн санамуу. Нэгэн эрхэн боловч болох буюу хэмээн сэтгэмүү хэмээн ямагт хоосон чанарын үг амнаас гарсанд, Бодоба-ийн амнаас,

	— Гүнжал энэ мэт үгэнд хоосныг барьж өгүүлмүй хэмээн хориглов. Гэвш ч хориглосон тул энэ сайн бус болой хэмээж орхисноор, орхиж бололгүйеэ хоосон чанарт ном болон одсоноор,

	— Гэвш ээ, миний үйлсийг бүү басамжил. Хоосныг орхиж үл болох амуй хэмээн өчсөнөөр, 

	— Чи бээр бясалгагтун. Би бээр бусдыг үйлдэх буй хэмээв гэдэг. Бас Вэнгүнжал-ын амнаас “Нисваанисын хотын үүдэнд, ерөндгийн нэгэн охор жад барьж суухаас бус үйлдэх юм үгүй. Тэр хянах бөгөөс би ч хянамуу. Тэр сулрах бөгөөс би сулармуй” хэмээв. Бас тэрээр Цүлшэй-д номлоруун, 

	 

	Мөнх үгүй бөгөөтөл мөнхөд горилогч амьтан хөөрхий. 

	Төрөлхтөн амьтан урьд үхэгсдээ эс үзэв үү

	Хойно үхэхийг эс сонсов уу?

	Ертөнцийн үйлэнд дуусахын цаг үгүй 

	Төрөх үхэх хоёроос тонилохын цаг үгүй

	Ашдын амгаланг огооровч гэмшихийн цаг үгүй. 

	Номын мөн чанарыг үзэхийн цаг үгүй

	Хэрэггүй алжааж нотлон байшин баримуй 

	Олон хатагтай зовлонгийн сав

	Олон боол зардас хэл амны уг

	Олон эд таваар алгасангуйн уг

	Сайхан охин өнгө төгсөвч

	Нэгэн төдий цадах идээний орон

	Юунд санавч үл болохын тул

	Өөрийн сэтгэлийг ямагт харан үйлд 

	 

	хэмээн номлосон болой. 

	Тэр мэт гэвш Вэнгүнжал нь Гонбаба хийгээд ах дүү гурав тэргүүтэн олон буяны садныг тэтгэв. Үхэх мөнх бус сэтгэлд төрснөөр хүсэлд жад тусгамуу. Хоосон чанарын үзлээр язгуурын угаас гаргав. Бодийн сэтгэлээр өөр бусдыг тэгш айлдагч нэгэн их баатар болсон болой. 

	 

	 

	Хараг Гомчүн 

	Гомбаба50-ийн шавь Хараг Гомчүн хэмээн алдаршсан тэрээр Зан-ийн эхний Дүншүр хэмээх газарт эцэг Гонбо Гонжигдэн хэмээхийн гурван хөвгүүн төрсний отгон Ванчүглодой хэмээх мөн. Тэрээр Бэү Лүе-Иш хэмээхээс их төгсгөлийг сонсов. Бодоба-ийн эцгийн лам Багом-д Аро-аас үндэслэсэн увдисыг өчөөд, Ламбо оронд увадини Маргом-оос тойн болж, Багом лүгээ багш шавь хоёулаа Раадэн-д одсоноор, Гэвш донба-г нөгчсөний хойно Налжорба бээр хуврагийг тэтгэж суув. Тэнд Зан-ийн хөвгүүн Раадэн-ийн их бясалгалчдад бишрэх болсноор, Багом-ийн амнаас “Эд бүхэн ноос унгасны үйл хэмээх болой. Бид багш шавь нарын бясалгал сайн. Одъё” хэмээн зарлиг болж, жич өмнөд тэргүүтэнд өөд болов. Тэндээс Багом нөгчив. 

	Түүний хойно жич бас Раадэн-д ажирч, Налжорба хийгээд Гонбаба51-г долоон жил шүтэж Жовуу-ийн увдис бүхнийг бүрэн өчив. Гонбаба бээр “Чиний лам бээр долоон хоног бясалгал хийснээр Ямандагийн гэгээнийг үзжээ” хэмээснээр түүнийг зөн билигт хэмээн ухав. Тэндээс сэтгэлийн таалалд “Эдүгээ өөрөө дан ганцаар чадаж болно” хэмээн сэтгэж, нэгэн атга Нюнма-ийн хөрөнгийг авч Браг-ийн Гэрү-д одоод, зундаа навчны зутан зооглоод, өвөлдөө нюнма-ийн зутанд өчүүхэн гурил хийж зооглоод, бүтээлийг арван нэгэн жилд нэгэн үзүүртэйеэ зохиов. 

	Тэндээс бас Пан оронд ганцаар ууланд бясалгаваас, өмнө нь нэгэн хар хүн ирж “Чиний толгойг дурламуй” хэмээн өгүүлжээ. “Нэгэн удаа суугаад өгсүгэй. өөрийн увдисын ёсоор үйлдэж авагтун” хэмээхэд, түүнийг арван нэгэн нигуурт хоншим бодисадва болж байхын гэгээнийг үзэв. Түүнд баясах үл баясахын атгаг эс төрөв. Утгадаа өөрийн мөн чанараар бүтсэн үгүй буй за. Гэвч сэтгэлийн эндүү үзэгдэл болой хэмээн айлдав. Тэр цагт Бодоба-ийн шавь нар “Ганцаар ууланд оршигч энэ шамшаагдсан буй. Шуламсаар автсан буй” хэмээн өгүүлэлдэв. Хэзээ нэгтээ Бодоба тэр зүгт одоход, тэрээр мөргөж нааш цааш номыг үгийг асуулцлаа. Бодоба-ийн амнаас,

	— Ганцаар уулнаа бясалгахад зэтгэр эс болов уу? хэмээсэнд тэрээр бүтээлийн ёсон хийгээд анхааран авснаа өргөсөн бөгөөд ямар мэт хар хүн ирсэн ёсыг өгүүлснээр, 

	— Түүнд ямар мэт үйлдэв хэмээн асууснаар, урьд ямар мэт болсон ёс хийгээд онолыг өгүүлснээр, Бодоба-ийн сэтгэл баясаж, 

	— Төрөлхийт өө, ямагт тэр мэт бүтээгтүн, хэнд ч түүнээс үлэмж арга үгүй болой хэмээн зарлиг болж өөд болов. Өөрийн нөхдөд ч “Түүний сэтгэлийн далайц нь хүнээс хэтэрсэн бөлгөө. Бид нэхэвч үл гүйцэх нэгэн үзэгдэх тул та нар хэн нь ч юм бүү өгүүлэгтүн” хэмээн хорьсон бөгөөд өдөр бүр Бодоба бээр номын нэжгээд үгийг тухайлан хүргэсэн болой. 

	Бас түүнийг Рагма-ийн эхэнд бясалгалд суухад ойд түймэр шатсанаар хамаг амьтан сүүдэр мэт зугтаавч, үл тонилон суусаар түлэгдэхэд, үл тэсэх энэрэхүйгээр Гэтэлгэгч дар эхэд даруйд өөрөө магтаал зохион магтаад галд харайснаар, гал өөрөө унтарсан бөлгөө. Магад дулаан илчний бэлгэ тэмдэг лүгээ төгсөөд, дээд асрахуй нигүүлсэхүйд сэтгэлийг судлан шүтсэн тул шувуу гөрөөснүүдэд идээ өгөхөд гараас нь авах болой. 

	— Бас нэгэн удаа Бодоба-ийн дэргэд ирж, мөрийн зэргийн оюун няцуулах дөрвийн онолыг өргөснөөр баясаж “Төрөлхийт өө, Өгүүлэхүйн арслан” хэмээн зарлиг болжээ. Өргөл хүндлэл бүхнээс Зан-ийн хөвгүүнд хүргүүлэх болов. Зан-ийн хөвгүүний нэг хоногт үйлдэхийн номыг бид багш шавь бээр нэгэн жилд үл чадмуу” хэмээж ихэд сайшаалаа. 

	Нэгэн удаа Бэү Лүе-иш бээр тангарагт голлож “Би өвдсөн тул хэрхэвч ир” хэмээснээр, Бодоба-д мөргөхийн тул ирж, хагацан ядаж хоёулаа нулимсаа асгаруулав. Пан орны Жал-д өөд болоход номыг өчихүй хийгээд их өргөл ч болов. Тэндээс Хараг-т одож, Бэү Лүе-иш-д өчүүхэн төдий хүндлэлийг үйлдэж, Хараг нүхэнд бясалгал хийснээр, Хараг Гомчүн (Хараг-ийн өчүүхэн бясалгалч) хэмээн алдаршжээ. Алдар хамаг зүгт түгж хурал мянга төдий хурмуй. «Хараг-ийн гурван зүйл» хэмээн алдаршсан номыг номлов. Тэр мэт бөгөөс түүний увдис нь хоёр мөрөн нийлсэн бөлгөө. Аро-аас Багом-д үндэслэсэн нь нэгэн мөрөн болой. Нэгэн мөрөн нь Жовуу-ийн увдис Раадэн-аас буусан тэр бөлгөө. Хараг-т тэр хоёрыг хольж, бодийн сэтгэлийг судлагч хэмээх нэр өгч, «Далан аан үсэгт» хэмээх мөрийн зэргийн шүлэглэсэн увдисыг ч зохиов. 

	Хараг-ийн амнаас “Сүсэггүй хүмүүнд эрдмийн зүйл алин ч үл болохын тул буяны садныг шүтээд, судрын аймгийг үз. Хичээнгүй үгүй хүмүүнд эрдмийн зүйл алин ч үл болохын тул үхэх мөнх бусыг бясалгаад зальхайг тэвч. Омогт бодгальд эрдмийн зүйл алин ч үл болохын тул өөрийн толгойгоо доор болгон доорд сэтгэлийг барь. Тэр гурван ном лугаа төгсвөөс ширваны шүтээн ч болох, бодисадвагийн шүтээн ч болох, нууц тарнийн шүтээн ч болох. Товчилбоос хамаг эрдмийн шүтээн ч болох буй” хэмээн зарлиг болов. Нөгчихийн өмнө ч Лхоба-д “Төрсөн газар орноо тэвч. Төрөл төрөгсөд лүгээ холд. Насад буяны садныг шүт. Навтархай хувцад өмсөж, доорд сэтгэлийг бариад, муу идээг идэн, Энэтхэгийн хэлийг ус мэт ууж бүтээлийг үйлд” хэмээсэн увдисыг өршөөв. Тэндээс нэгэн сайн хурим хийж “Энэ миний эцсийн идээ болой. Миний ясны үлдсэнийг хураагаад, умар Раадэн-д цог төгөлдөр Гонбобагийн суварга буй тул, түүний сүүдэр салхин тусах газарт хүргэгтүн” хэмээн зарлиглаад нирваан болсон болой. 

	 

	Лхоба

	Түүний шавь Лхоба нь шагшаабад хотол төгсөөд, 12 жил хүртэл буяны садныг шүтэж сонсоход хичээснээр олон ном айлдаад, ялангуяа Майдарын номд мэргэн болов. Гэвш Ёл-оос нууц тарнийн олон ном сонсов. Тэндээс Харагба-ийн алдрыг сонсож золгохоор ирээд номыг өчсөнд олон жилд эс өршөөв. Тэндээс өршөөсөн бөлгөө. Найман жилд шүтээд ямагт бүтээлийг үйлдсэнээр, онолын эрдмийн эцэст хүрч, арван нэгэн нигуурт Их нигүүлсэгчийн гэгээнийг үзэв. Нөгчихийн өмнө винайн нарийн цааз лугаа харшилсныг жич засахаар үйлдээд, нууц тарни лугаа харшилсныг самадийн авшгаар гүйцээн зохиож нөгчив. Хүүрийг галд хайлснаар, хүүрт Агшоби хийгээд Гагц баатар, тэргүүнд нь А үсэг нугууд гарчээ. Харагба-аас үндэслэсэн «Мөрийн зул»-ын үндсэн: Харагба, Лхоба, гэвш Ар, тэрээр Пагмодүв-д үндэслэсэн ч үзэгдмүй. 

	 

	 

	Нэүсүрба 

	Гонбаба-ийн хөвгүүдийн ахмад ринбүүчи Нэүсүрба нь Брай Нэүсүрбийн газрын хувь Тонба хэмээхэд, эцэг Шандагбо хэмээхийн хөвгүүн болж усан морин жилд мэндлэв. Энэ жилд Жовуу бээр Ари-д өөд болов. Мөнхүү нялхын цагт төрөлх олсон самадийг батад эрхшээжээ. Өчүүхнээсээ Брагжав-аас тойн болж нэрийг Ишвар. Брагжавын нярав ч нэг жил болов. Түүнд суух цагт Брагжавын багш Шагацүл хэмээх Хам-аас сэрэмжлэх нэгэн хэргээр52 Раадэн-д Гонбаба-ийн дэргэд ирээд түүнд,

	— Бидний тэнд өчүүхэн тойн төрөлх олсон самадид эрхшээсэн нэгэн буй хэмээн өчсөнөөр Гонбаба биеэ дээш болж, 

	— Аяа жаргалтай, жаргалтай яа. Эс бөгөөс түүнд ламыг хэрэглэлгүйеэ нэвтэрхийгээр одохуй ч болох, эс бөгөөс нэгэн лам хэрэгтэй ч болох хэмээн зарлиг болж, сэтгэл баясахын тэмдгийг үйлдэв. Түүнд Шагацүл багш бээр Брагжавт ирж, 

	— Чи бээр энд суулгүйеэ Раадэн-д од. Гонбаба урьдаас сэтгэлдээ хайрлан амуй. Раадэн-д очиж золгоё хэмээн өчсөнөөр, 

	— Бясалгал чангын тул золгож болохгүй хэмээж, нойрсох байшин түүнд гурвантаа эргэж, умар зүгийн булгийн ам түүнээс гурвантаа мөргөж “Энэ төрөлд дээд төрөлхийт чиний номхотгогдуун эс боловч, ирээдүйд дээд төрөлхийт чиний номхотгогдуун болтугай” хэмээн ерөөл тавьж, нэгэн гозгор хүжийг шатааж өргөөд, тэр булгийн аманд сууж, Их егүзэрээс ном сонсов. Тэндээс зөн билгээр айлдаж дэргэдэх шавиа илгээж “Ир” хэмээн зарлиг болов. Дэргэд ирснээр “Адиша надад урьд үүнийг өршөөсөн буй” хэмээж Бадарсан амт эхийн балин хийгээд нийтийн итгэл явуулах хоёрыг өршөөж, ямагт урьд тэр нь мөн хэмээж, “Аяа эс санасан ном бээр тус үгүйн тул сарын хагаст санаад ир” хэмээн зарлиг болов. Түүнд сарын хагас хагаст санаж нэжгээд гожгор хүж барьж ирснээр, нэгэн удаа нүдний нитэд зарим хүмүүн суусанд “Тэр хэдийнээс ирээгүй тул урьд өгье” хэмээн зарлиг болж, алин лугаа тэгш үгүй үйлдэв. Ном номлохын цагт ч “Адиша ийн зарлиг болов” хэмээж цөөн ном нэжгээдийг зарлиг болмуу. 

	— Эдүгээ нэгнийг зарлиг болно уу. Цөөхөн буюу хэмээвээс,

	— Олон үг хэрэггүй. Утгыг сэтгэх их хэрэгт буй хэмээжээ. Түүнд залгамжийг тасалж, зарлиг үл болох нэгэн хэрэг буй амуй. Түүнд увдисуудыг бүрэн сэтгэлд хадаад, заримдаа мөргөж, эдүгээ өлмийн адистидыг өршөөх болмуу хэмээн санасан бөгөөс лам бээр өлмийгөө сунгасаар жийж ирмүй. Нэгэн үед мутрын гурван хуруугаар толгойд адислал үйлдсэнээр, тэргүүнд мутрын хуруу гурвуулаа шингэсний ором хонхойсон нь хэзээд амьд адил буй. 

	Ядамд Гэтэлгэгч Азала-г өршөөж, түүний бясалгалыг олонтоо үйлдэв. Гонбаба нөгчсөнөөс ах дүү гурвуулд номын барилдлагыг үйлдэв. Ялангуяа Бодоба-д ламд барьж, 14 жилд номыг сонсов. Мөрийн зэргийг ч Гонбаба-ийн номд шүтэж зохиов. Бодоба-ийн сайн сайнуудыг ч хураасан болой. Тэнд суусан үед маш их нигүүлсэхүйгээр зорилгын гурван аймгийн урихуй эш нэжгээдийг өгснөөр, Бодоба хийгээд тэр ер тарнид үл баясах нэгэн буй. Ялангуяа өчүүхэн хов болсноор хориглох мэт үйлдсэнд, 

	— Надад үүний гэм тун үгүй нэгэн буй хэмээн өчсөнөөр нүдээ тормойж, 

	— Үнэн бус бөгөөс чи ямагт өөрт тусалмуй за хэмээн зарлиг болж гайхав. Сэтгэлд миний лам тэр суусан бөгөөс энэ мэт үл болох байлаа хэмээх цөхрөх ч болов хэмээн зарлиг болов. Түүний сэтгэлийн таалалд “Буяны садан ч чихэнд хов сонссон буй. Эдүгээ би ч нууцаар буяны барилдлагыг арвижуулмуй. Цуглаж үл чадах буй” хэмээж, Брайтонба-д эртний цагт боол болсон нэгэн өглөгийн эзнийг хүндэлж, Нэүсүр-ийн бясалгалын эвдэрсэн байшингийн оромд шүтэж нэгэн өчүүхэн байшин байгуулж бясалгалыг нэгэн үзүүртэйеэ зохиосноор, буяны барилдлага маш арвижсанд “Энэ мэт бясалгаваас л энэ орчлонг хааж болох буй хэмээн таалах нэгэн болов” хэмээжээ. Хожим гэмгүйд айлдаж Бодоба-д баясаад, Даглүн-д хуврагийн чуулганыг тэтгэн суух цагт, арав гаруй аяга тахимлаг лусын өвчин туссанд “Чи эдгээ” хэмээн зарлиг болсноор сайтар засав. 

	Хойно Бодоба-ийн бие чилээрхсэн цагт ч, нөхөд буяны садан энэ хийгээд үүнийг сахиулахуйд залахыг өчсөн цагт, сонсож эс таалав. 

	— Нэүсүрба-г залах буюу хэмээн өчсөнөөр,

	— Тэр ирсэн бөгөөс илүү болох бөлгөө хэмээн зарлиг болсноор, дэргэд сахихыг ч үйлдэв. Түүнд тугдам53 зохиосноор огторгуйд өндөр хэтэрхий гэгээн болсныг өчсөнөөр, Бодоба-ийн амнаас,

	— Ай энэ миний тус болов уу хэмээвээс, 

	— Тэр өөрийн тусыг үйлдэж амуй хэмээн зарлиг болов. Нэүсүрба-ийн амнаас 

	— Би ч нэгэн дундад егүзэр болой. Аймаг хийгээд хар хүмүүний босго алхаж эс үзсээр 40 жил болов хэмээн зарлиг болов. “Дундад егүзэр хүний хэмжээгээр Төвөдөд ажирсан зарлиг увдистанд түүнээс өөр толгойгоо даах болсон нэг ч үгүй буй” хэмээн Бондон ринбүүчи зарлиг болов. Их эзэн чанарт түүний эрдмийн эрхэнд үйлдвээс, 

	1. Шагшаабад тийн арилсны эрдэм

	2. Хичээнгүй хотол төгссөний эрдэм

	3. Лам бээр адисалсны эрдэм

	4. Самади хотол төгссөний эрдэм

	5. Сэтгэлийн үндсэн үйлэнд болсны эрдэм

	6. Их нигүүлсэхүйн бусдын эрхэнд болсны эрдэм

	7. Аугаа хүчин хотол төгссөний эрдэм

	8. Шавийг адислан чадахын эрдэм

	9. Зөн билиг хотол төгссөний эрдэм

	10. Хувилгааны бие цаглашгүйн гэгээнийг үзсэний эрдэм

	11. Бусдын тус хотол төгссөний эрдэм

	12. Нөхрийг хураах хотол төгссөний эрдэм

	13. Гаслангаас нөгчсөний зохиол хотол төгссөний эрдэм болой. 

	 

	Шагшаабад тийн арилсны эрдэм: “Төрснөөс тэнгэр чөтгөр хүмүүн гурав лугаа ягчис мангас дөрвөөс нэгэн туулайд нэгэн гэм болов. Бусдад гэм нэг ч үгүй” хэмээсэн бөлгөө. Өвөрчлөнгийн54 алдалаар огоот эс халдсан буй. 

	 

	Хоёрдугаар: Зэдро нь Бодоба-т ба Тонба нугуудад үргэлж тасралгүй хичээнгүйг зохиож, бясалгалыг нэгэн үзүүрт үйлджээ. Бусад бээр “Урьд шөнө зүүд мэт юу болов” хэмээн өчсөнөөр “Аяа энэ юун өгүүлмүй. Унталгүйеэ зүүд хаанаас болох” хэмээн номлов. 

	 

	Гутгаар: Гонбаба бээр тэргүүний дээр мутрыг тавьснаар ором мэт гарав. Түүгээр самади нь урьдаас сайн болон одсон буй. Лам бээр агуу их зөн билгээр тэтгэсэн тул эрдэм нь сэтгэлийн үндсэнд далай мэт төрсөн буй. 

	 

	Дөтгөөр: түүний амнаас “Надад сэтгэл нэгэн оршсон нь нялхын цагт төрөлх олсон55 буй хэмээдэг агаад өвөрчлөнгийн егүзэр мөн. Тагма хаан өгүүлрүүн “Би бусад лугаа адил бус. Надад өвөрчлөнгийн егүзэр лам буй бөлгөө. Самади төрөлх олсонд эрхшээсэн өвөрчлөнгийн егүзэр мөн хэмээв. Шан Зундуй багш өгүүлрүүн “Тэрээр өдөр бүр цөврүүт56 хорь гучийг хэмжээлэн барьж урих эшийг үйлдэвч, түүнд шүдний чилээ нэгээхэн ч болсон буй. Өвөрчлөн егүзэр мөн нь магад” хэмээн зарлиг болов. Брэчүнба бээр гэвшид самадийн хэмжээ хэдий чинээ бүхүйг өчсөнөөр “Би бээр нэгэн самадид тэгш агуулбаас, арван дөрвөн хоногийг чадах буй” хэмээн зарлиг болов. Жана-ийн амнаас “Бид Раадэнба нугуудад дияаны бат нь ямагт Шангом их болой хэмээв гэдэг. Самади маш батын тул Гэтэлгэгч Мяла лугаа алдар нэрийг сонссон нөхөр мөн хэмээмүй. Нэгэнтээ боол Дарцүл хэмээх бясалгалын балинг дуусаж нойрсох оронд завилахуй мөрөөр засаж хувцад өмсөн, түүний дээр цаашид хүснэгт зураг татаж тавьсан бөлгөө. маргааш дотогш харваас үсний төдий ч үл ирэх буй хэмээх бөгөөс тэгш агуулна хэмээх тэр мэт хэрэгтэй болой. Учир шалтгаан эдгээрт шүтэж, гүн самади батадсан Нэүсүрба хэмээн магтагдав. 

	 

	Тавдугаар: түүний амнаас “Миний энэ сэтгэлийг би өөрөө жолоодох нэгэн болов” хэмээн зарлиг болов. Бас амнаас “Эртний цагаас би өөрийн энэ сэтгэлийг жолоодох болсныг хүмүүн бээр үл мэдмүй. Эдүгээ энэ орчлонг хааж болох буй хэмээвч, “хожим тэнгэр болох уу, лус болох уу” хэмээлцэн нэг хоёроор цуглан зэргэлж буяны барилдлагыг эвдмүй. Хүмүүнд үүнийг үйлд хэмээвч сонсохыг үл дурламуй” хэмээсэн бөлгөө. Тэр өөрөө дураар заран боолчлох нэгэн үзэгдмүү. 

	 

	Зургаадугаар: нигүүлсэхүй маш ихийн тул сохор гуйланч тэргүүтэн доордост маш асралт нэгэн амуй. Нэгэн удаа Ёрво хэмээгч нэгэн зөөлөн давхар хувцдыг өргөв. Даруйд хулгана нэгэн өвчтөн,

	— Буяны саднаа, нэгэн хувцдыг айлтгамуу хэмээснээр,

	— Үүнийг ав хэмээж зөөлөн давхар хувцдыг өршөөв. Ёрво өгүүлрүүн:

	— Хувцад хийхэд бэрхээр үйлдсэн буй. Нэгэн хоног ч эс эдлэв хэмээн өгүүлснээр, 

	— Чи бээр юун өгүүлнэм. Өөрийн эхдээ өгвөөс үл баярлах буюу юун хэмээв гэдэг. 

	Бас “Би бээр энэ насандаа 7000 лан алтыг өглөгт өгөв” хэмээн зарлиг болов. Нэгэнтээ нэгэн их зуд болсноор, тэрээр идээг зооглосон мэт үйлдэж хувцдын далд нууж гуйланчдад өгсөөр бие нь харлан турсан цагт Ланри танба бараалхахаар ирэхэд царай нь ургамал саран мэт байсанд, ринбүүчийн амнаас,

	Бодисадва аа, үйлдэхүйеэ бэрх өглөгийг үйлдэж болох цагт, хүнс бүрийг чи өөрөө идэх муу санаат буюу хэмээн хориглосноор, Ланри Танба чичрэн бэмбэгэнэж байв гэдэг. 

	 

	 

	Долоодугаар: гэвш Бадамванчүг хэмээхэд лусын хорлол болж, түүний сэтгэлийн үзэгдэлд нэгэн могой малгай мэт ороож могойн толгой түүний магнай дээр цогнойж байхыг бусад хүмүүн бээр үзэхээс айгаад халхалж ринбүүчийн дэргэд ирсэнд “Түүнийг би хийгээд чамаас бусад бээр үл үзмүй. Нуух хэрэггүй. Эдүгээ би түүний дээр бясалгая” хэмээн зарлиглаж бясалгаснаар хааш одсон нь эс мэдэгдэв. 

	Нэгэнтээ Раадэн-д ажрахын цагт нэгэн бул чулуунд хөлөө гишгэж, гутлын боолтоор хүлснээр нэгэн цагаан могой тэр бул чулууны доороос гарав. Түүнд нэгэн хулгана өвчит буй нь бусад юуг ч хэрэглэлгүйеэ ганцаар өвчнөөс эдгэв. Гэвшийн амнаас “Төвөдийн сахиусны аймагт багтсан нугуудыг нэгэн зүгт тавьснаар, би бээр зорилгын гурван аймгаар хулгана яртаныг олонтоо эдгээсэн буй” хэмээн зарлиг болов. Хамба Лүнба-д тэр бичгийг номлож, 

	— Нюгрүм-ийн шороо өвс харлан нурсан түүнд балин тавь. Түүнд од хэмээв. 

	— Тийн бөгөөс Нэүсүрба-д балин идэхээр үл одох буюу хэмээснээр,

	Түүнд очрын хүрээ хийгээд галын хүрээ сэлтээр үл багтмуй хэмээв. Зарлиг үндсэн энэ нь адистидат зарлиг үндсэн мөн тул, балинг чөтгөрт үл алдахын төдий зарлиг үндсэн буй хэмээн зарлиг болов. 

	 

	Наймдугаар: Амэй Чүлтэмбар хэмээх Зан Яйрү-д одоод, их уулын бясалгалч сэтгэлээ барьж суралцагсад өдий төдий агсан нэгний дэргэд бээр ирж онолыг өргөснөөр,

	— Түүгээр үл болох хэмээв. 

	— Тийн бөгөөс ямар мэт үйлдэх хэмээн өчсөнөөр, 

	— Энэ мэт бясалга хэмээн зарлиг болсонд, 

	— Бясалгалын суртал гэмтсэн тул урьдын дээр одож үл болмуй. Бас ганц суртлаар үл болохын тул, эдүгээ тийн бөгөөс нам тавиад өдий төдий хоногт залбирагтун хэмээн зарлиг болов. Тэндээс нэгэн хэдэн хоног залбирснаар гэвшийн нойрсох байшингаас ялж төгс нөгчсөн Шагжамуни-ийн бие нэгэн төө төдий гэрэл үлэмж цувирсаар гарч, Амэй-ийн оройд шингэв хэмээн үйлдэхүйд мөнхүү түүнд самади болон төрснөөр “Баясгалан хэтэрхий болж онолоо өргөх хэрэгтэй” хэмээж одсоноор, нойрсох байшингийн үүдэнд хүмүүн барьж дэргэд эс оруулав. Гаднаас толгойгоо цухалзан цухалзан үйлдсэнээр амнаас,

	— Ай Амэй тэр ирж байнам хэмээн зарлиг болж магадаар айлдав гэдэг.

	 

	Есдүгээрт тав буй. 

	1. Бусдын сэтгэлийг мэдэхийн эрдэм: 

	Ринбүүчийн дэргэд Жодан Цанронба хэмээх винай баригч тэр нэгэн шөнө мэт санаснаар “хоол хүнсгүй байшин хадны нэгэн нүх лүгээ ялгалгүй оронд одох хэрэгтэй” хэмээх нэгэн болов. Маргааш түүний гэвш бээр шавийг илгээж, энд ир хэмээн зарлиг болов. Дэргэд хүрснээр “Ай ламыг шүтэхийн цагт байшинг хадны нүхэнд бясалгах бус. Хоол хүнсгүй бөгөөс эндээс ав” хэмээн зарлиг болж, нэгэн хавтага арвай, нэгэн хэсэг тос, нэгэн дэвүүр цай өршөөв. 

	Бас Лхобрагба Шиддон Хадар хэмээхэд гэвшийн амнаас “Хадар-т түргэн од. Эх чинь нойргүй болж, бүхэл хоёр сар болов” хэмээн зарлиг болов. Тэр оронд хүрснээр, эмгэн эх нь өгүүлрүүн “Чамайг үгүйн тул зүрх эс баясаж, нойргүй болсоор бүхэл хоёр сар болов хэмээсэн бөлгөө. Магадаар айлдав. 

	Бас гэвш Жэр ринбүүчи-ийн дэргэд ирэв. Түүнд эсгий эсгэж нэгэн дэвсгэрийг хийсээр байв гэдэг. Тэрээр сэтгэлийн таалалд “Гэвш үүний сэтгэлийн үндсэн ямар болов. Зөн билиг буй буюу” хэмээн сэтгэх болбоос, хацрыг нь алгадсанд “Эвий эрхэн юун болов” хэмээв. 

	 

	2. Урьд орныг мэдэхийн эрдэм: 

	Гэвшийн амнаас “Би урьд төрөлд нэгэн үгээгүй хүнээс нас егүүтгэсэн буй” хэмээн зарлиг болов. 

	 

	3. Үхэн егүүдэх хийгээд төрлөө мэдэхийн эрдэм: 

	“Хойд төрөлд Түшидад ерөөл тавьсан буй” хэмээн зарлиг болж, ерөөлийг ямагт Түшидад тавьсан нэгэн амуй. 

	 

	4. Рид хувилгааны орныг мэдэхийн эрдэм: 

	Нэгэнтээ шавь Шанзүн хэмээх бээр хувцдыг үүрч, Пүчүнбагийн суваргын дэргэдээс цааш ноён боол хоёр ажрав. Суваргын өнцөгт хүрвээс донба Шагжцүл бээр мөргөв. Мутраа засахын зуурт Шанзүн хувцдыг талд тавьж донба Шагжцүлд мөргөв. Хувцдаа үүрч өчүүхэн суваргын өнцөгт ирж нойрсох байшингийн дээр хоромхон амарсанд огторгуйд дөрвөн зүйл явдал мөр зохиосон гэвш ринбүүчи болой. Бас нэг шөнө их хур болсноор нойрсох байшингийн цоргоны ёроол цоорч дусаал гоожсонд, шавь нь хэрхэх билээ хэмээн халхалж сууснаар, нойрсох орноос гэнэт босож газар шатанд гишгэсэн мэт нааднаар ажран цоргыг хаан чигжиж бас газар шатанд өөд болсон мэт ажрав гэдэг. 

	 

	5. Тэнгэрийн нүдний зөн билиг: 

	Дог-т Шазүлмоннэ хэмээх сүсэг бишрэл маш ихт урт насны шалтгаан нөхцөлийг үйлдсэнээр нэгэн өглөө амнаас шавьдаа “Бидний Дог-ийн өглөгийн эзэн тэр үхсэн бололтой” хэмээн зарлиг болов. Юун болов хэмээн айлтгаснаар, өглөө өглөгийн эзэн шинэ хувцад өмсөж, нэгэн хэсэг цэцэг барьж, миний дэргэд ирэв хэмээн зарлиг болсон бөлгөө. Яг тэр цагт насны хуран мэдлийг хураасныг ямар мэтчилэн айлдсан ажгуу. 

	Бас Жаюлба чэнбу бээр Жана-г ажирсны биеийн нэгэн хувь хийгээд нэгэн хувцдыг хүргэж ирээд түүнд зарлиг үг мэт зохиосон бөлгөө. Ринбүүчийн амнаас “Цагийн хэмжээ ямагт үүнд нөгчив. Шинийн төдний өдрийн тэр цагийн хэртэйд дорно зүгээс нэгэн гэрэл гарч манзушир биеийн өнгө улбар шар огторгуйд ажирсны нэгэн үзэгдэл болов. Хожим энэ мэтийг тоолбоос цагийн хэмжээ тоо ч нийлсэнд, нэгэн атгагаар түйдэж айлтгах номыг эс айлтгав хэмээн зарлиг болж гэмшив. 

	 

	Аравдугаар: эрхэн Азала-г олонтоо бясалгаснаар гэгээнийг сайтар үзэв. Гэвш Дэва (sgre ba) Жана-ийн шавь асан бөгөөтөл эрхэн Азала-ийн арван үсэгтийг ямагт тоолсноор Азала-ийн улаан нүүрийг үзэв. Гамаба-аас асуусанд, магад үгүй57 мэт урилгыг үйлд хэмээн зарлиг болов. Гэвшийн дэргэд ирснээр, 

	— Аяа төрөлхийт ээ, сүсгээр шийдэж суумуй за хэмээн зарлиг болов. 

	— Тийн бөгөөс улаан болсон ямар учир буй хэмээн өчсөнөөр, 

	— Чиний их нигүүлсэхүйн бэлгэ буюу хэмээн зарлиг болов. 

	— Тийн бөгөөс түүний урьд эрхэн эхийн үзэгдэл нэгэн ч буй хэмээн өчсөнөөр, 

	— Ядам бурхан алины нүүрийг үзэвч, үйлийн охин тэнгэр мөн тул урьдаар эрхэн эхийн нүүр үзэгдэх нь номын чанар буй хэмээн зарлиг болов. Түүнд гэвш Дэва,

	— Буяны саданд ч тэр мэтийн эрдэм буй буюу хэмээн өчсөнөөр, 

	— Надад шашны үүдэнд орох сацуугаас тэр мэтийн үзэгдэл олон болсон хэмээн зарлиг болов. Гонбаба-ийн увдист шүтэж, гурван тангараг зохиосон хааны увдисыг үйлдсэнээр ч цаглашгүй бурхан хийгээд бодисадвагийн гэгээнийг үзсэн амуй. 

	 

	Арван нэгдүгээр: Дээд төрөлхийт түүний дэргэд суусан хамгаар ч үйл хийгээд нисваанисын толгойг дарах хийгээд эрдмийн эрдэнүүд толины нүүрэнд ургасан мэт тодорхой бэлгэ чанар болов. Нэгэн зун хур ихдэж нойрсох байшингийн туурганы өнцөг нь эвдрэв. Түүнд Шанзүн хувраг туслахдаа, гэвшийн бясалгалын эрихийг тэргүүндээ ороож шавар чулуу тавьсаар, үйл дуусаагүй байхад Шанзүн бээр хүн малын сэтгэлийг мэдэх болов гэдэг. Тийн гэтэлсэн Гонбаба-ийн хойноос дагаж, мөрийн зэрэг түүнийг зун нэжгээд дуусан, өвөл нэжгээд дуусан номлож, хувь лугаа төгссөн олныг мөрийн зэрэгт хөтлөн тэтгэж болохоор болов. Мөрийн зэргийн эх нь Гонбаба-ийн увдисчлан орчлонд орох няцахаас зохиосон ба мөрийн зэргийн дэлгэрэнгүй хөтөлбөр номлосныг шавь нар нь цээжээр тэмдэглэн бичсэн ч олон буй. Түүнд шүтэж Төвөдөд Нэүсүрба-ийн ёсны мөрийн зэрэг машид дэлгэрэх болов.

	 

	Арван хоёрдугаар: гэвш тэрээр далай мэт эрдэмтэй боловч, энгийн хүн урьдаар бэлгэдэн хэмжээлэн баригч нэгэнд үйлдэж, номын барилдлага сахисан ч бөлгөө. Шарваба-ийн амнаас “Би бээр гэвш Нэүсүрба-д нэгэн номын барилдлагыг үйлдсэн бөгөөс махбод үүнээс сайн нэгэн болж номын барилдлагыг сахих бөлгөө. Эдүгээ гэмшмүй” хэмээв гэдэг. Бодоба нөгчиж олон хувраг Нэүсүрба-д ирэв. Нюгрүмба нөгчих цагтаа “Намайг ламд баригсад Брайтонба-д буй Гонбаба-ийн шавь Азала-ийн үүсгэхийн зэрэгт батыг олсон нэгэн буйн дэргэд од” хэмээн зарлиглаж, түүнд олон хуврагууд ч ажрав. Хамба Лүнба-г нөгчсөний хойно цайны шавар савнаас дээшхийг үүрч ирснээр, хувраг тэр ч түргэнээр58 одов. Царон-ийн Жодан Нагбо хийгээд Гаваа Дарсэн тэргүүтэн олон их винайг баригч олон хөлд шүтлээ. Бас буяны садан Ринчэнганба, Лхабриганба, Ариба Гэзэйжанчүв, Дүвтов Нинпүвба, Дүмбүриба Даваажалцан, Малдо Дашганба, Зан багш урьд хойд хоёр, Нялбамэ, Гүнба Лхаржэй Түгжжалцан, Бүрба Юлман, бага Бан багш, Аасалдан, Риможанба, Зиггонба, Занронба Нүвгон, Няндод Браншонба, Вар Бадма, Шанчүнба, Жангарба, Жанро Дарзон, Жила Оддаг, Додлүнба Дарло, Ланчүмиг Лүнүба, Чилүнба, Зан-аас Дагбалүнба хийгээд Живолхайба тэргүүтэн их хөвгүүд ч олон ирэв. Хурал ч олон цагтаа 2000 гаруй төдий хурав хэмээмүй. Пүчүнба-ийн шүтэн барилдлага түүнийг ч мэргэний хэмжээт нэгэн мөнийг айлдав. Суртлын зүг хийгээд барамид түүнийг ч мэргэний хэмжээ нэгэн айлдав. Нэгэн удаа «Найман мянгат»-ын их тайлбар нэгнийг номлоход гагц анхны үеийг гурван сар болж, тархи ангаж (халах) одсоноос орхив хэмээмүү. Лантан-д их гамшиг өвчин болсноор олон хүн ч үхэв. Тэндээс бусад хүмүүс Нэүсүр-д одохыг завдваас огторгуйгаас “Тэр нь бодисадва Самандабадрагийн хувилгаан болой” хэмээх дуун гарснаар, хүмүүн бус ад хойшоо урвасан бөлгөө. бодисадва Самандабадра-ийн хувилгаанд алдаршив.

	 

	Арван гуравдугаар: тэр гэвш “Зуны номыг уншихын цагт сэтгэлд төдий чинээ нэгнийг тавиад, өвлийн номд урьдахыг цуглуулагтун” хэмээн зарлиг болов. Өвлийн ном уншсаны хойно ч тийн хэмээн зарлиг болсонд “Нэжгээд бүр өвлийн номыг уншиж, би бээр та бүхэнд цагаан нүднээс бус харыг үзүүлж эс үзэв. Тийм боловч сэтгэл лугаа харшилсан бөгөөс хүлцэн зохио. Бас бяцхан суварга бөглөх юм буй буюу? Өчүүхэн бурхан мэтийг авч ир хэмээн зарлиг болж амилав. Үхэх өвчин тэр нь арав долоон хоногийн хэртэй болох хэмээн зарлиг болов. Тэр цагт умар дорнын завсарт хад дэлдсэн их дуун хийгээд гэрэл хийгээд газар хөдлөх тэргүүтэн ч болов. Тэндээс бие махбод өчүүхэн чилээрхэх нэгэн болсонд шавь Бондогчүнба нь “ринбүүчи юу хэмээн зарлигчлан бүтээх нэгэн буй” хэмээж тэрээр Лхаржэ-ежүн хэмээх нэгэн эмчийг дуудаж өчүүхэн нэгэн туулга үйлдсэнд доош суух нь эс тасарч, биеийн чинээ нь доройтов. Огторгуйгаас “шимнусын зүйлтэн бирд ийм нэрт хэмээх бээр гэвшийн бясалгалд зэтгэрлэсэн тул урилга үйлд” хэмээх дууг дэргэд суугсад сонссоноор, та бүхэн урт тарни түүнд нэрийг арвижуулаад урин үйлд хэмээн зарлиг болсноор, хувраг тойд бүхэн бээр урилга үйлдэв. Тэндээс долоо хоновоос нэгэн эмч хийгээд Чүлтэм-Одсэр хоёрыг дэргэд байх цагт, завилалыг мөрлөн зохиож бясалгал тодорхой болов. Тэр хоёрыг харваас нүүрний арьс шалбийж одсоор оройгоос дээш дэрсний төдий нэгэн гэрэл цайсаар одов. Гадаа байгч бүгд ч ташуурын төдий цайсаар гарахыг үзэв. Тэр улам ихсэж одсоор огторгуйд сагс суулгын төдий нэгэн гэрэл болов гэдэг. Хэган лозава өгүүлрүүн “Нэгэн егүзэр нөгчихийн ёр үүнээс гайхамшигтай нь Энэтхэгт ч эс болов. Бидний усан цөврүүт нүдэнд тэр мэт болох бөгөөс тэнгэрийн нүдээр тийн хувилгааныг цаглашгүй үзэх болмуу” хэмээн зарлиг болов. Гэвш тэр өөрийн жил 77-ны шороо нохой жилд нөгчсөн бөлгөө. Бие нас ч маш урт болсон. 

	Тэндээс хүүрийг хаана хайлмуй хэмээлдсэнд, хүүрт нэгэн солонго хатгасны үзүүр нь Шоддэ-д буй нэгэн тариалангийн дээр хатгав. Хоёр гурван хоногт тэр гэрэл тариан талын төдий нэгэн болжээ. “Мөнхүү гэвш бээр үзүүлсэн мөн буюу” хэмээж тэнд хүүрийг хайлсан цагт нарны мандлын дундаас нэгэн гэрэл гарч, хүүрийн байшинд цувран хатгаснаар шүхрийн иш мэт нэгэн болов. Тэр наранд өчүүхэн нэгэн үүл халхалснаар, солонго шүхэр мэтээр хүрээлж байв. Хүүрийн байшингийн ширээний дөрвөн өнцөгт хиур хийссэн мэт дөрвөн солонго, мөн дарцаг адил хийгээд ялгуусан бэлгэ адил олон солонго гарчээ. Тэр цагт зарлиг увдистны бурхныг хүндэлсэн нь ч их. Хүмүүн олон их өргөл барьцыг барьж “Үүнд ялгамжит шарил гарах тул түүнийг гарваас бидэнд хайрла” хэмээн өчиж айлтгав. Хүүр нүгүүдийг ширээнд залахын цагт Гонбаба бээр баруун мутар тавьсны оромд тэргүүний гавал түүнийг бурхан зарлиг увдистанд өргөж, мөнгөн нуруут нэгэн шүтээнийг босгосон буй гэдэг. Хойно Бриган-аас залж, Дондэ-ийн их суваргын дотор оруулав. Бас шарил ч цаглашгүй гарлаа. Шарил нь бусад лугаа адил бус гадар дотор үгүй хөв хөх, үзсэний төдийхнөөр сүсэглэгч, өнө удаан хүрэлцэхээр байв хэмээн их Ринчэнганба зарлиг болов. 

	 

	Жэргом Чэнбу 

	Түүний Шавь Жэргом чэнбу нь бярман Жэр лханан-ийн язгууртай, Нон-ийн адагт эцэг Жэр Шэйравжав хэмээх, эх нь Янмолүжам хэмээх хоёрт гурван хөвгүүн хийгээд нэг охин мэндэлсний гэвш нь ууган, Ёндаг Бүмодаг дундах нь бясалгалч Шэйравдаг бага нь болж төмөр морин жилд мэндлэв. 12 насны цагт эцэг нь нөгчсөн тул эх нь хоёр томыг нь эгэмдээ үүрч, өчүүхнийг ардаа өргөж, Нер-д Нер-ийн ноён суусан нагац ах Жан Дармараднаа хэмээхэд өгчээ. Нер-д 12 насандаа тойн болсны нэр нь Шоннүдагба. Суусан газарт хурим хийхэд эх нь үг илгээрүүн “Танай Нер-д миний өчүүхэн тойн ийм нэгэн хэрэгтэй” хэмээснээр, хамаг амьтан өгүүлрүүн “Танай өчүүхэн тойн тэр байхгүйн арга үгүй” хэмээв гэдэг. 14 насандаа Нер-д нэг жил болж, тэндээс Ланри Танба-д бараа болохоор ирж, түүний Шанчойва винай баригч нэгнээс винайг сонсов. Тэндээс Жаюлба чэнбу Нер-д өөд болсонд хурлын ном сонсов. Жаюлба хурлын номыг урьд ч Нер-д өршөөсөн буй. Арван хувраг бүрээ татмуй. Хурлын ном уншлага унших мэтийг зохиов. Хоёр үнэнд алдаршсан тэр тэнд үгүй хэмээн зарлиг болов. Жаюлба бээр эхний амилахуйг Нер-д зохиов. Жаюлба-ийн амнаас “Амилахуй үүнийг хэн бээр үйлдэв хэмээвээс нэгэн мэдэлтэн хийв” хэмээн зарлиг болсон амуй. Тэр цагт Жэргом-ийн сургуулийн нэгэн багшийн амнаас 

	— Жаюлба-д үүнийг сэтгэлд хайрлахыг өчмүү. Үүнд эгээрэл их буюу. Үүнийг санваар авсан шөнө аяганаас сайхан сац овоолж гарсныг зүүдлэв хэмээсэнд, Жаюлба-ийн амнаас,

	— Миний урьд төрлийн нэгэн багш мөн буй хэмээн зарлиг болоод өөрийн тэргүүний малгайг мулталж их гэвш өчүүхэн тойны тэргүүнд өмсгөөд мутраа тавин адисалж,

	— Нэгэн их бясалгалч магад болох хэрэгтэй. Нэгэн буянтан болох буй за. Надаас чиний буян их буй хэмээжээ. Хойно болсон цагт Жаюлба чэнбу-аас “Миний нас урт болов. Түүний хүчээр хамаг санасан хэрэг минь бүтэв” хэмээн зарлиг болов. 

	Нэгэн өдөр Жаюлба уйтгарыг арилгахаар өөд болсны хойноос цаашид одсоноор, ариун гурван цэцэг олж Жаюлба-д өргөсөнд, 

	— Бэлгэ сайн. Чи бээр гурван аймаг савыг нэгнээ үйлдэх хэрэгтэй хэмээн зарлиг болов. Тэр цагт Жаюлба-ийн номуудыг хоцролгүй сонсов. “Надад эдүгээ умарталгүйеэ дуртмал тодорхой байдаг буй” хэмээн зарлиг болов. Тэндээс 17 найман насны цагт, Бодоба-ийн шавь Зигом хэмээх Нэүсүр-т ирэв. 

	— Бидний тэнд хурц оюут өчүүхэн тойн энэ мэт нэгэн буй. Энд ирвээс сэтгэлд санасныг айлтгах хэрэгтэй хэмээснээр, 

	— Түүнийг дагуулж ир хэмээн зарлиг болж баясав. Тэндээс гэвшид, 

	— Брайтонба хэмээх газарт гэвш Нэүсүрба хэмээх эрхэн Азала-ийн биед батыг олсон нэгэн буйн тул чи түүнд од. Сэтгэлд хайрлах буй за хэмээн зарлиг болов. Тэндээс Нэүсүр-д өөд болохыг сэтгэлдээ таалав. Манагаар өөд болохын шөнө нь Нэүсүр-ийн нойрсох байшин, орд харшийн байшин, суварга тэргүүтнийг ямар мэтчилэн үзэв. Маргааш өглөө нь бусад даваанд өөд болж, Жэн-ийн эх огтолж, Ламо-ийн эх хийгээд Гавалүн-ээс гарч, Юнба-д үдэш орой хүрэв. Нэгэн их бясалгалч байшин ор маш сайн нэгийг өргөв. 

	Тэндээс маргааш Хамбалүн-ийн нэгэн хэсэг хувраг лугаа нийлж, Хамбалүн-д өөд болоод нэгэн хоног суув. Нөгөө өдөрт Хамлүн-ээс Нэүсүр-д одох нэгэн хэсэг лугаа ханилж өөд болсноор оройтож эс хүрэв. Түүний дэргэд ирэхэд, 

	— Та хаанаас өөд болсон бэ хэмээв. 

	— Би Нон-оос ирэв хэмээн айлтгаснаар, 

	— Тийм бөгөөс Зигом хэмээгч мөн буюу хэмээв. 

	— Мөн хэмээн өчсөнөөр, 

	— Эдүгээ таних байдалтай байнам. Шөнө тэндээ хоноод маргааш эрт ир хэмээн зарлиг болов. Эрт одсоноор эрхэний зорилгын гурван аймгийн урихуй эш хийгээд Бадарсан амт эхийн балин хоёрыг өршөөж, 

	— Түүнийг нэгэн үсэгт цээжлэх хэрэгтэй хэмээв. 

	— Ямар мэт цээжлэх вэ хэмээн өчсөнөөр, 

	— Чи бээр намайг сэтгэлдээ өчүүхэн агуулснаар нэгэн ирэх буй хэмээн зарлиг болов. 

	— Эдүгээ чи үүнд сууж болох буюу хэмээснээр, 

	— Эдүгээ нэгэн аймагт одож, хүнсийг эрэн бүтээж ирэх буй хэмээн өчсөнөөр, 

	— Тийн бөгөөс тийн үйлдэгтүн хэмээн зарлиглаж, нэг хэсэг сайн цай туяарсан өмсгөлт нэгэн лагшныг өршөөв. Тэндээс нааш ирж хүнсийг хичээн бүтээж дэргэд ирвээс, 

	— Эдүгээ чи миний боол болох буюу, номыг сэтгэх буюу хэмээсэнд,

	— Номыг сэтгэе хэмээн өчсөнөөр,

	— Тийн бөгөөс номыг сэтгэхэд байшинг өөрийн эрхээр олох нэгэн хэрэгтэй хэмээж, хоёр цэн алтыг бэлхүүснээс гаргаж, “Үүгээр нэг өчүүхэн байшин худалдаж ав” хэмээн зарлиг болов. Тэндээс увдисыг өгөөд,

	— Бусад бээр намайг нааш эс олсон бөлгөө. Би бээр чамайг цааш эрсэн болой. Буяны барилдлага үйлд хэмээн зарлиглаж хамаг увдисыг дуустал зохиосноор сэтгэлдээ машид хаджээ. “Цам-д шүтэж үйлдсээр хурлын ном нэгэн хэсэг тасарснаас бусдад таслалгүйеэ шамдан үйлдсэн буй. Би Нэүсүр-д есөн жил сууж, зун өвөл сууснаас намар хавар ч эс одов” хэмээжээ. Бусад бээр,

	— Энэ цагт Нэүсүрба-д хурал маш ихдэвч амьтанд тус хүргэх нь өчүүхэн буюу хэмээн айлтгасанд, 

	— Чава-ийн өчүүхэн тойн түүнд эгээрмүй хэмээн зарлиг болсон буй. Тэнд орд харшийн ноён Чава хэмээх нэгэн буйн тул тэр гэвш нь Чава-ийн өчүүхэн тойн хэмээн алдаршив гэдэг. Хуралд ч та бүхэн түүнд тэнцэлгүйеэ буяны барилдлагыг үйлдүүлэгтүн хэмээн зарлиг болж, хэн лүгээ ч адил үгүй үйлдэв. Тэндээс бясалгалыг эрхлэн зохиосон тул Жэргом чэнбу хэмээн алдаршсан бөлгөө. 

	 

	Түүний эрдмийг голлон үйлдвээс:

	1. Шагшаабад тийн арилсны эрдэм

	2. Хичээнгүй хотол төгссөний эрдэм

	3. Их нигүүлсэхүй бусдын эрхэнд болсны эрдэм

	4. Билиг хотол төгссөний эрдэм

	5. Сүсэг бишрэл хотол төгссөний эрдэм 

	6. Ламын адистид оршсоны эрдэм

	7. Самади хотол төгссөний эрдэм

	8. Хувилгааны биеийн нүүрийг үзсэний эрдэм

	9. Бусдыг адислан чадахын эрдэм

	10. Зөн билгийн эрдэм

	11. Гэрээс үг хийгээд Гаслангаас нөгчихийн зохиолыг үзүүлсэн нугууд болой. 

	 

	Урьд: Боон үйлдэхийн гэм өчүүхэн төдийгөөр ч эс халдсан буй. Адаглаваас Самбрабда хэмээн өгүүлэлгүйеэ авахыг эс үйлдэв. 

	 

	Хоёрдугаар: Төвөдийн хөвгүүдээс Жана ринбүүчи нь их хичээнгүйт буй. Жана-ийн амнаас “Би арван үсэгт үүнийг өөрөө ч арван гурван дүнчүүр болов хэмээн зарлигласан буй бөлгөө. Би ч төдий чинээ нэгэн болсон амуй” хэмээв. Бас “Бие хэл сэтгэл гурвыг эгэл дор байхуйг эс үзэв” хэмээн зарлиг болов. “Хурлын ном эчнээ ном бүгдэд сэтгэлийн хуяг маш их. Урьд олны хурлыг үл хураах буй. Хураасны хойно сул тавьж үл болмуу” хэмээж их хичээнгүйг үйлдмүй. 

	 

	Гутгаар: Балгадын ном тэргүүтэнд үл одохын өчлийг өргөх цагт “Амьтны тусыг бүтээх мэт эс үйлдвээс, бодисадвагийн сэрэмж үгүйн орны үйл бөлгөө” хэмээн зарлиг болж, нирваанд эс ажрах янар балгадын номыг үйлдэв. 82 хүртэл нэгэн хөшүүн эм59 ч дэрэн дээр нь өөд болж, итгэл явуулах сэтгэл үүсгэхийг өгмүү. Би бяцханаас уриныг өчүүхэн төдий ч төрүүлсэнгүй. Бусдад туслах сэтгэл тэр агаараар болмуу” хэмээн зарлиг болов. 

	 

	Дөтгөөр: Бяцхан цагаас Ог Лодоншэйравын амнаас “Их билгүүнт болоод буянтай нэгэн болох буйн тул сурталд суралцах нэгнийг хичээж үйлд” хэмээн зарлиг болов. Нэүсүрба-ийн амнаас “Чиний билиг ихийн тул номыг ямар мэт номлосончлон ухаарах буй” хэмээн зарлиг болов. Бас лам Ерин бээр мандал арчин, тэрээр гадуур нааш зуран нэгэн үеэр тойруулсаар одоход арчиж үл гүйцэв. Хожим Бон багшийн амнаас “Бид маш мэргэн боловч Их гэвшид үл ойртмуй” хэмээв. 

	 

	Тавдугаар “Би бээр Нэүсүрба-г бурхан багшид санахаас бус энгийн санаа төрүүлж үзээгүй” хэмээн зарлиг болсон буй амуй. 

	 

	Зургаадугаар: гэвшийн амнаас “Нэгэнтээ Нэүсүрба бээр нэгэн мандал босгож, нэгэн авшиг өгөхийг зүүдлэв. Ринбүүчи нэгэн бүхэл мах өршөөж хэн ч үл чадах буй хэмээснийг би бээр нэгэн хурц хутгыг гарган хярж хөшиглөхийг зүүдлэв. Ламын шид олсныг тэр мэт өгүүлэх буй. 

	Бас нэгэн удаа “ринбүүчийн хэлэнд шахан барьж шимснээр хоолойд тунжирсаар одсоныг зүүдлэв. Ламын шимийг олоход тэр мэт нэгэн хэрэгтэй буй. Бас ринбүүчийн шүхэр буй хэмээх нэгэн миний дээгүүр бүрхсэнийг зүүдлэв. Ринбүүчи нөгчихүйд бясалгалын суварга нь эвдэрч, заримууд шороо авч ирэн, заримууд чулуу авч ирэв. Тэр бадрангуй эрдэнийг авагч үгүйн тул би бээр доод талдаа нуусан нэгнийг зүүдлэв. Эдүгээ ринбүүчийн шавь надаас бус үгүй. Түүнийг харалтай” хэмээн зарлиг болов. 

	 

	Долоодугаар: Самадийн дөрвөн бэлгэ чанар төгссөн сэтгэлийн үндсэнд төрж ринбүүчид онолыг өргөснөөр, чиний жар далан насны үед Сэво хэмээгч нэгэн алгаа хавсарсаар ирэх буй за. Тэр цагт нэгэн суварга байгуулагтун. Эс байгуулбаас их хүчир зэтгэр болно хэмээн зарлиг болов гэдэг. Гэвш Дагтогба-ийн амнаас “Нэүсүрба ринбүүчи-д нэгэн шөнө онол өргөгч дөрөв ирсэнд, дөрвөн бэлгэ чанар төгссөн самади сэтгэлийн үндсэнд төрөх болсноор, ямагт түүнд сүсэглэх болсон бөлгөө. Хойно лавлан шийдвээс гэвш Ринчэнганба тэр мөн байж хэмээн зарлиг болов. 

	 

	Наймдугаар: Эхийн өвдөгт шүтээд харуулыг үйлдэхийн цагт хувилгааны нэгэн биеийн нүүрийг үзэв. Түүнийг даруйд эс таниад, хойно үндэсний аймгийг үзээд “Ямандаг мөн амуй” хэмээн зарлиг болов. Нэүсүр-д суух цагт эрхэн Азала-ийн гэгээнийг үзэв. Нэүсүрба ажирснаас 29 жилд өглөгийн эзэд бүгдээр залав. Нэгэн зун Лхавмо-д сууж, мөрийн зэргийг нэг дуустал номлоход, сонсооч нь дөрвөн банди, ах Дарма лугаа таваас бус үгүй. Тэндээс өөд болж хуучин сүм хийгээд Ринчэнган хийдийг шороо гахай жилд индэр суурийг дэвсэв. Мөн тэнд суух цагт өмнө зүгийн үндсэн үүнд ялж төгс нөгчсөн Шагжамуни-ийн гэгээнийг үзэв. Өмнө өрнийн завсарт Оточ бурхны гэгээнийг үзэв. Өрнө зүг далайн захад эрхэн Их нигүүлсэгч Цаст уул мэтийн гэгээнийг үзсэн буй хэмээн зарлиг болов. Бас тэр өөрийн биеийн мандлын чуулганыг үзсэн хийгээд биеэ үлшгүй харш болгосны дотор таван язгуурт суусан нэгнийг үзэв. Бас тахилын байшингийн баганын дэргэд эрхэн Их нигүүлсэгч хийгээд эрхэн дар эх хоёрыг хамт гэгээнийг үзэв. Эрхэн эх найман мутартын бүтээх аргыг тэр цагт сонсов. Хойно Жаюл-д ажирч, Жаюлба-д,

	— Энэ мэтийн нэгэн үзэгдэл болов хэмээн өчсөнөөр,

	— Их гайхамшиг. Эгэл хүнд үл болох хэмээн зарлиг болов. Эрхэн Гомба-д хэрэгтэй бөлгөө. Тийн бөгөөс бас би бээр дурдал сэлбэхийн төдий нэгнийг үйлдэв хэмээн зарлиг болсноор урьд лугаа ялгаагүй болов хэмээв. Бас түүний амнаас “Сайтар оршуулах тэргүүтнийг мөнхүү Гомба айлдсан бөлгөө. Цал-д бэлгээр хүндлэл үйлд хэмээн зарлиг болж, хамаг номыг өчилгүйеэ өршөөсүгэй хэмээн зарлиг болов. Бас амнаас “Энэ хийдэд суугаад миний идээг зоогло. Надад их ачтай буй” хэмээв. Нэгэн өглөгийн эзэн,

	— Хийд барин дуусав. Одох хэрэгтэй буй хэмээснээр, 

	— Тийн бөгөөс би ч бясалгалыг сахимуй. Бясалгалаар ч надад түүнчлэн үйлдэхийг өчмүү хэмээв. 

	— Би бээр түүнд түүнчлэн үйлдвээс Жа Нүв Гон гурвын нэр ч үл болмуй хэмээн зарлиг болов. Бас гурван тангараг зохиосон хааны гэгээнийг үзэв. Очирт орон мөн хэмээх нэгэнд их бодь эрхэн нөхөр гурвын гэгээнийг үзэв. Жаюл-д суух цагт номын сахиулсан эхийн гэгээнийг үзэв хэмээмүй. 

	 

	Есдүгээр: Тэмдэглэн шалган цээжилж урих эш мухаргүй нэгнийг үйлдсэн бөгөөд бусдад хүргэсэн тусгүй, бие очир мэтийн тул шүдний чилээний төдий нэг ч үгүй хэмээн зарлиг болов. Нялхын цагт нэгэн их гамшиг өвчин болж олон нялхас үхэв. Хамаг үхээрийг нь хотын хойно хүргэж байв. Хоёр дүү минь өвдсөн тул би тэр хоёрыг зүүн баруундаа тавьж уншлагыг уншлаа. Нэгэн шөнийн зүүдэнд хотын хойно одтол толгой түрий нь адил бус олон шувууд баясаж суумуй. Нэгэн худгийн амсарт бас олон шувууд багсаж сууснаар, тэр худаг руу харвал тэр хоёулаа түүнд өгөхүй шаардаж байгаа аснаар, би гараас нь барьж, чирсээр гаргав” хэмээн зүүдлэв. Маргааш өглөө тэр хоёулаа эдгэв хэмээн зарлиг болов. 

	 

	Аравдугаар: жэвзүн Иш лам бээр Бодоба-ийн аймгийн гол бүгдийг сонсохоор одъё хэмээн санаж дэргэд нь хүрвээс, гэвш чэнбу бээр айлдаж, 

	— Энэ гол надад илэрхий оршсон, Нэүсүр-ийн ном үүнээс үлэмж алинд ч үгүй буй за. Бусдад өдөр шөнө ам хавсарч буяны барилдлага үйлдсэнээс, миний үүнд унтсаар суувч мөрд ойртох буй хэмээн зарлиг болжээ. Бас гэвш Няншан Дондар-т “Бодоба-ийн аймгийн энэ номуудыг сонсохуй хэмээвээс, оюуны хандлагыг хааш хэрэг бүү олдуул. Нэүсүрбийн энэ номоос илүү хаа ч үгүй” хэмээн зарлиг болж ямар мэтчилэн айлдсан гэдэг. Бас Бон багш өчүүхний цагт,

	— Энэ эрихийг гарт өгвөөс болох бөлгөө хэмээвээс тэр эрихийг гартаа барьж,

	— Гарлага үгүй. Хотол энэ мэт их үнэт буй хэмээн зарлиг болов. Бас Бон багшийн амнаас “Буяны барилдлага үйлдэх дур эс болсон цагт дэргэд хүрвээс, царайгаа харлуулан үйлдэж гарз үгүй” хэмээв. Нэгэн өглөө буяны барилдлага дурлахуй дурайсаар дэргэд нь хүрвээс,

	— Энэ өглөө ямар болов хэмээхэд,

	— Ийм болов хэмээн өчсөнөөр, 

	— Эдүгээ би бээр адисалсан буй. Эдүгээ би өтлөв. Ном энэ ч хэрэгтэй. Энэ ч хэрэгтэй буй хэмээн зарлиг болов. Тэдгээр нь бусдын сэтгэлийг мэдсэний эрдэм буй. 

	Рид хувилгааны орныг мэдэхийн эрдэм: 

	Жэвзүн Иш лам бээр ном айлтгая хэмээж санатал, нойрсох байшингийн хаалгыг дотроос хааж суув. Улмаар босгонд түшиж суусанд, гэвш чэнбу гаднаас гаднаас өөд болж ирэв гэдэг. 

	 

	Арван нэгдүгээр: Тэр мэт 82 нас хүртэл Ринчэнган хийдэд сууж мөрийн зэрэг үүгээр номхотгогдуун олны тусыг зохиосон бөлгөө. “Язгуур үг эдгээрийг Адиша-аас Гонбаба-д хөтөлсөн мөн болой. Номлол хийгээд эш бүхэн нь Бодоба-ийн их голын суурьт. Бидний элдэв бичгээр үл болон, бусдад үзэж нэгэн хэдэн үг номлон үйлдмүү. Олон үг хэрэггүй. Өвдөг бохирч зориулах газар сумны үзүүрийн төдий ч үгүй болой. Бид их хөлгөтний эрхэнд үйлдвээс, оюуны захыг бусдын тусад зориулан урвуулах болой” хэмээн зарлиг болов. 

	Бас гэрээс үгэнд, ламын гэгээнийг суух цагт хамаг сэжиг дамжиг хийгээд өрвийлгөхийг60 тасалж, гэгээнийг үл суух цагт өөрөө чадалтай болж буяны барилдлагыг үйлдэх хэрэгт буй” хэмээв. Бас “Дээд лам түүний бие арилснаас тэр ламын увдисыг үл доройтуулан арвижуулагч гэвш лүгээ нөхөрлөн шүтэх их хэрэгт. Өөрийн ламын зохиол явдал лүгээ үл таарах хоёрдугаар ламыг бүү эр. Эрвээс урьд ламын адистид лавайн тоос арчсан мэт болох “хэмээн зарлиг болов. Бас “Ламын гэгээнийг үл суух цагт хувраг ном лугаа зохилдох онгоцонд шүтэж ламын увдисын түшигт судрын аймгийг үзвээс үл доройтох буй” хэмээн зарлиг болов. Бас “Өөрийн лам нөгчсөнөөс түүний увдис хийгээд даган үзүүлснийг бясалган авах буй за. Хожим нэг ламд шүтсэн ч өөрөө үл доройтуулан шамдлаар үйлд” хэмээв. Бас “Зарлигийн адаг хоёрыг эшлэн номлосон тэр шөнө Бон багшийн зүүдэнд “Тэнгэрийн хөвгүүний тахил буй хэмээхийг барьсан ариун сайхан эрхэн цагаан хүн ирэв. Гэвш чэнбу гагц хувцад таншин эвхмэл малгайгаа өмсөж, гартаа таяг барин тэр цагаан хүн лүгээ хоёулаа ажирч, их Бон багшийн дэрэнд гарын тэр таягаа хатгаж, нэгэн хэдэн увдис номлов. Тэр цагаан хүмүүн лүгээ хоёулаа дорно өмнийн завсрын огторгуйд ажирсан нэгнийг зүүдлэв. Тэндээс зутан дууссаны хойно гэрээс үг нэгэн хэдийг номлосонд, бид нас бяцханы тул нулимсаа барьж эс чадав. Түүнээс бус бөгөөс тэр үед өдий төдий зарлиг болж билээ хэмээв. Бас адистидат шүтээн энэ буй. Гавал хийгээд дэвтэрт ном энэ буй. Хүний гарт бүү дамжуул. Надад цаг насад зоригдлын үзэгдэлд гэрэл буюу солонгын дүрт байх буй. Чамд ч тэр мэт болбоос ном номлох, сайтар оршуулах, их балингийн урихуй эш тэргүүтнийг үйлд хэмээв. Чи өөрөө ном лугаа хэр чадахаар зохилдоод, аймаг хийд хоёрыг ном лугаа зохилдохуй болбоос тэтгэж, эс зохилдвоос тавиваас үйл амар болно хэмээв. 

	Тэндээс 82 насны төмөр эм туулай жилийн 29-нд Ринчэнган-д гаслангаас нөгчихийн зохиолыг үзүүлсэн бөлгөө. Завилж мутраа газар даран тэгш агуулав. Тэргүүнээс нь дээш бумбын амнаас гарсан мэт нэгэн уур гарав. Ба бүрэн үзэгдэл эс арилсан тул түүнээс илүүг үл үзмүй. Бусдад бөгөөс гэрэл үзэгдэх буй хэмээв. Тэндээс гадаад шүтээн дотоод шүтээнийг босгов. Түүн лүгээ Шарваба, Ланри танба, Нартан-Дүмдон, Бацав лозава, Чадгаба, Дагбаба, Томшэр чэнбу нэгэн цаг үеийнх буй. Хөвгүүд шавь нар 800 чуулсны дотроос их шавь нар нь сэтгэлийн хөвгүүн амьтны итгэл бурхан Бон багш, Гомба Шэйравдаг, Гэвш Динбо, Дивсор гэвш, Ба Жа Сүг гурав, Гомба Шэйравринчэн, Гэвш Ёрдон, Жидон, Лхобраг донба, Мардон, Хамдон, донба Одсэр лам, Монламсамбуу, донба Шонлэг тэргүүтэн болой. 

	 

	Ба Жа Сүг гурав

	Түүний шавь Ба Жа Сүг гурав болой. Ба бээр Дээд брог-т хийд барьж амьтны тусыг тэтгэв. Жа нь өмнө дэх Жа бясалгалч хэмээн алдаршсан тэр Жа мөн хэмээн санана. Сүг бээр Лхобраг-ийн өрнө дор Динма хийдийг барьж бусдын тусыг тэтгэв. Гомба Шэйравринчэн бээр өнөд шүтэж, зарлигийг цээжээр бичсэн мөрийн зэрэг нэгийг зохиожээ. 

	Гомба Шэйравдаг дүү нь бөлгөө. Заах бясалгахын эрдэм хотол төгсөөд, бүтээхийн тахилаар ламыг баясгав. Динбо нь Ло-ийн онол төгөлдөр Динбоба мөн хэмээн санамуй. Дивсор гэвш бээр Малдо-д орон хийд барьж үйлсийг тэтгэсэн болой. 

	 

	Бондон ринбүүчи 

	Түүний сэтгэлийн хөвгүүн Бондон ринбүүчи нь сайн галавын бодисадва хувь төгөлдөр их тэргэн бөлгөө. Сэнгэ тивд нэгэн архад байсан тэрээр Хачэ-ийн бандида дөрвөн цэцгийг хайрцагт хийж Шагжашри-ийн дүүд “Энэ цэцгүүдийг чиний ах Төвөдөд одох үзэгдэх тул түүнд өгчилгөв. Нэгийг нь Бри хэмээх газарт бодисадва Нагаржуна багш бээр Ринчэнбал хэмээхэд төрөл авсан буй түүнд өг. Нэгийг нь Раднаа-гүди хэмээх сүмд бодисадва Галданшинда төрөл авсан буй түүнд өг. Нэгийг нь нэгэн Дибхаги буй түүнд өг. Нэгийг нь тэр Дибхаги-ийн босгосон нэгэн их бурхан буй түүний зүрхэнд тавь” хэмээсэн зарлигийн ёсоор Хачэ-ийн бандида түүнчлэн тус тусад өгчээ. Бас Бондон ринбүүчи бээр Самъяа-д номын хүрдэн зохиосон нэгэн цагт, Хачэ Банчэнд, 

	— Энэ өдөр сайн галавын мянган бурхны нэг Галданшинда хэмээх лүгээ уулзах хэрэг болох амуй за. Буяны барилдлагын хувийг түргэн үйлдэгтүн” хэмээх нэгэн дууг сонсов. Түүний хойно тэр даруйд Ринчэнганба бараалхахын тул ирэв. Тэр шөнө номын явдлын цагт, гэтэлгэгч эхээс,

	— Гэвш Галданшинда буй буюу хэмээн өчсөнөөр, 

	— Галдан нь буй. Шинда нь Жамаган-ийн үйлээр эрүү догшин олон хүнийг өндөр богиныг тэгшитгэхийн тул холд одсон амуй. Чи ч түүнд хамсах байнам хэмээн зарлиг болов. Бодисадва Галданшинда нь ариун оронд хувилгааны биеийг авч суух цагт тэнгэрийн хөвгүүн хийгээд охид бээр,

	— Язгууртны хөвгүүн ээ, Чи бээр хүний ертөнцөд амьтныг огоот боловсруулан үйлдэгтүн хэмээн дуртгаснаар хамт үйлдэхийн шалтгаан болж, их нигүүлсэхүйн бусдын эрхээр болсноор биеийг авав. Бярман Ерлханан-ийн язгуур дор эцэг Ёндаг Бүмодаг хийгээд эх Шамодог-ийн их хөвгүүн болон мэндлэв. Бага хөвгүүн Ёндаг Яво ба нэгэн эгчтэй гурвуул буй. Түүнд эх нь нэгэн нойр дундын үед мэндлэн дууссанаас бусаар мэдэгдсэнгүй. Тэр шөнө эцгийн зүүдэнд нэгэн наран ургасны гэгээнээр Замбуутив түгээмэл болсонд” “Миний энэ хөвгүүн буянт нэгэн болох буй за” хэмээв. Тэндээс авга их гэвшийн амнаас,

	— Ёндагийн тэр нялхыг миний дэргэд авч ир. Тэнд орхих хайран. Нэгэн тойн болгох хэрэгтэй хэмээв. Бас нялх цагтаа Малдо-д наадсан газруудад бул чулуу нь гишгэчсэнд ором гарчээ. Тэндээс Ринчэнганба-ийн дэргэд ирснээр, их гэвшийн амнаас,

	— Нөхөд та бүгдээр Ёндаг-ийн нялх үүнд бишрэгтүн. Энэ гайхамшигт нэгэн буй хэмээн зарлиглаж сэтгэлд хадав. Бас “Чиний тэр эцэг надад их ачитын тул асран үйлдэх буй” хэмээв гэдэг. 

	Тэндээс 17 нас хүрэх цагт, гэвш Бэнтанба-г увадини хийгээд ловон Дэүгом-г багш болгож тойн болов. Нэрийг Шоннүжунай хэмээн нэрийдэв. Увадинийн амнаас “Түүнд гайхамшигтай шийдвэртэй нэгэн буян болох буй. Урьд шөнө зүүдэнд чандмань эрдэнэ мөн хэмээх нэгнийг арчин үйлдэхийг зүүдлэв” хэмээв. Ловон Дэүгом-ын амнаас “Наран саран хоёр нэгэн цагт ургасныг зүүдлэв” хэмээв. Гэцлийн үед мөрийн зэргийн хөтөлбөр хийгээд Жовуу-ийн бүтээлийн бичгийг дуусав. 19 настайд нь гэвшийн амнаас “Чи бээр аяга тахимлаг болох хэрэгтэй” хэмээн зарлиг болж, гэвш Нянбран-г увадини болж, Чой хийгээд Хачэ бээр үйлийн ба нууцын багш зохиож аяга тахимлаг болов61. Өвөл зун гурвантаа увадинийн дэргэд сууж явдлын зүг нугуудыг сонсож болгоов. Бэнтанба-аас винайг өдий төдий сонсохыг ч үйлдэв. Тэндээс гэвш Гаваа Дарсэнгийн дэргэд винайн суртлуудыг гурван жилд дуусан үйлдсэн бөлгөө. «Судрын язгуур»-аас Гарига-аас дээш нэг дуустал номлов. 

	Тэндээс их гэвшийн дэргэд ирснээр нэгэн харш байшинг барьж бясалгалыг нэгэн үзүүртэй бүтээснээр ламыг баясгав. 

	Нэгэн удаа их гэвшид,

	— Сэтгэлдээ хайрлахыг өчмүү хэмээн айлтгаснаар, 

	— Би бээр цаг насад дэргэдээ суулган үүнийг сэтгэлдээ хадсан буй. Гэвш нэгэн хишигт ураг хийгээд садан төрлийн зүгт ойртохыг эс өгсөн буй хэмээмүй. Занба-ийн хувраг бүгдээр Их гэвшид хүчлэн айлтгаж,

	— Винайг номлохыг хэрэглэмүй хэмээсэнд, 

	— Бидэнд зарлиг увдис баруй бүрий болбоос ном номлон үйлдэж үл болмуу хэмээн өчив. 

	—Тэр үл боловч винайг номлосноор мөнхүү өөрөө мэргэн болохын тул болмуу хэмээн өчсөнөөр юм үл зарлиглаж сэтгэлдээ хадах болсон хэмээмүү. Хойно нойрсох байшинд сууж нойрсохын боол болов. Ном өчихөөс үлгэрийг өчих нь олон” хэмээв. Гэвш ринбүүчи түүний эрдмийн эрхэнд үйлдвээс: 

	1. Шагшаабад тийн арилсны эрдэм

	2. Ламд биширсний эрдэм

	3. Биеийн адистид оршсоны эрдэм

	4. Зарлигийн адистид оршсоны эрдэм

	5. Сэтгэлийн адистид оршсоны эрдэм

	6. Ямар мэтийг айлдахын эрдэм

	7. Хэдий бүхүйг айлдахын эрдэм

	8. Их нигүүлсэхүйн бусдын үлгэр болсны эрдэм

	9. Рид хувилгааны орныг мэдэхийн эрдэм

	10. Тэнгэрийн чихний зөн билгийн эрдэм

	11. Бусдын сэтгэлийг мэдэхийн эрдэм

	12. Тэнгэрийн нүдний зөн билгийг мэдэхийн эрдэм

	13. Урьд орон хийгээд үхэн егүүтгэхүй хийгээд төрлөө мэдэхийн эрдэм

	14. Вивангирид үзүүлсний газрыг олсны эрдэм

	15. Эрхийг олохын газрыг олсны эрдэм

	16. Бэлгэ лүгээ төгссөний эрдэм

	17. Гаслангаас нөгчсөний гайхамшиг зохиол нугууд болой. 

	 

	Урьдах: 

	Боон үйлдэхийн гэмд үйл нарийхнаар ч эс халдсанаар үнэн үг бүтэв. 

	 

	Хоёрдугаар: 

	Ламд цаг насад бурхны хуран мэдэл бүхүйт бөлгөө. Их буяны саднаас тусгаар агуулахын ядам бурхан бус үгүй хэмээмүй. 

	 

	Гутгаар: Ламын биеийн адистид оршсоноор цаглашгүй ядам бурхны гэгээнийг үзсэн бөлгөө. Ринчэнган-д орох сэтгэл үүсгэхийг айлтгасны үүр цайх цагт толины төдий нэгэн гэрлийн дотор 112 ламд шүтэж бодисадвагийн суртал огоот төгсгөн үйлдсэн хэмээмүй. Пран-ог-д авшиг өчихийн цагт, их гэвшийн цээжин дотор нууц хураангуй арван есөн бурхны эрхэн нь мөн гэвш бээр болж дөрвөн авшгийг төгсгөн өгснөөр дөрөвдүгээр авшгийн утга сэтгэлийн үндсэнд төрсөн буй хэмээв. 

	Нэгэн шөнийн зүүдэнд “Лубаба багш өөд болж нууц тарнийн олон тааллыг номломуй” хэмээв. Түүнийг гэвшид айлтгаснаар, сэтгэл баясахын бэлгийг зохиов. 18 нас хүртэл их буяны садныг шүтэж номд шамдан бүтээхийн тахилаар ламыг баясгав. Их гэвш нөгчсөний хүүрт цаглашгүй бурхан бодисадва нарыг тахин үйлдэхийн гэгээнийг үзэв. Сэтгэлээ муужран унасанд, мөнхүү гэвш бодитойёо өөд болж “Намайг насад дурдан үйлд” хэмээн зарлиг болсноор гашуу нь арилсан болой. Ба бүрэн хэзээ дурласнаар Их гэвш лүгээ золгож хамаг эшийг өчсөн буй хэмээв гэдэг. Нэгэн үед “Бидний насан урт болох болзоогүй. Энэ орон ширээгээ гэвш Лхоба-д өгөөд нэгэн дияаныг хийсүгэй хэмээн таалбаас, гэвш бээр нэгэн цагаан хүнийг хөтөлж, үүнд бус хэрэг үгүй буй за. Урт наслах нэгнийг зохио хэмээн өчихүй нэгнийг зүүдлэв. Маргааш залбирснаар гэвш зүүдэнд өөд болж, эрхэн Их нигүүлсэгчээр бие насыг уртатган адистидалсан буй хэмээн зарлиг болов. Хүүрийн байшинг амилан үйлдэхийн цагт хамаг бурхан бодисадва нар зүрхнээс цагаан гэрэл ургасаар гарсны гэгээн болсон хэмээмүй. Жаса62-ийн равнайн бэлтгэлийн үед ловон Нагабодхи лугаа уулзав. Ловон Нагабодхи миний язгуурын нэгэн лам мөн хэмээн залбирваас үл золгохыг эс үзэв хэмээн зарлиг болов. 

	Ринчэнган-д суухад нэг шөнийн зүүднээ ойн дотор нэгэн хадан агуй баймуй. Түүний дотор орвоос эрхэн Нароба рашаан дүүрэн гавал барьж суумуй. Чи бээр үүнд дурлах буюу хэмээн зарлиг болов. Айлтгахуй хэрэглэмүй хэмээн өчсөнөөр рашаанаас өршөөж, авшиг адистидыг ч үйлдэв хэмээв. 

	Гам-д суух цагт ловон чэнбу ууланд одов. Ловон Санмо бээр хойноос одвоос нэгэн хөвөө хаданд суусан мэт, ловонгийн амнаас,

	— Түүнд доош егүзэр эр эм хоёр одсон бөлгөө. Та лугаа уулзав уу? хэмээв. 

	— Уулзсангүй хэмээн өчсөнөөр, 

	— Бөс шамтав өмссөн ёгини эх тэрээр тогоо үүрсэн буй. Надад өвөрчлөн үгүйн агаараас судсыг хийгээр хурах учрах мэтийг бясалгах хийгээд амгалан хоосны бясалгал арвижих буй хэмээв. 

	Хөх хаданд биеийн цам зохиосон цагт Нагаржуна эцэг хөвгүүн өөд болж “Бусад амьтны зүйлийг шүтвээс аяга тахимлагийн хуран мэдэхүй буй болой” хэмээх түүнд ном булаалдан зохиох нэгнийг айлтгав. Раадэн-д ажирсан цагт Жовуу-ийн бичиг бүхнийг айлтгахыг таалбаас, Адиша зүүдэнд өөд болж “Энэ ийм буюу” хэмээн зарлиг болж бичиг бүгдийг илэрхий үзүүлэв. Бас Түшидад итгэл Майдар лугаа уулзаж номыг ч сонсов хэмээдэг. Санма-ийн хийдэд индэр дэвсгэр дээр их бодь эрхэн нөхөр гурвын гэгээнийг үзэв. Бас эрхэн Азала, дар эх, Ямандаг, Хаянхирваа тэргүүтний гэгээнийг үзэв. Санма-д тэр цагт Цогт охин тэнгэр ноён боол гурвын гэгээнийг ямар мэт айлдсанчлан өчүүхэн сууцны хадны хажууд өөрөө бүтэв. 

	Бас түүнд нэгэн өглөө эрхэн дар эх, Сарасвати охин тэнгэр, Гүргүл гурав бээр их багшид хүндлэлийг зохиож, Гүргүл бээр үг илгээснээр мухардан, Сарасвати эх бээр алга ташин, дар эх бээр нүүр бүрхсэн хэмээмүй. 

	Бас зүүдэнд Индрабодхи хааны хөлд хоёр ава өвс ургаж байсанд, нэгийг зооглосонд урьд эс амссан сайхан амттай нэгэн болов. Энэ юу вэ хэмээн өчсөнөөр, сэрүүн амтат рашаан хэмээх шидийн идээ буй хэмээснээр, тийн бөгөөс ганцаар идэхийг хайрламуй. Хамаг амьтанд өгөлцөх хэрэгтэй хэмээн сэтгэж, Ава өвсний нэгийг тавьсан хэмээмүй. Гомбодигүг хийгээд Бэн тэргүүтэн олон номын сахиусыг нялхын цагаас гэгээнийг үзсэн буй хэмээсэн бөлгөө. Үсэг хэт олдохын тул эс бичив. 

	 

	Дөтгөөр: Хамаг зарлиг шастирт төрвөлгүй самбаа бүхүйт буй. Нэгэн шөнө зүүдэнд Их гэвш өөд болж үзүүлэгч бээр энэ номын тавцан дээрээс номыг номлон өчмүү хэмээв гэдэг. Тэндээс тэр тавцан дээрээс номыг номлосноор хуралдаан нугууд ихэд сайшаав. Их гэвш инээсээр сууж ном номлохын өршөөлийг өгсөн бололтой хэмээв. Тэндээс Нер-д номыг эхлэн номлосон цагт, ловонба63-ийн хүйсийн нүхнээс нэгэн их нар ургаснаар, Замбуутивийн амьтан нугуудын үндсийг дулаацуулахын үзэгдэл болов. Тэндээс амьтанд туслах буюу хэмээн санаж номыг номлосон буй хэмээмүү. Нер-д хурлын нэгэн номыг номлоход, нэгэн шүлэгт торох нэгэн болсонд номын хувь түүнийг магадалъя хэмээн нойрсох байшинд ажирснаар, нууц хураангуйн мандлын эрхэн нь Их гэвш болон нүүрээ мөшөөж “Номыг номлох бэрх буй. Надад залбир” хэмээв. Тэндээс зуун аймаг савыг баригсдаар хүрээлүүлэвч шар үсний төдий ч жийрхсэнгүй. Бүгдэд зүрх ясанд тулган хатуужсан буй. Дээд нууц хураангуй-аас Гарига хүртэл завсарт хоцорсон нэг ч үгүй. Эдүгээ энэ мэт номлож ширваны газар ба пратигабудын газар ба мөнх тасархайн хязгаарт унах хэмээх нь нэг ч үгүй. Бүгдийг дээр үгүй бодийн мөр бүрдэхэд эндүүрэлгүй номлосон буюу хэмээн сэтгэсэн буй хэмээв. 

	 

	Тавдугаар: Гэвшийн сэтгэлээр адистидалсан тул, ер самадийн олон үүдэнд эрхийг олсон, ялангуяа илбэ мэтийн самади сэтгэлд төрсөн бөгөөд, үлэмж тийн арилсан санаагаар өөрөөс бусдыг янаглан барих илбийн туужаар амьтны тусыг үйлдсэн бөлгөө. Амнаас “Самадийн дотроос илбэ мэт хийгээд нигүүлсэхүйн дотроос өөр бусдыг арилжих бөгөөд амьтны дотор өөрөө болсон бурхан болмуу” хэмээн номлов. 

	 

	Зургаадугаар: Мөнх тасархайн хоёр хязгаар лугаа хагацсан их Ум-ыг сэтгэлдээ багтаасан бөлгөө. “Нэгэн шөнийн зүүдэнд хоосон хүрээ мэт нэгэнд өөд болсонд нэгэн өгүүлрүүн “Энэ хутагт Нагаржуна-ийн орон болой. Чамд өргөмүү” хэмээх нэгийг зүүдлэв. Нагаржуна-ийн үзэл түүнийг ямар мэтчилэн оносон буюу хэмээн санамуй. Хоёр үнэний таалал түүнийг авсан буюу хэмээн сэтгэмүй” хэмээн зарлиг болов. 

	 

	Долоодугаар: Уг үйл үрийн мэдэгдэхүүнийг хоцролгүй айлдсан бөлгөө. Амнаас “Уг үрийг хоцролгүй айлдагч цор ганц бурхан болой. Бид хамаг уг үйл үрийг бараглаж мэдэх буй. Толины нүүрэнд ургасан мэт үзэгдмүү. Гүжирлэх дүрсний газар алинд ч үгүй, төрөлхтөн нүгүүд ээ” хэмээн зарлиг болов. 

	 

	Наймдугаар: Амьтдад эх нь ганц хөвгүүндээ энэрэх мэт асармуй. Ялангуяа их хүмүүн далдуур алдсан буюу, хөнөөгөөд хилэнц хураагчид илүү асрах бөлгөө. Зантог-ийн батад агч өчүүхэн тойн Шэд Ринчэнганба-д хилэнц хурааваас идээ ирэх хэмээв. Би бээр хилэнц хураагчинд идээ эдийг өгөөд үл гэмшмүү” хэмээн зарлиг болов. 

	 

	Есдүгээр: Жэрэ гомшэ хийгээд ловон чэнбу хоёр ханилж өчүүхэн сууцанд ажирваас, түлхүүр үгүйн тул Гомшэ түлхүүрээ авч иртэл хэдийн дотор орж суусан байв гэдэг. Бас шавь Дарма-од бээр шатан дээр залж наранд сууваас багш нь өргөөнд ажирч “Аяа халаг сэрэмжгүй явдал үйлдсэнийг хүнд бүү номло” хэмээн зарлиг болов. Бас ууланд ажирсан нэгэнд багш замд суув. Нөхөд нь доош урьд ирснээр замд хур орвоос хонх цангилзах болсноор багшийг өчүүхэн сууцанд суусан байв гэдэг. Нэгэн удаа хоёр баганатын шат үгүй нэгэнд өрхний огторгуйд шатанд ажирсан мэтийг Жалей бээр үзэв. Тэр тэргүүтэн шороо чулуу уул хаданд түрвэлэх торохгүй буй. 

	 

	Аравдугаар “Би бээр тусгайлан зориулбаас Замбуутивийн их лууны дуунаас нааш, өчүүхэн бөгөөс хачиг хуурснаас дээшхийн дууг сонсох буй” хэмээв. 

	 

	Арван нэгдүгээр: Бусдын сэтгэлдээ санасныг илэрхий айлдах бөлгөө. Жаса-д суусан нэгэн шөнө “Эдүгээ Ринчэнган-д Лхоба-ийн гурван их бясалгалч бидэнд хочлон үйлдээд үл баясах амуй” хэмээн зарлиг болов. Түүний хойно их бясалгалч гурвуулаа бээр сонсож айгаад мятах болов хэмээлдмүй. Тэр тэргүүтэн олон буйгаас нэгийн төдийхөн өгүүлэв. 

	 

	Арван хоёрдугаар “Би бээр тэгш агуулж харваас Замбуутивийн дүрстийн бодос бүгдийг үзмүй. Ширээн дээрээс сууж харсан лугаа ялгалгүй” хэмээн зарлиг болов. Гомба Жосрай (эцэг хөвгүүн) бээр ловон ба-ийн бэлгэдэн үйлдэгч энэ ямар мэт нэгнээр айлдмуй хэмээн өчсөнөөр, эндээс дорно зүгийн ертөнцийн орныг үзсүгэй хэмээн хаялга илгээж тэгш агуулахад тодорхой самадид шүтэж толин доторх дүрс хөрөгт үзэхийн хэмжээний төдий үзэх буй хэмээн зарлиг болов. 

	 

	Арван гутгаар: Ариун орноос хувилгаан егүүтгэснийгээ дурдах агаад хойд төрөлд хүрдэн орчуулагч хаан болохыгоо номлосон бөлгөө. Урьд цагт тэнгэрийн ариун орноос егүүдэж, Үй-д хүний ариун биеийг авч, ялгуусны шашинд тойн болоод “Винайн аймаг сав»-ыг гурван жилд суралцаж, арван наймтайд хоёрдугаар бурхныг шүтэж, ирээдүйд Хүрдэн орчуулагч болох хэмээх номлосон амуй. Тийн бөгөөс Жаюлба чэнбу мөн хэмээн алдаршсан буй буюу хэмээн өчсөнөөр, Жаюл-ийн авьяас ч олон амуй. Урьдах тэр нь мөн буй хэмээн зарлиг болов. Их гэвшийн энэ суваргыг босговоос надад хүрдэн орчуулагч хаанд төрөхийн олон үзэгдэл болов. Энэ суварга түүний угийн эрхэн буй хэмээн зарлиг болов. Түүнд хүрдэн тэр алин буй хэмээн өчсөнөөр, алтан хүрдэнд үзэгдмүй. Хаан төрийн долоон эрдэнэ хийгээд чухал долоон эрдэнэ нугууд буй хэмээн зарлиг болов. 

	 

	Арван дөрөвдүгээр: Ламын адистид оршсоноор Их гэвшийн гадаад уг дотоод уг хоёр тэргүүтэн зохиол их чадварт бүгдийг ямар мэт таалсанчлан бүтээв гэдэг. Халуун усанд ажирсан цагт Чадгаба чэнбу-ийн амнаас “Чи бээр амьтанд туслахын ялгамжит бэлгэ надад болсон тул сэтгэлийн их хуягийг үйлдэх хэрэгтэй” хэмээн зарлиг болов. Бас Ринчэнган-д суух цагт Лхамо Гүлжидма ирж, Очирсадва аа, тусад ажран соёрх хэмээн залбирснаар, Дагбо Лхас-аас эхлэн Брог-оос доош Ёрво-ийн ялгуусны орнуудад эргүүлснээр нөхөрт ч 2042 боть болов. Эд таваарын бодос ч барагдашгүй нэгэн болсонд шүтэж шинэ сүм босгохыг туурвив. Тэр сүмийг умар зүгт туурвихын цагт залбирснаар, зүүдэнд өрнө зүгт нэгэн ширээний дээр Жана ринбүүчи, баруунд нь Махгал, зүүнд нь Цогт охин тэнгэр номын сахиуснууд хамтаар чуулж суун “Энэ мэт зохиох хэрэгтэй” хэмээн зарлиг болж олон суртлыг зохиосныг зүүдлэв. Тэндээс усан барс жилийн хавар Сага сарын шинийн 13-нд бямба гариг Удирабилгүни одонд индэр дэвсэж, гол арван хоёр их багана, их хүрээний 64 баганын газар, итгэлийн байшингийн хоёр багана лугаа хуйлуулснаар 90 баганын газар ород бүхнийг нэгэн жилийн дотор бүтээсэн болой. Тэр цагт Бон Дармадоржнаг Шод-оос мод авахаар илгээхийн цагт нэгэн их балин зохиосноор, цогт Охин тэнгэр илжгэнд хүлэглэж, дагинасын нөхдөөр хүрээлүүлсний гэгээнийг үзэв. Дэлгэрүүлэх үйлст эрхийг олсон бөлгөө. Жаса-д амилахад өөд болох цагт хотол хүмүүн өгүүлэлдрүүн, Нас нь нэн бяцханы тул амилуулж чадах болов уу? хэмээлдсэн бөлгөө. Хүний нэгэн насаар бүтээлээр өнгөрөөгсөд лүгээ бид хоёр нууц тарнийн урилга хүргэх алин олон бол магадгүй хэмээв. Тэр цагт дундад мянганы амьтан буюу хэмээн олонх бээр даваанд одохын ханьгүй байсныг би тэр даваанаас гарган “Энэ бүгд цааш үл няцах болтугай” хэмээж ерөөл талбихыг зүүдлэв. Жидшод-д суух цагт Жаюл-ийн Лаха мөн буюу хэмээн санагдах нэгэн цагаан лавай үлээснээр Замбуутивийн төдийд сонсогдсоныг зүүдлэв. Бидний нэр энэ Замбуутивийн төдийд сонсогдох нэгэн болох байнам хэмээв. Жидшод-д бие махбод чилээрхсэн нэгэн цагт гомбо Драгшад ирж, би Ринчэнганба-ийн Бондон түүнийг дурламуй хэмээсэнд, би бээр самадийн нэгэн зорилгоор хүлсэн тул хөдлөн эс чадалгүй, эдүгээ чамайг хүндэлсүгэй. Нэгэн балинг айлтгамуу хэмээснээр, тэндээс тангарагт уяж тавив хэмээмүй. Шанцалба-ийн Лхачэнбалбар-т ч тотгорыг үлдэх хийгээд хутаг оршуулахуйг уулын мандлын үзүүрээс зохиосон гэж алдаршив. Бас Раадэн хийгээд Жаюл-ийн нэгэн сүмийг сэлбэсэн хийгээд хуврагт өргөл барьц агуу ихэд үйлдэв. Тэр цагт эрхэн манзушир очир бээр гэрлийн үзүүрт номыг номлов. 

	Жама-д сүмийн шүтээн нэгэн мөнгөн нуруут байшин тэргүүлэн бие зарлиг сэтгэлийн шүтээн цаглашгүй сэлтийг сайтар зохиосон ба түүний бичиг тоо дэлгэрэнгүйг Лхоба Умава-ийн зохиосон туужид үзтүгэй. 

	 

	Арван тавдугаар: Нэгэн удаа Гомцүл бээр манзуширын язгуурын үндэснээс ловонба-г эш үзүүлсэн нэгнийг өчсөнөөр, 

	— Урьд бид винайн жасаанд суухуйд ловон Гаваа-ийн амнаас “Сангийн үс түүнд буйн ёсоор судраас эш үзүүлсэн нэгэн буй нь магад” хэмээсэнд, 

	— Алинд буй хэмээн өчсөн нь цаг өнөө маргааш эш үзүүлж болох хэрэгтэй арга буй. Бид бээр бурхныг баясгах явдлыг үйлдвээс болох хэмээв. 

	— Тийн бөгөөс эш үзүүлэхүй газрын хэмжээ хэдий чинээнээс болох буй хэмээн өчсөнөөр, 

	— Газрыг олсноос болох буй хэмээв. 

	 

	Арван зургаадугаар: 

	Ловон Санмо бээр дэргэд нь өөд болж ирсэнд, эдүгээ дотоод хамаг бурхны зүрхнээс цаглашгүй гэрэл цацарч, гэтэлгэгч найман мутарт дар эхэд тусмуй. дар эхийн зүрхнээс цаглашгүй гэрэл цацарснаар, өөрт тусч миний хамаг бие гэрлээр түгээмэл гийгүүлэх болмуу хэмээн зарлиг болов. Санмо бээр Хачэ Банчэнд айлтгаснаар, Банчэнгийн амнаас “Хамаг бурхад бээр гэрлээр авшиг өгөв хэмээгч аравдугаар орныг олохын бэлгэ буй хэмээн зарлиг болов. Их багшид лам Банчин ийн хэмээн зарлиг болмуу хэмээн өчсөнөөр, би өчүүхэн мөрийн төдийгөөс эс олов хэмээсэн бөлгөө. Бэлгэ нүгүүд лүгээ зохилдуулбаас бясалгахын мөр ч төгссөний язгуурт үзэгдмүү хэмээв. 

	 

	Арван долоодугаар: 

	Нэгэн удаа галд хайлах нэгэн цагт Гомцүл бээр, 

	— Ловонба-ийн мутар хөлд найман хигээст хүрд буй болоод, гадаад хүрээ нь эс хүрэлцсэний төдий байгч нь юун буй хэмээн өчсөнөөр, 

	— Тодорхой болоод төгссөн нь бурхны бэлгэ болой. Хүрдэн орчуулагч хаан хийгээд газарт оршсон бодисадва хоёрт энэ мэт өчүүхэн үл төгссөн болой хэмээн зарлиг болов. Аньсаганы завсарт сангийн үсийг татваас дөрвөн хуруу болоод, тавиваас зөвшөөрөх эргэмүй. Хөлийн уланд найман өлзийт бэлгийн зураг, мутарт Га Ха гучин үсэг болсныг хамгаар үзвээс тэр мэт буй. 

	Бие махбод чилээрхсэн үед Санмо зүүдээ сахив. 

	— Тэр цагт ловон ба бээр хэдий чинээ ядам бурхны гэгээнийг үзэв. Тугдмын ёроол юуг үйлдмүү хэмээн айлтгал өчсөнөөр, 

	— Би гэгээнийг үзэхийг дурлаваас агшин бүрд ч бурхан бодисадва нарыг нарны гэрлийн тоосны төдий үзэх буй. Ба бүрний зарлиг үндсэн үүний эрхэнд үйлдвээс, ядам бурхны гэгээнийг үзэх хийгээд зөн билгийг бясалгалын эрхэн үл болмуй. Бодийн сэтгэлээр хотлоос өдүүлсний хослон орохуй илбэ мэтэд бясалгалын ёроол болгох амуй хэмээв гэдэг. 

	 

	Арван наймдугаар: Амьтны итгэл Ринчэнганба 73 нас хүртэл бурхны шашин эрдэнийг сайтар тэтгээд, Бүрүжан-ийн умар зүгийн зарлиг увдистны шашны эзэн болоод, багшийн тааллыг бүтээв. Сэтгэшгүй түгээмэл үйлсийн олон зохиолоор амьтны тус тусын хамаг хүслийг хангаж, цөвийн цагийн амьтанд сэтгэл уйдаагүй боловч, үйлсийн адаг мөнхүү амьтны тус хийгээд бус орнуудад одохын их чадварт тусыг айлдаж, огторгуйн жил морин жилийн эхнээс ловон Нагабодхи ийн хэмээн зарлиг болов. “Их гэвш ийн хэмээн зарлиг болмуу. Эдүгээ бус нэгэн орнуудад одох хэрэгтэй буюу хэмээх тэргүүтэн уйдахыг үүсгэх олон номыг номлов. Зун хайлангийн доторт ч нэгэн удаа ийн хэмээв. Бид их гэвшийн насны хэмжээний төдий суухыг сэтгэсэн бөлгөө. Тэр хэмжээ таарав. Хүмүүсийн явдал буюу бид ноён боол ч нөгчсөний тахилд нэгэн хэргийг урвуулан үйлдлээ. Бид үгүй бөгөөс Вүрүжан зүгийн шашин Лаха-ийн будан мэт арилж одмуу. Үүнд өчүүхэн аймшгийн төдий үзэгдмүү. Бус аймшиг үгүй” хэмээв. Тэндээс төмөр морин жилийн өвлийн дунд Мэргэшир сарын шинийн хоёрны үдэш дэргэд нь Паг Шэйравванчүг ирсэнд чиний хурим хэдий чинээнд болох хэмээснээр, шинийн 13-нд тоолох буй хэмээн өчсөнөөр бид ч цагт хүрч буй тул нөгөөдрийн шинийн дөрвөний өдөр аль чадахаар үйлд хэмээн зарлиг болов. Тэндээс мөнхүү шинийн гурваны үдэш Бондон ловон донба-ийн өчүүхэн сууцанд ажирч, бид бээр 25 насандаа винайн номлолыг үйлдэв. 33 настайдаа ширээнд гарав. Гучин дөрөвтэйд Их гэвш амгаланд ажрав. 35 насандаа зарлиг увдисын номлолыг үйлдсэнээс энэ өдрөөс хойшид аль тустай зохистойг үйлдлээ. Их гэвшийн сэтгэлийн тааллыг ч хоцролгүй хангасан бөлгөө. Эдүгээ уул хад ба аглаг нэгэн газарт хүрэхийн зүрхнээс дурламуй. Их гэвш тэр нөгчихийн цагт өвчин чилээ тэргүүтний шинж болсонгүй. Бидэнд ч үл болох. Багшийн өвчин хотолд болохгүй бөлгөө. Түүнээс урагш сайн болохыг горилсон бидний агуу санаа буй. Бидний зарлиг увдист энэ их адистидат мөн буй за. Би хийгээд Их гэвш хоёрыг дурдан үйлд” хэмээн гэрээсийн ёсоор зарлиг болов. Тэндээс шинийн дөрвөний өдөр Ринчэндаг-ийн буяны язгуураас эхэлж, Барзог тэргүүтэн мөнх бусын олон номыг номлон, үдээс хойно хэрд тэрээр Жама-д өөд болж, үргэлжийн балин зохиосны хойно Бон Дорж-иш хийгээд Бон Янма хоёр ёсон лугаа үл зохилдох олон хууль зарга болсноор, тэдгээрийг олонтоо хориглов. Бас Жогво Замлинбум бээр багшийн энэ буян хишиг нь бидэнд хор болмуу гэв гэдэг. Түүнд “Бид ер огторгуйн хязгаар түгээмэл хамаг амьтанд аль тустай аль зохистойг үйлддэг билээ. Ялангуяа ойр шадар ерөөлөөр хурсан бүхэнд ямар мэт үйлдвээс тус болмуу хэмээхээс бус, өөрт туст бөгөөс бусдад хорлохоос аргагүй хэмээж эс санав. Эдүгээгийн тус жаргаланг ч гагц би бээр үйлдэв үү хэмээн сэтгэдэг бөлгөө. Тэр бүгд бус болбоос бидний энэ санааны дурыг харах бүгдийг хураан цуглуулснаар болох” хэмээн зарлиг болж дэргэд байгч улсыг гадагш гаргаад, түүний хойно залбирал тавив. Тэндээс Шоннү Гомбын эмт тос, нэг бяцхан зутан барьсныг зооглов. хойд цайг хүргэхээр одвоос, завиллыг илэрхийеэ зохиож хийг дарах мэт зохиож байв гэдэг. Тэндээс Шоннү Гомбо бээр Гомцүл хийгээд жэвзүн Намхайшэйравыг дуудаж дэргэд ирэхэд, биеийн амьсгалыг дээш татсаар сууснаас, нэн айж хатууд залбиравч нэг үг ч эс өршөөв. Чилээ өвчин тэргүүтэн өчүүхэн ч үгүй мөн тэр агшинд егүүтгэхийн ёсоор, шинийн дөрвөний шөнө дундын хойно таалал гаслангаас нөгчихийн ёсыг үзүүлэв. Ловон донба бээр залбирснаар биеийн өнгө нь урьдхаас сүр жавхлан их болов. Тэндээс дөрвөн хоног хүртэл тахилыг дэлгэрэнгүй үйлдэв. Таван хоногийн өдрөө хурагсдад хүүрийн гэгээнийг үзүүлэв. Зургаан хоногийн өдөрт эвхэх хийгээд хүүрийн хүндлэлийг үйлдэв. Долоон хоногийн өдрийн тааллын тахилыг их байшингийн Дахан-д (rda khang) залав. 

	Тэндээс эхэлж хүүрийн тахилыг дэлгэрэнгүй үйлдэв. Амьтны итгэл түүний адистидаар онол хийгээд ялгамжит эрдэм цаглашгүй төрөх нэгэн болов. Энэ жилд Хачэ Банчин бээр Сажа-д зуны оршлыг зохиов. Тэр цагт Топү лозова бээр 39 нас хүрэв. Сажа бандида бээр 29 нас хүрэв. Нэүсүрба-г нөгчсөн цагт Жэрчэнбу бээр 29 нас хүрэв. Жэргом чэнбу-г нөгчих цагт Бондон бээр 34 нас хүрэв. Ширээнд 40 жил суув. Санмо хийгээд Гам хийдийг барив. Хурал 3000 гаруй хурав. Энэ хийгээд Бри Даг хоёр, Шан Цалба ринбүүчи Ланлүнба нугуудын цаг үе адил болой. 

	Бусдад туслан чадагч шавь нар нь онол төгссөн Санмоба, ловон донба энэ хоёрыг Бон багшийн хувилгааны хоёр бие хэмээмүй. Дагбо дор Банримба, Лхобраг дорно дор Ханчэн Намхайжалбуу, Умава Намхайшэйрав; Өрнө дор Гэорба Сүмдон Ринчэнсэнгэ, Эсэвоганба, Нял-аас Шянзүнба, Дол-д Чэважанба, Дарханчэн Бадамчүлтэм, Шог-д Донба Цэма, Жэн-д ловон Ламова, Пан орны Дав-д Самбуугонба, Жаюл Сэмдон, Зан-д Додон Дүдзидаг, Донни (Энэ Лантанд суув) Нянтод-д Логгонбо, гэвш Бон Дармадорж, Гомцүл, лам Балбо-гонба нар болой (Тэрээр шашны зэргийг дэлгэрэнгүй нэгнийг ч зохиов). 

	 

	Ловон Донба: 

	Эцэг Ёндаг Ябо-ийн их хөвгүүн. Өчүүхнээс ловон чэнбу-ийн өлмийд шүтэн увдисуудыг бүрэн авч их мэргэн шидэт болжээ. Түүнийг Ринчэнганба-ийн шавь нар ч мөнхүү багш лугаа ялгалгүй барив. Ширээний оронд гарахын горь буй боловч, амьтны итгэл нөгчсөний хойдох Бүс сарын шинийн дөрвөнд нөгчсөн болой. 

	 

	Умава: 

	Үүр өнөд өлмийд шүтэж хамаг увдисыг сонсов. Сүмийг ямар мэт босгохын ёсны бичиг тоо дэлгэрэнгүй нэгийг зохиов. Хойно өөрийн орон Лхобраг-т хийд барьж, үйлсийг тэтгэсэн болой. 

	 

	Шэйнин Сэвоганба: 

	Шэйнин Сэвоганба нь урьд Ронбохандингийн шавь буюу. Тэр цагт Бондон ринбүүчийн сонсголон алдар нь их байсны тул, өөрийн лам Хандинба-д Ринчэнганба-ийн газрын байр зэрэг хийгээд эрдэм нь ямар мэт буй хэмээн өчсөнөөр, тэрээр бэлгэ билгийн дагинад залбирч өчсөн цагт, бэлгэ билгийн дагинын амнаас “Ярнон Санжай Вондон нь Их нигүүлсэгчийн хувилгаан буй. Мандал уул хэмээх нь Төвөдийн дундад орны Бодала, Их нигүүлсэгчийн дээд орон болой” хэмээн зарлиг болжээ. Түүнд Санжай Вон хаах нээхийг уншихын шинийн гурванд мандал уулын үзүүрт өөд болох ёсны байдал бүхнийг тодорхой үзүүлснээр, хойно хөргийг зураад, гарчгийг ч зохиосон амуй. 

	Түүний хойно Бондон ринбүүчийн дэргэд ирж, туужуудыг өчсөнөөр, ловон чэнбу-ийн амнаас “Чамайг тэр мэт өчихийн цагт бид мандал уулын үзүүрт одож Их нигүүлсэгчийн үүсгэхийн зэргийг өчүүхэн төдий бясалгасан болой. Цагийн хэмжээ өдрийн тоо ч зохилдон амуй. Тэр мэт өчсөн нь их гайхамшиг хэмээн зарлиг болж тэр багш шавь хоёрт увдис өршөөж нигүүлсэхүйгээр барьсан хэмээн алдаршив. 

	 

	Сажүнба Жалбажанчүв: 

	Мэндэлсэн орон нь Нялба. Ринчэнганба-ийн өлмийд түшиж увдис бүхнийг бүрэн сонсов. Хойно Нял Додсон-ийн адагт Сажүн хэмээх орон шүтээнийг барьж, бусдын тусыг тэтгэснээр үйлс нь дэлгэрээд, түүнээс салсан шавь нар хийгээд орон хийд ч гарав. 

	 

	Их хамба Бадамчүлтэм: 

	Бадамчүлтэм Дар-д аглаг хийдийг барив. Ринчэнганба-ийн номын хуулийг байгуулснаар түүнд олон хувраг хурав. Шагшаабадын анхилах үнэр нь Амшодын голд түгж алдаршив. 

	 

	Донба Цэма: 

	Мэндэлсэн орон нь Шог. Ихэр мэндэлсэн тул Цэма хэмээв. Өчүүхнээс Ринчэнганба-г шүтэж, судар тарнист мэргэн болоод ялангуяа номын сахиулсанд эрхийг олсон тул Махгалыг залах хийгээд магтаал их дуртгалыг зохиож, 

	— Ловон чэнбу-д айлтгамуу хэмээн өргөснөөр, 

	— Арай догшин болжээ хэмээсэнд, 

	— Тийн бөгөөс солин арилжъя хэмээн өчсөнөөр, 

	— Эдүгээ номын сахиулс өөрийнхөд барин дууссан буй хэмээн зарлиг болов. Энэ мөнхүү Бон багшийн зарлигийн хувилгаан мөн хэмээн алдаршив. Номын гарлагын тууж үгний нэгэн голыг зохиожээ. 

	 

	Ловон Ламоба: 

	Увдисуудыг бүрнээ авч, хойно Жэн-д Нагмо-г барьж бусдын тусын үйлсийг тэтгэв. дөрвөн шавийн нэг нь болой. 

	 

	Сүдчүмоба: 

	Дөрвөн Мо-ийн нэг нь бөлгөө. Урьд Пан орны адагт Сүдчүмо-г барив. Хожим омогт бомбын хийд болой. Ринчэнганба Санмо-г өнөд шүтэж номын сахиусанд ч идийг гаргав. 

	 

	Бон Дармадорж: 

	Мэндэлсэн орон нь Мон Төвөдийн завсарт. Өчүүхнээс Ринчэнганба-ийн суу алдрыг сонсон золгохоор ирж үүр өнөд нөхөрлөв. Тэндээс ламын зарлигаар сүм босгохын модыг авахаар Найшод-д ажирч, зарлигчлан тэнгэр лусад үнэнийг шившиж модыг огтлов. Жама-д аван одож тааллыг ямар мэтээр бүтээв. хойд төрөлд тэнгэрийн хөвгүүн Хиргүй гэрэлт хэмээхэд төрнө хэмээн ловон Санмо бээр үзэж эш үзүүлэн өршөөжээ. 

	Хөвгүүдийн ахмад болсон Онол төгөлдөр Санмо хэмээн алдаршсан түүний эрдэм: 

	1. Язгуур үндэсний ган сангаар их

	2. Судалсан эрдмээр их

	3. Онолын эрдмээр их

	4. Үйлсийн эрдмээр их лүгээ дөрвөн болой. 

	 

	Урьд: 

	Чим орны Дагбо-ийн улсад Очирваанийн хувилгаан гэвш Лхасаба тэргүүтэн шидийг ологсод олон өөд болсны уг үндсэнд эцэг Налжор Жодаг хийгээд эх Дагмохэүман хоёрын хөвгүүн болон шороо барс жилд мэндлэв. Ах дүү гурвын их нь Дүлбазинба, өчүүхэн нь Бонцүлзэй, энэ лам дундах нь. Бие сайхан хийгээд ган сан их. Дагбо Лхас тэргүүтэн 108 аймаг хийдийн эзэн болсон амуй. 

	Хоёрдугаар: Тэр бүгдэд сэтгэлээ тачаалгүйеэ өчүүхний цагаас, Дагбо Гомцүл-д хөтөлбөр нугуудыг дуусан үйлдээд, Жаюлба-ийн шавь Ботанба-аас увшийн санваар авч, Жаюлба-ийн номуудыг дуусав. 11 насандаа гэвш Гардон-оос ёгийг сонсов. 13 насандаа Доржжүнба64-ийн номлолыг үйлдэв. 14 насандаа Амшод-д ирж Шэн лам тэргүүтнээс тарнийн үндсэн увдис сэлтийг сонсоод сэтгэлдээ багтаав. 18 насандаа Эчүн-д ажирч, увадини нь Шан Банмо, үйлийн багш Шандүл, Нууц нь Жэрчармо бээр зохиож аяга тахимлаг болов. Жэрчэрмо-оос винайг сонсов. Шан Бан-аас явдлын зүг, ум ранжүд, тогтсон таалал, шалгадгийн дээд номоос доош сонсов. Гэвш Лхаюлба-аас махамудра-ийн хөтөлбөрийг хоцролгүй сонсов. 23 насандаа Эчүнд ажирч Хондон Азар-аас Цагийн хүрдний увдис хийгээд Паггор65-ыг хоцролгүй сонсов. Тэр мэт гол хамаг увдисыг сонсохын эцэст хүрч бясалгаснаар махамудрагийн үнэнхүү утга сэтгэлд төрөв. Жилгомгармо-д онолыг өргөснөөр “Бурхан болсон буй. Амьтны тус үйлдэх эс үйлдэхийг чи өөрөө мэд” хэмээн зарлиг боловч “Паггор-оос номлосон Нагаржуна-ийн таалал хослон орох мөрийн эцэст эс хүрсэн тул, Энэтхэгт ажирч Нагаржунагийн бодит шавь буй тул эрж сураглах хэрэгтэй” хэмээн айлдав. 

	29 насанд авга нь чилээрхэж, Дагбо-д ажирч хүндлэлийг үйлдэв. Тэндээс нөгчсөнөөс эвхэн зохиож биеийн хувийг Ринчэнган-д хүргэж ажруулав. Тэндээс хойшоо ирж Гамбасанлүн-д гурван жил цам хийв. Амилахуйд их Ринчэнганба-г залав. Тэр цагт мөрийн зэргийг нэгэн сард нэг дуустал уншив. Тэгээд онолыг айлтгаснаар, 

	— Чиний тэр үүл үгүй хоосон огторгуй лугаа адил буй. Би бээр бодийн сэтгэлийн нэгэн үүлийг хураамуй за. Гурван жилд миний хань болон дага. Нагаржуна-ийн ном хийгээд миний номын их хүчнээс болмуй за. Энэтхэгт одох хэрэггүй. Зэтгэр ч олон хэмээн зарлиг болсноор, 

	— Тийн бөгөөс түүнийг айлтгамуу хэмээн өчсөнөөр, 

	— Чи бээр залбир. Би ч бэлгэдэн үйлдье хэмээж бэлгэдсэнд, тэрээр Раадэн хийдийн дээр хүрснээр нэгнийг зүүдлэв. Нэгэн хийдийн номын эзэн болох байнам хэмээв. Санмо бээр залбирснаар, ловон чэнбу-ийн хөлд өлзий хутгийн найман эд ургасныг үүрд өнөд үзэв. 28 насанд ловон чэнбу-д бараа болохоор ирснээс, Лодадонмачэ-д хоёр үнэний хөтөлбөрийг өчсөнөөр Ум-ын утгад магад мэдэл төрөв. Нагаржуна-ийн тааллыг тайлав. Шүтэн барилдахуйг Ум-д мэдсэнээр бурхныг бясалгахын өрвийлгөхийг таслаад, Энэтхэгт үл ажрахын оюуныг шийдэж, тэрээр Нагаржуна-ийн бодит шавь буй хэмээх сүсэг бишрэл төрөв. Тэндээс мөрийн зэргийн хөтөлбөрийг өршөөн, Гонбаба-ийн увдис хийгээд даган үзүүлэхийг 12 жилд дуусав. 

	— Түүнд дуусаагүй буй бөгөөс айлтгая хэмээн өчсөнөөр толгойгоо сэжиж, 

	— Гонбаба-ийн номуудад тахих хэрэгтэй ч нэг хоёроос эс болов. Умартсан ч үгүй. Магад мэдэл ч төрсөн. Ялангуяа мөрийн зэрэг үүнийг зарлиг увдистны дээдсийн хэмжээнд хүрсэн буюу хэмээн санамуй. Гонбаба-ийн ном үүнээс үлэмж нь алинд ч үгүй хэмээв. Ловон чэнбу-ийн амнаас,

	— Ном нь үнэндээ дуусахгүй боловч, номын нэгэн хувьд ч гарын бэлэггүй үйлдэхийг эс үзэв. Бас алт оюу, морь хуяг тэргүүтэн бодсын хүндлэл хийгээд модыг түүхэд нь ч түүлцэх буюу хэмээн санаж олонтоо үйлдлээ. Биеийн хүндлэл хийгээд ертөнцийг сэтгэлээр тэвчиж бясалгалыг ёсчлон бүтээхээр хүндэлсэн лүгээ гурван баясгалангаар баясгаж, 25 жилд номыг сонсож шүтэв. 

	 

	Гутгаар: Шагшаабад тийн арилсны эрдэм: 

	Дээд доод хөлгөний санваар шагшаабад нугуудыг ариунаа сахисанд гайхамшигт тууж болгосон болой. Самадийн эрдэм: урьд мудра-г зохиосон үеийн үүр цайхын нэгэн хувьд «Найман мянгат»-д номлосон самадийн үүд бүхэн илт болсон хэмээмүү. Үлэмж үзэхийн эрдэмд эрхшээсний ёс нь махамудрагийн сэтгэлийн мөн чанар засдаг бусыг үзсэн болой хэмээмүү. Бас нэгэн цамд сууж Очирваанийн бүтээлийг үйлдсэнд, үүсгэхийн зэрэг гэгээн тодорхой төрж зэтгэр арилсан буй хэмээмүү. 

	Арилсан үзэгдлийг үзсэний эрдэм: Райва-ийн цагт Зари-ийг үзэхийг таалсанд бэлгэ билгийн гурван дагинас ирж гарын алганд ямар мэтчилэн үзүүлэв. Тэр цагт очир ёгини эхийн гэгээнийг үзэж, зарлигийг сонсов. Ринчэнган-д бясалгалыг зохиох цагт Шагжамуни-ийн гэгээнийг үзээд зарлигийг сонссон буй хэмээмүй. Мөрийн зэргийн муу заяаны зовлонг бясалгахын цагт, нэгэн бирдийн өвдөгний дотор бирдийн олон балгад байхыг үзэв. Адгуус хийгээд тамын зовлонг бясалгахын цагт биеийн гуя маханд ов тов цэврүү гарснаас айн эмээж сэтгэлээ уйтгарчлах тэргүүтэн болов. Дээд сэтгэлийг үүсгэхүйг өчсөн цагт, ловон чэнбу-г Жанчүвчэнбу дор үзэв. Хоёр дагинас огторгуйд нууц тарнийг өгүүлэлдэж суухыг үзэв. Ринчэнган-ийн гадаад хүрээнд гэрлийн нэгэн цогцын дотор Жэргом чэнбу-ийн гэгээнийг үзэж өчсөнд “Ламыг гэрэл хийгээд солонгын дотор үзсэн нь сэтгэлийн үндсэн өндөр болох буй” хэмээв. Нер-д нууц хураангуйн мандлын гэгээнийг үзэв. Ловон чэнбу-ийн амнаас “Лабаба66 өөд болж нэгэн авшгийг өгтүгэй хэмээсэн бөгөөд, надад ч айлтган өчсөнөөр авшгийг оршоосноор сэтгэшгүй амгалан төрөв. Гам-ийн хаданд суух цагт үндэсний дөрвөн аймгийн даган соёрхлыг баяссаар оршоов. Тэндээс эхэлж амгалан хоосны зан лугаа үл хагацах болов хэмээмүү. 

	Ловон Хөх хаданд суух цагт, ловон Санмо итгэл Нагаржуна-ийн гэгээн лүгээ уулзав. Нэгэн ном айлтган өчсөнд чиний өөрийн ламын номлолд буй. Түүнд айлтга хэмээв. Ламын дэргэд ирж өчсөнөөр, чи бээр сайн буй. Энэ өглөө Нагаржуна багш, Аръяадэв, Зандрагирди, Нагабодхи дөрөв лүгээ уулзан, гурван аймаг сав хийгээд дөрвөн аймаг үндсэнд асууя хэмээв. Бас тэр оронд ловон чэнбу бээр Нагаржуна эцэг хөвгүүн номыг өгүүлэлдэхийг үзсэний цагт, ловон Санмо бээр Нагабодхи-ийн гэгээнийг үзэв хэмээмүү. Нэгэн удаа таван лан алтыг өргөж авшиг өчсөнөөр, ловон чэнбу бээр эрхлэн үйлдэж арван гурван бурхны мандлыг тодорхой үзэв хэмээмүй. Нэгэн удаа зүүдэнд нэгэн егүзэр ирж, дээдийн лам ч сайн. Битүү ширвүүлийн (’dag ’byar) бүтээлийг та үйлдвээс дээдийн алиныг бясалгамуу. Онолын утга нь юун буй хэмээн асуух болсонд, би бээр хамаг номын гол мөн тул тийн арилсан шагшаабадыг сахих. Бурхны угийн эрхэн мөн тул бодийн сэтгэлийн олонтоо бясалгах. Үзэл мөнх тасархайн хязгаараас ангижрах хэрэгтэйн тул илбэ мэтэд бишрэхийг өдий төдий үйлдэв хэмээх нэгнийг зүүдлэв. Нойрноос сэрвээс сэтгэл маш баясгалант нэгэн болов хэмээмүй. Нэгэн шөнийн зүүдэнд хутагт Нагаржуна бээр номын нэгэн ботийг гарт өгч, энэ чиний бясалгалын залгамж мөн хэмээх нэгнийг ч зүүдлэв. Бас зүүдэнд Нэүсүрба лугаа уулзаж олон номыг өчив хэмээмүү. Малдо Дашган-д дар эхийн гэгээнийг үзсэн хийгээд Ринчэнган-д эрхэн Азала-ийн цаглашгүй биеийн гэгээнийг үзэв хэмээн зарлиг болов. 

	 

	Тэнгэрийн нүдний зөн билгийн эрдэм: 

	Ловон донба-г долоон хоногт нөгчихийг айлдав. Өвгөн ноён Дармадорж өвдөж үхлээс айж байхуйд, ловон Санмо бээр ловон чэнбу-д залбирч, түүнд адислахыг айлтган өчсөнөөр, зүүдэнд ловон чэнбу-ийн амнаас “Энэ нь түүний үйлийн үлдвэр буюу. хойд төрөлд тэнгэрийн хөвгүүн Хиргүй гэрэлт хэмээх нэгэн төрөх буюу хэмээв. Түүнийг өвгөн ноёнд номлосноор айх аюул нь арилав гэдэг. 

	Бас Бон-ийн настан Гандаг-одын үхэхийг айлдсан хийгээд Жаюлба Санжай Гомба-ийг нөгчихийг айлдсан тэргүүтэн олон буй. 

	 

	Сэтгэлийн үндсэн үйлэнд болсны эрдэм: 

	Адгуусны зовлонг санахын үед, аль нэг аймшигт амьтныг бясалгагтун хэмээснээр нэгэн хилэнцэт хорхойг бясалгаж эрхэн нөхөр хилэнцэт хорхойгоор дэлдсэнээр хавирга нь хугарч чилээрхэв. Ловон чэнбу-д өчсөнөөр нэгэн аргыг өршөөсөн тул мөн түүгээр эдгэв. Хойно ч хавирганы яс бороолон тогтсон буй хэмээмүй. Нэгэн удаа тос зооглосонд эс шингэсний нэгэн шинж болсон тул, хийг өчүүхэн төдий барьж оньсыг зохиосонд бусад идээ лүгээ нийлэлдэлгүйгээр шингэхгүй хоцорсныг гадагш гаргав. Нууц тарнийн гүн увдис энэ их гайхамшигт буй хэмээв. Тэндээс 53 насанд ловон чэнбу нөгчиж, хүүрийн байшин үйлдэхийг таалж залбирснаар зэтгэрийг сахихаар ам авсан болой. Тэндээс мөнгөн хүүрийн байшинг сайтар бүтээв. Танбочэ-д Банчин ламаас очир эрих тэргүүтэн номыг сонсов. Онолыг өргөснөөр, би бээр гэтэлгэгч эхээс асууя хэмээн зарлиг болсноос, Дар эхийн амнаас “Чи бээр хөтлөн үл чадмуу” хэмээв гэдэг. 

	 

	Дөтгөөр: 

	Ер дөрвөн үйлст эрхийг олоод ялангуяа дэлгэрүүлэх үйлсийн эзэн болсон бөлгөө. 

	Нэгэн удаа зүүдэнд Жанаба ирж сайтар оршуулан амилахын увдисуудыг номлов. Бас Дагбо Ронга-ийн амилахуйд одох хэрэгтэй хэмээсэнд, үл одмуу хэмээн өчив. Залбир хэмээн зарлиг болж залбирснаар ловон чэнбу егүзэрийн дүрээр ажран цэцэг цацаж энэ мэт амилан үйлдэх хэрэгтэй буй хэмээв. Тэрээр оюунаар дурлаж түргэнээр одоод амилснаар маш сайн нэгэн болсон буй. 

	Ёр зүгийн орон шүтээнд Ронга-аас илүү сайн байгуулсан үгүй гэдэг. Хүүрийн их байшинг босгохын цагт Э хийгээд Дам тэргүүтэнд амилахаар ажрав. Хоол хүнс аль бүгдийг хүүрийн байшинд өгч таван жилд дуусаад, дотоод засал ба ёроолыг бөглөв. Тэр мэт хүүрийн байшинд хүндлэлийг сайтар бүтээж, 58 насандаа Санмо-д өөд болж, бясалгалыг таалсанд, Эба Гомрим тэргүүтэн ловон чэнбу-ийн номын залгамжаас хөтлөгч 53 хувраг гарав. Түүнээ барилдахын ёсоор тойд ч олон цуглав. Санмо-ийн суваргад ловон чэнбу бээр амилан үйлдэхүй ч үзэв хэмээмүй. Бас Гонба-аас Тад-д сайтар оршуулсан түүх хийгээд Прүм-ийн үзүүрээс Самъяа өмнө үзүүрт амилсан зэрэг түүх олон буй. 

	Амарлингуйн үйлэнд эрхэн Бүчүнгийн суварга зохиох цагтаа “Эрхэн Бүчүн түүнийг муу заяанаас гаргасан бололтой. Урьд шөнө зүүдэнд нэгэн лүнтэн эрих өргөж, Багш аа, их ачит буй хэмээв” хэмээн зарлиг болсон тэргүүтэн түүх олон амуй. 

	Бас Жама-д их тахил хүргэсэн цагт ловон чэнбу Жама ган67-д гурван хоног илэрхий оршиж суухуйг үзэв. Бас Жама-д Санмо-д ажрахын цагт тэнгэрийн хөвгүүний дүр ёст хоёр бээр төмөр хүрээний өнцгөөс хадны хажуу үзүүрт илэрхийгээр нэгэн шүхэр барив. Тэр юун буй хэмээсэнд, үүнээс урьд гэвш Гонбаба-д барив. Эдүгээ чамд баримуй хэмээх нэгэн болов гэдэг. Тэр мэт 77 насан хүртэл егүзэрсийн эрхт Гонбаба-ийн увдис хийгээд даган үзүүлсэн ёсоор амьтны тусыг цаглашгүй зохиож, гэвшийн ачийг гүйцээхийн тул хоол хувцдын бодос хамаг буйгаар хуврагийг өргөн хүндлэх хийгээд орон ширээг 19 жил хүртэл хүндлэв. Бүтээл хийгээд хамаг үйлсийн эцэст хүрч, модон морин жилийн хаврын дундад Миг одноор 15-ны рид хувилгааны сарын шинийн дөрвөний баруй бүрийн хувьд сар ууланд байхын цагт гаслангаас нөгчихийн ёсыг үзүүлэв. Тэр цагт солонго гэрэл тэргүүтэн ялгамжит бэлгэ олон болов. Гурван хоногийн өдөрт хүүрийг номын тавцанд залж хуралд гэгээнийг үзүүлэв. Шинийн долооны өдөрт хүүрийг галд хайлсан тэр өдөр бусад орнуудад үгүй атал нарийн урт үүл хиур хийссэн мэт цайварлан багсаж буухын шалтгаангүй бөгөөтөл огторгуй дүүрэх болов. Түүний маргааш солонго хийгээд дуаз хийгээд шүхэр мэт үүл олон ч болов. 

	Түүнээс эхэлж сарын турш өдөртөө солонго гарах болов. Залбирсан нугуудад арилсан үзэгдэл гайхамшигтайяа олон болсон амуй. Тэрээр сацлашгүй Амшод хэмээж алдаршсан болой. Хөвгүүн шавь нар олон хурснаас их алдаршсан нь Лха Пранбо, Лха Сайханба, Лха Гэндэнганба, Санжай Жодан, Валам-д Гадмарба, Эва Гомрим тэргүүтэн олон ирэв. Лха Пранбо бээр Даг-т Рисандог-ийн хийдийг барив. Хурлыг өнөд тэтгэснээр амьтны тус хийгээд үйлс нь агуу их болов. Мөрийн зэргийг хурлын номд номлосонд, шавь нар цээжээр бичигт тавьснаар мөрийн зэрэг Лхапранма-д алдаршиж их үнэт ховор болов. 

	 

	Лха Сайханба: 

	Пан орны адагт Сон хийдийг барьж үйлсийг тэтгэв. Хойно хийдийн нэр нь Сайхан. 

	 

	Лха Гэндэнганба: 

	Санмоба хийгээд Сэжилба-г өнөд шүтэв. Хойно Рагша Гүр-д Гэндэнган-ыг барьж амьтны тусыг тэтгэсэн болой. 

	 

	Санжай Жодан: 

	Лхай Пүгон-ыг шинээр барьж үйлсийг тэтгээд, номын сахиусанд ч эрхийг олсон гэж алдаршсан болой. 

	Санжай Вон-ийн уг үндсэнд ширээнд ажирсан нугууд нь Жэнбо68 Ёндаг Яво хэмээх хувраг гурван эрдэнэд харьшгүй сүсэгт нэгэнд дөрвөн хөвгүүн болсон нь ловон донба, лам Санён, Монламсэнгэ, Дэшэг чэнбу лугаа дөрөв болой. 

	 

	Лам Санён: 

	Төмөр үхэр жилд мэндлэв. Увдисуудыг ловон чэнбу-оос бүрнээ авч, 31 насандаа төмөр хонин жилд ширээнд гарав. Үйлст эрхийг олсноор тахилын байшин Ловүр-ийг шөнө босгов. Тэрээр очирваанийн хувилгаанд алдаршаад, нэгэн өдөрт гурван хувилгааныг үзүүлжээ. Жама-д Ловүр-ийн суурийг дэвсэв. Самъяа-д ном үзүүлэхийн суудлыг эхлэв. Нэүбүрү-д цэрэг мордох нугуудыг нэгэн цагт үйлдэв хэмээн алдаршив. Даглүнба-ийн сүмийн галын хорыг амарлиулах арга хийгээд хорын цэргийг хариулахын аргыг ч үйлдсэнээр Даглүн-д их ачтай болов. Орон ширээг 32 жил эзлэв. 62 настайдаа усан барс жил нөгчив. 

	Дүү Дэшэг Шоннүсэнгэ нь нохой жилтэй. 41-тэйдээ барс жил орон ширээнд гарав. 25 жил ширээнд суув. 65 настайдаа барс жилд нөгчив. 

	Монламсэнгэ-ийн хөвгүүн Гамгонба Шоннү-бум бээр, ширээнд 18 сар сууж, 51 насандаа нөгчив. 

	Монламсэнгэ-ийн хөвгүүн Сэнгэбалын хөвгүүн Санжай-оджүн бээр луу жилд ширээнд гарав. Ширээг 24 жил эзэлж, сүмд алтан дээврийг барив. 61 насандаа нөгчив. 

	Тэндээс Санжай Шон-од бээр 24 насандаа ширээнд гарав. Орон ширээг 40 жил тэтгэж, жартайдаа нөгчив. Тэндээс ринбүүчи Дашжалцан бээр эзлэв. Тэрээр 11 насандаа Санжай Шон-од хийгээд Жэр Шагжасрай хоёроос тойн болов. Санпү-д Жамъян Шагжашон-оос барамид, шалгадаг, Майдарын номыг сонсов. Мэргэн болоод төвшин тул Мэргэн төвшин Жана хэмээн алдаршив. 

	Доод Санпүлин-ийн орон ширээ хийгээд Лантан хийгээд Сажа-ийн номыг номлов. Тэндээс 43 насандаа орон ширээнд ажран 19 жил сууж, 62-тойд нөгчив. Түүний шавь Лхобраг Чагдорба хийгээд Доншагба Санрин болой. 

	Тэндээс Жана Гүнсан ширээнээ гурван жил сууж, далан нэгтэйдээ нөгчив. Түүний хойно Жана Шоннүсэнгэ орон ширээнээ хоёр жил болсон бөгөөд энэ хоёрын үед орон ширээ зургаан жил хоосорсноос ширүүн гай олон болов. Шоннүсэнгийн их ноён Жалсан бээр Намцо-д өөд болоход заларсны тэмдэгт огторгуйд таван зүйл солонгын сайн ёр болсон хэмээн алдаршив. 

	Тэндээс Жана Содномжалцан нохой жилтэй. Ширээнээ 25 жил сууж, 73 насандаа нөгчив. Тэндээс Жана Санён бээр ширээнээ долоон жил сууж, 55-тайдаа нөгчив. Түүний хойно Жана Санжайжанчүв бээр ширээнээ 23 жил болж, 56 насандаа нөгчив. 

	Тэндээс Жана Гүнлов бээр ширээнээ арван нэгэн жил болж, 59 настайдаа нөгчив. Энэ нь нэгэн их бодисадва мөн бөгөөд нөгчсөн цагт хүүрт хоншим бодисадва тэргүүтэн бурхны бие шарил олон гарав хэмээн алдаршлаа. 

	Тэндээс хоёрдугаар ринбүүчи Шон-од морин жилтэй. Тахиа жилд ширээнд гарав. Тэрээр өчүүхнээс Зетан-д сургууль хийж, тэндээс Жана-д Нерни ринбүүчид шүтэж Нароба-ийн зургаан номын хөтөлбөрийг дуусав. Нэгэн цагт тэр ламыг Загарсамбарын гэгээн болгон үзэв. Бас ринбүүчи Гүнло, Жэ ринбүүчи (гэтэлгэгч лам), Жана Санён нугуудаас олон ном сонсов. Ширээнээ 34 жил болж, түүний хойно хотлыг тэвчин үйлдэж, 66 настайд модон нохой жилд нөгчив. Ринчэнган-ийн өмнө их суварга босгов. Бан Дагбажунай авга нь язгуурын лам болоод биеийн буян дэлгэрч амьтны тусыг сэтгэшгүй үйлдээд их шид олсонд алдаршив. Түүний сайхан бясалгалын дуулал нэг багахан боть үзэгддэг. 

	Ринбүүчи Лодойжалцан нь усан морин жилтэй. Эцэг Жэр Чойжав хийгээд эх Жомоламвүм хоёрын хөвгүүн болж Лхай хуврагийн хийдийн талд мэндлэв. Ах дүү хоёр буйн их нь Намхай Данбижалцан хэмээх судар тарнийн гол нугуудад маш их айлдалт нэгэн болов. Дүү ринбүүчи нь гурав дөрвөн наснаас бичиг уншлагад судалснаар зовуурьгүй айлдав. Тэндээс долоон нас хүрээд авга ринбүүчи Гүнло-ийн дэргэд тойн болов. Нэрийг Лодойжалцанбалсан хэмээн нэрийдэв. Хуврагийн хийдийн их увадини Содномшэйраваас барамид шалгадгийг сэтгэлдээ судлав. Тэндээс Жэрмолүн-д их увадини Чойжалбалсан хийгээд ловон Шэйравсэнгэ хоёроос “Винай судрын язгуур»-ыг мэргэнээ суралцав. Түүний завсар үед Жэ ринбүүчи, Жалцав ринбүүчи, Дүлбазинба, Найдан Чойсанба, Жана Балсан нугуудын өлмийд шүтэж, судар тарнийн олон номыг сонсов. 

	17 нас хүрээд Зан-д өөд болж, Хайдүв ринбүүчи, цорж Лодой хоёроос судар тарнийг агуу ихэд сонсов. 18 насандаа Шалү Найнин хоёртой дөрвөн бэрхийн номыг булаалдав. Тэндээс гадагш өөд болж 20 насандаа Зетан-д шинэ номлохуй номыг булаалдав. Тэр цагт их хурлын их хамба Ёнрин увадини болж, ловон Норсан үйлийн багш болгож, зохистойёо гүйцээсэн хуврагийн дунд аяга тахимлаг болов. Тэндээс гадагш морилж онол төгөлдөр Жамбалжамцын алдрыг сонссоноор Бан-д золгохоор ажирч, биеийн чанга цамд сууснаар нэгэн удаа эс уулзав. Олхаа-д Найдан чэнбу Санжон-оос ном сонсож байх нэг цагт Жамбалжамцын зарлиг бичиг ирж “Та бидний ламын ач бүхийг урьд эс мэдлээ. Эдүгээ чи Жана Балба-ийн ач мөн тул хэрхэвч золгох бөлгөө хэмээжээ. Биеийн гэгээнд золгохоор ирснээр сэтгэл баясахуйн бэлгийг үйлдэж, олон номыг сонсов. Тэндээс ах Жана Намдан бээр Гам хийдэд шамдлаар залж орон ширээнд суухыг айлтгавч, ам авсангүй. Тэндээс Ринчэнган хийгээд Нон-ийн эхний агуйд ямагт бясалган суув. Завсар үед Годпрүг цоржийн дэргэд зарлиг үндэсний номын аймаг хийгээд оюун судлахын олон увдисыг сонсов. Тэндээс Жана Намдан өчсөнөөс Гам хийдэд өөд болж, зургаан жил хүртэл өдий төдий номыг номложээ. Тэр цагт зарим нэгэн хуврагийн явдал мөрд сэтгэл гансарч, Гам хийдээс зугтаан, Лхас-т хоёр Зуу-д золгон залбирав. Гадагш өөд болохын цагт нь мөр дээрх таарсан хүн “Сонсов уу? Урьд шөнө Жана Гам хийдээс зугтаав” хэмээлдмүй. Нэгэн өгүүлрүүн,

	— Мэргэн төвшин Жана зугтаав хэмээв. Түүнд хойш нүдээр харваас дөрвөн хүн байсан нь Хор мэтийн дүрстэй буюу азрын дүрстэй буюу хэмээн сэтгэв. Зүүн мөрөндөө нумыг эгэлдэргэлдэн хоёр гараар сумыг эрчдэж байв. Тэндээс гэцлийн дэргэд ирж, 

	— Бидний зугтаасныг хүн мэдэж өгүүлсэн тул, эдүгээ хаа хүрэх газраа явъя хэмээн зарлиг болж ажрав. Данбаг-ийн адагт дүгрэг дээвэрт нэгэн байшинд тэр шөнө хонов. Маргааш нь эрт ажирч Гавадон-д нэгэн ихсийн газарт дэвсгэрт сууж цай зооглон олон үг өгүүлэлдсэнээр нэгэн хоног тэнд суув. Маргааш эрт Нетан-д өөд болж, төгс цогт Гонбоба-ийн бүтээлийн орон Бүри-ийн Нягома-д золгов. Тэндээс араас нэхүүлчин ирэхээс айж Жан-ийн гол замаар өөд болох цагт Гам хийдийн нэхүүлч хоёр гэвш хойноос гүйцэж, залахын өчлийг шамдлаар өчив. 

	— Аглаг хийд Тэгчэнзи-г байгуулагтун. Ертөнцийн үйлэнд сэтгэлдээ атгаг оруулахгүй цаазыг үйлд хэмээн тэднийг жич хариулав. 

	Багш шавь хоёулаа Жормолүн-д өөд болж, тэнд заримуудад оюун судлахын хөтөлбөр хийгээд Загарсамбарын үүсгэл төгсгөл тэргүүтнийг оршоов. Тэндээс Пан оронд өөд болохын цагт нэгэн их голд төмөр хүүргээр өөд болоход маш их аюул болсонд Бран Рамочэ-ийн зүгээс Хор69 байдалтай нэгэн идэр хүнийг дуудаж өгүүлснээр усны аюулаас гэтлэв. Түүнд тэр өгүүлрүүн,

	Чи бээр багш мөн бөгөөс бясалгал нь үйлдэхийн уг буй. Үйлс зохионгуйг дурлах ч буй. Бүхий л хүний насыг нэгэн агуйд өнгөрүүлэн амуй. Эдүгээх үүгээр мунхгийн угийг эвдэх хэрэгтэй тул, эдүгээ нэгэн буйд оронд бясалгалыг хуйлруулан үйлд хэмээв. Хойно болбоос дэмий энгийн хүмүүн бус амуй хэмээв. Тэндээс дурдсаныг сонсон Тэгчэнзэ-д одож ямагт бясалгалыг айлдав. Тэр цагт зүүдэнд Жовуу богд мөн хэмээгч нэгэн лам биеэ тэсрэг хандаж, 

	Чиний нэр Гаадамба. Түүнд тус эрдэм юун болох түүнээс гэрэл цацарч амьтны тусыг цаглашгүй үйлдэх болмуй” хэмээх нэгэн зарлиг болов. Тэндээс ринбүүчи Шон-од бээр биеийн чадал чинээ үл чадмуй хэмээн зарлиг боловч, шамдлаар ширээнд суулгаснаар, ширээнд 18 сар эзэлж, Ринчэнган-ийн Жанлинзэ-д Вэннай Янгонзэ-г барьж, хотлыг тэвчин цамд үргэлжид оршиж ямагт бясалгалыг үйлдэв. Зарим үед номхотгогдуун олон төрөлхтөнд нигуураа гаргаж гүн хийгээд агуу ихийн номын хүрдэнг хоцролгүй эргүүлснээр хувь лугаа төгссөн олныг боловсруулан тонилгохын мөрт зохиож тонилохын хөрөнгийг дэлгэрүүлжээ. Их эзэн чанарт түүний зохиол нь оюун судлахуй, мөрийн зэрэг, Умын үзлийн хөтөлбөр, винайн суртал, нууц тарнийн үүсгэл төгсгөл, Гомбын бүтээлийн аймаг, амны увдис, захиа бичиг тэргүүтнийг «Найман мянгат»-ын ботийн төдий чинээ зохиосон үзэгдмүй. Тэндээс 71 насандаа усан луу жилийн X сарын 19-ны өдөр нөгчив. Тэр цагт огторгуйгаас мандарваа цэцгийн их хур ороод, үүлнээс хагацсан огторгуйд солонгын тороор барилдаад, цэцгийн хур үргэлжид оров. Тэрээр Гам хийдийн бодисадва хэмээн алдаршсан болой. 

	 

	Жана Лодойжалцан 

	Тэндээс II Жана Лодойжалцан ширээнд гарав. Тэрээр урьд Зетан-д сургууль хийж, тэндээс ринбүүчи Ложалба 27 насанд нь ширээнд суулгав. Ширээнд гурван жил болж, тэндээс тусгаар суусны агаараас, Лоба ринбүүчи Содном Лхайбанбо тэргүүтнээс зарлиг увдисын олон номыг сонсов. Тэндээс 72 насандаа гал луу жилийн VIII сарын 25-нд нөгчив. 

	Түүний хойно Жана Лодойжигмэд: Төмөр бичин жилд Лхай-д Бон Гэпэлийн хөвгүүн болон мэндлэв. Ринбүүчи Лодойжалцангийн дэргэд тойн болоод зарлиг увдисуудыг сонсов. Жанзэй цорж Гундайва-аас нууц тарнийн авшиг лүнг олон авч, тэндээс 16 насандаа модон гахай жилд орон ширээнд өөд болж эдүгээ манагаарын модон барст тэрээр ширээнд 40 жил болоод, түүнээс урагш зуны номын хуралд Ринчэнганба-ийн их мөрийн зэргийг номлов. 

	Линба (gling pa) нугуудын нэгэн сар хүртэл ширээ бүрийн тахил тасралгүй өргөхийн хууль байв. Энэ ринбүүчи нь тийн цагаан үйлсийг тэтгээд эдүгээ ч өлмий батад суусан болой. Түүнд Жэргом чэнбу төмөр морин жилд мэндэлж, эдүгээ манагаарын модон барсаас дээш 405 жил өнгөрөв. Жовуу Төвөдөд өөд болсны усан морин жилд Нэүсүрба мэндлэв. Түүний 49 насанд нь төмөр морин жилд Жэргом чэнбу мэндлэв. Жэргом-ийн 49 нас хүрсэн шороо морин жилд Санжай Вон мэндлэв. Жаюлба чэнбу нөгчив. Бондон-ийн 21 нас хүрсэн шороо барс жилд Санмо мэндлэв. Жэргом-ийн 12 нас хүрсэн төмөр могой жилд Жа Чадга мэндлэв. Тэндээс хоёр насны усан хонинд Дагба чэнбу мэндлэв. Жэргом-ийн 20 нас золгосны төмөр үхэр жил Сэжилпүба мэндлэв. Бон багшийн зургаан нас хүрсэн усан гахай жилд Бригүн цорж мэндлэв. Бон багшийн 33 насны төмөр барс жилд Цогт Пагмодүв нөгчив. 38 нас хүрсэн модон хонин жилд Чадгаба нөгчив. Тэр мэт бөгөөс Жэргом бээр Ринчэнган хийдийг шороо гахайд барьснаас эдүгээ манагаарын модон барс үүнээс дээших 376 өнгөрснийг мэдтүгэй. 

	 

	Нэүсүрба-ийн шавь Гэзэйжанчүв: 

	Орон нь Ариба. Уг яс нь Гэшин. Нэүсүрба-ийн 43-ны модон хулгана жилд мэндлэв. Өчүүхнээс тойн болоод аяга тахимлаг болов. Няг хэлмэрч бээр бандида Сугата-шри-г залсанд бараа болохоор Ярлүн-д ажрав. Ло бандидаас барамидыг өчүүхэн төдий сонсов. Зан-д Майдарын номыг мэргэнээ суралцав. Царон-ийн Жоданнагбо Дарцүл-аас винайг суралцаж мэргэнээ айлдав. Пүчүнба, Ланри Танба, Гамаба Хамбалүнба нугуудын гэгээнээ золгов. Номын сахиус Махгалын гэгээнийг үзэв. Тэр цагт “Намайг ангид тонилгогчоос ухааныг баригч хүртэл харшлал эндүү болсон бөгөөс чи бээр зүрхний цусыг зооглогтун” хэмээснээр, Махгалын гэгээнээс “Аяга тахимлагийн тангараг аймшигтай” хэмээн зарлиг болов. Нэүсүрба-д маш сүсэлж, Бодь мөрийн зэргийг сонсов. Гэвш Нэүсүрба-д онолыг өргөхийн тул Э-д ирж түүнийг лам болгон үйлдээд, Нэүсүрба нөгчсөнөөс Жаюлба-д нэгэн хэсэг номыг өчив. Жэйжан хийдэд бясалгалыг үйлдэв. Бодь мөрийн зэргийг олон номлов. Сургаал зөвлөмжийн данримыг70 олонтоо арвижуулав. 84 насандаа гал гахай жилд егүүдэж нирваанд ажрав. 

	Түүний шавь Гүнба Лхаржэй Түгжжалцан, Монламдаг. Монламдаг нь номлосныг цээжээр бичсэн мөрийн зэрэг ч үзэгддэг. 

	Гор чэнбу Гор чэнбу нь Нягчүн хэлмэрчээс тойн болоод аяга тахимлаг болов. Зан-д ажирч олонтоо сонсов. Нэүсүрба-ийн гэгээнээ золгохын төдий нэгэн болов. Тэндээс Дагжан-д ажрахад Дагжангийн эзэн Няг хэлмэрч байсанд, Гор бээр гадаад хэрмийг барив. Түүнийг амилахыг Дондэнба-д өчив. Дондэнба-д сэтгэл үүсгэхийг өчсөн цагт газар хөдлөх зэрэг ёр болов. Нийт 60 ламыг шүтэв. Гүнба бээр эш үзүүлж, Ариба Гэзэй-ээс Нэүсүрба-ийн номуудыг эцэст хүртэл айлтгав. Дагжан-ийн их суваргыг босгов. Тэр ажлыг Арзин-аас дээш Тан-аас доош хүмүүсээр үйлдүүлэв. Нөгчихийн өмнө Гор жосрай-д орон ширээгээ өгчээ. Жосрай бээр Дэгон-д Балди-аас винай-г сурав. Гэвш Дондэр хийгээд Найдан Зуншэ хэмээх бээр сануулах эс болсонд Шаог Даггар-т ажрав. Жич бас Дагжан-д заларч, Таврүг-ийн ган санг агууд дэлгэрүүлэв. Жасаган-д гаслангаас нөгчив. 

	Түүний орон ширээний Марба Пүгбава алдаршсан тэр нь Сэрдэнба-аас тойн болов. Лүвгар-аас аяга тахимлаг болов. Винайг мэргэнээ суралцав. Бүтээлийг хорин жил үйлдэв. Зарлиг увдистны увдисуудыг Гор жосрай-аас сонсов. 63 наснаас амьтны тусыг үйлдэв. Дагжан Сэрвагон, Жайган, Зантан, Родгам нугуудыг барьж, 73 настайдаа хулгана жил-д нөгчив. Түүний орон ширээнээ Шигбо Гүндол бөлгөө. Мэндэлсэн орон нь Ярлүн Шарва. Дадүл хийгээд Ёлжаг-аас гэцлийн санваарыг аваад аяга тахимлаг болов. Марпүгба-г дөрвөн жил шүтэв. Доншаг71-ийн бясалгалыг эрхлэв. Тэрээр Нартан Жайгомба-ийн ч шавь болой. Сажава Үй-д ажирсан цагт Бүнрин-д залж зуутын өргөл үйлдэв. Хү Жаняйба-аас амилахуй хийгээд сэтгэл үүсгэхүй тэргүүтнийг өчив. Жаюл-д Сэм-ээс данрим тэргүүтнийг өчив. Лха Сүгүдоба-аас мөрийн зэргийг сонсов. Лхабриганба-аас нэгэн сар сонсов. Жэ Жана, Бригүн ринбүүчи, Ясаннүв, Гом нугуудаас ч сонсов. Бандида Данашила-аас дөрвөн авшгийг төгс өчив. Балба Бүмэ хийгээд Балба Дагбүм-ээс дооха-г сонсов. Чүйва Жосад-аас шижэд-ийг сонсов. Бясалгалын олон бурхны гэгээнийг үзэв. Мөрийн зэргийг 116 үе номлов. Чойпүг-ийн Доншаг ч энэ ламаас гарсан болой. 

	 

	Түүний орон ширээ Санжай донба: 

	Орон нь Ламоба. Яс нь Тааши. Найман насандаа Шигбо-ийн газарт тойн болов. Жилпү-д Лха-догон-оос аяга тахимлаг болов. Шажин хийгээд амьтны тусыг агуу ихэд зохиож, усан үхэр жилд ажрав. 

	Түүний сэтгэлийн хөвгүүн Санжай Вон: Лха Сүрханба-ийн өлмийд шүтэж, Лаха-д увадини Шэйравжалцан-аас тойн болов. Чойпүг-т Санжай донба-аас зарлиг увдисыг сонсов. Хэлмэрч Дагбажалцан-аас очир эрихний авшиг сонссон тэргүүтэн олон лам нарыг шүтэж, шороо нохой жилд нөгчжээ. 

	Чойпүг-т Санжай Вон-ийн хойно Чойпүгва Шоннүлодой, Дагбажалцан, Дагвасамбуу, Доржжалцан нугууд орон ширээний зэрэг бөлгөө. Үүний завсарт Гор-ийн Их мөрийн зэргийг хуралд номлохын хууль эс тасрав. 

	Нэүсүрба-ийн шавь Жоданнагбо Дарцүл 60 насандаа тойн болов. Жа Дүлбзинба-д шүтэж, винайд судалснаар төрвөлгүй айлдаж, Жан Царон-д номлолын жасааг байгуулав. Нэүсүрба-аас Гонбаба-ийн мөрийн зэргийг сонсов. Шами Монламчүлтэм тэргүүтэн олон шавь нар гарав. 

	Нэүсүрба-ийн шавь Гаваа Дарсэн нь Шами-аас винайг мэргэнээ суралцав. Додлүн тагма-г эзэлж винайг номлон үйлдсэнээр, Балчэн Доржшоннү, Балди жосрай тэргүүтэн винайг баригч мэргэд олон гарав. Буяны садан Нэүсүрба-аас мөрийн зэргийг сонсож сэтгэлдээ анхааран авав. Хувь лугаа төгссөн бусдад ч мөрийн зэргийг номлосноор винайг баригч лугаа зарлиг увдис холимог болов. Санжай Вон түүнд шүтэж винайг мэргэнээ суралцав. 

	Гаваа Дарсэн-ээс Лхобраг-т Нэүсүрба-ийн ном үндэслэснийг ямар мэт авчирсан: Занбо Тисрондэүзан-ийн номын багш Шүдбү Балжисэнгээс арван үе болоход Шүдбү Мэйцавжалбуу хийгээд Шүдбү Читүлжан хоёр гарав. Мэйцавжалбууд их буяны садан Даваажалцан хийгээд Мэйцавбал хоёр төрөв. Даваажалцан бээр Зан-д өөд болов. Лам Ёл Тогвав, Ёл Гэлэн, Ёл Арш ах дүү гурваас зарлиг захиа олныг өчив. Тэндээс Лхобраг Банса-д ажирч Тигчи-ийн сүм хийгээд Намдэнбү шуламсыг номхотгогч сүмийг босгов. Түүнд олон хувраг авчраад өмнийн үндсэнд шашныг дэлгэрүүлэв. 

	Их буяны саднаас эхэлж язгуур үндсэн үүнд шидийг ологсод 25 гарав. Тэдгээр нь хуучны нууц тарнийн номын аймагт мэргэн бөлгөө. Язгуур үндсэн тэр бүгдээс эрдэнэ зарлиг увдисын шавийн үндсэнийг дэлгэрүүлэгч нь их увадини Намхайсэнгэ бөлгөө. 13 насандаа дайныг дарсан Балди жосрай-ийн өлмийд шүтэж тойн болов. Винайг сонсох судлахын туйлд хүрэв. Эртний сайн үйлсийн барилдлагаар Гаваа Дарсэн лугаа уулзав. Насан лугаа төгөлдөр шагшаабадын эхийг гаргах болмуу хэмээв. Тэндээс хотол сайн зарлигийн зүрхэн бодь мөрийн зэргийг сонсов. Миёогарбо-г оршоож бүтээснээр гэгээнийг үзэв. Гэвш Дондэнба-аас дар эхийн номын аймгийг өчив. Бас Дамцигсүмгод, Замбал, Ганабади нугуудыг өчив. Түүний дүүгийн хөвгүүн их увадини Намхайжалбуу хийгээд Бонсэнгэ тэргүүтэн гарав. 

	Их увадини Намхайжалбуу нь өчүүхнээс авга ахын гэгээнээс тойн болж, Дундад зүгийн мэргэд нугуудаас Майдарын номыг сонсож мэргэнээ суралцав. Ринчэнганба Санжай Вон-ийн өлмийд шүтэж “Бодь мөрийн зэрэг» хийгээд хоёр үнэний хөтөлбөрийг сонсов. Авга ахын дэргэд мөрийн зэрэг тэргүүтнийг сонсож сэтгэлдээ анхааран авав. Баруун өмнө дор Ум-ын номын аймгуудыг эцэст хүртэл судлав. Тэндээс ядам дар эхийн эш үзүүлсэнчлэн өмнийн үндсэнд үйлс маш их болоод номлол сонсол ч арвижив. Зургаан үсэгт, Дамцигсүмгод, Долма, Миёоба, Загарсамбар тэргүүтний гэгээнийг үзээд, зарлигийн өршөөлийг ч олов. Шастирыг ч олон зохиов. Нөгчсөнөөс Сугавади-д ажрах хэмээн дар эх бээр эш үзүүлсэн гэж алдаршив. Түүний шавь их увадини Сэнгэсамбуу нь долоон нас хүрээд аа чулуу зооглож ямагт бүтээлийг үйлдэв. 

	18 насандаа гэрлэж хөвгүүн ловон Содномсамбуу нь мэндлэв. 28 насандаа тойн болов. Рисандог-т Хамба Шан Ишзэй-ийн гэгээнээс винайг сэтгэлдээ судлав. Тэндээс их увадинийн гэгээнээс мөрийн зэргийн олон номыг сонсов. Түүний хойно ноён болов. Авга нь нөгчиж орон ширээг эзлэв. Очирваань, Хонсим бодисадва, дар эх, Цогт охин тэнгэр нарын гэгээнийг үзээд, винайн сургуульд ихэд шамдав. Лаво гонсар-ийн номын аймгийг байгуулав. Их увадини Цонаба, Гэеэба, Данро-ийн увадини Умава тэргүүтэн олон хуврагийг залж номын хүрднийг эргүүлэв. Нөгчсөнөөс Жанложан-д одмуу хэмээн зарлиг болж нөгчив. Тэр цагт хөх цэцэг тэргүүтний хур оров. 

	Түүний шавь Ханчэн Жалсрайсамбуу: мэндлэхэд нь газар хөдлөх тэргүүтэн ёр лугаа сэлтэс болов. 11 насандаа тойн болов. Их увадини Цонаба тэргүүтнийг шүтэж, винай, барамид “Чаръяа аватара», майдарын ном лугаа сэлтэст суралцав. 15 нас хүрээд винайн номлолыг үйлдэв. Тэндээс 18 настайдаа ширээнд гарсан бөлгөө. Ханчэн Сэнгэсамбуу-ийн гэгээнээс мөрийн зэрэг тэргүүтний зарлиг увдисын номуудыг сонсов. Ловон Доней-ээс Доншаг тэргүүтэн Их нигүүлсэгчийн номын аймгуудыг сонсов. Бие зарлиг сэтгэлийн шүтээнийг олон босгов. Лхо Браг Яа гуравт замыг олон жилд боов. Ханчэн Мандоо тэргүүтэн олон хуврагууд залж номын хүрдэнг эргүүлжээ. Олон төрөлхтөнд ч өглөг агуу ихэд өгөв. Тэндээс нохой жилд би үхэх болой хэмээж даваанд гарахыг зүүдлэв. Лянхуатын оронд төрөх хэмээн ядмын үзүүлсэн эш буй. Чиний номын зүгт суртал хэрэггүй. Энэ аймаг бүхнийг барихад энэ мэт үйлд хэмээх захиргаа нугуудыг их увадини Лайжидоржид өршөөж, нохой сарын шинийн 12-нд нөгчив. Тэр цагт цэцгийн их хур оров. Солонго үүл цагаан цэмбэ дэлгэсэн мэт олон нэгний үзүүрээ таван өнгийн солонгын цэцэг хатгаж байх тэргүүтэн гайхамшигт олон ёр болов. Бүхэл хүүрийг Дова хийдийн өчүүхэн хүрээний алтан суваргын дотор оршуулав. 

	 

	Түүний шавь Ханчэн Намхайжалцан: 

	Эцэг ловон Намхайсамбуу, эх Ринчэнжан хэмээхэд хөвгүүн болж гал барс жилд Шүдбү-ийн язгуурт мэндлэв. Энэ гал барс нь Бү ринбүүчийн 49-ний жил болой. Жилийн ширүүнээр эцэг нь өнө үүр бололгүйеэ нөгчив. Тэндээс хоёр насандаа урьд төрлөө дурдахуй хүчээр балин тавихыг дуурайв. Гурван насандаа Пүрэвийн авшгийг олсноор дагинас бүжиглэхийн үзэгдэл болов. Таван насны цагт Үржингийн оронд дагинас мангасыг номд хураахын хөг дууныг сонсов. Долоон насандаа авга Ханчэн Жалсрайгаас увшийн санваар авав. Их нигүүлсэгчийн номын аймгуудыг сонсов. Тэр цагт лянхуа аяганд сүүний зутан авч ирэгч дөрвөн хатагтай ийн хэмээн: Төрөх өтлөх өвдөх үхэхийн үзэгдлийн энэ ёсыг сонссоноор гансрал төрөх бөгөөс муу заяаны зовлон тэсэхүйеэ бэрхийн тул бусдад туслах бодийн сэтгэлийн рашааныг уугтун” хэмээн зарлиг болж, лянхуа аягатай сүүг өгч дорно зүгийн огторгуйд одов. Тэндээс хоншим бодисадвагийн бясалгалыг олонтоо үйлдэж, арван насандаа авгын дэргэд Нэүсүрба-аас үндэслэсэн ба Жаюлба-аас үндэслэсэн мөрийн зэрэг, Их нигүүлсэгч, Миёоба, Хаянхирваа, Дөрвөн бурхант, хорин нэгэн дар эх тэргүүтний номын аймаг олныг өчив. Ялгамжит шинж бэлгэ ч олон боллоо. 13 насны мөчлөгт буяны барилдлагыг өдөр шөнө алгасалгүйеэ үйлдэв. Шөнө Дова хийдийн суваргад эргэснээр суваргад галаар эргэн үйлдэж баймуй хэмээлдэв. 

	Нэгэн шөнө гүрү Бадмасамбава-д залбирснаар, мөнхүү Гүрү их бандидагийн дүр барьж, олон нөхөд ширван хийгээд бэлгэ билгийн дагинас хийгээд тахилын охин тэнгэрсээр хүрээлүүлсний гэгээнийг үзэв. Дагинас бээр мандлын олон үйлийг үйлдэж, дөрвөн авшгийг зэргээр өгөх лүгээ үндсэнг номлох, увдис сургах, чуулганы хүрдний хөг дуунуудыг нэгэн цагт хамт олох болов. 15 насандаа винайн сургууль үйлдэв. 17 насандаа номлол сонслыг өдий төдий үйлдэвч сэтгэлдээ нэгэн хоосон голд ямагт бясалгал бүтээлийг үйлдэхийг таалах болжээ. 19 насны цагт Лхас-т Жовуу лугаа золгохоор ажирч, өдөр шөнө хоёуланд олонтоо эргэв. 

	Нэгэн шөнө Рамочэ-ийн хүрээнд сууснаар, түүний төмөр хаалгыг сөхөж, хар хивэн хувцад өмссөн нэгэн аймшигт хар хүн ирж, чиний нэр Лайжидорж Дэдан хэмээх болой. Эдүгээ Ринчэнган-д одоод Манзуширын нэгэн хувилгаан лугаа золгох болмуй” хэмээн зарлиг болов. Тэр хар хүн Гомбодигүг мөн ажгуу хэмээв. Тэндээс Ринчэнган-д ажрав. Ринбүүчи Дай Жалвин гэгээнээс аяга тахимлаг болов. «Мөрийн зэрэг», оюун судлахуй, сэтгэл үүсгэхийн номын аймаг, нууц тарнийн бүтээхийн олон ёсыг сонсов. Тэр цагт ринбүүчийн амнаас “Чи алиныг ядам болгов. Тойн болсоор хэдэн жил болов. Сургууль юуг үйлдэв. Чи бээр нэгэн сайн номч болсон амуй” хэмээн зарлиг болж баясахыг олон өршөөв. 

	Тэндээс Рисандогба-ийн дэргэд ирж «Винайн агуу их тайлбар», «Гармашадам», «Нити нанва», «Суртал хотлоос хураасан», «Адиша-ийн зуун өчүүхэн ном», Нямбайва-ийн «Хорин нэгэн дар эхийн үйлсийн чуулган» тэргүүтэн олон номыг сонсов. Тэндээс Лхобрагт өөд болж ноён болов. Тэндээс 22 насны цагт нэгэн цагаан хөвгүүн ирж, “Чамд эртний цагийн тийн боловсрол буйн тул Цогт Зандан-ийн бүтээлд орогтун” хэмээгээд замхрав. Түүнээс Цогт Зандан-ийн бүтээлд оров. Бясалгалын тун бүрд 700 мөргөхийг тангараглав. Нэгэн шөнийн зүүдэнд өчүүхэн тойн найман насны дүртэй 35 бурхан өөд болж, 

	 

	Зовлонгийн далайд живэхийн их шүтээн, 

	Тачаангуй хийгээд урины элдэв зүйл энэ муу атгагийг 

	Мөн чанар нь өвөрчлөн үгүйд оновоос 

	Тэвчихүй авахуйн уг шалтгаан үгүй номын бие” 

	 

	хэмээх тэргүүтэн нэжгээд шүлэг номлоод огторгуйд одсоныг зүүдлэв. Бясалгал маш арвижиж махбод зовсон нь амарлиад, бодийн сэтгэл хийгээд засдаг бус нигүүлсэхүй үндсэнд төрж өдөр шөнө тасралгүй болов хэмээмүй. 23 насны цагт Дова хийдэд зургаан сар цам хийж, Манзушир хийгээд Доншаг-т залбирав. 25 насны цагт лам Дэвижунай Харчү-д ажрахад олон номыг сонсов. Бас тэр жил Ханчэн Жалсрай бээр Монда-г залж, номын хүрдэнг ихэд үйлдэв. Монда-аас очирваань, таван гардийн авшиг лүн, «Оюун судлахуй найман үгт»-ийг сонсов. Авга ловон Балгон-оос «Охин тэнгэрийн бүтээлийн аймгийг» хоцролгүй сонсож үйлсийг бүтээсэн тууж ч олон бий. 

	Нэгэн удаа хилэнт Хамсүм Намжилгарбо-ийн гэгээнийг үзээд, Гомбодигүг-ийн гэгээнийг үзсэн цагт ялгамжит нигүүлсэхүй сэтгэлд төрөв. 31 насны цагт Жалсрайва бус оронд нөгчсөний тааллыг төгсгөхөд их алтан биеийг босгов. Ханчэн Лайжидорж бээр номын ширээнд суув. Тэр цагт Нууцын эзний гэгээнээс “Лайжидорж оо, амны номоор бурхан үл болмуу. Далавчгүй шувуу нисэн үл чадмуу. Зэрэглээний усаар ундаассаныг үл арилгамуй. Далайд ч ундаассаар үхмүй”. Хүво Мэдри ийн хэмээн зарлиг болов. Тэр ч газар алт сар гал, сан хийгээд эрдэнэ зурахын орон далай хэмээх тэргүүтэн 22 сэтгэл үүсгэхүйг төгсгөхийн зэрэг лүгээ барилдуулж номлов. Түүнд хойно бичиг ч зохиосон буй. 

	32 насны цагт Цагаан дар эх өөд болж “Аюушийн бүтээлийн арга»-ыг номлов. 36 насны цагт Нууцын эзэн бээр «Байва мигжэд» хэмээх үзэл явдал бясалгал гурав хийгээд шүтээн мөр үр гурвын гүн хөтөлбөрийг номлож “есөн жил бусдад бүү үзүүлэгтүн” хэмээв. 15 насанд Дагбалодой бээр өчсөн учраас бичигт зохиов. 40 нас хүрээд Нууцын эзэнд өчсөнөөр, гурван санваарын гэм алдал хийгээд тангараг доройтсоныг арилгахын арга нууц сэтгэшгүйн гүн увдисыг номлов. Хойно бичигт ч буулгав. 42 насандаа «Өчсөний хариу чандмань эрих»-ийн хөтөлбөр номлож дэлгэрүүлэв. Тэр цагт Нууцын эзний амнаас “Лайжидорж оо, ламд сүсэг бишрэлийг ололгүйеэ ядам бурхны гэгээнийг үзэв хэмээх хийгээд дотроо сайн онол төрөв хэмээгч худал болой. Үхэхийг зүрхнээс санал үгүйеэ ертөнцийг оюунаар тэвчив хэмээх, үйлийн ач үрд итгэл үгүйеэ хилэнцийг үл үйлдмүү хэмээх, туст сэтгэл тоосны төдий ч үгүйеэ асрахуй нигүүлсэхүй үндсэнд төрөв хэмээх, янагуухын хамаг номыг үнэн үгүй хэмээн онол үгүйеэ хоосон чанарыг онов хэмээгч нүгүүд худал болой. Үнэнхүү нэгэн номыг үйлдэх бөгөөс шүтээн нь сүсэг их хэрэгтэй хэмээв. Сүсэг төрөхийн уг нь аль вэ? хэмээн өчсөнөөр, ламыг бурхан мэт шүтвээс сүсэг төрьюү. Үхэх мөнх бусыг санаваас сүсэг төрьюү. Сүсэгт ах дүү нөхөр лүгээ нөхөцвөөс сүсэг төрьюү. Орчлонгийн гэм нүглийг санаваас сүсэг төрьюү хэмээх тэргүүтэн олон увдисыг номлов. 

	51 насандаа Их нигүүлсэгч улаан нэг нүүр дөрвөн гарт гарын бэлгэ бусад лугаа адил бөгөөд эх Самандабадра нь улаан баруун гартаа улаан цэцгийг эцгийн цээжинд барьсан, зүүндээ шар өнгөт рашаанаар дүүргэсэн гавлыг эцгийн аманд өгөгч, дөрвөн зүйл дагинасаар хүрээлүүлсний гэгээнийг үзэв. Түүний бүтээл арга даган соёрхохуй лугаа сэлтэс номлосныг хамба Жансэн багш шавь долуулд бүрэн өршөөв. 57 насандаа Барлхаг Мигши-ийн дээрх цагаан дээвэрт өөд болох цагт, нэгэн хатагтай бээр нэгэн шавар савтай тараг, хоёр боорцог, нэг тос, нэг хэсэг талх авч ирээд,

	— Их хамбад өргөмүй хэмээв. Аяганд хүрэлцсэнээр, нэгэн нөхөр нь түүний өвчүүг дэлдсэнд шалтаглаж ойлгоод галзуугийн дүрт болж байх үзэгдэв. Тэр хатагтай шар охин тэнгэр алтан ганзагат цагаан цэцгийн шанхат, улбар шар торгон шантав өмссөн нэгэн үзэгдэв. Цай хийгчээс,

	— Галзуу эхнэр тэрээр юу авчирсан буй. Эхнэр түүгээр идээг хийлгээд чуулганы хуримыг ёсоор эдлэх болой хэмээснээр, 

	— Хүмүүн чи тэр дотор үйлийг үйлдэх буюу хэмээж хуурайгаар түгээв. Тэр тосыг хайлуулан талханд түрхэж Бонлхүн-д өгсөнд,

	— Чи бээр өөрөө зоогло хэмээв. Бончой-д өгснөөр,

	— Галзуу эхнэрийн идээг сэжиглэмүй хэмээж эс идэв. Тэндээс мөнхүү Ханчэнба бээр сэтгэлээ ханатал зооглон ерөөлийг дэлгэрэнгүй үйлдэж, 

	— Хишиг нугуудыг ч чи өөрөө авч од. Чи бэлгэ төгссөн язгуурт асан тул дагинасын энэ тарнийг уриад зориулгыг энэ мэт үйлд хэмээн зарлиг болсноос, тэр хатагтай одохын цагт Намхай-Одсэр хийгээд Гомрим хэмээх ирж, 

	— Өглөгийн эзэн тэр эхнэр бээр боорцог хийгээд нэг таваг тараг тэр хоёрт нийт өгснөөр, та өөрөө зооглосон буй. Тэр шидэт буй. Уугтун хэмээснээр, 

	— Гуйланчид хоол өгөх болбоос шид болох бөлгөө. Гэдэс цадав хэмээж нэгэн гуйланчид өгөөд одов. 

	— Тэр нэгэн баатар мөн ажгуу. Та хоёр бээр эс идэв үү хэмээснээр, 

	— Шидтэй буй хэмээснээр нэжгээд үмх идэв хэмээв. 

	— Бэлгэ эс урваваас шид бөлгөө. Муу идээ хэмээн үл танигч эдгээр тэрсүүд буй хэмээх нэгнийг амнаас алдав. Би бээр ёга эх түүний идээг идмэгцээ амгалан хоосны самади бадран, хамаг үзэгдэл бэлгэ билгийн бурхны чуулганд урваж тэнгэр хийгээд охин тэнгэр нар дуулан бүжиглэсний дотор их бярман Сараха мөн хэмээх шид олсон нэгэн лүгээ уулзав. Тэрээр очрын биеийн агуу ёсыг дэлгэрэнгүй нэгийг номлов. 

	Жаран нэг хүрсэн цагтаа Ли-ийн орон буй хэмээх гурван гол зэрэгцэн байсны дундах голын эхэнд нэгэн их орд харш ажгуу. Орд харш түүнд хэн суумуй хэмээн асууснаар, Жовуу Дивангар Шри-жняна суумуй хэмээв. Тэр Жовуу лугаа золгох болмуу хэмээн сэтгэж залбирсаар одсонд, их Жовуу-ийн гэгээн нь цагаан болоод бие нь их, бандидагийн улаан малгай өмссөн нэгэн суун амуй. Нигүүлсэхүйгээр барин соёрх хэмээн залбирснаар, Жовуу-ийн гэгээнээс “Өөрийн сэтгэл алтан чандмань бөгөөд.. ” Хэмээх тэргүүтэн олныг номлож, ламын ёга дөрвөн авшгийг төгс өршөөж дэлгэрүүлэв. 

	64 насны цагтаа ядам Очирваанийг залбирснаар Очирваань гурван нигуур зургаан мутартын гэгээнийг үзэв. Түүний гурван нигуураас Гүн утгат Жэйпрэн Доржийн увдис хэмээхийг номлосон бөлгөө. Гурван жил болтол бусдад бүү үзүүл хэмээн зарлиг болов. 

	70 насны цагт Жаггар-т Доржнамжом-ийн авшиг авсны үүр цайхуйд ядам бурхан бээр эш үзүүлсэн нь “Ялж төгс нөгчсөн итгэл Майдарын нэгэн хувилгааны зарлиг бичгийг авчрах дөрвөн хүн ирэх буй. Түүний дотор Эгазади-г бүтээхийн үйл ерөөлт нэгэн буй. Түүнд Эгазади-ийн лүнг өг. Доржнамжомын авшгийг өг” хэмээв. Маргааш нь тэр дөрвөн хүн ирэв. Гэвш Лувсандагбын зарлиг бичиг мөн амуй. Түүний түүх үлгэр нугуудыг сонсвоос эртний багш шавийн барилдлагат тул олзуурхан баясав. Тэндээс нэгэн шөнийн зүүдэнд “Гэвш Лувсандагба бээр нөгчсөн долоон бурхныг залмуй” хэмээх нэгэн илэрхий дуун болов. Түүн лүгээ би бээр золговоос баясах бөлгөө хэмээн сэтгэвээс, таван өнгийн солонгын дээр нааш долоон бурхан 12 насны дүр мэт үснэрээ гозойлгосоор өөд болж ирснээр, нойрноос сэрж харснаар үүр өнөд суусаар амуй. Тэр цагт тэр Зинчи-ийн тахилын байшинд амилан үйлдэж байсан амуй. 

	Бас нэгэн өглөө нэгэн цагаан охин өгүүлрүүн “Майдар бээр адисалсан бодгаль Манзшир лугаа хоёр үгүй эгшигт охин тэнгэр бээр ухааныг өгөн үйлдэгч нэгэн лүгээ 15 төрлийн урдаас нэгэн барилдлагат болсон буй тул түүнд номын зарлигийг нуулгүйеэ өг. Цаашид ч ном өчмүү” хэмээх нэгэн болов. 

	Бас нэгэн удаа итгэл Майдар өөд болсон хэмээх илэрхий дуу гарав. Бурхны номын хүрд эргүүлсний цагийн хонин сарын шинийн дөрвөний өдөр Ниндо хийдэд өөд болоход, угтаж өөд болсноор гэтэлгэгч манзуширын өөд болсныг үзэв. Тэрээр Ханчэнба-г Очирваань-д бодьтойёо үзсэн буй хэмээмүү. Тэр шөнө түүнд ламын нэгэн ёгийг өгснөөр, Очирваань ирж түүнд шингэв хэмээмүү. 

	Тэндээс шинийн 15-ны үүр цайх үед мөнхүү “Майдарт «Суртал хураасан»-ыг өчигтүн” хэмээх нэгэн болов. Тэндээс түүнд «Суртал хураасан»-ыг номлохыг өчсөнөөр, ядам бурхан тийн хэмээн зарлиг болсон буюу хэмээн зарлиг болж, «Суртал хураасан»-ыг номлов. Тэр цагт үзэх үзэгдэлд түүний тэргүүн дээр гэтэлгэгч Майдар суумуй. Зүүнд нь Эгшигт эх номын сахиус хийгээд олон дагинасаар хүрээлүүлээд, олон тэнгэр чөтгөрүүд ч номыг сонсон сууснаар, нийт бусын сүсэг бишрэл төрөв хэмээмүй. Сосорбарамын авшиг хийгээд сэтгэл үүсгэхүйг ч сонсов. Түүнд би бээр номыг зарлигийг хоцролгүй төгс өргөв. Түүний нөхөр лам Жамгарва тэргүүтэн хотол төгссөн бүхэнд ч олон номын лүн эшийг өгөв. Багш шавь бүгдээр сүсгийг олов. Түүний хүчээр надад ч өдий төдий эрдэм төрлөө. Намайг ном үзүүлэхийн цагт, түүний үзэх үзэгдэлд миний толгой дээр Шагжамуни баруунд Очирваань, зүүнд Цагаан шүхэрт суусныг үзсэн буй хэмээмүй. 

	71 насандаа Харчү-д Хайдүв Содномсамбуу-аас «Жүд бум»-ын лүн сонсов. Тэндээс Тэгчэ-д өөд болж, лам Гашиба-ийн шавь онол төгөлдөр Жамбалжамц бээр өчсөн бичгийг үйлдэж “Гүрмийг их хүчтэйеэ бүтээх хэрэгтэй” хэмээлээ. Өөрөө төлгө бэлгэ үзсэнд “Дундад Хар ууланд насны шидийг олсон нэгэн буйн тул түүн лүгээ золговоос насны хэмжээ 104 болох бөлгөө. Нөхөд бээр асуувч бүү сонс. Эдүгээ Цагаан дээлт эх бээр эш үзүүлсний далан зургааг чадах болов уу аан. Бас эш үзүүлсэн хоёр буй бөлгөө. Тангарагт хилэнцэт лүгээ уулзал үгүйеэ бүтээх хэрэгтэй амуй. Ямагт хилэнцэт хүнийг нигүүлсэж тонилгохын хөрөнгө хэсэг бусаг талбихуйд шамдах хэрэгтэй” хэмээн санав. 

	Рашааны эмийг бүтээхийн цагт шри Хэрүга-ийн бурхны чуулганы гэгээнийг үзэв. Үүр цайх үед эш үзүүлэхийн үг ийн хэмээн сонсогдов. 

	Лайжидорж ламын дээд Лувсандагба шавийн дээд, рашааны дээд эм номын дээд их амгалан орны дээд хэмээн номлож, ядам Очирваань бээр рашааны дээд эм хэмээх увдисыг өршөөж, “Энэ эмийг эн тэргүүнд уугтун. Завсарт амтыг амсан үйлдэгтүн. Адагт шимийг авалгүйеэ бүү бөөлжигтүн” хэмээсэн увдис үүнийг Сумадигирди-ийн чихэнд хүргэн номлосноор, бичигт бичиж цорж Гашиба-д өршөөсөн буй хэмээмүй. Үүнээс хойд төрөлдөө Энэтхэгийн дорно зүгт Хүслийн зүрхэн хэмээх хаан болон төрөх тэргүүтэн ирээдүй хийгээд бие насны урьд арван зургаан төрлөөс наашийн тууж номлосон буй бөлгөө. Энд эс бичив. 

	Түүнд шавь нар ямар мэт болсон нь ядмын эш үзүүлснээс “Сүсгийг ологсод нэжгээд бум, магад тонилсон тавь бөлгөө. Тэмцэлгүй шид олсон магад найм. Ханьцашгүй нь Лувсан болой” хэмээн номлосон. Зарим бичигт тэмцэлгүй шавь арван гурвыг ч номлосон буй болоод, огоот алдаршсан найман их хөвгүүн нь Жэ Лувсандагба, Дагбалодой, Гунгаасамбуу, Жамъян Хачэ, Жэйчог Монламба, Гүрү Шанпандорж, Мон Аюу, цорж Долма нугууд мөн. Цорж Долма орон ширээг барьж амьтны тусыг тэтгэснээр үйлс их болсон амуй. Нууцын эзний номын аймгууд нь Хам-д ч олон дэлгэрсэн буй. 

	Ханчэн Лайжидорж-д хөвгүүн шавь нар олон болсны дотроос, Бодь мөрийн зэргийн үйлсийг Цастанд нэн ихэд дэлгэрүүлсэн нь мөнхүү Богд лам мөн. Нууцын эзний номлосон номын аймгуудыг Лхахандэнба цорж Санринба-д даган соёрхохын эш зохиосон болоод, түүнээс лам ринбүүчи Едсанзэва бээр сонсоод, мөн тэр ламаас би даган өршөөхүйн эшийг олов. 

	Нэүсүрба-аас шид олсон Нянпүвба-аас увдисууд ямар мэт салсны ёсыг “Арван нэгэн нигууртын үндэслэсэн тууж»-д номлосон болоод Живо лхайба Жанчүв-од-д шүтэж Зан-д зарлиг увдис их дэлгэрсэн боловч дэлгэрэнгүй түүх үгүй болоод, түүнд цорж Сажа бандида бээр тойн болж аяга тахимлагийн багш өчив. 

	Гаадамбын гол увдисын номуудыг «Намтар онцорнанва»-д номлосон болой. Зарлиг увдисын тууж «Зарлиг эрдэнийн тодорхой толь»-оос егүзэрийн эрхт төгс цогт Гонбаба-ийн зарлиг үндсэн нүгүүдийг ихэвчлэн үзүүлсэн тавдугаар үе болой. 

	 


ЖАНА ЕГҮЗЭРИЙН ЭРХТЭЭС ҮНДЭСЛЭСЭН УВДИСЫН ЗАРЛИГ УВДИСТАН ХЭМЭЭН АЛДАРШСАНЫ ЦАДИГИЙГ ӨГҮҮЛСЭН ЗУРГААДУГААР БҮЛЭГ

	Гэвш донба-ийн хөвгүүдийн ахмад ах дүү гурав хэмээн алдаршсанаас бага Жана ринбүүчи нь урьд төрөлдөө 33 тэнгэрийн оронд тэнгэрийн хөвгүүн Вимали Мади Хэдү буюу Норов Дима-мэдвидог хэмээх төрлийг авав. Тэндээс Нян-ийн Нанраган-д хүний номт Нанра Шэйнин хэмээх язгуурт, эцэг Дав Шагжадорж, эх нь Лимо Ишдонмэ хоёрын хөвгүүн болон усан тахиа жилд мэндэлж нэрийг Дагцаввар хэмээв. Нялхын цагт эх бээр өвөртөө авч ирж, ловон Дондүлба хэмээхээс «Таван цогцын маш ялгал»-ыг сонссоноор “Энэ таван цогцыг хэмжээгээр ялгаваас эцэс нь хоосон чанарт ажгуу” хэмээн сэтгэж Би-үгүйн үзэл өөрөө төрөх болов гэдэг. Бас тэр цагт Мапур-ийн үүсгэлийн зэргийг өдий төдий бясалгаснаар үзэгдэл бүгдийг Мапур-ийн бурхны чуулганыг үзэхийн үзэгдэл ч болов гэнэ. 

	12 насандаа Гонмаганба ёгини хэмээх ирж нэгэн увдисыг номлосноор, түүний хэмжээнд хүргэж тун эс болов. Гонбаба-д өчсөнөөр “Түүний хэмжээнд хүрсэн бөлгөө. Түүнээс ч урьдах нь гүн үзэгдмүү” хэмээн номлов. “Тэр өвөрчлөнгийн ёга эх бээр Жана-г адистидалсан буй” хэмээн Занба ринбүүчи зарлиг болов. Нэгэн үед ямаа хонь хариулж нэгэн уулын үзүүрээ ажирснаар “Эдүгээ зуун жил болбоос энэ үзэгдэгч хамаг хүн үхэх буюу” хэмээн айлдаж сэтгэлээ уйтгарчлахын дууллыг номлоруун “Уулын өлөгт төрсөн хүнээс сайхан болж, их гайхамшигт Дагцаввар хэмээн сонсголон алдаршсан эдүгээ нэгнийг авалтай л хэмээхээр, миний үл баясах ихдэж дуулсан түүнийг эдүгээ авалтай л” хэмээв. 

	Тэндээс 18 насандаа Додлүн Цатог хийдэд Мал Шэйравсэмбийн гэгээнээс тойн болж нэрийг Чүлтэмвар хэмээн нэрийдэв. Эхийн зүүдэнд нэгэн цагаан лавай үлээснээр Замбуутивд сонсогдох нэгэн болсноор “Миний хөвгүүн үүнд тойн болоод нэр алдар ч их болох нэгэн амуй” хэмээв. 

	Сургууль хийхийн цагт Цатог хийдэд ажрахын замд Жовуу-г Нэе Намочэ-д суухуй лугаа золгож, сэтгэл үүсгэхийн номлолыг сонсов. Тэр цагт оройд нь мутраа тавьж, санскритын хэлээр өлзий хутгийн олон шүлгийг айлдаж, Сэрлинба-ийн лянхуа амсарт хумхыг өршөөв. “Миний номын үндсэнийг баригч нэгэн болох” хэмээв. 

	Тэндээс Ланцарав хийгээд Рүгва-д аймаг савыг сонсох судлахыг олонтоо үйлдэв. Энэтхэгийн Очирт орон ном гарахын уг мөн тул тэнд одохыг таалж, хэлний орчуулга хийгээд Энэтхэгийн олон бичгийг суралцав. Тэр цагт судрын аймгийг үзэхэд ном сэтгэлийн дотор илэрхий одох болсноор “Төрөлхтөн ардын газраас бурхны газарт одоход лам хэрэггүй амуй” хэмээн сэтгэх болов. Хожим болбоос “Тэр цагийн түүгээр алинд ч үл хүрэх ажгуу” хэмээн зарлиг болов гэдэг. Тэр цагт эх нь Рүгба-д ирж, Рүгба-ийн банди нугуудад, энэ нь дайснаар хөөгдсөн буюу. Энэ нь чөтгөрөөр хөөгдсөн буюу. Зүрхнээс ном хийхийг санаж тойн болсон ловон Шанзүн та хоёр болой. Чи бээр үнэнхүү нэгэн номыг үйлдэх бөгөөс Раадэн-д багшийн дэргэд од” хэмээж, эх нь хөтөлж 25 насанд нь багш лугаа уулзуулав. Жана-ийн гэгээнээс “Миний тэр эх өвөрчлөн ёга эх мөн тул энд хүргэсэн буюу” хэмээв. Тэр цагт багшаас мөрд одохын ном мэтсийг өчиж, Энэтхэгт нэгэн егүзэрт шүтсүгэй хэмээн таалсанд, Гэвш донба-ийн амнаас,

	— Чи бээр Энэтхэгт бүү од. Би бээр сэтгэлдээ хадмуй за хэмээснээр, 

	— Багш бээр сэтгэлд хадваас Энэтхэгт одох хэрэггүй ажгуу хэмээн таалах болов. Тэндээс мөрийн зэргийн хөтөлбөрийг сэтгэх болсноор, Гэвш донба-ийн амнаас “ Цагийн хэмжээ өдий цагт ир хэмээснээр, дэргэд нь хүрсэн цагт нөхдийн дотор нар гарахдаа Жана-ийн хувцдад ургаснаар өлзий хутгийн найман эд тэргүүтний олон дүрс болсноор, 

	— Бэлгэ маш сайн хэмээн зарлиг болж баясав хэмээмүй. Гэвш донба барамидыг номлохын цагт ах дүү гурван зүйл нэгэн гавалд үзсэн буй амуй. Гэвш донба нэгэн тогтсон тааллыг номлон асанд сонсохоор ирснээр, багшийн амнаас,

	— Би чамайг нэгэн их бясалгалч хэмээн горилмуй. Чи бээр дотроо бясалгагтун хэмээснээр, Жана мөргөж буцав. Багшийн амнаас,

	— Бодисадва махасадва билиг барамидад явахын цагт түүний үйл мэт нэгийг өгүүлэх буй хэмээв. Огоот төгссөн егүзэрийн амнаас “Гэвш донба бээр сэтгэлд хадсан үзэгдэх тул, чи бээр нууц тарнийн номыг өчвөөс болох хэмээснээр бус ах дүү хоёрын идээний утаа багсах үед, Жана бээр идээгээ дуусгав. Багш идээний цагт өчүүхэн зутанг зооглодог тэр цагт нь увдисыг өчсөнөөр, их хөлгөн нууц тарнийн увдисыг хоцролгүй өршөөв хэмээмүү. Жана-ийн амнаас “Огоот төгссөн егүзэр тэрээр надад их ачтай” хэмээв. Бас багшийн амнаас “Бид найман түмэн дөрвөн мянган нисваанисын ерөндөг найман түмэн дөрвөн мянган номын үүдийг номлосон түүнийг хүмүүний үл чадах нугуудын үйл болой. Чи бээр хоосон чанарыг бясалгаваас нэгэн чадалт баатар эмч мэт буй хэмээн зарлиг болж гүн увдис бүхнийг өршөөв. Найман жилд шүтэв хэмээн алдаршив. 

	Тэндээс Гэвш донба нөгчсөнөөр сэтгэл гансран одвоос, нэгэн шөнийн зүүдэнд нэгэн нар биед ургахыг зүүдлэв. Тэр нь “Багшийн эрдмийг хоцролгүй өөрөө олсон буюу за” хэмээх сэтгэлд төрж, гасалж цухалдсан нь арилав гэдэг. Тэндээс сэтгэлийн таалалд “Дээд доод егүзэр нар эдгээр бүгдэд Жовуу-ийн эрдэм хоцролгүй эрхшээсэн буй” хэмээн сэтгэж шүтсэн бөлгөө. 

	Их егүзэр тэрээр хоёр үнэн хийгээд үйлийг гүйцээхэд Гэвш донба-аас нарийн нягт боллоо. Гонбаба тэрээр бясалгалын гэмийг арилгах хийгээд хамаг гүн номд Гэвш донба-аас нарийн нягт боллоо. Налжорба Шэйравдорж тэрээр тогтсон таалалд Гэвш донба-аас нарийн нягт болсон тул гаслах нь бүгдээр арилав гэдэг. Тэндээс “Язгууртны хөвгүүн ээ, Чөлөө учралт хүмүүний бие олсноо шагнамуй” хэмээх тэргүүтнээр мөн өөртөө дурдаж, бясалгалыг нэгэн үзүүртэйеэ зохиогоод Раадэн-д суув. Нэгэн өглөө ялж төгс нөгчсөн Гарживанчүг гартаа бумба барьсан нэгэн өөд болж биеийг угааснаар, биеийн хамаг бузар арилснаар арилсан үзэгдэл болов. Нэгэн үед эрхэн Миёоба малгайгаа өчүүхэн эвхэж өөд болсон нэгнийг тэрээр үзэв. 

	Бас нэгэн удаа гэвш Додлүнба-д Жовуу багш “Би бээр өөрт өөрөө магтах буюу” хэмээсэнд “Сэтгэлд хадан үйлдэхүйд хэрэглэмүй” хэмээн өчив. Жана-ийн амнаас “Би бээр дэлгэрүүлэх үйлсийг сайтар оршихын үүдэнд орвоос бэлгэ билиг садвад орлон барьж, тангарагт садва-д шингэн чадах буюу хэмээн санана. Догшин үйлсийн үүдэнд орвоос Сүмбэр уулын дотор суусан ягчис гартаа очиртыг ч тоос болгон үзүүлэн орхих буюу хэмээн санана. Ирүүлэхийн үйлсийн үүдэнд орвоос Эсрүн хийгээд Хурмастыг ч ирүүлэн чадах буюу хэмээн санана. Ганабади хийгээд Замбалын үүдэнд орвоос Замбуутивийн хамаг тойдын тэжээлийг барилдуулан чадах буюу хэмээн санамуй гэжээ. 

	Чорба-д суухуйд Сридбонра72-ийн толгойт бээр таягт Ум-ыг байгуулан зохиож суусны гэгээнийг үзэв. Жана бандида хэмээж долоон зүйлийн Энэтхэг бичгүүдийг ч айлдав. “Би хэлмэрч боловч дундаж нэгэн буюу хэмээн санамуй. Би тус эрдэм нь их хэмээсэн их хөлгөн нууц тарниудаас бясалгалын хэмжээнд эс хүрсэн хэмээх үгүй. Үйлийн чуулган нугуудыг ч дотроо эс бясалгав хэмээх үгүй. Сацыг ганцаар ч уулын төдий дэлдсэн буй. Гагц банбой73-г ч байшингийн хүснэгт дүүргэв. Өчүүхэн бичигт74 болбоос тэр гагцаараар болох буюу хэмээн сэтгэх нэгэн буй. Төвөдөд би их билигт бөгөөд юуг ч үйлдэхэд би урт өнөд бясалгасан болой. Номын сахиуснууд ч нааш барив” хэмээн зарлиг болсон буй. Тэндээс модон гахай жилд 63 нас хүрээд Ло хийдийг барихыг таалж, Жа Ёндаг-т зүүдээ манахыг өчсөнөөр, Жа-ийн амнаас “Ном өтлөх нэгэн оронд одно” хэмээн өгүүлснээр, Жана-ийн амнаас “Хурц зүүд буй” хэмээв гэдэг. 

	Тэндээс Нян-д ажрахад өглөгийн эзэн Жа Жэдодба бээр тосны олон цэцгийг өргөснөөр “Миний өглөгийн эзэн гурван цогийн эх” хэмээн зарлиг болж баясав. Тэндээс Ло-ийн дөрвөн баганат сүм босгов. Шүтээний эрхэнд Гэвш донба, Их егүзэр, Гонбаба гурвын дотоод шүтээнд мөнгөн нуруут байшин хийгээд алтан суварга оюу шигтгэж, гадаад шүтээнд гурван суварга босгов. Эрихлэн барьсан тэдгээрт нэжгээд амилаад “Ловон Нагабодхи бээр түүнчлэн үйлдсэн тул адистид маш их буй” хэмээв. Жаюлба бээр Жана-д,

	— Ловон Нагабодхи-ийн гэгээнийг үзэв гэгч үнэн буюу хэмээн өчсөнөөр, 

	— Авай халаг, бяцхан банди мэт асуултай номыг асуулгүйеэ, асуулгүйг асуух түүгээр юу хийх хэмээн зарлиг болж эс өршөөв. Бас өчсөнөөр, 

	— Би бээр ловон Нагабодхи-ийн гэгээнийг үзэв. Номыг сонсов. Чи бээр залбирваас адистидлагдах буй за. Урьд Раадэн-д өөд болсонд Павонтан-ийн дээр ловон Нагабодхи нэгэн гэвш болж суухын гэгээнийг үзэв. Тэндээс хаа одох нь мэдэгдэлгүй одов. Би сүсэг бишрэл өчүүхнээр уршиглав хэмээж намайг адистидын үүдэндээ оруул хэмээн залбирснаар бодитойёо өөд болж адислав. Дөрвөн номыг дөрвөн хэсэг тэргүүтэн номлолоо. Нойр хийгээд зүүдний үлгэрээр, энэ үзэгдлийг эндүүрэл хэмээн мэдэхийн ёга; Ус хийгээд мөсний үлгэрээр, гэгээн хоосон ялгалгүйд мэдэхийн ёга; Бурмын нэр дүрсний үлгэрээр үзэгдэл хоосны хамаг номыг нэгэн амттайд мэдэхийн ёга зургаан барамидад суралц хэмээв. Хамгийг сэтгэлд оновч хамаг номд хоч үл тавимуй. Сэтгэлийг бурхан хэмээн оновч бурхны нөхрийг үл тэвчмүй. Өөрт орчлон хийгээд муу заяа хэрэггүй боловч хилэнц буян бусыг бол нарийны төдийхнийг ч тэвчмүй. Өөр лүгээ амьтныг тус бүр үгүйд оновч хамаг амьтныг их нигүүлсэхүйгээр үл тэвчмүй хэмээн зарлиг боллоо. Самадийг сэтгэлдээ агуулан, үнэхээр утгад шүтэж, асрахуй хийгээд нигүүлсэхүйг бясалган, бурхны биеийг солонго мэтэд судал хэмээв. “А” төрөл үгүй хий, бэлгэ үгүй сэтгэл, өвөрчлөн үгүй нэгэн удаа биед шүтэх болой.. ” Хэмээх тэргүүтнийг олон номлож, язгуурын лам болгон барьсан болой. 

	Нэгэн удаа сэтгэл өчүүхэн эс амарснаар Жэдмад-д ажрахыг таалж одвоос, Нянба-ийн ард ба банди нар өмнөөс боож ажрах эрхгүй болов. Тэндээс дээшлэн Танжа-аас дээш өөд болох цагт, нэгэн бясалгалч эхнэр Сранма-ийн (сэвэг, зарам) цэцгийг нэгэн дэвүүр өргөснөөр, дагинас эш үзүүлэх болов хэмээв гэдэг. 

	Тэндээс Нюгрүм-д ажирч “Миний очирт суурь энэ болой. Би бээр чуулганыг огоот төгсгөсөн бодгаль буй” хэмээв. Тэр цагт Гарлэв хэмээх бул чулуун дээрээс Жаюлба-ийн хойд уулыг айлдаж “Тэр уул ялгуусны үснэр мэт, найман гишүүн төгссөн мөрөн буумуй. Түүний дорно өмнийн зүг завсарт, Насан төгөлдрийн (амин гавьяат) хийд орон буй. Жаюлба-ийн орны уулын тэртээ тушаад сүм босговоос амьтанд агуу их тус үйлдэнэ хэмээн эш үзүүлэв. Түүнд хөлийн мөр ч гарав. 

	Өчүүхэн чилээрхсэн нэгэн цагт Их егүзэр хаа ажирмуй хэмээн өгүүлбээс, Их егүзэр лугаа золгох буй хэмээв. Бас нэг үе наран ургав хэмээж, нэгэн удаа хүрд эргэв хэмээв. Юун буй хэмээн өчсөнөөр, Жамбал Данби-хорло хэмээв гэдэг. Эдүгээ урьд эс үзсэн нэгэн амгаланг үзсэн амуй хэмээв. 

	Тэндээс 71 насандаа усан хонин жилийн Мэргэшир сарын 21-нд нөгчив. Тэндээс Лоба-ийн аймгууд бээр хүүрийг хулгайлж залахаар туурвисанд, залж эс чадаад Зан-ийн аманд галд хайлав. Тэр цагт Жана-ийн зүрхэн огторгуйд ажран, Жаюлба чэнбу Нюгрүм-ийн өмнө түүнд залбиран суусны өвөр дээр ирснээр “Сэтгэлийн зориулах газар би буй” хэмээн таалах болов хэмээжээ. 

	Тэндээс 700 гаруй хурал хурсны дотроос их шавь хөвгүүн нь Додлүнба чэнбу, Жаюлба чэнбу, Нюгрүмба чэнбу гурав нь тэнцэх ханьгүй гурав хэмээн алдаршив. Сарба Паггом, Рүгба Донгом, Манра Гомба, Ралба Сэнгом нар дөрвөн их бясалгалчид алдаршив. Бас Харуба, Ромбодорж, Энай Дэбачэнбу, Шан багш Балзэг, Жарзэдова; Пан орноос Долагба чэнбу, Бажаба, Лхобрагба Вадон; Зан орноос Занба Жидон, Үюгба Ами, Гүсрүн донба, Шан Гамаба, Сарва Жозүн, Гүмэра Шагжа, Лагүр донба, Цэрдон, Тандүл, Бромдүл лүгээ винайг баригч дөрөв болой. 

	 

	Додлүнба Ринчэннямбуу: 

	Сэрпүг Жанмажан-д усан бичин жил мэндлэв. Тэр Гог-д Чүнбожосод-оос тойн болов. Өчүүхнээс Зан-д морилж лам Сэнгэ Дажанзин хийгээд Бумпрагсүм бандида тэргүүтэн олон мэргэдээс судар тарнисыг сонсохуй судлахуйг агуу ихэд үйлдэв. Тэмцэлдэх ч сайжрав. Тэндээс Додлүн Тагма-д Үй Зан-ийн хамаг их багш нар чуулж, ямагт номын үгийг өгүүлэлдсэнд тэр ч одож тэмцэлджээ. Логжа Зорган хэмээх сонсож “Төвөдийн Үй Зан-ийн өдий чинээ их багш нар өдөр бүр чуулж, доош орчлонгийн ёсыг тэвчихийн ёс, дээш тонилохыг бүтээхийн ёсны номыг дөрвөн үгт нэг ч үгүй, толгойгоо хагаран хагартал үхэр бяруу мэт өгүүлэлдэгч энэ их уршигтай” хэмээхийг сонсов. Тэр ч тиймийг ухаад эдүгээ Энэтхэгт ном эрэхээр одохыг таалж ажраад, Харуба-ийн шавь аяга тахимлаг гарша дээлээ эгэмдээ тавьсан, шагшаабадын үнэр анхилагч нэгэн лүгээ золгоход, 

	— Энэ нас богино хоромхон. Мэдэгдэхүүний зүйл олон. Насны хэмжээ ч хэдий чинээг үл мэдэхийн тул, галуу уснаас сүүг авах мэт өөрийн дурыг хүлээж аван үйлд хэмээн номлосноор, 

	— Түүнийг хэн зохиосон бэ? хэмээснээр 

	— Жовуу-ийн зарлиг буй хэмээв. 

	— Хаанаас ирэв хэмээснээр, 

	— Хару хийдээс ирэв хэмээв. 

	Тэндээс Хару-ийн дэргэд ирж, итгэл явуулахын номын аймгийг номлохыг сонсов. Хару бээр эш үзүүлснээс Раадэн-д Их егүзэрийн дэргэд ажирч, үзлийн олон асуулгыг үйлдсэнээр багш нь 

	— Урьдаар аргыг дадсанаар үндсэнийг боловсруулах хэрэгтэй буй хэмээж, эн тэргүүн итгэл явуулах хийгээд асрах нигүүлсэхүйгээс зэргээр хөтөлж, олон номыг сонсож арван нэгэн жил хүрсэн цагт Жовуу Төвөдөд өөд болох цагтаа шамтавын албыг ч хэмжүүлсэн үзэгдмүй. 

	Додлүнба чэнбу бээр Раадэн-д Их егүзэрийн дэргэд ирсэн цагт, шүтээн нь аяга тахимлаг мөн хийгээд их хүний хэргээр орон байшин түүнийг олохуйяа бэрхийн төдий нэгэн болсноор, Их егүзэр бээр,

	— Долгом Шоннүмонлам-ийн үүд аль буй хэмээн асуун дотор өөд болж, 

	— Долгом чи надаас жийрхэж байна уу? Жийрхэх хэрэггүй. Усыг ч өөрөө авмуй. Тариаг ч өөрөө тээрэмдмүй. Гурилын зутанг ч өөрөө чанамуй. Миний ор ч үүнд зохистой үзэгдэнэ хэмээж нэгэн газарт нойрсов. Түүнд Долгом гүн сүсэг төрж шавь болов. Нэгэн удаа “Налжорбагийн дэргэд ирье” хэмээж ирвээс, түүнд нэгэн өндөр дэвсгэр бэлдсэн байсанд, Налжорба бээр, 

	— Эрхэн багш аа, Дэвсгэрт өөд бол хэмээснээр, 

	— Би үүнд үл суумуй хэмээн өчсөнөөр, Налжорба-ийн амнаас,

	— Эрхэн багш аа, Эдүгээ бэлгэ чанарын муу хир арилсан буй хэмээснээр, түүний сэтгэлд “Би энэ оронд сууваас болох” хэмээн таалах болов хэмээмүү. Налжорба-г найман жил хийгээд Гонбаба-г таван жил шүтсэн буй. Тэр цагт Жана цамд сууснаар Жана-д сүсэг төрж, Налжорба бээр ихэд хүчлэн үйлдэж, номын дөрвөн хувийн нэг хэсгийг эн тэргүүн сонсов. 

	Налжорба-г нөгчсөнөөс Жана-д шүтэв. 800 лан алт өргөсүгэй хэмээн тангараглаад, зургаан зуун ланг гарт өгсөн цагт Жана нөгчсөнөөр, гурван зуун ланг таалал төгсгөхийн тусад Додлүн Зандо хийд сүм лүгээ сэлтийг 72 насандаа усан хонин жилд босгов. Бие зарлиг сэтгэлийн шүтээнийг урьд хойно цаглашгүй босгосноос ихэд алдаршсан нь амилахын цагт Жана-д ном номлосон Баатар манзуширын бие тэргүүтэн үндсэнээ судалсан долоон эх хийгээд Налжорба бээр амилан үйлдэж Бодо-ийн зарлигийг номлосон Хару-ийн Жанжэй нь Зандо-ийн Чүхол хэмээх шүтээний тэмдгийг гаргаж, гурвантаа дуурьсгасны Чүхол түвба тэргүүтэн олныг босгов. Түүний амнаас,

	— Додлүнба-ийн тэр бандид номыг үзүүлэн өгснөөс, Лоба-ийн нохойд гурил өгсний буян их хэмээн зарлиг болов. Бас амнаас Жаюлба бид хоёр нэг нэгэндээ их ачтай бөлгөө. Урьд би бээр түүнийг Жана-д өргөснөөр түүнд их ачтай. Тэндээс тэрээр Жана-ийн номууд бүгдийг угаас гаргаж өчих болсноор тэр нааш надад их ачтай хэмээв. Жана-ийн амнаас “Додлүнба-д Жовуу багш багшийн мөрөөс ажрах хийгээд шавийн мөрөөс бүтээх хоёр буйгаас, Жовуу багш багшийн мөрөөс ажрах хэрэгтэй хэмээн зарлиг болж, бусдад ном номлохын өршөөлийг өгсөн амуй. Жана-г долоон жил шүтэж гурван баясахаар баясгав. Нүд хийгээд зөн билигт эрхшээв. Олон ядмын гэгээнийг үзэв. Хоёр үнэний онол сэтгэлд төрөв. Амьтны тусыг агуу их зохиож, 85 насандаа гал бичин жил илт бодийн хутагт сарын шинийн найманд лам хийдэд нөгчив. Нөгчихийн өмнө орон ширээгээ гэвш Лхасо-д өгөхийг таалсанд, Лхасо бээр зөн билгээр ухаж, Дамдачадга-д сууснаас, дан Лхасо тэр ирвээс, 

	— Суртал мэтийн үйлдэх юм буй бөлгөө эс ирэв. Эдүгээ гэвш Логжа хийгээд Сарба хоёр бээр энэ хийгээд Малдо Сар хоёр нийт тэтгэ хэмээн зарлиг болов. Түүнд байгч бүхэн бээр,

	— Хойно шүтээн босгох тэргүүтэн ямар мэт үйлдэх хэмээн өчсөнөөр, 

	— Энэ хүүрийг Яйпүр-ийн үзүүрт гарга. Шүтээнийг бүү босго хэмээв. 

	— Тийн бөгөөс Жаюл-д шүтээн босгох бөгөөс ямар мэт үйлдмүү хэмээн өчсөнөөр, 

	— Би түүнд их ачтай буй долоон жил одсоноос тэтгэ. Лам Жана Налжорба мэтэд уулз. Түүний ямар мэт тааллаар үйлдүүлтүгэй хэмээв. Тэр цагт би бээр тустай ялгамжтай шашныг бүтээх буй хэмээн гурван үе зарлиг болов. Дэргэд байгч нугууд, 

	— Ядам бурхны гэгээн лугаа учирсан буюу хэмээн өчсөнөөр, 

	— Ядам бурхан хэмээгч ам нүдээ ормолзож, чихээ гозолзож байх бус. Хамаг ном үнэмлэхүйд төрөхүй үгүй болоод янагуухад илбэ зүүд мэт оногтун хэмээн зарлиг болов. 

	Үүнд 300 төдий зүйл гарсны дотроос ихэд алдаршсан шавь: Онол төгөлдөр Ринбова, Чүн хамбочэ, Гэвш Лхасо, Нягамоба, Логжа, Гэвш Сарба, Жа Дүлзин, Гэвш Найдан тэргүүтэн онолтон хийгээд бусдад туслан чадагч олон учирсан болой. 

	 

	Логжа

	Логжа бээр Зандо хийдэд сууж үйлсийг тэтгэв. Гэвш Сарба бээр Малдо Сар-д сууж бусдын тусыг үйлдэв. Тэндээс Жаюлба чэнбу ирсэнд урьд зарлигуудыг сонсгон өчсөнөөр “Энэ шүтээнд гарлага [түвэг] болохоос айсан бөлгөө” хэмээн зарлиг болж, хамаг хэрэгт эд юм нүүрснээс наашхыг өгч хүүрийн их байшинг босгов. 

	 

	Чүнхам лам

	Додлүнба-ийн амнаас “Чиний номхотгогдуун Зан-д буй тул түүнд одоо хийд барь. Шавь нарыг хураагаад хоёр үнэнийг номло. Миний хоёр үнэн үүнийг бүү огоорогтун” хэмээснээр Зан-д өөд болохын өмнө “Хоёр үнэн лүгээ Чүнхам Зан-д од. Үнэн буюу худал буюу хэмээн Павонпэнег-ээс асуу” хэмээн зарлиг болж, таягаар дэлдсэнээр бул чулуу ангид хагарав. Тэндээс Нянро Тавацал-д ажирч, Динпү хийдийн суурь индрийг дэвсэв. Хоёр үнэний номыг арван хоёр хэсэг хурааж номлов. Бусдын тусыг тэтгэснээр шавь нар ч олон хурав. Тэндээс гэвш Динпүба хэмээн алдаршжээ. Илбэ биеийн онолыг олсон гэвш Лхасо (бурхан урлаач) нь зургийг мэргэнээ айлдахын тул Лхасо хэмээн алдаршив. 

	Додлүнба чэнбу-г өнөд шүтэж хоцролгүй сүжиг төрөв. Ламыг Загарсамбар лугаа хоёр үгүй болгон үзэв. Таван зөн билгийг олов. Түүнд Нягамо бээр Додлүнба-г нирваан болохын дээр эс байсанд “Урьд шөнө суусан тул эс ирэв үү” хэмээн өчсөнөөр “Насан төгөлдөр өө, даагдашгүй нэгэн үүрэг өгөх буйн тул суусан болой. Лам лугаа урьд шөнө уулзаж хүлцлийг өчиж дууслаа” хэмээв. Түүний шавь Нягамо тэргүүтэн мөн болой. 

	 

	Нюгрүмба чэнбу: 

	Жана-ийн өлмийд шүтэж олон увдисыг сонсов. Лүншод-ийн адагт Нюгрүм хийдийг барив. Хойно Жана өөд болж, тэр орныг Очирт оронд адислав. Жэ Гамбобагийн лам Гэвш Нюгрүмба чэнбу ч мөнхүү энэ мөн буюу. 

	 

	Сарба Паггом Дорж-Иш

	Малдо-д Сар-ийн сүмийг барьж бусдын тусыг тэтгэсэн болой. 

	 

	Рүгба Донгом 

	Лүншод Рүгба-ийн тахилын байшинг босгож, үйлсийг тэтгэв. 

	 

	Манра Гомбо Зундуйвар 

	Танжа-ийн хийдийг барив. Вүзэ-г шинэ босгож бусдад туслах үйлсийг агуу ихэд арвижуулав. 

	 

	Ралба Сэнгом

	Лүншод Ар-ийн тахилын байшинг барьж, амьтны тус агуу их үйлдсэн амуй. 

	 

	Гэвш Дэва чэнбу 

	Жана-г өнөд шүтэж, хойно Эчүн-д хийдийг барив. Түүнд Жана-аас үндэслэсэн Цагаан дар эхийн увдисын зарлиг буусан, Нэүсүрба-ийн өлмийд шүтэж Азала-ийн номын зүйлүүдийг сонссон амуй. 

	 

	Хувилгааны биет их Жаюлба: 

	Жана-ийн шавь олон буйн дотроос ламыг өргөн хүндлэх лүгээ бусдад туст үйлсийг ихэд эдлэхүйн эрдэм лүгээ төгссөн нь хувилгааны биет их Жаюлба бөлгөө. Тэрээр Додлүн Голголүн-д эцэг Юндэнвар хийгээд эх Додлүнба-ийн эгч Жансаажамбу хоёрын хөвгүүн болон эм модон туулай жилд хувилав. Уг язгуур нь Нё. Нэр нь Бумдаг. Өнө удалгүйеэ эцэг нь нөгчив. Долоон насандаа их Додлүнба лугаа золгов. 11 настайдаа увш болов. 12 настайдаа Цатог хийдэд егүзэрийн шавь Гомба Жандаг увадини хийгээд Жана-ийн шавь Ишжалцан багш болгож, тойн болж нэрийг Шоннү-од хэмээн нэрийдэв. 13 настайдаа Голголүнгийн хийдэд нэг жил нярав болов. 14 настайдаа эх нь нөгчих шахсанд газартаа ирж, ерөөл итгэл явуулахуй өгөв. Тэндээс сэтгэлд уйтгар төрж, Додлүнба Малдо Сар-ын газарт арван зургаан насандаа ажрав. «Суртал хураасан», «Чаръяа аватара» тэргүүтэн сайн голыг мэдэн суралцав. Хүндлэлийг таван жилийн төдий үйлдэв. 

	Нэгэн удаа Жана-г Чорба-д суух үед Додлүнба багш шавь хоёр золгохоор ирсэнд Жана зөн билгээр айлдаж,

	— Ах багш жаргасан тул ийм нөхөртэй байнам хэмээн дахин дахин зарлиг болсноор,

	— Буяны багш садан дуртай болбоос өргөе хэмээснээр, 

	— Ах багш аа, Үнэн өгч чадах уу? хэмээн зарлиг болсноор, “Баясах амуй” хэмээн санаж, нэгэн бүхэл хив зүүлгэж өргөв. 

	Нэгэн жил болсны хойно ах багшид хэрэгтэй буй за хэмээн зарлиг болж, нэгэн цэмбэн дээлийг өмсгөж, Додлүнба-ийн газарт илгээв. Додлүнба-ийн амнаас,

	— Миний буяны багш садан эс баяссан уу? хэмээв. 

	— Эс баяссангүй. Багшдаа хэрэгтэй буй за. Харь хэмээснээр ирэв хэмээсэнд, 

	— Энэ юу гэнэм. Би бээр чамайг өргөж дууссан билээ. Энэ шөнө ч бүү суу, харь хэмээв. Урьд хориглосноор айгаад, “Тэр огт баясахгүй” хэмээв. Тэндээс Жана-ийн амнаас,

	— Бид эцэг хөвгүүн хоёр хойно жаргах буй за хэмээв. Есөн жил хүртэл хүндлэлийг ёсчлон үйлдсэнээр, Жана баяссан зарлиг ч олон боллоо. 

	Нэгэн шөнө мандал үйлдэж залбирснаар, Жана-ийн мутар дахь шарил олонтоо арвидав. Жана-ийн амнаас,

	— Чи ямагт төрөл тутамдаа жаргах хэмээв. Бодоба-ийн амнаас,

	— Таны байдалд баяссан нэгэн Ли орны хөвгүүний ойр амуй. Тэнд одоод үз. Талын эх лүгээ инээлдэж баймуй за хэмээв. Жана-ийн зарлигаас,

	— Чиний энэ билгүүнээр Лхас Нетангийн нэгэн алчуурыг бариваас болох хэмээв. Бас Чи бээр эцэст хүрэв зэ. Намайг бүү орхи хэмээв. Жана машид баяссаны тул тэр өчүүхэн тойн ирснээр бид хотол өвгөд нохой адил хэмээн атаархав. 

	Нэгэн удаа Додлүнба бээр Жана лугаа золгохын тул ирэхдээ,

	— Энэ өчүүхэн банди ямар байнам хэмээн өчсөнөөр, 

	— Түүнийг гадна гарсны хойно хэлье хэмээв. Жаюлба гадна гарсны хойно 

	Энэ өчүүхэн бандийн эрхээр болбоос, сүсэг нь надаас их, билиг нь надаас их, хичээнгүй нь надаас их, нигүүлсэхүй нь надаас их, огторгуйд жадыг эргүүлэх хэмээв. Ном номлох бүр дэргэдээ агуулдаг байв. 

	Нэгэн удаа Нянпү-ийн хийдэд Манра хийгээд Жаюлба хоёрт нэгэн эрх хүчний үйлийг үйлдэв. Жана-д хутаг оршуулахын занг голлон сургасан нь буяны садан их Гор хийгээд Манра Гомба хоёр буй. Нюгрүмд суух цагт чамд хэрэгтэй хэмээж хутаг оршуулахын зан дэлгэрэнгүй нэгнийг Жаюлба-д урьд сургасан буй хэмээв. Бас Жана-ийн амнаас, “Жаюлба, чи нэгэн бүтээлч болохын дээр хурлыг хураагч болмуй” хэмээв. 

	Нэгэн шөнийн зүүдэнд нэгэн суваргыг олон толь бүрхсэн нэгнийг зүүдэлснээ өчсөнөөр,

	— Чи хаанаас зовох. Хүний нүүр дурыг багахан харах хэрэгтэйн тэмдэг буй хэмээсэнд, 

	— Тэр үнэн амуй. Буяны багш садны хүндлэл үйлдэхэд төдий чинээ хуврагийг нүүрийг харах хэрэг болсон. Эдүгээ ч өдий чинээ хүний нүүрийг сахих хэрэг боллоо хэмээв гэдэг. Бусад хүмүүс,

	— Жана ямагт хүндлэх зарц явсан тул ном сурсан болов уу? хэмээсэнд, 

	— Миний чихэнд хүрснээр болдог хэмээв. 

	Нэгэн өглөө үнс гаргаж байгаад шатны хотгор гишгүүрийн дээр хүрэхийн цагт, зарлиг аймаг савын утга нь хоцролгүй сэтгэлд торойсоор ургасанд, ламын хүндлэлд итгэж “Жидмад-ын буяны саднууд ламын хүндлэлд шамдалгүй ямагт сонсоход хичээсэн нь эндүүрсэн буй” хэмээжээ. 

	Нэгэн удаа Жана-ийн амнаас “Чи тэр зутанд юу хийсэн буй. Энэ өглөөд сэтгэл амгалан улам ихээр төрөв” хэмээв. Нэгэн сард дулаан хувцдыг ч арван гурван өргөв хэмээв. “Би ринбүүчийг эд хэрэгтэн яригтан сүсэг бишрэл, билгүүнээр баясгасангүй. Биеэ албадаж мах цусыг хөөс болон болтол хичээсэн буй. Эдүгээ мэргэн ариун багш бясалгалч бүгдийн дурлах энэ нь тэр буяны садныг баясгаснаас болсон буй” гэжээ. Нэгэн удаа орондоо харьж хичээнгүйгээр арван хоёр лан алтыг олж, Додлүнба бээр найман ланг өршөөсөн тул хорин лан алтыг өргөв. 

	Жана-г нөгчихийн дээр,

	— Ирээдүйд сэтгэлдээ хайрлан өршөө хэмээн хэмээн өчсөнөөр, Жана-ийн амнаас,

	— Хэзээ номын бие олон олтол бид эцэг хөвгүүн болмуй. Би түүнийг эгээрмүй гэжээ. Жана-г нөгчсөн хойно Пүчүнба хийгээд Бодоба-ийн газарт нэжгээд лан алтны өргөл хүргэв. Бодоба-ийн амнаас “Миний энд суух байшинг ч барь, хүнсийг ч би бэлдэж бясалгуулъя хэмээсэнд, Додлүнба хориглохоос айж эс суув хэмээв. Пүчүн-д ирэхийн цагт эрхэн Азала-ийн нүүрийг үзэв. Жана-ийн бясалгал мөн тул гасланг арилгагчид одсон хэрэг буй. Нэгэн удаа Махгал тонгорог гавалтын нүүрийг үзэв. Цаглашгүй Их нигүүлсэгчийн зүйлийг үзэв. Тэндээс цаглашгүй бурхан бодисадва нарын нүүрийг үзэв хэмээв. 

	Нэгэн удаа Брүл бээр хүрээнд суух үед уйтгар арилгахаар одсон газарт, Багш Нагабодхи лугаа золголдоод ном номлосон, тэндээс гэртээ ирж тахил өргөн залбирснаар олон дагинас бүжиглэсээр байхын нүүрийг үзсэн хэмээв. Жана нөгчихийн өмнө ч “Ханав уу?” хэмээн гурвантаа зарлиг болсон. “Чи хүний номын оронд бүү яв. Аяга тахимлаг бүү бол” хэмээжээ. Хожим Манра Гомба-ийн амнаас “Жаюлба-д чи аяга тахимлаг бол” хэмээснээр, Жана-д залбирч зүүдийг бэлгэдсэнээр, “хүүрийн нэгэн шүтээнд хоёр үе ёс хэрэггүй” хэмээсэнд “Эс өршөөв” хэмээн санавч буяны садан Манра эрхээр эс болов. Бас аяга тахимлаг болохыг залбирснаар, нэгэн энэтхэг намжир өршөөснийг зүүдэлж “Аяга тахимлаг бол хэмээн соёрхсон амуй” хэмээн санаж увадини Чадүва бээр үйлдэн, Манра бээр үйлийн багш, Жа Шэйравбар бээр нууцын багш болж аяга тахимлаг болов. Тэндээс Ланри Танба-аас «Судрын язгуур»-ыг их сонсов. Жа Шэйравбараас хоёр, Додлүнгийн багш Шэйрав ламаас нэг лүгээ дөрвөнтөө сонсов хэмээв. 

	— Бусдын номыг сонсох цагтаа цээжлэн бичих үйлдэх үү үгүй юу? хэмээн өчсөнөөр, 

	— Цээжлэн бичих мэтээр хаа ч үл хүрмүү. Хамаг номууд нэгэн үед торойсоор мэдэх хэрэг хэмээв. 

	Жана-ийн хүндлэлийг есөн жил үйлдэж, 29 настайдаа Жана лугаа хагацав. Тэндээс дөрвөн жил бясалгал хийж, хурал хураасны урьд нь Нер-д Жан Дармараднаа залж номыг номлосон, тэндээс хийд барихыг таалж, Жаюл-ын тэр орны тарнич эр эм хоёр бээр орноо Шаба-д өргөснөөр, Шаба бээр Ланри Танба-д өргөв. Тэрээр бэлгэдэн шинжээд “Тэр газар догшин байнам” хэмээн зарлиг болж эс авав. Жич Шаба бээр Жаюлба-д өргөснөөр сэтгэл баясаж, газрын эзэн олон савдгийг бус оронд юүлэхийн занг үйлдээд нэгэн их догшин лусын дээр орныг засаж номхотгоод, тэр газрын овгор товгор хад заримуудыг эвдэн, заримуудыг булах тэргүүтэн их хичээнгүйлж, арван хоёр баганат Вүзэ, 42 баганат доорд байшин нугуудыг модон морин жилд индэр дэвссэнээс, XIII гал морин жилийн дотор хийд балин байгуулахаас дээш дуусан бүтээв. Шарваба лугаа ч сэтгэл янагийн тул тэдний хуврагууд ч аймаг байшин барилцахын ажилчныг илгээв. Дэргэд оршигч Шэйравсэнгэ хэмээх бээр модыг Нянбонагшод-оос авч ирэв. Вүзэ-ийг дуусгаад Шэйравсэнгэ,

	— Ихийг нь дуусав. Эдүгээ дүүргэн зохиогтун хэмээсэнд гэвшийн амнаас,

	— Багтаан үйлдэгтүн хэмээн зарлиг болж, дээд хүрээ дуусан доод хүрээ дуусахуйд Найдан Сэчүн хэмээх бээр Шэйравсэнгэ-д хор өгсөн тул үхэхүйн дээр түүнд,

	— Буяны садан чи бүү ай. Над лугаа хамт болмуу хэмээж хумхын зан үйлдсэнээр муу заяанаас гарав хэмээмүй. Аймаг байшинг сайтар дуусаж, Вүзэ-д 70 суварга эхлэн шүтээн лүгээ сэлт дэвсгэр бүтээлгэ үл багтахын төдий болов. Жана-ийн зүрх оруулсан мөнгөн суваргын байшин дарцагт тэргүүтэн мөн буяны садны босгосон олон буй. Нэгэн удаа хуралд гэвшийн амнаас,

	— Аймаг хийд барих нь хаан түшмэл бодисадва нарын үйл буй. Тойдын үйл бус. Эртний цагт багш Бодьзана бид бээр аймаг хийд барьсан, Жовуу бээр Балбын оронд Дивангар-ийн аймаг хийд барьсан тул байгуулахуйд маш сайн болсон, Жовуу-ийн зарлигаар Гэвш донба бээр Раадэн-ийн аймаг хийдийг барьсан бөлгөө. Бид бээр лам нарын сэтгэл тааллыг дүүргэхийн тул хийгээд гурван эрдэнийн хүндлэл хийгээд бусдад тус хүргэхийн тулд байгуулсан буй. Бид урьд арван хоёр гурван жил бусдад мөнх бусыг ямагт номлосон бөлгөө. Над өөрт гадаад дотоод мөнх бус нь нэгэн өглөө сэтгэлд төрөв. Үйлийн үрд итгэх үргэлжийн сүсэг урьд сэтгэлд төрсөн, орчлонд үргэлж сэтгэл уйдах, асрах нигүүлсэх үргэлж бодь сэтгэл, янагуух илбэ мэтээс чанх буруу үгүй ахуй ёсон хүртэл үргэлж магтгасан нэгэн ч урьдаас сэтгэлд төрсөн. Тиймийн тул надад мэдэл буй хэмээв. Буяны садан Тааши Гомзон бээр бодисадва Амарлингуйг тэтгэгч хэмээх тэр Жаюлба-д өгүүлмүй хэмээв. Жаюлба-г Пүчүн-д суух цагт Манра Гонбын амнаас,

	— Эдүгээ Пүчүн-д ширваны хувилгаанаар явах нэгэн бодисадва боловсорсон буй хэмээв. 

	Нэгэн удаа Жаюлба-д эмч Нигом бээр,

	— Гэвш ээ, чиний сэтгэлд хоёр үнэн ямар төрснийг зарлиг бологтун хэмээн өчсөнөөр, гэвшийн амнаас,

	— Янагуух бодь сэтгэл хийгээд үнэмлэхүй бодь сэтгэлийг сэтгэлд төрүүлсэн хэмээв. Нигом бээр,

	— Өөрийн сэтгэлийг нийлүүлж, хоосон болов уу? Гаднын вишайг нийлүүлж хоосон болов уу? хэмээн өчсөнөөр гэвшийн амнаас,

	— Сумыг дотор хоцроогоод шархны амсрыг өөхөөр хучсан мэтийн номоор хаа ч үл хүрмүү. Гуйланч ойд одсон бөгөөтөл мөрийг газарт хайсан мэтийн номоор хаа ч үр хүрэхийн тул, өөрийн сэтгэлийг хоосон болгосон буй. Түүгээр гаднын хүлээс алдармуй. Бүгд хоосон чанар буй хэмээв. 

	— Үүнийг хэдий чинээнээс сэтгэлд төрүүлсэн буй хэмээн өчсөнөөр, 

	— Урьд би Жана-ийн хүндлэл үйлдэхийн цагт төрүүлсэн хэмээв. 

	— Тэгш агуулах хийгээд даган олсон уу? Үгүй юу? хэмээн өчсөнөөр, 

	— Тэгш агуулах хийгээд даган олсонгүй. Буй болбоос миний явдал мөр хийгээд нөхөд эдгээр юун хийх хэмээв. 

	— Эдгээр бясалгалд хор үгүй юу? хэмээн өчсөнөөр,

	— Хор үгүй хэмээв. 

	Бас нэгэн удаа нэгэн шавь Зан-д одоход “Над жил бүр ертөнцийн тийн атгаг төрсөнгүй билээ. Надад залбир. Зэтгэр үл болгуулан адистидална” хэмээв. Нэгэн удаа гэвшийн амнаас “Зарлиг увдисын олон багш нар тарнийг үл мэдмүй. Мэдэвч буяны саднаас эшийг авсангүй. Бид бээр тарнийг ч мэдсэн, буяны саднаас эшийг ч сайтар авсан тул номлоё” хэмээж, нууц тарнийн увдисыг ч олонтоо өршөөсөн амуй. Гэвш Шарваба хэнд ч баясдаггүй бөгөөд тэрээр “Жаюлба-ийн сэтгэлийг хэн ч үлж үл чадах” хэмээв гэдэг. Гэвш Шарваба Жигонд суухуйд мөргөхөөр ирээд тэндээс жич харих үед буяны садан Шанром бээр үдэхэд Жаюлба-ийн амнаас,

	— Ирээдүйд Түшидад золгоё хэмээсэнд, Шанромын амнаас,

	— Бид хоёр өтөлсөн бус. Эдүгээ бас нэг үе золгоё хэмээсэн ч тэндээс золголцолгүй нөгчив гэдэг. Тэндээс,

	— Жаюлба нугууд таныг хүндлэхгүй болбоос хэрэг яригтан мундашгүй амуй за хэмээв. Хойтон нирваан болохын энэ жил Жана-ийн нөгчсөний тахилд бурмыг гараар даах чинээгээр өргөх хэрэг. Хойтонгоос бүтээх магадлалгүй. Хаах ялгахын цагт үйл үйлдэгч хадгалагч нар эдүгээ хичээгтүн. Хойно хэрэг ч үл болмуй” хэмээжээ. зуны ёсноос гарч Донпү-ийн батад агч Зундуйдоржийн нэг бат оршлыг үйлдээд “Энэ миний бат оршуулахын сүүл болой” хэмээн зарлиг болж, гаслангаас нөгчихийн зарлиг болов. 

	Бас Жаюл, Лүншод, Малдо гуравт нэгэн зэрэг суудлын эхэн болгох хийгээд Домад-д Анцанба-ийн сүмийн сайтар оршил хийгээд Дагбо Шавалин-ийн суваргын бат оршлыг өчсөнөөр, 

	— Цагийн хэмжээ шинийн тэдэнд агуу их тахил бэлтгээд залбиран үйлд. Би сууцны дээрээс бат оршлыг үйлдье хэмээн зарлиг болж хотол үзэгдэхийн газраас сүм суваргын дээр мутраас буулгасан тул түүнээс хувилгааны бие хэмээн алдаршив. Олон хүмүүн бус дор номыг номлосон хийгээд үүсгэл төгсгөлийн бат дияан лугаа төгссөн бөгөөд агуу их зөн билгийг эрхшээсэн түүгээр амьтны тусыг өнө үүр үйлдэж 64 наслаад шороо эр морин жилийн гирдиг сарын 18-нд ажрахын ёсыг үзүүлэв. 

	Ажрахын дээр нэг хэсэг ахмад бээр,

	— Бид нар ямар мэтийг үйлдэх буй хэмээн өчсөнд, 

	— Та хамгаар боох сахих нугуудыг үйлд. Надад сүсэг хийгээд бишрэлийг бясалга. Миний энэ ясыг түлэгтүн хэмээв. Түүнээс “Миний гэвш миний гэвш, лам Очирт оронд өнө хол оо” хэмээв. Түүнээс амаа зайлж орохын нэгэн занг үйлд. Үхэхүй хэмээх үгүй тул гаслан үйлдэх хэрэггүй” хэмээгээд завилж бясалгалыг үйлдээд, түүнээс Гомбажан ламыг түшиж арслан хэвтэхийн байр үйлдье хэмээн зарлиг болсноос оройгоос дээш нэгэн их уур оргисоор гараад тэргүүнээс шүүдэр бурзайсанд гаслангаас нөгчсөн ёсыг үзүүлэв. 64 насан дээрээ гирдиг сарын 18-нд нирваан болсноос хойд өдөр хүртэл огторгуйд цаглашгүй солонго гарав. 

	Хүүрийг ноён Шэйрав тэргүүтэн батад агчид бээр эзлэн үйлдэж, 2000 хуврагийн эрхээр эс болсонд Шанромба-ийн зарлигаар, “Тэр бодисадвагийн хүүрийг илжрүүлбээс муу үнэр болон үнэртсэн хамгууд тамд одохын тул хүүрийг хайлуул” хэмээсэнд шүтэж, цээжийг чулуун шөрмөсний бүрхүүлээр ороож, бөгсөн биеийг хайл хэмээн батад агчдад соёрхож хайлгажээ. утаа хаа туссанаар шарил болсон хийгээд нар зөв эргэсэн лавай, тийн ялгуугч суварга, дар эх нугууд гарав. Жадон-д 257 шарил, бясалгалч Зундуйжалцан-д 127 шарил, Манра Шоннү Юндэн-д 60 шарил, Ярлүнба Мондон-д 200 шарил, Нянбо Шонша-д нэгэн шарил есөн болон арвидав. Дашажонгү-д 300, Голголүн-ийн мөнгөн суваргад 108 шарил, жэвзүн Жамба-д 30, Лхасо Гогжа-д 30, Арва-д 15, хүүрийн атга үнсний дотор 70 шарил нугууд бүтсэнээр номхотгогдуунууд ханан үйлдсэн болой. 

	Тэр их богдод хурал 2500 төдий хурсны дотор их шавь нараас дияан төрсөн 500, буяны садан өвсөн гэрт оршигч 110 гарав. Түүний дотроос арван гурван ихэд алдаршсан нь Жэргом чэнбу, Томшэр чэнбу, Дүмбүрива чэнбу, Брүлгом чэнбу; Зан-д суугч их Брагмарба, Брагнагба чэнбу, их Мүманба, их Гэеэба, их Жарива; Дагбо-оос их Шавалинба, их Вотанба, Хам-д Их Равхаба, их Анцанба болой. 

	Бас нэг ёсонд гадаадын их найман шавь, дотоодын их найман шавь доторх сэтгэлийн дөрвөн хөвгүүн лүгээ богд Гамбоба нар болой. Гаднах их найман шавь нь Домад-ын их Анцанба, их Брагмарба, Дагбо-ийн их Шавалинба, Лхо-д их Жарива, их Гэеэба, Додлүн-д их Намбарба, их Нягамо, Зан-д их Мүманба тэргүүтэн найм болно. Дотоод их найман шавь нь их Томшэр, их Нюгрүмба-ийн урьд хойно хоёр гарсны хойтох болой. Их Брүлба, их Гүжолба, их Ба-арба, их Давашангом, Бром-ийн их Дашганба, их Жамигманба тэргүүтэн найм болой. 

	 

	Дөрвөн сэтгэлийн хөвгүүн: 

	Жасаган-ийн Жа чэнбу тэрээр Жасаган-ийн шинэ сүмийг босгов. Пан орны Чаржэ-ээс Нүвчод Найгон Харуба гурав ирсний завсарт, Занба ринбүүчи лүгээ дөрвөн хөвгүүн болгох ба таван хөвгүүн нь их богд Жэргом-ыг нэмжээ. Ихийг тоолсон арай өөр зохиол буй боловч туужийг шүтээн болгосон болой. Бас Нялбардон, Занба Барил, Лхоба Дашганба, Үрва-юншэ, Дав-ын Пагцанба, Шог-ийн Намоба, Баламба лам, Ламоба, Няндодба Баллэ, Ёрво Гэрү, Долбо Шагжшон, Юлүнба тэргүүтэн болой. 

	Түүний шавь их Жэргом бээр Ринчэнган-г барив. Их Дүмбүриба бээр Нон-д Дүнбүри-ийн хийдийг барьсан бөгөөд тэрээр Мад-ийн бодисадва Даваажалцан гэж алдаршсан болой. 

	 

	Их брүлгом Ванчүгжалцан 

	Туулай жилтэй. Их Жаюлба лугаа анханд Бром-д золгоод, хойно Малдо Сүл-д Жалдэнгийн хийд сүм сэлтийг байгуулж 76 насандаа ажрав. Энэ Мүманба нь төгс цогт Домочэ-ийн лам мөн болой. 

	Гэеэба Жанчүв-од: Дүшүл Рон-д хувилсан тул Рон багш хэмээн алдаршив. Их Жаюлба, Шарваба, Долүнба нарыг шүтээд, хойно Дүшүл-д Гэеэ-ийн орныг барив. Тэнд Бондон Даршэ хийгээд Донён тэргүүтэн ч үйлсийг тэтгэсэн болой. Их Жарива Жари-ийн хийдийг барьж бусдын тусыг агуу ихэд үйлдлээ. Их Шавалинба бээр Дагбо-д Шавалин-ийн орон шүтээн суварга сэлтийг босгосон, богд Гамбоба Хүвон-ийн лам болсон, Их Анцанба нь Домад-ын оронд Анцан-ийн сүм босгосны бат оршлыг ч хувилгаан биет бээр Жаюл-ийн сууцны дээр үйлдэв хэмээн алдаршив. 

	 

	Их Ботанба: 

	Дагбо-д мэндлэв. Жаюлба-г өнө үүрд шүтэв. Шавь нь онол төгөлдөр Санмо тэргүүтэн гарав. Их Томшэр-ийн туужийг доор номлоно. Их Ба-арба бээр Малдо-д Ба-ар-ийн сүмийг босгож амьтны тусыг агуу ихэд тэтгэв. Их Дабашангом бээр Пан оронд Дапү-ийн хийдийг барьж хамаг амьтны тусыг бүтээжээ. Их Дашганба бээр Бром-д Мондон хийдийг барьж амьтны тусыг өнө үүрд үйлдлээ. Намбарба бээр Додлүн-д Намбар-ийн хийдийг барьсан болой. Нягамоба-ийн хувилсан орон нь Додлүн. Гэвш их Додлүнба, Жаюлба, буяны садан Лхасо нугуудыг өнө үүр шүтэж олон увдисыг сонссоны тул өөрийн сэтгэл боловсроод амьтны тус их чадвартай эдлэв. Нөгөө гурван их-ийн үлгэр түүхийг үл мэдмүй. 

	 

	Богд Гамбоба

	Нялын эхэнд эцэг Бүзожалбар хийгээд эх Шоромса-ийн хөвгүүн болон шороо эм хонин жилд хувилав. 26 насандаа Дагбо Ронхар-т Марюл Лодон-г увадини хийгээд Шавалинба-г багш болгон өчиж, тойн болоод нэрийг Лодойдаг хэмээн нэрийдэв. Түүнээс Жаюлба, Шавалинба, Жа Ёндаг, гэвш Дэва, Нюгрүмба чэнбу, Жажаг ригон хаба нугуудаас зарлиг увдистны увдисыг хоцролгүй сонсжээ. Бүтээлийг үйлдэхүй таалснаас, өвөг эцгийн барьсан Сэрха хэмээх орон шүтээнд байшинг бариад, эцгийн тариаланг өглөгийн эзэн болгож бүтээлийг үйлдсэн цагт нэгэн өдөр уйтгар сэргээхээр өөд болохдоо, гурван гуйланчаас гэтэлгэгч Мялын алдрыг сонссоноор, сүсэглэхийн шалтгаан болж, эцгийн тариаланг алтнаас худалджээ. Зарлиг увдисын лам нарыг дагах болоод гэтэлгэгч Мялын нүдний өмнө ирж, Нароба-ийн зургаан ном тэргүүтэн гүн увдисуудыг сэтгэлдээ бясалган авч алс хязгаарын аглаг орнуудад суугаад, хойно Даглха Гамбо-г барьж, амьтны тусыг тэтгэсэн тул зарлиг увдис ба махамудра-ийн хоёр мөрөн нийлэлдсэн гэж алдаршив. Түүнд мэргэн бөгөөд шидтэн олон шавь гарсан болой. 

	 

	Жаюл-ийн орон ширээний эрэмбэ зэрэг: 

	Ёгийн эрхт Жана-г Нюгрүмд өөд болсны хойно Ло-д Найдан-ийн хөвгүүн Шоннүмонлам бээр орон ширээг есөн жил тэтгэв. Түүний хойно онол төгөлдөр Динбоба нь Нүв Чойвар-д могой жил хувилсан. Орон ширээг гурван жил үйлдээд тусгаар суув. 

	Түүнээс Найдан Монламлодой бээр 18 сар орон ширээг тэтгэж ажрав. 

	Жич дахин Динбоба бээр зургаан жил тэтгэсэн бөгөөд нийтдээ есөн жил орон ширээг тэтгэсэн бөлгөө. 78 насан дээрээ нирваан болов. 

	Түүнээс Занба ринбүүчи ирж орон ширээг тэтгэв. Жаюл-д Их хувилгаан биетийн хойно буяны садан бичин жилтэй Жа бээр орон ширээг таван жил тэтгэсэн бөлгөө. 64 насан дээрээ Ман сарын 28-нд ажрав. 

	Түүнээс Нүвчод орны нохой жилтэй Шоннүжалцан орон ширээг 24 жил тэтгээд, Лүншодын адагт Таваха-ийн хийдийг бариад, 86 насандаа илт бодийн75 сарын 28-ны өдөр ажрав. 

	Түүнээс найман жил орон ширээ сул байсны хойно Ло-д Занба ринбүүчийн хойно Ланлүнба ринбүүчи суугаад Малдо-ийн адагт хуримын суудлын эхнээс Жаюл-д залав. 

	Түүнээс Ло Жаюл-ийн орон ширээ хамтдах заншилтай болсон болой. 

	 

	Занба ринбүүчи: 

	Зан-ийн Нүв голын Рон-д эцэг Алала хэмээх нэгэн их тарнич хийгээд эх Ралжагса Жаммэ хэмээхийн хөвгүүн болон төржээ. Жаюлба-г хоёр нас насалсны гал могой жилд хувилав. Ах дүү гурвын их нь болой. Эртний авьяасаар аяганд гурил ус хийж нүдээ анин үйлдсэнээр, эцэг бээр түүнийг авснаар уйлсныг ч санамуй. Нялхын цагт үзэгдэх зоригдох хамаг бодост зэрэглээ мэтийн үзэгдэл болсон нь урьдын бясалгалын залгамж мөн асныг таньсан үгүй. Тэр цагт, 

	— Жана эцэг хөвгүүн мэт уулзалдваас мөнхүү энэ насанд үйлийг үйлдсэн болъюу хэмээсэнд, Ланлүнба бээр,

	— Багшийн айлтгал хийгээд бясалгал үүнээс хэтрэхийн ором үгүй бөгөөс багш Бхажа мэт мөнхүү энэ насанд ухааныг баригчийн оронд ажрахгүй буюу юун хэмээснээр,

	— Тийм болой хэмээв. 

	Тэр цагт тарнич мэтэд авшгийг өчсөнөөр, урьдын зэрэглээ мэтийн тэр үзэгдэл арилж одов. Сэтгэлийн таалалд “Тэр зэтгэр асан буюу. Авшиг өгснөөр зэтгэр арилав” хэмээн бодогдов. 

	Бас нялхын цагт эх дагинас бээр огторгуй дүүрэн нүүрээ үзэгдээд, ялангуяа эх дагина Бадрангуй эх хөх хувцад өмссөн нэгэн маш их аймшигт бээр нэгэн үлэмж хэтэрхий гэрэлт эрдэнийн илдийг гарт нь өгснөөр, түүнийг барьж огторгуйд одож тулах болсон тул “Нэгэн бэлгэ чанарт лам бээр удирдах хэрэгтэй амуу” хэмээн санав. 

	Түүнээс арван гурав дөрвөн насны хэрд тарни ба бэлгэ чанарыг сонсоход “Үүнийг эс үйлдэв хэмээх үгүй” байв. Лам хэлмэрч, Ог хэлмэрч, Нян хэлмэрч, Бари хэлмэрч, Ра хэлмэрч, Зан Хабочэ тавд шүтсэн бөлгөө. Зан-аас судар Аламгара (Додэжан) сонссоноор бүрнээр болгоов. “Нэгээс бус эс сонсов” хэмээж эргэлзсэн тул хошоод сонссонд, анхны түүнээс илүү эс боллоо. Махамаяа-г өчсөнөөр хамаг үг утга нь сэтгэлд багтаад нэгэн шүлэгт “Энэ юу вэ” хэмээх болсноор, хойно Нял Чүнба ламаас сонссоноор бусад нь адилхан болоод тэр ганцхан шүлгийг “Энэтхэг бичигт үгүй” хэмээн зарлиг болж эс номлосон тул “Би нэгэн билигт мөн буюу” хэмээх болов гэдэг. «Мөн чанарыг хураасан»-ы нэгэн тайлбарыг үзэн ажигласнаар, түүнийггүн өгүүлэгдэхүүнд сүсэглэсэн тул өдий төдий хоногт огторгуйд тийнхүү арилсан мэтийн үзэгдэл болж үл бясалгах болсонд огторгуйгаас “Номын чанарын гийсэн гэрлийг оносноос номуудыг хоцролгүй мэдэх болюу” хэмээх нэгэн дуун гарав. Дээд цээжийг тэлсний чилээнд үсээ шанхалсан нэгэн цагаан хүмүүн бээр бөөрөнхий бумбаас рашааныг хийснээр өөрийн доторх бүгд дүүрсний үзэгдэл ургаснаар тэр чилээ үгүй болов. 

	Ёр-ийн адагт суух цагт, гэтэлгэгч Дагмадигма хэмээх хамаг бие яршсан нэгэн авшиг өгснөөр арилсан болой. Түүнээс сэтгэлийн таалалд “Энэтхэгт одож нэгэн мэргэн бандидаг шүтсүү” хэмээн санаж эрснээр, Динри-д Дамба лугаа уулзсаны тул, Дамбыг боссон лугаа тохиолдсоноор хотол хүмүүн бээр их буянт ламыг боссон лугаа тушаалдав хэмээлдэв. Тэндээс тэр лам бээр нэгэн хар цээживчийг эвхэж гэвшийн тэргүүн дээр тавив. Их бодийн нэгэн загалыг гарт авав. Нэгэн сайн бэлгэт навчны цэцгийг усанд орхиулав. Нэгэн чулууг дорно зүгт хаясны тул тэнд суусан нэгэн егүзэр “Энэ хүнд сайн горь буй” хэмээв. “Тэр ямар мэт болой” гэснээр, үсийг оройд тавсан тэр тэнгэр хүн хоёр зүйлээр өргөгдөх нэгэн болмуй. Их бодийн загалыг гарт өгсөн тэр шашны нэгэн эзэн болох амуу. Цэцгийг сувгийн усанд орхиулсан тэр таван хүслийн эрдэмд үл тачаан тэвчсэн хэмээмүү. Дорно зүгт чулуу хаясан тэр үүнээс дорно зүгт одсоноор нэгэн сайн лам лугаа уулзаад ирмүй за хэмээх дохио болой” хэмээв гэдэг. Хойно Ло-д суусанд тэдгээр адилхан болов хэмээв. 

	Тэндээс Балбын оронд зуд их хэмээснээр хойшоо буцаж Жидшод-д ирснээр “Бэлгэ чанарт энэ хотол нөхөд зарлиг увдист хараасанд би бээр хилэнц хураахыг үл үзэх. Ёр-ийн адагт Хару-ийн шавь Нүвгом хэмээх нэгэнд зарлиг увдисыг өчсүү” гэж одов. 

	Буяны садан Чойцава гэж алдаршсан бээр ном булаалдахыг туурвих болой хэмээж нэгэн сайн чухал хүндлэлийг үйлдээд, 

	— Үүнээс сайн хүндлэл зохих байсан бөлгөө. Эс олдов. Нэгэн увдисыг айлтгасуу хэмээснээр, 

	— Тийн бөгөөс хэн бээр туслахыг үл мэдмүй хэмээж мөрийн зэргийг хөтлөв. Эцэг ах дүү нэгэн худалдагч бээр хүнс хэрэгтэн хамгийг би бээр өгье хэмээснээс хүнс хэрэгтнийг тэрээр өгөх амуу. Ерва-д бүтээл үйлдье хэмээсэн тэр цагт их Жаюлба нь Бром Пүчүн-д номыг номлож суусанд хүмүүн нүгүүд өгүүлрүүн,

	— Олон номыг үл мэдмүй. Лам бээр адистидалсан нэгэн мөн хэмээсэнд “Лам бээр адисалсан лугаа ном үл мэдэх хоёр харшлах болой. Их хөлгөн нууц тарни нь ламын адислалыг мөр болгон үйлддэг бөлгөө. Их гайхамшиг. Эдүгээ гэгээн лүгээ золгож, түүний номуудыг нэжгээд хошоод сайнаар мэдэх болмуу” хэмээн санаж золгохоор ирэв. Хүлэг сайн хар морь хийгээд нэгэн лан алтаар бэлэг болгож, нүүрийг үзсэн төдийхнөөр нулимсаа асгарахын сүсэг төрж, чуулганы нэгэн номыг сонссоноор “Урьдын сэтгэлд буй лугаа хойтос харшилсан амуу. Эдүгээ сэтгэлийн тааллыг нягтлан шийдэх хэрэгтэй авч, буяны садан үүний эд эдлэл хязгааргүй дэлгэрч байгаагаар нягтлан шийдэж ирэх болов уу даа” хэмээж сэтгэлээ муудуулав. 

	Нэгэн өдөр гэвшийн нүдний нитэд ирж номын асуулгыг үйлдсэнд багш бээр,

	— Бясалгасан нь тун мөн буюу хэмээв. 

	— Үлэмжид бясалгасангүй амуу хэмээснээр, 

	— Тэр асуулгад харгалзваас ямагт нэгнийг бясалгасан шиг хэмээв. 

	Тэндээс сарын хагасын төдий хүрсэнд урьдын зэрэглээ мэт тэр ургав. “Миний урьд төрлийн бясалгалын сүүлийг Жаюлба-аас бусад нь илт эс мэдэв” хэмээн зарлиг болж, урьдах лам нугуудад сэтгэл гансрав гэдэг. Тэндээс Жаюл-д дагаж ажрав. Хурлын номыг нэгэн хэсэг сонссоноор ч хамаг дамжиг нэгэн зэрэг тасрав. Нэгэн удаа асуулга өчсөнөөр ч олон дамжиг тасрах болов. Нэгэн удаа нойрсох байшинд ажирснаар, нойрслын хашлагт найман гарт дар эх оршиж амуу. Түр зуур болсонд Их гэвш өөрөө болов. Энэ мэт нэгэн үзэгдэл ахуйд өчсөнөөр, багшийн өөрийн арилсан үзэгдэл мөн хэмээв. 

	Бас нэгэн удаа Их гэвшийг эрхэн Гүргүл-ийн нигуурт үзэв. Тэндээс их гэвшийн амнаас,

	— Раадэн дахь дээд доод егүзэр бүхэн Жана-д номыг дэрэнд хүргэсэн буюу. Түүнчлэн би ч багшид номыг хүргэх мөн хэмээн айлдаж хамаг номыг дэрэнд хүргэв. Цай бурам өргөж номын олон асуулгыг мухардтал зохиох болой. 

	Нэгэн удаа огторгуйгаас Жана ринбүүчи ирээд дөрвөн үгт нэгэн номыг ч номлов. Нэгэн удаа “Жана-ийн орон ширээ Ло хийдийг үзье” хэмээн ирснээр, Нанраган-аас доош Лавай хүзүүт эх дагина олон угтаж ирэв. Нанраган-д Жана буюу хэмээх нэгэн өвгөн суусанд гүйцэд нэгэн бадгийг өргөөд эргэв. Тэндээс Жаюл-д өөд болох цагт гэвш Жаюл-д,

	— Бумханма түүний сахиусанд үзэгдэв хэмээн өчсөнөөр, 

	— Цогт охин тэнгэрийн нөхөр мөн хэмээн айлдав гэдэг. Нэгэн авшгийг айлтгаснаар,

	— Жа багш та хоёрт үйлдсүгэй хэмээн зарлиг болж авшгийг өршөөснөөр, Жадон бээр Азали-д үзэв. Занба ринбүүчид дөрвөн аймаг үндэсний утга байтугай үг нь өөрөө барагдашгүй сэтгэлд оров. Бас олон ядмын нигуурыг үзсэн ба эрхлэн номын чанарын үнэнийг илт болов. Ламын хүндлэл ч Дагбо хийгээд Э тэргүүтэнд өргөгдөж, наяад боть ном, найман настай нэгэн нялхын даах чинээт нэгэн алт, 27 морь, мах цэмбэ тэргүүтэн цаглашгүй өргөв. Өөрт хэрэглэх сэтгэл үгүйн тулд өвлийн эхэнд өргөл үйлдсээр өвлийн адагт хүнс тасрах ч болов. Номыг айлдах бүрд наад зах нь цэн хагас алт өргөмүү. 

	Тэндээс Э Даг-т одох замд Жаюл өөрийн нөгчихийг мэдэж багшид “Энэ жилийн намар юунд ч торолгүй нааш ажиртугай” хэмээн илгээсэн элч хүмүүн бээр чадал үгүй нөгчихийн өмнө эс золгов. Тэр цагт Төвөдийн хамаг орныг хийгээр автахад тэр өөрөө эс автсаныг зүүдлэв. Бас нэгэн удаа Жаюлба-ийн Энэтхэгийн нэгэн номт дээл огторгуйгаас түүний өөрийн гарт ирснийг зүүдлэв. Тэр цагийн алдад Их гэвшид нөгчихийн үзэгдэл болов гэдэг. 

	Тэндээс Лоба нугуудын орон ширээг эзлэв. 61 хүрсэнд огторгуйгаас шидэмсний төдий нэгэн цагаан гэрэл нэгэн унжсаар ирэх түүнд авираад Түшидад ир хэмээх нэгэн болсноор Түшидад ажрахыг санасанд нойрноос сэрсэн тэргүүтэн нөгчихийн олон бэлгэс болсноор, эрхэн цагаан дар эхийн хүрдэнд орж нас уртдахын үйлсийг үйлдсэнээр насан маш уртдаж эрхэн цагаан дар эхийн нигуурыг үзэв. Цогт Махгалын баруун мутар дахь тонгорог тод үгүй төдий нэгний нүүрийг үзэв. 

	Ланлүнба бээр багшид,

	— Зуурдад махамудра-ийн шидийг олж болох уу? хэмээн өчсөнөөр, 

	— Олж болох хэмээн айлдав. 

	Тэндээс бие өчүүхэн чилсэнд донба Ерин бээр,

	— Бие амар уу? хэмээн өчсөнөөр, 

	— Чилээрхэв гэв. 

	— Бясалгал арвидаж байна уу? хэмээн өчсөнөөр, 

	— Хамаг нисваанис туулайн эвэр мэт болой. Бясалгалд үл арвидах хэмээх юмгүй хэмээн айлдав. 

	— Тэндээс тэвчихүй арилахуй нэгэн үйлдсэний хойно Динбоба-г дуудаж, 

	— Үзүүлэгч Жана эцэг хөвгүүний энэ ном маш их гайхамшигтай. Өөрийн мөн чанарт бурхан болох шалтгаан үгүй нэгэнд буяны элдэв зүйл аргаар бурхан болохын элдэв аргыг айлдсан энэ их гайхамшиг. Надад ч чуулган хураах тэр нэгэн тустай болов хэмээн айлтгасанд, Динбоба-ийн амнаас,

	— Зарлигийн ач их хэмээн айлдав гэдэг. Ланлүнба дэргэд нь ирж, 

	— Туслагч нэгэн буй буюу хэмээн өчсөнөөр, 

	— Би бээр орчлонг эс үзэв, гаслангаас нөгчихийг эс үзэв. Энэ бүгдийг номын биед үзэв хэмээн айлдав. 

	— Тэр бясалгал эртнээс буй буюу хэмээн өчсөнөөр,

	— Үдэш өглөө тодорхойёо үзсэн мөн хэмээн айлдав. 

	Түүний шүтээн ариун явдалт увш, нэр нь Намхайдорж, их Жаюлба-г 14 жил шүтэв. Хожим ч Ло-ийн орон ширээнээ 15 жил сууж, 85 насандаа төмөр эм могой жилийн дөрөвдүгээр сарын шинийн 8-нд Ло-д нөгчив. Жар далын төдий шавь болсонд онол төгссөн Динбоба тэргүүтэн энэ насыг оюунаар тавьсан арван дөрвөн егүзэр гарав. Гэвш Гар, Ланлүнба, Сэ егүзэр, Ёрво-ийн их бясалгалч багш дөрөв нь Занба-ийн дөрвөн хөвгүүн хэмээн алдаршив. Ловон Гомба нь Бэ Санжай Гомба-ийн авга мөн болой. 

	 

	Ланлүнба ринбүүчи 

	Түүний шавь Ланлүнба ринбүүчи нь Додлүнба-ийн Гара-д эцэг Нүв Доржзандаг, эх Уйгарын (Монгол) авхай Гонмо хоёрт гурван хөвгүүн заяасны их хөвгүүн нь болон эм усан туулай жилд төрөв. Энэ жилд лам Шан ч төрөв. Нялхын цагт энэ насанд шунал урваад үйлийн үрд итгэмжлэгч, орчлонгоос сэтгэлээ гарсан, амьтанд их нигүүлсэхүй нүгүүд өөрөө төрөх болов. 18 нас хүрсэнд Нягамо-ийн дэргэд одож, нүүрийг үзсэн төдийхнөөр сүсэг бишрэл төрөв. Увшийн санваар аваад, долоон жилд мөрийн зэргийн хөтөлбөр нэг дуустал судалснаар, “Ямар мэт дурласаар оюундаа тээж болох болов” хэмээн айлдав. Тэндээс тойн болохын хэрэглэх юм авахаар орондоо одов. Сэтгэлдээ Бацав лозава бээр увадини болгон гэцэл болсугай хэмээн санаж байхад, нэгэн өдөр хажуугийн уулнаас нэгэн дуун гарч “Эдүгээ Бацав лозава нь Ерва Бонха-д суунам хэмээх нэг дуу гарснаар, түүнд ажирч Бацав бээр увадини, Нэүсүрба-ийн шавь Чойжибадма бээр багш болгож, гэцлийн санваар авч нэрийг Зундуйшоннү хэмээн нэрийдэв. 25 насандаа увадини нь Их Жаюл хийгээд үйлийн багш нь гэвш Чава, нууцын багш нь жэвзүн Чойчог бээр болгож аяга тахимлаг болов. Тэндээс Нягома-ийн нэгэн номчид винайг сонсгохын дашрамд төвөггүй мэдэв. 48 насанд Нягамо нөгчсөн тул сэтгэл дагнан гуньхрав. Нэгэн шөнийн зүүдэнд Нягамо лугаа золгож залбирснаар, би бээр чамайг Сугавадид хүргэсүгэй хэмээн айлдаж гараас барьж одлоо. Тэнд хүрэхэд мөн чанарын эх ёгини цаглашгүй суусан үзэгдэн, тэр бүхэн лүгээ ном олон үгсийг зөвлөлдөөд нааш ирэхийн үзэгдэл болов. Нойрноос сэрсэнд өвөрчлөнгүйн агаарт алгуур тогтуун болж амуу. Тэндээс «Төв үзэлд орохуй»-г үзсэнээр хоёр үнэний үг утгасыг хоцролгүй сэтгэлд төрөв. Тэр цагт зэрэглээ хийгээд сарны гэрэл мэтийн үзэгдэл ч болов хэмээн айлдав. 

	Тэндээс Жаюлба-ийн шавь Дашганба-ийн дэргэд ажирч найман жил шүтэв. Зүүдэндээ түүнд нэгэн авшгийг айлтгаснаар, нэгэн улаан мах өршөөснийг зооглосноор самадийн агаарт дагт тогтох болов. Бас зүүдэнд түүний дэргэд ажирч, дэрэнд нь нэгэн хумх байсныг тэргүүн дээрээ тавьсугай хэмээх цагт, хоосон чанарын агаарт ашид туж болов. Тэнд суух цагт дар эх бөгсөн бие нь тод үгүй нэгний нүүрийг үзэв. Түүнд Нягамоба хийгээд Дашганба хоёр нь урьд сэтгэл үүсгэхүй түүнд хашиж хумин үзэгдэх тул Од Жовогийн газарт дээдэх сэтгэлийн үүсгэлийг сонсохоор ажрав. Доош замд Ло-д Занба ринбүүчийн нүүрийг үзэхээр хүрч нүүрийг үзсэн төдийхнөөр сүсэг бишрэл нийт бус төрөв. Гэвш Занба-ийн ном номлохын үзэгдэлд бэлгэ чанар лугаа төгссөн нэгэн лам хийгээд урьд буяныг хураасан шавь түшиг лүгээ төгссөн нэгний бэлгэ дэмбэрлээр цугласанд шүтэж бурхны гараар хийсэн мэт нэгэн буй бөлгөө. Тэр зарлиг увдисын үндсэн үүнд буй хэмээн айлдсаны үзэгдлээр “Энэ бүгдийг лавлаж шийдэлгүй үхвээс л аяа” хэмээн санав. Тэндээс Ерин хэмээх багш бээр намайг сэтгэлд янаглан байхын тул чи бээр нэгэн удаа доош ажраад, Дашганба-д илгээгтүн хэмээж Гэвш Лоба үүнд сүсэглэх болсон тул түүнд одсугай хэмээж, Ло-д ажирснаар Занба-ийн амнаас “Эрхэн багшид нэгэн зэтгэр болохын тул бясалгал хий” хэмээн айлтгасанд Сэважан-д бясалгалыг нэг хоёр жил үйлдэв. 

	Төв эх үзлийн хамаг дамжиг болсон нугуудыг бичигт бичиж Ло-д ринбүүчи лүгээ золгохоор ажрахуйд “Эрхэн багшийн зэтгэр сайтар арилав” хэмээн айлдаж, хумхыг тэргүүн дээр тавьж адистидлав. Мөрийн зэргийг хөтөлсөнд ямарчлан сэтгэлд төрөв. 

	Нэгэн удаа Раднаа-ийн бие эс амарсанд Ланлүнба бээр нэгэн номыг арилгаснаар бие амаргүй тэр нь арилж одов хэмээснээр бөгөөс багш шавь нэгэн төмөр бөмбөг76 болсны утга болой. 

	Нэгэн шөнийн зүүдэнд нэгэн ном айлтгасанд ямар ном хэрэгтэй хэмээн айлдав. Нэгэн авшгийг айлтгамуу хэмээснээр Раднаа бээр Ланлүнба-ийн хөлөөс барьж дугтарснаар ам хамраас олон буртаг бузар гадагш гарчээ. Нойрсох орондоо хэвтсээр гурвантаа долгисох болов. Нойрноос сэрэхүй лүгээ өвөрчлөн үгүйн агаарт нам одох нэгэн болов хэмээн айлдав. 

	Тэндээс Занба Раднаа-г 15 жилийн төдий шүтээд Раднаа нөгчиж Ло-ийн эх үзүүр дээр хүүрийг хайлахад, хоёр зүрх гарч түүний их нь Ланлүнба-ийн гарт ирсэн тул сэтгэлдээ “Орныг эхлэгч би болох буй” хэмээж сэтгэлийн зовуурь өчүүхэн болов хэмээн айлдав. 

	Тэндээс тойн хийгээд Сэ егүзэр хийгээд Ланлүнба гурвуулаа нөхцөж ажрав. Нанраган-д нэгэн хүмүүн лүгээ уулзсанаар,

	— Та явах буюу хэмээв. 

	— Явах бөлгөө хэмээн айлтгаж эрдэмтэн хэмээн эс мэдэгдэв. Тэндээс Дашган-д ажирснаар тэнд Санжай Нягчүн хэмээх нэгэн мэргэн номч ажгуу. Түүний хамаг хувраг бээр сэтгэлийг хөнөөснөөр, энд сууж болохгүй хэмээж, Данмолүн-д суух цагт бясалгалч Зансэн хэмээгчид зүүдийг бэлгэдүүлснээр тэр өгүүлрүүн,

	— Дээрх аргын мөрийг бяцхан бясалгасан буюу хэмээн огторгуйгаас нэгэн дуун гарч, уг нь хааш хэрэг болбоос үрс нь хааш хэрэг гарахуйд таалмуу хэмээх нэгэн болов хэмээв. Хойно Санжай Гомба бээр,

	— Тийм асан буюу хэмээн өчсөнөөр, 

	— Би бээр Занба Раднаа лугаа уулзахаас урьд аргын мөрийг нэжгээд бяцхан бясалгасан. Хожим огоот бясалгасан үгүй хэмээн айлдав. Нэгэн шөнийн зүүдэнд үүнийг Нароба-аас саасан буй уугтун хэмээж мэлмийсэн цагаан айраг болсон түүнийг зооглосноор сүү болсныг зүүдлэв. “Нэгэн үед би бээр эдүгээ энэ үзэгдлийг мандлын бурхны чуулган дуртан алагласан түүнийг үзэх болов” хэмээн айлдав. 

	Тэндээс Жаюл-д чилээрхсэнд Санжай Гомба дэргэд хажууханд байсанд,

	— Бусад хүмүүн үзэв үү хэмээн айлдахад, 

	— Хөвгүүн надад нэгэн эрдмээс бус үл үзэгдэнэ хэмээн айлтгав гэдэг. 

	— Нэгэн эрдэм аль буй гэсэнд,

	— Гэгээрсэн эрдэм үзэгдмүү хэмээв. Эмч өгүүлэгтүн. Би Жэмэдшан Гомба-г ч засав. Лам Вүсэ-г ч засахуйд, Вүсэ нойрмоглохуй адил үзэгдсэнд сүсэглэх эс болов. Жэмэдшан Гомба нь сайхан сэргэсээр байсны тул түүнд сүсэглэхүй болов. Жэмэдшан Гомба Энэтхэгт нэгэн удаа төрөл авах хэмээх яриа болсонд, Ланлүнба-ийн амнаас “Жэмэдшан Гомба төрлийг авах бөлгөө. Би төрөл үл авах үзэгдэнэ” хэмээн айлдав. 

	Тэндээс 71 насандаа усан эм үхэр жилийн Малво одны сарын 14-нд нөгчив. Энэ жилд Вүсэ хийгээд лам Шан ч нөгчив. Ланлүнба бээр Ло-ийн орон ширээнээ 12 жил, Ло Жаюл-ийг хавсарч зургаан жилтэй нийт 18 жил орон ширээг эзлэв. Жил ээлжлэн орлох заншил хууль ч түүнээс болсон амуу. Тэрээр хурлыг тэтгэх цагт Ло Жаюл-д 300 төдий хувраг цугласан үзэгдэв. 

	 

	Сэ егүзэр: 

	Түүний хойно буяны садан Сэ егүзэрийн төрсөн орон нь Ёнрү-ийн голд эцэг Марца Шэйдор хийгээд эх Жэмо-Одсэр хоёрын хөвгүүн болон төрөв. Дөрвөн нас хүрээд бичих уншихыг сурав. Зургаан насандаа Намасангади сэтгэлд оров. Долоо найм хүрэх цагт айл балгадын гүрэм уншлага зохиов. Есөн насандаа лам Сэгом хэмээхэд ном айлтгажээ. Тэр цагт шөнө нэгнээ азар ирж санскритын олон хэлийг номлоход хэлийг нь эс мэдэв. Тэр Нагабодхи-ийн дохионы ном номлосон болой хэмээн айлдав. Арван гурав дөрөв хүрсэн цагт аливаа хөвгүүнгүй айлд ажирч зуугаад тарнийн номыг зохиосноор хөвгүүнтэй болов. Тэндээс тахилын нэгэн орны ринбүүчийн дэргэд Ло-д хүргэхийг айлтгаж Ло-д ажрав. Занба ринбүүчи лүгээ уулзаад 20 насандаа тойн болж нэрийг Содномжалцан хэмээн нэрийдэв. Номыг ямарчлан таалах болсноор, ринбүүчийн амнаас “Миний егүзэр мөн” хэмээн айлдав гэдэг. 

	Раднаа нөгчиж ринбүүчи Ланлүнба-ийн дэргэд ажрав. Онолын зүйл цаглашгүй сэтгэлд төрөв. Гарма хаданд суух цагт дар эхийн нүүрийг үзэв. Данмолүн-д манзуширын гэгээн болгомол алт адил нэгний нүүрийг үзэв. Бас нэгэн шөнийн зүүдэнд дээр доор арван зүг бүгдэд нэгэн тоосны дээр тоосны чинээ бурхан суусныг үзэв. Донбаба-ийн амнаас “Гурван цагийн бурхдаас түүний нүүрийг эс үзэв хэмээх үгүй амуй” хэмээн айлдаж баясав. 46 насандаа увадини нь Гаваа Дарсэн, багш нь Балчэн Доржшоннү, нууцын багш нь гэвш Шоннү-ринчэн гурваар болгож, аяга тахимлаг болов. Би бээр дуун шалгадаг үүнийг сургууль үгүйгээр мэдэв. Нэгэн бандиддагаас нөгчсөн буюу юун хэмээн санамуй. Надад барилдлагын мөрийн бэлгэ нугууд бүрнээ буйн тул ринбүүчи Ланлүнба амнаас “Миний бясалгалч энэ мэт нь Замбуутивд үгүй. Хүний оюунд багтахгүй” хэмээн айлдав. Ланлүн-д суух цагт хур эс орсонд үнэний адистид зохиосноор их хур оржээ. Жич аль үйл үйлдэвч эрхийг олсон буюу хэмээн айлдав. Тангарагтны гурван зохиолтын бүтээл болох цагт зүүдэнд бурхны орны цаглашгүй байдлыг үзэх үзэгдэл болов. Ринбүүчи Ланлүнба нөгчихийн цагт урагшид эс төрсөн бясалгал төрөв. Лхаст тахихуйд ажирсан цагт нэгэн эр ганц хүний тэргүүнд Аминдиваа суусныг үзэв. Эрхэн Шагжамуни бээр номыг номлосонд ч алдаршив. 

	Нэгэн шөнийн зүүдэнд Нагаржуна багш ирж Замбуутивийн амьтан нугуудад ном номлогч нэгэн болов хэмээн айлдав. Ланлүн-д суух цагт тэр өөрөө бодисадва Огторгуйн зүрхэн хэмээхэд төрөв. Тэрээр дөрвөн махбодод хувилж цаглашгүй амьтанд номыг үзүүлэв. Огторгуй дөрвөн махбодод номын төвийн бэлгэ билигт онов. Толь мэт бэлгэ билигт онох нэгэн болов. Динбоба-д тэр онолоо айлтгасанд хүзүүнээс барьж үнсээд “Тэр онолоос өндөр их хэрэггүй” хэмээн айлдаж баясав. 

	Өчүүхэн Зинвү-д суух цагт зүүдэнд ертөнцийн орон Тунгалаг гэрэлт хэмээхэд түүнчлэн ирсэн Хиргүй огторгуйн гэрэл бурхан болохын үзэгдэл болов хэмээн айлдав. Гаслангаас нөгчихийн өмнө “Миний эрхэнд үйлдвээс, эрдэнэ эцэг хөвгүүний адистидаар буяны барилдлага шамдал хичээлийг үйлдэх хэрэггүйгээр төрөв. Сансар нирваан хоёрын аюул лугаа хагацан, надад барилдаж учрагсад муу заяанд одох хэмээх үгүй. Надад залбирал тавихад би ч адистидлах буюу” хэмээн айлдав. Энэ биеийг тавихын уг үгүйеэ илбийн биед одсугай. Тавихын нэгэн уг болоод амь нөгчсөн даруйд илбэ мэтийн биед босон явсугай” хэмээн айлдаж зуурдад дээдийн шидийг олжээ. Нөгчсөнөөс огторгуйд солонгоор дүүрсэн, хүүрт шарил гарсан, хэл нь түлэгдээгүй гарсан тэргүүтэн ялгамжит олон бэлгэс гарав. Тэрээр ринбүүчи Ланлүнба-г даган өнө үүрд оршиж, тахилын ламд ч зарим нэгэн жил болжээ. Түүний хойно Ло Жаюл-ийн орон ширээг есөн жил эзлэв. Хожим жалгын эхэнд Жипү хийдийг барьж үйлсийг тэтгэв. Дамжлагын залбиралд нь Ланлүнба-ийн хойно Санжай Гомба-г зохиосон нь ойрын үндсэн мөн болой. 

	 

	Санжай Гомба 

	Түүний хойно Санжай Гомба-ийн орон нь Шүн-ийн Нэүдонба. Уг овог нь Вэ-ийн доторх хэсэг Цансэ-цава. Эцэг Вэ-ийн Нүдээр үзэгч (Жанрайсиг) хийгээд эх Жиса Жайчүн хоёрт гурван хөвгүүн болсны дундах болж төмөр эр луу жилд төрөв. Түүний хойно төмөр могойд Занба Жалсрай төрсөн болой. Нялхын цагаас эчнээ далд болсон олныг мэдэх тодорхой үзэгдэл хийгээд үзэгдэл алдаршил бүгдээр огторгуй мэт өвөрчлөн үгүйд намаар одох болов хэмээн айлдав. Бас нялхын цагт бясалгалын нэгэн гүр дууллыг цэнгүүлэн татсанд тэр даруй амгалан хоосны амсалга төрсөөр үүр өнөд орших болов. Хожим тэр дууг хэзээ татан татахад амгалан хоосон нэгэнд очих болов хэмээн айлдав. Тэр үед зүүдэнд нэгэн их орон үзэгдсэний төв дунд их Санжайзундуй хэмээх маш нэгэн их хөрөг буйн дэргэд ажирч залбирсныг зүүдлэв. Хойно болсонд Ланлүн орны хэлбэр нь Вүрү77 мэт байснаар их Санжайзундуй ринбүүчи нь Раднаа Ланлүнба лугаа уулзахуйд өчсөн амуу хэмээн айлдав. 

	13 насанд Сантог хийдэд суусан авга Занба-ийн дөрвөн хөвгүүний нэг гэвш Гомба лугаа золгов. Тэрээр Их нигүүлсэгчийн нэгэн урилгын эшийг өршөөж “Үүнд нэгэн их бясалгал ирэх амуу” хэмээн айлдав. 14 насандаа Бран Рамочэ-д Балди Жосрай-г увадини болгож, Занба-ийн дөрвөн хөвгүүний нэг өрөөсөн гэвш Гар-ыг багш болгож гэцлийн санваар авч нэрийг Доржшоннү хэмээн нэрийдэв. 

	Винай сонсож суух цагт “Ланлүнба Данмолүн-д суунам” хэмээснээр гэгээнийг үзэхийн төдийхнөөр биеийн шар үс хөдлөөд, нүднээс нулимс гарахын төдий сүсэг бишрэл төрөв. Жа-ийн ном хоёр үнэний номыг нэгэн хувьд сонссоноор ч сүслэх болов. “Үйл барилдсан нэгэн мэт” хэмээн айлдав. Тэндээс увадини хийгээд номч ловон Нян хэмээгчээс винайг сонссонд “Сэтгэл ямагт ринбүүчи-д одох болов” хэмээн зарлиг болсон болой. 

	18 насандаа ринбүүчи Ланлүнба-ийн газарт ажирч тэнд нэгэн жил болж ялгамжит самади төрснийг сэтгэлийн төвд тавьж тэтгэв. Ринбүүчи лүгээ золгосон ч авга Гомба-ийн чилээнд боол болж туслахаар орондоо ажраад хоёр жил эс гарав. Ринбүүчийг нийт 14 жил хүртэл шүтээд увдисуудыг бүрэн олов. Нэгэн шөнийн зүүдэнд нэгэн өчүүхэн хаалга сул амуу. Хаалга өөрөө нээгдэхэд үзсэнээр цаглашгүй бурхны орныг үзэж сэтгэлийн онол үүд сөхсөн мэт болов. Тэр цагт нэгэн шөнөд онолыг гурвантаа өргөсөнд ринбүүчи Ланлүнба-ийн амнаас “Лам над лугаа уулзсан чиний буян их. Шавь чам лугаа уулзсан миний буян их. Над лугаа эс уулзваас чамд галзуурах нэгнээс өөр үгүй. Ах дүү ринбүүчи гурвын цагт ч чамд ном төрсөн энэ мэт гарсангүй” хэмээн айлдаж баяссан зарлиг эшийг ч өршөөв. Бас зүүдэнд эрхэн ёгини эхийн гэгээнийг үзээд эрхэн эхийн бхага-аар дээш орж зүрхэнд хүрэх цагт амгалан хоосны самадид намаар болов. Нэгэн удаа зүүдэнд Эгазади-г саран дэвсгэр түшлэг үйлдэж дорно өрнө дор ажрах нэгнийг үзэв. Бас гэвш Гонбаба-ийн гэгээнийг үзсэнд алдаршсан тэр мэт эрхэн Азала нэгнийг үзэв. Бас зүүдэнд манзушир очир эх оршсоны гэгээнийг үзсэнээр дамжиггүйеэ эхийн өвөрт үсрэн харайснаар цувиралгүй амгаланд холилдон одох нэгэн болов хэмээн айлдав. Бас ядам бурхны нүүрийг үзэх үзэгдэл хийгээд бясалгал төрсний ёсон олон болсныг дэлгэрэнгүйеэ эс сацруулав. 

	Нэгэн учраа Раднаа Ланлүнба-ийн амнаас “Чи бээр сайтар оршил үйлдсэний шүтээнд адистид орших амуу” хэмээн айлдаж сайтар оршил хийгээд үхэгсдийн ерөөл зориулгад өршөөлийг баяссаар соёрхсон амуу. Ринбүүчи нөгчихийн дээр, 

	— Аймгийн ноён жаргалан үл үзмүй. Дияанд суугаад нэгэн хэдэн гуйлгачны ноён бол. Нэгэн хэдэн их бясалгалч гарах болмуу. Ёрво-д бүү од. Вүрү-ийн энэ газарт суу. Нэгэн аяга тахимлаг бол. Би нөгчивч чам лугаа хагацахгүй буюу хэмээн айлдаж, Санжай Гомба-ийн өвөрт тэргүүнээ тавьж нөгчив. Тэр цагт би бээр 34 нас хүрсэн буюу өөрийн номыг ухсан дээр сууж “хэнд шүтэх билээ” хэмээх эс болов. Ринбүүчи нөгчиж нэг хоёр сар болоод Ламо-д ажрав. Тэр цагт ринбүүчийн гэгээнийг үзэж нэгэн номыг ч номлов. “Лам нөгчиж нүүрийг үзэх хийгээд ядам бурхны гэгээнийг үзэхэд ялгалгүйг мэдэв үү” хэмээн айлдав. 

	Тэндээс ринбүүчийн зарлиг эш ч буйн тул Бран Рамочэ-д ажирч увадинийг Балди хийгээд үйлийн ёсчийг Додлүнба Няндүл Марбо хэмээх Ланлүнба-ийн винай баригч нэгэн буйг өчиж, Ярлүнба-ийн гэвш Сажи хэмээхийг нууцын багш болгож аяга тахимлаг болов. Тэр цагт увадиниас «Судрын үндсэн»-г сонсож даруй сэтгэлд хадан тогтоосонд увадини ч баясах болов. Их чухал хэрэгтэйг цээжилснээ бичлээ. Тэндээс Ламо-ийн сүмд ажирч, ямагт бясалгалыг үйлдэхэд анхаарга хийгээд онолын зүйл адил бус олон болов. 

	Нэгэн шөнийн зүүдэнд мөнхүү багш эрхэн Азала бурхан болон гурван сансрыг мөн хэмээлдэх нэгнийг илдээр хуваахын үзэгдэл болов. Ламо-д нийт зургаан жил суув. Тэндээс Лүгрү хийгээд Дуугон хоёрт хэтэрхий болсноор 41 насандаа хурал хуруулж, хурлын номыг номлов. “Ном номлохуй хотол ч ламын хүндлэл болмуу хэмээн санаж үйлдсэн буюу. Тэр мэт бус бөгөөс үйлдсэний тус үгүй. Би авгын ач нь бус” хэмээн айлдав. 44 насандаа Жаюл-ийн орон ширээнд ажрав. 

	Нэгэн удаа Жаюл-д нэгэн гал алдсанд үнэний адистид болсноор гал унтрав. “Үнэний адистидаар галын цогц амарлимуй хэмээх жич үл няцахын бэлгэ мөн хэмээн номлосон буй амуй” хэмээн айлдав. Зүүдэнд Санжай Идживанбо хэмээх бурхан болохын эшийг ч үзүүллээ. 

	Ринбүүчи Ланлүнба-д Гомба Шэрмон бээр,

	— Сэ егүзэрт эрдэм хэдий чинээ болов хэмээн өчсөнөөр, 

	— Төвөдийн хан орон бүгдийг тэжээх нэгэн амуу хэмээн айлдав. 

	— Санжай Гомба-д хэдий чинээ болов хэмээн өчсөнөөр, 

	— Замбуутивийн тэжээх эрдэм буюу. Жовуу-г Төвөдөд өөд болсноор номын төрсөн ёс энэ мэт болсонгүй хэмээн айлдаж, алин лугаа ч тэнцэшгүй болгов. 

	Бригүнба хийгээд Танчүнба хоёр өөд уруу хэрэлдсэн жил Бригүнба-д,

	— Сэтгэлийг хорин чөдөрлөхийг огоот бүү үйлдэгтүн. Өлмий батдах болой, бүү үйлд хэмээх гэвш би бус. Миний эрхэнд үйлдвээс хүний номоос алслан цөлийдсөн нэгэн гуйланч хүмүүн мөн. Бурхны номын эрхэнд үйлдвээс би махамудрачин ч бус. Амарлингуй үйлдэгч78 ч бус. Их төгсгөлчин ч биш. Би үнэнхүү зарлиг увдистан буюу. Жовуу богд гагцхүү бурхан өмнө минь ажравч үл ичих. Өвчүүгээ хагалж ирэвч, лам нарт үл сонжигдох номч би амуу хэмээн айлдав. 

	Гонсар-т суух цагт шавь нугууд бээр 

	— Танд нэгэн их эрдэм буй буюу хэмээн өчсөнөөр, 

	— Ил эрдэм бяцхан буй бөлгөө. Түүнийг мартаж амуй. Гэвч Ялж төгс нөгчсөн Шагжамуни бурхны гэгээнийг үзсэн хийгээд дорно зүгийн Агшоби-ийн ертөнцөд хүрсэн хийгээд умар хандсан голыг үзсэнээс хувилгаан салсан хийгээд өөр бусдыг арилжихуй бодийн сэтгэлийг судалсан хувь хэмжээ нэгэн буй амуй хэмээн айлдав. “Гонсар-т хүрснээр ч тэр усыг авах санаа эс болсон бөлгөө. Мөнхүү өөрийн сэтгэл энэ төрөх үгүйн агаарт эвхэрсээр орших нэгэн болов” хэмээн айлдав. 

	— Сэтгэл нь эх үзэлд (дундад үзэл) оршсон нь эртнээс ийн бясалгал буй амуу хэмээсэнд, 

	— Занба ринбүүчи лугаа адил урьдаас ч үдэш өглөө тодорхой нэгэн боллоо гэж айлдав. 

	Тэндээс зуны адаг сарын 14-ний өдрийн хагасын төдийхнөөс 16 хүртэл дуртгалгүй гэгээн тодорхой олон оронд хүрээд хойшид буцахын үзэгдэл болов. 

	— Та бээр дуртгал үгүй тэр үзэлд хэдий чинээ болов хэмээн айлтгахад,

	— Дөрвөн өдөр шөнө төдий боллоо. Төдий чинээ удсаныг тоолон бүү үйлд. Та нар айх амуу хэмээн айлдав. 

	Тэндээс 28-ны өдөр хүртэл бие махбод сайн үед Ло-д заларч “Ло-д ирээд эдүгээ би үхвээс ч үхэх газар энэ мөн” хэмээжээ. Түүнээс хойшид эгэлийн зарлиг нэгийг ч зарлиг бололгүйеэ хамаг зүйлд бясалгалын агаараар хөдлөлгүйеэ суув. Биеийн дэргэдэх нэгэн бээр 

	— Хэрвээ бие сайжрах эс болбоос багш ийн хэмээн зарлиг болов хэмээх өгүүлэх нэгэн юм хэрэгт буй, хэрхэх билээ хэмээн өчсөнөөр, тэр үнэн хэмээн айлдаж,

	— Цөвүүн цагт сүсэг бишрэлийг бясалгаж болохуйц лам маш ховор чухаг буюу. Ба бүрний зарлиг үндсэн эрдэнийн эрхэнд үйлдвээс, сүсэг бишрэл буй гагцаараар болохын тул сүсэг бишрэлийг доройтолгүйеэ үйлдээд залбирал тавь хэмээн зарлиг болж орон ширээнд 27 жилд суув. Хурал мянгаад хурав. 70 насандаа шороо эм үхэр жилийн намрын дунд сарын шинийн дөрвөнөө наран уулнаа ургахад нөгчив. 

	 

	Занба Жосрай

	Түүний Хойно Занба Жосрай нь есөн жил хүртэл орон ширээг эзлэв. Ло-ийн Бүрзи-г шинээр босгов. 

	Түүний хойно Сэм багш Санжай донба хэмээн алдаршсан тэр нь Хам До-ийн Дэүгон хэмээх оронд эцэг Баяг-зэбо хийгээд эх Жозүнма Дашжэд хоёрын хөвгүүн болон төмөр эм гахай жилд төрөв. Нялхын цагт өөрийн эхийг эрхэн дар эхийн гэгээнд бас бас үзэв. Нэгэн удаа нэг хавтгай чулуун дээр цээживчээ дэвсэж сууснаар, өвөрчлөн үгүй самадийн агаарт эвхрэн одов. Бас нэгэн удаа олон тэнгэр чөтгөр ирж “Нялх нэгэн бясалгалч чамайг буй тул эргэн үйлдэхээр ирсэн буй” хэмээлдэж, нэгэн хэд эргэл үйлдэж тархан одов. Нэгэн удаа нэгэн эгч асан тэрээр “Жаюлба-д итгэмүй. Санжай Гомба-д итгэмүй” хэмээлдэхүй нэгэн илээр гарсан тул нүднээс нулимс гартал сүсэг бишрэл цаглашгүй төрөөд цуудсаар тэргүүнээ хучиж суух цагт, өмнө огторгуйд лянхуа нэгэн модны дээр Санжай Гомба-д нөхөр бурхан хийгээд олон бодисадва бээр хүрээлснийг үзэв. Нэгэн шөнийн зүүдэнд тэнгэрийн олон хөвгүүн ирж ном айлтгахаар өчсөнд, хутагтны дөрвөн үнэнийг номлов. 

	Тэндээс арван зургаан насандаа тойн болоход таалж нэгэн хос морь авч, Санжай Гомба-г Лүгрү-д суух цагт золгосноор сүсэг бишрэл төрөв. Тэр цагт Санжай Гомба-ийн амнаас,

	— Алинд банди болмуу хэмээн айлдав. 

	— Авга Сэм-ийн зарлиг ч Доса-д үйлд хэмээн зарлиг болсон хэмээн өчсөнөөр, 

	— Тийм бөгөөс сургууль хийхээр ирэгтүн. Би бээр сэтгэлд хайрласугай хэмээн айлдав. Тэндээс увадини егүзэр Сэнгэжана-ийн гэгээнээс тойн болж нэрийг Дагба-сэнгэ хэмээн нэрийдэв. Увадиниас винай хийгээд увдис хоёулыг сонсов. “Чамд амьтныг туслах нэгэн горь буй их хуягийг үйлд” хэмээн айлдаж сэтгэлд маш хайрлахуй болов. 

	Увадинийн тэргүүний үсийг угааснаар нэгэн шарил гарахад увадинид,

	— Энэ мэт амуу хэмээн өчсөнөөр, 

	— Тэр таны өөрийн сүсэг бишрэл ихийн бэлгэ буюу хэмээжээ. 

	19 насандаа увадинийг егүзэр Жансэн, үйлийн багшийг Шогба Найдан, нууцын багшийг авга их Сэм бээр болгож аяга тахимлаг болж номлолын хуримыг хамт нэгнээ үйлдэв. Доса-д таван жилийн төдий нэгнээ суув. Дээших замд Ринчэнган-д Санжай Бон-оос ном сонслоо. 

	Тэндээс Хамдо-д дөрвөн жилд бүтээлийг бүтээснээр нэгэн шөнө зүүдэнд ялж төгс нөгчсөн Бадма Гарживанчүг дамар хийгээд рашаанаар дүүргэсэн хумх барьж,

	— Шидийг хүсэм үү хэмээсэнд

	— Хэрэглэх амуу хэмээн өчсөнөөр, тэр цагаан рашааныг тэргүүн дээр хийх болсноор цувиралгүй самадийн агаарт намаар одов. “Түүнээс эхэлж Бадам гарживанчүг лугаа цаг насад хагацаагүй буй” хэмээн айлдав. 

	Бас нэгэн удаа зүүдэнд Их Жаюлба мөн хэмээх нэгэн арсланд хөлөглөж ирсэнд,

	— Мөргөсүгэй хэмээхүйд, 

	— Чи надад бүү мөргөгтүн. Би чамд хэзээ нэгнээ айлтгах нэгэн шалтгаан буй. Энэ арсланд хөлөглө хэмээн айлтгасныг зүүдлэв. Тэр нь хожим орон ширээнд суухыг өчихийн тэмдэг амуу. Арслан хөлөглөж огторгуйд өндөрт хүрвээс өвөрчлөн үгүйн агаарт намаар одов. 

	Тэндээс нагац өгүүлрүүн,

	— Би бээр чамайг Санжай Гомба-ийн дэргэд хүргэсүгэй хэмээж Жаюл-д ажирваас, Санжай Гомба тэрээр “Эрхэн дундаж адаг гурван шавьд адистид төрөхийн гурван ёстон ирэх буюу” хэмээн айлдсанаар, сүсэг бишрэл цаглашгүй төрөв. Тэр өдрөөс эхэлж хурлын номд дамжиг хийгээд саармаг нэгэн ч эс болов. Эчнээх номд хоёр гурван үе дахин айлтгав. Нэгэн удаа дэргэд ирэхэд “Би бээр адистидалсан буюу” хэмээн айлдаж, тогтоолын зан үйлийн хумхыг тэргүүн дээр тавьж, түрхэн зуур бясалгалд оршив. 

	Раадэн-д хоёр баганатын дотор ажирваас, баруун зүгийн баганын лянхуа нэгэн дэвсгэрт баруун этгээдэд Жовуу хийгээд зүүнд нь Гэвш донба сууж, бяцхан мөшөөхүй лүгээ сэлтэс нэгний гэгээнийг үзэв. Ло-д Санжай Гомба чилээрхсэн цагт гүрмийн уншлага олон үйлдсэнээр цаг насад бясалгалд оров. 

	Сэм бээр 39 хүрсэн цагт Санжай Гомба нөгчсөн тул сэтгэл ихэд гуньхрах болсон цагт зүүдэнд огторгуйгаас бясалгалын нэгэн лүнтэн эрих барьж ажирсны гэгээнийг үзэв. Тэндээс цаг насад гэгээнийг үзсээр буй амуй хэмээн айлдав. 

	Бас нэгэн шөнийн зүүдэнд ловон Нагабодхи мөн хэмээх нэгэн маш цагаан биеийн гэгээнийг үзэв. Тэндээс насан үргэлжид гэгээнийг үзэв. 

	“Ло-д суух цагт зүүдэнд Санжай Гомба-ийн орон дэвсгэрт тогтоолын зан үйлийн нэгэн хумх байсан түүний хүзүүний чимгийн завсарт бурхан бодисадва цаглашгүй суусан, тэр хумхад нэгэн үүд байсны дотор ажирснаар гадаад дотоод нууц тарнийн хамаг бурхдын гэгээнийг үзэв. Тэндээс бурхдын эрхэнийг зүрхэндээ шингээсүгэй хэмээвээс, мөн өөрийгөө ч бурхны гэгээнээ үзэх нэгэн болов” хэмээн айлдав. 

	Бас “Санжай Гомба-ийн орон дэвсгэрт мөнхүү Сэм бээр Санжай Гомба-ийн тэр хувцдыг өмсөж суухад нэг ч хүмүүн эс үзсэнийг зүүдлэв. Тэр нь Санжай Гомба нөгчсөн даруйд орон ширээнээ суугч үгүйн бэлгэ ёр үзэгдэв” хэмээн айлдав. 

	Нэгэн шөнө Нагаржуна багшийнх мөн хэмээх нэгэн дулдуй хийгээд нэгэн боть огторгуйгаас ирэв. Тэр ботийг үзсэнээр хутагт багшийн хоёр үнэний утга сэтгэлд төрөх нэгэн болов. 

	Жалдэн-д суух цагт нэгэн бузраар чилээрхсэнд “Ловон Нагабодхи бээр өгчилгөсөн мөн. Тосогтун” хэмээж нэгэн хумхаас угийн эмт нэгэн рашаан өршөөснийг зооглон зүүдлэв. Тэр шөнө бясалгал маш арвидав. Маргаашаас чилээ арилж илаарь болов. 

	Жаюл-д суух цагт мөнхүү багшийг эрхэн Азала болгон үүр өнөд үзэх нэгэн болов. Түүнийг ринбүүчид өчсөнөөр “Үүсгэлийн зэргийг батад олсон буюу. Эдүгээ үхэгсдийн зориулга тэргүүтэн үйл алиныг үйлдэвч бүтэх буюу” хэмээн айлдав. 

	“Нэгэн шөнө зүүдэнд чи бээр бурхны шашинд туслагч нэгэн амуу. Миний нэгэн биеийг босго хэмээн зарлиг болсноор, Махаража тэр дөрвүүлийг босгосон бөлгөө. Маш нэгэн их хэрэгтэй болов” хэмээн айлдав. 

	Бас гэвш хувраг болгох цагт их хумхад нэгэн үүд байсныг сөхөж дотор нь орсон цагт арван есөн бурхант нууц хураангуйн мандлын гэгээнийг үзэв. Эрхэн Жамдор хөх өнгөт нэгэн суусан түүнд шингэсүгэй хэмээх цагт, огторгуйгаас “Нууц хураангуйн мандал мөнхүү чи өөрөө мөн болой” хэмээн нэгэн зарлиг болов. Тэндээс Санжай Гомба-ийн дэргэд ажрахад, 

	— Би бээр эдүгээ ч чамайг адистидалж буй буюу. Чамд зүүд юу зүүдлэгдэв хэмээн зарлиг болсонд учир шалтгаануудыг айлтгаснаар,

	— Багш шавь бэлгэ дэмбэрэл цугласан хэмээх мэт нэгэн болсон амуй хэмээн айлдав. 

	Лхалүн-д суух цагт зүүдэнд Жа Нүв Гон гурваар амилсан суваргаас гэрэл цацарч миний биед туссанаар гэрлийн тор хагас торт болсны нэгэн үзэгдэл болов. Нойрноос сэрэх лүгээ өвөрчлөнгүйн агаарт намаар одов хэмээн зарлиг болов. Тэндээс сэтгэлд “Тэр хоёр хийдэд ойр хол үгүй. Энэ Жаюл-ээ тэтгэх бэрх амуу. Жаюл-ийг зуны орноо болгож, Ло-г өвлийн орноо болгохыг таалж Санжай Гомба-д залбирснаар “Цагаан хувцдыг арван зэрэг давхарлан өмсөж суугаад нэгэн хувцдыг тайлан, анхдугаар газрын үнэнийг үзэв. Арван зэргийг тайлснаар мөнхүү чадагчийн бие болсонд бурхан бодисадва хамгаар ч миний сэтгэлд байх амуй” хэмээн сэтгэлдээ таалах болов. 

	Тэндээс модон эм туулай жил Жаюл-д зуны ёсонд оров. Тэр цагт амнаас “Би бээр чуулганд номлол үйлдсээр 25 жил одов. Орон ширээнд сууж бүхэл 18 жил болов. Орон ширээнд ринбүүчи Санжай Гомба хийгээд гэвш Чоднай хоёр дийлэнх өнө удаан байв. Түүний хойно би өнө хол болтол суув. Ширээт хоёуланд би өөрийн чадал лугаа таарсан хүндлэлийг олонтоо бүтэв. Өвгөн ноён Найдан бээр эрхэлж зарлиг увдисын чадалтнууд цуглаж зуны орны айлтгал өргөхөд “Та нарын зарлигийг үл таслах. Зөвшөөл үйлдэх амуй” хэмээн айлдав. Тэр зун Данрим-ыг дэлгэрэнгүй нэгэн өршөөж хаах нээхэд 1136 хувраг цуглав. 

	Тэр намрын адагт гэвш Ринчэнганба өөд болж зуны орны айлтгал өргөхүйд, тэр их хүн тул зуны орны ам авсныг өргөхөд Лоба-ийн найдангууд үл дурлаж элдвээр заргалдсанд, Ло-ийн өгөл авлыг цувруулан үйлдэж Жаюл хийгээд Гойна хийгээд Жачү тэргүүтэнд суув. Суртал хийгээд номлол зарлигийг олон өршөөв. 

	Тэндээс гал эр луу жилийн хаврын дунд сарын арван наймны өглөөнөөс өчүүхэн чилээрхэв. Тэр өдөрт хүртэл гурван тэргүүт зургаан нүүрт Далавчитыг номлож, тэнд хурлын номын сүүлийг үйлдээд Ланлүн-д өөд болов. Бүгд хувраг бээр ширээт хоёуланд манз чанасан хийгээд үргэлжийн уншлага тэргүүтэн гүрэм олонтоо үйлдэв. 

	Хаврын адаг сарын арван гурваны өдөр хий түрж бие махбод эс амарсанд “Би ч шашинд тус үйлдсэн буюу. Эдүгээ өвгөн би ч Түшидад итгэл Майдарын дэргэд нөхөрлөсөөр үйлдэж очсуу” хэмээн зарлиг болж, 66 насандаа гал луу жил цайдар сарын үүр цайхын төдийд нөгчив. Тэндээс Ланлүн, Ло, Жаюл нугуудад хүүрт дэлгэрэнгүйеэ тахил үйлдэж, яс хүүр нүгүүдийг найман аяга тахимлаг бээр хуваав. Түүнд олон шавь болсны дотор зургаан сайн хэмээн алдаршсаны их Римэрба бээр өмнө зүгт Римэр-ийн хийдийг барив. 

	 

	Их гэгээн гэрэлт Шоннүсэнгэ: 

	Төрсөн орон нь Ондама-ийн тал. Дондэнба-аас тойн болохыг өчиж, Доса-д Жансэн егүзэрээс винай тэргүүтнийг сурав. Тэндээс цааш ажрахыг завдсанд Нарабэнза-д Сэм-ийг өөд болох лугаа уулзсанаар хагацалгүй сүсэг төрөөд есөн жил хүртэл шүтэж увдисуудыг гүйцэд авав. Шог-ийн эхэнд Дол-ын хийдийг барив. Түүний орон ширээг ринбүүчи Жанаба хэмээн алдаршсан Шоннүванчүг бээр эзлэв. Түүнээс эдүгээ хүртэл Ло Жаюлба-ийн номын ёсыг барьж их дэлгэрэнгүйеэ болов. 

	Их Дүмбүриба-ийн ач Даваадагба бээр авга лугаа Сэм-ээс номыг олонтоо сонсов. Дүмбүри-ийн орон ширээнд өнөд сууж амьтны тусыг тэтгэв. Сэм-ийн тааллыг төгсгөхийн тулд суварга ч босгов. Бас Дагбо Житэрба, Бриганба Санжай Лхадон, номын хаан Хамлүнба нар ажирсан болой. 

	 

	Гэвш Хамлүнба: 

	Нян-ийн Гагаса-д эцэг Вай Налжоргонбо хийгээд эх Шан Жамгарял хоёрын хөвгүүн болон усан эр луу жил төрөв. Ах дүү хоёрын бага нь буюу. Өчүүхний цагаас олон бурхан бодисадвагийн гэгээнийг үзэв. 12 насанд Сэм-ийг Жаюл-д суухад нь тойн болохыг айлтгахаар ажрав. Увадини Шүнба хийгээд багш Рагмава хоёроос шрамани болж нэрийг Ринчэнсэнгэ хэмээн нэрийдэв. Тэндээс ринбүүчид бараа болон долоон жил сууж, хурлын номуудыг төгсгөн сонсов. Тэр цагт Сэм-ийн амнаас “Эдүгээ энэ жилийн намарт нэгэн аяга тахимлаг болоод их хуягийг үйлд. Багш ч тэргүүн цайж одов. Үүнээс цааш багш нь эвхэрч унахад амархан болов” хэмээн айлдав. 

	Тэндээс Жормолүн-д 90 насандаа увадини Шигбо, багш Бал, нууцын багш ловон Ван-аас аяга тахимлаг болов. Винай ч сонсов. Тэндээс дээш ажирч увдисуудыг айлтгаж бясалгаснаар ямар мэт хүссэн ёсоор сэтгэлд төрөв. Сэтгэлийн онолыг ч олонтоо өргөв. Ном айлтгахад шөнө дунд өдөр дунд алинд ч хаалгагүй ажирдаг болжээ. 

	“Нэгэн удаа ринбүүчийн амнаас өдий чинээ олон хурагсад байвч эдгээр бүхний дотроос чамд сэтгэлдээ янагласан буюу. Эдүгээ чи энэ оронд Их гэвш Жаюлба мэт эвхмэл малгайг өмсөж, түргэнээ одох боловч эмээх хэрэггүй. Нэгэн аглаг газрын хонгилд муу хувцдыг өмсөөд, шавар аяга барьж суух хэрэгтэй боловч, сэтгэл үхэх хэрэггүй амуй. Ном номлох хийгээд хутаг оршуулах тэргүүтнийг үйлдэгтүн хэмээн өршөөлийг сайтар оллоо” хэмээн айлдав. 

	Нэгэн удаа эрхэн Гэвш бээр түүнд,

	— Эрдэм хэдий чинээ буй хэмээн өчсөнөөр,

	— Оюуны ам нээж амуй хэмээн айлтгаснаар, 

	— Ер сэтгэлийг эзэмшиж эрхийг олоход “Үүнтэй өнөд нөхөцнө” хэмээх санааг огоот бүү үйлд. Орон ширээнд ажирсан ч суух дэвсгэрийг сугандаа барьж ном сонссон амуй хэмээн айлдав. 

	Нэгэн удаа Раднаа-ийн дэргэд ажирснаар гараа нааш тавь хэмээн зарлиглан алганы хээг болгоож, 

	— 25 насанд чи үүн дээр үл суух амуй. 35 насанд гай буй боловч үл үхэх. Түүнд эс үхвээс өдий наслан чадах хэмээн зарлиг болжээ. 

	25 насандаа орон ширээнд ажрав. 35 насанд гай буйг айлдсан нь дэргэдийн хүн ноён хоёрын зарга болсон нь гайг түүнд юүлсэн мөн амуу. 

	Бас нэгэн удаа Ло Жаюл-ийн номын сахиус мөн хэмээх нэгэн тэвэр дүүрэн түлхүүр өргөснийг зүүдлээд Сэм ринбүүчид айлтгаснаар,

	— Надад гай буйн бэлгэ буюу. Чамд гайгүй хэмээн айлдав. Тэндээс ринбүүчи Цайдар сарын 20-нд нөгчив. Хүүрийн хүндлэл хийгээд хүүр хадгалах хамгийг үйлдэж хүүрийг Ло-д залан хүүрийн тахил үйлдлээ. Тэндээс Жаюл-д залан ажрав. Тэндээс багш шавь тархаж Хамбалүн-д нууцлан бясалгалд суув. 

	Тэр цагийн хэрд орон ширээнд хэн зохистой хэмээлдэхэд олонх өвгөд Римэрба-д ам нийлж Лхобраг-т залахаар ажирсанд түүний амнаас,

	— Миний зүүдэнд Жаюл-ийн номын ширээнд авирснаар эс гарсныг зүүдлэв. Би бээр Ло Жаюл-ийн орон ширээнээ ирэх үгүй. Орон ширээнд таарах нэгнийг та бүхний тэнд номын сахиуснууд эзлэн барьсан амуу хэмээн зарлиг болж эш үзүүлээд эс ажрав. 

	 

	Түүнээс гэвш Хамлүн-д суусанд орон ширээний айлтгал өргөснөөр зарлиг бололгүйеэ Тапү-д ажрав. Түүнд ч залагчид бээр үүдийг дарав. Тэнд ажрах цагт зүүдэнд Ло Жаюл-ийн номын сахиус мөн хэмээх бээр Тапү-ийн гадуур цагаан хар нөмрөгөөр түгснийг зүүдлэв. “Тэр таныг ажрахуйд үзэгдсэн амуу. Эдүгээ би ч айлтгал өргөсөн. Яахнаа ч орон ширээнд ажрахыг өчмүү” хэмээн зарлиг болсноос, тэндээс орон ширээнд ажрах зарлиг болж, Жаюл-ийн хаах нээх дууссан дээр Сэм нөгчсөний мөн тэр гал луу жилд орон ширээнд залрав. 

	Тэндээс ламын сэтгэлийн таалал хангахын хэрэгт эх үзүүр хөндий лүгээ сэлтэст зэс дээвэр нөмөргөв. Тахилын шинэ их байшин босгон, нойрсох байшинг тусгаар барив. Бясалгалын аймгийг тусгаар байгуулж гадуур нь уужим талбай үүсгэв. Мөнгөний, хүүрийн хоёр байшинг босгож хоёр орон ширээнд товоймол хийв. Биеийн шүтээнд Их бодь хийгээд Аюушийн алтан бие гайхамшигт хоёрыг босгов. Ло-ийн орой үзүүр хуучирсанд алтан дээвэр хийв. Хажуугийн товойсон баримлыг тусгаар босгов. Нойрсох цагаан байшинг босгосон хийгээд орон ширээ хоёуланд Раднаа-ийн биеийн хэвийг бөсөд 25 төө нэжгээд, эрхэн эцэг хөвгүүний биеийн хэвийг нэг бүтэн үйлдэв. Зарлигийн шүтээнд «Жүдбум» хоёр дуусан, «До ман» хоёр дуусан эрхлэн олонтоо байгуулав. Бас бие зарлиг сэтгэлийн шүтээн, тахилын эд газрын чимэг, огторгуйн чимэг цаглашгүй болоод, байдал санаанд багташгүй үйлдсэн болой. Журам олон тавьсан тул Ло Жаюл-д зарлигийн ач маш их 

	Бодисадва Мэдог Дазэй-ийн тууж лугаа зохилдуулж, Нян Гон Ёр Зан-ийн хамаг орнуудад ажирч, гэгээнийг үзсэн зарлигийг сонссон залбирсан хүндлэл өргөл үйлдсэн хамгийг жич үл няцахын газарт зохиож, бүгдийн төрлийг туст болгон үйлдсэн буюу. Нэгэн удаа амнаас “Ба бүрэн орон ширээнд ажирснаас ч хорин тав зургаан жилд их бага юм юу үйлдэвч, та нар бээр далдах хурлын номд хохь болголгүй үйлдсэн буюу. Эдүгээ миний ид өчүүхэнд та бүхний мэдэл өчүүхэн, үг утгын эрдэм нэжгээд ирэвч ирэхээр хэртэй боллоо” хэмээн айлдав. 

	Тэндээс Жаюл-ээс Цэрэнбо-д ажрав. Жачой-ийн олон гүн увдисыг номлов. Тэндээс Ло-д ажирч, зарим нэгэн хоног чилээрхэх болов. 

	— Эдүгээ ба бүрэн бээр орон ширээг эзэлж төдий чинээ олон жил удсан буюу хэмээн зарлиг болсонд, хөвгүүн шавь бүхэн,

	— Эдүгээ орон ширээнээ жилийн төдий болж суумуй хэмээн айлтгаснаар ам авсангүй. Тэндээс Пан оронд хуримын ноёны суудалд ажрах цагт Гапүгба нар залж өргөл хүндлэл олов. Тэндээс бие өчүүхэн чилээрхсэнээр гүрэм хийвч илаарь эс болсон тул ринбүүчи-ийн амнаас “Орон ширээг эзэлж эдүгээ 27 жил болов. Орон ширээнд надаас өнө суусан нь үгүй. Энэ жил биед нэгэн гай буйн тул лам нугууд ч Түшидад ир хэмээн зарлиг болж ажирсан нэгнийг ч зүүдлэв. Цэрэнбо-д ринбүүчи ч баясав. Би ч нэгэн бясалгалыг үйлдэх хэргийг таалсан буюу. Түүний бэлгэ эс нийлсэн үзэгдэх тул Цэрэнбо-ийн тэр уснаас угаах нэгэн сав аваад ир” хэмээн зарлиг болж, түүний дээжийг гурван эрдэнэд өргөж усыг зооглов. Эдүгээ ба бүрэн энэ мэт үйлдэх мөн хэмээх суртлуудын зарлиг захиа үйлдэв. Ертөнцийн хамаг томьёолол ба хэрэг үйлийг орхиж өдөр шөнөгүй бясалгалд суув. Тэндээс дэргэдэх бүхэнд “Та бүхэн бээр гүрэм хийгээд зочдын хурим тэргүүтнийг цаглашгүй үйлдэв. Тэр бүгд миний сэтгэлд оршсон буюу. Эдүгээ та нар эгц суугтун” хэмээн зарлиг болж их хөгшдийг тараав. Тэр мэт үйлдэхийн эцэст хүрч усан эр морин жилд 51 насандаа Цэдэр сарын 25-ны өглөө нар гарах цагт, чилээ тэргүүтэн үгүй урдаас ч их өнгөтэй болов. Биеийн амьсгалыг дээшид шахсан мэт егүүтгэл үйлдэж гаслангаас нөгчихийн ёс үзүүлэв. 

	 

	Нэгэн хоногийн завсарт хүүрийг Гапүг-т оршуулж, тахил үйлдэв. Тэндээс Ло-д залж хүрд орчуулагч хааны хүүр хайлсан лугаа зохилдуулж хүүрийг хайлуулав. Тэр цагт хамаг огторгуйд солонго гэрлээр дүүрсэн хийгээд Ло Жаюл хоёуланд хүүрийн тахил өнө удаан үйлдэж, цаглашгүй амьтанд тонилохын хөрөнгө талбив. Тэрээр Хамлүн-д дутааж сууснаар Хамлүнба хэмээн алдаршжээ. 

	 

	Түүний хойно Санжай Зандон

	Усан хонин жилээс төмөр бар хүртэл найман жилийн өнгийг үзтэл орон ширээг эзлэв. Төмөр эр барст Жаюл галаар түлэгдэв. Зандон-г Бригүн бээр хороосон цагт биеийн цус нь сүү болон бууж, цагаан гич асгарсан мэт шарил гарав хэмээн алдаршив. Бас заримууд Зандон бээр орон ширээнээ гурван жил болсны модон тахиа жилд Жаюл-д галын хор болов. Төмөр барст Бригүнлин урвах болов хэмээлдлээ. Тэр жил Бүдон ринбүүчи мэндлэв. 

	Түүний хойно Санжай Жово: 

	Жасарган-д тэнгэрийн уг үндэст. Эцэг нь Жово Содномгон-ийн хөвгүүн болон усан эр луу жилд төрөв. Хамлүнба лугаа төрсөн жил нэг. Санжай Гомба-ийн хувилгаан мөн хэмээн алдаршив. 22 насандаа усан эм үхэрт Санжай Сэмдон-г Ланлүн-д суусантай уулзав. Тэр цагт увадини нь Жормолүн дахь нэгэн, багш нь Танбава хэмээн алдаршсан Санжай Гомба-ийн шавь нэгнээс шрамани (гэцэл) болж нэрийг Ванчүгшоннү хэмээн нэрийдэв. 

	Тэр зун Жаюл-д ажрав. Санжай Сэмдон-г бүхэл гурван жилд шүтсэн хэмээн айлдав. Нэгэн үед “Чи эрхэн мөн үү” хэмээн айлдав. “Мөн бөлгөө” хэмээн өчсөнөөр багш “Нэгэн адистид үйлдсүгэй” хэмээн зарлиг болж, миний толгой хийгээд хүзүү цээж нүгүүдэд адистид нэжгээд нэг үйлдэв. Хурлын тэр номыг урьд ч цээжлэх болсон буюу. Тэндээс эчнээ номд ч эс цээжилсэн огоот эс болов хэмээн айлдав. 

	25 насандаа Сэм-д увадини өчиж, аяга тахимлаг болов. зарлиг увдистны увдисуудад сонсох судлахыг үүрд өнөд үйлдэв. Раднаа хамлүнба орон ширээнд өөд болсноос ном ч сонсов. Ла-д хуврагийн оронд 25 жил суув. Раднаа-ийн амнаас, 

	— Тэнши-д ламын тахил үйлд. Ламын тахилын эхэнд суу хэмээн айлдсанд, 

	— Тэжээл нь надад ахдах буюу. Хуврагаар үлдье гэж өчсөнд,

	— Үүнд хожим хэрэг болох нэгэн цаг буй хэмээн айлдсанаар, тахилын ламын тэргүүнд таван жил суув. 

	Тэндээс Додлүнба дахиныг залсан цагт, ринбүүчи ч очих хэрэгтэй хэмээн айлдсанаар, 51 насандаа Зандо хийдийн орон ширээнд ажирч есөн жил хүртэл эзлэв. 60 насандаа төмөр туулай жилд Ло-ийн орон ширээнд өөд болов. 

	Урьд хувраг байх цагтаа найман их лусын хааны нүүрийг үзэв. Тэр нугуудад номыг ч номлов. 

	Лүгрү-д суух цагт сэтгэл үүсгэхийг үргэлж үйлдсэнээр, тэр дээр лам хийгээд бурхан бодисадва номын сахиулсан чуулган лугаа сэлтэс ажирсны гэгээнийг үзэв. Нойрсох байшинд суух цагт номын сахиуснууд цаг насад хэлцэл олныг үйлдэхэд “Үгээ хурааж одогтун” хэмээх хэрэг ч болов хэмээн айлдав. Санжай донба бээр,

	— Надад ядам бурхны гэгээнийг үзсэн нэгэн ёсыг айлд хэмээн өчсөнөөр, 

	— Жана эцэг хөвгүүн, ринбүүчи эцэг хөвгүүн, их нигүүлсэхүйт дар эх, Азала нугуудын гэгээнийг үзэв. Ном сонсов. Ба бүрний охин тэнгэр Махгал нугууд хийгээд ялангуяа Дөрвөн гарт лугаа зарлиг өгүүлэлдэж номыг ч насад сонсов хэмээн айлдав. 

	Лүгрү-д суух цагт Санжай Гомба-ийн нойрсох хашлагатай ор дэвсгэр нэн ойртов хэмээн таалах болсон цагт, Санжай Гомба илт ажирч “Чи миний номын ширээ хийгээд ор дэвсгэрт сууж болох буюу” хэмээн айлдав. 

	Ло-д хэл бяцхан чилсэнд “Үүнээс өөр юу байх вэ. Жаюл-ын тэр агуу их үйлийг бүтээлгүйеэ одох хэрэгтэй мэт” хэмээн санаж, ринбүүчи эцэг хөвгүүнд итгэмүй хэмээн зарлиг болсноор, тэр чилээ үгүй болон одов. Тэндээс нэгэн хүмүүн дэргэд ирснээр тэр чилээ хөдлөх болов. Бонгом өгүүлрүүн,

	— Эдүгээ дэлбэрвэл сайн хэмээв. “Юу зохих” хэмээн санасан цагт Раднаа ланлүнба, Санжай Гомба, Сэ Налжорба гурав найман мянгатын нэгэн тахил үйлдэж ахуйд урьд эгшгийг Санжай Гомба бээр үйлдэхүйд мэргэн нэгэн амуу. Санжай Гомба-ийн амнаас,

	— Гурван хоног нэвчил үгүйеэ тавь. Би бээр хадгалж үйлдье хэмээв. хойд эгшгийг Сэ егүзэр мэргэнээ айлдахуй амуй. Түүнд огторгуйн Дээлт эхийн амнаас “Ловон Гомба тэрээр эгшиг мэдэхгүй” хэмээн ахуйд Сэ-ийн амнаас,

	— Чи бээр юм мэдэхгүй дуугүй суу хэмээн айлдсанаар, мөшөөх үлэмж нэгийг үйлдэж амуу. Тэр нугуудыг сонссоноор гурван хоногт өөрөө нэвчив. 

	— Раадэн-д ажрах цагт ус нь хагарсан даруйд хүмүүн бус цаглашгүй ирээд, хамгаар сэтгэл үүсгэхийг өчсөнөөр Раадэн-д хүрэх хүртэл сэтгэл үүсгэхийг өгөв. “Сэтгэл үүсгэхийн хурал үйлдэх цагт олон хүмүүн бус дэрхрэн түрхрэн огторгуйгаас ирсээр амуу” хэмээн айлдав. 

	Бас Санжай донба бээр Раднаа-д,

	— Охин тэнгэр махгал нугууд бодисадвагийн газрын хэмжээгээр хэдий чинээ амуу хэмээн өчсөнөөр,

	— Тонгорог наймдугаар газрынх бус. Бэн хийгээд Охин тэнгэр хоёр аравдугаар газарт буй. Дөрвөн гарт Махгал аравдугаар газарт ба Махгал нөхдийн ахмад нь буюу. Хүмүүн бус нугууд ч түүний зарлигаас давж үл чадмуу хэмээв. 

	— Охин тэнгэр махгал нугуудыг босгох цагт, өөрийн номын сахиуснуудаас түүний нэгэн биеийг босгож болох уу? хэмээн өчсөнөөр,

	— Босгож болох хэмээн айлдав. 

	Улаан охин тэнгэр тэрээр зэсэн дээр миний нэгэн биеийг зур хэмээн насад чихэнд улиглах болсноор, зэсэн дээр юу бүтээхийг үл мэдэн, 

	— Чиний нэгэн биеийг Итгэлийн байшинд үйлдсүгэй хэмээн айлтгасанд,

	— Түүнийг зур хэмээснээр, бие дүр үүнийг Охин тэнгэр өөртэй зөвлөн үйлдсэн буй. Жич ямар үйл үйлдэвч лам нугууд хийгээд номын сахиулсанд эс айлтгасан нэг ч үгүй. Ер лам эцэг хөвгүүн нүгүүд лүгээ ялгалгүй буюу. Тийн боловч Санжай Гомба-д ам авав. 

	Жаюл-ийн аймаг савын хийд эвдэрснийг сэлбэх цагт, туурганы завсарт номын сахиусны бие балин сэлтэс дөрвийг далдалсан болой. Бригүн нагац Цүлжал бээр Ло-д аймаг цэрэг татаж, есөн банди хороов. Түүнд Ло дахин бээр балин буй хэмээх үгэнд шүтэж эрж хайснаар олж нэгнийг гаргаж хаяснаар нагац эцэг хөвгүүн хүний гарт оров. Балин гаргах цагт хаталгүй нойтон байв” хэмээн алдаршив. 

	Санжай Жово бээр төмөр туулайд орон ширээнээ ажрахаар Занбо мөрний гатлахдаа онгоцоч түүнийг ажиглаад “Толгой нь бууралтсан нэгэн амуй. Эвдэрснийг сэлбэж чадах болов уу” хэмээн санав. Түүнд зөн билгээр айлдаж “Аяа онгоцоч оо, би бээр нэгэн жил эргэхийн дотор нэгэн цагаан дарцаг дарвалах буюу” хэмээн айлдав. 

	Дээд Сэчэн бээр Жаюл-ийн сэлбэхүй хүнс хүчинд 27 шянз алт хайрлав. Санжай Жово бээр хийд, хажуу дахь үүдний байшин, хөндий хийгээд дотоод бурхны шүтээн лүгээ сэлтийг нэг жилийн дотор сайтар бүтээсэн тул Жаюл дахинд ач их, орон ширээнд 22 жил суув. Санжай донба тэргүүтэн номхотгогдуун олныг боловсруулж, 81 насандаа усан эр хулгана жилд амарлингуйд нөгчив. 

	 

	Түүний хойно Санжай Донба: 

	Мэндэлсэн орон Лхобраг Дүшүлго. Эцэг Сүмба Дашбүм хийгээд эх Сри Таржэд хоёрт дөрвөн хүү буйн ихийн удаах болж усан хулгана жилд мэндлэв. “Нялхын цагт гэгээн гэрлийн үзэгдэл ч ургах нэгэн болов. Завсрын үед Ялба ринбүүчи лүгээ золгосноос үүрд насад болсон” хэмээн айлдав. 14 насны үед Хамлүнба-ийн өлмийд шүтэн тойн болж нэрийг Чүлтэмсэнгэ хэмээн нэрийдэв. Тэндээс 20 насандаа Гэеэ хийдэд увадини Гэеэба, багш Орма Раднаасанжай хэмээх Жово-ийн нэгэн шавь, нууцын багш ловон Жодан хэмээх нугуудаас аяга тахимлаг болов. Дээдийн ном винайг судалснаар мэргэшин айлдав. 

	Гаг хэмээх нэгэн хийдэд суух цагт, Ло Жаюл-ийн номын сахиуснууд бээр угтаж ирэх нэгэн үзэгдэл болов. Түүн лүгээ цаг сацуу Лха Раднаа бээр ир хэмээн айлдсанаар Раднаа хийгээд номын сахиуснууд бээр урьдаас ч эзлэн барив. 

	Тэндээс нааш ажирснаар, Раднаа бээр Жаюл дээд байшинд суулгав. Тэнд суух цагт нэгэн гэрэл гарч түүний сүүлд их Жовуу нь номын хувцадтай цагаан гэрэлтэй нэгэн ажрав. Түүний баруун этгээд Их егүзэр мөн хэмээх нэгэн зүүн гараар Жовуу-ийн хувцдаас барьсан, зүүн этгээд Санжай Жово нь тэнгэрийн хөвгүүний дүрст болж баруун гараар Жовуу-ийн хувцдаас барьсан гурван эрхэн нөхрийн гэгээнийг үзэж номыг ч номлов. Ланлүнд тэнгэрийн хөвгүүний шуламсыг номхотгов. Түүний сүүлд Гонбо Дигүг-ийн гэгээнийг үзэв. Их Жаюлба-ийн хувилгаан мөн хэмээн ам авав. 

	Бас таалал алгасарсан нэгэн үед “Залуу саран гэрэлтийн (Чандрапрабха) хувилгаан мөн хэмээвч харш үгүй” хэмээн айлдав. Ринбүүчи Санжай Гомба мэт байгаль сэтгэлийн хамаг хязгаар лугаа хагацсан илт болсны ам авав. “Үзлийн ахуй ёсонд үзүүлэхүй үгүй, бясалгалд бясалгахуй үгүй бөлгөө. Бясалгалын онол нь оюуны орноос хэтэрсэн, үр нь сэжиглэх горилохоос өөрийн газарт гэтлэв” хэмээх гүр дууллыг олон айлдав. 

	Тэндээс 46 насандаа шороо эр нохой жилийн бүс сарын шинийн 3-нд орон ширээнд ажрав. Тэр цагт Санжай донба-ийн амнаас “Бидэнд идээний барилдлага буй. Номын барилдлага буй. Адаглаж өрөөсөн алгаа өргөхөөс дээшид орчлонгоос тонилохын шалтгаан угт одох буюу. Үнэхээр туулсан бурхнаас эхэлж, эдүгээгээс хойш адистидын усны үргэлжлэл тасралгүйеэ буй буюу” хэмээн айлдав. Тэр мэт амьтны тус агуу их үйлдээд Доса-д арван зургаан жилд сууж, 62 насандаа модон үхрийн 10 сарын 15-нд гаслангаас нөгчив. Энэ модон үхрээ Хамлүнба нөгчсөний усан морины хойд хониноос тооцож 43 жил болсон буюу. Бүдон ринбүүчийн гучин зургаат мөн болой. 

	Хүүр хайлсан цагт зүрх, хэл, нууц орон гурав гарав. Бас солонго гэрэл хийгээд газар хөдлөх тэргүүтний ялгамжит олон бэлгэс болсон болой. 

	 

	Түүний дараа хойд Санжай Гомба:

	Мэндэлсэн орон Лоро Дүшүл Балсүмба. Эцэг Сүмба Жаддонбал хийгээд эх Лхамо-жэд хоёрын хөвгүүн болон модон эр бичинд мэндлэв. Ах дүү хоёрын их нь. “Өчүүхнээс төрөх үгүйн агаарт эвхрэн одохуй самади лугаа төгсөн оршоод, бясалгалд арвидах хомсдох буюу хэмээн үзсэн нэгнийг дурдмуй” хэмээн айлдав. Сүсэг ихийн хүчээр Раднаа-ийн тахил хийгээд бүднэрийн балин, үгээгүй ядууст өглөг өгөх тэргүүтэнд хичээв. 

	Тэндээс 15 насны төдий болсон цагт, тойн болохыг таалж магад гарахын ялгамжит санаа сэтгэлд төрөв. Орон нутагт нь адистидат нэгэн суварга байсны дэргэд тойн болохын бэлгэдэл үйлдсэнээр, зүүдэнд Нагаржуна багшийн хүүр хайлсны хүүрийн байшин буюу хэмээх үнсний нэгэн завсраас нэгэн алтан очир хийгээд лавайг олоод их баяссаныг зүүдэлжээ. Нойрноос сэрсэн лүгээ амгалан хоосны агаарт амгалангаар дэлгэрэнгүйеэ нэгэн болов. Тэр нь хойно Жовуу-ийн зарлиг үндсэн тасралгүй очрын үргэлжлэл үүн лүгээ золгож орон ширээг эзлэхийг үзсэн амуу” хэмээн айлдав. 

	Тэндээс увадини Санчэнба хийгээд багш Цонаба хоёроос тойн болоод нэр нь Чүлтэмшэйрав хэмээн нэрийдэв. Увадини багш хоёроос винай, явдлын зүг, «үндсэн лам79» тэргүүтэн олон сонсов. «Суртал хураасан»-ыг номлож үйлдэв. Тэр цагт хижиг өвчин болж нэгэн хэдэн нөхөр ч нөгчсөнөөр сэтгэл амаргүйн тул дар эхийн магтаал уншиж залбирал тавьснаар, тэр шөнө огторгуйгаас нэгэн дуун гарч “Чи төдий чинээ айх хэрэггүй. Сэтгэлээ амар” хэмээх дар эхийн зарлигийг илхэн сонссоноор, өглөөнөөс чилээ илаарь болоод, түүнээс эхэлж үргэлж уншсанаар адистид их бөгөөд түргэн болов хэмээн айлдав. 

	Увадинид долоон жил шүтэж, умар зүгийн Вүрү-д Жаюлба лам эцэг хөвгүүн суусныг сонссоноор биеийн шар үс хөдлөөд, нүднээс нулимс гарган сүсэг бишрэл төрснөөр, золгохоор одоход өчсөнөөр соёрхов. Тэр цагт зүүдэнд Жаюл-ийн Вүрзэ хэмээх нэгний доторт бурхны бие Жаюлба охин тэнгэрээс ихийн төдий нэгэн суув. Баруун этгээдэд Тонгорог хийгээд зүүн этгээдэд дар эх нугууд эрээлэн гэрэл ярайлган суун ахуйд, дар эхийг эгээрэх ихийн тул эш үзүүлэхүй болох уу хэмээн сэтгэсэнд, Тонгорог хэмээгч тэр өгүүлрүүн “Тодорхойёо эш үзүүлбээс нүцгэнд болж одмуй. Бид бүхэн хүн үзэхүйг сэжиглэж хөшиг татах мөн” хэмээн айлдаж хөшгөөр тасалсан нэгнийг зүүдэлсэн амуу. Тэндээс Жаюл-д ажирсан цагт эцэг хөвгүүн хоёр лугаа золгох цагт бодитойёо бурхны сүсэг бишрэл төрөв. Ялж төгс нөгчсөн нь лха Раднаа мөнд үзэгдмүү. дар эх бээр Раднаа Санжай донба мөн амуу. Махгал бээр халхалж тавьсан тэр нь хатангатгах үйлийг бүтээхийг үзсэн амуу хэмээн айлдав. Бусдууд Раднаа Санжай донба-г их Жаюл-ийн хувилгаан хэмээн таалсанд, би бээр Гэтэлгэгч эхийн хувилгаанд үзмүй хэмээн өчсөнөөр, Раднаа мөшөөж “Лам ядам алин боловч харш үгүй. Бусдын тус болох мөн” хэмээн айлдав гэдэг. 

	Тэндээс Раднаа Санжай Жово-оор «Таван зүйл ёга»-аас эхлэн «Мөрийн зэрэг» тэргүүтэн эчнээ номыг зэргээр хөтлүүлэв. Санжай донба аяга тахимлаг бол хэмээсэн тул увадиниг Лха Раднаа, үйлийн багшийг ловон Дагба, нууцын багшийг Раднаа Санжай донба бээр болгож, аяга тахимлаг болов. Тэр цагт Раднаа Санжай донба-д хий судлын увдисыг айлтгаж, бясалгаснаар бясалгал тодроод, сэтгэл лүгээ гэгээн гэрэл хоёр тус бүр үгүй нийлж мөн сэтгэл гэгээн гэрлийн бод дор амуй. Гэгээн гэрэл түүний агаараас гүсүлийн чуулган хураах тэргүүтнийг бясалгавч, тэр бясалгалыг үл огоорох болов хэмээн айлдав. Түүнийг Раднаа-д өчсөн эхний агшинд “Сэтгэлийг сонор сэргэг болго” хэмээн айлдаж сэтгэлд багтахгүй байв. Хоёрдугаар агшинд “Тэр мэтийн самади төрөх их гайхамшиг” хэмээн зарлиг болж баясав. 

	Бас нэгэн удаа Раднаа-д онолыг өргөснөөр, чиний буяны барилдлага төрсөн ёс энэ мэт нэгэн Жана-д Раднаа-д төрсөн бөлгөө. Гэвш донба бээр “Жана чи өөрөө гагц хоосон чанарыг бясалгаад гагцаар чадагч эм лүгээ адил80 хэмээн зарлиг болсон мэт чиний энэ ч сайн буюу” хэмээн айлдав. 

	Тэр цагт Раднаа хоёр зүйлийн бие дүр босгож бүхэл нэгэн их алт өргөж амилахуй өчсөний цагт адистидалсанд шүтэж “Алинд оршивч цувиралгүй их амгалан, ямар мэт үйлдэвч бэлгэ билиг тодорхойёо арвидмуй. Баримтлалаас хагацсан ажиггүй өөрийн сэтгэл номын бие, сансар нирваан хоёргүй аяа их гайхамшиг” хэмээн зарлиг боллоо. Түүнээс эхэлж мөрний урсгалын ёгийг эрхшээсэн амуй” хэмээн айлдав. Раднаа донба-ийн амнаас “Хурлын номуудад ч аль шамдлаар үйлд. Адил адилд онолын явдлын орон адил бус нэгэн буй” хэмээн айлдсанаар, Данрим номлосон бүхэнд цээжилснээ бичив. 

	Түүнд гурван жилийн хэр сууж, 24 нас хүрээд орондоо Лүг Готан-д ажрав. Цааш ажирч барилдлагын мөрийн ёгийг олсон эрдэмт Сэм-ийн шавь Гомба Жанжав хэмээхийн дэргэд гурван жил сууж нууц тарнийн аман дамжлагын номын зүйлсийг бүрэн айлтгав. Тэр цагт гадаад дотоод сав шимийн хамаг баримтлал өөрөө алдарч тийн арилсан огторгуйн төв мэт намаар оносныг ловон Гомба-д өчсөнд “Чиний хичээнгүй хийгээд эрдмийн төрөх энэ ёсоор, ном нь үнэн үгүй хэмээх байтугай үнэн бөгөөс зуурдад махамудра-ийн шид магад олох” хэмээв. Бас Гомба-ийн амнаас “Чи Жаюл зүгт ажраад, олон амьтанд тус хүргэх болмуй. Эдүгээгээс арван жилээс яахнаа ч дияаныг шүт” хэмээн айлдаж эш үзүүлэв. Төрөл арилжих номд дагинасын номыг өршөөв. Тэндээс Жаюл-д ажирч, Раднаа Санжай донба лугаа уулзаж түүхүүдээ өчсөнд аман дамжлагуудыг төгс сонссонд маш баясав гэдэг. 

	Тэр цагт Зандо дахинаас залагчин ирсэнд, Раднаа-ийн амнаас “Зайлж буруул” хэмээн айлдсанаар зайлавч эс гарсанд, тэр “Дээр доор орон ширээ алинд ч хэрэгтэй буй. Та нар шамдал ихийн тул зарим жилээр зээлье” хэмээсэнд, “Чамаас бусдад эш үгүй” хэмээж аман дамжлагын хоёр ботиос эхлэн хувцад сэлт сайныг илгээн соёрхов. Тэр цагт Зандо-ийн нойрсох байшинд таван шөнийн зүүдний урьд хоёрт Гэтэлгэгч эх ирэв. хойд гурван зүүдэнд Раднаа Санжай донба ирж ном номлож номын өгүүлэл олон өршөөсний үзэгдэл болоод, бясалгал ч маш арвидах болов” хэмээн айлдав. Өргөлд ч Раднаа Санжай донба-ийн гарт гурван лан алт, гурван сэвэг цай, хоёр морь, хувцад тэргүүтэн олон өргөв. Бас эцгийн тариалангуудыг 90 цэн алт болгож өргөв. Тэндээс Зандо-д гурван жил хүртэл амьтны тус үйлдэв. 

	40 нас хүрсний цагт ловон Гомба-ийн эш үзүүлснийг дурдан эдүгээ энэ мэт ноён сууснаас аглагт бясалгал үйлдэхийг илүү таалж, Лхас-т ажран Зуу-д залбирлаа. Лхо-оор дамжиж, Дүнцо-д гурван жил хүртэл бүтээлд сууснаар бясалгал ч арвидаад, тэр цагт Цагаан дар эхийн гэгээнийг үзэв. Тэндээс Шамбү-ийн цасанд зун өвлийн хоёр үед сууснаар, буяны барилдлага арвидах болсноор “Эдүгээ үүнээс хойшид хөгжих дэлбээлэхгүйн тул амьтны тусаас илүү зүйлгүй? хэмээн таалсан цагт, тэр шөнө огторгуйгаас нэгэн дуун гарч “Мөнхүү чи шашны эзэн ялгуусан бодит Шагжамуни мөн болой. Амьтны тус агуу их үйлдэхэд болно” хэмээн зарлиг болсноор үзвээс ялж төгс нөгчсөний биеийг үзэв. “Тийм бөгөөс надад амьтны тус хэдий чинээ болох” хэмээн айлтгаснаар “Чамд амьтны тус өдий чинээ болох” хэмээж зарлиг болсноор “Сэтгэлд арайхан охордов” гэж санахад бясалгал урьдаас ч тодорхой болсон амуй хэмээн айлдав. 

	Тэндээс Раднаа Санжай донба “Зарлиг бичиг авч ир” хэмээн зарлиг болсон тул өвч хувцад нэг жанч хийгээд эцгийн байшин дахь үлдсэнүүдийг алт болгож бэлэг болгов. Раднаа-ийн амнаас “Ловон Гомцүл өөд болсон тэр сайн, эдүгээ би ч бие хүнд ахуйн тул эдэнд тахилын лам болсоор нэжгээд үе суу” хэмээн айлдав. Тэндээс гал барс жилд Жаюл-ийн орон ширээнд ажирч, арван жил болтол үйлсийг тэтгэв. Гонбо-ийн орон тэргүүтэнд ч өөд болж, номхотгогдуунуудыг бодь хутагт зохиов. Тэр мэт шашны үйлийг үүр өнөд үйлдэж, 59 насандаа шороо эр барс жилийн хаврын адаг сарын шинийн хоёронд амирлахуйд нөгчив. Тэр цагт тийн арилсан огторгуйд таван гэрэл солонгоор түгсэн хийгээд зүрх, хэл, нууц орон шарил цаглашгүй гарсан болой. 

	 

	Түүний хойно Санжай Бонбо Шоннүмонлам: 

	Дагбо-д бичин жилд мэндлэв. Дагбо Житэрба-ийн ач хүү хэмээн алдаршив. Жалдэнгийн орон ширээнээ гурван жил болж, 72 насандаа хонин жилийн II сарын шинийн найманд Ло-д амарлингуйд нөгчив. 

	 

	Түүний хойно ринбүүчи Чүлтэмгонбо: 

	Лүншод Шонагтан хэмээхэд эцэг Ёндог Сэнгэ, эх Бримо Гонжажам хоёрын хөвгүүн болон туулай жилд төрөв. Рашаан эхийн хэвлийд орсны шөнө эхийн зүүдэнд, нэгэн их суваргад эргэх үзэгдэл болсон амуй. Раднаа-ийн амнаас “Би урьд төрөлдөө нэгэн их буяны саднаас төрөл егүүтгэсний тэмдэг буй” хэмээн айлдав. Гурван насандаа их хөлгөний ном сонссоноор, нүднээс нулимс асгаран, биеийн шар үс хөдлөхийн төдий сүсэг төрсөн хэмээн зарлиг болов. Таван наснаас өдрийн мацаг сахив. 

	8 насандаа Пан орны Дод-ийг үзэхээр ажирсан цагт, тахилын нэгэн лам лугаа амгалан хоосныг өгүүлэлдэж бясалгаснаар, тугдам огторгуй мэтийн агаарт даган мэдэхүйд зэргэлээ мэтийг үзсэн амуй. 13 насандаа бичигт суралцсанаар, өдөр бичсэнүүдийг шөнө уншин чадах болов хэмээн айлдав. Бас “Нялхын цагт Нанра Бумтан-д Санжай Жово өөд болох цагт адисал хэмээн өчсөнөөр, нас цавтсаныг гарт авч өнө удаан сууснаар тэр цагт адистидалсан мөн амуй” хэмээн айлдав. 

	15 нас хүрээд Лүгрү-д Жово-ийн дэргэд тойн болоод дөрвөн жил хүртэл шүтэж, нийтийн номуудыг төгсгөв. Тэр цагт Жаюл-д гүвдрүүгээр чилээрхсэнд, чилээний боол нь нойрсох байшинд балин үзэхэд одсоноор, Раднаа-ийн амнаас “Өчүүхэн тойн үхье хэмээвч үл үхүүлмүй. Жаюл дахинд хэлэх цагт тус хүргэгч нэгэн болох амуй” хэмээн айлдав. 

	Жормолүн хийгээд Брагцав-т өөд болж, винайг айлдаад 19 насандаа Брагцав-т аяга тахимлаг болов. Цүлчэн-ээс илт номыг айлтгаж, Тансаг-аас Ум хийгээд Жовуу-ийн туужийг сонсов. 

	23 хүрсэн цагт Санжай донба зарлиг илгээж, Жаюл-ийн увадини багшийг ээлжлэв. Ринбүүчи Санжай донба-г 13 жилд шүтэж, хурлын далдын номуудыг төгсгөн сонсов. Раднаа Санжай Бонбо-ийн дэргэд дээд сэтгэл үүсгэхийг өчсөнөөр тэр шөнө сэтгэлийн гэгээнд түүнчлэн ирсний их шарил үзэгдэж түүнээс олон арвидахын үзэгдэл болов. Тэр нь сэтгэл үүсгэхүйг түгээхийн үзэгдэл хэмээн айлдав. Ло-д ном номлох нэгэн цагт “Надаас дээших зарлиг үндсэн үүнд тангараг хийгээд үзэл явдалд хольцоо үгүй, адистидын үндсэн эс доройтсоноор анхаарга хийгээд онолд үргэлж тасралгүй мөн” хэмээлээ. 

	Бас хамба Сэрдин бээр, 

	— Ринбүүчи бээр бодитой бурхан өөрөө буй амуй хэмээн өчсөнөөр, 

	— Тэр мэт мөн хэмээвч харшлах үгүй. Би гурван цагийн хамаг бурхдын айлдахын бэлгэ билигт эдлэлээ хэмээн айлдав. 

	 

	Жаюл-д Жа-ийн номыг номлосон нэгэн үед “Санжай Шиви-лодой тэр өөрөө амьтны тус бодитой үйлдэх эс болсонд, тэр өөрийг нэгэн шавь болгон хувилгав. Тэрээр ч нэгийг хувилгав. Тэрээр ч хувилж амьтны тус үйлдэв. Түүний язгуурын хувилгаан бие түүн лүгээ бид хоёр сайн муу ялгалгүй мөн амуй” хэмээн айлдав. 

	Жаюл-д «Найман их үет»-ийг номлосон цагт, Юм бэлгэ билиг үүнийг анхаарга онол лугаа хольж номлохыг мэдсэн мөн хэмээн айлдав. Бас нэгэн удаа “Би бээр хойд төрөлдөө Майдарын дэргэд хүрч, энэ билиг барамидыг сайтар сурснаас жич амьтны тус түргэн үйлдэх мөн” хэмээн айлдав. Ло-д их сэтгэл үүсгэхүйг номлож “Энд сэтгэл үүсгэхүйг номлосон нь онцгой тохиол юм” хэмээн айлдсанаар, олон хүмүүн бээр уйлалдав. 

	Тэндээс тэр жилийн зуны ам авахуйг Жаюл-д үйлдэв. Хаах нээх дуусаж, бие махбод өчүүхэн чилээрхсэн цагт, зарим нөхөртөө,

	— Та нар эдүгээгийн тэр дууг сонсов уу? хэмээн зарлиг болов. 

	— Эс сонсов. Ямар дуу гарав хэмээн өчсөнөөр, 

	— Огторгуйгаас гурван үе дуун гарч, Жаюл ринбүүчи нөгчиж, бурхны шашин бутарч одох тул их алтан бие босго хэмээн гурван үе дуугарав хэмээн айлдав. Тэндээс Ло-д ажирч суух цагт, гурван алтан дээвэр барьж, Итгэл Майдарын дэргэд өргөхөөр хүрснээр, тэнгэрийн хөвгүүн охин олноор угтаж цаглашгүй гайхамшиг болсныг зүүдлэв. Маргааш өглөө сэтгэл баясаж мөшөлзөн авай. 

	Түүний хойно бие махбод өчүүхэн чилээрхсэн цагт, миний урт үзүүрт тэр малгайг аваад ир хэмээн зарлиг болов. Тэндээс хоромхон зуур малгай өмсөж суугаад малгайгаа мултлан, зүрхэн дээрээ алгаа хавсарч, “Лха Раднаа хийгээд Раднаа Санжай донба, Санжай Бонбо гурвуул ирэв” хэмээн айлдаж олонтоо хайлав. 

	Тэндээс нөгчихийн өмнө Жовуу Адиша, Их егүзэр, Чагтичог, Налжор Шэйдор, Чагдар донба бүхэн ч ажрав хэмээн айлдав. Тэр цагт Их Жовуу-д ер бурхны шашин, тухайлан зарлиг увдисын энэ шашныг харагтун” хэмээн айлдаж, шашинд сэтгэл энэрэхийн олон зарлиг болов. Шашны хатангатгал хийгээд адистид өлзий хутгийн олон шүлэг өгүүлэв. Нойрсох байшингийн туслахад “Би маргааш нар дэгдэх дээр одох буй” хэмээн зарлиг болсон мэт 71 насандаа, үхэр жилийн IX сарын арван дөрвөний наран дэгдэхийн дээр гайхамшигтайяа бэлгэ сэлт болоод амарлингуйд нөгчсөнөөр ринбүүчийн арван дөрөвдүгээр хэмээн алдаршив. Гавалд нь нууц тарнийн бурхны чуулган хийгээд нүд хийгээд шарил олон гарав. Цэцгийн хур олон хоногт буув. 

	Их эзэн чанарт энэ лам нь ядам бурхан хийгээд номын сахиусыг гэгээнийг олон удаа үзэв. Номын чанарын үнэн илт болж зөн билиг ч агуу их төгссөн амуу. Жаюл-ийн багшид 13 жил, Ламгон-ийн орон ширээнд 8 жил, Дээд орон ширээнээ 22 жилд эзэлж тус хүргэв. Бас Сарбраг-т хоёр жил, Чатод-д нэг жил, Жаюл-ийн увадинид гурван жил, Гонбо тэргүүтэн орнуудад өөд болж, хамаг төрөлхтнийг дээд бодид зохиов. Их Додлүнба-ийн хувилгаан хэмээн алдаршсан болой. 

	 

	Түүний хойно ринбүүчи Шоннү-иш: 

	Төрсөн орон Олхаа. Язгуур нь Жан. Эцэг Чойжин Саммэ, эх Догмэджид хоёрын хөвгүүн болон усан эр нохой жилд мэндлэв. Тэр цагт өлзий хутгийн олон бэлгэ ч болов. Мөнхүү өчүүхэн цагаас язгуур сайн. Хоёр бодь сэтгэлийг судлаад, өвөрчлөн үгүйн өлзий төгссөөр суусан амуу. Эх өгүүлрүүн, энэ хөвгүүний явдал мөр хийгээд үйлдвэр явдалд харваас нэгэн сайн номч болох амуу хэмээв. 

	“Бродду хэмээх ууланд ажрах цагт ерөөлийн эрхээр нялхын ханиар Жаюл нь дэргэд тэр тушаад буй хэмээн үзүүлснээр мөргөж “Эдүгээ өөрөө тойн болоход хүрчээ” хэмээн таалж, шар үсээ хөдөлгөн нулимс асгаруулан сүслэх хийгээд уйтгарчилах төрсний хойно ялгамжит онолд магадыг оллоо. Би Жаюл дахины нэгэн өвгөн бандиас насан егүүдэж ирсэн амуу” хэмээж айлдав. 

	Тэндээс 11 насанд Жалдэн-д Санжай Бонбо-ийн гэгээнээс тойн болж, увадини нь Гүнзин Иш-шоннү, багш нь Шонсам бээр болов. Миний хамаг хэрэгтнийг ловон Шоннү үйлдсэн болой. Тэр цагт Санжай Бонбо-ийн амнаас “Үүнээс ирээдүйд шашинд тус хүргэх болох амуу” хэмээн айлдав. 

	Тэндээс Ханчэн Чарува-аас «Винай», «Явдалд орогч», «увдисын нууц сан», «Улаан хөтөлбөр» тэргүүтэн олныг сонссоноор бясалгалд арвидах хомсдох үгүй болов. Бас нэгэн удаа Раднаа лугаа золгохоор ажирснаар, миний суугаагүй цагт Жаюл-ийн орон ширээнд ёсон цалгай болсонгүй. Тан мэтийн ариун тангарагт болсноор сайн боллоо” хэмээн айлдав. 

	Ринбүүчи Цүлгонба гаслангаас нөгчихийн өмнө багшийг Жалдэнба-д ир хэмээн зарлиг болж, эвхмэл малгай, Чадагчийн алтан бие лүгээ Данримыг өгч орон ширээг эзлэхэд адистидалснаар тэр цагт түлхүүр өгсний сэтгэлийн үзэгдэл ч болсон амуу хэмээн айлдав. 

	Тэндээс 19 насандаа ринбүүчи Цүлгон-г увадини, Ханчэн Чарува-г үйлийн багш, Ханчэн Дондарба-г нууцын багш болгож аяга тахимлаг болов. Тэр цагт Раднаа-ийн амнаас “Бидний ламын тахилыг цээжилснээ бич” хэмээн зарлигласнаар бичсэнд билигт баясаж, чиний энэ оюун тийн арилсан хэмээн зарлиг болсноос Тийн арилсан Оюут хэмээн алдаршив. 

	Тэндээс 26 насандаа Жалдэн-д ихэлж орон ширээг таван жил эзлээд, 41 насандаа барс жилд орон ширээнд ажирч 24 жил болов. Сайн самади сэтгэлд төрж зөн билиг ч олныг айлдаад, “Лха Раднаа-ийн биеийн хувилгаан” хэмээж ам авав. Шагшаабадын хотол төгссөн үнэр эзэлснээр холоос мунхаг ч мэдмүй. Ядам бурхан хийгээд олон номын сахиусны гэгээнийг үзэв. 72 насандаа усан эм тахиа жилийн хоёрдугаар сарын битүүнд гаслангаас нөгчихийн ёсыг үзүүлэв. Тэр цагт огторгуйгаас цэцгийн хур хийгээд солонгын гэр бүрхэв. Хүүрт шарил хийгээд суварга тэргүүтэн олон гарсан болой. 

	 

	Ринбүүчи Чойжидорж: 

	Төрсөн орон Олхаа, язгуур нь Жан. Эцэг Вон Гарма хийгээд эх Санмо Жагар хоёрт дөрвөн хөвгүүн асны отгон болж луу жилд төрөв. Бяцханаас сүсэгт, магад гарахуйт, шударга сэтгэлт, хөгшдөд хүндлэлт, хотол төгссөн оюун лугаа төгөлдөр болов. Долоон нас хүрээд бичих, судар унших, цээжээр унших тэргүүтэнд мэргэшив. 

	Тэр цагт Дүмбалүн-д нагац лам суусан тэр нь олон ардад бурхны цадиг арван хоёр зохионгуй тэргүүтнийг номлосны номын жасаанд ажирч, сонссоноор магад гарсан ялгамжит оюун төрж, 14 насандаа ринбүүчи Цүлгонба-аас увшийн санваар авав. Тэндээс мэргэн шидэт Сэрдинсава бээр увадини, Гаргом Жанчүвсэмбаа чэнбу Жунайва бээр багш болгон тойн болж нэрийг Чойжидорж хэмээн нэрийдэв. Тэр цагт Раднаа-ийн амнаас “Энэ өчүүхэн тойн насанд хүрэх цагт Жаюл дахинд тус хүргэгч буюу. Хайр өргөмжийг би үйлдэх хэрэг” хэмээн айлдаж, орны сайн багшид уулзуулснаас суртал хийгээд нийтийн зүйлүүдийг сайтар сонсов. Судрын үндэсний голд сэтгэл судлав. Тэр цагт сэтгэлдээ “Тойн болж бодитой лам бурхан лугаа уулзав. Өөрийгөө мэдэн чадахын төдий боллоо. Их өчүүхэн хөлгөний номуудад ханалгүйеэ эрэх сурах хэрэгтэй” хэмээн таалав. Тэр цагаас зүйл зүйлийн шашин буяны үйлүүд хуралдах нь тасарсангүй амуй. 

	Тэндээс 21 насанд Жаюл-д ринбүүчи тэрээр увадини, винай баригч Ринцүл үйлийн багш, ловон Гомбо Вири бээр нууцын багш болгож аяга тахимлаг болов. Сүүлийн зан үйлийн үгэнд “Чөлөө учрал олохуйяа бэрхийн тул эдгээр ямарчлан бүтээсүгэй” гэж зарлиг болох үед сэтгэлд магад мэдэл төрж, шагшаабадыг нүдний цөцгий мэт сахисан амуу хэмээв. Тэндээс ринбүүчийн дэргэд нийтийн итгэл явуулахаас эхэлж, ерөөх орох бодь сэтгэл, нууц тарниудыг зэргээр авч, дээд доод санвааруудыг ч авч, ангид тонилохын санваарт гэмээр ихэд эс халдаав. Дээд хоёр санваарт гэм өчүүхэн болсны даруйд дөрвөн хүчний үүднээс наманчилснаар унал лугаа хамт хоногтоо нөгчсөнгүй амуй хэмээн айлдав. 

	Тэндээс Брагцав-т ажирч, дөрвөн бэрхийг баригч Чаба Жамняг-аас винайн эш, «судрын үндсэн», Чой Шэй81-ийн их тайлбар тэргүүтэн винайн зүйлүүдийг сонсож мэргэшив. Бас «Илт номын сан», «Шалгадгийн тийн тайлбар» тэргүүтнийг ч сонсов. Ялангуяа «Судрын үндсэн» хийгээд «Чаръяа аватара»-г номлон үйлдэв. Бас ринбүүчийн дэргэд «Шашны зэрэг», «Мөрийн зэрэг дөрвөн хэсэг тархмал», «Дөрвөн үнэн», «Жа-ийн ном 120 хэсэг», «Сэтгэлийн үүсгэл дэлгэрэнгүй хураангуй» тэргүүтэн хурлын номын зүйлүүд, бас Жаюлба-ийн өчүүхэн хөтөлбөрийн зүйл хийгээд Жовуу-аас үндэслэсэн тарни бэлгэ чанарын увдисыг хоцролгүй сонсов. Их увадини винай баригчийн дэргэд нууц тарнийн аман дамжлагын зүйлүүд, оюун судлахуйн зүйлүүд, «Хөх бэүбүм», ловон Лүгрива-аас «Номын сахиусны аймаг», «Дундад үзлийн магтаалын чуулганы аймаг», «Гурван бясалгалын зэрэг», «Нууц хураангуйн гэгээн зул», «Мөрийн зул»-ын тайлбарыг бүрэн сонсов. 

	Сэрдинба-ийн дэргэд «Судрын үндсэн», «Чаръяа аватара», «Отчийн жинан», «Аху шүтээний залбирал», «Гарма Шадам», Жовуу Адиша-ийн увдис тэргүүтнийг сонсов. Балдан ламын дэргэд нууц хураангуй, баясгалан очир, дэмчог нугуудын зарлигийн авшиг, «очирт гүр», «самбуди», «Чадагчийн тааллыг тодотгогч»-ийг гурав дуусан, «Хүгба82 авшгийн увдис», Мар ёсны мөр үрийн аймгуудыг сонсов. 

	Цорж Самданбал-аас лам ёгийн зарим нэгнийг сонсов. Ягдэ Банчин-аас «Төв ухааны чуулганы аймаг», «Цадиг», «Гурван зүйл дооха», «Хамт төрсөн учрал», «Топүба-ийн зуун увдис» бүхнийг сонсов. Ринбүүчи Шоннү-Иш-ийн дэргэд «Шашны зэрэг», «Мөрийн зэрэг» тэргүүтэн чуулганы эчнээ номыг олонтоо сонссон болой. Товчилбоос үндсэн таван ламаар эхлэн, олон шидтэн мэргэдийн өлмийд шүтэж, зарлиг шастир увдис бүгдийг сонссон болой. Ялангуяа ринбүүчи Цүлгон-г есөн жил хүртэл шүтэж, зарлиг увдисын хамаг сургуулийг гүйцэд авч, гурван баясгахуйн үүднээс бясалгав. 

	Нэгэн удаа амнаас “Багш надад чам мэтийн нэгэн шавь буй нь сайн” хэмээн айлдаж их баясав. Бас нэгэн удаа Ло-ийн нойрсох байшинд багш миний дэргэд ир хэмээн айлдаж өөд болсноор “Миний хойно ловон Жалдэнба энэ орон ширээнд эзлэх амуу. Түүнээс чи болох тул би бээр шашны эзэн болгон адистидалсан буй за. Чи олон амьтны тус үйлдэгтүн” хэмээн айлдав. Бас нэгэн удаа нүдээ огторгуйд эрвэлзэн харж “Багш чи надад залбирал тавигтун. Би бээр хамаг бурхдын нигүүлсэхүй үйлсийг эрхэнд хурааж чамайг адистидалсан амуу” хэмээн айлдав. Тэндээс Жэй-ийн хамба-д 3 жил, Жалдэнгийн орон ширээнээ 28 жил, Дансагон-д есөн жил хүртэл эзлэв. 

	Их богд Чойжидорж нь огторгуй мэтийн агаарт бясалгалын зэргийг нэг өдөр шөнөд үйлддэг ёс: үүрийн цагт ламын ёга долоон гишүүнийг дэлгэрэнгүйеэ өргөж босоод шүтээний өмнө мөргөл өргөл зуу үйлдэнэ. Өглөөний хувьд дар эх 300 удаа, түүнчлэн ирсний ерийн тогтоол 3000, дэмчогийн зүрхэн тарнийг 3000, Хаянхирваагийн зүрхэнийг 3000 уншина. Тэр бүгдийн завсарт ном бичиг үзнэ. Үдшийн хувьд “Билиг барамид»-ыг 300 удаа, Тонгоргийн урт тарни 300, богино тарни 3000 “Бадрангуй шүхэрт»-ийг 300, дурга 100, гамгани 100, Номын сахиусны балинг зургаан хувь хийнэ. Үдэш нэг балин хийж сац дэлдэнэ. Өглөөний хувь үдшийн хувийн эхэнд ямагт бэлгэ үгүйг бясалгаж, үдэш шүтээний өмнө зуу мөргөж, магтаал, тахил, даган дуртгал, Жовуу Адишагийн зохиосон хураангуй долоон гишүүт, «Чаръяа аватара»-ийн тахилын бүлэг, Пагцогма, «Ерийн наманчлал» хийгээд Цогт Зандан-г гурвантаа дуусан, Индрабодхийн зохиосон «Хий судлын наманчлал», «Үндэснээс номлосон гишүүний наманчлал» Жовуу-ийн зохиосон «Гишүүний алдлын наманчлал», «Хүсэх орохыг сэлбэрүүлэхийн наманчлал», Жовуу-ийн зохиосон «Таван аймаг алдалд нэр язгуурын жич засахуй олонхын ёсон», түүний хойно дэлгэрэнгүй хураангуй сэтгэл үүсгэхийг авна. Түүнээс зан үйлийг авч, Буяны язгуур арвитгагч, Дээд ламын сэтгэлийн таалал огоот төгсгөгчийн зорилго гурван үе уншина. Үхэгсдийн нэрийг барьж «Ерөөл арван гуравт» дэлгэрэнгүй, «Ерөөлийн хаан», «Майдарын ерөөл», «Нагаржуна-ийн ерөөл», «Сугавадийн ерөөл», «Баатарын зохиосон ерөөл», «Жовуу Адиша-ийн зохиосон ерөөл», «Алтангэрэлд номлосон ерөөл», «Чаръяа аватара-ийн ерөөл», «Дар эхийн ерөөл», «Лам эцэг хөвгүүний зохиосон ерөөл», бас «Судраас номлосон ерөөл» дэлгэрэнгүй олныг үйлдэнэ. Тэр мэт дэлгэрэнгүй долоон гишүүтийг орой эртийн цагт үйлдсэний хойно «Ламын ёга», «Дөрвөн биеийн залбирал», «Дөрвөн авшгийн өөрийн бие авахуй», «Гүсүлү-ийн чуулган хураах» тэргүүтэн нь нэгэн хоногийн бясалгал сэлтийн эрэмбэ болой. 

	Бусдын сэтгэлийг айлдахын зөн билигтэйг ихэд тодорхой эс боловч цухас төдийхөн өгүүлье. Жаняй-аас Ондо-д зоог өгүүлэх цагт Багш Ринод-ыг Жалдэн-д нөгчсөнийг айлдаж балин хийгээд ерөөл үйлдсэн; ловон Дагжал-ыг Жалдэн-д нөгчсөнийг Ло-ийн нойрсох байшинд бясалгалд оршсон цагт айлдсан; ловон Гонжал-ыг Ло-д нөгчсөнийг Бром-д суух цагт айлдсан, Ло-д эхний нэгэн эхний газарт нэгэн өвчтэй хүний ах дүү нь балинг айлтгахаар ирсэн цагт “Өвчтөн нөгчсөн буй ерөөлийг үйлдэх буй” хэмээжээ. Харьж үзвээс нөгчиж байх тэргүүтнийг илт айлдсан ч олонтоо буй. дэмчог, Азала, Хонсим бодисадва, дар эх, очир ёгини эх, Итгэл тонгорог, Өмнө өрнөх83, Огторгуйн дээлт ч боол мэт зарлигийг бүтээснээр амарлингуй дэлгэрэнгүйн үйлэнд эрхийг олов хэмээн алдаршив. Тэндээс 73 насандаа луу жилийн өвлийн адаг сарын 10-нд нөгчив. Тэр цагт цэцгийн хур орж, хүүрийг хайлснаар олон шарил гарав. 

	 

	Ринбүүчи Лодойринчэн: 

	Туулай жилд Шог-д төрөв. Ринбүүчи Шоннү-Иш-ийн дэргэд тойн болж, аяга тахимлаг болов. Одсал-ийн орон ширээг долоон жил эзэлж, 46 насандаа хулгана жилийн хаврын эхэн сарын 18-нд нөгчив. 

	 

	Ринбүүчи Ринчэнжалцан: 

	Лхай Дүши-д Лхайба Бондор-ийн хөвгүүн болон хулгана жилд төрөв. Тойн болоод аяга тахимлагийг ринбүүчи Намганва-аас айлдав. Жэ ринбүүчи Сумадигирди тэргүүтэн шидтэн мэргэд 15 ламыг шүтэж олныг сонсов. Орон ширээнд 23 жил суув. Итгэл Тонгоргийн гэгээнийг үзэв. 59 насандаа нохой жилийн анхны сарын 15-нд нөгчсөн болой. 

	 

	Ринбүүчи Чүлтэмдар: 

	Эцэг Бон Самдүвдар хийгээд эх Согмо Дорждон-ийн хөвгүүн болон модон эр барст Чум хэмээхэд мэндлэв. 13 настайдаа Гүгзон-д багш Цүлжалба-аас тойн болов. 25 насандаа ринбүүчи Чойдор-ийн дэргэд аяга тахимлаг болов. Жормолүн-д ловон Самдандондүв хийгээд Доса-д Мар багш Умава тэргүүтнээс винайн хамаг аймаг савд мэргэшин судлав. Ханчэн Санжайбал хийгээд Рон багш Мрави-сэнгэ нараас билиг барамид хийгээд Майдарын хамаг номыг сэтгэлд багтаах болов. Тансаг-т Дадагсарма хийгээд ловон Цүлбал-аас Ум-ын их бага гол бүгдийг сонсов. Ринбүүчи Ринчэнжалцан нарын таван ламын дэргэд зарлиг увдисын номын зүйл, цорж Гундава нараас Сажа ёсны номын зүйл, Шалү Дагбажалцан-аас хөвгүүн ёсны номын зүйл, Дансатил-д Жана Содномжалцан-аас мудрачины номын зүйл, Төгс онолт Онялба хийгээд Дүнринжалба-аас Цагийн хүрдний үндэсний тайлбар тэргүүтнийг сонсож мэргэн болов. 

	Товчилбоос шидтэн мэргэн лам гучийн төдийг шүтэж, сайвар ажирсны хамаг сайн зарлигийн үг утгад эрхийг олж, мэргэний алдраар хотол зүгт түгэв. Номлох сонсох тэргүүтэн бусдын тус агуу ихэд зохиосноор олон мэргэн шавь ч болов. Юм ширчинг номлосон цагт цэцгийн хур буув. Ядам хийгээд номын сахиусны гэгээнийг үзсэн тэргүүтэн эш онолын олон эрдмийг олов. Ло-д Жэйба хамба-д 5 жил, Симог-т 3 жил, Дансагон-д 17 жилд эзлэв. Тэндээс 75 насандаа шороо эр луу жилийн XI сарын 26-нд нөгчсөн болой. 

	 

	Жана ринбүүчи Содном Лхайванбо: 

	Эцэг Донбон Чойбалжалцан хийгээд эх Жамми-ийн хөвгүүн болон усан эм туулай жил төрөв. Нялхын цагт зүүдэнд их Жовуу Адиша гагцхүү бурхан лугаа золгож номын үндсэнг барихуйд эш үзүүлсэн. Тэндээс дорно зүгийн отчийн оронд ажирснаар, түүнд өөрөө гарсан олон суварга оршсон байв. Түүнд гэвш Бодоба буюу хэмээх нэгэн эргэл үйлдсэнтэй нүүр золгосны үзэгдэл ч болсон амуу. Долоон нас хүрээд ринбүүчи Ринчэнжалцан-ийн дэргэд увшийн санваар хийгээд сэтгэл үүсгэл айлтгав. Арван насанд ринбүүчи Цүлдарва-ийн дэргэд тойн болов. Жансэм Раадэнба-ийн дэргэд оюун судлах тэргүүтэн олон номыг сонсов. Тэндээс ринбүүчи-ийн өмнө «Майдарын таван аймаг ном «Винайн цэцгийн эрихний хэлхээ», «Төв үзэлд орогч» нугуудын хуруугаар заах хөтөлбөр үйлдэв. 

	17 насандаа Ло-ийн Лаелчэнмо-д шашны номлолын багш болж, хойд жилээс ринбүүчи Цүлдарва-ийн бараа болж, «данрим»-ийн цээжилснийг бичив. Зарлиг увдисын гол увдисын номын зүйлүүдийг гүйцээн сонсов. 20 насандаа ринбүүчи Цүлдарва увадини, ловон Дайнамба үйлийн багш, Жана Пунцог нууцын багш болж, аяга тахимлаг болов. 23 насандаа орон ширээнд өөд болов. Бас Рондон цоржоос хөтөлбөр эш увдис олныг сонсов. Цорж Дайнамба-аас «Очир эрихний зарлиг», «Далай бүтээлийн арга» тэргүүтнийг сонсов. Цорж Ганжурва Шагжжалцан-аас Ганжуурыг бүтэн, Данжуурын хориод ботийн эш лүнг сонсов. Цорж цагийн хүрдэч Дондүвгунгаа-аас Цагийн хүрдний авшиг хөтөлбөр тэргүүтэн хийгээд Жамъянриндагба-аас Нууцын хураангуй, Логшир тэргүүтнийг сонссон болой. Бас Жана Гунгаажалцан, цорж Рүва тэргүүтэн олонд шүтэв. Сайтар айлдал хийгээд агуу сонслын эцэст хүрэв. Ер багш арван хоёроос, зарлигийн ач үлэмж их долоог шүтэв хэмээн алдаршсан. 

	Орон ширээнд 39 жилд суув. Шастир орчуулж асуусан болгоныг барлав. Түүний хойно хамгийг тэвчин Ло-ийн Төгсбаясгалант үзүүрт тусгаар сууж аглагийг шүтэх болов. Тэндээс 74 насандаа гал луу жилийн XI сарын 18-нд амарлингуйд нөгчив. Тэр цагт гайхамшигтайяа ёр бэлгэ алтан дэлхийд цэцгийн хур орох хийгээд огторгуйд солонгын гэрэл гарах гэр тэргүүтэн олон гарсан болой. 

	 

	Түүний дүү ринбүүчи Содномжалцан: 

	Ринбүүчи лүгээ эцэг эх нэгэн бөгөөд төмөр эм гахай жил мэндлэв. Цорж Дайнамба хийгээд ринбүүчи хоёроос тойн болов. Цорж Гэважалцан тэргүүтнээс аймаг савыг олонтоо сонсов. Бас Жансэм Раадэнба, Жамъян-риндагба тэргүүтнээс оюун судлахуй тэргүүтнийг олонтоо сонсов. Цагийн хүрдэч Дондүвгунгаа тэргүүтнээс авшиг эш олон авсан, ринбүүчийн дэргэд зарлиг увдисын номын зүйлүүдийг гүйцэд сонсов. Тэндээс цорж Ганжурва Шагжжалцан увадини, ринбүүчи тэрээр үйлийн багш, хутагт Шэйравжалцан нууцын багш болж аяга тахимлаг болов. 

	Ло-ийн Симог-т өнө удаан эзлэв. Тэндээс ринбүүчийн зарлигаар орон ширээнд гараад, олон судрыг байгуулсан тэргүүтэн тийн цагааны үйлсийг тэтгээд, хоёр бодь сэтгэлийг осолдолгүйн агаарт суусан болой. Тэр мэт Жана ринбүүчи усан тахиад төрснөөс эдүгээ манагаарын модон барст 462 жил нөгчсөн болой. Ло хийдийг гал хулгана жилд барьж, энэ модон барс жилээр 399 жил нөгчсөнд мэдэгтүн. Жана бээр 43 насанд хүрэхэд Их Жаюлба төрсөн болой. 

	 

	Жаняй-д Жаюлба-ийн номын ёс дэлгэрсэн ёс 

	Анханд гэвш Даваа хуучирсан тахилын байшингийн уулзвар хүрээ хийгээд гадаад дүгрэг хэрэм бүхнийг байгуулав. Даваа-г нөгчсөний хойно Их Дондэнба Цэйжав бээр Датан, Лодондэн, Жаняй нугуудыг эзэлсэн тул тэр цагт ч зарлиг увдис илт гарч, түүний хойно Найдан Дармадаш бухар хийдийн эхэн өрөө сэлтийг байгуулав. Тэрээр Жаюл-д Нүв чоднай-г шүтэв хэмээмүй. 

	Түүний хойно Хачэ ах дүү хоёр бээр адгийн өрөө хийгээд гаднах хэрмийг дөрвөлжлөн босгов. Түүнээс Мэй багш Чойвар хүүрийн их шүтээнийг босгов. Түүний хойнох авга Жаняйба нь Шигбо Гүндэл-ийн лам буюу. Тэндээс Лхоба хамгийг айлдагч орон ширээг эзлэв. 

	Түүний хойно нагац Оджой орон ширээг эзлэв. Түүний шавь Пү лүгээ зарлиг увдист хэмээн алдаршив. Жаюл хийгээд Додлүнба-ийн ёсны хоёр үнэнд маш мэргэн болов. Тэрээр хоёр үнэний бичгийн тайлбарыг олонтоо үйлдсэн амуу. Түүгээр бодвоос түүний лам Шан Оджова ч зарлиг увдисын увдистан мөн буюу гэж санамуй. Оджо бээр хойно ч Жайманпү-ийн Өчүүхэн орон хэмээхэд сууж мөн түүнд гаслангаас нөгчив. 

	Лам нарын арав дахь үе Хайнзүн Дадба нь Лүвгар-ийн орон ширээг барьсан Жаүр-даре хэмээхийн шавь буюу. Тэрээр Жаняй-д винайн номлолын жасааг тэтгэсэнд шүтэж, лам нарын XI үеийн Нян бандида Намхай-Шоннү бээр винайг мэргэнээ айлдаж тайлбарыг ч зохиов. 

	Түүний хойно Нян Намхайбал орон ширээг эзлэв. Монлүгготан-д Гомба Жанжав-аас сэтгэл үүсгэл дээдийг айлтгахаар ажрав. Гомба Жанжавын шүд нар зөв эргэсэн лавай болсныг Жаняй-д залж, оюу шигтгээт Лянхуа овоологч суварган дотор оршуулав. Түүний бэлгээр Жаюлба-ийн номын үндсэн сайтар дэлгэрсэн мөн болой. 

	Түүний хойно аху шүтээний үндэсний их увадини Жалца Шоннүдагба хэмээх бээр, өөрийн авга ринбүүчи Жаняй-н дэргэд Одсалган-д ажирч, Жаюлба хэмээн алдаршсан номуудыг төгс сонсов. Жаюл-д Санжай Жово-ийн өлмийд шүтэж, олон увдис авав. Бас олон ламд шүтэж аймаг сав хийгээд олон увдисыг айлдав. Дээд увадинийн зарлигийг үл хугалан увадинийн оронд сууж хувраг ч олон арвиджээ. Гэгээн гэрлийн үргэлжийн ёгийг эрхшээгээд, Найдан Янлагжүн-ийн хувилгаан хэмээн алдаршив. Түүний цагт хуврагийн тууж ариуны тул Догшагва Санрин тэргүүтэн ч сайтар сайшаав. 

	Түүний хойно их увадини Санжайжалцан орон ширээг 25 жил эзлэв. Хувраг ч 300 төдий арвидав. Жалсрай Тогмэдва хийгээд Дүмбүрива тэргүүтэнд номын олон асуулга үйлдэв. Их увадини Шоннүбал-ын цагт Жаюл-ээс Жана Чойдарва-г залж, өнө удаан сууж номын хүрдэнг эргүүлэв. Жаняй-ийн ловон Цүлжал хэмээх бээр Санпү-д ажирч, Жамъян Шагжашон-ийн шавь Лалбагүнжал-аас «Чаръяа аватара» мэргэнээ сурч, түүнээс Жаняй-д «Чаръяа аватара»-ийн номлол сонсол дэлгэрсэн бөлгөө. Их увадини Санбум-ийн цагт хүрээний хажуудах тэр зургийг зурж, Жалдэн-ээс Жана Ринчэнпэл-г залж хутаг оршихыг дэлгэрэнгүйеэ үйлдэв. Урьд хожид хоёр гурван үе өөд болж, Жаняй-д зарлиг увдисын номын хурыг буулгав. Жана Ринчэнпэл нь Мичойдүгца-ийн нүүдэлчин. Өчүүхэн цагтаа Санпү хийгээд Жормолүн тэргүүтэнд аймаг савд мэргэнээ сурав. Жана Чойжидорж бээр зарлиг увдисын увдисаар сайтар боловсруулав. Хожим Чойдорба-ийн хойно Жалдэрва-ийн орон ширээг ч өнө удаан эзлэв. Бие нас доройтоход хотлыг тэвчиж, Жалдэн-ийн Алтан байшинд сууснаар Алтан байшинт хэмээн алдаршив. 80 гаруй наслав. Их увадини Санбум бээр Жалдэн-д ч ажирч хурлын номыг ч номлов. 

	Түүгээр бөгөөс Жаняй нь Занбо-ийн өмнөд үндсэнд зарлиг увдисын номыг ихэд дэлгэрүүлэв. Архад Донсод, ловон Шонмонба, их увадини Санжайданба тэргүүтэн дээд олон төрөлхийтөн хийгээд Лхоба хамгийг айлдагч, их увадини Жанчүвбал, Маха бандида Күмара Шри тэргүүтэн хэтэрхий цолгорсон мэргэд ч олон ажрав. Цогт Махгал эгч дүү хийгээд Шанлондорж Шуламсыг дарагч тэргүүтэн номын сахиус бүгдээр ч адистидлан үйлдсэн орон мөн болой. 

	 

	Едсанзэва

	Бүгд мэргэдийн титэм болсны төр ёст их цогт Едсанзэва хэмээн алдаршсан тэр нь номын хаан Тисрондэвзан-ийн номын түшмэлийн овог язгуурт. Жайман Амбара-ийн Хар балгад хэмээхэд эцэг Гой Жунайдорж хийгээд эх Сри Таржэд хоёрын хөвгүүн болон усан эр бичин жилд мэндлэв. Есөн нас хүрээд Жаняй-д их увадини ринбүүчи Санжайданба-ийн гэгээнээс тойн болж нэрийг Шоннүбал хэмээн нэрийдэв. Авга ловон Сандагба хийгээд ловон Шэйравдар-аас «Чаръяа аватара» сонсов. 

	Тэндээс Зетан-д өөд болж, ловон Самсан-аас шалгадгийн тийн тайлбарыг84 сонсож судалснаар сайтар сэтгэлдээ багтааж, номыг булаалдахуй ч үйлдэв. Ловон багш Шагж-аас барамид хийгээд «үндсэн лам85»-ыг сонсов. Тэндээс Тансаг-т ажирч, Мардон Шонжал хийгээд ловон Ежал, ловон Шон-од гурван тусгаар ламд шүтэж, Уманжүг-ийн тайлбар лугаа сэлтэст сайтар судлав. Жормолүн-д ловон Самдандондүв-ээс винай илт номыг сонссон. Лам Жанчэнба-аас Цогт цагийн хүрдний үндсэн тайлбарыг анх урьдаар сонсоод, хожим Зан-д Шанба Хотол айлдагч хэмээн алдаршсан их мэргэний гэгээнээс Цагийн хүрдний зарлиг эш номлол лугаа сэлтийг нягтад сонсож “Бусдад Цагийн хүрднийг сайтар үзүүлэгтүн” хэмээн зарлиг захиа соёрхлоо. 

	24 насандаа хонин жилд Гэтэлгэгч их Зонхаба-г Дашдоха-д өөд болох цагт уулзаж, «Гол үзлийн язгуур билиг86», «Шударга магадыг тийн ялгагч», «Бодь мөрийн зэрэг» тэргүүтнийг сонсов. Их садва Гүнсэнба-ийн гэгээнээс «Цогт нууц хураангуйн үндсэн тайлбар тодорхой зул» сэлтийг хувь гүйцэд сонсов. Винай баригч Дагбажалцан-аас «Нууц тарнийн мөрийн зэрэг» сонссон, Жалцав ринбүүчи-ийн гэгээнээс манзуширыг урих эш сонсов. Рон багш Мрависэнгэ-ээс барамид хийгээд «Чаръяа Аватара» тэргүүтнийг сонсов. Ловон садва Ложамба-аас «Авидарма хотлоос хураасан», их увадини Санжайданба-аас «Оюун судлахын аймаг», Жана Ринчэнпэл-ээс «Бодоба-ийн Үлгэрийн ном», Поврандинба хийгээд Браггарба-ын зохиосон «Чаръяа аватара», «Лоба-ийн мөрийн зэрэг», «Чим-ийн аху шүтээний дэлгэрэнгүй бүтээлийн бичиг», «Азала-ийн гурван зүйл зорилго» тэргүүтнийг сонсов. Их увадини Санжай Бумбал-аас «Хөх дэвтэр»-ийн Лхобриганба-ийн тайлбар лугаа сэлт, «Жовуу-ийн замын бичиг», «Арван нэгэн нигууртын арван зургаан мөн чанар» тэргүүтнийг сонсов. Шидэт их увадини Шэйравын гэгээнээс «Мөрийн зул», «Дээд мөр», «Зарлиг увдисын зургаан гол» тэргүүтнийг сонсов. 

	Сангха-Шри-д туст сургуулийн дээрээс Галаба-ийн дууны шороон зургийг гүйцэд үзэв. Их шидэт Содлоба-аас «Судрын аймгийн чимэг», «Номын чанарын тийн ялгал», «Дунд хязгаарын тийн ялгалын тайлбар» лугаа сэлт, цорж Намхайдагба-аас «Ялгуусны дармал Гаабум», цорж Долма-аас хуучны олон үндэсний эш лүгээ «Жовуу-ийн зуун номын гарлага, Лхас ринбүүчи Дорж ламын өмнө «Бэлгэ билгийн мөрийн гэгээн ёсны хураангуйн номын зүйл», Ог Жанчүвбал-ийн өмнө «Ог-ийн номын зүйл»; Годпрүг Дагбажунай-ийн өмнө «Чухал бүтээл Брүгба-ийн номын зүйл», Манжигва Шэйравсамбуу-аас “Амирлуулагч гурван үндэсний увдис», Бандида Нагжиринчэн-ээс «ёгийн зургаан гишүүн», цорж Лхахан Дэнба-аас «Жонангийн зургаан барилдлага», цорж Бал-ишээс «Цогт огторгуйд явагчийн зургаан зэрэг» ном тэргүүтнийг сонсов. XXII Жана ринбүүчигээс «Гурван зүйл дооха», IV Улаан малгайн титэм баригчаас «Далай дагина-ийн авшиг», «Огторгуйд явагчийн таван зэргийн хөтөлбөр бичиг», «зургаан барилдлага зэрэг амгалангийн дээдийн хүү сан», Хар туургатын авшиг, насны хөтөлбөр тэргүүтэн олныг сонсов. 

	Бас Миняг Ринжал, их увадини Ёнло Цалмин ринбүүчи Римивава тэргүүтэн мэргэд шидтэн буяны садан 66 төдийн өлмийд шүтэж, их өчүүхэн хөлгөн, шинэ хуучин нууц тарнийн увдис олонхыг сонсон хиргүй ухаанаар дамжиг сэжгийг хоцролгүй таслав. Нэжгээд шастирын тусад ч нийт бусын олон тааллыг гаргасан, зохиогч бүхэнд ч аль нэг тогтсон тааллаар дөвийлгөсөн үгүй. Тэдгээрийг ч эш ухаан лугаа барилдуулан үзүүлж сонсох санах, үзэх ажиглах, нягтлан хэлэлцэх үгээр цагийг нөгчөөв. Мэргэдийн чуулах газар ч үл айх, өчүүхэн оюутанд үл доромжлох, аль номын ёсыг ч үл муушаах арилсан үзэлт, өөрийн дэргэд агчдыг дээдийн ном лугаа аль ерөөлт учралт дор барилдуулагч мөн болой. 

	Амнаас “Надад оюун үүсгэлийн үүд адил бус гурав гарав. Үгэнд эдлэхийн билиг нь Тансаг-т Ум-ын сургуулийн цагт төрөв. Утгад эдлэхийн билиг нь Богдын Их мөрийн зэрэгт шүтсэнээс төрөв. Дотоод Нууц тарнид эдлэхийн билиг нь цорж Санринба-аас «ёгийн зургаан гишүүнийг» сонссоноос төрөв” хэмээн айлджээ. 

	Шашны зүрхэн гурван санваар авсны ёс: 19 нас хүрээд увадинийг Ялгуусны хөвгүүн Санжайданба, үйлийн багшийг дайныг дарсан Сайн дуаз, Нууц үзүүлэгч лам Жан чэнбу бөгөөд сүсэг тийн арилсан хувраг лугаа хамт аяга тахимлаг болж, дурдал сэрэмжээр цаазын завсраас хэзээ ч эс давав. 

	Түүнчлэн ирсэн Гармава нь Зетан-д өөд болох цагт анхан урьд дээд бодь сэтгэл үүсгэв. Хожим хамгийг айлдагч Шэйравбалсан хэмээн алдаршсаны өмнөөс ч сэтгэл төдийтний ёсон хийгээд Ум-ын ёс хоёрын үүднээс бодисадвагийн санваар барьж, их хөлгөний мөрд орж өдөр бүр зургаан удаа хүсэх орохын санваар авав. Дашдоха-д Гүннанба цорж Зэйва балдан нь Богдын дагуул болон ирсэнд их шидэт Дилбү-ийн ёсны Загарсамбарын биеийн мандлын авшиг сонсож, очирт хөлгөнд орсон болой. 

	Мэргэдийн гурван үйлээр шашныг гийгүүлэн зохиосны ёс: 

	29 насандаа багш ринбүүчи Ринчэнбалсан залбирсны ялдраа «Цагийн хүрдний үндэсний тайлбар»-ыг эн тэргүүнд номлосноос эхэлж үндэсний тайлбар арван зургаан дуусан төдий соёрхов. Бас «Нууц хураангуй гэгээн зул», «Хоёр бэлгэ Очир зүрхний тайлбар» лугаа сэлт «Үндэсний нууц зүрхэн», «Тайлбар Бархав» тэргүүтэн шинэ хуучин нууц тарнийн олон үндсэн гол, барамид, «Дээд үндсэн», «Төрвөлгүй их тайлбар, «Зарлиг увдисын зургаан гол», «Мөрийн зул», «Хоёр үнэн», «Хөх дэвтэр», «Үлгэрийн ном», «Бодь мөрийн зэрэг», «Ном гарахуй зуут» тэргүүтэн чанад хүрэхийн шастир увдисыг олон номлож, хувь лугаа төгссөн нугуудад дээдийн номын баясгалан хурим түгээв. Олон мэргэдийн өмнө сууринд эш ухааны адил бус олон үүднээс номыг булаалдаж, чанадсын эсэргүүцэхийн самбааг булаажээ. Зохиол туурвил нь «Чанад хүрсний тийн номлол их өчүүхэн хоёр хийгээд хамаг үндэсний үзүүр Цогт нууц хураангуй, Цагийн хүрд хоёрын тайлбар тэргүүтэн Судрын үндэсний олон тийн номлол; «Мөрийн зул», «Хоёр үнэн», «Умын увдис» гурвын тийн номлол, «Гурван зүйл дооха-ийн тайлбар», «Зургаан барилдлагын хөтөлбөр бичиг» тэргүүтэн увдисын зүйл; «Цастны номын ёс гарсны эрэмбийг үзүүлсэн их тууж» зэрэг арван боть зохиол буй. 

	Дээдийн төрөл үндэслэн авсан ёсонд ч ядам бурхан адистидалсан хийгээд номын сахиулагсад хамсан нөхөцсөн ёс, илт онохын бэлгэ билиг сэтгэлд ямар мэт төрсөн ёс тэргүүтэн сэтгэшгүй олон нууц цадиг буй боловч үүнд нийтийн төдийг өгүүлэв. 

	Тиймээс ялгуусны шашинд маш хэтэрхийеэ мэргэн сураад, гурван санваарын шагшаабадад ариун цэвэр болсны агаараас номлох, тэмцэх, зохиох үйлээр тус тусын санаа лугаа зохилдуулан номхотгогдуун ардыг гурван хөлгөний мөрт хөтлөв. 

	Тэндээс өөрийн хийгээд бусдын тусын эцэст хүрч, 90 нас хүрсэн төмөр эр үхэр жилийн XI сарын 28-ны өдрийн эрт гэгээнээ гадаадын ил бодийн цагт хүрвээс, дотоодын ил бодь дөрвөн хоосны бэлгэ билиг зэргээр илт болж, хамаг хоосон гэгээн гэрлийн номын биед үүр өнөд тэгш агуулж, огторгуй үүл лүгээ хагацаад, нарийн хийн төдийхөн ч үл босох тэргүүтэн бэлгэ билиг илт болсон бэлгэсээр хамаг ардын сүслэхийн хөрөнгө дэлгэрсэн болой. 

	Их эзэн чанарт түүний сайтар тэтгэсэн мэргэн шавь, шагшаабадад үнэхээр оршигч, ёгийг онцлогч сэтгэшгүй гарлаа. Ялангуяа ялгуусны дээд хувилгааны их бие, ханьцашгүй Намхайлодой, Жана Чойжижалбуу, цогт Даг Лүнтанба, Брүгба ринбүүчи, Лочэн Содномжамц, хойд Едсанзэва, III Чагло тэргүүтэн шашны садан болж олон амьтныг удирдагч ч олон гарав. 

	Жаюлба-ийн шавь их Томшэр бээр Гамгам-ийн бухар хийд хийгээд завсар завсраа бурхны байшин дэлдэв. Томшэр ринбүүчи Одсэрсэнгэ хэмээх Чүм-д тарничийн язгуур үндэснээс төмөр эр луу жилд төрөв. Эгэл хүмүүний шүтээнд оршив. Энэ төмөр луу-д Жаюлба нь 26-тай буюу. Нанам Жобал хийгээд Лхавзүн Жанчүв-од-ийн шавь Егтан донба хэмээх Долүн-д суусан лүгээ Гамаба, Шарваба, Жаюлба нугуудыг шүтэв. 38 наснаа эм гал гахайд Гамгам-ыг дэлдэн хоёр зуу төдий хувраг хурав. 39 наслаад шороо эм моринд Жаюлба нөгчив. Санжай Бон төрөв. 71 насандаа төмөр барст нөгчив. Тэр жилд цогт Пагмодүв ч нөгчив. Жэргом чэнбу, Нартан Дүмдон, Бацав лозава, Давгаба чэнбу нартай нэг үе болой. 

	Түүний орон ширээт Жодон Жанчүвринчэн нь Томшэр-ийн 27 хүрсэн эр морин жилд Дог-ийн адгийн Жо хотод мэндлэв. 13 насандаа Томшэр лугаа уулзаад, 21 насандаа Жаюл-ээс тойн болоод, аяга тахимлаг болов. Нюгрүмба, Оджо, Нүв Чоднай нарыг шүтээд, 46 насандаа төмөр эм туулай жилд Гамгам-ийн орон ширээг эзлэв. Хурлын тойд ихэмсэг 500 төдий арвидав. Жал Лхахан-ийн орон ширээт лүгээ хавсарч эзлэв. 18 хүрсэн усан гахай жилд Жигдэнгомбо төрсөн. 22-той эм гал туулай жилд жэвзүн Дагбажал төрсөн. 57-ны усан барс жилд Сажа бандида төрөв. 75 насандаа төмөр бичин жилд нөгчив. Мал Гаважан лугаа төрсөн жил нэг болой. 

	Түүний орон ширээт Томшэр Жосрай Ринчэнсэнгэ нь Жодон бээр 38 хүрсэнд усан эм хонин жилд Чүм-д төрөв. 14 насандаа Жо-оос тойн болов. 19 насандаа Гаваа Дарсэн, Балчэн Доржшоннү, Ланцүлжан нугуудаас аяга тахимлаг болов. 38 насандаа орон ширээнд ажран, Бантандод лугаа орон ширээг хавсарч эзлэв. Тэрээр арав насалсан усан луу жилд Топү лозова төрсөн. 46 насанд Банчин Шагжа-шри нь Дэн тэргүүтэн Вүрү адагт өөд болов. 58 насандаа төмөр луу жилд нөгчив. 

	Түүний ширээн дэх Шигбо Дүлдава Ринчэнжунай нь Жосрайг 25 насалсан гал хонин жилд төрсөн. 13 насандаа Жосрай-ийн гэгээнээс тойн болов. 22 настайдаа Доса-д Налжор Жансэн-аас аяга тахимлаг болов. Вэ Санжай Гомба, Доржшоннү, Дрэво Гонбо нугуудыг шүтэв. 34 насандаа төмөр луу жилд орон ширээнд гарав. 29 дээрх модон эм гахайд Сэцэн хаан төрсөн. 49 дээрээ модон хонин жил номын хаан Пагба төрсөн. Даглүнба Санжай Яржон, Жилбү Лха чэнбу, Сэм Цэрэн, Сэжилба-ийн шавь Жабан тан, Лха Гэндэнганба, Ганбадарэ, Жалмава Санён нугууд лугаа цаг сацуу. 68 насандаа модон эр барст нөгчив. 

	Түүний орон ширээн дэх Содномринчэн нь Дүлдаваг хорин наймтай дээр модон эр нохойд төрсөн. 19 насан дээрээ Налжор Жансэн-ээс тойн болоод аяга тахимлаг болов. Дүлдава хийгээд Сэм Цэрэн хоёрт шүтэв. 41 насандаа модон эр барс жилд орон ширээнд гарав. Арван нэгэн жил хүрснээ модон бичин жилд Жилпү-ийн Байба Доншон төрсөн. 19-ны усан эр луу жилд Жилпү Лха чэнбу нөгчив. 38-ны төмөр гахай жилд Сажа бандида нөгчив. 67-ны төмөр луу жил Пагба номын хаан нөгчив. Манлүн гүрү, Янгонба, Ронба Гало, Жилпү-ийн Лха Догон, Жаюл-ийн Санжай Зандон, Санпүба Одсэргонбо нугууд цаг сацуу. 73 насандаа гал нохойд нөгчив. 

	Түүний орон ширээн дэх Тоншэр Вонбо Ринчэншоннү нь модон эм туулайд төрсөн. Арван дөрөвтэй Гамгам-д тойн болж, 22 настайдаа Доса-д аяга тахимлаг болов. Ловон Содномринчэн хийгээд Жаюл-ийн Санжай Жово нугуудад шүтэв. 32 насандаа гал нохой жилд орон ширээнд гарав. Тэрээр орон ширээнд дөрвөн жил болсны тавдугаар төмөр барс жилд Бригүн орноо урвах болов. Бүдон Хачэ-д хувилав. Жаюл-д галын хор болов. 30 насанд нь модон бичин жилд цорж Ранжүндорж төрсөн. Бригүнба-ийн XXVIII Жана ч төрсөн. 45 насны дээр шороо эм гахайд Дишри Гүнло төрөөд 73 насандаа гал эм туулайд нөгчив. 

	 

	Түүний орон ширээн дэх Томшэр Ринчэнсэнгэ: 

	Модон эм нохойд төрсөн. 12 насандаа их увадини Сэнгэбал, ловон Ринчэншон-оос тойн болов. 20 насандаа Доса-д аяга тахимлаг болов. 

	Ловон Ринчэншон хийгээд Жаюлба-ийн Санжай донба-д шүтэж сэтгэлийг судлав. Хорин дөрөвтэйдөө шороо эр луу жилд орон ширээнд гарав. Зургаан насан дээрх төмөр хулгана жилд Шри Гунгаажалцан төрсөн. Жамаба Дайжал, хойд Жаюлба Санжай Гомба, Чадгаба Лодой-од, Санпүба Лодойсэнгэ, Дэважан Дашсэнгэ, Чойнхорлин-ийн ловон Лувсан нугууд цаг сацуу. 59 насандаа усан эм туулай жилд орон ширээнд ачийгаа томилж өөрөө тусгаар суув. 61 насандаа модон эм нохойд нөгчив. 

	 

	Түүний ач орон ширээн дэх Санжай Одсэр: 

	Гал эр нохойд төрсөн. 11 настайдаа их увадини Ама-аас тойн болов. Доса-д их увадини Одсэржалбуу-аас аяга тахимлаг болов. Номын хүрдэт тивийн ловон Жамба, Жана Ринчэнсэнгэ тэргүүтнийг шүтээд, 18 насандаа усан эм туулай жилд орон ширээнд гарав. 24 насандаа шороо эм тахиа жил нөгчив. Түүнийг нөгчсөнөөс дараагийн ширээт томилох хүртэл 39 жил болов. 

	 

	Их увадини Зундуйсамбуу: 

	Усан эм үхэрт төрсөн Лүншодын нэгэн бутач. 10 насандаа Жамъян Ринчэнсэнгийн өлмийд шүтэж, увадинийг өчөөд, багшийг Харчин Зонринба-д айлтгаж тойн болов. 27 насандаа урьдах увадини багшаас аяга тахимлаг болов. Номын хүрдэт тивд ловон Шэйравжалцан хийгээд ловон Лувсан-д шүтээд, их увадини Дайринба, цогт дээд лам Соднамжалцан, Ханчэн Чойван, Жана Ринчэнсэнгэ, Жаюл хамба Ринчэнчүлтэм, ловон Шоннүзундуй, ловон Ринчэндүв, хамба Зундуйжалба нугуудыг шүтэв. 37 насандаа шороо эм үхэрт орон ширээнд гарав. 27 насанд нь Гармава Ранжүндорж нөгчив. 39-ны төмөр туулайд Бригүнба-ийн Жана Нэржидва (XXVIII) нөгчив. 49-ны төмөр үхэрт хамгийг айлдагч Жонанба нөгчив. Түүний хойно усан туулайд зогчэнба Цүлло нөгчив. Түүний хойно модон луу жил Бүдон нөгчив. Түүний хойно гал моринд төгс онолт Самданбал нөгчив. Түүний хойно шороо бичинд Монгол хан орныг алдав. Түүний хойно шороо эм тахиа жилд Жалсрай Тогмэд нөгчив. Тэрээр 63 хүрснээ модон эм туулайд Цорж дээд лам нөгчив. Түүний хойно эр шороо моринд Ягдэ Банчин 80 хүрч нөгчив. 72 настайдаа модон эр хулгана жилд Дэвшиншигба цорж мэндлэв. 73 насандаа модон эм үхэрт нөгчив. Энэ завсарт гал барст орон ширээнд эзэн үгүй. 

	 

	Түүний орон ширээн дэх Дондүвбал: 

	Модон эм могойд Пан орны Логан-д төрсөн. Есөн насандаа судрын уншлага бичиг сурснаар мэргэшин айлдав. 13 настайдаа их увадини Лувсан хийгээд ловон Гүрүва хоёроос тойн болов. Арван дөрөвтэйдөө их увадинийн дэргэд ажирч найман жил тасралгүй шүтэв. 22 насандаа их увадини Шагжа Мидра тэргүүтнээс аяга тахимлаг болов. Бас Санпүба Лодойданба, Хайдүв Доржжалцан, Очир баригч Шоннүжалцан, Егүзэрийн эрхт Шоннүпэл, Жаюл ринбүүчи Лодойнамдаг, их увадини шянзал, ритодба Доне, Даглүн лозава Шагжасамбуу, Тансагба хотлыг тэвчсэн Шоннүцалцан, хотлыг тэвчсэн Ишжалцан, Хайнзүн Шоннү-од, Нэгэн дэвсгэрт Эшийн далай нугуудыг шүтэв. 23 насандаа гал эм туулай жилд орон ширээнд гарав. Тэндээс 31 насандаа гал эм тахиа жилд «Номын гарлага шашин эрдэнийг гийгүүлэгч»-ийг зохиов. Гал эм тахиа түүнээс эдүгээгийн модон барсаас дээшид 79 жил өнгөрөв. 

	Их Томшэр өнгөрснөөс энэ модон барс хүртэл 328 жил болов. 

	Зарлиг увдисын цадиг «Зарлиг эрдэнийн  тодорхой толь»-оос шидтэний эрхт Жана егүзэрийн эрхтээс үндэслэсэн увдисын зарлиг увдис хэмээн алдаршсаны цадигийг ихэвчлэн өгүүлсэн 6-р бүлэг болой. 

	 


ИХ АРШ БОДОБА-ИЙН ЗАРЛИГ ҮНДСЭН ЗАРЛИГ УВДИСЫН ГОЛ ХЭМЭЭН АЛДАРШСАНЫ ТУУЖИЙГ ӨГҮҮЛСЭН ДОЛООДУГААР БҮЛЭГ 

	Бодоба

	Гэвш донба-ийн ахмад хөвгүүн, ах дүү гурав хэмээн алдаршсаны дундах, хувилгаан их бодисадва Бэрх уулын жалганд аршийн явдал ёсоор оршиж шашны эзэн болсон гэвш Бодоба нь Пан орны Брай-ийн Ботан-д эцэг Гүшэн нь ертөнцөд баян чинээлэг тул Сридбо хэмээн алдаршсан, эх Тийн арилсан Лэмо хэмээн алдаршсан хоёрын хөвгүүн болон гал эм туулай жилд мэндлэв. Омог нь Нё. Нялхын цагт тулгар шинэ мэт бусдад одож, дэвүүр тэргүүтнийг барьж “Үүгээр ч энэ гэрийг барих буюу” хэмээн суугаад баясав гэдэг. “Энэ хамаг ус Гончүлаг хэмээх нэгэнд хамаатай. Түүнд Дамсэл хэмээх шувуу буйн тул тэр усанд хүний яс морины яс бүгдийг эвдмүй. Тэр шувуу үхвээс түүнийг эвдэгч үгүйн тул усны эргэн хуйлрах нь хаанаас болох” хэмээхийг сонссоноор, “Тэр шувууг машид янаглах амуй” хэмээн зарлиглаад тэр шувууг үхэхээс айж сэтгэл гонсойх болов. 

	Их замын зочдын газарт ажирч “Зочид та бүгдийн оронд тариа сайжрах болтугай. Хээрт хэрэг бүтэх болтугай” хэмээн ерөөл тавьдаг буй. Мөн гэвшийн амнаас 

	— Би эсрэглэгч чанадаас ялбаас баясмуй, амарваас баясмуй, жаргаваас баясмуй гэж санахаас бус өөрийн тал ялах тэргүүтэн болбоос баясахын санаа үл болно. Хоёр хүн ханилж явахад ч “Энэ хоёр зохилдвоос сайн” хэмээн санах амуй хэмээвээс, гэвш Шарваба бээр, 

	— Дохио танихаас наашид мөн нялхын цагаас, бусдын амгалан зовлон нийтэд болмуй хэмээн магтах болов. Эцэг нь бомбо мөн тул нялхын цагт бомбо мэдэмхийрэхэд огт баясдаггүй байв. 

	Тэр цагт Шарваба Шагжаван хэмээх нэгэн хуучин тарнич үхсэний хүүрийг хайлахад солонго гэрэл тэргүүтэн гарчээ. Түүнийг эцгээс асууснаар, 

	— Их бясалгалч хорсон буй хэмээснээр, 

	— Нэгэн их бясалгалыг би бээр сурмуй хэмээх болов. 

	Эцэгт нь тахилын лам Багом хэмээх ялгамжит нэгэн бодгаль байв. Түүнээс нялхын цагт өдрийн бацгийн санваар авч, маргааш сахих тэр өдөр нь ус ууснаар бадганд хүрч бөөлжив. Махбод муурсанд эцэг нь,

	— Энэ өдөр бүү сахь. Арван таван, битүүн, шинийн найман гурван гэдэг тул маргааш сахь хэмээснээр, 

	— Эцэг өөрийн аль таалахаар хэлэв. Цаг хэзээ мөн бөгөөс сахих хэрэгт. Махбод сайжирваас сахиж хаанаас болмуй хэмээн айлдав. Түүнд Багом баясаж, 

	— Ерөндөг лүгээ төгөлдөр нэгэн болох амуу. Тойн болгоод нэгэн номыг үйлдүүлэх хэрэгтэй амуй хэмээв. 

	Тэндээс Ерва-д Ог Жанчүвжунайн увадини Ланцүлжан-аар багш болгож тойн болоход нэрийг Ринчэнсал хэмээн өршөөв. Ловон Багом-д нэгэн бясалгалыг сурахыг айлтгаснаар, түүний зарлигаас,

	— Чи үнэхээр бясалгалыг үйлдэх бөгөөс номыг нэжгээд үе сонсох хэрэгтэй. Тэр мэт бус бөгөөс их бясалгалчийн бясалгалын суганаас ханцуй богинодож одмуу хэмээн зарлиг болсноор, Хүдон Зундуй тэргүүтнээс бэлгэ чанарын номыг ч олон сонсов. Лан-аас ч винайг өчүүхэн сонсов. Гэвш донба умардад алт эрэхээр зорчсоны хойно, Ерва-д Жовуу-аас Нагцо-оор хэлмэрчлүүлж, бясалгалын дундад зэргийг нэг сонссонд хэлийг үл ойлгож, 

	— Шинэ банди болсон тул бус дохио үгүй. бандид гай олон бөгөөд лозава болоход өчүүхнээс үл болмуу хэмээв. 

	Брагжав-ийн иргэн мөн тул малын газар Брагга Жозүн хэмээх лүгээ хамт суусанд Жозүн нойрсжээ. Тэрээр илт онолыг цээжээр уншсанд Жозүн нойрноос сэрж өгүүлрүүн, 

	— Таныг уншлага уншихуйд олон зуун хувраг ирэн, хүмүүн бус цаглашгүй хурж номыг сонсохыг зүүдлэв хэмээв. Шарваба-ийн амнаас,

	— Хүмүүн бус дор ч зөн билиг буй мөн хэмээв гэдэг. 

	Брагжав-т нярав болсонд маш чадварт нэгэн болов. Олон судрыг гарын авлага болгов. Түүний завсарт хуврагийн жасаанаас үлдсэн таргийг зайлсан уснаас ч ууж үзсэнгүй. Брагжав-ийн ноён Рашаг Шагжаринчэн өгүүлрүүн: 

	— Дүгрэг хүрээ тэргүүтнийг хадгалах нярав болох хэрэгтэй хэмээсэнд, 

	— Уйтгар ихийн тул болохгүй хэмээн зарлиг болсноор, 

	— Чи ч идэлцэнэ хэмээснээр,

	— Нэгэн ам буй бөгөөс нэгэн идээгээр болох амуу хэмээв. 

	— Ам бирдэд ч буй хэмээсэнд, 

	— Бирдийн ам лугаа адил бус хэмээн хариулав. 

	Тэндээс Раадэн-д Гэвш донба-ийн дэргэд нэгэн зун өвлийн төдий сууж увдисыг айлтгалаа. Хам-д хүрээд “Нэр яснаас дээш нуун нэгэн бясалгалыг үйлдсүгэй” хэмээж, Жандон лугаа хоёул Жал-ийн Ланцүлжан-г үнэмшсэнд очив. Тэндээс Раадэн-д ажирсанд Брагжав-ийн ноён бээр Гэвш донба-д “Таны дэргэд миний нэгэн хүн очжээ. Түүнийг бусдад бүү илгээгтүн” хэмээв. Тэнд ч мөн Гэвшийн эрдмийн жор амтыг мэдэж, ялангуяа «Чаръяа аватара»-ийн “Би бээр гэтлэхийг тухайлан хэрэглэхэд олз хүндлэлээр хүлэгдэх хэрэггүй” хэмээхэд шүтсэн увдисыг номлохын үед сэтгэлийн зах урваж, энэ насны атгагийг больж гэвшийг шүтсэн мөн. “Би урьд ирэх цагтаа энэ мэт сэтгэсэн мөн. Эдүгээ би өтөлж доройтох болов хэмээх ч хувьгүй амуу хэмээв. Тиймийн тул увдис өчүүхэн зарим төдийхнөөр үл болмуу” хэмээн айлдаж бусдад хүрснээр бололгүй бэлгэ чанар лугаа төгссөн гэвш лүгээ хагацалгүйеэ шүтэх хэрэгтэйг таалж 7 жил шүтсэнд, Гэвш донба-ийн сэтгэл ч баясаж “Ваотан үүнд ямар их хүн ирэв” хэмээжээ. Түүгээр үл баран гэвш Налжорба хийгээд Гонбаба ч нөгчих хүртэл суув. 

	Раадэн-д суух цагт ямагт номыг сэтгэсэнд эс гийснээр, хотын үйл үйлдэхэд туслав. Инээвхийлэх царайтай тул нэрийг ч Зүгдор-од (Үснэрийн гэрэл) хэмээсэн нь хожим биежин боловсров. 

	Бас нэг үе бясалгалын дундад зэрэг дуусаж, гэвш ч ширээнээс босолгүй дараагийн номд зөвшил зохиож суух цагт, хоёр эрхэн задгайран тэмцсэнд “Гэвшийн дэргэд номын тэмцэл үйлдэж үл болох атал миний дэргэд үг тэмцэх гэж үү” хэмээж нүүрээ мөшилзөхийг үзээд, маш сүслэх болж үсрэн босож мөргөсүгэй хэмээн сэтгэв гэдэг. Багшийг долоон жил шүтсэн хэмээн алдаршсан нь золгосноос хойш тоолжээ. 

	Гэвш донба-д Жаца Дагар бээр номыг тодруулан нотолж, Гүрра «суртал хураасан»-ыг номлох цагт, Багом-ийн хүндлэлд Дүгрэг хүрээнд «Судрын аймгийн чимгийн язгуур»-ыг үзэж суув. Нэгэн шөнө хавтгай нэгэн ширэгт олон сум харваж сугалснаар хэдэн төмөр хоцорсныг зүүдлэв. Хойно тайлбарыг найруулж үзсэнээр төмөр хоцролгүй гарсныг зүүдэлж “Майдарын таалал ямарчлан гүйцсэн мөн амуу” хэмээв. Тэр жил лүгээ Брагжав-ийн нярав болсонд нэгэн жил тасарснаар таван жил шүтсэн буюу хэмээн цадигт бичжээ. 

	Лхабриганба нь Раадэн-д ажрахаас урьд Брагжав-ийн нярав болохыг таалж Гэвш донба ба ер ах дүү гурвуулд баясав. Ялангуяа вонбо-д “Миний их эрхэн” хэмээн зарлиг болж баясаад, 

	— Нөгчсөний хойно хэнд шүтэх вэ хэмээн өчсөнөөр, 

	— Ханцуйн төдий энэ Төвөдөд чиний буяны садныг би эс үзэв зэ. Буяны садныг судрын аймагт үйлд хэмээн айлдав гэдэг. 

	Гэвш донба-г гаслангаас нөгчсөн цагт зүүдэнд цагаан эсгийн үзүүр дээр ирж нэгэн илд гартаа барьж, нэгэн лавай үлээснээр Энэтхэг лүгээ хамагт сонстов хэмээн сэтгэх нэгнийг зүүдлэв. Нойрноос сэрээд “Илд барьсныг зүүдэлсэн нь билгүүн улам ихдэн одъюу. Лавай үлээн зүүдэлснээр номыг зарим нэгэн төдий номлох болмуу” хэмээн айлдав гэдэг. Түүнд эд агуурсны хувь юухан ч үгүй. Гэвш донба-ийн рагча87-ийн 21 эрих хийгээд Нял-д залсан таяг тэр хоёр байв гэдэг. 

	Гонбаба-ийн цагт Шан Чойжал хийгээд Дэгом хоёр нь Ариба Шонжүн-ийн шавь болж, арцны хамаг завсарт мандал зурсанд “Бурчигнасан өвгөн чи, ахмад Бром түүний орон ширээг эвдэх нь үү. Суулгүй явагтун” хэмээж хамаг мандлыг эвдсэн хэмээмүй. Гонбаба нөгчсөнөөр Раадэнг тэтгэхүйд таалж, тэр зун уйтгарыг сэргээн «Суртал хураасан»-ыг нэгтээ номлосонд бусдын сэтгэлийг урвуулан чадах мэт нэгэн болсонд тэр ноён номын хаан ч эс болов. Зүүдэнд тариан талбайг өөрөө хагалснаар доор нь чулуу их таарч хагалж чадсангүйг зүүдэлснээр “Тариа арилгахад үл болох буюу” хэмээж ажирсан мөн амуй. Тэндээс ах дүү гурвуулаа ч энэ насны санаа бодлыг цаазалж, Раадэн-д номын зуд болсон буюу. 

	Тэр цагт харамжийн номлолыг Пүчүнба үйлддэг ба нэг өдөр Бодоба-г үйлдүүлсэнд бусдын мэдлийг урвуулан чадах мэт нэгэн болсноор, Пүчүнба-ийн амнаас “Бидний Жовуу бээр номыг эрхгүй халилгүй таалжээ. Их Жовуу-ийн зарлиг тавьснаас би харамжийн номлол үйлдсэн” хэмээн айлдав. Түүнээс хойшид Бодоба үйлдэх болов. 

	Ах дүү нар хамт Раадэнгээс ажирч Лүншод Гогүн-д бясалгав. Тэндээс Жана Чорпү-д бясалган сууж, хоёр нь Пан орны Дод хийгээд Жалой-д бинавад үйлдэж суув. Ламо-д Жэ хэмээхэд ч суусан амуй. Тэр мэт өөрийн сэтгэл үндсийг боловсруулж бусдын тусын чуулган хураасны анх урьдах нь Долаг хийд мөн нь тод болой. 

	Гэвш Долба бээр Долаг-т золгосон цагт цуглаж, гурван жилийн нөхөр болоод, гуч төдий хувраг байсан амуу гэдэг. Тэндээс Тавцав-ын Хүнмиг-д хоёр зун сууж «Мөрийн зул», «Хязгаарлашгүй эрдэмтийн магтаал», «Садны захиа бичиг»-ийг номлоход зуу шахам хувраг хурав. Тэндээс Гамюнба-ийн олон хувраг ирэхэд буцаавч сонсохыг эс дурласнаас, нэгэн зун ном номлолгүй ах дүү хоёр Ламо Динбочэ-д суугаад тэр үнэнхүү нэг зуны яр хайланг үйлдэж Гэвшийн амнаас “Надад тэрхүү зун эгэлийн ажиг нэгэн агшин ч төрсөнгүй” хэмээв. Пүчүнба-ийн амнаас “Би бээр ямагт шүтэн барилдлагыг бясалгаснаар шүтэн барилдлага өөрт боллоо” хэмээв гэдэг. 

	Тэндээс Дарюл Гору-д суух цагт, хөгшин эцэг Гэвшийн дэргэд ирж мөргөөд хожим сэтгэлдээ хайрлахыг өчив. “Эдгээр дээл увшийг удаан амьдруулах уу? Нэгэн шар буйг хуврагийн ачаа ач” хэмээн ажрав. Гэвшийн зарлигаас “Би тэр өвгөн эцгийг үзэгтүн хэмээгээд харахад орноос нөгчиж амуй” хэмээв. 

	Тэндээс 61 насандаа Брай-ийн Бодо хийдэд суух цагт Пан орны Дод-д аймгийн нэгэн их тэмцэл болсноор, Сапүгва-ийн олон эрхэн лүгээ ялагдаж дутаан ирсэн хамагт “Энэ өвөл аль чадахыг үйлдье. Зунаас Браг-т суумуй за” хэмээн айлдав. 

	Тэндээс хавар хоосон орныг барихаас айж алба хурааснаар88, үлгэрлэвээс “Арслан жалга ангалд хүрэвч айдас үгүй” хэмээгч гурван удаа болж, зун Даглүнтан-д тавихад 600 хувраг хурав. Хожим Даглүн-д хамаг хуврагт хагас цэн алтыг өргөв хэмээхэд 1300 төдий суув. Шүйханвраг лүгээ зуны газар өвлийн газар үйлдсэн буюу хоёулд суусан амуй. Тэндээс гэвш Брагба хэмээн өгүүлэв. 

	Түүнээс Наго-д суусан нь тод бөлгөө. Шарваба-ийн амнаас “Урьд Наго-д суухад өнөөдөр илт бодийн цаг мөн. үйлдэх юмгүй. Хожим тэр цагт нэгэн их тахил үйлдэж, би урьдахыг хүсмүй” хэмээв гэдэг. Наго-д суух цагт тэр газар догшны тулд өвсөн гэр барихаар огтлон сийлсэнд хувраг бүхний зүүдэнд дигваранз могой шанаган хорхой тэргүүтэн зүүдэлсэнд гэвшийн амнаас “Та нар айх хэрэггүй. Миний энэ ард өрнө зүгийн хаан Сайн бус нүдэт нь биеийн сүүдэр мэт насад буй. Өвчин гамшиг огоот болохгүй” хэмээв гэдэг. Зэтгэрлэж үл чадахын шалтгааныг ч бодисадва архдын дүрээр амьтныг туслагч арван зургаан батад агчийн нэг мөн амуй хэмээн айлдав. Рамдинмава-д “Та эс уулзсанаар сэтгэл цөхрөх хэрэггүй. Би арван зургаан батад агчийн нэг мөн тул, та над лугаа уулзсан буян ч өчүүхэн бус” хэмээв. Тэрээр ер Янлагжүн хэмээн алдаршив. 

	Браггарва нь Бхарадуаз Соднёмлэн мөн хэмээв гэдэг. Энэ нь Төвөдөд нэжгээд хошоод мянгыг гэтэлгэж чадах аяга тахимлаг буюу хэмээн хотол энэтхэгт алдаршсан гэвш буюу. Олба Дончүн бээр Цогт охин тэнгэрийг турхирснаар гэвш Харпүба нөгчив. хойд байсан нөхөрт ч хөнөөснөөр, гэвш бээр Цогт охин тэнгэрт хориглон үйлдсэнээр айв гэдэг. “Та бурхнаас илт ном сонссон бөгөөтөл энэ мэт үйлдвээс, бид эшид шүтсэнээр ямар мэт болох” хэмээн айлдсанаар, нэгэн шөнө зүүдэнд нэгэн залуу охин хоёр догшин сарлагийг хүзүүг барьж халин одов. Цаашид одоод тэр хамаг огторгуйд нисэж одсоныг зүүдлэв. Тэндээс хожим хор огоот болсонгүй амуй хэмээв. 

	Браг-т өчүүхэн дургүй болсноос Хартог-т суух цагт гэвш Хартогба хэмээсэн амуй. Пан орны Нянбо-д ажирч суух цагт Бодоба хэмээн алдаршив. Биеийн дүр нигуур охорхон89, улаанд цагаан туяатай, нүдээр цоо ширтэж суугаад, ном номлох цагт хичээж номлосноор эн тэргүүн жанч өөдөө болж, номт дээл нь ч бэлхүүсэнд хүрч одмуй. Сэтгэлд билгүүн маш их тул нэгхэн дөрвөн үгтэд “Үүний хувиас энэ мэт болмуй. Үүний хувиас энэ мэт одмуй” гэж арваад янзын утгыг ургуулах бөлгөө. Гэвш донба-ийн зарлигийн аясыг барьжээ. Голлон утгыг зохиох тул “Аяс өчүүхэн солигдовч утга үл солигдох хэрэгтэй амуй” хэмээв. 

	Тэрээр «Мөрийн зул»-ыг язгуур үйлдэж, «Зарлиг увдисын зургаан гол», «Эрдэнэ эрих, «Шавьд өгчилгөсөн бичиг», «Нөхөрт өгчилгөсөн бичиг», «Камалашила-ийн бясалгалын зэрэг», «Жовуу-ийн хоёр үнэн» тэргүүтэн боть хэртэйг номлоход багш нь, 

	— Өдий чинээ номыг хэнээс сурсан бөлгөө хэмээн өчсөнөөр, 

	— Багш билгүүнээс (Пражня) сурсан буюу хэмээсэн амуу. 

	Зарлиг увдис хэмээх их нэр ч түүний үеэс алдаршсан буюу. Ариун цадиг хийгээд ихэд тэлэн түгсэн нь ч түүнээс гарсан мөн гэдэг. Маш гүн ёроолтой тул “Надад энэ эрдэм буй” хэмээх зарлиг эс боловч, бодийн сэтгэл эрхшээсэн, ядмын гэгээнийг үзсэн, агуу их зөн билиг лүгээ төгөлдөр бөлгөө. Барчүн хэмээхэд “Надад нь харшлах хурах хоёр болж үхэхээс айн, амьдаас уйдсан” хэмээн айлдав. 

	Тэндээс модон эм тахиа жилийн зуны дунд сарын 15-нд зуны хайланд орж, 17-ны өдрөө «Шавьд өгчилгөсөн»-ийг эхлээд 23-ны өдөр өтлөхийн зовлонгоос өмнөхийг дуусгав. Гавлын амны сургаалаас “Надад нэжгээд буяны садан хэрэгтэй буюу. Эдүгээ нэрээс үгүй. Ирээдүйд юу учрах бол. Тэндээс бид нэгэн их балин бэлдэж андгайлан шийдэх хэрэгтэй. Эдүгээ хүртэл зовлонд оруулагч нь энэ насны атгаг мөн тул түүнийг үл орхих уу? Бурхны шашинд үйлчлүүлэхүйд тавих шувуу хийгээд шар шувууг уулын шувуу үйлчлүүлэхэд андгай90 тавимуй” хэмээн зарлиглан нулимсаа хурааж, дэвсгэрээс босож дотор ажирсан бөлгөө. 

	Тэрхүү шөнөөс өчүүхэн чилээрхэн, маргааш эрт ном үзүүлэхээр ажирч “Жорин би ч явах боллоо. Гэмшилгүй одмуу” хэмээн айлдаж нойрсох байшинд ажирсан болой. Тэр өдрөө ном эс номлов. Шөнө Жандон тэргүүтэн чилээний хөтөч над адил нойроор хөлчүүрсэнд, арван зүгийн огторгуй дүүрэн бурхан бодисадва хамгийг үзэж, тэдгээрт залбирсны нэгэн үзэгдэл болсон амуу. Тэр цагт бүхэн бээр гүрэм хийх алба хураасанд “Аяа их хөлгөтний хувраг ламын гүрэм хийхэд шянз жигнүүр хоржигнуулснаар юунд ч тус үл болох. Муу хувцад өмсөж шороо элсний хэрэм хашлагыг цаанаас нь түшин наанаас нь түших хэрэгтэй” хэмээн айлдав. 29-ний шөнө хөгшид бүхэн гэгээнээ золгохоор ирснээр “Зул өмнөө авч ир” хэмээгээд тэрээр шийдмэгхэн “Эдүгээ од” хэмээн зарлиг болов. Тэндээс өчүүхэн болсонд дотоод туслах хийгээд тахилч нар дэргэд ирсэнд “Та бүхэн буяны садныг баясгажээ. Нүд лүгээ төгөлдөр Жовуу-ийн амнаас “Ламын хүндлэл үйлдсэн тус үгүй бус, тус өчүүхэн бус” хэмээн зарлиг болсон тул миний үгэнд итгэ. Та нарын зарим нь миний нүдний төлөө болон үйлдэв. Зарим бээр гарын төлөө болж их тус боллоо” хэмээн айлдав. Битүүний өглөө Жандон Гончогвар,

	— Хуралд гэгээнээ нэг үзүүлэхийг өчмүү хэмээхэд,

	— Хөгшин хүний үхэхийг үзүүлэх хэрэг юу буй хэмээн айлдав. Шамдан өчсөнөөр, 

	— Тийн бөгөөс ширээ байгуулж сайн тахилыг бэлдэгтүн хэмээв. Хувраг ч тэр мэт үйлдсэн цагт, нэгэн эхнэр өгүүлрүүн,

	— Буяны садан энэ ширээнд үл өөд болох. Өрнө зүгийн огторгуйгаас тэнгэрс олон хөг дуугаар залж одов хэмээв. Хойно түүнийг мөн чанарын ёгини хэмээмүй. 

	Тэр цагт алгаа хавсарч, “Авралгүй амьтанд аврал, итгэлгүй хүнд итгэл, түүнчлэн орон тив хийгээд өмөг садан хийгээд хуралгүй бүхний хурах орон болтугай” хэмээн айлдаж, алгаа гадагш тавиад бясалгал сулрав хэмээн айлдав. 

	Тэр буяны садан гал эм туулайд төрж, 55-аас хорин жил хүртэл бусдын тус тэтгэж, 79 настайдаа модон эм тахиа жилийн зуны дунд сарын битүүний өглөө Бодо хийдэд нөгчсөн болой хэмээх нь өөрийн цадигаас гарсан бөгөөд их Чим бээр “Сэжилпүба ч түүнчлэн таалж, тэр нь Хөх дэвтрээс төмөр хоньд мэндэлж, 75 дээрээ модон тахиад нөгчсөн” гэж таалсан буюу. 

	Шан Шарваба бээр өөрийн 19 наснаа шороо эр луу жил, гэвшийн жаран хоёртойд золгож, 18 жил шүтсэн үзэгдэх тул урьд мэт болой. “Урьдаас үхэх өвдөхийг долоон хоног үйлдэх хэрэгтэй. Түүнээс ахардваас муу авиртын үхэхийн ёс буюу. Уртадваас өвчний хөтөч хамгаар халширмуй” хэмээн айлдсан лугаа зохилдсон буй. Битүүний шөнө хүүрийг хүрээнд залж, үдэш шөнө дунд, өглөө эрт гуравт Ёрзан хийгээд Чүтиба хийгээд Пан орныхон гурвантаа агуу их тахил үйлдэв. 

	Шинийн нэгэнд Ёрдон Чойвар, Занба Жозүн-ишжал, Чүтиба багш Ваншон, Шанзүн Шэйравжамц, Додлүнба Донбажалбуу, Пан орны багш Шагжашон бүхэн хүүрийг хадгалж, хүүрийг хайлах цагт хүүрийн байшингийн дөрвөн зүгт эрдэнийн дөрвөн суварга гарч мөргөв гэдэг. Гурван хэсэг үйл хийгээд Брагжав бээр дөрвөн зүгээс тахил өргөв. Зүрх хэл нь шарил тэргүүтэн гайхамшигт олон шүтээн гарав. Шинийн 2-нд хүүрийг таван хувь хуваан, шинийн 3-нд хувцад барив. Хайлангийн хувраг бүхэн хүүр хайлсан газарт суварга босгож, хаах ялгах91 дуусаж тус тустаа харьжээ. 

	Хүүрийн байшинд мөнгөн суварга үйлтгэхийг гэвш Пүчүнба сонсож “Мөнгөөр хийвээс мөнгийг муу хүмүүн аваад миний нөхрийн хүүр эрэг дотор овооруузай” хэмээн сэжиглэж “Жово Цүлсод-ыг энд иртүгэй” хэмээн айлдсанаар эс ажрав. Хожим амилахуйд залах цагт Пүчүнба-ийн амнаас “Мөнгөөр эс хийвээс сайн бөлгөө. Эдүгээ үйлдсэний хойнод амилах надад буусны тул зун Ярдово хийдэд суусны шалтгаанаар үйлдьюү зэ. Хүрднээс дээших чимэг мөн тул эс дуусавч болох. Шянзаас доош дуусган үйлд” хэмээн айлдаж, Цүлха-д хүүрийн шүтээнийг амилан Ярдово хийдэд сууж, намар тэр өөрөө ч нөгчсөн амуй. 

	Түүнд заяа үйл хийгээд хувь төгөлдөр 2000 төдий хувраг хурсны дотроос, зарлиг буулгасны найман их хөвгүүн хэмээн алдаршсан: 

	 

	Дээдийг байгуулагч хос нэгэнд тэнцэлдэгч нэгэн буйн зарлиг нь гэвш Поврандинба-д буулгасан;

	Тэмцэгч бандидагийн эндүүрлийг ч хариулан чадагч зарлигийг гэвш Их Долба-д буулгасан;

	Асрахуй нигүүлсэхүй бодийн сэтгэл өөр бусдыг арилжин чадах зарлигийг гэвш Ланри Танба-д буулгасан;

	Зарлигийн орчуулга болгонд голыг номлон үйлдэгч хамгийг айлдах бэлгэ билигт эрхийг олсон мэт болохын зарлигийг Шан Шарваба-д буулгасан;

	Хоосон чанарын үзлээр бод хийгээд бэлэгт баригч хамгийг эвдэн чадахын зарлигийг Рамдинмава-д буулгасан;

	Хамаг сайн зарлигийг гурван төрөлхтний увдист хуйлуулагч мэргэн эмчээр өвчнийг бэлгэдэж, өвчинд эм өгөх мэт буй зарлигийг Нандэү Лхайба Ишжалцан-д буулгасан;

	Самандабадра-ийн тахилын үүлэнд тэнцэн чадах нэгэн зарлигийг гэвш Браггарва-д буулгасан;

	Ламд бурхан бодтойн сүсэг бишрэл үргэлж тасралгүй байх зарлигийг Нялба Чойвар-т буулгасан болой. 

	 

	Бас Шан Динба, Лан Жаравба, Бэ93мон Бүчүнба, Жалүн хоёр, Няндод-оос Лхаг Шэй хоёр, Ягдай-аас Согбова, Сад-аас Дүгүлүнба, Найхангигой, Нагдон Таадаг, Нямбуу Рихаба, Жодан Гүшүрава, Догба Зундуйсэнгэ, Сүрэва Тааши, Годэлүнба, Хараг Гомчүн, Дарюл-ийн Яай-оба, До-ийн Даггова, Жал-ийн Долагба, Май-ийн Бром донба, Ягва Нянчүн, Малдоба Лангом, Танбо чэба, Гонмэрва, Юудо-ийн Шан чэнбу, Ламо-ийн Гэжон чэнбу, Долүнба, Шангонба дээд доод хоёр, Жужан Вансэн, Жарва Ринчэншоннү, Додлүнба Ванчүгдаг, Дочүнба лам тэргүүтэн олон нөхөр хурсан ч жарын төдий ирсэн буй амуй. 

	Поврандинба 

	Гэвш Поврандинба-ийн язгуур нь Нё, Давба хэмээх газар төржээ. Нэр нь Шоннү-од. Гэвш Бодоба-г өнө удаан шүтсэн буюу. Зун өвөл өчүүхэн ангид сууснаас бусдаар гэгээнээ золгоод гаслангаас нөгчих хүртэл суугаад, юун үйлдсэн хамгийг эрдэм болгон барьснаас бус үл зохилдоход барин үйлдсэнгүй. Бодоба гаслангаас нөгчихийн өмнө түүнд “Чи ч 15 төдий лүгээ нөхөцсөн. Ганцаар сууваас хулгана мэт дайсанд автуузай” хэмээн айлдав. 

	Гэвшийн увдисыг хоцролгүй сэтгэлд багтаан, ялангуяа хоцролгүй номлосон хамаг номыг элдэв зүйл бичигт найруулж номлосонд гайхамшиг төрж, 

	— Түүний үлгэр бүхнийг нэгэн зүгт хамсуулбал сайн буй хэмээн өчсөнөөр, нэгэн хэсэг дуугүй суугаад, 

	— Тийн бөгөөс үйлдвээс ч үйлд хэмээснээр түүний үлгэр бүхнийг нэгэн зүгт урьд хамсууллаа. Бодоба Хартог-т суух цагт Найдан Жалэвар хэмээх буяны садны номлосон «Үлгэрийн ном»-ыг дотроо аван бясалгах утгын эрэмбэ нэгийг номлохыг өчиж номлосныг, гэвш Браггарба цээжлэн тогтоожээ. 

	Бодоба нирваан болоод зургаан жил хүрсэнд, гэвш Браггарба бээр Давба-ийн дэргэд ажирч “Буяны садны номлосны «Үлгэрийн ном»-д нягт няхуур алдаа мадаггүйг өчих хэрэгтэй” хэмээж 

	— «Үлгэрийн ном»-ыг нэгэн дуусан айлтгая хэмээн өчсөнөөр, Давба-ийн амнаас,

	— Чи өөрөө гэвшийн дэргэд өнө удаан болсон бөгөөтөл үлгэрт чи өөрөө мэргэн бус уу? хэмээснээр,

	— Асар шамдан үйлдсэнгүй хэмээн өчсөнд түүнд тэрээр нэгэн дуустал номлов. 

	Тэндээс түүнд шинэ бодол төрж, урьд Найдан Жалэвар-т дэлгэрэнгүй нэгэн номлосон, Давба-ийн эвлүүлсний голд шүтсэн зэргээс эс гүйцсэн хамгийг нэмэн, туслах хэсгүүдийг тодруулав. Дээр доор солигдсоныг эвлүүлж өчүүхэн зассанаар Давба-ийн түүнээс ч гүн болоод агуу дэлгэр болсон бөлгөө. 

	Гэвш Браггарба-аас Пан орны ловон Жанчүв Нанба сонссон, түүнээс Данаг-ийн адагт төрсөн Жэгом жонба Шэйравдорж сонсоод мэдэхэд амраар засаж бусдад дэлгэрүүлсэн болой. 

	Гэвш Давба нь Давнайсар хийгээд Поврандин-г барьсан, хувраг 400 төдий хурж, 65 насандаа Давнайсар-т нөгчив. 

	 

	Гэвш Браггарба: 

	Бичин жилд мэндлэв. Гэвш Бодоба-д өнө удаан шүтэж, Бодоба-ийн аймгийн зөвшил номлолын «Үлгэрийн номын үндсэн тайлбар»-ыг зохиов. Бодоба нөгчиж, Поврандинба-д ч шүтэв. Түүний амнаас,

	— Дүнгонба-ийн газрын хашлага үүнд туурайгаа ачигтун хэмээсэн амуй. Төдийхүү болбоос зургаан зүйл хамаг амьтанд дөрвөн зүгт балин өгөх мэт, Ба газрыг өтөөр автуулагч нь хэзээ нэгэн мөн өөрөө болно хэмээх мөн болой хэмээжээ. Браггарын амнаас,

	— Хүн энэ судлах хялбар амуу хэмээв. Дүнгонба-ийн амнаас 

	— Хүмүүн бус дор судлах хялбар, хүнд мэдэл эндүүрэх ирмүй. Хүмүүн бус дор зөн билиг буй тул мэдэл эндүүрэх болохгүй хэмээв. 

	Тэрээр нэгэн байшин оронд 23 жил суусанд, ганцхан гутлын улаар гурван жил болж, нэгэн хэсэг тосоор нэг сар хийгээд арван гурван хоног чадав. Нэг сард таван шянз арвайгаа эс барав. “Би номыг ам бие хоёроор номловч, та бээр мэдэх үгүй. Браггар-аас Дагзэр-т егүүдэх цагт найман шавар аяга хийгээд нэг хумхаас өөр юмгүй” хэмээн айлдав. Тэндээс 80 насандаа туулай жилийн өвлийн адаг сарын 22-нд нөгчив. 300 төдий хувраг хуржээ. 

	 

	Гэвш Долба: 

	Шороо эм гахай жилд эцэг гэвш Лэгбижамц хэмээгч их хөлгөний нууц тарнийн маш их мэдэлт, хүний шүтээн ч сайн нэгэн буй түүнд, хоёр хөвгүүн болсны их хөвгүүн нь болон төрсөн. Язгуур нь Рогжинба буюу нярайлснаас таван нас хүртэл биед нь насад гэрэл тойрч гарав гэдэг. Таван нас хүрээд уншлага бичиг сурч, эцгийн амнаас “Уншлага сайтар сурваас шагнах бөгөөд уйлахад ихийлэхгүй болоод идээ ч цадан цадтал өгмүй. Эс сурваас идээ үл өгөх болоод уйлахад ихийлүүлэх92 амуй” хэмээжээ. 

	Тэндээс долоон жил хүртэл уншлага суран, завсарт нь бичиг ч бичиж сурав. 

	— Эдүгээ тэр уншлагаар болмуй. Балгадын уншлагыг үл үйлдэн бичиг уншсанаар ч уншлагын ид ихэд одсон буюу. Эдүгээ гэвш Чойжи-оос Авидармын нэгэн номыг сонсох хэрэг хэмээснээр, эцэгтээ,

	— Би ном сонсохыг сурахгүй. Номлохыг сурмуй хэмээснээр эцэг нь инээж,

	— Номлохын урьд эхлээд сонсох хэрэгтэй амуй. Банзяа гандха хэмээх номын давс мөн тул гэвшид айлтгаад ир хэмээв. Түүнд ажирч өчсөнөөр, 

	— Таван цогцын нэгэн бичгийг эрээд ир хэмээв. Эцэг нь,

	— Ном өршөөх буюу хэмээн айлтгаснаар, 

	— Өршөөсөн амуй. Эцгийн түүн лүгээ үл зохилдоход таван цогц хэмээх буй амуй хэмээснээр, 

	— Нэг нь Энэтхэг хэл, нэг нь Төвөд хэл мөн тул зохилдох номд ихэд шамдан үйлд хэмээн айлджээ. 

	Тэндээс 14 нас хүртэл гэвш Чойжи-оос Авидармын ном сонсов. Тэндээс 19 жил хүртэл Чүнбо Дагсэн тэргүүтнээс ум шалгадгийг сонсов. Тэндээс эцэгтээ тойн болохыг өчсөнөөр, 

	— Би тарничийн үндсэн мөн хэмээж эс соёрхов. Бас бас өчсөнөөр, 

	— Чи өчүүхэн тойн болчхоод нэгэн тарнич болох зохисгүй хэмээв. 

	Тэндээс хорин нас хүрээд Он-д номын хүрдний нэгэн цагт Лхав багш Шэнсүм чуулсан нь тэр цагийн их хүн байв. Тэнд гэвш Шэн-ээр увадини болгож, өглөө нь гэцэл, үдэш нь аяга тахимлаг, бор түүшинд сэтгэл үүсгэж “шамдал үүсгэн үйлдэх хэрэгтэй” хэмээж айлдав. 

	Тэндээс Жа Дүлзин-аас винай сонсов. Гурван жилд винайн орон дэвсгэрийн ангиас бусад «Судрын үндсэн»-г оюунаар тодруулан номлож “Багш нэгэн залхуурахыг таалмуу” хэмээсэн амуй. 

	Гэвш Жа балгадын винай өгүүлэх тул бид тусгаар номлогч нугууд эхнэр бүхэнд ээлжээр ном номлож, би их хөлгөний ёгийг номлоход эхнэрүүд сүсэг төрж уйлалцав. Надад эргэлзэх нэгэн ч эс болов. Хожим буяны садан түүний зарлигийн түдгэлзэлд тэр юуг түдгэлзсэн буй хэмээн санав. Тэнд эдүгээ миний нөхөр Бром багшийн шавь бясалгал сурсан нэгэн байсны тул түүнд од хэмээн айлдаж, миний буяны садан эн тэргүүний өвгөн нэг түүнд болж амуу” хэмээв. 

	Тэндээс 26 насандаа Бодоба-г Долаг хийдэд суусны нүдний нитэд ажрав. Цай зоогийн тул гаврын тан эм арав илүүг өгөв. Нэг сайн лин номт дээл байсныг өргөж номыг өчсөнд, 

	— Чи мөр эндүүрсэн буюу. Лхас-т сонсол номлолын наран ургасан мэт буй атал, түүнд суулгүйеэ надад нь өргөн дурдах хэмээхээс өөргүй бөгөөс, түүнд баясваас дөрвөн жил суу. Энэ номт дээлээ ч худалдаад хүнс хий хэмээн айлдан буцааж өгөв. Тэндээс үдэш номын лавай татаж ажирсанд, «Эрдэнийн эрих»-ийн хааны ёсыг үзүүлсэн бүлэгт хүрснээр, “Чи бээр мэдэх хийгээд амьтанд ч энэрэхийн тул, чамд аяс үгүй доромжлогч, би мэт гагцаар машид соёрхсон” хэмээх түүнээс сонссон бөлгөө. Хурлын ном сонссоны анхных энэ мөн амуй” хэмээн айлдав. Түүнийг дуусаж «Судрын аймгийн чимэг»-ийг номлох цагт чуулган хурааж гурван жил боллоо. 30 хувраг оршиж агуйд эчнээ номын хөтөлбөр гурав дөрвийн төдийгөөс илүүгүй мэтэд сэтгэл эс баяссан цагт,

	— Та сайтар үйлдвээс үйлд. Үл үйлдвээс миний сэтгэл гурав дөрвөнтөө үл амрахаас өөргүй болмуй хэмээн айлдсан амуй. 

	Тэндээс зуны хайланд орохын цаг болж, Ёншэ ч болох хэмээн айлдаж босоод ажрав. 

	— Сэтгэл эс баяссанаар үл болмуу хэмээвээс, 

	— Маргааш үдэш үүнд ир хэмээн айлдаж ажирснаар, эрхэн багш надад орны багш айлтгамуу. Эдүгээ орны багш бэлгэ чанар лугаа төгөлдөр үгүй. Раадэн-ийн арцны завсарт орны багшид зохистой Гэвш донба буй. Хэн ч орны багш болгоогүй газарт од. Ялж төгс нөгчсөн бээр «Орны дуртгал чухал тавьсан дөрөвт93»-ийг номлосноор, бид ч түүнд орших хэрэгт мөн хэмээв гэдэг. 

	Долба-ийн өөрийн амнаас “Би тийн урьсан тулд орны увш болсон хэмээж, энэ хойд насны хамаг зориг түүнд дулдуйдсанаар оронд магад болсон буюу” хэмээв. Жана-ийн гэгээнээс ч “Миний увадини өвгөн увш түүнд болсон” хэмээв гэдэг. Тэр түүний номоос өчүүхэн мэдлийг олсноор, урьдын хамаг номын эс шийдсэнийг мэдэв. Хойш хойшид их хэрэгт нэгэн өчүүхэн оюун болсноор, номлох гэхгүйгээр судар бичиг хамаг зүйлийг ч хүмүүнд өгөв. Гавлыг өөрөө хоосон тавьсан амуй. Тиймийн тул гэвш хэрэгтэй болох амуй. Тэр буяны садан лүгээ эс учирсан үед би их тэнэг амуй. Тойн болж гэвш лүгээ уулзсанаар, амгалан жаргалан сонсголон алдар ихэдсэн амуй. 22 жилд Бодоба-ийн дэргэд суусан буюу. 

	Шарваба-ийн амнаас “Би ч хүрсэн цагт тэрээр их буяны садан болж дуусаад алгасахад саатсан мэт амуй. Хамаг өвчтөн хийгээд гөрмөл гэр барьсан бүгдэд туслан суумуй. Түүний бодийн сэтгэлийг судалсан нь дэлгэрсэн мөн” хэмээв гэдэг. Түүний тэтгэсэн орох бодийн сэтгэл үүсгэгч бүгдээр аажмаар гэвшийн дэргэд одсон буюу. Хожим гаслангаас нөгчсөнийг сонссонд “Тэр гэвш Долба нөгчив. Эдүгээ үзсэн сонссон дотор орохын сэтгэл үүсгэгч лам үгүй” хэмээв. 

	Шарваба-ийн сэтгэл дүүрэх бэрх боловч буяны садан ламын төдий сонсож биширсэн амуй. Зун өвөл Бодоба-ийн газарт сууж, намар хавар ах дүү хоёрын дэргэд ээлжилж суув. 

	Тэндээс Бодоба хайланд орох сарын битүүнд гаслангаас нөгчсөнөөс тэр зунд суув. Намар дуусаад цааш ажирч, багш шавь арвуул Чүна хийдэд сууж, нааш ажрахдаа Хамбалүнба-аас номын барилдлага сонсов. Тэндээс хутагт багш бээр хавар Ягад-д залж өргөв. Нохой жил Ягад-д сууж, хоёр жилд голыг номлолгүйеэ, гол утгын тайлбарыг хувь тасралгүй айлдав. 

	Тэндээс нөхөр бүхэн бээр айлтгаж, урьдаар «шавьд өгчилгөсөн»-ийг номлов. Тэндээс алдарт «Хөх дэвтэр»-ийг номлосон буюу. Буяны садан түүний амнаас “Өөрийн үндсэнд туслахын тухайд чухал хайртай нугуудыг мартахаас сэрж бичсэн буюу. Номлох зэмсэг эс үйлдсэн, зэмсэг үйлдвээс зун өвөл номлосон номуудыг тогтоож баршгүй болсон бөлгөө. Шавааст гэрт суух хэрэг” хэмээгээд нэгэн хэсэг бичиж байтал “Гэвш Поврандинба бээр «Үлгэрийн ном»-ыг эвлүүлсэн буйг сонсож тийн бөгөөс миний тэр бүхнийг ч хамт хамсуулбаас бусдад тус болох уу? хэмээж Ягад-д хамсуулсан мөн буюу. Туурвисан ч сайн болов” хэмээв. Тэндээс өвөл дэвтэр айлдахаар таалсанд, эрхэн эх Бэмо хэмээгч өгүүлрүүн,

	— Буяны садан таныг гэдэс дотор мөн хэмээх нэгнийг Додлүнба-д түгээсээр байх нэгийг зүүдлэв хэмээснээр, 

	— Нэгэн гэдэс дотор түгээх нь муу буюу. Гүрэм хэрэггүй хэмээн айлдаж, тэр өвлөөс номлож цаглашгүй амьтны тус үйлдсэн болой. 

	Гэвш Шарваба-ийн гарт «Хөх дэвтэр» ирсэнд “Гэвш тэр шастир зохиох дундад хэмжээнд хүрч амуу” хэмээж нэг бүтэн үзэв. Ловон Дондэнба-ийн амнаас “Би ч үүнийг нэг сонсохыг ихэд хүсэж байхад нэгэн хавар номлов хэмээснийг сонсож Ягад-д хүрсэн тэрхүү шөнө Очирт сууринд хүрснийг зүүдлэв” гэв. Буяны садан түүний зарлигаас адистидалснаар тус болж, 

	— Буяны садан эмчлэхүйд явах амуу хэмээн өчсөнөөр, 

	— Шавааст гэрт сууваас тэрээр буяны садан мөн хэмээв. 

	Бас энэ гэвш нь Жовуу өөрөө ч эш үзүүлсэн, долоон төрлийн бэлгэ билиг төгссөн, лам нугуудын юун хэмээн үзүүлсэн ёсоор сэтгэлд төрсөн, сайвар ажирсан олны гэгээнийг үзсэн, зөн билгийг агуу ихэд эрхшээсэн бөлгөө. 

	Тэр ч Нетан Ор-д нэгэн хутаг оршуулахаар залах цагт, Додлүнба-ийн хоёр өчүүхэн шавь “Сэтгэл үүсгэлийг айлтгасуу” хэмээж бас бас завдсанд , буяны садан олон хүмүүнээр саатаж айлтгах учир эс болсон үед сэтгэлдээ айлдаж “Та бүхэн бэлдэж дуусгаад намайг урь” хэмээв. 

	Жодан Ари бээр зургаан үсэгт лима-ийг залж ирснийг тун эс сонссонд, тэр нойрсох байшинд ажирч мөргөсүгэй хэмээн туурвиснаар, бурхны биеийг нааш залсныг урьдаар зөн билгээр айлдав гэдэг. 

	Санюл-д ажирсан цагт Жэ Долганба-ийн амнаас “Надад урьдаас нэгэн сайн бясалгал төрсөн нь юуны тус эрдэм буюу хэмээвээс буяны садан түүнд ажрахыг өчсөнөөр түүний адистид мөн” хэмээж их өргөл хүндлэл үйлдэв. Хожим түүнийг ажирсан цагт ямагт сүсэг бишрэл маш их болсон амуй хэмээн айлдав. 

	Буяны садан Мон Бүчүнба-ийн амнаас “Буяны садан Ягадба нь өнөөдөр энд ажрах байнам. Үдэш номыг санахад болохоор нэгэн болмуу” хэмээж, багш шавь ажрахыг харуулдаж, орны бэлчирт өөд болоод олон сайн хүж түлж залбирсан амуу хэмээн айлдав. Бас “Энэ гэвшийг үзсэн, зарлигийг сонссон, дурдсан төдийхнөөр ч бусдын нисваанисын ерөндөгт одох мөн буюу” хэмээсэн бөлгөө. 

	Лхо-д ажирсан цагт нэгэн өвгөн өгүүлрүүн,

	— Эцгийн нэгэн төрөл юу үйлд гэснийг үйлдсэнгүй тул хор өгч алсугай хэмээсэн бөлгөө. Өнөөдөр тан лугаа золгосон тул тэр санаа урвав. Эдүгээ манд гэр бүлийн нэг цааз лүгээ амь таслахыг боох нэгнийг айлтгасуу хэмээсэнд, 

	— Түүнийг юунд алах. Чи өөрийн урьд төрөлд түүнд хор үйлдсэний тэмдэг мөн хэмээн зарлиг болж нэгэн гэрийн цааз соёрхлоо. 

	Бас нэгэн эхнэр өгүүлрүүн,

	— Бидэнд эрдэнэ мэт хөвгүүн нэгэн буйг тэрээр алснаас их урин төрсөн нь өнөөдөр таныг үзсэнээр багасав. Хамаг хүмүүн өгүүлрүүн,

	— Долоон төрлийн бодисадва буюу хэмээвээс мөн буй. Бидэнд гэрийн нэгэн цааз ч өчмүү хэмээсэнд, 

	— Эмгэн эх долоон төрөлт адил бус бөгөөс бид гэрийн нэгэн цааз үйлдэх хэрэгтэй. Хөвгүүний гасланг арилгахын увдис хийгээд гэрийн цааз соёрхмуй хэмээн зарлиг болов. 

	Тэр мэт бөгөөс буяны садан Долба, бодит нэр нь Шэйравжамц, Ягадба хэмээн алдаршсан тэр нь 26 насандаа хурлын ноён болж, амьтныг цаглаш үгүйеэ боловсруулан зохиогоод Гирдиг сарын адагт жасаанд өөд болох цагт бие өчүүхэн чилээрхэж “хойд сард нэгэн их номыг номлох буюу. Энэ бүхнийг үл мэдэх жийрхэмшиг буй” хэмээн зарлиг болов. Нөгчихүйн дээр “Энэ өвөл нэгэн их номыг номлох бөлгөө. Та бээр үл ухмуй” хэмээснийг бусад нь эс мэдэв. Бэүбүм зохиосон буюу «Суртал хураасан»-ыг бээр номлосон хэмээмүй. Буяны садан зарлиг унш хэмээхийг сонссоны төдийхнөөр ч оюуныг захын урвуулан чадах нэгэн буй. 73 насандаа төмөр эм гахай жилийн өвлийн дунд сарын шинийн долоонд наран мандах цагт мөнхүү Ягад-д нөгчив. Ягад-д сургууль мянга төдий гарсны дотроос хөвгүүн тидши нарын эрхэн нь Лхабриганба, Дондэнба чэнбу, Жа Чадга, цогт Пагмодүв түүнээс номын барилдлага сонссон болой. 

	 

	Лхабриганба: 

	Нэүсүрба-ийн өлмийд шүтээд олон увдисыг авч эш онолын эрдэм агуу ихэд эзэмшив. Буяны садан Долба-г өнөд шүтэж «Хөх бэүбүм»-д зарлиг зохиол гол утгын нэгэн сайн тайлбарыг зохиогоод «Чаръяа аватара»-ийн тайлбарыг ч зохиов. 

	Нэүсүрба бээр эш үзүүлсэн чилэн Шинон эхэнд Бриган-ийн хийдийг байгуулж хурлыг өнөд тэтгэж, Бригүн цорж лугаа сэтгэл амраглан дөтлөх болоод, Жэ Жана-ийн аяга тахимлагийн үйлийн багш болов. Орон ширээнд Санжай Лхадон хийгээд Санжай донба тэргүүтэн гараад Жаюл-ийн суудлыг тавьсан болой. 

	 

	Дондэнба Чойжавсамбуу: 

	Нэүсүрба, гэвш Долба, Лхабриганба тэргүүтэн олон ламд шүтэв. Увдисыг анхааран авснаар их бодисадва хэмээх болов. Жудал тэргүүтэн лус хийгээд хүмүүн бус нугууд ч зарлигаас үл давмуй. Датан хийгээд Жаняй хоёрын орон ширээнд үйлдэв. Ло-ийн эхэнд Дондэнгийн хийдийг байгуулжээ. 

	Егүзэрсийн эрхэн Гонбаба-ийн гурван хурууны мөр өөрөө гарсан, Нэүсүрба-ийн тэргүүний гавал зүрхэнд оруулсан маш их болоод гайхамшигт хүүрийн суваргыг босгосон нь өнөө хүртэл адистид сүр жавхлан ихэд оршмуй. Бурсан хуврагууд ихэд дэлгэрсэн буюу. 

	Буяны садан Долба Датан-д олонтоо залж их хүндлэлийг үйлдэв. Нэгэн цагийн зүүдэнд “Түшидад ажирч гэтэлгэгч Майдар лугаа золгосонд, гарт атга дүүрэн замба (арвайн гурил) байсныг Майдарын биед цацсанаар, тэргүүний дээр цэцгийн байшин давхарласан мэт ялангуяа хэтэрхийеэ нэгэн болов. Тэр цагт Майдарын гэгээнээс, чи бээр хүний оронд сайн муу амьтан бүгдэд орох сэтгэлийг үүсгэн эс үйлдвээс, миний үг лүгээ харшлах мөн буй” хэмээн зарлиг болсонд шүтэж орох сэтгэл үүсгэхийг их тархаав. Зарлиг увдистны дээдэс орох бодь сэтгэл үүсгэхийг донгодон хориглосонд, 

	— Би үүнийг үл үйлдэх. Огоот зөрж болохгүй нэг учир буй хэмээн түүхийг өчсөнд, мөн Долба бээр баясаад, 

	— Тийн бөгөөс чиний түүнийг би ч үйлдэнэ хэмээн зарлиг болж Долба ч сэтгэл үүсгэв. 

	Их Гор бээр Дагжан-ийн хэрмийг байгуулсны амилахыг өчиж залсан цагт Гор-д сэтгэл үүсгэлийг соёрхсноор газар хөдлөх их ёр ч болсон болой. 

	Ланританба 

	Бодоба-ийн шавь нараас Лан Шар хоёрт Уй-н наран саран хосолсон хэмээгдсэн Ланританба нь Пан орны Нягон Сэрмашон-д эцэг Дарма Досан-ийн хөвгүүн болон модон эр морин жилд хувилав. Энэ жилд богд Жовуу нөгчсөн буй. Тэрээр зургаан нас хүрсэн дээр Долба хувилав. Яс нь Шүгцан. Тэр өөрийн нагац буяны садан Догмо Харба-аас тойн болоод, нэрийг Доржсэнгэ хэмээн нэрийдэв. Ялгуусан Аминдиваагийн хувилгаан хэмээмүү. урьд хэлмэрч Гаваабалзэг-т хувилж шашныг ихэд гийгүүлээд, доод оюут номхотгогдуун бүхний нүүрт анханд машид үгээгүйн ёсыг үйлдэв. Ло-д Жана-аас номыг сонсох цагт нэгэн атга хуурсан арвайгаар хоол хийсээр суув. 

	Тэндээс бинавад үйлдэж аль олсныгоо ер бурсан хувраг хийгээд ялангуяа Бодоба багш шавь нарт өгснөөр, биеийн буян арвидаж, шавь нар 2000 төдий хурсны хүнсийг тэр өөрөө соёрхов. 

	Орныг хаа сайгүй одож ах дүү гурав тэргүүтэн олон лам нар шүтсэн, аймаг савын номыг олонтоо сонсон судалсан. Жана-г Ло-ийн суварга босгох цагт 500 шавь нар авч ирээд суварга байгуулахын хүндлэлийг үйлдэв. 

	Голлон Бодоба-ийн аймгийн цадиг лүгээ зарлигийн аясыг барив. Бодоба нөгчихийн өмнө түүнд “Чи нэгэн оронд бүү суу. Ямар ч бод дор минийх хэмээн үл барьтугай. Тэр хоёрыг сэтгэлдээ агуул” хэмээн зарлиг болов. Жана-д тэрээр “Би хүний бүхэл насаар ямагт асрахыг бясалгах өчиг өчмүү” гэсэнд Жана малгайгаа мулталж “Ахайн зан сайн” хэмээж тэргүүнээ дохин дохив гэдэг. 

	Нэгэн үе хамаг төрөл тутам аяга тахимлагийн бодос лугаа үл хагацахын тангаргийг батад үйлдсэнээр, цогт охин тэнгэрийн луусны дуун илэрхийеэ ирж “Түүнийг хүртэл би таны хэрэгт нөхцөлийг үйлдэх болой” хэмээжээ. Мөн түүний гэгээнээс “Юу эхэлсэн ба сахих боохыг хэчнээн үйлдсэн, санах бясалгахыг хэчнээн үйлдэж, буяны үйлийг хэчнээн үйлдсэн ч ямар нэгэн гүн ботийг нээн үзэхэд хамаг гэм өөрийнх мөн. Хамаг эрхэм амьтныг буй. Түүний оньсоор сонжих дийлэх бүгдийг бусдад өгөөд, гэмших дийлдэх бүгдийг өөрт авахыг сэтгэхээс өөр мэдэх зүйлийг эс олсон” хэмээн зарлиг болов. Бас гэгээнээс “Зургаан зүйл амьтан хаана төрөх магадгүй бөлгөө. Хаа төрөвч амьтанд тус хүргэхийг үл мартмуй хэмээн сэтгэтүгэй. Нүд сохровч номыг үл алдан, чих дүлийрэх, хулгана өвчнөөр автах, гар хөл мухар болох, хэлгий боловч номыг үл алдмуй. Үнэн утгад харьж буцахгүй хэмээн ам авна” хэмээн зарлиг болов. 

	Бодоба нөгчиж Тандондаг-т балин орхисон цагт балингийн тавгийг хэрээ аваад Лантангийн дорнод өчүүхэн уулын дээр тавьсанд Бон Шагжа хэмээгч хүндлэлийг үйлдэн тэнд гурван жил бүтээлийг үйлдэв. Хажууд бүтээлийн ус ч буй болов. Өдөр шөнө ялгалгүйеэ бодь сэтгэлийн дияаныг бясалгахыг үйлдсэнд, ах дүү гурван эм лус бээр Лантан орныг өргөөд, бурсан хуврагуудын аймгийг байгуулахаар өчив. Хойно тэр уулын дээрээс дээшид халиад бясалгалын эрих орхисон газарт худаг ухаж, малгай орхисон газарт ламын байшинг үйлдэж хийдийг байгуулав. 

	Бодоба-ийн зохиосончлон «Зарлиг увдисын зургаан гол», «Мөрийн зул», «Майдарын ном» тэргүүтэн их гол бүхнээр шавь тидши нарыг тэтгэв. Ланри танба бээр Ламочаг Дэү-д суух цагт Жаюлба бээр винай, «Судрын үндэс»-ийг сонсов. Хойно Ланри танба, Нэүсүрба-ийн ч тидши болоод, Нэүсүрба түүнд “Чиний эрдэм буюу амгалан бүхэн бусад алинаас ч эс болов. Бодь сэтгэлээс болсон мөн” хэмээн зарлиг болсон тэр мэтээр өөр бусдыг арилжих бодь сэтгэлийг ямагт голлох бөлгөө. Би эгэл бэртэгчний хийг гаргаж эс үзэв хэмээн зарлиг болов. Гэгээний суух үед Лантангийн хэрэм дотор амьтан бүхэн нэгэн нэгэндээ үл хөнөөнө хэмээн алдаршжээ. 

	Лам Дорждан бээр Чүнбо налжор-т бурхан Аминдиваагийн хувилгаан Ланри Танба-аас аяга тахимлаг бологтун хэмээн эш үзүүлж, Чүнбо налжор увадини үйлдэв. Тэр мэт агуу их амьтны тусыг үйлдэж, хурлыг ч 2000 төдий хуруулав. 77 насандаа усан эм туулай жилийн Сага сарын 23-нд нөгчсөн болой. Түүний тидши Шавоганба, Жажагрива, Гэвш Нян, Баваа Дүлзин, Додэ, гэвш Гар, Лантан Шан, Ярлүн Загшинба, Матанба, Нямалба тэргүүтэн тэргүүтэн олон лам нар гарсан болой. 

	Шавоганба Бадамжанчүв: 

	Ланри танба-г 14 нас хүрсэн гал эм хонин жилд Пан орны Жал-д хувилж, ах дүү гурвын өлмийд шүтэн, ялангуяа Ланри танба-г шүтсэнээс бодь сэтгэлийг засдаг бус сэтгэлд төрүүлэн, зарлиг зөвшөөл ч олонтоо соёрхов. Шавоган-д сууж амьтны тусыг зохион, хурлыг мянга төдий хуруулав. 65 настайдаа төмөр гахай жил амгаланд нөгчив. 

	Жажаг Ригон Хаба Жанчүвбал: 

	Хам-д Ланри Танба-ийн алдрыг сонссоноор, Үй-д номын тул ажрахыг хүсэж байтал нэгэн мангас эмийн хороор зургаан ах нь нөгчив. Тэр өөрөө ч тарниар хүлэгдээд нохойн биед хувилж, Ланри Танба-д золгохоор хүрэх зочдын хойноос дагасаар иржээ. Мангас эм ч тэнд хүрсэнд, Ланри Танба мэдэж, тэнд өөд болон тотгорыг үлдэн балингаар адистидалж, хүний биет болгов. Хоосон чанар нигүүлсэхүйг сэтгэлдээ багтаагаад тидши нарын эрхэн болов. Их Жовуу-ийн тидши буяны садан Балба-ын байгуулсан Жагри Гонха-д сууснаар, Жажагрива хэмээн алдаршив. Жэ Гомбаба ч өлмийд нь шүтсэн болой. 

	Ланри танба-ийн хойно орон ширээг Лантаншан бээр тэтгэв. Тэндээс буяны садан Нян, ловон Гомба, Гэвш Гар, ловон Занба нар орон ширээнд дараалан суув. Тэндээс Лантан Ринчэнган Санжай Бон-д өргөв. Лантаншан-д Бал Пагмодүв бээр шүтсэн болой. 

	Рамдинмава

	Бодоба-ийн тидши Рамдинмава нь Оюүг-ийн эхэнд Үвшин давааны захад хувилав. Язгуур яс нь Рам. Мү-д тойн болсон нэр нь Жунайдорж. Нялхын цагт эцгийн тидши нарт тахил өргөөд, залбирал тавьсан бүхнийг ч сонсов. 

	Нэг үе эцэг эхийн хүнс тасарч, эцэг нь арвай эрэхээр одоход,

	— Өнөөдөр суугтун. Бидэнд арвай өргөх нэгэн ирмүй. Худал хэмээвээс толгойгоо ороогоод гурван эрдэнэд залбиртугай хэмээн зарлиг болсон. Үзвээс хамаг гэр үрс тариагаар дүүрч амуу. 

	— Энэ юунаас буй хэмээснээр, 

	— Угаас үр ирнэ. Буян хураалгүйеэ эдийг эгээрэх эндүү. Би минийхийг даралгүйеэ бурхныг эгээрэх эндүү. Шүтээн язгуурыг таслалгүйеэ сэтгэлийг онохуйг эгээрэх эндүү хэмээх тэргүүтэн зарлиг боллоо. 

	— Чи бээр тэр мэт номыг хэнээс сонсов хэмээснээр, 

	— Самжи-мичав [санаагаар хэмжишгүй] бандидаас сонсов хэмээрүүн, 

	— Тийм бөгөөс чи нэгэн хувилгаан мөн буюу хэмээснээр тиймийг ам авчээ. 

	Тэндээс тойн болохыг дурласанд, эх эцэг нь өгүүлрүүн,

	— Эдүгээгээс санваарыг ч үл чадна. Өлсөх ч болмуй хэмээснээр,

	— Би өлсөхийн гэм лүгээ ангижирсан нэгэн мөн хэмээн айлдаж, эх эцэг хоёрын хэлний дээр шүлсний нэжгээд дуслыг тавьснаар, долоон хоногт өлсөхүй эс болов. 

	Тэндээс номыг үйлдэхийг зөвшөөрснөөр, есөн насандаа тойн болж нэгэн шөнө зүүдэндээ цагаан гэрлийн нэгэн замд ажирснаар, Түшидад гэтэлгэгч Майдарын дэргэд хүрлээ. Олонход ямагт ач үрийн номыг номлосоор байнам. Над руу эгцлэн харав. Тэнд шашны эрхэний нэгэн бие суусны амнаас “Чи бээр дээд лам Бодоба-ийн дэргэд одогтун. Онол өөрөө бадрах болмуй” хэмээн айлдав. Тэндээс хоёр шөнөд манзушир хийгээд Хонсим бодисадва хоёр бээр дурдсанаар Үй-д ажрав. 

	Тэр цагт Бодоба-ийн дэргэд дар эх ажирч “Маргаашийн өдөр заяа үйл сэрсэн нэгэн тидши лугаа уулзана” хэмээн зарлиг болжээ. Шөнө дүл нэгэн ганц цагаан эр хүн ирж “Маргаашийн өдөр нэгэн хувилгаан ирнэ. Түүнд увдисыг буй хэмжээгээр өгөгтүн” хэмээв. Түүнчлэн үүр цайхад манзушир бээр эш үзүүлжээ. 

	Мөнхүү лам нь самадийн агаараас айлдсанаар дүгрэг хүрэн царайтай, өчүүхэн хувраг, элэнхий арьсан дээл өмссөн нэгэн нүдний нитэд илэрхий болов. Маргааш хурлын суудалд “Энэ өдөр энэ мэт нэгэн тидши ирмүй” хэмээн эш үзүүлэв. Бодоба-ийн нүдний нитэд ирвээс Жодан хэмээх гайхамшигт нэгэн лүгээ уулзсанаас мөргөснөөр,

	— Чи бээр арван гурван онд шавааст суухаар ам авсан, урьд долоон он удсан хутагт нэгэн бодгаль бээр над мэтийн нэгэн бэртэгчинд бүү мөргө хэмээснээр, зөн билиг эзэлснийг ихэд гайхаж хатуу сүсэг бишрэл үйлдэв. Тэндээс лам лугаа уулзсанаар ихэд сүсэг бишрэл төрөн, 

	— Надад нигүүлсэхүйгээр авар хэмээн өчсөнөөр, 

	— Чи бээр хамаг бурхдаар адистидлагдсан нэгэн мөн буй за. Би ч өчүүхэн төдий адисалмуй хэмээн айлджээ. 

	Тэр шөнөөс номыг номлож номын эхийг өгүүлснээр номыг хоцролгүйеэ өөрөө алдрах болов. 

	Тэндээс эцэг хөвгүүн хоёр өдөр шөнөгүй анхааран мэдлийг зэрэгцүүлснээр, зарим хуврагууд нь 

	— Энэ лам заримдаа энэ мэт өчүүхэн нэгэн хувраг лугаа өдөр шөнөгүй хэлэлцэнэ. Заримдаа холын хувраг лугаа үл уулзана хэмээснээр сэтгэлээр таалж, 

	— Энэнд ертөнцийн ажиг тасарч долоон он болжээ хэмээн айлдав. 

	Тэндээс хуврагууд бүхэн бээр 

	— Чи бээр гайхамшигтай нэгэн амуу. Нэгэн онолоо өргөгтүн хэмээснээр, 

	— Ахас аа, би бээр ач үрийн нарийн нягтыг бясалгаад хилэнцээс няцаж буяныг бүтээсэн тул, өөр бусдын хоёрыг төгсгөхийн нэгэн арга буй. Би бээр асрахуй нигүүлсэхүйг бясалгахад зургаан зүйл амьтныг эцэг эх хэмээн таньсан тул амьтны тусад уйдах алжаахгүйн нэгэн арга мэдэв. Би бээр нисваанисыг мөр болгон авснаар таван хор нь таван бэлгэ билиг болон ургаж мөрт хаах бүтээхгүйн нэгэн арга буй. өөрийн сэтгэлийг төрөхүй үгүй хэмээн шийдсэнээр, орчлон нирвааныг сэтгэлдээ мэдэх нэгэн арга буй. Сэтгэлийг засалгүй сул тавьснаар бурхан өөрөө ажрах нэгэн арга буй. Би хэмээн баримтлахын хүлээс алдарсан тул тачааж горилохын хязгаараас гэтлэх нэгэн арга буй амуй. Ахас аа, тэр мэт буй хэмээн айлдсанаар, түүний адистидаар олонхын үндсэнд самади төрөх болжээ. Тэндээс зохих хэрэгтэн бүхнийг мөнхүү буяны садан өршөөв. 

	Нэгэнтээ шинэ онд Бодоба-ийн хажууд асрахуйг бясалгах цагт, газар хөдлөв хэмээснээс бамбайн төдий нэгэн лянхуа дэлбэрч гарав. Түүнийг нь буяны садан бээр айлдаж “Бат эхийн өргөсөн цэцгийг үзсүгэй” хэмээж гадагш ажирчээ. 

	Нэгэн цагт түүний хүнс тасарч, ус зооглон ахуйд буяны садан таалж, суух байшинд олонтоо хүнс хүргэсэн амуй. Түүнийг зооглолгүйеэ сууснаар, мөнхүү буяны садан ажирч, 

	— Өчүүхэн төдий учрал үүнийг миний буяны чуулган төгсөхийн тул зооглохыг өчмүү. Надад нэгэн онолыг ч өргө хэмээн зарлиг болсноор, 

	— Би бээр нэгэн үүсгэхүйн зэрэг бясалгаснаар, буяны садныг ялж төгс нөгчсөн Шагжаан чадагч болгон нүүрийг үзэв гэжээ. 

	Бас нэгэн удаа хоёр эхнэр ирж, нэг нь өгүүлрүүн,

	— Жунайдорж чи бинавад идээг өчвөөс буян их хэмээснээр, буяны саданд винавад өчих цагт, 

	— Миний энд суугтун. Бусдад бүү од хэмээснээр,

	— Ламын зарлигийг тасалж үл болмуй хэмээж сууснаар, нэгэн өглөө уйлан хайлсаар ажирч, 

	— Дар эх хийгээд Тонержан [догшин дүрт] хоёр үл баясмуй. Чи бусдын тусад одогтун хэмээн айлджээ. 

	Тэндээс очихуйяа завдваас ч Мүлхашан бээр урин залахаар ирээд, тэрээр мөрийг удирдаж дээш одсоны замд Бодоба-ийн амнаас,

	— Энэ өдөр Жовалин-ийн завсарт нэг хүн буй хэмээн үл сэтгэ хэмээн айлдав гэдэг. Тэндээс Үюг-ийн тэнгэр чөтгөр бүхэн хөлийг оройдоо аваад, Чүмиг сэрбо хийгээд Дашбраг тэргүүтэнд суухад бэлгэ нь биедээ бүрэн шингэсэн94 тэргүүтэн шидийн бэлгэ олон болов. Тэндээс Үй-ээс арван зургаан хуврагууд ирээд, 

	— Лам үхэв. Ламын амнаас хойдыг хэрэглэн хамаарагч болгон Жунайдоржийн оронд од хэмээн айлдсанаас ирэв хэмээснээр, 

	— Эдүгээ ба бүрэнд нэгэн суух орон эрэхээр ирэв хэмээн зарлиг болжээ. Их ууланд одож үзвээс Динма нь зүүнш хандсан, сайн бэлгэт орон тул буяны үйл үйлдэхэд арвидна хэмээн таалж адислав. Динма-ийн албин тэргүүтэн догшин газрын эзэн бүхэнд номыг номлоод “Үүнд булаг буй бөгөөс болох амуу” хэмээн санах лугаа Лэжан-д модны салаа барьсан усны хүрэн торгон хувцадт нэгэн эхнэр ирж мөргөөд, хөлийг оройгоороо авч,

	— Ламд өргөх нэгэн юм буй хэмээн нэгэн лавай хайнаг үнээг хөтөлж ирээд, үүнээс ус гарна хэмээжээ. 

	— Тийн бөгөөс тэр хэрэгтэй хэмээн айлдаж зориулга үйлдэв. 

	Тэр нь газрын завсарт живэх шахамдсанд “Суугтун. Би хутаг оршуулмуй хэмээн айлдаж, гурван цагийн бурхан бүхнийг зорилгын оронд үйлдсэнээр, Динма-ийн дээгүүр сайвар ажрагсад дүүрч, багш Шагжаан чадагч лүгээ гэтэлгэгч Майдар-аас үндэслэсэн бүхэн, багш Нагаржуна-аас Гэвш донба-аас дээшид нигуурыг айлдаад, тэд бүхний зүрхнээс санаанд багташгүй гэрэл гарч, хайнаг үнээ сэлтэс газарт шингэв. Түүнд эрхэн долоон гишүүн өргөж дуусахын төдийд, хар шороо үелзэх болсноор дэргэд одвоос лавайн ус дэлбэрч амуй. Түүнд ялгуугсад бүхнийг тахиад нэгэн балга амандаа зоогложээ. Булгаас уусан бүхэн муу заяанд үл унамуй. Адгийн ус худаг дэлбэрсэн лүгээ адил хэмээн айлдав. Тэндээс тэр оронд хийд бариад санаанд багташгүй хурал цуглав. Хүндлэл ч төрөөд номыг ч олон номложээ. 

	Түүнд нэгэн шөнө номын сүүлд “хийд орон нь хүний номын би хэмээн баримтлахуйт, тачаангуй урилах үйлийн хураах орон мөн” хэмээх тэргүүтнийг айлдаж, би хэмээн баримтлахын хийдийг үл дурламуй хэмээн айлдаад, тэндээс лам нь Няндод Дэра-д зугтав. 

	Балжан-ийн нэгэн өглөгийн эзэн бээр урин залахаар одсоноор өөд болохыг эс таалсанд, тэр өөрт хутгаар цавчсанаар “Чи бээр цавчивч үл чадна. Би бээр биеэ очир болгон адистидалсан” хэмээн айлдав. Тэндээс түүнд зөвшөөж өөд болоод, Балжин-д «Бодь мөрийн зул»-ыг нэг бүрэн дуустал номлов. 

	Тэндээс шавь нар бүхэн ч шамдлаар урин залж, Динма-д одох дээр “Миний орон мөн хэмээн санаж нэг хэсэг чандлан үйлдэхийг санасан бөлгөө. Эдүгээ эс болов” хэмээн айлдав. 

	Нэгэн зун цув өмсөж гадна суусанд, шөнө дуустал хур ороод хамаг гол ус үл багтан байхуйд, 

	— Ламын гадуур тойрон бүгд хуурай буй. Юун бөлгөө хэмээн өчсөнөөр, 

	— Номыг үйлдсэний ач тус бөлгөө хэмээн айлдав. 

	Бас нэгэнтээ номыг дууссаны дараа, энэ жилийн гал түлээ бэлдэн үйлд. хойд жилийнх хэрэггүй хэмээн айлдав. 

	Бас нэгэнтээ хивэн номын хувцадтай нэгэн аяга тахимлаг ирж, цайг номын хувцдын хормой дүүрэн өргөөд үл үзэгдэх болов. Тэр хаа одов хэмээж харваас үүлний завсар дээш одов. Тэр цайнаас хэдий чинээ чанавч барагдах эс болов. Ном тарсны хойно,

	— Гандангийн арвайн өргөл энэ нь идээний эцэс буюу хэмээн айлтгаснаар нэгэн тидши өгүүлрүүн,

	— Тэр нь чихэнд эс сонсогдоод одмуу хэмээн уйлсаар дотроо одов. Ламын амнаас,

	— Миний одохын үг тэр урьтав. Миний тэр хөвгүүнийг үзэгтүн хэмээн айлдсанаас үзвээс нөгчсөн байв. Тэндээс шавь нар бүхэн хурж залбирал тавьснаар өршөөл үгүйеэ нөгчихүйеэ болсноос,

	— Эдүгээ лам нь нөгчихүй бөгөөс нэгэн увдисыг өчмүү хэмээн айлтгаснаар 

	Эдүгээ нэгэн увдисыг номлосугай хэмээн айлдаж үхэх мөнх бус хийгээд үйлийн ач үрийг олонтоо бясалгаад, ам авсан сахилыг ариутган үйлд. Асрах нигүүлсэхүйг бясалгаад бодь сэтгэлийг бататгаж, бодийн сэтгэлээр шалтгаалсан элдэв ёсны үүднээс чуулган хураан, хамаг хилэнцүүдийг элдэв аргын үүднээс арилгаад, түүнээс болсон буяныг зоригдох үгүйн зориулгаар тамгалтугай. Дээдэс бүхний увдис ч тэр буй. Надад увдис түүнээс өөр үгүй хэмээн айлдав. 

	— Эдүгээ би явмуй хэмээн айлдаад босож цогцоо үлдээлгүйеэ бурхан болмуу хэмээн айлдсанаар шавь нар бүхэн нь 

	— Бишрэл үйлдэх нэгэн шүтээн яавч тавихыг өчмүү хэмээн шамдан айлтгаснаар,

	— Төрөлгүй номын бие сэтгэлд багтсаны бэлгэд ламын хүүрээс суварга гармуй. Хотол амьтанд түгээмлийн бэлгэд зүрх гармуй. Биеийн түйтгэр арилсны бэлгэд ядам хуруу, номыг чанх буруу үгүйеэ номлосон тул хэл, самадийг судалсны бэлгэд пэлдэн шарил, мэдэгдэхүүний түйтгэрт эс эзлэгдсэний бэлгэд хамаг хүүр лавайн өнгө мэт гармуй. Хэншүү хярвас үнэртсэн бүхэн муу заяанд үл унамуй. миний зүрхнээс цагаан гэрэл хаа одсон газар хүүрийг хайл хэмээн айлджээ. 

	— Хөвгүүн шавь нар бүхэн хаа залбирал тавимуй хэмээн өчсөнөөр, 

	— Эдүгээх лам Жана хийгээд Бодоба тэргүүтэн лүгээ үл золгох амуй. Би урьд төрөлдөө Энэтхэгт төрсөн цагийн нэгэн лам Юло жайв-ын оронд суусан амуу. Тэр орон нь эндээс хэмжвэл өмнө өмнийн завсарт буй. Ерөөл тавиад түүнд төрөн чадах буй за. Би ч лянхуа дотроос хувилж төрөх байнам. Урьдын лам лугаа уулзах амуй. Надад бишрээд залбирал тавьсан бүхэн ч түүнд төрөх амуу хэмээн айлдав. Эдүгээ дияаны самадид дээшид одмуй. Ядам бурхан хийгээд дагинас бүхэн ч өөд болжээ. Хөвгүүн бүхэн минь, үгний сүүл мөн тул, өөрт өөрөө бээр үл сонжих нэгэн хэрэгт буюу хэмээн айлдаж, гахай жилийн Бүс сарын 15-ны өглөө амгаланаа нөгчив. 

	Тэндээс Динма-аас өрнө зүгт тиг татсан мэт нэгэн гэрэл гараад газар хөдлөх хийгээд цэцгийн хур хийгээд дуун тэргүүтэн гайхамшигт сайхан бэлгэс гүйцэшгүй болов. Урьд эс үнэртсэн сайхан үнэрээр хамаг зүгт түгэх болсон амуй. Хүүрийг хайлснаар ямар номлосон бэлгэ бүхэн болов. Хүүр шарил бүхнийг тус тус хуваагаад, биеийн оройг босгон, биеийг суваргалж нөгчсөний тахилыг үйлдэв. 

	Ламын адистидаар хөвгүүн тидши нар бүхэнд самади төрсөн ч олон болжээ. Шид олсон их хөвгүүн 3000 төдий болно хэмээн мөнхүү лам бээр эш үзүүлсэн амуу. 

	Бас Жаюлба-ийн туужид ч гэвш Рам хэмээгч нь Жана хийгээд Бодоба хоёулын тидши ахуйд Бодоба нь

	— Эртний их арван зургаан батад агч хэмээх буй бөлгөө. Чи түүнийг сонсов уу? хэмээн айлдсанд, 

	— Сонсов хэмээн өчсөнөөр, 

	— Түүний нэг нь би мөн. Чи буян ихтэйеэ хэмээн айлдав. 

	Бас “Чамд буянт нэгэн болмуй за. Хуврагийн аймаг байгуулагтун” хэмээн айлтгаснаар, тэр нь Доглэшиг-т хийд барьсанд, хувраг мянгаад цуглав гэдэг. 

	Түүний нүдний нитэд хаана хувилсны бэлгэ болсон тул, хэн ирсэн азар болгоноос асуусаар, угийг олж өөрөө золгохоор одохоор завдахад нөхөд нь саатуулсан түүх ч үзэгдмүй. Динма-д нь мөнхүү буяны садны хэр эш үзүүлсэнчлэн дэлгэрэх буурах зүйл болсон бөгөөд эдүгээ хувраг олон оршиж үзэгдмүү. 

	Нандэү лхайба

	Бодоба-ийн тидши Нандэү лхайба нь Бодоба-ийн өлмийд шүтэж увдис бүхнийг аваад, хойно Немо-д хийд барьж амьтны тусыг тэтгэсэн авч, нягтыг нь эс мэдэв. 

	Бодоба-ийн тидши Шандинба нь Шог-т хувилав. Яс нь Шанбацав. Нэр нь Шэйравжамц. Бодоба хийгээд Пүчүнба-г үүрд шүтэж увдис бүхнийг сэтгэлдээ анхааран аваад, хойно Дин-д амьтны тусыг тэтгэж, өөрөө 68 насандаа хонин жилд гаслангаас нөгчив. 

	Лан Жаравба: 

	Дод-ийн Жарав-т хувилав. Нэр нь Ёндонлодой. Бодоба хийгээд Шарваба хоёрын тидши, их аршийн туужийг баригч нэгэн бөлгөө. Түүний зохиосон «Бодоба-ийн аймгийн үйл явдал», «Гурван суртлыг анхааран авах увдисын шастир» тэргүүтэн долоон хэсэг ном буй амуй. Хойно Жарбун-д Жамлин хийдийг дэлдэв. Түүнээс Гарчүн хийгээд Луган тэргүүтэн долоон хийд салж гарсан бөгөөд бусдын тус хийгээд үйлс ихэд тэтгэсэн нэгэн мөн. 

	Нялба Чойвар: 

	Нялын адаг Шялнойба-д хувилсан , язгуур нь Нё. Гэвш Бодоба-г үүрд шүтэж увдис бүхнийг сонссоноор сэтгэлд ямарчланхүү төрөв. 

	Гарт юун буйг ламын зүгт илгээмүй. Нэгэнтээ Бодоба нь Хартог-т суух цагт тэрээр морь хийгээд эмүүд өргөснөөр, Бодоба-ийн амнаас,

	— Доромжлон дүрэмчлэн цуглуулж өргөх эднийг би юуханд ч эс тооцох буй. Чи энэ бүхнийг өргөвөл баясах хэмээн сэтгэсэн буй за. Энэ эм нь өвчинд хэрэгтэй. Энэ морины хэрэг ламд уналга өргөснөөр рид хувилгааны хөл олох хэмээн номлосон тэр нь унаа унагч ламд бол болно. Аяга тахимлаг надад морь өргөснөөр чи өөрөө доголон болон төрмүй. Морийг чи өөрөө хадгал хэмээн айлдав. 

	— Гэвшийн зарлиг бүтээсэн бөлгөө. Урьд очиход зул үл барагдахын туужид суралц хэмээн айлдсан билээ хэмээн өчсөнөөр, 

	— Ном бадрах зовлон бадрах нь зул унтрах мөн хэмээн айлдав. Тэр мэт лам бээр донгодовч сүсэг бишрэл хулчийх хэзээ ч үгүй буй. 

	Энэ нь Нял-д Брагор-ийн хийдийг дэлдээд, түүнд Бодоба-ийн зүрхэн оршуулсан суварга босгож үйлс агуу ихэд арвидсанд Жа Чадга ч үлэмж дулдуйдсан үзэгдэнэ. 

	Дүгү Содномсэнгэ 

	Түүний тидши Дүгү Содномсэнгэ нь Нялдүни-д хувилаад, Гондан хэмээх хөндий газарт оршив. Түүнд зуун хувраг хуралдсанаар, тэр газрын хөндий Мянгат хэмээн алдаршив. Нэгэн зун хур ихэдсэнээр хөндий газар эвдэрч, олон хувраг хурснаар, Дүгүва сэтгэлээ уйтгарлаж Нял-ийн адаг Нятагба-д ажирчээ. Тэнд Жосрай Жалгова бээр надад Самбуучэ хэмээх хийд буйн тул өргөвөөс авах уу? хэмээснээр Дүгү нь маш баясаад, Самбуучэ-д чавганц асан бүгдийг Доволүн-д юлүүлж, Дүгү бээр Самбуучэ-г эзлэв. Дүгү бээр өглөгийн эзэн мөнхүү Жосрай-д шүтсэнээс, увадини Жосрай хэмээн нэр нэрийдэв. Түүний шавь Тонми Содномжунай бээр орон ширээг эзэлж, увадини Жосрай-ийн суваргыг босгов. 

	Түүний шавь Боншо Дармасодном: 

	Нялмад-д төрсөн. Увадини Содномжунайгаас тойн болж, увадини Дарева-аас аяга тахимлаг болов. Лха Доган-аас номыг олонтоо сонсож, жич Тонми-ийн орон ширээнд сууснаар Их Санчэн хэмээн алдаршив. 

	Лха Догон-г Санчэн-д залав. Түүн лүгээ Банчин Шагжа-шри Нял-д өөд болсонд мөрийн зэргийг сонсов. 75 нас хүртэл амьтны тус үйлдэв. Нэгэн удаа Ганди-ийн гэрт эхнэр сууж, ганди95 дэлдсэнээр “Миний энэ орныг ээрүүлт эхнэр барих байсан тул хариулах хэрэгтэй” хэмээж, дорно зүгийн хадны хажууд Огторгуй дээлт охин тэнгэрийн хүрдийг булж тавив. 

	Хойно өвлийн дунд сарын [сахилын] сэлбэн арилгах цагт, хурлын байшингийн өргөөнд цас орсны дээр Хорын гутлын мөр гарснаар “Миний энэ орныг Хор бээр барих болох амуу” хэмээж, сэтгэл уйтгарлаж хорт махаар хуурч номын сахиус Драгшад-ийг хэрээ болон хувилгаж нойтон арүрийг өргөх нь өчүүхэн хожимдож, хүүрийг суваргад оршуулсны дэргэд тавьсан гэдэг. Тэр суваргыг увадини Жосрайва-ийн суваргын өрнөд барьсан тул хүүрийн нүүрийг өрнө зүгт хандуулав. Тэр Брагор-т дэлгэрэхийн балин болов гэдэг. 

	Түүний шавь нарын ахмад нь дөрөв гарав. Цонаба, Зэгарва, Дармаганба, Жарханба дөрөв нь Санчэнба-ийн дөрвөн хөвгүүн хэмээн алдаршсан болой.

	Цонаба: 

	Төрсөн орон Мон Цона, нэр нь Шэйравсамбуу. Санчэн-г шүтэж дээд ном винай хийгээд «Чаръяа аватара» тэргүүтэн аймаг савд сайтар судалж, хэтэрхий болсон айлдлын хүчин төгссөн тул винайн үг утгын нягт номлол зүүлт тайлбарыг зохиов. Зарлиг увдистны увдисуудыг ч мөн Санчэн-аас төгсгөн мэдэв. 

	Санчэнба нь Цонаба-д машид янаг тул их Ярханба атаархаж “хамаг төмрийг газарт дэлдээд түүгээр хутга хийж өмнөд Мон-оос нэгэн хоёрыг алмуй” хэмээн өгүүлснээр, Цонаба сэтгэлээ гансарч, Самбуучэ-ийн их хаалганд «Найман үгт оюун судлах»-ын ерөөлийг бичиж наагаад, шөнө буруулж гарсныг, Найшлинба хэмээхэд түүнийг нийтээр залж хүндлэл үйлдэж үүр өнө суув. 

	Тэр цагт Брагор-ыг чавганцын аймаг эзэлж асныг уран аргын үүднээс тэднийг Жаца хийгээд Түчэ хийдэд зөөлгөж, Брагор-т эзэлж үйлсийг тэтгэв. Нял-ийн Сэнгэзон, Лорисиллүн, Жорва тэргүүтэн олон орон шүтээн лүгээ Жар-ийн Лан Жарав-ийн орон шүтээн ч гарт ирэв. Шавийн ахмад нь Мондаба хийгээд Ридэнба Жалцансамбуу хоёр мөн. 

	Ридэнба бээр Ридэн-г барьж номлол сонслыг тэтгэж их увадини Рирба хэмээн алдаршсан болой. Цонаба бээр Мондаба-д “Брагор-ын орон ширээнд суу” хэмээн бас бас зарлиг боловч “Би мэт бээр ламын орон ширээг эзэлж хаа болох” хэмээн өчсөнөөр, нирваан болохын өмнө зарлигийн сүүлд Мондаба-д орон ширээг эзэл хэмээн зарлиг болжээ. 

	Мондаба Чүлтэмдаш 

	Орон ширээг эзэлж, винайн номлох сонсох хийгээд зарлиг увдисын номын ёсыг тэтгээд, тэрээр мөрийн зэргийн нэгэн хөтөлбөр бичгийг ч зохиосон амуй. Би ч Чаг хэлмэрчээс сайтар сонссон болой. 

	Түүний хойно Эба Санжайшэйрав, их увадини Чойжавсамбуу (Түүнээс хамгийг айлдагч Сумадигирди бээр Шарваба-ийн мөрийн зэрэг хийгээд бэүбүм тэргүүтэн зарлиг увдисын голоос үндэслэсэн олон номыг сонссон)

	Түүний хойно Чойбалжалба, Содномбалдан, (түүнийг их увадини Дагба ч гэнэ) Ёндонринчэн, Самшэва, Доршэва, Ёнванба, Чойжэва, Чойжалсамбуу, Вү Нагба, Зундуйжалбуу, Занба Ёндон-одсэр (үүнээс дээш 15 увадини болой). 

	Ридэн-д Их Цонаба-ийн шавь Ридэнба Жалцансамбуу, түүний хойно Цорж Ринчэнгон багш Шэйравдорж, Гүмбүмба, Чойжалба, Цоржбалсан лүгээ зургаан увадини болой. 

	Шарваба Ёндондагба 

	Бодоба-ийн шавь Үй-н хос наран саран хэмээн алдаршсан, эрдэнэ гурван аймаг савын эрдмээр сэтгэлээ дүүргэж, манзуширын хувилгаан хэмээн алдаршсан их гэвш Шарваба Ёндондагба нь эртний үйл хотол төгссөнд шүтэж, Бацав Ромбо-ийн үндсэнд төмөр нохой жилд эх нь мал хариулах цагтаа их хавтгай чулууны дээр суух цагт төрсөн. Тэр хавтгай чулуун дээр хөлийн мөр гарчээ. Шарваба-ийн хувилсан газар хэмээн хойно мөргөл тахилын орон болгов гэдэг. 

	Тэндээс 18 насны хавар Лүншод Чорва хэмээхүйд буруулж тойн болов. Нэхүүлчин ирүүзэй хэмээгээд нууж, буяны садан Жана-ийн Чорпү-д чангад цамд суусан газарт ирээд, тэндээс тэр зун Даглүнтан-д Гэвш Бодоба-ийн өмнө ирэв. Түүний урьд “Зан-д одоод их хөлгөн нууц тарнийн хамаг сургуулийг суръя” хэмээсэнд шашинд орохын зэрэг «Мөрийн зул»-ыг сонссоны тул энэ насанд нууц тарнийн эгээрэл үгүй амуу хэмээж шийдэв. Авга ахын орон Ромборэ хэмээхийн ноён болъё хэмээн санасан боловч, «Суртал хураасан»-аас мэдэлт96 болсны хорыг сонссон тул болив гэдэг. 

	Түүнээс есөн жил хувраг, есөн жил гэрийн хүн болж 18 жил болов. Лан Жарав-ийн увш Цойбо хэмээх нэгэнд хуврагууд “Энд суу” хэмээгээд “Заримууд энд суу” хэмээснээр би нэгэн цамд суув хэмээв. Түүнчлэн анханд “Ах дүү гурвуул хаа суусанд сууя” хэмээвч өнөд суух чөлөө эс олдоод, Бодоба-ийн дэргэд насад суув. Увадини багшаас нь бусад сэтгэлийн үндсийг судалсан лам нь ямагт ах дүү гурвуул болсон амуу. 

	“Хэн модон шоголыг нэхэн нэхэж сонссоноос сайн гол тун үгүй. Гэвш донба-д дөрвөн ламаас бус үгүй. Бодоба-ийн хотол зүйлийн гол сайн бус. Би бээр Хамлүнба хийгээд Нэүсүрба хоёрын хэмжээнд ч номын барилдлагыг сахисан болой” хэмээв. 

	“Надад омог ихт хэмээвч омгийн тэмдэг тун үгүй. Нэгэн эрдэмт болсон бөгөөс түүний хойгуур хуйлран орж үүрэх” хэмээв. “Эгэл бэртэгчний үг лүгээ нийлэлдсэн номыг үл зарлиг болж, би бээр Ромбо-ийн үг яриаг орхиод жич нэгэн сайн сургууль үйлдсэн болой” хэмээв. 

	Зориг билиг маш ихийн тул Ганжуур бүгдийг сэтгэлдээ оруулав хэмээн алдаршив. Ах дүү гурвуулд нүдний цэцгий мэт тэтгэсэн тул, гурвуулаас гол шүн хийгээд хамаг увдисыг олж, сэтгэл боловсорсноор шашны эзэн болсон. Тэрээр Бодоба-г нирваан болсноос шавь нар тус тус ажирсан цагт, эрдмийн хойноос дагагч нөхөд бүхэн лүгээ хамт Лүншод-ийн тусад ирж хурал хуруулсан амуу. Бодоба-г нөгчсөн түүний хойд жилээс нөгчсөний тахилыг тасралгүйеэ үйлдэв. 

	“Жонлүн-д суух цагт би анх Бодоба лугаа уулзаж, зун өвөл өчүүхэн тасарснаас бус нөгчин нөгчтөл хамт суухдаа юун айлдсан хамгийг зохилдуулан барьснаас бус үл зохилдуулан барихыг эс үзэв. Түүний хүчээр миний дэргэд байгчин ч тэр мэт буй. Бас их хөлгөний мөрийн язгуур нь буяны садан болой. Буяны саданд шүтэлгүй аливаа мөр төрж үл болъюу” хэмээн айлдав. Бас “Бид бүгдээр ямагт эдэнд тооцох бөгөөтөл ах дүү гурвуулд өргөл болсон цагт, гурвуулд өргөвөөс хоёртоо өргөмүй. Хоёрт өргөвөөс нэгэндээ өргөмүй за. Би үүнийг авмуй хэмээн тун зарлиг үл бологч тэдэнд сүсэглэв” хэмээн айлдав. 

	Бас Малдоба Сэнгэдаг бээр усанд чулуу хаяснаар, 

	— Эдүгээ усанд наадахын уналыг үл сахихын тул, чи өөрийн эвдэрсэн [унал болсон] орондоо суу. Энд тун бүү суугтун хэмээв. Бодоба-ийн бус хотол шавь нар мөн ёс бус хэмээлдсэнд, 

	— Гэвш ээ, тун үл зарлиг бологч юун буй хэмээснээр, 

	— Тун үл болох. Бурсан хуврагийн өмнө тэр мэт засдаг чалчаа хилэнц болох хэмээв. 

	Шо-ийн байшинд 21-ний Жана-ийн цагийн тахилын цагт Төвөдийн нөгчсөний тахилын гарын авлага Адиша-ийн зарлигийн хуулиас гарсан болой. Их бага хөлгөний лам 13 байсан тул арван гурван сац дэлдмүй. Гэвш донба-аас энэ тахил гарсан бөлгөө. Хурал цөөн тул чадвар өчүүхэн. Гэвш Бодоба-аас их чадвартай. Би бээр илүү олон суусанд Гэвш донба-ийн нөгчсөний тахилын хуримыг үл алдахыг хүсмүү. Бодит тахилд өчүүхэн байшинд ч үл шахцалдмуй” хэмээв. “23-ны Пүчүнба-ийн цагт бид номыг үйлдэгч нар хоёр чуулганыг хураах хэрэг. Түүнээс бус үйлдэх алин ч үгүй. Буяны саданд энэ шашнаас бусад үлэмж хэтэрхий үгүй” хэмээв. Буяны садан бээр Пан оронд ирэхийн урьд Нэүсүрба Ланри танба хоёр нь аху шүтээн хотолд эдийг өгөөд, усны цаад наадаас аван, хуврагийн цааз цаазлавч эс засарсан атал, мөнхүү буяны садныг ирсэн төдийхнөөр эд өгөх ч хэрэггүйгээр хуврагийн цаазыг чангатгаж, шарыг өмссөн бүхэнд хорлогчин үгүй болсныг, буяны садан Жаюлба-ийн зарлигаас “Гэгээн биеийн дүрийн төдийхнөөр амьтны олон тусыг бүтээгч үлэмж буянт гэвш мэт болой” хэмээв гэдэг. 

	Пан орны Шарша-д ихэвчлэн сууж, Бодо-д суусан бясалгалын арван нэгэн нигуурт түүнийг бүтээсэн амуй. Бодоба-ийн зохиосон хуулийн ёсоор аймаг их голоос номлол сонслыг үйлдэж увдисыг ч таниулав. «Үндсэн лам»-ыг Адиша хийгээд Нагцо бээр орчуулсан түүнээс номлол үйлдэхийн цагт, номын жасаад Ог-ийн орчуулга хэсэг бусаг болов. Хоёр үед Ог-ийн орчуулга дийлэнх болсноор “хувь үгүй нугууд аа, Адиша-ийн зохиосон орчуулгад үл бишрэгч” хэмээн зарлиг болж өчүүхэн донгодов. 

	Бацав хэлмэрчийг Энэтхэгээс ирэх цагт үйлс нь ихэд эс болсонд, гол үзлээс асуугаад хариулсанд баясаж, олон өчүүхэн банди нарыг гол үзлийн сургуульд илгээв. Түүнд сайшаалыг олонтоо өгүүлж, гол үзлийн номлолыг арвитгахын үнэхээр нөхөр болов. Бацавын орчуулсан бичгийг үзээд “Энэ үед энэ мэт нэгэн бололтой” хэмээгээд хариу өгчилгөв. Бацав Энэтхэг бичгийг шалгаад “Буяны садны зарлигийн ёсоор амуй” хэмээв. 

	Раадэн-аас Шантидэвагийн зохиосон «Их хотлоос хураасан» судрын энэтхэг бичгийг аваад, орчуулгын өглөгийн эзэн болж, Хачэ Зая Ананда, Бацав Нямдаг, Хү Додэвар нараар орчуулгав. 

	Төвөдийн буяны садан олонх бээр “Гол үзлийн ёс лүгээ сэтгэл төдийтний ёсны сэтгэл үүсгэхүйн зан нугууд огоот үл зохилдмуй” хэмээсэнд «Мөрийн зул»-ын өөрийн тайлбарыг голлуулан татаж, сэтгэл үүсгэх хоёулын шүтээн тэргүүтнийг зохилдуулан өөрийн мөрийн зэрэгт сайтар магадлан буулгав. Завсарт хамгийн айлдагч Сумадигирдийн цогоор ч шагшаабадын бүлгийн тайлбарт хоёр сэтгэл үүсгэхийг зохилдуулан сайтар бүтээжээ. Хойно цогт Едсанзэва ч тэр хоёр мэргэний ёсон зохистой хэмээн таалсан болой. 

	Буян садны зарлигаас “Нийтэд сайн муу юун боловч номд шүтээнлэ. Түүний дотроос ч винайд шүтвээс боохыг ч үл хэрэглэх. Дотор ариун, насад чадагч, сэтгэл баясгалант, эцэстээ сайн үзэлт болой” хэмээв. “Жаюлба-ийн зарлиг үндсэнд барагдашгүй сахиус буй боловч хөнөөл олон, хүнийг эрхэнд хураахын арга барагдашгүй боловч өгүүлэл олон үзэгдэнэ. Амь нас арвидахын аргыг ямагт үйлдэвч, нас уртсах төдий эс болмуу. Бодоба-ийн зарлиг үндсэнд шашин эрдэнийн ам авсан номоос өөр арга заль тун эс үйлдэвч, хөнөөл цөөн, хүн нь асралт, нас уртадсан бөлгөө. Би бээр энэ увдисыг илт ухав” хэмээн айлдав. 

	Өвөл шүтэн барилдахуйг дууссаны хойно махбод муу боловч номоор тусалбаас тусалюу хэмээн санаад шамдаж номлосон болой. Шавь нар нь номд үл баясах болбоос тэр өөрийн гэмд тооцмуй. Бусдад үл баясах болбоос өөрийн гэмд үл тооцмуй. Бас зарлигаас “Би бусдын өгснийг Жадамба-ийн төдийг ч үл дурламуй. Өвчтэй хувраг хийгээд үхэгсдийн бичиг өгөхийн төдийг ч үл дурламуй. Даруйд өөрөө бузарлан бурангуй болгомуй” хэмээв. Бас “хойно тавих газаргүй. Хотол тойдод ч өгч үл чадмуу. Эдүгээхийн орон шүтээнд ч өгч үл чадмуу. Эдүгээ асуугчин үгүйн тулд билгийн зулыг өчигч нэгэн ирвээс авах” хэмээв. Та нар хүч, төлбөр, зээл гурвыг үйлдэж дүдва-г асуух бөлгөө. Би бээр дүдва97-г дурдсаархүү олныг суваргад оршуулж үйлдэв. Эгэл төрөлхтний явдал хуурмагийн тул эдүгээгийн бандид номыг өгч үл чадмуй. Хойно мөргөлийн шүтээн болъюу” хэмээв. Бас “Би сайн бодос эдийг дэмий огооров. Ер үгээгүй ядуугийн хөвгүүн болон төрсөнгүй. Түүнээс даруй хичээлийг бүтээвч, судлан хэтэрсэн тул хүнтэй зохилдон орохуйг ч үл мэдмүй. Түүнд тэрээр уруулаа жимийсэн мэт боллоо. Түүнээс худалдаа үйлдэхэд нэгэн морийг Сүмпранд98 эм эрэхүйд өгчилгөв. Эрхэн Чүлтэмсодном-д цэцэг үйлдэхийн нэг лан алтыг цайны Сүмпранд худалдаж авахаар илгээсэн. Ноднин зудад эс тэсэж Гүдон-д гуйж, арвай дөрвөн моринд ачсаныг авав. Түүнээс бус эс үзэгдэв. Хүндлэл үйлдэх болсон хотолд ч үг хариу үл өгүүлмүй. Зориулга нэжгээд үйлдээд, тэднийг баясгахын харамжийн өгүүллийг жич үл мэдэхийн тул урьдын өгөгчид холбоо таслав.

	Ланри Танба-г нөгчсөнөөс “Ном номлож суудлын эхэнд суун үйлд” хэмээн хайсанд ч одолгүй сэрэн мэдэмсэрээр суув. Номоор тус хүргэх боловч махбод бээр үл болмуу” хэмээв. 

	Дагдүр-т суух цагт хааш хэрэг99 болсноор сэтгэл уйтгарласанд, Зан дахин бээр Нюг-ийн Данри-ийн сайшаалыг өгүүлээд ажрахыг өчсөнөөр “Би Зан-д очих арга үгүй. Үй-д хамаг үйл давхцав. Худал хэлбээс үлдэх бөлгөө. Би нэг худал хэлснээр, тэдний лам ч үл болох” хэмээв гэдэг. 

	Түүнээс Пан орны Бэ-ийн Чива голд ирж, зуны хайланг ам авч, нөхөр хурсны хэмжээ нь буяны садан Додлүнба Жамар бээр зэдийн цай түгээсэн цагийн тоотой нийлж 2800 хэмээн алдаршсан ч, бодитой нь үргэлж 3000 илүү суусан болой гэдэг. Нөхдөдөө үзүүлсэн нь: мэдэгдэхүүний мандалд оюуны гэгээ дэлгэрсэн тул, зарлиг хийгээд шастирыг алагчлалгүй номлоод, гурван төрөлхтний мөрийн зэргээр тус тусын хувь лугаа зохилдуулан илт өндөр хийгээд магад сайнд зохиов. 

	Тэр мэт олны их гэвш тэрээр 36 жил хурлыг тэтгэж, Лүншод Нэйсам, Шон, Гэгон, Жонлүн, Яайпойдэ, Нянбодав, Шарва, Дагдүр, Бэ нугуудын аглагийн оронд их аршийн ёгийг тэтгэв. Түүнээс төмөр тахиа жилийн бүс сард бодисадвагийн газрыг номлох цагт, 20-ны өдөр чилээрхсэнээр номын залгамжийг үлдээв. 25-ны өдөрт шавь нарт эш үзүүлээд гэрээс зарлиг болсон нь “Нэгэн газарт цугласан төдийхөн ч ерөөлийн барилдлага болой. Бид багш бололцсоноос өнө үүрд нөхцөв. Миний энэ махбод хөнөөгдөж, та нар олон бэрх үйлийг үйлдэв. Багшийн төлөө та нарын үйлдсэн хэртэй урьд тун гараагүй. Тэр тус нь хойтод та нарын буяны садан лугаа учрахын уг шалтгаан болой. Их хөлгөний буяны садан ядуурахгүй болтугай” хэмээн ерөөл тавив. “Шинэхэн дохио эс таньсан нэг хэсэг ч буй. Төрөлхтнийг сонсох санахад хүргэгч олон багш нар суусан тул эдүгээ бусдад ч хааш хэрэг бүү яв. Үүнд од хэмээх зорихын орон ч эс үзэгдсэн тул, та нар дотроо нааш цааш нэг нэгэндээ шүт. Нийт хичээн үйлд. Тэр урьд өгүүлсэн гол нэгэнд шүтээд, насны адагт үндсэнг улам улам бататга. Номын эхийг аль болох бататган үйлд. Тэр мэт үйлдвээс миний үйл ч үртэй буй. Энэ өдөр та ч учрахыг дурламуй. Би ч хуврагийн нүүрийг үзэхийг дурласан тул оточ эмнэл заслыг хийхийг таалсанд, тэнхээ багадсанаар үл туслах буй за хэмээн сэжиглэж, урьдаар хувраг лугаа уулзахыг өчсөн буй. Өөрийн үйлэнд гонсойхгүй. Бүхэл насандаа мянга илүү лүгээ нөхцөж хувраг лугаа ханилсан үйлийг магад хураав. Эдүгээ энд хуврагийн нүүрийг үзэхийн эцэс буй. Хойддоо золгохыг өчмүү” хэмээж алгаа хамтатгав. Түүнийг эс сонссон нугуудад донба Жанён хэлмэрчилснээр “Их ачтай тийм бөлгөө” хэмээв. Түүнд нүдээ хялайж хараад алгаа хамтатгаж дотогш ажрав. хойд өдөр нөгчихийн цагт Хонсим бодисадва хийгээд хутагт манзушир хоёрт тахил өргөөд “Ямагт магтаалыг үйлд. Магад биеийн хэрэг бүтээмүй” хэмээн айлдав. 

	Тэндээс 26-ны үдээс хойно 72 насандаа Бэ-д нөгчив. Сарын хагас болтол биеийг бүхэл суулгаж, Юм-ийг олонтоо уншаад тахилыг ч агуу ихэд өргөв. Тэндээс хүүрийг хайлж, шарил хүүр хийгээд хувцдыг 1700 хувраг хуваав гэдэг. Тэндээс нөхөр нүгүүд нааш цааш нэг нэгэндээ мөргөлцөн, ирээдүйд золголцохуйн ерөөл тавьж тус тус тархав. 

	Буяны садан хойд Шарваба бээр Шарва-д ирж сайтар тэтгэв. Тэр гэвшийн сэтгэлийн хөвгүүн чандмань эрдэнэ мэт хүссэн хэргийг гарган цаглашгүй амьтныг тэтгэх болов. Бүгдийн буянт багш хойд Шарваба, Давгаба, Чадгаба, Занба Жавүг, Хамосэдон, Зангад Нё багш, Зэва чэнбу, Нартанба, Бодон Шэмаба, Жапранба, Данжий Ванчэнживуу, Нагшодбэдон, Жа багш Жаншон, Нялба Гэндэнжав, Нянбо Ёрдон, Жосрай гонбо, Додлүн Мондоба, Лхоба Дардон, Жалба Жанён тэргүүтэн олон учирч бурхны шашныг хотол зүгүүдэд арвитган дэлгэрүүлсэн буй. Зарлиг буусан дөрвөн хөвгүүнээс эдлэлийн зарлиг буусан егүзэр Шэйравдорж, голын номлолын зарлиг буусан Дээд Давгаба, туужийн зарлиг буусан Нялам Дүлзин, бодь сэтгэлийн зарлиг буусан Чадгаба. 

	Егүзэр Шэйравдорж 

	Шарваба-г нөгчсөнөөс хурлыг дөрвөн жил хураав. Тэрээр хойд Шарваба хэмээн алдаршив. Тэр хийгээд Шарваба хоёрт Гармава гурван цагийг айлдагч шүтсэн амуй. 

	Гэвш Давгаба: 

	Шан Шарваба бээр гучин дөрөвтэй усан хонин жилд Лүншод Тиеэр-т хувилав. 19 насандаа тойн болж нэрийг Дармадаг хэмээн нэрийдэв. Ер гэвш Шарваба-г 33 жил шүтэж, худал тэргүүтнээр хуурч эс үзэв хэмээжээ. Нэг шүдээ унагаж гэвш Шарваба-ийн өмнө ирсэнд “Аяа, өтлөхөд хэцүү үгүй. Чиний шүд ч унаж өтөлсөн амуй” хэмээв. 

	Шарваба нөгчсөнөөс, егүзэр бээр хурлыг дөрвөн жил хураав. Түүнийг нөгчсөнөөс Шэүна-д Шан багш Дарма тэргүүтэн номыг өчиж, 43 наснаас хурлыг хураан 800 төдий хувраг хурав. Шарваба-ийн зохиол ёсоор их гол нугуудад номлохуй сонсохуйг үйлдэв. Жовуу Их нигүүлсэгчийн нигуурыг үзэв. Тэрээр Оджо, Давга (stabs ka), Прапү гурван хийдийг барив. Ихэд алдаршсан шавь нь дөрвөн Шан хийгээд сэтгэлийн дөрвөн хөвгүүн тэргүүтэн учирсан болой. Дөрвөн Шан нь Шан багш Дарма-юндэн, Шан багш Ханмочива, Шан багш Шамораба, Шан багш их Жомтанба буй. Сэтгэлийн дөрвөн хөвгүүн нь Гантангарва Доржринчэн, Гүрүва Чүлтэмдорж, Давга-ийн егүзэр Намхайринчэн, Тапүба Дүлзин буй. 

	Тэндээс Оджо-г Шан багш Дарма-юндэн тэтгэв. Түүний хойно Рон багш Хавочэ тэтгэж, Оджо нь эдлэлийн гол хэмээн алдаршив. Давга-г хойно Шан багш Дармажалцан бээр эзэлж, Давга нь хуврагийн гол хэмээв. Тапү-г винай баригч бээр тэтгэж, сангийн номлол үүр өнө болж Тапү номын гол хэмээв. Тэндээс Шан багш хийгээд их Давпүба түүний шавь Зангон тэргүүтэн ирсэн болой. 

	Их Давгаба бээр 30 жилд хурлыг хурааж, 72 насан дээрээ модон морин жилийн зуны адаг сарын шинийн хоёронд бие чилээрхэж, шинийн 5-ны нар дэгжихүйд Раадэн-ийн Адиша-ийн тугдмын Их нигүүлсэгч эхлэн бүхнийг залсанд залбирсаар нөгчив. Тэндээс шавь нар бээр үдээс хойш хүүрийг гадагш залж тахил өргөөд залбирч, нар унахуйд хүүрийг галд хайлснаар, зүрх хэл хагацал үгүй гарав. Шарил хийгээд нар зөв эргэсэн лавай цаглашгүй гарав. Түүний хүүрийн үнсний суваргыг 15-ны өдөр хүртэл индрийг байгуулсаар гурван хоногт дуусгасан тул цаглашгүй амьтны буяны орон болов. 

	Нелам винайг баригч: 

	Заримууд Нартан Дүмдон хэмээн өгүүлмүй. Нелам нь Лүншод-д буйн тул ажиглатугай. 

	Бодь сэтгэлийн зарлиг буусан Чадгаба: 

	Шарваба-ийн 32 насны төмөр могой жилд Лоро-д эцэг Пагбажав хийгээд эх Содномжид хоёрт гурван хөвгүүн буйн их нь болон төрсөн. Хөлд хүрдний бэлгэ төгсөв. Угсаа яс Жа. Өчүүхэн цагт Лоро-д Райчүнба лугаа уулзаж, түүний газарт хоёр сарын төдий сууж олон увдисыг сонсоод нааш гарахын дээр, ламын амнаас “Энд суу. Чамд номоор нэгэн туст болно” хэмээн зарлиг болсон тул, тэнд ирэхийн бэлтгэл үйлдэхээр харив. Орноос нэгэн хөх моринд ачаа ачиж одох замд Лоро Шинсар-т их Нял номын хууль үйлдсээр асан тул, түүнд Дүшүлийн олон ахмад суугаад өгүүлрүүн,

	— Чи хаа одмуй хэмээв. 

	— Би лам Райчүнба-д одно хэмээснээр, 

	— Егүзэрийнд одох хаа болох. Энд тойн болоод суу хэмээснээр, тэнд 21 насандаа багш Садан ринбүүчи-г увадини болгон, Чаг Ринчэнчан-г багш болгон өчиж тойн болов. Нэрийг Ишдорж хэмээн нэрийдэв. 

	Шинэ тойн болсон үед Ор Доржзан Ра-ийн номын хүрдний гүрэмд лам Райчүнба-г залсны бараа болон одов. Лам бээр гал мандлыг 20 илүү үйлдээд “Эдүгээ үүнд нэгэн морины үес бүдрэх нэгэн ч болохгүй” хэмээн өөрөө ам авахуйг зарлиг болжээ. “Номын хүрдэнд Лан Нё тэргүүтэн Нял Лоро Жар гурвын буяны садан цаглашгүй чуулсан, гурав дөрвөн хэлмэрч ч ирсэн, нэгэн номын хүрдэнд түүнээс ихийг эс үзэв. Нэгэн хуралд Датан-ийн түүнээс олныг эс үзэв. Нэг чадалтайд их Нял-аас ихийг эс үзэв. Түүний дараагаар Долба их үзэгдмүй. Мэдэгдэхүүнд хэрэг талбихуйд Шарваба-ийн дээр гарах нь үгүй. Насан үргэлжид шавь нар бараа болон дагахад Шанром-оос олныг эс үзэв. Номыг номлоход Олдова-аас мэргэнийг эс үзэв. Тэрээр үхсэн ясны чихний нүхэнд тавивч босож ирэх буюу хэмээн санах нэгэн айлдалт амуй” хэмээн зарлиг болов. 

	Тэр номын хүрдэнд Ог хэлмэрч тэргүүтэн олон аймаг сав баригчид гол үзэл сэтгэл төдийтний тэргүүтний номын өгүүллийг олонтоо үйлдсээр асан тул “Тэр номыг юун хэмээх буй” хэмээн асууснаар “Тогтсон таалал” хэмээмүй. Түүгээр сэтгэл нь булаагдаж хотол Нял-д тогтсон тааллыг эрж сурав. Тэндээс буяны садан Дэбажан-д ирж, аяга тахимлагийн увадини болохуйг өчсөнөөр увадини үл болох тангаргийг үйлдсэн тул, тэнд винай баригч Царонба хийгээд Шан Шэйравбрин, Дагбо Зандулба нугуудыг увадини багш болгон өчиж, 23 насандаа аяга тахимлаг болов. 

	Тэндээс Шами-аас винайг сонсож суух үед, Ярлүн-д нэгэн их номын хүрдэн болсон цагт буяны садан Няг, Шами, Маргон тэргүүтэн нь буяны садан Зан-аас «Судрын аймгийн чимэг»-ийн язгуурыг сонсож амуй. Тэндээс Зан-д сүсэг төрснөөр, винай сонсох залгамжийг орхиж, Зан-аас «Судрын аймаг чимэг»-ийг зургаантаа бүрэн сонсов. 

	Шар Чойба лугаа сэлт бээр язгуурын тайлбарыг хагас лугаа арван хоёр бүрэн сонсов хэмээв. Тэр үед Няг Маргон хоёр атаархалцаж, Няг өгүүлрүүн “Бүтээлийн үндсэнд номын номлол буй амуй” хэмээв. Маргон нь зарлиг увдист мөн тул, түүний амнаас “Гарын авлага үгүй хоосон амаар номлох нь тотины уншлага хэмээн өгүүлмүй. Буяны садан Зан нь бусдад атаархалгүй гэтэлгэгчийн тааллыг тайлж номлосон тул сүсэг төрөв” хэмээв. 

	Тэндээс буяны садан Нян Жагшинба-аас «Оюун судлахуй найман үгт»-ийг анхлан сонссон нь тэр буй. Тэндээс Лүгмад-д ирж Нэүсүрба-ийн ёсны мөрийн зэргээр хөтлүүлж, Лүгмадба бээр анхан Пүчүнба-ийн ёсны шүтэн барилдахуйг ч Павонха-аар хөтлүүлсэн тул түүнийг ч сонсов. Ширваны газар хийгээд бодисадвагийн газар тэргүүтэн бүгдийг ч сонсож дөрвөн жил шүтэв. Буяны садан Долба-г таван жил шүтэж «Хөх бэүбүм» тэргүүтнийг сонсов. Да-ийн Сотан-аас Доржнамжом-ыг сонсов. Түүнд “Би Вүрүжан-д зарлиг увдисыг сонсохоор одох тул нэгэн бэлгэ зохио” хэмээн өчсөнөөр “Чи үнэхээр багш лугаа учраагүй зуур тамын галын дотор түлэгдэвч зэтгэр үл болно. Би даая” хэмээв. 

	Тэндээс Ланри Танба-д сүжиглэн золгохоор Лхас-т хүрсэн цагт, Ланри Танба нөгчсөн хэмээн сонсоод “Эдүгээ тийм бөгөөс түүний хойно хэний онол өндөр буй” хэмээн асууснаар “Нян сайн” хэмээлээ. Хоёр нөхрөө үзэхээр илгээгээд, тэр өөрөө Лхас-т залбирсаар суусанд, хоёр нөхөр нь буцан ирж “Нян, Вава, Додэ гурван орон ширээнд үл зохилдох амуй” хэмээснээр, хоёр нөхрөө Ромво-д илгээв. 

	Тэндээс 30 насанд төмөр нохой жилд их Шарваба-г Шо-ийн байшингийн оронд суусны өмнө золгож, тэр зун ширваны газрыг номлосоор буйг сонсолцсоноор, баргалзах бүрхэлзэхээс бус аймаг сэтгэлд эс оров. Тэнд оюун судлахуйн үг тодорхой эс болсонд, нэгэн өдөр шавь нар хуримд одож, багш суваргыг эргэн явахуйн өмнө хүрч өөрийн цамцаа дэвсэж, 

	— Багш үүнд суумуй хэмээн өчсөнөөр, 

	— Тэнд сууж юун хийх хэмээв. 

	— Нэгэн зөвлөлийг өчмүү хэмээснээр, 

	— Би бээр зөвлөл бүгдийг номын ширээн дээрээс шийдсэн буй. Түүнд эс нэвтэлсэн юун буй хэмээв. 

	— Миний үзсэн нэгэн бичигт хонжлого хийгээд дийлэхийг бусдад өг. Гэмшил хийгээд дийлдэхийг өөрөө ав хэмээх нэгэн байнам. Энэ гүн ба гүн үгүй нь ямар бөлгөө. Орон байшин эс олдоод, нөхөд ч сэтгэлийн үндсийг алгасуулах зэрэгт сэтгэлд тус болдог амуй хэмээн өчсөнөөр буяны багшийн амнаас,

	— Ах багш аа, чиний сэтгэлд тустай тусгүй талаас юун буй. Үнэхээр бурхан эс бүтээх байтугай бүтээхэд тэр номд шүтэлгүй үл бүтэх хэмээв. 

	— Тийм болбоос бид эшийн номч мөн тул түүнд нэгэн эшийг татахыг айлтгамуу хэмээснээр, 

	— Итгэл Нагаржуна-д хэмжээлэн үл барих хэн байх вэ. «Эрдэнийн эрих»-д “Надад тэдгээрийн хилэнц боловсроод, миний хоцролгүй буян түүнд боловсрох болтугай” гэж номлосон хэмээв. 

	— Тийм болбоос би тийм нэгэн увдисыг өчмүү хэмээн өчсөнөөр,

	— Ах өөрийн хэрэгтнийг бэлдэгтүн. Би бээр увдисуудыг зэргээр өгье хэмээн зарлиг болсноор оюун судлахын хөтөлбөр нэгэн дуустал 9 буюу 12 жил бясалгуулж хөтөлбөрлөн тэтгэснээр, бодь сэтгэлээр сэтгэл үндсэнд дүүргэж, өөрийг хайрлан барихын хурьцлыг угаас тасалжээ. Амнаас “Урьд судалсан үйлийн залгамж сэргэснээр, өөрөө олон сүслэхийн шалтгаанаар, зовлон муу үгийг эс тоож, би-д барихыг номхотгохын увдисыг өчив. Эдүгээ үхэвч гомдолгүй болой” хэмээв. “Дээд садвагийн үйлэнд, өөр бусдын амгалан зовлонг арилжих энэ, олиу солиу явдалт муу бус амуй за. Зүрхний хүчний оромд гонсойхгүй” хэмээх тэргүүтнийг номлосон буй. 

	Нэгэн удаа «Үндсэн лам»-ыг номлоход “Өөрийн буян хийгээд амгаланг ах амьтанд өгөн, амьтны хилэнц зовлон бүгдийг өөрөө авах хэрэгтэй бөлгөө. Сэтгэлээр чадваас түүнчлэн үйлд” хэмээн зарлиг боллоо. Надад хэлхэж холбож ойлгох юм байсан тул мэдэв. Бусад нь ухаарсангүй” хэмээв. Бас амнаас “Шарваба-аас үүнийг эрж сурч мэдээгүй цагт хэдий чинээ ном увдисыг сонсовч “Бурхныг бүтээхүйд үүнээс арай өөр арга ухаанаар номловол ирэх болов уу100 хэмээн санахаас бус лавлан шийдсэн зүйлгүй байлаа. Буяны саднаас үүнийг эрж сурч мэдээд, эдүгээ надад болох үүнээс илүү нь хэнд ч үгүй байнам” хэмээж шийдэв. Зажуурын шүлс хураалгүй сонсох дургүй. Сулхан болов хэмээв. 

	Анхан буяны багш лугаа Шо-ийн байшинд золгоод тэнд 2 жил, тэндээс Жонлүн, Гэгон-д 6 жил, Шарваба-д ч өнөд шүтээд, тэндээс Бэ-д ирэх үед багш садан өчүүхэн чилээрхсэнд, гүрэмд нь Драгшад-д балин өргөснөөр, мөн Итгэл илт ирж “Эдүгээ багш саданд бүү залбир” хэмээж, түүн лүгээ зохилдон мөн Бэ-д амгаланд нөгчив. 

	Тэр цагт Жа Чадга бээр 41 насалсан. Энэ буяны садан анхан Нял-ийн номын хурлаас эхэлж, тогтсон тааллыг эрж олоод, Нян-аас авидармыг сонссоноор ч тогтсон таалал олон олов. Ер их гэвш Шарваба-аас хамаг тогтсон тааллыг олсон буй. “Тэр тусгаар зарлиг болоогүй боловч билгүүний бүлгээс, өчүүхэн үнэний тогтсон таалал номлосны хөрөнгө төдийд шүтэж эрж мэдсэн буй. Хамаг зүгээс мэдсэн нь түүнээс бус үгүй. Хуралд тогтсон таалал өчүүхэн төдийгөөс бус үл болов” хэмээв. Шарваба нөгчсөнөөс нөхдөд дөрвөн тогтсон тааллын гол утгыг номлов. Тэндээс Жэргом Чойдаг нэгэн хуурай арвай өргөж бичигт буулга хэмээснээр Хару хэмээхэд бичигт буулгав. “Анхан энэ бичиг хэний гарт одвоос над лугаа ялгалгүй болно хэмээн санаснаас бус номлох хэрэгтэйг санаагүй болоод, хэлээ ээртэл номлосон ч мэдсэнгүй. «Гол үзлийн долоон үгт»-ийг номлох хэрэгтэй” хэмээн зарлиг болов. 

	Шарваба нөгчсөн хойно 34 жил сууж, аглагуудад байрлан эрхлэн хоёр бодь сэтгэлийг үйлдээд, дэргэд ойр ирэгчдэд ч Шарваба-ийн зохиолын ёсоор аймаг савын номлол хийгээд тогтсон тааллын зарлигийг өршөөж, мөрийн зэргийн хөтөлбөр номлоод, нэжгээд хошоодод оюун судлахын увдисыг нуумал номд зохиосноор тус хүргэх ч өдий төдийхөн болов. 

	Хойно Дрэпү Гомчэн Дин-д суух цагт “Энэ номыг хурлын номд номлох зохистой бус. Чадвал цөөн төдийд нууж хөтөлмүй. Хэнд туст, хэнд тусгүйг үл мэдмүй. Дэргэд оршигч чамд тос буй болбоос маргааш их бясалгагчдад тосны түгээл түгээгтүн. Миний энэ номд нэгэн нэр өгөх нэрийн хурим үйлдье” хэмээн зарлиг болжээ. Тэр цагт долоон утгат болгон хуваарилан тасалж бичигт буулгаснаар «Долоон утгат» хэмээн алдаршив. Хурлын номд үйлдэхийн журам хууль түүнээс болов. 

	Түүний хойно Малдо-д ирж Чадга-ийн хуучин хийдийг барьж, түүнд амьтны тусыг арван нэгэн жил тэтгэв. Хувраг 900 төдий хурав. Сэжилпүба-д шинэ Чадга-г барихын эш үзүүлэв. 

	Хөгшин Жа бээр “хүний насыг эцэст хүргэв” хэмээн Тапүр-т ирж, эцэст хүрсэн гурван увдис тэргүүтнийг зохиогоод “Догшин сэтгэл хаа хүрэх төрөх нүүдлийн эхийг урвуулав. Онол явдалтан бүгд ямар мэт баясан баясагтун. Бинавад үйлдэж агуйг хэсмүй. Аймаг хийд бүгд ямар мэт баясан баясагтун. бурхан ламыг залбирмуй. Өглөгийн эзэд бүгд ямар мэт баясан баясагтун. Хадны нүхэнд жанч дээлийг өмсөж суумуй. Сайн ариун бүгд ямар мэт баясан баясагтун. Хөгшин тэнгэр лусад уншлагыг зоримуй. Ном номлогч бүгд ямар мэт баясан баясагтун. Гагцаар усны зутангаар хүний насыг өнгөрөөв. Идээ чанагч бүгд ямар мэт баясан баясагтун. Гагцаар буянт номыг арвитгамуй. Зарлигийн нөхөд бүгд ямар мэт баясан баясагтун” хэмээв. “хоол хувцдын мууг авч, доорд гөрөөсний төр явдлаар явмуй. Өөрийн хүслийг басамжилж, ламын зарлигийн гол мэт бүтээв. Эдүгээ үхэвч гомдолгүй болой” хэмээн зарлиг болов. 

	Нөгчих үед ч “ертөнцөд нэгэн дууныг сонсоход оюун судлахын дуунаас бус сайхан үгүйн тул чи бээр миний чихэнд дуурьсга” хэмээжээ. “Эдүгээ хүслийн эрхээр эс болсноос Диваажингийн нэгэн үзэгдэл ургав. Мэрийн зүтгэснээр бие доройтсон амуй. Бясалгал зохиогтун” хэмээснээр оюун судлахын үгсийг өдий төдий номлоод “Бие доройтовч түүнээс бусдаар эргэлзэн дамжиглахаар оронд хүрч чадахыг эс үзэв” хэмээн зарлиг болжээ. 

	Тэндээс Тапү-д найман сар сууж 75 насандаа модон хонин жилийн Мэргэшир сарын шинийн 5-ны шөнө тэнд нирваан болов. Хүүрийг хайлснаар зүрх хэл нүд хийгээд цэцгийн хур тэргүүтэн олон гайхамшиг болов. Энэ их богд бээр 30 насанд Шарваба лугаа уулзан, 12 жил хүртэл шүтсэн. Жаюлба тэргүүтэн 58 ламаас хуучин шинэ тарни, авидармын зүйл, винай зан лугаа сэлт, таван аймаг газар, Майдарын таван ном, зургаан гол, оюун судлахын зүйл лүгээ олон увдисыг сонсов. Мөн тогтсон тааллын тайлбар тэргүүтэн 18 зохиолыг зохиов. 

	Түүнд их шавь: Сэжилпүба, Ронбо бодисадва, Дагбо Нян, Ярлүн Барог, егүзэр Жансэн, Жалба, Санжай Ганбадарэ, Нямванчүг, Дагпү Танба бээр өлмийг шүтсэн амуй. Ганбадарэ бээр Хару хийдийг барив. Егүзэр Жансэн бээр зөвлөж винайн номлол сонсохыг арвитгаснаар 500 төдий хувраг хурав. 76 жил суув. 

	Сэжилпүба: 

	Нялдод Дармаган-д Жа Чадга бээр 17 настай төмөр үхэр жилд төрсөн. Уг яс Сэ. Багш Чава-ийн өмнө тойн болон аяга тахимлаг болж нэрийг Чойжижалцан хэмээв. Чадгаба-г олон жил шүтэж, эрдмийг дүүрэн хумх юүлэхийн ёсоор сэтгэлдээ оруулав. 

	“Анхан Жа Чадга-г Жэнлхадинд суух цагт золгож, оюун судлахын увдисыг эн тэргүүн түүнээс сонсов. 24 жил хүртэл шүтэж ямагт оюун судлахуйд сонсох сэтгэхийг үйлдсэн” хэмээн зарлиг болов. 

	Урьдаар их Чадгаба-ийн эш үзүүлсэн ёсоор модон бичин жилд шинэ Чадга-г барив. Жа Чадга-ийн дотоод шүтээнд эрдэнийн суумал бие лүгээ гадаад шүтээний суварга тэргүүтнийг босгон хурлыг хурааж Чадга хийгээд Лхадин тэргүүтэнд номыг олонтоо номлоод, оюун судлахуйг ч ямагт хурлын номд зохиов. 

	Хойно Жэн-д сууснаас бясалгалын байшинг Жил-д юүлэхэд аяга тахимлаг Жэүчүн өгүүлрүүн,

	— Их багш садны шавь нар олон ирсэнд нас охор болсон нь юунаас уршиглав хэмээвээс, миний санахад энэ оюун судлахаас бус гүн тарни барамид хоёуланд үгүй болоод, түүнийг хурлын номд үйлдсэнээс магад уршигласан санагдах болов хэмээснээр, 

	— Тэр үнэн. Үүнээс гүн үгүй. Хуралд номлох зохисгүй. Их багш садан нөгчсөн лүгээ хөтлөхөд буруудаагүй тул хурлын номд номлов. Тэр хуулиар болсон буй хэмээн зарлиглаж чангалан зохиов. 

	Лүншод-д Жилпү-ийн хийдийг барин тийн алгасралыг тэвчиж, дээш Харгон-оос доош Нюншинган хүртэл цамын овоо босгож долоон жил цам үйлдэв. Жил-д суух үед хоёр багш өчсөнд нэг, намарт дөрвөн хувраг өчсөнд нэг, хурлын номд гурвантаа өгснөөс бус эс өршөөв. өршөөх цагтаа ч “хурлын номд таарахгүй. Тэр их хүн өчсөн тул урмыг эс хугалсан буй. Эдүгээ хуралд үүнээс цааш номлохгүй тул, та бүгд нягтлан үйлдэгтүн” хэмээжээ. “Жил-д тахилын байшин үгүйгээр ямагт үүнийг судалъя хэмээн санасан. Бясалгалд ч ямагт үүнийг үйлдээд, алгасал зэрэг юун боловч оюун судлахыг үл алдан, онол ч үүнийг үгээр тоолсон тэр цагт төрдөг” хэмээв. Тэндээс Цагаан хадны аху шүтээн тэргүүтнийг Чадгаба нар бээр залснаар, өвлийн номд ирье хэмээн ам авснаар ирэв. Тэндээс өнөө хүртэл зуны ёсыг Жилпү-д үйлдэн, өвлийн номыг Чадга-д үйлдэхийн хууль гарав. 

	Чадгаба нөгчсөн хойно гал бичнээс шороо тахиа жил хүртэл дээд доод хийдэд 14 жил сууж, 69 насандаа шороо тахиа жилийн зуны эхэн сарын 13-нд Жилпү-д амарлингуйд нөгчив. Нар зөв эргүүлэн үйлдсэн лавай тэргүүтэн адистид олон гайхамшигтай гарав. Тэрээр хурлыг 26 жил тэтгэв. 300 шавь нарын төдий хурсны хөвгүүдийн эрхэн Лхалүн-ийн Ванчүг, егүзэр Жансэн, үйлийг тэвчсэн Сатанба, Лха Гэндэнганба, Нян Лхадин нугууд учирсан болой. 

	Үйлийг тэвчсэн Сатанба 

	Уг яс нь Жа, нэр нь Нямванчүг. Сэжилба-аас олон увдисыг сонсож, хойно Малдо-д Банса-ийн хийдийг бариад 50 жил суув. Тэндээс орон ширээнд буяны садан сайн заяатан лугаа зургаан долоог томилсон лүгээ Лха-ийн үндсээр барьснаас орон ширээ долоо наймын төдий болов. 

	Лхадинба

	Нян-д Лхадингийн хийдийг барьж, Сэжил-ийг өнө шүтэж, оюун судлахын увдисыг бүрнээ сонсов. Түүнээс Санжай Вон, багш Ёндонбал, их увадини Дэвабал, их увадини Гашиба, их увадини Соддаг, Ялгуусны хөвгүүн Төрвөлгүйг хүртэл үндэслэсэн амуй. 

	Лхалүн Ванчүг 

	Эцэг Жово егүзэр эх Нанамса-ийн Балдэн хоёрын хөвгүүн болон шороо барс жилийн хувилгаан сарын 15-ны наран ургахуй лугаа сацуу орд харш Ханмар-т төрсөн. Найман нас наслахын цагт, их Гүрива-аас өдрийн мацаг хийгээд балингийн зан тэргүүтний эшийг өчив. Тэр цагт Нэүсүрба-ийн нэрийг сонссоны төдийхнөөр сүжиг төрөв. 14 насанд Гүрива-аас увшийн санваар аваад, 15 насандаа Жадүр-ийн увадини Лүвгар хийгээд буяны садан Занба Чүнбо-г залж, Лүвгарыг багш болгон, Чүнбо-г увадини болгон Жа-д тойн болж нэрийг Жанчүвринчэн хэмээн нэрийдэв. Гарига-г ч сонсон, Гурван зуутыг хоёр үе сонссоноор сайтар айлдаж, мөн тэр жилд Сугудо-д номлов. 

	Буяны садан Чадгаба-ийн нэгэн суумал биеийг үзмэгц машид сүсэглэж,

	— Үүнийг юун гэдэг вэ хэмээснээр. 

	— Чадга гэдэг нөгчсөн буй хэмээв. Эдүгээ Сэ суугаа хэмээснээр сүсэглэж “Түүний газарт яавч одох хэрэгтэй” хэмээн санах болов хэмээв. 

	Тэндээс Сэ-ийн өмнө ирэв. Хамаг шавь нар бээр нэгэн бүтээлийн байшин барилаа. 24 насанд Сэ-ийн амнаас “Аяга тахимлаг бол” хэмээн зарлиг болсноор, Жасарган-аас увадини Лан-г залж увадини болоод, багш Шан-аар үйлийн багш болгон, Няг-аар нууцын багш болгож аяга тахимлаг болов. Хачэ Банчин тэргүүтэн олон ламыг шүтсэн. 

	Рүгба-д цамд бясалгал үйлдсэн цагт оточ бурхны чуулган нугуудын нүүрийг үзэв. Лхас-т ирэх цагт Жовуу-ийн зүрхнээс гэрэл цацарч, мөн түүний зүрхэнд шингэсний үзэгдэл болов. Ялангуяа гэлэнмаа Балмо-ийн ёсны хоншим бодисадваг хэзээ хүсэхэд нүүрийг үзсэн, түүний аньсаар Лха Хүвон-ийн хөргийг нүүр тохиолдуулан зурахын дунд арван нэгэн нигууртыг зурахын хууль ч дэлгэрэв. Олон эш ухаанд эрхийг олоод, Ганжуурын хамаг зарлиг эш лүн оршсоноос Лхалүн Ванчүг хэмээн алдаршив. Лха чэнбу ч гэдэг. 

	Түүний зарлиг зохиолд шүтэж, Чадгаба-ийн тогтсон таалал хэрэгтнийг хураасан нэгэн их тайлбар, оюун судлахуйд цээжилснээ бичсэн дэлгэрэнгүй сайхан нэгэн буй. Сэжилба-г нөгчсөн хойно төмөр нохойгоос усан луу хүртэл 43 жил орон ширээг эзэлж, тэр мэт бусдын тусыг агуу ихэд зохиож, 75 насандаа усан луу жилийн Хувилгааны сарын 15-нд амарлингуйд нөгчив. 

	Түүний шавь Лха Догон 

	Эцэг Жоваг хийгээд эх нь Лхабриганба-ийн эгч Лхажиг Замлинжан хоёрын хөвгүүн болон төрсөн. Зургаан нас наслахын цагт Гор винай баригч-аас өдрийн мацгийн санваар аваад, 16 насандаа Чадга-д Хүво-ийн өмнө ирж увшийн санваарыг авав. Тэр даруй Жормолүн-д Балди-ийг увадини болгон, Досава-ийн буяны садан Найданг багш болгож тойн болоод нэрийг Ванчүг-од хэмээн нэрийдэв. Хойно Бодо-д буяны садан Найдан-г увадини болгон, Сүгүдо-оос буяны садан Жалца-г залж үйлийн багш болгон, Жозүнба-г нууцын багш болгож аяга тахимлаг болов. Хүво-оос олон номыг сонсож, Хүво-г нөгчсөнөөс усан могойгоос орон ширээг эзэлж, шороо хонь хүртэл 27 жил сууж шашны эзэн болов. 

	Бодо Найдан хийгээд зарлиг увдисын голын багш саднууд зөвлөлдөж Бодо аймаг гол туслах сэлтийг өргөв. Гонбо-оос Да хүртэл, Вү Чү Жан гол гурваар эхлэн гучин аймаг хийдийн түлхүүрийг өгч өргөв. Дагбо-оос Лада, Ган-аас Мошод-оор эхлэн аймаг улс сэлтийг өргөв. Хойно ч өнөд тэдэнд хадгалагч нярав хийгээд хүний ноён суулгав. Нял-аас Самбуучэ бээр залж их суваргын хутаг оршуулахыг үйлдээд, Самбуучэ гол туслах аймаг сэлтийг өргөж, орон хийдийн түлхүүрийг өргөв. Ронзэ Гар-т их суваргын хутаг оршуулахуйд залж, аймаг сэлтийг өргөв. Хойно ч Самбуучэ хийгээд Брагор-т Жилпүба-ийн номын үндсэнг баригч олон болов. Ена-д ч Вүдал тэргүүтнээс өглөгийн эзэн хийгээд хөвгүүн шавь нар олон гарав. 

	Ер олон ядам бурхны нүүрийг үзэвч голлон Азали лугаа ялгалгүйн тул Барсын шамтавт бурхан хэмээн алдаршив. Ярлүн-д Гонбори-д Арслан дуутын нүүрийг үзэв. Бодо-д түүнд ном зарлиг болдог Чадагчийн эрхэн биет баймуй. Жилпү-д нэг зуны оршилд суухад нь 16 батад агч бодитой ажирснаар, Догон-д 16 батад агчаар хүрээлүүлсний хөрөг олонтоо арвидав. Зуны оршлын цагт арван зургаан батад агчийн ёст нэжгээд модыг авхуулан манзын цагт арван зургаан батад агчийн залбирал үйлддэг болов. Лхас-т Жовуу бээр ном номлоод, Раадэн-д ирэхийн цагт Адиша ч илт золгов. 

	Дам-д нэгэн их бурхны шүтээнд ад оршиж хэн ч эс гаргасанд түүнд ирж тотгорыг үлдэн зохиосноор, бурхны хоёр суганаас хоёр хүүрзгэнэ нисээд хоёр чоно болсныг бүгдээр үзсэн буй. Тэндээс сайтар хутаг оршуулан, Догон хутагт цааш өөд болохын цагт бусад буяны саднууд жич харив. Буяны садан нь “Догон чам лугаа үл хагацан хамт нэгнээ одмуу” хэмээж, Шапо Сранва-д нааш ирэв. Мэргэн тойн олон их хүний тусыг үйлдэж, 74 насандаа шороо хонин жилийн намрын эцэс сарын 21-нд Жилпү-д нөгчив. Хүүрийг хайлах цагт бурхны бие тэргүүтэн олон шүтээн гарснаас Жилпү-ийн дотоод шүтээн алтан биеийн дотор нүдийг оруулав. Зүрхийг Чадгаба бээр залж Ода-ийн суваргад оруулав. Хэлийг Сүгүдо-д залж их бодийн дотор оршуулав. Зөвшөөрөх эргэсэн дөрвөн лавай гарсны нэгийг нь Рүгба-ийн алтан биед оруулав. Нэгийг Банса-ийн шүтээний хувь суваргад оруулж Ода-д буй. Нэгийг нь эдүгээ Жилпү-ийн шүтээн Доддон-д тавьсан буй. 

	Лхабраг Ишлодой: 

	Эцэг Шагжа-даш хийгээд эх Даржан-ийн хөвгүүн болон төмөр нохой жилд Жичүн-д төрсөн. Лха Догон-ийн өлмийг шүтэж тойн болсон. Байва Доншон-ийн эрдмийг дүүрэн хумх юүлсний ёсоор авав. Төмөр бичээс гал нохой хүртэл 27 жил орон ширээг эзэлж, амьтны тусыг агуу их үйлдээд, 37 нас хүртэл сууж, Чадгаба Жилпү-ийн нойрсох байшинг сэлбэхийг олонтоо үйлдэв. Байва Доншон энэ модон бич-д төрсөн. 

	Түүний хойно Лха Сүрханба: 

	Жобэрийн хөвгүүн. Гал үхэр жилд төрсөн. Лха Брагхаба-ийн өлмийг шүтэж увшийн санваар аваад, увадини Лхагрүба Шонцүл, Байва Доншон-г багш болгож тойн болов. Нэрийг Ванчүг-иш хэмээн нэрийдэв. “Байва-аас Майдарын ном» хийгээд «үгний орлого» тэргүүтнийг сонссоноор торолгүй айлдав. Увадини Лхагрүба-аас «Илт номын сан»-г сонсоод хуралд нийтэд номлов. Гал гахайд орон ширээнд өөд болж, 40 настайд орон ширээг өгч, эцэст 61-тэй гал үхэр жил нөгчив. Зүрх, хэл, нүд гурван нар зөв эргэсэн лавай тэргүүтэн гайхамшигт шүтээн гарсан болой. 

	Түүний хойно Лха Лодой-Од: 

	Эцэг ноён Дагбаринчэн хийгээд эх Лхажигдоржийн их хөвгүүн болон модон тахиа жилд төрсөн. Хэлмэрч Дагбажалцан хийгээд багш Гунгаабал тэргүүтнээс авшиг олон увдисыг сонсоод, тэндээс Сүрханба-ийн занги-аар Жилпү-д ирж Сүрханба-ийн өмнө увшийн санваар авав. Увадини Лхагрүба хийгээд Байва хоёрыг увадини багш болгож тойн болов. 20 настайдаа мөн тэр увадини багшаас аяга тахимлаг болов. 

	Сүрханба-аас гол увдис хоцролгүйг сонсов. Ялангуяа алдарт «Оюун судлах долоон утгат» лүгээ эс алдаршсан чихэн дамжлага хийгээд Хачэ Банчин-аас үндэслэсэн гүн увдисуудыг сонссон. Байва-аас билиг барамидын зүйл, увадини Шонцүл-ээс винайн зүйлийг сонсож, 27 насандаа төмөр гахай жилд Жилпү-ийн орон ширээнд суув. Сүрханба бээр лавай эрдэнэ шарил, Шаарибуу-ийн бадар аяга, Нароба-ийн ясан чимэг, Жовуу-ийн хонх, Бодоба тэргүүтний аймаг хийдийн түлхүүрийг өгчээ. Нийт орон ширээг 40 жил хүртэл тэтгэв. Түүнийг суух үед Сажа Бригүн-ий хэрүүл амарлив. Жилпү ч амгалан жаргалан нь хотол төгслөө. 66 насандаа төмөр барст нөгчив. Хүүрийг хайлснаар зүрх хэл нүд гурав хийгээд бурхны бие тэргүүтэн үлэмж шүтээн олонтоо гарсан болой. 

	Лха Ринчэнсэнгэ 

	Түүний хойно төрөл үесээ дурдах эрдэм төгссөн Лха Ринчэнсэнгэ нь модон гахай жилд төрсөн. Лха лам ринбүүчи хийгээд их увадини Санодва-аас тойн болоод, орон ширээнд өнөд сууж, 63 насандаа гал гахай жил Ашуувани сарын 11-нд нөгчив. 

	Түүний хойно Лха Шагжасодном:

	Морин жилд төрсөн. Их увадини Содномшэйраваас тойн болоод, тэндээс Лаха-г увадини, их увадини Чүлтэмшэйравыг үйлийн багш, багш Дагбашэйравыг нууцын багш болгож аяга тахимлаг болгов. Орон ширээг 24 жил эзэлж, 69 настайдаа барс жилд нөгчив. Нар зөв эргэсэн лавай тэргүүтэн гарсан болой. 

	Түүний хойно Лха Содномлхүндэв: 

	Луу жилд төрсөн. Жансэн-г увадини, Ринчэнсэнгийг үйлийн багш. Дэянба-г нууцын багш болгож, аяга тахимлаг болов. Орон ширээг 12 жил эзлэн, оюун судлахын үйлс ихийн тул шавь нар нь хамгийг айлдагч Гэндэндүв тэргүүтэн олон мэргэд гарав. 78 насны тахиа жилд нөгчив. Хүүрээс нар зөв эргэсэн лавай тэргүүтэн олон шүтээн гарав. 

	Түүний хойно Лха Содномжалцан: 

	Хонь жил төрсөн. Орон ширээг долоон жил эзэлж, 40 насандаа нохой жил нөгчив. Хүүрт нар зөв эргэсэн лавай, Манал, шарил тэргүүтэн гайхамшигт шүтээн гарав. 

	Түүний хойно Лха Балдансамбуу: 

	Шороо үхэр жилд төрсөн. Орон ширээг 26 жил эзэлж, 79 насандаа гал хонин жилийн Ударибадрабад сарын шинийн таванд нөгчив. Нар зөв эргэсэн лавай маш их нэгэн гарав. 

	Түүний хойно Лха Няндагба: 

	Усан үхэрт төрсөн. Орон ширээг таван жил эзэлж, 29 настайд төмөр могой жил нөгчив. 

	Түүний хойно Лха Шэйнинсамбуу: 

	Орон ширээг гурван жил эзлэв. Тэндээс гурван жил эзэнгүй байв. 

	Түүний хойно Лха Содномбалсан:

	Төмөр луу жилд төрсөн. Лха Балдансамбуу-аас тойн болон, их хурлын их увадини Дагбаринчэн-ээс аяга тахимлаг болоод хэлмэрч ринбүүчи Содном Лхайванбо-аас зарлиг увдисын номыг бүрэн сонсож, 9 насандаа орон ширээнд сууж, хорин жил хүртэл орон ширээг тэтгэв. Түүний хойно тусгаар суув. 

	Түүний хойно Лха Чойжалбалсан:

	Усан могой жил төрсөн. 15 настайдаа гал хонин жилд орон ширээнд гарч, модон барс хүртэл 8 жил нөгчив. Түүнд Жовуу бээр Төвөдөд 13 жил, Бром бээр 10, Бодоба бээр 41, Сарваба бээр 36, Чадгаба бээр 34 буюу. Жовуу Төвөдөд ирснээс Чадгаба нөгчсөн хүртэл 134 жил, Чадгаба нөгчсөний хойд гал бичин жилээс эхэлж Лха Сүрханба нөгчсөн гал үхэр жил хүртэл 162 жил, Сүрханба нөгчсөний хойд шороо барсаас эдүгээгийн модон бар хүртэл 158 жил болов. 

	Их гэвш Шарваба-ийн шавь цогт Нартан-ийн газар далайг адистидлан зохиогч Дүмдон Лодой хэмээн алдаршсан нь Шав-ийн Гона Жагхар-ийн үзүүр эхэнд гал нохой жил төрсөн. Уг нь Дүм. Огцо-ийн увадини их Догжодба-ийн увадини Жад Дүлзин-ээс винайг сайтар сурч, винайн номлолыг ч үйлдэв. Тэндээс Үй-д ирж Шарваба-г арван жил хүндлэн шүтээд зарлиг увдисын эрдмийг хоцролгүйг сэтгэлдээ оруулсан. Шарваба нирваан болохын өмнө хуврагт гэрээс зарлиг соёрхсоны хойно, Занба винай баригч аа хэмээн дуудаж, номын залгамжийг өчүүхэн соёрхож “Үлдсэнийг хойд төрөлд үйлдмүү. Чи дөрвөн аймаг аяга тахимлаг лугаа ханилагтун” хэмээн зарлиг болж, төмөр тахиа жилд нөгчив. 

	Тэндээс усан тахиа хүртэл орон аль зохистойд сууж, түүний хойно Нартан-ийн адгийн дээд талд нэгэн зохист хүрээ буйд бясалгалын гэр барьж “Бид энд буяны барилдлага үйлдье” хэмээгээд эн тэргүүн усан тахиад өөд болж, дөрвөн аяга тахимлаг лугаа хамсан хийд барьж 14 жил суув. Түүний хойно Ладод Жан-ийн Дадэ Чойлүн-д ирж бясалгал хийв. Жаран нэгтэйдээ гал нохой жилийн Бүс сарын 23-нд нирваан болов. Тэрээр Чойлүн Гүшэг хэмээх нэрээр ч алдаршив. 

	Түүний шавь Балдо Шэйравдаг: 

	Шав Цаморон-ийн Дандо үзүүрт гал хонин жилд төрсөн. Буяны садан Жанра Дүмдон-ийн увадини зурхайч винай баригч буй. Зарлиг увдистны увдисуудыг урьд буяны саднаас сонсоод, 40 наснаас орон ширээг эзэлж 59 хүртэл хорин жил хурлын ноён болсноор Нартанба хэмээн бүгдэд алдаршсан болой. Хувраг ч олон хурсан болоод, зарлиг увдисын шашныг гийгүүлж модон могой жилийн Удирабэлгүни сарын 13-нд нирваан болов. 

	Буяны садан Шанзүн Дорж-од: 

	Шав Дарлүн-ийн Рашаг-т барс жилд төрсөн. Дүмдон хийгээд Дочэн хоёр бээр сайтар тэтгэв. Төрөлхтний тууж хиргүйг бариад, найман жилд хурлыг хурааж үйлсийг тэтгэв. Эрдэнэ бодийн сэтгэл засдаг бусыг сэтгэлдээ төрүүлсэн их Ланри Танба-ийн хувилгаан гэдэг. Барс жилд амарлингуйд нөгчив. 

	Түүний хойно төгс цогт Домочэ: 

	Чүгор-т тахиа жилд төрсөн. Уг нь До. Зурхайч Шоннүсэнгээс тойн болж нэрийг Дүдзидаг хэмээв. Шан Шарваба-аас үндэслэсэн увдисуудыг их Балдо хийгээд Шанзүн-аас аваад, Гамаба-ийн мөрийн зэргийг Лүмбава-ийн сэтгэлийн хөвгүүн Чүмигба Шэйравдагба-аас сонссоноор Нартанба-ийн мөрийн зэрэгт Шарваба хийгээд Гамаба-ийн хоёр увдис бүрэн буй. 

	Бас Жаюлба-ийн шавь их Мүманба, Санжай Вондон, Лха Жилпүба, Райва Дармажалцан, Данпүлүнба Жамъянжалцан, Дэү Лхайба, Гойрин, Чүнагба Ринчэнсэнгэ, Мавжа Шагжсэнгэ, Зан Нагба тэргүүтэн олон мэргэн шидэт лам нарыг шүтээд, тэднээс сонссон ч агуу их буй. 35 бурхан, гэтэлгэгч дар эх, арван зургаан батад агч тэргүүтний нүүрийг үзэв. Хуучин Вүзи-ийг барьсан, мянган бурхны нэг хэмээн алдаршив. Умар Раадэн-д гурван их өргөл үйлдсэн, дээд мөрийн язгуур шүлэглэлийг ч зохиож, мөрийн зэргийн үүднээс олон хувь лугаа төгссөнийг даган барив. Орон ширээнд 39 жил сууж 80 насандаа амарлингуйд нөгчив. Түүний үйлс ихэд дэлгэрээд, Нартан-ийн Балгон ч энэ увадинийн үед ирсэн буй. 

	V орон ширээт: 

	Уг Шан. Шав Гона-ийн Нарин-д луу жил төрсөн. Төгс цогт Домочэ-ээс аяга тахимлаг болж, нэрийг нь Чойжилам хэмээв. Увдис олонхыг мөн урьд увадиниас авав. Айлдал маш ихийн тул Шан хамгийг айлдагч хэмээн нэрлэлдмүй. Зохиосон ном олон буй боловч, нөгчсөн цагт тэр өөрийн суваргын дотор оршуулгасан хэмээмүү. Түүний зохиосон үзүүлэгч гэвшийн тууж ч буй болоод Бодоба хийгээд Шарваба-ийн тууж буйг ч түүний зохиол мөн буюу гэдэг. Бас бүтээлийн зүйл бага сагийг ч олонтоо зохиосон амуй. Орон ширээг арван жил эзэлж үхэр жилд нөгчсөн амуй. 

	VI орон ширээт Санжай Гомба:

	Уг яс Жо, төрсөн орон Жаг-ийн Жолүндо-ийн эх Хү хэмээхэд хуучин нууц тарнийн нэгэн багшийн хөвгүүн болон шороо гахай жил төрсөн. Их төгс цогт Домочэ-ээс аяга тахимлаг болж нэрийг Сэнгэжав хэмээв. Урьдах хоёр увадиниас хамаг увдисыг төгстөл сонсов. Орон ширээг арван жил хүртэл тэтгэв. «Оюун судлах хурлын номлол» хэмээх гайхамшигт нэгнийг зохиов. 

	Нирваан болсон зохиол нь төмөр нохой жилийн хаврын дунд сарын шинийн таванд газрын их мандал хөдөлж, тэндээс бие өчүүхэн буурч, хуучны шинийн 5-наас гүрэм үйлдсэн ёсыг «Өчүүхэн нирвааны тууж»-д “Тэндээс тэр төрөлхтнийг нөгчих хүртэл гүрэм хийв. Нөгчсөнөөс сэтгэлийн тааллыг төгсгөхийн тул хуучны 5-наас дараа сарын шинийн 12 хүртэл олон зуун тоот хувраг бээр хатуу санах сүслэх сүсэг дуршил хичээнгүйгээр өдөр бүр тасралгүй, судар юм хоёр зүйлийг хавсрах буюу эс бөгөөс дэлгэрэнгүй дундаж гурван зүйл, «Цагаан шүхэрт»-ийн хариулгыг мянгантаа үйлдлээ. Зарлигийг ч тасралгүй арав арвын төдий нийт ба тусгайлан үйлдэв. Цөвүүн цагийн амьтанд нигүүлсэхүйгээр үлэмж итгэл болсон, лам нугуудын дээд бясалгал, Отчийн хааны тахилыг ч шөнө бүр сонсгох өчих лүгээ бодит шүтээн хоёулыг ээлжлэв. Гурван цагийн ялгуусны хотол үйлсийг нэгнээ хураасан охин тэнгэрийн биеийг, лам бээр бүтээлээр олсон тул гэтэлгэгч дар эхийн залбирлыг хоног бүрд гурвантаа, хотол хувраг бишрэн үйлдэв. Товчилбоос газар дэлхий хөдлөх буюу мянган луу түрчигнэх буюу харын зүгүүдийг аюулгаад, цагаан зүгүүдийг дуршуулан, сүсэгтний шар үсийг хөдөлгөх мэтийн бясалгалыг үйлдэв” хэмээн номлосон ёсоор нийтээр ба тусгайсан хотлоор гүрмийг үнэхээр төгсгөв. 

	Тэндээс хуучны шинийн 8-нд орон ширээндээ суулгахын зохиолын ёс: Чим чэнбу суудлын төв дунд суух түүний дэргэд мөн лам өөд болж, өмнө нь саваа таягаа хатгаад “Аяга тахимлаг Намхайдагба аа, энэ өдрөөс бид хоёр нэгэн дэвсгэрт суух буй” хэмээн зарлиг болж орондоо суулгав. Түүнийг туужаас “Мэдэл төрүүлэгтүн та нар, сайтар санагтун та нар. Орон ширээ энэ мэт урьд хойд хамт нэгнээ суудалд нийлэлдсэн нь урьд хаа болсон, эдүгээ ч энэ мэтийг бусад оронд үйлдсэнийг хаа сонссон буй. Хотлын хүслийн дур буй. Зориг зүрхийг төрүүлэгтүн та нар, номын угийг гарган үйлд. Номын ёс хуулийг бүү доройтуул. Буяны садан бээр увдисын зүйлийг бүү олдуул. Энэ нь Жовуу-ийн зарлиг үндсэн буй. Үүнд Жовуу-ийн номын ёсноос өөр олон зүйл тэр увдисыг, би бээр мэдэвч эс мэдсэн бөлгөө. Дэлгэрвээс ч гомдол үгүй. Ариун шагшаабадыг голлон үйлд. Архи уугч бандийг энд бүү суулгагтун. Бусдад шидийн эд мөн боловч, бидэнд бол тамын эд. Сажа, Бригүн, Жо, Шалү тэргүүтэн алины ч зүгт үл хамаарна хэмээжээ. Урьд номын хур их орсон, өнөөдрөөс хурын сүүл тасармуй. Нуумал номын залгамж үлдсэн нь ч олон буй билээ. Тэдгээрийг тасрах вий хэмээн санахаас өөр үгүй. Буяны саднаас залгамжийг тэтгэснээр ялгалгүй буй. Аяа үүдсэн бүгд мөнх бус. Төрөөд эвдрэх жамт. Төрөөд эвдрэхийн тул чухал амарлисан нь амгалан” хэмээн өгүүлээд инчдэхийн дууг дуурьсгав. 

	Урьд орон ширээний номын сүүлийг хураав. Эдүгээ хойд орон ширээний номын эхийг эргүүлэх мөн тул номлогтун хэмээн зарлиг болсонд орон ширээт бээр, өлзий хутгийн найман бэлгэтийг номлов. Бас ламын амнаас,

	— Маргаашаас Дашлүн-д одох тул хоёр гурван хөтчөөс бус хэн ч бүү ирэгтүн. Тэр зуур хүнс юм өгөгч нэг хүн буй. Түүнээс бусад бэлгийг нэг арвайн төдий ч бүү ав. Үүнээс дээш бүү аваач. Эдүгээ яав ч хэрэггүй. Хэр удавч сарын хагасын төдий болно. Гурав дөрвөн хоногт ч одож болох. Энэ өдөр учрахын сүүл буй. Ирээдүйд учрахын ерөөлийг үйлд” хэмээв. Тэр цагт хөвгүүний ахмад Шанялүнба,

	— Хамаг төрөл тутамд нигүүлсэхүйгээр баригтун хэмээн өчсөнөөр, 

	— Нигүүлсэхүйгээр барих үл барих нь барихын оосор буй үгүйд дулдуйдмуй. Надад барихын чадал нь буй хэмээж алгаа хамтатгаад нойрсох байшинд ирэв. Тэр цагт хувраг нөхөд нь царайгаа барайлган, нулимсыг хур мэт оруулан, сэтгэлд агуулах нэг ч үгүй болов. Тэр цагт донба Ишбум тэргүүтэн зарим эрхэн зөвлөлдөөд, 

	— Хүсэх орохын сэтгэлийг үүсгэхийг өршөө хэмээн ихэд шамдан залбирснаар хоёр хоног сууж, 25-ны өдрийн хуралд сэтгэл үүсгэхийг үнэхээр зохиов. Тэр цагт ийн хэмээн номлосон бөлгөө. 

	— Хамаг үйлсийг сайтар тэсэв. Хамаг дурыг сайтар бүтээв. Эдүгээ цагаан тойрогт хар сүүл бүү оруул. Үзэл болой гэвш ээ, судлыг алдруулан улаан харын барилдлагыг мэдээд, өдий төдий боть мэдсэнээр ч, үүний буяны садан үл болмуу хэмээх тэргүүтэн олонтоо номлов. 

	Түүний манагаар 26-ны өдөр их аршийн туужийг эдлэн явахын тул орны эд таваар ган сан бүгдийг өвс мэт огоорч, Дашлүн хэмээх их бодийн аглаг оронд өөд болов. Түүний үдэш ийн хэмээн зарлиг болруун “Эдүгээ барагдах буй за хэмээхээр харамлах хэрэггүй гүйцэх буй за. Увадинийн зоогийн цайг үйлдээд түгээ” хэмээн зарлиг болсны хойно “Эдүгээ харам атаархуу хилэнгийн орныг ч гаргасан болой” хэмээв. “Заримууд архины санаатанд “Нэжгээд Ум А Хум-ын төдий өгүүлснээр бурхныг эгээрмүй зэ. Түүгээр бурхныг олох буюу үл олох магадгүй. Би аяга тахимлагийн тэжээл хэрэгтэн яригтан лугаа хамт бурхныг олов. Би аяга тахимлагийн тэжээл хэрэгтэн яригтан лугаа хамт өвгөн аяга тахимлаг шарлан туяарсаар үхмүй үзэгтүн” хэмээж, тэр дулдуйгаа ч дээш аваад “Эдүгээ хамаг үйлсийг дуусав. Сэтгэлд хамаг хүссэнийг бүтээв. Туурвисан хамаг үйлст эцэст эс хүрсэн нэгэн ч үгүй. Нартан-ийн төмөр хүрээний өнцөг өнгөрснөөс, Шарваба-ийн туужаас доройтохгүй нэгэн ч болов” хэмээх тэргүүтнийг олонтоо номлов. 

	Тэндээс хуучны 15-нд “Энэ өдрийн цаг ч сайн амуй, эдгээр орон хувцдыг орхиж зээлэн хөлсөлснийг хөндийд нь тавь” хэмээж, тэдгээр алинд аль хэрэгтэйг өршөөв. “Эдүгээ үүр удалгүй одохын тул одохыг мэдээд лам нугууд хийгээд гурван эрдэнэд залбирсаар нэг хоног тавиад хайлагтун. Долоон хоногт лам хийгээд гурван эрдэнэд аль олдсон тахилыг өргөөд цангинахын эгшгээр залбир. Тэр цагт ясыг өнгө биеийн угийн адистид үйлдвээс гэм алин ч үл болохын тул, тэр мэт үйлдэж нүдэж цацыг үйлд. Тэндээс хаданд саравчтай, ихэд ил тодорхой нэгэн газарт их бодийн суваргын хэмжээ бүтсэн нэгнийг үйлд. Түүнд барилдлагатан биширмүй. Барилдлага үгүйтнүүд үйлийн барилдлага агуулмуй. Тэндээс та нар тус тус тарснаар болно” хэмээн зарлиг болов. 

	Бас нэгэн учирт “Эдүгээ буяны барилдлагын эрхэн нь эгшгийг үйлдэх хэрэгтэй тул лам нарт магтаалыг эгшиглэн үйлд” хэмээв. Нэгэн удаа “эрхэн Их нигүүлсэгч бээр замыг амархан болгов” хэмээв. Бас “Цас орсон мөн үү” хэмээв. “Юу болов” хэмээн өчсөнөөр “хамаг үзэгдэл цагаан байнам” хэмээв. Бас “Олон ядам бурхнаас нэгийг үйлдсэн нь сайн” хэмээн зарлиг болов. Бас арилсан үзэгдэл сэтгэшгүй буй боловч тодорхой зарлиг эс болов. Тэндээс шинийн 5-ны шөнө дундын төдийд “Лам гурван эрдэнэд залбир. Зуурдад хүрэхийн хувь болов” хэмээв. 

	Тэр мэт сацлалгүй энэ лам бээр хувь төгссөн хязгаарлашгүй амьтныг боловсруулан зохиож, 72 насандаа төмөр нохой жилийн хаврын адаг сарын шинийн 5-ны шөнө дунд өнгөрөөд нирваан болохын дүрийг үзүүлэв. Түүний манагаар хүүрийг хайлснаар огторгуйд таван зүйл солонго хийгээд хөг дуун тэргүүтэн гайхамшигт олон ёр хийгээд шарил олонтоо гараад, зүрх ч галаар эвдрэлгүй гарав. Тэндээс орон хийд хоёрт хүүрийн тахилыг сэтгэшгүй үйлдэв. Хүүрийг ямар мэт зарлигласан ёсоор хадны саравч ил тодорхой нэгэнд их бодийн суваргын дотор оруулснаар тэр орон Их бодийн аглагийн орон хэмээн алдаршив. 

	Энэ лам нь Их нигүүлсэгчийн хувилгаан хэмээн алдаршаад, түүний адистидалсан тэр оронд ч олон дээд төрөлхтөн хийгээд мөн ламын хувилгаан ч олон ирэх болмуу хэмээн номлосон буй. Ботийн эш үзүүлсэн учирт “Тэр орноос умар Сүмбэр-т, буянт номын гэрэл машид цацарснаар алгасалгүй дияан арвидахын орон, тэр ч бодийн орон хэмээн алдаршмуй” хэмээн товчлон үзүүлжээ. Дэлгэрүүлэн номлосон нь “Умар бат Сүмбэр уулын үзүүрт, Бодийн орон хэмээн алдаршсан газарт миний адистидалсан Арслан дуут, дээд хүүр тэнд оршиж нигүүлсэхийн гэрлийг арван зүгт сацруулмуй. Олон зуун сүсэгтэн хураад хүчтэйеэ гашуудан нулимсыг гаргамуй. Залбирлагыг зүрхнээс залбирмуу” хэмээсэн; тэр нь Очирт орон лугаа адил, тэнгэр лус ягчис хийгээд хүмүүн гандари нугууд алинаас харавч тийм тодорхой. Миний нэгэн дээд хувилгаан, заримдаа мөн аяга тахимлаг болон хувилж орныг тэтгэмүй. Заримдаа нялхсын дүрээр ирмүй. Заримдаа үгээгүй ядуу гуйланчны дүртэй, заримдаа адгуус шувуу нохойн дүрт, заримдаа залбирах эгшгийн дүртэй, заримдаа үсгийн үр тарнийн дүртэй, шашин орших хүртэл бас бас ирмүй. Тэр шагшаабадтан бээр адистидлаад, гурван төрөлхтнийг тухайлан хэрэглэгч, цөөн үйлт зуугийн төдий тоотон тэр оронд дияаныг бясалгамуу” хэмээн номлосон бөлгөө. Өнөө маргааш ч цамд суугч дал илүү үргэлжилсэн буй. 

	VII орон ширээт Чим чэнбу Намхайдаг

	Номын хаан Тисрондэүзан-ийн багш Чим Дорж-брэлчүн-ийн үндсэнд Няндод Дагцал-д морин жилд төрсөн. Өчүүхнээс тойн болж хоцролгүй аймаг савд сайтар сурснаар айлдал үлэмж болж, авидарма сангийн их тайлбар тэргүүтэн зохиолыг ч олонтоо зохиов. Зарлиг увдисын номын зүйлүүдийг төгс цогт Домочэ, Шан багш, Чим Лодан, сацлалгүй Санжай Гомба дөрвөөс төгстөл аваад, буяны садан Дашганба-аас бодисадва Даваажалцан-аас үндэслэсэн үзлийн увдис тэргүүтэн олон увдисыг сонссоноор шашны эзэн болоод, хутагт арван зургаан батад агчийн нэг хэмээн алдаршив. 

	Чүмигчойнхор-ийн эрхэн болж, амьтны итгэл Номын хаан Пагба тэргүүтэн Цастны хамаг ихэс бээр тахиад өргөв. Жомдан Ригби-арилд хийгээд Үйба Лосол багш шавь бээр шашны их ураг хэмээн дуудмуй. Бүгдэд Чим хамгийг айлдагч хэмээн алдаршив. Манал, гэтэлгэгч дар эх, 84 шидтэн тэргүүтэн ядам бурхны нүүрийг үзээд адистидлав. Орон ширээнд ч 36 жил суун шашны үйл агуу их үйлдэж, хулгана жилд нирваанд нөгчив. 

	“Тэрээр Маналын хувилгаан хэмээн алдаршаад Дар эхийн оронд залсан” хэмээн «Тууж зүүдэн»-ээс зарлиг болжээ. Төгс цогт Домочэ-ийн зохиосон «Мөрийн зэргийн язгуурын шүлэгт»-д урьдын зарлиг зохиолыг онцлон авч, эш ухаанаар чимсэн тайлбар хөтөлбөрийн бичиг «Эрдэнэ дээд» хэмээхийг зохиож, өнөө хүртэл ч мөн түүнээс хөтөлбөрлөхийн хууль доройтолгүй оршсон буй. Жанро Банчин, Ригби-Арилд тэргүүтэн мэргэн шавь нар ч олон учирсан буй. 

	VIII орон ширээт Жо донба 

	VIII орон ширээт Жо донба хэмээн алдаршсан нь Яйру Жан-ийн Данаг Янюл-д бомбын язгуурт хулгана жилд төрсөн. Уг яс Жо, нэр нь Монламчүлтэм. Зарлиг увдисын номыг урьд хоёр буяны саднаас увдисыг бүрнээ сонсоод, орон ширээнд 15 жил сууж гахай жилд нөгчив. Тэрээр Нартан-ийн их хийд хийгээд Их хүрээ Нам-ыг барив. Очирваанийн шидийг олсон хэмээн алдаршсан буй. Санжай Гомба хийгээд их Чим, Жо донба гурвыг гурван зүйл итгэл хувилгаан хэмээмүй. Аугаа хүчин ихийн тул бусдын өвчин ад тэргүүтнийг арилгасан үлгэр түүх олон буй. Түүний шавь Бром Күмара-мади хийгээд Жомдан Ригби-арилд ч мөн болой. 

	IX орон ширээт их увадини Нямжалцан: 

	Нартан-ийн эхний дээр Гарма-хари-д тахиа жилд төрсөн. Уг яс нь Рам. Өчүүхнээс тойн болж, их увадини Чим хийгээд Жо донба хоёроос увдисуудыг дуустал сонсоод, орон ширээнд долоон жил сууж могойд нөгчив. Тэрээр найман барыг томилов101. Номын цаазыг чангад үйлдэв. Лам Бромоос «Лэгбам» хавсралт сэлтийг сонсов. Үүнээс өмнө мөн «Лэгбам»-д тодорхой эш үзүүлсэн амуй. “Эдүгээ эрхэн дээд багш садан гурван эрхэн дээдэс болмуй хэмээн ер гурван гурав гарахыг эш үзүүлмүй. Тухайлан үзүүлбэл оюун (Лодой) нэрд адилтгашгүй, билиг (Шэйрав) нэрд хотолд мэргэн, очрын (Дорж) нэрд үл доройтуулан баригч, рашаан (Дүдзи) нэрд цог төгөлдөр, номын лам цорж, арслан мэт эмээх үгүй, их нигүүлсэхүйгээр амьтныг баригч, огторгуй мэт хотол түгээмэл, хоёрдугаар хамгийг айлдагч бээр амьтныг баригч, ерөөл ариун шагшаабадт, очир баригч эрхэн болмуу. Халуун гэрэлт цогт (Балдан) нэрт болоод, гурван тоотын адагт амьтныг баригч хэмээн номлосон буй. Халуун гэрэлт нь нарны нэр буй. Есийн адагт аравдугаарыг эш үзүүлсэн билээ. Тэмцлийн цагт есийн адагт Дээд буяны (Содномчог) нэрт, шашны гох орыг дэгжүүлмүй” хэмээн номлосон буй. 

	X орон ширээт их увадини Дүлбазинба: 

	Нян-ийн эхэн Жавраг бэдод хэмээхэд үхэр жилд төрсөн. Уг Сэү. Нэр нь Дагбазундуй. Орон ширээнд гарахын урьд Жаюл-д ирж, Сэчэн хийгээд Олжан-д хан хөвгүүний тахилын орон болов. Тэндээс дээш өөд болон орон ширээг 12 жил хүртэл эзэлж, луу жил нөгчив. Шажин хийгээд Нартан-ийн номын сургуульд тус агуу ихэд үйлдэв. Бие машид номхон хэмээн алдаршаад, Нартан-д эд таваар ч энэ увадинийн цагт маш их болсон тул буянт нэртэй буй. 

	XI орон ширээт Дагбашэйрав: 

	XI ширээт түүний дүү Дагбашэйрав нь хонин жилд төрсөн. Чим чэнбу Намхайдагба хийгээд винай баригч Дагбазундуй тэргүүтнийг шүтэж зарлиг увдисын гол увдисуудыг сонсов. Увадинийн орон ширээнд 11 жил суув. 

	XII их увадини Лувсандагба: 

	Няндод Мондо-ийн эх Хү-д Чим-ийн язгуурт гахай жилд төрсөн. Их увадини Дүлбазинба, их увадини Дагбашэйрав, Жанро, Жанбум тэргүүтэн олон ламыг шүтэж, хамаг гол увдисыг сэтгэлд оруулав. 39 жил хүртэл орон ширээг эзлээд, номлох тэмцэх зохиох гурвын үүднээс шашны агуу их үйлийг ч үйлдэв. Хурлын оронд махны цааз хийгээд хамбыг үл шүтүүлэх тэргүүтэн цаазыг чангад үйлдэж, амьтан нугуудыг боловсруулан тонилохуйд зохиож, туулай жилд нөгчив. 

	XIII их увадини Гунгаажалцан: 

	Чуго-ийн гол хэмээхэд До-ийн язгуурт барс жилд төрсөн. Чим Лувсандагба-аас зарлиг увдистны увдисуудыг дуустал сонсон, гавж Шоннүсэнгэ тэргүүтнээс ч олон увдисыг сонсоод, модон туулайд орон ширээнд гарч, орон ширээг 27 жил тэтгээд төмөр могойд нөгчив. 

	«Суртал хотлоос хураасан»-ы тайлбар тэргүүтэн олон зохиолыг зохиов. Гэтэлгэгч их Зонхаба бээр өлмийг шүтэв. Түүний хойно их увадини Лувсандагбын их дүү Няндагсамбуу бээр Ненай Чэнмо-ийн ширээнд сууж шашны олон үйл үйлдэв. Ялангуяа Гарпүг-ийг сэлбэж, дотор аху шүтээний байшин, их увадини Лувсандагбын гадаад шүтээний олон үүдэт суварга, гадаад их хэрэм арван дөрвөн туургатыг барьсан буй. 

	XIV орон ширээт их увадини Дүва-шэйрав: 

	Гал тахиа жилд Нартан-ийн орчин Ронгү хэмээхэд вангийн язгуурт төрсөн. Долоон насандаа уншлага бичгийг мэргэнээ айлдаж, арван насандаа их увадини Гунгаажалцангийн өлмийд шүтэж, тойн болж нэрийг Дүва-шэйрав хэмээн нэрийдэв. 20 насандаа аяга тахимлаг болов. Мөн тэр увадини хийгээд багш Дагбажамц, цорж Ёндон-од багш Галбасамбуу тэргүүтэн олон ламыг шүтэж, судар дандар увдисын зүйлүүдийг сайтар сонсоод сурав. Ялангуяа зарлиг увдисын зүйлүүдийг их увадини Гунгаажалцан-аас дуустал авав. Тэндээс 32 насандаа увадинийн оронд өөд болж, гол увдисаар мэргэдийн сэтгэлийг хангасан төрөлхтөн нугуудад ч тонилохын хөрөнгийг дэлгэрүүлэн зохиов. Орон ширээнд 30 жил сууж, шороо нохойд өөрийн омбо их увадини Содномчогдүв-ийг орон ширээнд суулгаж, тэндээс таван жил хүртэл тусгаар сууж, 67-той усан туулай жилийн цайдар сарын 21-ний үүр гийхэд олон гайхамшигт ёр лугаа сэлт гэгээн биндэрьяагийн оронд өөд болон нөгчив. «Чаръяа аватара»-ийн нэгэн тайлбарыг ч зохиов. Жэ ринбүүчи лүгээ нас нэг буй. Их цогт Едсанзэва бээр өлмийг шүтэв. 

	XV их увадини Содномчогдүв: 

	Шав Гэдин-ийн газарт Шүр-ийн язгуурт гал туулай жил төрсөн. Өчүүхнээс их увадини Дүва-шэйрав, багш Чойдан Галбасамбуу, сүсэгтэн хувраг сэлтийн өмнө үхэр жилд тойн болов. Нэрийг Содномчогдүв хэмээн нэрийдэв. Тахиа жилд мөн тэр увадини хийгээд үйлийн багш Шэйрав Одсэр, нууцын багш ловон Жинбабалсан болж, сүсэгтэн 25 хуврагийн дунд аяга тахимлаг болов. Зарлиг увдисын номуудыг мөн урьдах увадиниас сонсоод, бас гавж Дарсан, их шидэт Содлоба, Нартанба Шэйравсэнгэ, гэтэлгэгч Их Зонхаба, винай баригч Дагбажалцан, Хайдүв цорж, Жана Нэрни ринбүүчи, Занба Лувсан тэргүүтэн мэргэн шидэт олон ламыг шүтэж, судар дандар номд айлдал төрвөлгүйг дотроо оруулав. Шороо нохой жилээс усан үхэр хүртэл арван зургаан жил ширээнд сууж, амьтны тусыг тэтгэв. Тэндээс Үй-д ирж, цогт Пагмодүв-ийн номын үүдний орон ширээнд сууж, дээдсийн лам болов. Олон мэргэд ч дэргэд хурж, гүн хийгээд агуу ихийн номын хүрдэнийг эргүүлэв. 50 насандаа усан бичин жилд их орон ширээнд нирваанд нөгчив. Шастирын зохиол ч олон буй. Цорж Намхайлодой, цорж Дондүвбал, цорж Лочэн, цорж Дүйваба, цорж Гэпэл тэргүүтэн мэргэн шидэт шавь нар ч сэтгэшгүй хурсан болой. 

	XVI их увадини Дагдон: 

	Гал могой жилд Ганза-д төрсөн. Уг нь До-д дөрвөн хошуу буйн Прог хошуу. Өчүүхнээс тойн болж бие машид номхон болов. Их увадини Дүва-шэйраваас зарлиг увдисын номын зүйлийг дуустал сонсов. Их увадини баясах учраас өмнө нь үүрд явсны тул Жана Дагдон хэмээх ч буй. Их увадини Содномчогдүвийн үед өөд болсны хойно хамгийг айлдагч Гэндэндүвийг увадинийн оронд залснаар өөд эс болж, Жана Дагдон 62 насандаа шороо морин жилд орон ширээнд сууж 30 жил хүртэл ширээ эзэлж, 91 насандаа гал гахайд нөгчив. Түүний үйлс ихэд дэлгэрсэн, хутагт Хонсим бодисадва хийгээд гэтэлгэгч дар эх тэргүүтэн олон ядмын нүүрийг үзэв. Хутагт аху шүтээний нэгний хувилгаан гэдэг. Илт мэдэл буйн тул урьд хоёр төрөлдөө ч Нартан-ийн увадини болсноо дурдсан үлгэрийг цорж хамгийг айлдагч Гэндэндүв зарлиг болдог. Шавь нар ч олон мэргэн шидтэн учирсан буй. 

	XVII их увадини Содвабалдүв: 

	Чүгошүн-д төмөр могойд төрсөн. Уг яс До. Их увадини Дүва-шэйраваас тойн болж, Хайдүв цорж Нартан Шэйравсэнгэ, хамгийг айлдагч Гэндэндүв тэргүүтэн олон мэргэдийн өмнө аймаг савыг сайтар сурснаар мэргэн болж, Нартан-д бэлгэ чанарын сургууль үйлдэв. Тэндээс их увадини Дагдон нөгчихөд 68 настайдаа шороо хулгана жилд орон ширээнд гарч, гурван жил хүртэл орон ширээг тэтгэв. Далан настайдаа төмөр барс жил нөгчив. 

	XVIII их увадини винай баригч Балдансамбуу: 

	Данаг-ийн адагт усан морин жилд төрсөн. Их увадини Дүва-шэйраваас тойн болж, зарлиг увдистны увдисуудыг сонссон. Их хэлмэрч Сангха-Шри-ээс дуу, авидарма, ёгт, зурхай тэргүүтэн нэрийтгэлийн аймгийг102 сурав. Хамгийг айлдагч Гэндэндүвээс аймаг савын олон номыг сонсоод мэргэнээ айлдав. Цорж Шэйравсэнгээс «Цогт нууц хураангуйн үндсэн тайлбар» тэргүүтэн нууц тарнийн номын зүйлийг олонтоо сонсов. Хайдүв хамгийг айлдагч тэргүүтэн бусад олон ламыг шүтэж, эш онолын эрдэмд эрхийг олсон тул мөн Нартан-д шүтээд дээд доод орон ширээтүүдэд ч номын шүтээн болж, «Цогт нууц хураангуйн үндсэн тайлбар»-ын номлол сонслыг байгуулав. язгуурын үндсэнийг хуралд үргэлжийн уншлага болгов. Их увадини Содбабал нөгчиж, Нартан-ийн орон ширээнд урин залах болсонд “Үл өөд болох буюу” хэмээн санасан цагт, зүүдэнд хамба нэгэн Миняг хүний дүрээр хүжний аяга авч ирснийг зүүдэлснээр “Номын сахиусны урин заллага амуй” хэмээн санаж, үндэсний номлол сонсолд Рогцо Чоймзодыг суулгаж, 69 настайдаа төмөр барс жилд ширээнд гарч, гурван жил хүртэл үйлсийг тэтгэв. 72 настайдаа усан могой жил Брицам-ийн зүгт нирваан болов. 

	XIX их увадини Шэйравжалцан: 

	Төмөр үхэр жилд Шавадаг лугаа ойр Борха балгадад төрсөн. Уг яс Гар. Өчүүхнээс тойн болж, өчүүхний тойн цагаас зориг их болоод гурван үүдээ сэрэмж лүгээ төгссөн тул, үүнийг Нартан-ийн увадини болмуй хэмээж бүгдээр өгүүлэлдэн амуй. Тэндээс маш айлдалт эрхт Дагвасамбуу Жаврал номлох сонсох үйлдэхэд туслахаар дагаж, олон ботийг цээжээр уншив. Лам ч ихэд хайрлав. Түүний хойно хамгийг айлдагч Гэндэндүвийн өлмийг шүтэж, аймаг сав барихын эрхэн болж, Зетан-д 18 дуган сургуулийг байгуулав. 

	Тил-д ирж их увадини Содномчогдүв лугаа уулзав. Цорж Жамбалинба-аас дуун ухааныг сурав. Риво Ганданд ирж үндэсний аймгийг баригч Жинбабал-аас цогт нууц хураангуйн үндэсний тайлбар төгстөл сонсож, жич Зан-д ирж, мөн Нартан-д бэлгэ чанарын номлол сонслыг нэгэн удаа үйлдэв. 

	“Барамидын Дой хэлмэрч хийгээд Вэар-т сэтгэлийн шунал их. Энэ насанд үзлийн нэгэн мөрийг олон үйлдмүү” хэмээж номлох сонсохоо тавьж, их бодийн аглагийн орон хийгээд Ганшипү-ийн аглагийн орон тэргүүтэнд бясалгалыг эрхлэв. Тэндээс Ненай чэнмо бээр Нартан-д увадини болохыг залснаар “Өөд болох бэрх хэмээсэнд, хамгийг айлдагч Гэндэндүвийн зарлиг шамдлаар ирсэн тул, ламын зарлигийг онцлон авч, Нартан-ийн орон ширээнд 52 насандаа луу жилд гарч, 14 жил хүртэл үйлсийг тэтгэв. Орчин тойрны тариа сайн болох тэргүүтэн буянт сайн ёр бэлгээр хотол хар хувраг сүсэглэв. Тэндээс тусгаар сууж аглагт бясалгал хийгээд үйлсийг тэтгэн суусан буй. 

	XX их увадини хойд Дагбашэйрав: 

	Төрсөн орон Нарба. Уг Нян. Модон луу жилд төрсөн. Өчүүхнээс Нартан-д ирж их увадини Дагдон-оос тойн болоод, аймаг савын эрдмүүдийг хамгийг айлдагч Гэндэндүв, Равжамба Монламбал, мэргэн Балданчойжон нугуудыг тусгаар шүтэж төгсгөн үйлджээ. Бие номхон эрдэм боловсрон илт төгссөнийг өчүүхэн болгож103, омог хийгээд эрэлхэхийг үйлдэлгүй, Нартан Тонхабүг-ийн номлол сонслыг ч байгуулав. Тэнд хойно их увадини Шэйжалба бээр тусгаар сууж, 63 насандаа гал морин жилд орон ширээнд сууж, эдүгээ тийн цагаан үйлс хийгээд амьтны тусыг тэтгэн үлэмж батдан суусан болой. 

	Тэр мэт Дүмдон-оос эхэлж их их увадини Дагбашэйрав хүртэл хурлын лам хорь болсон эд бүгдээр шагшаабад тийн ариун, аймаг савыг дотроо оруулсан, зальхай хийгээд тангаргийн гэм хийгээд адаар баригдах гэм эс болов. Буяны садан үзүүлэгчээс үндэслэсэн хиргүй хуулийг ямагт баригч болоод, зарлиг увдисын голын номлол хуульд шүтэж, зун өвөл хоёр хуралд «Суртал хураасан» хийгээд «Чаръяа аватара»-г номлоод, нуумал номд их Чим-ийн зохиосон «Дээд мөр» лүгээ их Додон-ын зохиосон тайлбарт шүтэж «Бодь мөрийн зул»-аар гурван төрөлхтний мөрт хөтлөхийн зан эдүгээ болтол доройтсонгүй буй. Бас хэрмийн дотор нохой хийгээд адгуусыг үл шүтүүлэх, хар цааз лүгээ архины цааз, махны цааз, хуралд тэргүүнээ хүрэлцэх, туст цалмын тарнийн бүтээл, олон мянган тоот ардад хумхын адистид, сайн цагт дөрвөн мандалтын дар эхийн тахил, жил цагийн зарлигт Майдарын өмнө Майдарын ерөөл, Махгалын хангал балин бүтээх тэргүүтэн нийт тусгайлсны зохиол хууль нугууд ч доройтолгүй оршсоны тул зарлиг увдисын хурлын орны эрхэн болсон буй. «Лэгбам»104-д “Таван зууны эцэст шашны ор гох түүнд оршин, ялгуусан нирваан бологсдын шарилыг хэдэн төрөлхтөн бээр тахимуй” хэмээн номлосон буй. 

	Ялж төгс нөгчсөн Шагжамуни бээр, хутагт арван зургаан батад агчид бээр “Майдар Очирт орны оргилд илт туулсан бурхан болох хүртэл та бээр нирваан бололгүй ширваны энэ дүрээр амьтны тусад шашныг тэтгэгтүн” хэмээн захирснаар, тэнгэр хүний буяны оронд эдүгээ ч илт суусан болоод, их гэвш Бодоба тэргүүтэн урьд олон лам ч эдгээр хутагт аху шүтээний мөн чанараар суусан болоод, ялангуяа Цогт Дивангар бээр Нартан-ийн газрын тусад хуруугаа зааж “Тэр газарт хутагт арван зургаан батад агч ирмүй” хэмээн үзүүлсэн ёсоор, Цогт Нартан-ийн урьд лам нар эдгээр хутагт аху шүтээнийг ихэд хайрлаад бясалган үйлдлээ. 

	Тэдний увдис ямар мэт болсны ёсыг өгүүлбээс, лам Санжай Гомба-ийн амнаас “Төгс цогт Домочэ-ээс аху шүтээний залбирал өчсөнөөр “Аху шүтээн эдгээр Энэтхэгийн тойдын дүрээр ирмүй. Төвөдөд Төвөдийн тойдын дүрээр ирмүй” хэмээв. Тэр нь нэгэн үе Хятадад Танжү Зан-ийн хааны түшмэлд бээр “Чи номын хаан мөн болбоос, их арван зургаан батад агч шашныг тэтгэхийн үйлсийг зохиомуй хэмээн алдаршсаны тул тэднийг энд зун оршихуйг залбир” хэмээн өчиж хаан залбирснаар, Бурвасад сарын 13-ны үед Хятад хүрэн банди нарын дүрээр ирж зуны оршлыг үйлдэв. Хаан бээр арван зургаан байшин барьж суулгасан цагт, хаан нөхөр сэлт ба тэр орны хамаг ардын өргөсөн хив торгон олон хувцдыг дарвалга болгон өмссөнөөр дайныг дарсны төгс жаргалангийн биеийн дүртэн болов. Хааны амнаас “Би номын хаан мөн тул зун залж суулгасан буй. Та номыг тэтгэгч түшмэл мөн болбоос амар суухыг залбир” хэмээсэнд, түшмэл ч залбирснаар “Бид бус тивд амьтны тусыг үйлдэхээр одохын тул суух чөлөөгүй. Бидний адил бие тус бүрийг босго. Түүгээр амьтны тус болмуй за” хэмээн зарлиг болов. Хаан ч тэр байшинд адил бие бүрийг босгож, тахилын оронд оршуулав. Тэр зун суухын зуур аху шүтээний эш үзүүлсэн судрын аймгийг номлосон тул их хөлгөний ном машид дэлгэрэв. 

	Тэндээс таван жил болоход бурхны 12 насны дүрээр бүтсэн тэр бие ч учрав. Ган сан ихэд арвижиж, Хятадын ган сан хийгээд эд таваар их байдаг нь ч аху шүтээнүүд тэнд суусны адистид хэмээн алдаршив. Тэр цагт аху шүтээнүүд өдөр бүр Халашан-ийн ууланд ирэн буй. Аху шүтээн Дармадала газар арчих тэргүүтнийг үйлдэхийн цагт хэрцгий хортон амьтан бээр хөнөөх болбоос, баруун өвдөгнөөс нь нэгэн барс хувилж тэднийг үлдэн хөөх буюу. Өдөр бүхэн Аминдиваа бурхан үүлний завсраас өмнийн огторгуйд залраад суун амуй. 

	Тэндээс Лүмэй Бромчүн бээр Хятадад очиж, оршсон байшингийн биеэс үлгэрлэж, Шагжамуни бурхан хийгээд арван зургаан батад агч, Дармадала лугаа арван наймыг нэжгээд хөрөгт зурж залсан буй. Зурахад ч өдөр бүр нэгийг дуусгадаг хэмээмүү. Хувилгаан бурхан урлаач болов уу? Эс мэдэв. Эдүгээ Ерва-ийн хүрээнд оршсон тэндээс буяны садан Сэжилпү бээр тэр аху шүтээний хуврагаас үлгэрийг гуйж хөрөгт зурах цагт элч бээр чадвартай болж, тэрээр ялгуун хийж үлгэр өгөв. Эдний адистид их амуй. Би ч эд мэт толгойгоо буурал болтол суумуй хэмээв. Тэр нь биеийн дүр ямар мэт ирсний үлгэр буй. 

	Увдис ямар мэт ирсэн гэвэл Жовуу-г Төвөдөд ирэхийн дагуулаар гурван өчүүхэн бандида ирэлцсэний сэтгэл төдийтний таалал үзэлт нэгэн буй тэрээр, Огжанчүвжунай-д номлосон, хөргийг ч босголцсон буйн тул Хүдон-ийн амнаас “Ог-ийн бурхны энэ торгонууд их гайхамшигтай буй” хэмээв. Тэрээр Гэвш Бодоба-д номлосон бөлгөө. Бодоба-ийн амнаас нөхөр нүгүүдэд “Та бээр арван зургаан батад агчийн нэжгээд хөргийг босго. Тун эс олдовч шавар аваад босгогтун. Эдний нэжгээд бие эс оршуулсан бурхны байшинг аймаг гэрийн тоонд үл тооцох. Эдэнд залбирдаг Төвөдүүд буяныг хураасан буй” хэмээв. Тэр өөрийгөө ч их аху шүтээний гишүүнээс гарсан мөн хэмээн ам авмуй. Түүнээс гэвш Шарваба өчсөн, түүнээс буяны садан Жапүг хэмээн алдаршсан их Лүлүнба өчсөн, түүнээс Шан Гүцигба өчсөн, түүнээс буяны садан Шүба Рагдон Чүлтэмшоннү бээр өчсөн. Түүнээс лам Санжай Гомба өчсөн агаад түүний амнаас “Би бээр Дэү Лхай-д одсоны тэр намар увадинийн амнаас,

	— Ном юуг өчсөн хэмээсэнд, 

	— Аху шүтээний залбирал өчив хэмээснээр, 

	— Тэр надад ч буй хэмээж өчсөнөөр их харамлаж, гурван дөрвөн үе тасалж, үе үед өршөөж хатуурхах амуу. Тэр Шан тарни, бэлгэ чанар, зарлиг увдис, явдлын зүг, Майдарын номын гол увдис бүгдээр баяны тул номын мэргэн буй. Увадини ч хэцүүрхэх болов. Би ч хайрлав. Анхан хэсэг бусгийн бичгээс бус нэгэн зүгт зохиосныг эс өршөөсөн тул хойнод нийлүүлсэн буй. Увадинийн амнаас,

	— Хотол бусдад зарлигийн тангараг буй гэдэг. Миний энэ ч ховор чухгийн тул бусдад үл үзүүлэх зарлигийн тангарагтай хэмээв. Би ч хямгадан үйлдсэн болой. Хойно Нартан-д их Балдандо-д өчсөнөөр, 

	— Бичиг залбирал тэр буй. Эдүгээ бичиг үгүй. Чи дуртай болбоос Жил-д явагчид бичиг өгчилгөж, чиний гарт илгээе хэмээгээд, тэндээс зарлиг эс илгээснээр эс уулзсан билээ. Урьд зарлигаар итгэснээр адистид оршиж мөн түүнийг их аху шүтээн хэмээх санаа ургав. 

	Лүн-д багш Жанчүв чэнбу лугаа уулзаж, их аху шүтээний үзлэгийг (zhu tig) олонтоо үйлдэв. Бичиг эс өгөвч итгэх болов хэмээв. Түүнээс Чим хамгийг мэдэгч Намхайдагба өчсөн буй. Буяны садан Чадгаба-ийн амнаас “Эдгээрт залбирваас ном хийгээд ном үйлдэх арвидмуй. Энэ их гайхамшигтай. Тэр арвидваас бусад бүгд дашрамд болмуу. Ном хийгээд номыг үйлдэх арвидахыг бясалган авсан” хэмээв. 

	Буяны садан Сэжилба-ийн амнаас “Эдгээр их аху шүтээнд залбирснаар, бидний үндсэн лам сэлтэд залбирсантай адил болно. Энэ насанд эс авравч үүнээс цаашид магад аврах бөлгөө. Тэд орчлон хоосон болон болтол суух болой. Мөн энэ насанд ч аврах бөлгөө. Бус аврал хэрэггүй, мөн чанар нь бурхан буй. Бус нөхөр хэрэггүй, ширванууд энгийн дүрээр сууж нөхөцмүй. Бус номын сахиус хэрэггүй, номыг тэтгэхийн үйлсийг зохионо” хэмээн зарлиг болов. 

	Тэр ч нэгэн үе Хятадын нэгэн хаан чилээрхэж юу үйлдэвч тус эс болсноор, Бэ Дүлзин хэмээх хааны нэгэн гүүш бээр аху шүтээнд залбирахын занг үйлдсэнээр хааны чилээ эдгэв. Бас нэгэн удаа тэнд Хорын цэрэг ирж зарим хотыг долоон хоног хүрээлж, Хатан голыг боож ус хаасан цагт, ундаасахаар зовж гарахыг завдсанд, хааны тахилын лам нарын дотор их аху шүтээнийг бясалгал үйлдэгч хоёр бээр залбирснаар, хотын хаалга өндөр хэрмийг чанд хаасан тул хаанаас ирэх нь мэдэгдэхгүй болоод нэгэн цагаан буурал тойн ирж “Ус энд буй. Та нар бээр эс олсон буй” хэмээн газрыг ухсанаар ус гарч, тэд гадагш гарах хэрэггүй цэргүүд тарсан билээ. Ундаасах хийгээд цэргийн аюулаас тэр мэт аварсан буй. 

	Тэндээс Амдо Мад-д энэ ном дэлгэрч тус эрдэм маш ихийн тул Амдо Мад-ийн хамаг оронд эд аху шүтээний биеийг эс оршуулсан нь үгүй хэмээдэг. Нэгэн удаа Үй Зан-ийн зургаан хүн бээр Амдо Мад-ийн аймаг оронд ирж, эдгээр их аху шүтээний тус эрдэм ихийг сонсож, хамаг оронд ч эдний биеийг босгосон буй. Гэвш Бодоба ч аху шүтээн нугуудад сэтгэл маш ихэд хайрлан үйлдсэн тул шашны эзэн болж, тийн тонилохуйг бүтээхийг магтгасан хоёр мянган хувраг ойр хурсан буй. Түүнд шүтэж гэвш Шарваба ч эдгээр дайныг дарагчдын сайшаалыг их өгүүлээд, тийн тонилохуйг бүтээхийг магтгасан 3000 илүү хувраг хурав. Нэгэн удаа бие хэнээрхсэн цагт буяны садан Чадгаба бээр эдгээр их аху шүтээний занг үйлдсэнээр хэнээ сайтар эдгэрэв. Буяны садан Чадгаба ч энэ дайныг дарагсдын олон эрдмийг номлосонд буяны садан Сэжилба бээр сэтгэлд агуулж, Ерва-аас үлгэр авч, их арван зургаан батад агчийн биеийг босгож залбирснаар, шашны эзэн болж, нас ч 92 нас хүртэл суусан буй. 

	Түүний босгосон тэр шүтээнүүдэд Лхажилба залбираад бясалган үйлдэж суутал, Үй-н Пан орны газрын хувь Ма-ийн жалгын өчүүхэн нэгэн оронд Хятадаас ирсэн арван зургаан батад агчийн эш үзүүлсэн судар хийгээд ямар мэт үйлдэхийн увдисууд урьдын агуйд оршсоныг сонсоод, дэргэдэх хүнд манз барьц сэлтэс өгчилгөж, бичгийг аваад сэтгэлдээ оруулсан буй. Түүнээс ирсэн ёсоор сэтгэлд бясалган авснаар, олон эрдэм ч төрөв. Нөхөд ч аймаг савыг мэдэгч 500 төдий мэргэн тойд хурж шашны эзэн болов. Буяны садан Дэү Лхайба-ийн амнаас “Их аху шүтээнүүдэд залбирснаар, сэтгэлийг номд зарж болох, сүсэг их болох, буяны барилдлагад хичээнгүй их болсны даруй өөрт магад мэдлийг олсон буй” хэмээв. Нартанба-ийн лам нар ч хуралд аху шүтээнийг залах төдийгөөс бус үл үйлдэн, сэтгэлд маш их хайрлан далд залбирснаар амьтны тэжээх эм болсон болой. Эдгээрийг их аху шүтээний хувилгаан Чим хамгийг мэдэгчийн зарлигаас болсон ёсоор бичив. 

	Чим хамгийг мэдэгч бээр «Хутагт Баясгалант буяны садны онолыг өгүүлэхийн судар» хийгээд «Майдарын эш үзүүлсэн судар»-ыг хятадаас орчуулсан хийгээд лам нарын увдист шүтэж аху шүтээний бүтээлийн бичиг дэлгэрэнгүй гайхамшигт нэгэн лүгээ мөргөл тахилын хураангуй нэгнийг ч зохиож, эд аху шүтээнд залбирснаар аху шүтээний үйлс хамаг Төвөдийн оронд түгээмэл болоод, цогт Нартан-г бүрдээгүй нь үгүй шашин гарахын орон болгон зохиосон буй. Чим Лувсандагба бээр бүтээлийн бичиг дэлгэрэнгүйд шүтэж зан үйлийн гарын авлагыг тодорхой үзүүлсэн бүтээлийн бичиг дундаж нэгнийг зохиожээ. Нартан-д бүтээлийн бичиг дэлгэрэнгүй хураангуй гурав бий. их Чим-ээс Жо Донба сонссон, түүнээс Сэү дүлзин хийгээд Жанро Жанбум сонссон, тэр хоёроос Чим Лувсандагба сонсов. Түүнээс их увадини Гүнжал, түүнээс их увадини Дүва-шэйрав, түүнээс их увадини Содномчогдүв, түүнээс би ч бүтээлийн бичиг дэлгэрэнгүйг өчиж, их увадини Шэржал-аас бүтээлийн бичиг дунджийг өчсөн буй. Тэдгээрээр их аху шүтээн эдгээрийн бие хийгээд увдис ямар мэт болсны ёсыг үзүүлсэн буй. 

	Аймаг савын сонсох номлох ямар мэт болсны ёс: 

	Нял Жамбалдоржид есөн хөвгүүн болсны хойд гурвын Жилнаг Дагбасэнгэ Нартан-д ирж, түүнд их Чим бээр далд заавар өгч номлол сонслыг байгуулснаар, зарлиг увдистнууд түүнд үл баясан “Номлолыг болих” хэмээсэнд Жилнаг бээр их Чим-д,

	— Энд номлол байгуулж үл чадмуу хэмээн өчсөнөөр, Чим-ийн амнаас,

	— Би бээр манз олон өгмүү за. Номлолын цайг гурвантаа чанаад, гутгаар манзын дээр номлол өргөх буй. Эдүгээ номыг булаалд хэмээгээд, номыг булаалдагтун хэмээн далд зааварлав. Тэр мэт үйлдсэнээр номлолыг ч сайтар байгуулж, Жидон Дагбум хийгээд Чүмигба Сэнгэбал тэргүүтэн олон мэргэд гарав. Жидонгийн шавь Жомдан Арилд, түүний шавь их увадини Бонсидан, Үцэдба Ринсан, Жодон Шагжабум, Жодон Дагжал, Дарин, Датун, Зэдрин, Зэдтүн тэргүүтэн буй. 

	Жомдан Ригби-арилд: 

	Пүдан орны ноён бомбо мөн болоод өчүүхнээс Самъяа-ийн цагаан суваргын тойн болов. Тэндээс Гавадон-д Яр Нямзундуй-аас барамид сурахын цагт, газрын өвчний хэнээ болсноор, Нартан-д Жо донба-д биеэ засуулахын тулд ирж, Жо донба мөн түүнийг Очирваанийн нарыг нүдээр үл үзүүлэхийн бясалгалыг арван нэгэн жил үйлдүүлсэн буй. Жомдан Ригби-арилд бээр Нартан-ийн босгонд хөлөө тавихын цагт, тэргүүнд нар ургахуй лугаа хурлын бүрээ татах нугууд нэгэн цагт болсноор сайн бэлгэ болгож мэдэв. Тэрээр их Чим-тэй учраад, Жодон-д урьд учир шалтгааныг өчсөнөөр, Жодон-ийн амнаас “Чиний энэ өвчинд зовох хэрэггүй. Чи «Тийн магадалсан»105 тэр голоо тэр жалганд унш” хэмээснээр, Нартан-ийн хойд нэгэн жалганы нүхэнд «Тийн магадалсан»-ыг мянга дуусан тоолсонд түүгээр хулгана өвчингүй болов. Тэндээс Нартан-ийн номын хуралд сууж сургууль үйлдсэнээр, ухааны хамаг оронд төрвөлгүй их мэргэн болов. Азали-ийн бясалгалыг арван гурван дүнчүүр хүрснээр билгүүний гэгээ цайрав. Дөрвөн нүүрт номын сахиус хүндлэлийг бүтээж номлол сонслыг үйлдсэнээр шавь нар машид мэргэн олон болоод, аймаг сав баригчийн гурваны хоёр хувь нь Нартан-д хурав хэмээн алдаршив. 

	Их мэргэн Жамъян ч түүний шавь агаад нэгэн удаа ном хийхийн газарт чөтгөр болон хуурч багшийг айлгаснаар жомдан Ригби-арилд машид цочин айсанд “Би буй. Сэтгэл айх хэрэггүй” хэмээн өчсөнд машид буруушааж дэргэдээ суулгах эрх эс өгсөн тул, тэндээс Сажа-д суусныг Хор бээр залж, Буянт хааны лам болж, тэнд «Шалгадгийн тийн тайлбар»-ын хураангуй тайлбар сэлтийг зохиов. Цогт Едсанзэва шалгадгийн энэ тайлбарыг сайхан хэмээв. Тэнд тэрээр алтан бичгүүдэд Жомдан Ригби-арилд-ийн өмнө барьц аль чадахаар өгөвч эс баясав. Хойно бэх үзэг үзгийн хутга сэлт дүүрэн өчүүхэн нэгэн хайрцгийг өгчилгөснөөр “Үүнд бэлгэ буй амуй” хэмээн машид баясаж уур ч арилав. 

	Ер Жомдан Ригби-арилд бээр шастирыг ч арван зургаан ботийн төдий зохиов. Их мэргэн Үйба Лосол Жанчүв-иш хэмээн алдаршсан тэр ч, жомдан Ригби-арилд хийгээд тойн Жамъян хоёрын шавь буй. Тэрээр олон шастир зохиов. Жомдан Ригби-арилд сайвар одсоны зарлигуудын тоо бүлгийн хэмжээ, орчуулгын зохиол тэргүүтнийг ч магатган зохиов. Шастир нугуудыг тус тус ялгаж хэсэг хэсэг болгон багтаахын шастир «Шашныг дэлгэрүүлэгч» хэмээхийг ч зохиов. Түүний хойно тойн Жамъян их эд таваарыг өгчилгөж Үйба Лосол тэргүүтэнд “Ганжуур Данжуур бүгдийг босгож Цогт Нартан-ийн хийдэд оршуулан үйлд” хэмээжээ. Тэр ёсоор Үйба Лосол, хэлмэрч Содном-одсэр, Жанро Жанбум гурвуулаа Ганжуур Данжуурын эхийг эрэн сайтар бүтээж, Замлахан хэмээх хийд байшинд оршуулан үйлдсэн буй. Төвөдөд шастирын орчуулга эхлэн зохиосон нь энэ мөн болоод үе нь их увадини Лувсандагбын үе буй. Түүнээс До Мад-д олонтоо салсан бөлгөө. Ялангуяа Бүдон ринбүүчи Нартан-аас Данжуурыг залж тахисан нугуудыг огоорон, горим байгуулж, номын тооны зүйл мянга илүүг Шалү-ийн хийд байшинд оршуулсан буй. Бага сагийг нэмж үүдэн бүтээсэн дөрвөн аймаг винай бүрэн болоод арилсныг Ладод Олгод-ийн байшинд оршуулав. Чим хамгийг мэдэгч бичгийг залсан тэндээс бусдад ч салсан бөлгөө. Үүнд их Чим ачит болсон буй. 

	Цогт Нартан-ийн аяга тахимлаг болсны увадинийн дамжлага: Үзүүлэгч, Шаарибу, Рахүли, Нагаржуна багш, Сайн төгөлдөр ялагч (Бхавивека), Шри-гүпта, Жняна-гарби, Санди-ригзиди (Шивацо), Ба Раднаа, Мар Шагжамуни, Лэн Ринчэн-намхайзод, Ёгэжүн, их лам Гонба-равсал, Багон Иш-юндэн, Дүм Ишжалцан, Лүмэ Чүлтэмшэйрав, Сүй Доржжалцан, Нэсо Дагбажалцан, Брэ Жалбавар, Жа Зундуйвар, зурхайч Шоннүсэнгэ, төгс цогт Домочэ, шашны ураг Чим хамгийг айлдагч хойд хойдын увадини нь урьд урьдах нь мөн хэмээн мэдтүгэй. 

	«Суртал хураасан»-ы дамжлага: 

	Багш Шивалха, Эла Дари, Балбо Дорж, Сэрлинба, Жовуу, Бром, Бодоба, Шарваба, Чүмигба, Додон, их Чим, Сэү Дүлзин ах дүү хоёр, төгс цогт Чим, Додон Гүнжал, Бандон Дүва-шэйрав, хамгийг айлдагч Гэндэндүв, түүнээс би өчсөн буй. 

	Бас Нартан-аас үндэслэсэн олон ном буй боловч бичиж үл дуусна. «Лэгбам»-д “Ургасан ямар өвс ус хийгээд мод балгадаас аглагдсан, агуу их цайвар тостой болоод олон сайн хувьтан хурмуй” хэмээн номлосон мэт тэр оронд мэргэн номхон шидтэн төрөлхтөн зэргээр заларсныг тоолж үл чадах болоод, ялангуяа их Чим бээр «Дээд мөр» тэргүүтэн увдисын зэрэг, «илт онол» тэргүүтэн бүтээлийн бичгийн зүйл, үйлсийн зан ба хутаг оршуулах тэргүүтэн зан үйлийн гарын авлага, «Зарлиг увдисын зургаан гол» винай сан тэргүүтэн аймаг савын номлох сонсох лугаа олон зохиол зохиосон тул номлох бүтээлийн үүдийг нээсэн бөлгөө. Жомдан Ригби-Арилд, Жамгэг багш, Үйба Лосол, Дагдон Шоннүбал тэргүүтэн ухааны хамаг оронд мэргэшээд, номлох сонсох хийгээд тийн номлолыг олонтоо зохиосноор шавийн чуулганд шашныг арвитгах сэтгэшгүй боллоо. Хойно ч Жандүв, Шэржал, Шэйравсэнгэ урьд хойд хоёр, мэргэн Дарсэн, хэлмэрч Яндонсанба, Сангха-шри тэргүүтэн мэргэд хийгээд их шидэт Содлоба, их шидэт Амогха, их шидэт Донгэба тэргүүтэн егүзэрийн эрхт ч олон болов. Хожим хамгийг айлдагч Гэндэндүв бээр Нартан хийгээд Жанчэн хоёрт шүтэж, олон хуврагийг хураагаад аймаг савын номлол сонслыг машид арвитгахын агаараас Дашлхүнбэ-ийн хийд лүгээ их шүтээн босгож шашны эзэн болсон нь ч мөн энэ их орон ширээний үйлс мөн болоод, их хэлмэрч Жавчогбалсан бээр Дагцан Чойнхорган-ийн хийдийг барив. Шанба хамгийг мэдэгч Шэйравбалсан бээр Шандо Риво-гэпэлийн хийдийг барьж, хуврагийн аймаг тийн арилсан болсон тэргүүтэн ч сэтгэшгүй бөлгөө. 

	«Лэгбам»-д “Товчилбоос тэдгээр дээд оронд анхан дөрвөн дацангаас эхэлж, эцэст гурван мянга хагас лугаа гурван сурталт шакъяалигийн хөвгүүн хотол амьтны итгэл болмуу. Тэр оронд зүг зовхисоос хурал цаглашгүй хурах болно. Хожим ч заяатан арван зүгт сацран, гадаад далай лугаа адил, зуун мөрнөөр дүүрэн үл чадах төдий нэгнээр доройтон үл чадмуй хэмээн номлосон буй. Тэр мэт Дүмдон бээр Нартан-г усан тахиад барьснаас, энэ модон барс жил хүртэл 343 жил нөгчсөнийг мэдтүгэй. Богд Жовуу Төвөдөд усан морин жилд ирснээс эдүгээ манагаарын модон барс жил хүртэл 453 жил болов. Зарлиг увдисын тууж «Зарлиг эрдэнийн тодорхой зул»-аас зарлиг увдисын гол хэмээн алдаршсан их арш Бодоба-ийн зарлиг үндэсний туужийг цухас төдий өгүүлсэн 7-р бүлэг болой.

	
ШОННҮЖАЛЦАН-ААС ҮНДЭСЛЭЖ «ЛЭГБАМ»-ИЙН УВДИСАЛСАН ЛАМ НАРЫН ТҮҮХИЙГ ӨГҮҮЛСЭН НАЙМДУГААР БҮЛЭГ

	Залуу болсон бодисадва бээр их нигүүлсэхийн дуазыг баригч буяны садан Пүчүнба хэмээн алдаршсан тэр нь Пан орны Жал-ийн Жирзинха-д төмөр хонин жилд төрсөн. Уг Сүрцан. Нялхын цагт мөнх бусыг төрүүлжээ. Тэндээс эцэг эхийн эд юм өчүүхэн боловч, хоёр цэн алтыг аваад Жал Лхахан-д буруулж, их Шан хийгээд Ланцүлжан-аас тойн болж нэрийг Шоннүжалцан хэмээн нэрийдэв. Лхахан-ийн нярав болов. Их Шан-д “Би бээр Лхахан-ийн нярав болохгүй” хэмээн өчсөнөөр эс зөвшөөрч, Ланцүлжан-д өчсөнөөр соёрхов. Хүдон-оос барамидын өчүүхэн тайлбарыг 15 удаа сонсох тэргүүтэн эрдмийг олонтоо үйлдэв. Винайг ч сонсох сурахын эцэст хүрч, Нетан-д Жовуу-ийн нүүрт золгож номыг өчүүхэн сонсов. Жовуу өөд болсноос Гэвш донба-ийн дагуул болон Раадэн-д хүрч, увдисуудыг төгсгөн сонсоод сэтгэлдээ авав. Гэвш донба-ийн зарлигаар шавь нарыг тэтгэж, винайн гарын авлагыг хөтлөв. Бодоба-аас нас залуу боловч сургуулийн ах болоод, буяны садныг өнө шүтсэн тул бус хоёр ах дүү нь дээшид өргөөд эхлэгч хэмээн дуудмуй. Донба-г арван нэгэн жил шүтэж хамаг эрдмийг олсон буй. Жана бээр найман жил, Бодоба бээр таван бүхэл жил, нүүр учирсаар долоон жил шүтсэн агаад шүтлэг өнө бусын тул Бодоба-г дүү гэдэг. 

	Буяны садан Пүчүнба нь “Төрөвч ойд төрсөн. Одох ч ойд одох мөн буюу. Нэгэн мөч махыг өөрөө идмүй” хэмээж ямагт бясалгалыг бясалгамуу. Их Бодоба бээр номлолын үндэсний увдисаар бурхны шашныг арвитган дэлгэрүүлсэн, шашинд ямагт тэр их ачтай. Жана егүзэрийн эрхт нь донба-аас аваад Жовуу-ийн шавь нар нүдний цэцгий мэт тэтгэснээр эрдмийн чуулганыг хоцролгүйг сэтгэлд багтаасан, бясалгасны хүчээр ухааны таван оронд мэргэн боллоо гэдэг. 

	Тэндээс ах дүү гурав олонхдоо завилан сууж бясалгалыг үйлдэнэ. Хожим Жана Чорпү-д бясалгал үйлдэж суув. Нөгөө хоёр нь Пан орны эх Ламо Ражэ, Дэмотан -ийн нүх тэргүүтэнд бинвадыг үйлдэн суув. Тэндээс Бодоба хурлыг хурааж, Жал-ийн Ганжамо тэргүүтэнд ном номлов. Бас нэг зун ном номлолүй ах дүү хоёр Ламо динбочэ-д суугаад тэр зуны ёсыг үнэхээр үйлдэв. Бодоба-д тэр зун эгэл бэртэгчний атгаг нэгэн агшин ч эс төрсөн хэмээв. Пүчүнба-ийн амнаас “Би бээр ямагт шүтэн барилдахыг бясалгаснаар шүтэн барилдлага өөрөө болов” хэмээв. 

	Тэндээс Пан орны Юнба-ийн эх Пүчүн-д бүтээлийн байшин барьж бүтээлийг голлон, хадны дунд алтан суулга мөнгөн суулга буйг илт айлдаж сангаас гаргасан ором ба хөлийн ором тэргүүтэн эдүгээ ч хаданд буй. Сууцны өрнө хаданд хуруугаа хатгасан газарт бүтээлийн ус гарсан ч буй. Тэрээр шавь нар дэргэдээ хурагсдад ч арван хоёр шүтэн барилдахуйн увдисыг голлон номлоод, мөрийн зэргийг ч түүний голд нийцүүлдэг буй. Хөвгүүн шавь нарыг ихэд эс шүтүүлэвч, Шавоганба, буяны садан Бэндинба Шэйравжамц, Гарма Брагба тэргүүтэн учрав. Тэрээр Шогпү-ийн Гарма Брагба хэмээн алдаршиж, ерөөлийн хааныг үргэлжид уншсанаар Удияна-д одов хэмээн алдаршив. Бас ах дүү хоёрын олон шавь нар олонх нь номыг эс сонссон нь үгүй. 

	Жана өөд болсноос Жаюлба бээр Пүчүн-д ирж шүтэн барилдахын хөтөлбөр сонсоод суух үед Манра-ийн амнаас “Эдүгээ Пүчүн-д ширваны рид хувилгаанаар явагч нэгэн бодисадва боловсорсон буй” хэмээв гэдэг. Пүчүнба-ийн ёсны шүтэн барилдахын хөтөлбөрийг бясалган авах ёсон Жаюлба-ийн зарлиг үндэслэсэнд өнөө хүртэл буй. Буяны садан Пүчүнба нь гурван эрдэнийг тахихыг голлон үйлдсэнээр сууцны хаднаас хүжийн үнэр анхилдаг буй. Түүний амнаас “Би урьд үнэрт хүжийг хамар ширгэтэл өргөдөг. Түүнээс дөрвөн гозгор найруулснаас сайхныг өргөх болов. Эдүгээ агар хийгээд дүрүга тэргүүтэн сайхан анхиламыг өргөв” хэмээв. Нэгэн үед 22 лан алтны хүжийг найруулав гэдэг. Бас “Эдүгээгээс итгэл явуулахыг сурваас өвдөхийн цагт ёолохын оромд бурхан тэргүүтэн болмуу” хэмээв. Бас амнаас “Тэнгэрийн арш зөн билиг лүгээ төгссөн номоос бусыг тун үл үйлдэх нэгэн буй. Тэр мэт нэгэн болохуйд ерөөлийг тавимуй” хэмээв. 

	Бас нэгэн удаа Яншүн бээр толгой бүрхэж, Жал Лхахан-ийн нөхөөсийг тоолдог амуй гэдэг. Бас нэгэн удаа Пүчүнба лугаа Хамлүнба учирсан цагт гэвш нь, 

	— Үйлийн үр ямагт их хэрэгтэй хэмээн зарлиг болсонд, 

	— Эдүгээ номлолыг үнэтэй сонслыг үнэтэй бясалгалыг үнэгүй болгомуй. Үүнээс ямагт бясалган авах нь бэрх хэмээн санамуй хэмээснээр Пүчүнба ч,

	— Тийм бөлгөө. Би өтлөхүй дээр «Үлгэрийн далай»-д зориулах болов гэдэг. Бас амнаас “Бид буянт үгний томьёог үзүүлээд, буян бусын утгыг үзүүлэх болов” хэмээв. 

	Бас нэгэн шөнө дунд, 

	— Барам аа хэмээн дуугарсанд, 

	— Ямар гэм болов хэмээн өчсөнөөр, 

	— Энэ өдөр судрын аймгийг үзвээс цагийн эцсийн ширван элстэй хавтага хөмөрсөн мэт доошоо явмуй106 хэмээн номлож амуй. Түүний завсарт нь би ч буй нь хялбар. Үлэмж номыг эс үйлдэв. Яргуйнд тачаасан мэт болмуу хэмээн зарлиг болов. Бас амнаас “Ном үйлдэхүйд мэдэх хэрэг. Түүнд ухахуй хэрэг. Түүнд сонсох хэрэг. Бас их хичээнгүй гаргаж үйлдэх хэрэг. Орны хуулийг урвуулж ном үйлдэх хэрэгтэй бөлгөө. Өөр бусдыг арилжих буюу, ертөнц лүгээ үл зохилдох хэрэг. Муу үгийг авч үйлдэх хэрэгт. Зүрхлэх нь тэр үлгэрийн төдий хэрэгт” хэмээв. 

	Бас нэгэн удаа буяны садан Шавоганба-ийн нэрээс дуудаж, 

	— Ах аа, илт хүний ясыг баас мэт хүргэх үхэл үүнийг мэдэлгүйгээр хамаг ертөнцийн итгэх бэрх номуудын орших ёсонд оюун одох хэмээгчид сэтгэл итгэхгүй амуй хэмээв гэдэг. 

	Бас Шавоганба-д,

	— Би энэ өдөр чамаас нэгэн номыг сонсъё. Лэмотан-д яс түлсэн нугуудыг үзүүл хэмээв. Шавоганба ч энд тэр хэмээхийг түлсэн, тэнд тэр хэмээхийг түлсэн гэх тэргүүтнийг номлосноор, 

	— Нисваанисын долгисон дүүжигнэх, эдний ганхан бөнжгөнөх, зайлан бултганахыг тогтоох ном үйлдэхийг мэдэв хэмээн зарлиг болсонд, Шавоганба-ийн амнаас,

	— Олон мэдэгчээс ч мэдэхүйт, олон мэргэнээс ч мэргэн хэмээв. 

	Бас амнаас “Бидний эрхэн цэцгийн эрих мэт тариа үүрэх буюу. Би ойд одох буй. миний энэ сайхан” хэмээжээ. “Чи залуусын омгийг үйлдэх, би хөгшдийн омгийг үйлдэх. Өөрийн төрөх цагт жаргав, үхэх цагт үхэх. Төрөх цагтаа жаргасан нь Хү Ог Бром гурвын буй цагт төрсөн. Үхэх цагт үхэх буй. Аль муу явдлыг үйлдэхийн цагт үхэх болов” хэмээв. 

	Бас Гэндэн Жалба-ийн алтан суваргын хутаг оршуулж харихын цагт, шавь нар их давааны зам дээр үдсэн цагт гэвшийн амнаас “Ай Бажал Лхахан голын эхийн олон эзэд үзэгдсэнд, тэд дотроо ертөнцийн үнэхээр үзэлд оржээ хэмээв. Үхэх хийгээд мөнх бус үйл үрийг олонтоо бясалгагтун. Доройтон гутах дөрвөнтөө болсон боловч арилах болмуу. Тэр миний гэрээс” хэмээн зарлиг болов. Бас амнаас “Мөн би алинд үл баясах хотлыг эдэлмүй хэмээн бодисадвагийн сургуулийн гол буй. Хамаг сайн сайныг өөрөө үйлдэн, хамаг муу муухайг нөхөрт зармуй. Гэвч та миний шавь болмуу” хэмээмүй. 

	Бас амнаас “Хамаг амьтан эцэг эх лүгээ адил ба үзүүлэгч бурхан лугаа адил, номын чанар төрөхүй үгүй лүгээ адил хэмээгдмүй. Энэ их ачтай. Тийм бус болбоос хуралд одовч бусад басах болмуу” хэмээв. Бас “Гурван аглаг буй бөлгөө. Нарийн үймээнээр аглагдсан, ширван пратигабуд сэтгэлээр аглагдсан, хотол тийн атгагаар аглагдсан гурав буй. Бид нарийн үймээнээр аглагдсан бол ширван пратигабудын тийн атгагаар аглагдсаны тул их аглагт аглагджээ хэмээн санаваас гэм маш их болой” хэмээв. Бас “Эдүгээ хэн нэгэн оюун хурц хэмээвч болох, ном мэргэн хэмээвч болох, шагшаабад номхотгосон хэмээвч болох. Хамаг номуудыг шүтэн барилдуулах болгон эс сонсож, эс санан, эс бясалгаваас номыг үл ухах хэмээнэ” хэмээв. Бас “Надад бурхныг үзэхийн увдис буй тул бүгдийг ядам бурхны санаагаар үзмүй” хэмээв. Зарлигийн зан журам эдгээрийг гэвшийн эрдмийг дурдах хийгээд бясалган авахын оньсыг мэдэхийн тул хэсэг бусаг зарлигуудыг бичсэн буй. Тэр мэт өөр бусдын тусын эцэст хүрч, 76 насандаа гал нохой жилийн зуны ёсонд орохоор Жал-д өөд болохын зуур замд Бодоба-д суваргын байшинг хутаг оршуулж, зун Жал-ын Дово хийдэд сууж хорин хувраг хурав. Донба нөгчсөнөөс Дово-д бүс сарын 22-нд нөгчив хэмээн алдаршив. 

	Эдүгээ мөн «Лэгбам»-д гарсан нийт бусыг номлох болой. Багш Намхайринчэн-ийн амнаас “Огоот төгссөн Шоннүжалцан, Олонхыг баригч Чүлтэмвар амуй. Зүгийн төдий тодруулагч Ринчэнсал, эдүгээ манагаарын цагт мөн би болон дуусмуй” хэмээн номлосон мэт Жовуу эцэг хөвгүүдийн нууцын ном төгс буй нь Пүчүнба мөн. Мөн эцэг донба-ийн амнаас “Чүлтэмвар эрдэнийн гэгээн гэрэлт, Ринчэнсал шагшаабадын чимэг үзэсгэлэнт нь миний туужийг цөлийтгөлгүй тэтгэн зохиомуй. Шоннүжалцан над лугаа ялгалгүй. Их нигүүлсэхүйт хотолд нуусны хөвгүүн, ертөнцийн орны дуаз тэрээр дүүргэмүй. Лянхуа завсар нугуудыг залуу тэрээр чимэглэмүй” хэмээсэн хийгээд “Түүнд хувраг болсон хэн ч үгүй, шавь эс болсон номч хэн ч үгүй. Түүнд орон үгүй, хамаг орон улсыг баримуй. Хүний суудлаас гарсан хүний эрхт нүгүүдийн дээд, Шоннүжалцан насад ялгуух болтугай” хэмээн номлосон бөлгөө. 

	Сайтар сайшаасан энэ садвагийн гарт «Лэгбам» ямар мэт үндэслэсэн дамжлага: Мөн тэр Санпүба 500 шавь нарын төдийд аймаг савын номыг номлол сонслыг үйлдсээр Санпү-д суух цагт өөрийн ядам манзушир ирж, Жовуу эцэг хөвгүүдийн «Эцэг ном»-ын өчсөний хариу хорин нэгэн бүлгийг бүрнээ номлоод “Эдүгээ Ерва-д одоод өчсөний хариу хийгээд эцэг хөвгүүдийн туужуудыг өчөөд дотроо ав” хэмээн дурдлаа. Өөрийн шавь Шэйравжалцанг дагуулан авч Ерва-д Жовуу эцэг хөвгүүдийн өмнө «Өчсөний хариу» хорин нэгийг дахин бас эш авахын тул нэгэн удаа өчив. Тэндээс үлдсэн хоёр бүлэг лүгээ «Хөвгүүн ном»-ын хорин бүлгийг өчсөнд, арван долоодугаараас Гэвш лозава хийгээд Гаваа Шагжаванчүг ч ирэв. Хорийг дууссаны хойно Санпү-д тангарагт зарлиг тавив. Тэндээс удалгүй их Хү ч ирж тэрээр өчсөн хоёр цадиг, Гэвш донба-ийн ирээдүйн эш үзүүлсэн лүгээ Жовуу нирваан болохуй дээр үхэлгүй очрын дууллыг зохиожээ. Товчилбоос Эцэг ном 26, хөвгүүн ном 22 лугаа 48 бүлэг. Хэсэг бусаг гүйцээхийн бүлэг лүгээ 49 буй. Тэдгээр нь илүү дутуугүй гэвш Санпү-д буй амуй. Тэр нь «Хөвгүүн ном»-ын XX бүлгээс, Мужийн хаан Төвөдийн умар зүгт 108 шидтэний орон, Цогийн цогт орон Ерва-д ялгуусан эцэг хөвгүүн өгүүлэлдэхийн цагт, Санпү-ийн аглаг ойд Лэгбишэйрав мэдэгдэхүүний утгыг харшилсныг барилдуулан ариунаа эдлэхийн цагт, дээд манзушир тэнд ажирч “Мэдэгдэхүүний утгад ч чи мэргэн боловч оньстой эс болсон тул, 500 шавь нарын чуулгадыг сонсоход сайтар зохиогтун аан. Тачаал үгүй Ерва-ийн дотор одогтун. Төвөдийн богд Дивангар, адилтгашгүй Ялгуусны гарахын орон хязгааргүй орчлонгийн орныг айлдаж, алтан эрих мэт «Өчсөний хариу чандмань эрих»-ийг өдөр шөнө зохиосоор буй. Энэ мэт ламын нэрийг барьж, сэтгэшгүй үүнийг номлов хэмээн илүү дутуугүй номлож үзүүлэв. Мөн нэгэн агшинд тэнгэр хүмүүн нүгүүд сонин өнгийг үзэн номын дууг сонсон, биеийн хүчин үгүй боловч нисэх дур төрөн “Удалгүй Ерва-д явмуй. Ялгуусан хөвгүүн сэлтийн зарлигийг сонсмуй. Ёсчлон оршиж сонсох сэтгэх нь сайн эрхэн мөн хэмээсэн амуй за. Бясалгаснаар нисваанисыг үл тэвчин, сэтгэлд батыг эс олсон тул магад тэр оронд боловсормуй. Тэр мэт үлэмж баясгалан дэлгэрч, жич бас хурлын дунд ирж, энэ өдөр бүгд энд хурагсад, миний үгийг сонсон зальхайгаа орхи. Урьд номлолоор цагийг нөгчөөвч, увдисын оньс эс болсон тул хойно сэтгэлд хадаас тусав. Бүгдээр номлох сонсохын орон газарт хичээ. Сэтгэлд тустай болбоос номлох сонсох сайн. Амарлиад номходвоос сонссоны бэлгэ, нисваанис багадваас бясалгасны бэлгэ, ахуй ёсыг үзвээс ёга, эш ухаан тохиолдвоос багш, оньстой болбоос мэргэн, сонсох сэтгэхээр хүний насыг дуусгавч орхих авахыг эс мэдвээс хоцорсон буй. Хотол хөгшин буяны садан, номлохын хуягийг өмсөж хотол шавь нар сонсох сэтгэхийн дээрээс сэтгэлдээ аван зохио. Би хоёр гурван сар бүтээлийн орон Ерва-д ялгуусны нүүрийг үзэн ном сонсон дотроо авмуй за. Хэрэг буй болбоос энэ өдрөөс үйлд. Тэндээс тийн алгасах хэрэггүй. Хэзээ энэ оронд харих хүртэл золголцов хэмээх дуудав хэмээх олон хааш хэргийг бүү үйлдэгтүн. Эдүгээ өтлөв, хойдыг хэрэглэмүй. Сүсэг бишрэл буй болбоос аливаа өгүүлснийг сонс. Би бээр Жовуу эцэг хөвгүүн лүгээ нэгэн үзүүрт сэтгэлт. Шэйравжалцан чи бээр миний зарц бол. Хотол хэрэгтнийг ч чи бээр хүргэ. Тэндээс харьж ирээд номын цааз үйлд. Өндрийн омгийг намхруулан доордсыг тэтгэ. Ном бусыг хөөгөөд номтныг өргө. Эд хийгээд их хүмүүн хэрэггүй. Хилэнцэт нөхөр улаан толботой яст мэлхий мөн. Номчоос бусдыг бүү тань. Надад золгох хэрэгтэй хэмээх хууртал болбоос шуламс мөн тул дар. Манагаар эрт Ерва-д одмуй. 500 мэргэн тойн дамжиглав. Урьд сэтгэл санаа уйдахгүй бөгөөтөл, энэ өдрөөс ойд суух орон хийв. Энэ өдөр хүчир зарлиг болоод, сааруулах сэжгийг нэгмөсөн шийдэв. Эдүгээ суулгахыг өчихөд бэрх. Зарлигийн ёсоор бүтээхээс бусыг үл мэдмүй хэмээн шивэр авир зөвлөлдөн тийн хэмээн өгүүлэв. Заримууд далд нулимсаа асгаруулав. Заримууд сэтгэлийг сэргээн бүү үйлд хэмээлдэв. Удал үгүй түргэнээ одмуй. Би нирваан эс болбоос түүгээр болох хэмээлдэв. 

	Манагаар ууланд нар ургах цагт, нэгэн шар хайнагт ачаагаа ачиж, нэгэн хайнаг шарыг унаж, Шэйравжалцан-аас бусад нэгнийг ч эс дагуулав. Санпү-ийн адагт хүрч хотол ард лугаа учирсан цагт, дамжуулж ийн хэмээрүүн, урьд тавиас цөөн үгүйг дагуулж сайн морийг хүлэглэн өөд болдог бөгөөтөл, энэ өдөр ийн ирэх юун буюу. Бусад бээр сэтгэлийг эс гонсойлгосон буюу юун” хэмээлдээд хурднаар Санпү-д одож асуув. 

	Тэндээс Ерва-ийн оронд хүрэн урьд ёсоор ялгуусан хөвгүүн лүгээ золгож, урьд болсон ёсыг өчөөд, тэндээс гурван үүдээ сайтар сөгдөж, хагацах чөлөөгүйеэ залбирав. Ялангуйт хорин цадигийг Лэгбишэйрав «Хөвгүүн ном»-д Адиша-ийн номлосончлон сэтгэлдээ багтаагаад, «Эцэг ном» хорин зургаагаас хорин нэгийг ойн дотор, манзушир бээр ариутган номлосныг нэгээхэн ч хоцролгүй сэтгэлдээ багтаав. Ирсэн даруйд хоёр бүлгийг, түүнээс өөрийн номын цагт хорьдугаарт зарлигийн тангаргийг сонсоод, эцэст хүрсэн очрын дууллаар төгсөв хэмээн номлосон мэт гэвш Санпү-д 500 төдий хувраг буй тэдний дотроос: 

	Бодисадва Шэйравжалцан хэмээх Ари-ийн эхний оронт, Адиша эцэг хөвгүүн хоёроос номыг сонссон нэгэн буй тэр, ойн дотор ямагт бясалгалыг үйлдсээр суусанд, нэгэн өдөр Санпүба ойн завсарт ирсэн тул түүнтэй золгож Ог-д мөргөвөөс, 

	— Их гайхамшиг өнөө манагаарын тийн алгаслыг тэвчиж буяны барилдлага үйлдэхийг эрхлэгч чи үргэлжийн бясалгалд юуг зохиодог вэ хэмээснээр тэр өгүүлрүүн,

	— Энэ насны үзэгдэл өдий төдийхөнд учир шалтгаантай юун ч үгүйн тул, түүнээс мөнх бусыг нэжгээд хувь бясалгав хэмээв. 

	— Тийм бөгөөс аль бодгальд сүсэглэмүй. Багш хэн бэ хэмээн зарлиг болсноор, 

	— Жовуу эцэг хөвгүүдийн эрдэмт, Цаст ууланд суугч түүнд шүтэв хэмээсний хариуд, 

	— Жовуу-д хөвгүүн олон, эцэг хэмээх хөвгүүн алин буй,

	— Өнөө маргааш Хү Ог Бром гурав тэргүүтэн олон боловч ямагт Бром богдыг шүтэв хэмээв. 

	— Тийм болбоос тэр эцэг хөвгүүдийн увдис ямар буй хэмээснээр,

	— Ялгуусан эцэг хөвгүүдийг шүтсэн минь өчүүхэн. Гүн увдисын нэвтлэхийг мэдсэнгүй боловч бодит шүтээн дөрвөн цаглашгүй, арван буяныг бясалгах ёсон өчүүхэн буй хэмээв. Ог өгүүлрүүн,

	— Тэр гэвшийн цадиг гүн буй за хэмээснээр,

	— Түүнийг шүтэх богинохон болсон тул тунгалаг сүсэг төдийгөөс өөр үгүй. Чи Ерва-ийн оронд эцэг хөвгүүдийг шүтээд, өчсөний хариуг олонтоо үйлдсэн амуй. Ламын нэгэн цадигийг үзүүлэгтүн. Урьд шөнө зүүдэнд нэгэн залуу үзэсгэлэнт аяга тахимлаг бээр нэгэн алтан эрихийг надад өгөн, нэгэн цагаан хөвгүүн шилэн хумх барьж рашаан өгөхийг зүүдлэв хэмээн өчсөнөөр, түүнд Ог-ийн амнаас,

	— Шэйравжалцан чамд санг үзүүлсэн буй. Үүнийг бусдад номлож үл болмуу хэмээж, Гийгүүлэгч бярманы хөвгүүний бие төрлийг авсан ёс хийгээд Эрдэнэ харлиг хөвгүүний Үржин-д одсон хоёр цадигийг хэсэг бусаг номлов. Манагаар ботийг мутартаа авч ирснээр, бодитойёо ялгуусан эцэг хөвгүүн лүгээ золгосны баяр төрөв. Судрыг нээж үзүүлснээр ч баясгалан хийгээд үлэмж бишрэл төрөн Ог-т мөргөж,

	— Эдүгээ багштан нас өтөлж бусад шавийн сэтгэлийг чадах ч бэрх. Багшид ч энэ хэрэггүйн тул энэ ботийг яавч надад өршөө хэмээн өчсөнөөр, Ог-ийн амнаас,

	— Чи үүний эзэн үл болмуй. Чамд хурлын газар өнөд холбогдсон нэгэн гэм буй. Үүнийг эзлэн үйлдэгч хүмүүн үгүй. Хоосон голыг хэсэх хэрэгтэй хэмээснээр, 

	— Багш хайрлах болбоос, би хурлын хуврагаас гарснаас ч өнө болов. Ари-аас ирсээр ч өнө боллоо. Энэ үгүй боловч хоосон газраас суух газар бусад үгүй амуй хэмээн өчсөнөөр, 

	— Тийм болбоос чамд бод юун буй. Үүнд хүнс хэрэглэл өчүүхэн нэгэн хэрэгтэй хэмээв. 

	— Там тум эрэвч болно. Нэжгээд хошоод өгсөн гурил тос ч буй хэмээснээр, 

	— Тийм болбоос сайн. Та өөрөө нууж үйлдэгтүн. Аяга тахимлаг Ёндондагба, Шоннүжанчүв, Чойжижалцан, хутагт Жанпэл лугаа дөрвийг бясалгалын ханинд урин зал хэмээн зарлиг болж, тэр шөнөөс эхлэн дусал арван зургааг огоот дэлгэрэнгүй нэгнийг өршөөв. Арван зургаан хоногт дуусахын завдал хийж, багшийн сэтгэл бадран хамаг бүлгийг төгстөл нүүр таниулав. Тэр бүгдийг язгуурын дээр багтаав. Түүнд өгснийг хуйлуулснаар нэгэн сарын төдий болов хэмээв. Хутагт Жанпэл өгүүлрүүн,

	— Миний нэрийг энэ шөнөөс Жүндэ Шэйравжалцаны ач буй хэмээв. Тэндээс Шэйравжалцаны санаанд “«Лэгбам»-аас ямарчлан болсон ёсоор нэгэн хив хөшгөнд хотол туужийг зурагт оршуулаад эвхвээс багтах сунгаваас ихдэх амуй” хэмээн санахуй дээр, Ог-ийн амнаас,

	— Жовуу хийгээд Хү Ог Бром гурав лугаа дөрвөн эцэг хөвгүүдийн бие бяцханаас бус хэрэггүй. Түүнийг ч өөрөө чадах бөгөөс зур. Бусдыг бүү зур хэмээв. Тэр шөнө Шэйравжалцан дөрвөн эцэг хөвгүүнд залбирснаар, нэгэн өчүүхэн охин хашааны хажуудах зурагт дүрсийг оршуулж иймийг үйлд хэмээснээр, тэр сэтгэлд тодорхой болж, манагаар хөрөг хийснээр, тахианы дууны хагаст дуусав. Тэндээс Ог-ийг манзушир лугаа зэрэгцүүлснээр Ог-ийн амнаас,

	— Бид хоёрын сэтгэл нийлсэн амуй за. Их өчүүхэн ч тэр сайн болжээ. Нэг бурханч зурсан хэмээн санах болох хэмээв. Тэндээс Ог-т мөргөж,

	— Түргэнээ боссоноор шүтээнийг төгсөв. Нэгэн адистидыг өчмүү хэмээсэнд, Ог өгүүлрүүн,

	— Чиний бурхны ном бүрдэв үү хэмээв. 

	— Сав шимт бурхны ном сайн болов хэмээж эн тэргүүн эш үзүүлсэн орон мөн тул өрнө умар зүг одъё хэмээж Малдо-ийн дотор ирэн нутаглаж өдий төдий хоног суув. Тэнд Ринчэнбал ч ирсэн бөлгөө. Багшийн амнаас,

	— Доош түргэн ир хэмээснээр, түүний сэтгэлийн таалалд “Бусад хэрэггүй. Энэ тангарагт зарлигийн тангараглах ёсоор миний энэ лэгбамыг булаах болов уу? Булаавч хэрэггүй” хэмээн санаж дэргэд одсонд, Ог-ийн амнаас,

	— Шэйравжалцан ирэв үү. хойд үесийн хотол хүний авир ёсыг үзвээс чи нөхрийн эрхэн болж энэ ботийн эзэн үл болох амуй. Тийм боловч миний зүрхийг сугалаад бичгийг чи аваач хэмээв. 

	— Завсаргүй нүглийг үйлдсэн бичиг надад хэрэггүй хэмээн өчсөнөөр,

	— Тийм болбоос энэ бичгийг бусдад алдаршуулбаас миний зүрхийг сугалсан лугаа ялгалгүй. Буяны садан түүнийг мэдээд тэр бичгийг аваач хэмээв. Тэндээс “Эдүгээ байз” хэмээн зарлиг болж, бурхан номд долоон гишүүнтийг өргөн тэргүүн дээрээ тавьж нулимсаа асгаруулж суув гэдэг. Шэйравжалцангийн амнаас, 

	— Дээд удирдагч чи амгалан суу. Цухалдахгүй амгалан суу. Үндсэнийг таслалгүй илүүдүүлэлгүй алтан эрихний ёсоор гаргамуй. Хэмээн өчсөнөөр, урьдаас буруу хандаж Үй Зан-ийн зүгт ажрав. Олон аглаг оронд бясалган авч суусан амуй. 

	Тэрээр их нигүүлсэхүйт Шоннүжалцан-д өршөөсөн ёс: 

	Егүзэр бээр Дарюл хийгээд Пүчүн-ийн дотор дээш ирэхэд Пүчүнба зарим өглөгийн эзэн лүгээ ханилж ирсний замд уулзаж, Пүчүнба бээр егүзэрт,

	— Хотол ялгуусны гагцхүү явахын мөр бурхан ном долоон төгөлдөр энэ ботийг надад өршөө хэмээн өчсөнөөр, тэнд егүзэр бээр санаандаа “Энэ аяга тахимлаг төрвөлгүй зөн билигт амуй. «Алтан эрих»-ийг өгье хэмээн санаж, 

	— Энэ номыг алимад тухайлан хэрэглэгч нь бурхны шашны цог. Урьд цагт Лэгбишэйрав билээ. Өнөө маргааш Шэйравжалцан буй хэмээн зарлиг болсны хариуд, 

	— Би бээр Шоннүжалцан бөлгөө. Өнө удалгүй билигт чи, Бимала-ийн дэргэд одохын тул үндэслэсний эрихийг би хадгалмуй гэсний хариуд егүзэр, 

	— Эдүгээ нэг жил хоёр сар дөрвөн хоногийг насны хэмжээ төгсөөгүйн тул, арван зургаан хоногийн урьд хүрч ир. Арван зургаан дуслыг төгсгөтүгэй хэмээх тэргүүтнийг асуун хариулж, Пүчүн-ийн өөрийн бясалгалын байшинд өөд болсонд, Егүзэрийн амнаас,

	— Туурвиж хичээх их хэрэгтийн тул, барилдлага лугаа зохилдсон тахилыг бэлтгэгтүн хэмээв. 

	— Зарлиг үнэн. Та өөрөө нэгэн удаа гадаад зэтгэрийг сахиад суу. Аяга тахимлаг олдохгүй аливаа хэрэгтнийг би бээр гүйцээе хэмээв. Нэгэн үе болоод дээш залан, таван зүйл тахилыг арван зургаа арван зургаагаар дөрвөн зүгт чимж, Жовуу эцэг хөвгүүн, зарлиг увдисын дөрвөн бурхан тэргүүтэн бие зарлиг сэтгэл хувь бүрдсэнийг үйлдэж амуй. Мандлын дөрвөн зүгт арван зургаан батад агчийн бие дөрөв дөрвийг суулгаж “Үүнд бясалгалыг хүргүүлэн өчмүү. Тангаргийг ч магад чадалтай, эдүгээ манагаарын ариун аяга тахимлаг эдгээр бээр амьтны тусыг олов” хэмээв. Тэнд егүзэр баясаж 48 хоног хүртэл голын нэжгээд бүлэг лүгээ нэжгээд дуслыг холбож, бүгдийг дуслын мөн чанарт болгон айлдсанаар, Пүчүнба сэтгэл ханаж, 

	— Чи Шэйравжалцан хэмээх билгүүний дуаз амуй хэмээснээр түүний амнаас,

	— Мянган бурханд шүтэж мянган дусал хэмээж болох. Хурааваас нэгэн дусалд ч багтмуй. Эдүгээ миний нас нэг жил 15 хоногоос бус үгүй. Тэр цагт ботийг авахын тул ир. Тэр зуур би бээр аглагийн оронд тэтгэмүй хэмээн зарлиг болж, Ашуувани сарын 15-ны өдөр уулны үзүүрт наран ургасан лугаа хувилгааны биеийн хүүр шарилыг ч үл үлдээн гаслангаас нөгчив. 

	Урьд Раадэн-д Гэвш донба-ийн өлмийн дэргэд ах дүү гурвуулаа оршин суусан дээр,

	— Та гурав бээр бурхан номыг номлогтун хэмээн захирсанд, Пүчүнба-ийн амнаас,

	— Би хүний суудалд үгүйн дээр хойно нэгэн бэүбүм лугаа өчүүхэн бурхан хоёрын төдий хийгээд ламын тууж энэ хэмээх нэгийг сонссон амуу. Би түүнийг хүлээх болой. Хойно та хоёрын увдислах ёс олон болоход би хамаг түүнийг цуглуулаад, ялангуяа өнөө маргааш өөрийн бат орныг барилгүйгээр бусдыг удирдан үл чадахын тул, урьд “Мөч махыг өөрөө идээд, түүнээс хамаг амьтныг гэтэлгэмүй зэ” хэмээсэн энэ ёсыг анхнаас магад айлдсан болой. Түүнд ах дүү хоёр бээр Раадэн-д зарлиг өгүүллийг олонтоо үйлдсэнд, Жана-ийн амнаас,

	— Энэ шөнө номлох өгүүллийг хэлэлцэхэд, Шоннүжалцан тэр буй бөгөөс ирэх амуй. Өнөө маргааш үзсэн сонссон алин ч үгүй амуу хэмээв. Ринчэнсал өгүүлрүүн,

	— Тэр дэмий хааш хэрэг явагч хүмүүн бус буй. Урьд шөнө миний зүүдэнд гүргэмийн өнгөт нэгэн хөвгүүн Шоннүжалцан-ийн хойноос явж амуй. Шөнө ч энд ирсэнд “Энхрий хөвгүүн хаанаас ирэв” хэмээснээр “Санпү-аас ирэв” хэмээсэн бөгөөд “Юу мэдэв” хэмээснээр “Уг билгүүнээс үйлдсэн нэгэн сайн дуаз буй боловч, урьд шөнө бодисадва нэгэн залуу болсон бээр хулгайлснаас түүнийг эрэх болой” хэмээв. “Эдүгээ чи ажрах буюу” хэмээснээр “Манагаар тэр залуу чиний энд ирмүй хэмээсэн тул хүлээх үү” хэмээх нэгнийг зүүдлэв. 

	Шоннүжалцан тэр олонход шашинд туслахын үйл нэгнийг үйлдэж байх нь саармаггүй. Санпүба ч нуумал егүзэр нэгэн мөн. Хуврагууд ч нэжгээд хошоод сард үл олоод, хойно Адиша эцэг хөвгүүний дэргэдээс Ерва-аас гарав хэмээн сонсогдсон, урьд шөнийн тэр хөвгүүн ч Санпү-аас ирэв хэмээх ёсон лугаа Шоннүжалцанг ирэхийн үг лүгээ ноднин бид зарлиг увдисын цагт хойно нэгэн бэүбүм болох хэмээсэн; хойно ч үүний тийн хувилгаан сэтгэшгүйн тул бид үгэнд шийдэж үл болмуу. Гэвч хөвгүүн хүлээе хэмээсэн тул энэ өдөр өөрөө энд ирэх амуу хэмээв. Тэндээс нар бүлээдэхийн хэрд Шоннүжалцан ч өөд болж ирэв. Түүнд Бодоба,

	— Гурван хүн зөвлөөгүй хэргийг өөрийн оронд үйлдэгч үүгээр үл болмуу. Уржигдраас төдий чинээ нэгэн болов. Эдүгээ чи ч дан ганц нэгнийг барихыг таалах амуй хэмээх тэргүүтний зарлигийн өгүүллийг зөвлөснөөс, 

	Ба бүрэнд мал тариалан үгүй. Балгад орон хийгээд ургийн аймгаас гарс— ан, бусдын эрхэн ч эс болсон. Бүтээл дияаныг үйлдэх бөгөөс ламын орон ширээнээс үлэмж үгүй. Учир мэдэхгүй цаазын нөхөргүй хаа одмуй. Энэ шөнө Шэйравжалцан хоёр нүүрлэмүй. Тэр бүгдээр ахмад увшийн хөвгүүн мөн буюу. Таван орныг айлдагч түүнд олон лам буй. Эцэг багшид зургаан ламаас бусад үгүй. Түүний хамаг эрдмийг Адиша бээр төгсгөн үйлдсэн болой. Бид хоёрт ч өрнө өмнө умрыг эзэл хэмээсэн лүгээ бид хоёр ч эрье хэмээн санасан ч та айлдаж өөд болсон нь сайн хэмээв. Эхлэгчийн зарлигаас,

	— Үзлийг тэр ламын амнаас ийн хэмээв. Алин бүхэн шүтэн барилдаж гармуй. Түрдэх үгүй төрөх үгүй, тасархай үгүй мөнх үгүй, ирэх үгүй бөгөөд одох үгүй, тус бүр утгат бус нэгэн утгат бус. Туурвил чухал амарлисан амарлингуйг үзүүлэгч, өгүүлэгч нугуудын дээд туулсан бурханд мөргөмүй” хэмээн номлосноос, би шүтээд барилдан гарахуй үүнд мэргэшсэн тул хаа одсон хийгээд эс одсоныг өгүүлж үл чадмуу хэмээн номлов. Ринчэнсал өгүүлрүүн,

	— Ламын үзлийн зарлигт би мэргэн мөн. Өгүүлж үл чадахад өгүүлэх ёс хэрэгтэй хэмээснээр, бодисадва өгүүлрүүн,

	— Өгүүлэн үйлдэхийг буцаасан бөгөөд, сэтгэлийн явдлын вишайг буцаасан тул болой. Эс төрсөн хийгээд үл төрөгч номын чанар нь нирваан лугаа адил хэмээн номлов. Жанаба өгүүлрүүн,

	— Би үнэмлэхээс туурвиж номлох мөн амуй. Чи ирснээс олон жил өнгөрөв. Янагуухад одохуй ирэхүй үгүйг номлосон боловч, нууц дуурьсгасанд107 болох болой хэмээснээр, бодисадва өгүүлрүүн,

	— Нэгэн удаа одсонд үл одох бөлгөө. Эс одсонд одох бус. Одсон лүгээ эс одсоноос ангидын бясалгалыг мэдэж үл болъюу хэмээжээ. Нууцыг бариваас дээд болой. Дээд төрөлхтнүүд нууцыг баримуй. Нялхас хотолд өгүүлмүй. Дотроо батлагч нь ялгуусан баатар хэмээн номлов. Ринчэнсал өгүүлрүүн,

	— Зарлиг увдисын хоёр ахмад дэвсгэрт суув. Бурханы шашин лугаа учрахуйяа бэрх. Өнөө маргааш буяны садан лугаа учирсан, сайн нөхөр тан мэтийг шүтсэнд би зооглох зохистойг найруулж өргөсүү хэмээв. Жана өгүүлрүүн,

	— Чи эрдмийн ахмад бөгөөд чуулган төгссөн тул бид хоёрыг жаргуултугай хэмээв. Мах архи саримс сонгино эс нийлэлдсэн гурван цагаан, гурван амтат сэлт хотол төгссөн лугаа Хамба Лүнба залуу нялхыг хөтөлж ирэв. Жана өгүүлрүүн,

	— Үүнийг үзсэн нэгэн буй нь хэн бэ хэмээв. Хамба Лүнба өгүүлрүүн,

	— Би хүний дүрт нэгэн болсон болой. Энэ өдрийн номлолын өгүүлэлд, надаас бусад өгөх авах үл болмуу. Би ч Бромын хөвгүүн болой. Энэ өдөр гар амар зарлага амархан үйлдэх буй. Таяг харшуулан хоржигнуулан өгөх авах үйлдэвч амархан үл болмуй хэмээв. Шоннүжалцан өгүүлрүүн,

	— Чагтичог эцэг багш намайг сав үгүй хэмээгээд, Хамба Лүнба увшийг савт болой хэмээн баярлан гурил цацаж “Энэ мэргэнээс бус үгүй” хэмээмүү. Зөн билиггүйгээр бусдыг магтан муушаагч, энэ увшийн тийн хувилгаан нь энэ мэт. Эцэг багш бээр хамгийг төлөвлөж айлдмуу гэв. Хамба Лүнба өгүүлрүүн,

	— Надад бус эрдэм юун ч үгүй. Үйл уг үрд итгэж авралд чухаг дээдийг шүтмүй. Тус амгалангийн явдал мөрийг бясалгалын зэрэгт зохиоход нүдийг дээшид харж, би ч сармагчин хүнийг дуурайсан мэт болой. Түүгээр болбоос үхэхүйг бясалгаснаар үл үхэх нэгэн боллоо. Хойно Хамба Лүнба хэмээх үхэхүй нэгэн болохын аюул буй за. Тэр оюун арилсан эс арилсны ялгавар болой хэмээснээр Жана өгүүлрүүн,

	— Чи тэр цагт Түшидад одох буюу хаа одох хэмээн зарлиг болсноор нялх өгүүлрүүн 

	— Нэгэн удаа Бодалан ууланд одмуу. Тэндээс Авидын нүүр үзмүй. Хойно Бимала-ийн дэргэд одмуу хэмээн зарлиг боллоо. Тэндээс цай зоог зооглосноор таван хүсэл бүрэн болов. Хотол төгссөнийг өчив. Тэндээс нялх Ринчэнсалд өгүүлрүүн,

	— Та ах дүү гурвуулаа хэмээх амуу. Дашрамд намайг ч оруулмуй. Та аху шүтээн цуглахуйд би ч өгөх авахад хэрэгтэй болой хэмээсэнд, Ринчэнсал өгүүлрүүн,

	— Эдүгээ арван жил болбоос буяны садан Ёндондаг хэмээх нэгэн болмуй. Түүнд тийн өгүүлэгтүн хэмээн зарлиг болруун, дээд лам ах дүү гурав хэмээхэд чи ч оролцож болох нэгэн болмуй хэмээсэнд, нялх өгүүлрүүн,

	— Тэр үед дөрвөн хүрд төгөлдөр гэнэн Гамаба тэргүүтэн олон ирмүй. Эдүгээгээс оролцуулах нэгэн хэрэгтэй болой хэмээсэнд, Ринчэнсал өгүүлрүүн,

	— Тийм болбоос Жана-д тийн хэмээн өч хэмээсэнд, Жана өгүүлрүүн,

	— Би Лүншод-ийн адагт нэгэн хийд баримуй. Тэр дээр тойн болбоос ах дүү гурвуул хэмээн залбирваас чи ч ах дүү гурвын нэрд оролцмуй. Хоцрохоор сэжиглэж Хамба Лүнба дөрөв хэмээх нэгэн зарлиг болов. бодисадва өгүүлрүүн,

	— Тэр болох хэмээн зарлиг болов. Нялх өгүүлрүүн:

	— Та гурвуулд нэгэн айлдал буй болой. Өөрөө дур үгүй боловч чагнахыг өчмүү хэмээсэнд Ринчэнсал өгүүлрүүн:

	— Бурханы шашинд тустай бөгөөс сонссоноор болмуу хэмээжээ. 

	Тэндээс нялх «Судрын язгуур» тэргүүтэн өргөлүүдийг өргөн мөргөж, бурхны шашинд туслахаар үл баран, шашин бодитой буйн тул хоосон оронд гөрөөс мэт хүнээс дутааж, сүсэгтний идээ хийгээд муу нөхрөөс цээрлэж та гурвуулаа нөгчвөөс, Адиша эцэг хөвгүүний зарлиг үндсэн тасарна. Ялангуяа умрын энэ зүгт барамид гурван суртлын хүрдэн лүгээ сэлтэст нэгнийг эс зохиовоос, нүгэлт шуламсын зэтгэрийг үл номхотгохын тул Жана бээр энэ хийдэд суувч үл тусалмуй. Лүншод-ын адагт тачаах урилахгүйн хуврагийн чуулганыг хураагаад, Адиша эцэг хөвгүүний увдисуудыг үл доройтуулан үйлд. Ялангуяа сүм босгоод, дөрвөн бурхны өнгөөр үзэсгэлэн болго. Шүтээнд сайтар оршил үйлдэж бурхны шашныг байгуул хэмээв. Гэвш Ринчэнсал бээр Поддо-ийн дотор суугаад нөхрийг хураана. Түүнээс Брай-ийн Брагжав өчүүхэн хийдийг эзлээд, Адиша эцэг хөвгүүний аймаг савын гол ёсыг хоцролгүй номлоод, мэргэн тойн дээдсээр түгээмэл болгоно хэмээв. Буяны садан Шоннүжалцан нь өөрийн сэтгэл лүгээ зохилдох дотоод номын зүйлийг үл доройтуулаад, уул хад ой талд өчүүхэн хийд шянзийн төдий алганы төдий багш шавь хоёр гурван дөрвөн аймгаас дээш багтахыг огторгуйн од мэт ирийтэл үйлдэхэд, чухаг дээдийн итгэл явуулах хуврагийн чухал хүндлэл, бүднэрийн балин, найман гишүүтийг сахихын санваар, зургаан үсгийн урих өгүүлэхийн харамж, зориулга тэргүүтнээр чи их нигүүлсэхүйт мөний тул хамаг амьтныг номхотгон үйлд хэмээн өчсөнөөр, ямар мэт зарлигчлан үйлдэж хийд орон тус тус суув. 

	Пүчүнба Раадэн-ийн арцны завсарт лам юугаа даган дурдаад суусанд тийн алгасал өчүүхэн ихдэж амуу. Зужэмо-ийн дотор одож, ламын умайд орсон мэндэлсэн лүгээ ертөнц лүгээ зохилдон орохын наадмыг үйлдсэн нугуудыг өчихийг таалж одвоос, нэгэн гэрийн эзэн өгүүлрүүн,

	— Аяга тахимлаг хаанаас ирэв. 

	— Би Төвөдийн зүгээс ирэв. Дээрх Зажэмо хэмээх хаа буй хэмээснээр, тэр өгүүлрүүн,

	— Энэ газрыг Зэжэмо хэмээмүй. Энэ өчүүхэн давааг давбаас Пүгрин хэмээх буй. Түүнийг таалах буюу хэмээснээр,

	— Өглөгийн эзэнтэн, тэр дээр одохыг таалах болой хэмээснээс, өглөгийн эзэн хоёулаа нөхцөж Пүгрин-д ирж, түүнд сэтгэл баясаад түгшив. Тэр эцгийн дүрийг дурдан “Урьд энэ газар зүгт хөлөөр гишгэсэн, нойрыг шүтэх108 тэргүүтэн ертөнц лүгээ зохилдон орох олныг үйлдсэн дээ” хэмээж, өглөгийн эзэн лүгээ нөхцөж явдал мөр дөрвөн зүйл багтахын төдий нэгэн өвсний бясалгалын гэрийг үйлдээд дуслыг бүтээхэд сууж гайхамшиг олон ёрыг үзсэн амуу. Нэгэн удаа хасарваанийн нэгэн бие гэрлийн дүрт сүндэлж байхын зарлигаас “Бодисадва аа, өнө удалгүй Бодала ууланд чи одохын тул, Ринчэнжалцанг хөвгүүдийн ахмад болгон дагуул. Энэ үлшгүй харшид дуслыг төгсгөн үйлд хэмээн номлосон амуу. Тэр цагт Лүншод Гама-д Шан Гамаба-ийн суусан газарт Нэүсүрба ирээд, 15 наст нэгэн хөвгүүнийг өргөж, 

	— Үүнийг надад дар эх өгсөн болой. Азали-ийн зарлигаас үүнийг Шэйрав-од-д өг хэмээсэн буйн тул сэтгэлийн төвд хадгалахыг өчмүү хэмээснээр, 

	— Адиша эцэг хөвгүүний туужийг бариулах үүнээс өөр үгүй хэмээж Шан хамтаар тойн болоод, нэрийг Ринчэнжалцан гэж нэрийдэв. 

	Шан Гамаба 30 жил дагуулаад, 35 насанд нь Гамаба-ийн зарлигаас 

	— Миний зүүдэнд нэгэн цагаан хөвгүүн нэгэн их арслант тавцанг өргөж, Ринчэнжалцан чамд өгч баймуй. Нэгэн удаа Пүчүнба-ийн дүрт нэгэн бээр гурван аймаг савын нэгэн ботийг өгч баймуй чамд. Ёр нь маш сайн хэмээснээр, Ринчэнжалцан өгүүлрүүн,

	— Надад ч энэ шөнө нэгэн цагаан хөвгүүн ирж, шашны эзэн болохыг дурлаваас үүнээс умар Зажэмо-ийн Пүгрин-д нэгэн зарлиг увдисч бээр зарлиг увдисын Сүмбэрийг барьж, барагдашгүй сант энэ эрдэнийг зарлиг увдисын дуазыг баригч нэгэнд өгмүү хэмээх нэгнийг зүүдлэв. Энэ шөнө очвоос зохистой буюу юун хэмээснээр, Шан Гамаба-ийн зарлигаас,

	— Эн тэргүүн зургаан сард зургаан хөрөнгө үсгийн бүтээл үйлдэх хэрэг буйн тул бие сэтгэлийг аглагдан бүтээлийг үйлдэгтүн хэмээв. Тэр завсарт Пүчүнба Раадэн-д ирж ламын нөгчсөний тахилыг үйлдээд, ах дүү нааш цааш зарлиг өгүүлэл, ном лугаа зохилдуу үнэмлэхүй үг, дияан рид хувилгааны наадмыг олонтоо үйлдээд, ах дүү хоёр тус тусын оронд ажраад, Пүчүнба Зажэмо-ийн Пүгринд ирж бясалгалд суусан болой. 

	Тэр цагт егүзэр Ринчэнжалцан Их нигүүлсэгчийн бүтээлээс гарснаас, жич бас Их нигүүлсэгчээр дуртгагдаж Зажэмо-ийн Пүгрин-д одов. Өлмийн дэргэд ойртон хүрэхэд бодисадвагийн зарлигаас,

	— Эрхэн төгөлдөр садва нааш ир. Их нуумалт109 баясгалантайяа ажрав. Чамд алтан эрихийг өгмүү. Эдүгээд хагаслан одмуу. Төдий чинээ болтол намайг шүт хэмээж, эн тэргүүн Адиша эцэг хөвгүүн бээр Ерва-д өчсөний хариу үйлдсэн ёс хийгээд түүнээс буяны садан Санпүба-ийн бичигт зохиосон ёснуудыг дэлгэрэнгүйеэ номлож, энэ мэтийн номыг анхааран авахуйд хоншим бодисадва нэгэн мандлын нэгэн уг хэрэгтийн тул, чи ч аглагийн зүгт нэгэн бинвадыг үйлд. Би ч Раадэн-ийн зүгт эмийн зүйл идээний зүйл мэтийг эрье хэмээгээд, зохих хэрэгтнийг цуглуулж арван зургаан дуслыг хоногт нэгийг үйлдэв. Тэндээс гарын авлага хийгээд сэжгийг таслахыг жилийн хагасын төдийд дуусаж лам ийн хэмээв. “Ринчэнжалцан аа, Надаас сонс. Тонилохын дуазыг батлан үйлд. Шажин эрдэнийн дуазыг барь. Нигүүлсэхүйгээр амьтныг боловсруулан үйлд” хэмээв. “Эдүгээ миний насны хэмжээ төгсөв. Манзушир лүгээ эцэг хөвгүүн дөрвүүлийн биеийн зохионгуй зурсан хийгээд ламын хүүр хийгээд тэргүүний үснэр буй. Ахмад мөн тул олсон болой. Товчилбоос бие зарлиг сэтгэл буйн тул мутрын бэлгэ сэлтийг чамд өгмүү. Аглагийн оронд тэтгэхүйг өчмүү” хэмээн номлож, хамаг буяны садан тэр арилсны агаарт нирваан болов. 

	Тэндээс Их егүзэр бээр умрын газрын олон хоосон аглаг, Балба, Ари-ийн эхэн, Танбочэ, Нетан, Ерва, Раадэн, Пүгрин тэргүүтэнд өөрийн сэтгэлийн сайн үндсийг дээшид арвитгах лугаа далдуур олон амьтны тус үйлдэв. Балба-д ирэх цагт Тан Бихарын сүмд Жовуу лугаа золгож, дусал арван зургааг дэлгэрэнгүйеэ сонслоо. Раадэн Ганима-д суух цагт мөнхүү Бром ирээд, энэ ламын орон ширээ мөн тул үүнд дуслыг огоот төгсгөн бясалга. Эдүгээ Шан багш Дармадаг-ийн энэ жасааны газарт Дармажалцан хэмээх урьд Адиша бээр Биграмала-д тэтгэсэн нэгэн өчүүхэн тойн буй буюу. Түүнд зүрхний дуслыг төгсгөн үзүүл” хэмээн эш үзүүлэв. 

	Түүнээс Шан багш Дарма-жалцан бээр сонссоны ёс: 

	Буяны садан Давгаба 108 суулга тос хийгээд бурсан хуврагийг чухал өргөн үйлдэхийн их хэрэгтнийг авч, морин сарын 15-ны өдөрт Раадэн-д ирэв. Егүзэр Бүрзи-ийн гадагш гарахыг Дармажалцан үзээд яаран гүйж егүзэрийн өлмийд мөргөөд, нигүүлсэхүйгээр барь хэмээсэнд түүний зарлигаас,

	— Насан лугаа төгөлдөр алиныг хүсмүү. Юу хэрэглэмүй хэмээснээр, 

	— Шагжамуни хийгээд Хонсим бодисадвагийн нүүрийг илт үзэх нэгнийг өчсүү хэмээв. 

	— Егүзэрийн зарлиг, насан лугаа төгөлдрийн зүрхний зориг нь мэдмүй за. Надад увдис буй хэмээв. 

	Тэндээс их Давгаба бээр нэгэн хүрэл мандлын дунд лан хагас алт тавиад, захаар нь бүхэл сайн мөнгөөр хүрээлүүлж өргөөд “Миний өчүүхэн тойн энэ Дармажалцанг нигүүлсэхүйгээр барихыг өчмүү” хэмээснээр ам авч, Ганима-д дэлгэрэнгүй мандлыг зураад Адиша эцэг хөвгүүн бээр нэгэн аяга тахимлагийн дүр үзүүлж бүтээлийн нөхцөл үйлдэв. Буяны садан номхотгогдууны эрхээр өөрөө егүзэр үйлдэж, 32 хоногт Давгаба багш шавь хоёрт нэгэн дэлгэрэнгүй дуслыг үйлдэв. Түүнээс Давгаба хурлын газарт ажрав. Егүзэр бээр Дармажалцанг дагуулж Пүгрин тэргүүтэн аглаг оронд «Чандмань эрих»-ийг огоот төгсгөн үзүүлэв. Егүзэрийг 12 жилд шүтсэн бөлгөө. зарлиг увдисын номыг хоцролгүй төгсгөн соёрхож “Эдүгээ Дармажалцан чи нийтэд лам нарын туужийг үл доройтуулах хийгээд ялангуяа дэвтрээс гарсанчлан шашин хийгээд зарлиг увдис эрдэнэд үйлийг үйлдэгтүн” хэмээж ботийг гарт өгөөд, Зажэмо-ийн Пүгрин-ээс Бодала-д ажрав. 

	Тэр цагт Шан багш 22 нас насалсан, түүнээс садан Дармажалцан ламын туужийг тэтгэхийн тул аглагийн орон лугаа цаглашгүй их орныг хэсээд, ялангуяа Раадэн-д дуслын бүтээлийг өнө үүрд үйлдэв. Тэнд ламыг баясгасны олон ёр болов. Нэгэн удаа Чагла-д ирсэн дээр ертөнцийн арван хоёр дар эхийн нүүрийг үзсэнээр, 88 нас наслана гэж эш үзүүлэв. Бас нэгэн удаа Лхас Прүлнан-д ирэхийн цагт, Хонсим бодисадвагийн өмнө дуслыг биед зохиож бүтээлийг нэгэн үзүүртэй үйлдсэнд, тэр Их нигүүлсэгчийн зүрхнээс нэгэн Дөчин гарт гарч ирээд өөр лүгээ нэгэн дүрт болов. Бас нэгэн дөрвөн гарт гарч ирээд нэгэн дүр болсон амуй. Бас түүний зүрхнээс нэгэн нүүрт, хоёр гарт нэгэн гарч ирээд олон номыг номлосон амуу. Бас өөр олон үзэгдэл болсныг эс бичив. 

	Түүнд лам Жанчүвсамбуу шүтсэн ёс: 

	Шар Жүддод-д эцэг Бром Чойжав хэмээх хийгээд эх нь Шанмо Жиддэ хэмээх хоёр Дав-д одсонд нэгэн хөвгүүн гарсанд, эх өгүүлрүүн “Миний энэ хөвгүүн нэгэн номч болмуй за” хэмээв. Гурван настайд, 

	— Ээж ээ бидний ноён хэн буй хэмээв. Эх нь, 

	— Эрхэн гурван эрдэнэ болой хэмээв. 

	— Эрхэн гурван эрдэнэ тэр Жовуу эцэг хөвгүүн мөн үү биш үү хэмээв. Эх өгүүлрүүн,

	— Гурван эрдэнэ лүгээ Жовуу эцэг хөвгүүн хоёулд ялгалгүй. чи Жовуу эцэг хөвгүүнийг хаа сонсов хэмээснээр, 

	— Урьд нэгэн аймаг хийдэд сонссон хэмээв. Шан багш бээр Лхас-т өөд болох цагт, Их нигүүлсэгчийн амнаас “Лха лам Иш-од эдүгээ Налэндра-ийн аймаг хийдэд Жовуу-ийн номын ёс бүгдийг төгсгөн зохиогоод амуй. Тэр Лүншод-д Шаможэддэ хэмээх өвөрчлөнгийн егүзэр эх буй түүний хөвгүүн болон үзүүлсэн буйн тул түүнийг сэтгэлээр бариад зүрхний дусалд тэтгэ хэмээн зарлиглаж эш үзүүлсэн болой. Түүнд эх өгүүлрүүн,

	— Чи номыг үйлдэх буюу хэмээснээр, 

	— Бид бат орныг барьсан эс барьсанд дулдуйдмуй хэмээсэнд, 

	— Тийм бөгөөс чи хэний хойноос дагамуй хэмээснээр, 

	— Би Жовуу эцэг хөвгүүний хойноос дагамуй хэмээв. 

	— Тэндээс хотын дээр Шогба чэнбу нэгтээ ажирсанд бяцхан хүүгийн эх ч хүндлэн ирж түүхийг айлтгаснаар, түүний амнаас,

	— Үүнд зарлиг увдис нэгэн болох байнам. Чи үүнд ир. Би адислал үйлдсүгэй хэмээн зарлиг болоод толгойд мутрыг тавьж, үүний нэрийг Гончогбэл хэмээе. Эдүгээд бяцхан учир бурсан хуврагийн сүсэгтний эд шингэх бэрхийн тул долоо найман насны үед ир хэмээн зарлиг болов. Тэндээс найман нас насалсанд Шогба чэнбу-ийн өмнө тойн болов. Тэндээс 28 нас наслах хүртэл зарлиг увдисын хэсэг бусагхан номууд хийгээд оюун судлахуй олныг сонсож сэтгэлээ судлан үйлдэж, Шан багш Дармажалцан-д бишрэл төрж уулзахыг таалсанд, ядам Их нигүүлсэгчийн амнаас “Рамдинма-д одогтун. Энэ сарын шинийн 8-нд тэр ч тэнд ирэх” хэмээн зарлиг болов. Тэндээс Динма-д ирснээр, Шан багш ч тэнд ирж, нэгэн аймаг хийдэд суусан лугаа учрав. Мөргөж,

	— Нигүүлсэхүйгээр барь хэмээн өчсөнөөр, 

	— Чи зарлиг увдисын номыг хүсэх буюу хэмээн зарлиг болж увдис хэсэг бусаг нэгнийг өршөөв. Савын бэлгэдлийг ч олонтоо зохиов. Шан багш тэнд суух цагт Жунайдоржийн нэгэн хувилгаан учирч ном өгүүлэлдэхийг олонтоо зохиов. 

	— Эдүгээ яавч нас лүгээ төгөлдөр түүнд ном үзүүлэхэд болох буюу хэмээн асууснаар тэр, 

	— Ба бүрэн Төвөдөд их ачтай нэгэн болой. Донба Шоннү түүнд ном үзүүлэв. Энэ ботийн зарлигийг тасралгүйеэ зохио хэмээн зарлиг болж гэнэт нөгчив. Түүний манагаар Жанчүвсамбуу ирж багшид өчвөөс, 

	— Би ч лам нарт зарлиг увдисын өдий төдий номуудыг сонсгосон боловч түүгээр эс ханав. Эдүгээгийн энэ ботийн зарлигийг надад буулгаснаас үүнийг бүтэн айлтгах бөлгөө хэмээн өчсөнөөр,

	— Тийм бөгөөс үүнд чөлөө үл болохын тул хоосон голд цааш одмуй. Түүнийг чи бээр чадах буюу хэмээн зарлиг болж, мөн тэр өдөр өөд болсноор, багш шавь хоёулаа Допү-д ирэв. 

	Тэндээс Шу-ийн Хотол баясгалангийн хүрээнд өөд болж, тэнд Шан багш-ийн амнаас,

	— Эцэг эрдэнэ тэрээр Юнчойгон хэмээхээс уншлага сурсан, Сэвзүн чэнбу лүгээ ч энд золгосон бөлгөө. Ба бүрэн хураангуйн дуслыг дөрвөн хоног энд үйлдсүгэй хэмээн зарлиг болов. Зохих хэрэгтнийг ч цуглуулж дөрвөн хоногт бүтээл зохиов. Тэндээс шууд явж Зажэмо Пүгрин-д ажрав. Замд нэгэн Хам-ын хүн нэгэн бүхэл цай, нэг багцалсан тос нэгэн ширмэн тогоо дүүрэн гурилыг өргөснөөр хүнс хүч болгож, тэнд дуслыг арван зургаан хоногт зохиосон бөлгөө. Арван хоёр хоногт гурил барагдав. Түүнд Шан багш “шашны эх хотлоор гурилыг авч ирэгтүн” хэмээн зарлиг болсноор, манагаар өдөр нэгэн залуу эхнэр малчин хагас даалин гурил, нэгэн бүхэл тос, гурван шянзийн төдий гичийг авч ирж, эхнэр өгүүлрүүн “Энэ дөрвөн хоногт үүнийг шүт. Тэндээс Раадэн-д өөд болоод дуслын бүтээлийг нэгэн сард зохио” хэмээж одов. Тэндээс Раадэн-д өөд болж, урьдах хийдэд бүтээлийг нэгэн сар зохиов. 

	Товчилбоос Шан багш-г есөн жил хүртэл шүтэж, хамаг эрдмийг төгсгөн зохиов. Бие нөгчихийн өмнө Давга-д өөд болов. Нэгэн өдөр Жанчүвсамбуу бээр Шан багш-ийн дэргэд өөд болж, 

	— Энэ шөнө чилээ үгүй буюу хэмээн айлтгаснаар, 

	— Өвчин үгүй бөлгөө. Бодала-ийн нэгэн байдал сэтгэлийн оронд улам улам урганам. Энэ хүүхдүүд уйлсаар буйн тул би олон хоног үл чадах нь магад. Гэвч үл баясахыг бүү үйлд. Ба бүрэн долоон үетийг урьд явуулах хэрэгтэй тул, хоншим бодисадвагийн бүтээлд орсуу хэмээн зарлиг болж, бүтээлийг найман хоног үйлдсэний 16-ны наран уулын үзүүрт ургахад,

	— Жанчүвсамбуу аа, эцгийн хүүрийг хөвгүүн үүрэх болов. Сайхан үнэрт усыг авч ирэгтүн хэмээн зарлиг болж, дорд таван гишүүнийг сайтар угаав. “Эдүгээ дээд ойн нэгэн сайн хөрст оронд хүргэ. Уул өндөр бөлгөө. Надад хүнд үгүй. Шан багш Дармажалцан зарлиг увдис лянхуа соруул мэт нэгнээс ариун орон лянхуа соруул мэт нэгэнд одов хэмээгтүн” хэмээн зарлиг болж, биеийн оньсыг засах лугаа хамт нэгнээ нөгчив. 

	Тэндээс Жанчүвсамбуугийн сэтгэл нь гомдож, өлмийд тэргүүнээ тулан хэвтэж суусанд, нэгэн цагаан хүн ирж “Эрхэн тэрээр хаа байна. Би бээр залмуй за” хэмээн зарлиг болж, цагаан болрын нэгэн бумбыг гартаа барьж, их ойд залаад, хөрст орон амгалантай нэгэн газарт хүүрийг оршуулж тавьснаар, сац таван өнгийн солонго татав. Тэндээс Жанчүвсамбуу дэлгэрэнгүй долоон гишүүт нэгийг өргөж хийдэд ирсэнд, 

	— Олон хар хуврагууд энэ өдөр олон гэрэл буй бөлгөө юун болой хэмээснээс, хэн ч нөгчсөнийг үзсэнгүй мэдсэнгүй. Манагаар үзэхээр одсонд тэргүүний нэг хэсэг гавалд Чадагчийн биеийн зураг гялайсан хийгээд мутрын хүүрт Их нигүүлсэгчийн хоёр мутарт алгаа хамтатгасан нэг хийгээд хүүрийг оршуулсны оронд нэгэн өчүүхэн аяганы төдий цагаан цэцэг ч ургав. Тэдгээр нь Шан багш-ийн зохиол хийгээд дашрамд Жанчүвсамбуугийн эрдмийг ч өчүүхний төдий өгүүлэв. 

	Багш Намхайринчэний гайхамшгийн эрдэм: 

	Эцэг Бром Гончогжалцан болой. Есөн жилд уншлагад мэргэшив. Тэндээс Оджо-д багш Юлүнба-аас увш болж 12 насандаа багш Бонзүнба-аас бичиг сурав. Тэр цагт “Чихний нүхэнд тарни эвхсэн цаас оруулбаас их билигтэй болох болой” хэмээж, чихний нүхийг нээж тарни эвхсэн цаас хийв. Тойныг алдахыг үзсэн дээр “Нялхсын авлага их буй” хэмээн зарлиг болов. Тэндээс уншлагад мэргэшсэнээр өнөд хүний тахилын орон болов. “Номын боодлыг боолгүй гэрийн босгыг давж эс үзэв” хэмээн зарлиг болов. 

	Тэндээс 21 насандаа увадини Гүр-ийн өмнө аяга тахимлаг болов. Хуучин барамид, «Чаръяа аватара»-аар эхлэн зарлиг увдисын хамаг номын зүйлийг 30 жилд бүрэн айлдав. Увадинийн амнаас “Зан-д багш Гомсэнба зарлиг увдисын эрдэм их болой. Тэднийг ч би чамд үлдээлгүйеэ заяасан болой. Миний хамаг мэдэх зүйл чамд буй. Чи шашинд тус хүргэгтүн” хэмээн зарлиг болов. 

	Тэндээс Шүхандон-д бясалгалыг зохиогоод суухад багш Жанчүвсамбуу өөд болж,

	— Миний зүүдэнд ирсэн чихэндээ их үстэй өчүүхэн тойн энд буй. Зарлиг увдистан хэмээх мудра-ийн чих мэт болсноор хаа болох хэмээн зарлиг болов. Түүнд сүсэг бишрэл ихэд төрж мөргөн адистидыг өчсөнөөр, 

	— Чи бээр сургууль дуусав уу хэмээн зарлиг болов. 

	— Хэсэг бусаг дуусав гэх хэмээснээр, увадинийн амнаас ийн хэмээн зарлиг болов. 

	— Урьдын зарлигийн ёснуудыг өчсөнөөр увадини ч хол харж чадахгүй болов. Эс бөгөөс ойрхон нугуудыг үл үзмүй хэмээв. Багшид зарлиг увдисын гүн номыг Жовуу бээр ийн хэмээн зарлиг болов. “Бром энэ өчсөний хариуг цуглуулан тэвэрсээр ирэх нэгэн буй бөлгөө. Тэр мэт буюу хэмээн өчсөнөөр, хэсэг бусаг хааш хэрэг мэт буй” хэмээв. 

	— Тийм бөгөөс надад ч тэр буй бөлгөө хэмээн өчсөнөөр, 

	— Чиний түүн лүгээ адил үгүй хэмээв. 

	— Тийм бөгөөс тэр бүгдийг сэтгэлд хайрлахыг өчмүү хэмээн өчсөнөөр,

	— Үүнд хэрэгтэн яригтан өчүүхэн хэрэгтэй. Ба бүрэнд өчүүхэн гурилаас бус үгүй хэмээв. Тэр цагт хөл хөнгөнтэй тул Поддо-оос нэгэн сайн хавхагт гурил буйг авчрав. Манагаар багш садан Гүнтанба-ийн зохиосон их үлгэрээс эхэлж, Шан багш нөгчсөнийг хүртэл дэлгэрэнгүй нэгнийг номлосон тул нэгэн гүн ном буйг мэдэж, Занба Лхахан-аас тахилын юм хийгээд даруйн зохих хэрэгтнийг хоёр сарлагт ачиж, өвгөн эцэг ч хөтөлж ирсэнд, багшийн гэгээнээс, 

	— Бром Гончогжалцан энэ хоёрын боол болжээ. Өнөөдөр үйлийн барилдлагын төдий буйг үйлдье хэмээж дуслыг арван зургаан хоногт зохиов. Тэндээс хөгшин эцгийг Прандод-д илгээв. Тэр багш шавь бээр Лхас, Шо-ийн Хотол баясгалан хүрээ, Динма, Нартан-д өөд болж, тэндэх аглагийн оронд өдий төдий хоног суув. 

	Тэндээс Балбо-д өөд болж, Жовуу-ийн нэгэн аймаг хийд буй түүнд хагас сарын төдий суув. Тэндээс харьж Бүрон-д өдий төдий хоног оршсоноор “Багш Бүронба үнэнхүү үйлч” хэмээн зарлиг болов. Тэндээс Нетан-д зун амран барилдлагат нэгэнд «Лэгбам»-ыг бараг бүрэн нэг дуустал номлов. Тэндээс Ерва-д өөд болж «Лэгбам»-ыг нэг дуустал сонсов. Товчилбоос 30 наснаас 54 хүртэл шүтсэн бөлгөө. “Түүний завсарт эцэг хөвгүүний санаанаас ангидын явдал үйлдэхийг эс үзэв” хэмээн зарлиг болов. 

	Тэндээс морин жилийн бүс сард Раадэн-д ажрав. Тэр цагт Намхайринчэн “хүний насны өнгөрөхийн арга ч төдий чинээ болой. Үхэвч гэмшихгүй” хэмээмүү. Тэндээс багш шавь хоёр бээр Ерва-д ажрав. Морин жилийн бүс сарын шинийн 10-ны өдөр “Долоон үесийн хэр болов” хэмээн зарлиг болов. Тэндээс дуслын бүтээлийг зохиосноор шинийн 15-ны өдөр,

	— Хөвгүүн лам бээр адистидалсны цаг үес бөлгөө. Суухуйд дурлах бөлгөө. Цагаан хөвгүүн энэ бүгд үл сонсох буй. Чи гурван хоног залаад бүтээн зохио. 18-ны өдөр мандлыг хураагаад, миний энэ биеийг хөрст оронд дээш хүргэн зохио. Эдүгээ баяссаар үхэх болой. Сайн үнэрт усыг авч ирэгтүн хэмээн зарлиг болж, угаалыг сайтар зохиож, долоон гишүүтийг бүрнээ өргөж “Намхайринчэн ээ, огторгуйн хязгаар түгсэн амьтан нугуудад эрдэнийн энэ дуслыг огторгуй мэт агуу үзүүлэх болтугай” хэмээн ерөөлийг олонтоо зохиов. Бас “Надаас урагш зарлигийн тамга нэн чангаар зарлиг үндсэн эс тасарсны төдийгөөс бус эс болов. Та савыг бэлгэдэн шинжлээд, арван зургаан ариун аяга тахимлагт дуслын бүтээл номлохын хэмжээ лүгээ зохилдон ахалж үйлд. Савтай бус бөгөөс ганцаараа бүтээвч болно. Бусдаар та ч зарлиг өчүүхэн агуутгасны гэм болохын аюул болно” хэмээн зарлиг болов. Түүнд багш Намхайринчэн,

	— Эдүгээ эцэг лүгээ хөвгүүн хагацах хэрэгтэй. Төрөл тутамд нигүүлсэхүйгээр баригтун хэмээн өчсөнөөр, 

	— Ба бүрэн хүмүүнд учир шалтгаан үгүй. 24 жилд хүн лүгээ нөхцөвч нулимс гарав уу, аан? Би хийгээд Шан багш хоёр ламыг шүтэхэд хамгийн үүрд өнө боллоо. би бээр 9 жил, тэрээр 12 жил, хоёулыг хамсуулавч чиний төдий үл болох. Эдүгээ эгэлийн явдал үйлдсэнээр хаа болох. Та өөрөө ч самадийн зорилгыг үйлд. Би ч самадийг бясалгах хэмээн зарлиг болов. 

	Тэндээс эргэл тэргүүтнийг үйлдэж үсэг үрийн бясалгал болох хэмээн санасанд болохын цаг үгүй бөлгөө. Биед урвал үгүй номын бие илт буй. Тэндээс бүтээлийг гурван хоногт тэтгэж хүүрийн дэргэд залбирснаар, хүүрийн нэгэн цагаан гэрлээр цуглан, үнэр хотол төгссөн ч анхилан, өөрийн нүд нулимсаар дүүрсэн тул хүүрийг ч эс үзсэн болой. Манагаар үзэхээр хүрсэнд ором ч үгүй байв. “Юун болов” хэмээж хамгийн гадуур эрснээр, доорд Лхари-ийн хажуугийн Жовуу-ийн оршсон ширээний өмнө нэгэн цагаан солонго саатаж байв. Түүнийг үзэхийн тул одсонд нэгэн цайвар цэцгийн дунд 28 шүд овоолж, олон өнгийн шарил гялбалж байв. Хэлбэрийг бэлгэдсэнд дөрвөн бурхны бие тодорхойёо бүтэж үзэгдмүй. Шүтээн гарсны дотроос тэр мэтийн өөрөө болсныг үзсэнгүй. Эдүгээ ч түүний биеийг өчүүхэн суваргын дотор оршуулсан болой. 

	“Тэндээс түүний зарлигийн ёсоор хөл амаргүй нэгэн болж, элэгдсэн их сахал110 түүний завсарт хоцорсон болой. Энэ хотлыг ч эс хоосорсон нэгэн болгов. Энэ номын эзэн ч болохын төдий болсон болой” хэмээн багш Намхайринчэн зарлиглав. Тэрээр энэ номыг бясалгалын эрхэнд зохиов. Ялангуяа Магха сард бясалгалыг тасралгүйеэ зохиосноор, хотол шашны эхийн ч нүүрийг айлдаад, зөн билиг мэт ч буй асан бөлгөө. Түүний амнаас,

	— Занба Лхаханба буюу эргэлчин зарим нэгэн гунхсан эхнэр буй болой хэмээн зарлиг болсноор, Бром бээр үзэхийн тул одоод, 

	— Үл үзэгдмүү хэмээн өчсөнөөр, 

	— Та энд суугаад бясалгалыг үйлд хэмээн зарлиг болж, хотол шашны эх эрхэн үйлдсээр амуй хэмээв.

	Бас нэгэн удаа Давгаба-ийн бумбын алтан тотго үгүй хийгээд энэ хийд ч эвдэрч элсэн нэгнийг зүүдлэв хэмээн зарлиг болов. Тэндээс удалгүйеэ Бригүнба бээр дарж зүүд түүнчлэн болов. Зүүд бус амуй хэмээн зарлиг болов. 

	Бас дуслын нэгэн бүтээл зохиохын цагт тэдний вонбо Дармашоннү-д,

	— Огторгуйд солонго бий юу? Үгүй юу? хэмээн зарлиг болов. 

	— Олон байнам хэмээн өчсөнөөр, 

	— Тийм бөгөөс энэ шөнө тэнгэр нүгүүд хөгшин бандийг урин залахын бэлгэ мөн хэмээн зарлиг болж инээсээр суув. Оронд байгаа хэрэгтэн яригтан эдгээрээр Жоданба нугуудад найман сайвар ажирсны нэгэн тахил өргө хэмээв. Хутагт Жанло-д,

	— Мани тоолох нөхөрт ирэн үйлд хэмээн зарлиг болов. Хутагт Жанло уулга алдаад,

	— 85 настын өнчин хөвгүүн буюу хэмээн зарлиг болж, дотор ирлээ. Багш Намхайринчэн-ийн амнаас,

	— Бид хоёулаа зарлиг увдисын багш мөн амуй за. Баясгаланг бясалгаад ариун цэвэр зохиолын ёгийг зохио. Эдүгээ өнчин хөвгүүн олон жил үл болох хэмээн зарлиг болов. Хутагт ч зохиож, орд харшийн дорнод сунтгийн утас татав. Гэвш Жапүба өмнө дор, Дар-юн Даржай нар өрнө умар хоёрт татаж, шинийн 12-нд бүтээлийг эхлэв. 23-ны шөнө багшийн амнаас “Сайн авьяаст болох амуй сайн болой. Маргааш наран ургах хэрд орчих буй. Та дөрвөн бясалгагчин сүйхийг бэлдэж багш Шан багшийг хүрэх газарт дээшид хүргэ. Ха ха хэмээн зарлиг болж инээв. “Их нүүдлийг өргөсөн амуй. Багш Жанчүвсамбуу зарлигийн ёсоор хүний насыг хоосон өнгөрөөсөн үл болохын төдий үйлдлээ. Эдүгээ зарлиг өгүүлэлдэхийн хойд амуй. Энэ хүний биеийн дуслыг бүтээхийн хойд бөлгөө. Үүр цайхад Намхайринчэн одмуу хэмээн зарлиг болов. Хутагт бээр,

	— Багш нөгчих буюу хэмээн өчсөнөөр, 

	— Хутагт аа, төрсний эцэст үхэх амуй. Бидний арилсан үзэгдэл үүр өнө болой. Эдүгээ насны адаг энэ бясалгалаас бус үйлдэхийн уг үгүй. Эдүгээ үхэхийн оюуныг үйлдмүй за хэмээн зарлиг болж инээсэн амуй. 

	— Эдүгээ Жанчүвлодой үтэр дээшид ир хэмээн өчсөнөөр, түүнчлэн үйлдэх хэмээн зарлиг болжээ. 54 наснаас 73 насалсан хүртэл хийд мөнхүү Давга-д оршиж, эрдэнийн Лэгбам-ийн гүн утгуудыг сав лугаа төгссөн бодгальсад үргэлжид номлоод, ямагт бүтээлийг зохиож, гал нохой жилд Сага сарын 23-ны үүр цайхуйд хутагт Жанло лугаа зарлиг бололцсоор, түүний агаараас зөөлөн сүндэлсээр мөнхүү Давга-д нөгчив.

	Тэндээс хүүрийг хөрст оронд тавьсанд “Үүнээс ч нэгэн гялайм цэцэг хэрэгтэй” хэмээж түүний хувцдыг нөмөргөн үйлдсэнээс солонго бээр хүүрийг бүрхэж, түүнд буй бүгдээр эс үзэв. Түүнд эргэл хийгээд долоон гишүүт тэргүүтнийг зохиов. Тэндээс хошоод хоносноос үзэхийн тулд одоход тэргүүний гавал лүгээ хөл гарын яс байсныг залж, гэвш Жалпүба хайлснаас цавцайм шарил гарав. Түүний гавал дотор дуслын нэгэн дөрвөн үүдэт мандал бүтсэн амуй. Мутрын чөмгөнд нэгэн нигууртай дөрвөн мутартай хоншим бодисадва хийгээд хөлийн чөмгөнд Азали-ийн нэгэн бие бүтэв. Шарилыг цуглуулснаар, нэгэн бяцхан цөгцний төдий болж шавь нарт түгээв. Мөнхүү Бром донба-ийн хувьд ч 17 шарил хүртэж, нэгэн өчүүхэн суваргын байшинг босгосон нь Таваха-д буй хэмээн зарлиг болов. Багш Намхайринчэний зохиол хийгээд тэрээр Жанчүвсамбууг шүтсэн ёснуудыг өгүүлэв. 

	Эдүгээ лам Бромдон Гүмара Мади-ийн туужийг өчүүхэн төдий өгүүлсүү. 

	Тэр ламын хувилсан орон нь Лүншод Дар-ын доторх Шиүна хэмээх оронд эцэг нь тэр орны ноёны үндэст Бром Содном-Одсэр хэмээх, эх Нянмо Янжид хэмээх хоёрын хөвгүүн болон төмөр хонин жилд хувилав. Долоон насанд Давга-д багш Намхайринчэн-ийн дэргэд эх нь уншлага сургахад илгээж, багш хоёулын хүнс хийгээд зохих хэрэгтэн юун хэрэглэхээр өргөн хүндлэв. Үсэглэж уншихыг мэдэх хүртэл бус бичигт сургав. «Эрдэнийн эрих»-ийн дэвтрийг судлав. Багш Намхайринчэн ринбүүчийн «Чандмань эрих»-ийг үргэлж номлохыг тасралгүйеэ сонссоор олонхыг сэтгэлд цээжлэв. Түүнд багш өгүүлрүүн “Эдүгээ шударга сайхан нэгнийг сэтгэлд барь” хэмээн зарлиг болсноор, урьд Чин бишрэлт хааны цадигаас эхэлж цадигуудыг эн тэргүүн сэтгэлдээ багтаан зохиов. Тэндээс «Эрдэнийн эрих»-ийн өчсөний хариу гол хэсгээс эхэлж, 15 насандаа хамаг дэвтрийг төгсгөн сэтгэлд хуйлуулж бас бас ургуулснаар, багш машид баясаж, тэргүүнд мутраар илээд “Өчүүхэн Бром их нүдэвч болох буй за” хэмээн зарлиг болов. 

	Нэгэн удаа багшийн амнаас “Эдүгээ би ч хэзээ үхэх болзоогүй. Чи дуслыг төгсгө” хэмээн зарлиг болж, арван хоёр хоногт төгсгөсөн бөлгөө. Цэцэгт нэгэн цагаан лавай, нэгэн зэс бүрээ, нэгэн нуман туршийн хүрэл мандал, нэгэн хуучин лавир, нэгэн шинэ баншүү малгай, зоогийн нэгэн шинэ улаан шаазан, 26 тэгнээ арвайг өргөв. Тэр цагт багшийн амнаас “Эдүгээ надаас чи үлэмж. би ч сэтгэлд дэвтрийг хуйлуулсан үгүй. Дээдэс ч Лэгбам дэвтрийг сэтгэлд ариун хуйлуулан номлох эс болсон буй. Чамд үйлийн сацрал буйн тул шулуун сайхан «Лэгбам» сэтгэлд буй. Тэр мэт миний ач мөн тул мөргөлийг аль чадахаар мөргөгтүн” хэмээн зарлиг болсноор тэрээр мөргөлийг ч зуугаад мөргөв. Түүнд багш баясаж, Пүчүнба өгснөөс зэргэмжээр үндэслэсэн зүйлс буюу Ог-т номыг номлосон нэгэн нүүр дөрвөн мутарт Манзушир, бодисадва Шэйравжалцан-ийн босгосон Жовуу эцэг хөвгүүн лүгээ Хү Ог дөрвүүлийн нэгэн бөсөд зурсан өчүүхэн хөрөг, Пүчүнба-ийн мутраас гарсан Бром-ын тэргүүний үс ба хүүр шарилын биет, Жовуу бээр Бром-д өршөөсөн Одмаан Үхээрийн сэрүүн цэцэрлэгийн хүний арьсаар бүрсэн дамар бүгдийг Налжорба Ринчэнжалцан-д бүрнээ өршөөв. “Эрдэнэт дэвтрийн энэ боть сэтгэлд шударга буйн тул эс өршөөсөн бөлгөө. Утга сэтгэлд буйд үл баясахын уг үгүй” хэмээн зарлиг болов. Өнөө маргааш дэвтрээс үзүүлж “Эрхэн дэвтрийг бүрнээ үзүүлэхийг мэдэгч тэр надад бүрэн амуй. Тэр ч ламын ач болой. Надад дээд лам тэр маш их ачтай” хэмээн зарлиг болов. Тэдгээр лам Намхайринчэн-г шүтэж, эрдэнийн дэвтрийн номуудыг төгсгөхийн ёсыг үзүүлсэн мөн. 

	Шажинд оршиж сэтгэлийг судлан зохиосон ёс нь: багш Намхайринчэн-г шүтсэн цагт эх үхэв. Эцэг нь нэгэн хойд эмийг авсанд тэрээр ч даруйд ихэд шуудрав. Тэр өөрөө ч ямагт тойн болохыг сэтгэсээр эцэгтээ зөвлөл үйлдэлгүйеэ багш Намхайринчэн-д айлтгаснаар “Чи Таваха-д тойн болох хэрэгтэй болой. Тэнд одох бөгөөс би ч илгээе хэмээн санасан тул Жилпү-д тойн болохоор буруулагтун” хэмээн зарлиг болж түүнд одов. 12 насандаа увадини Шоннү-чүлтэм хийгээд багш Шоннү-лодой хэмээх хоёроос тойн болж нэрийг Шоннүлодой хэмээн нэрийдэв. 

	Жич бас багш Намхайринчэнгийн дэргэд суух цагт Таваха нар өгүүлрүүн “Бидэнд ирэхийн уг учир буй” хэмээснээр түүнд одох хэрэгт болов. Тэнд багш Шэржал хэмээхээс «Тогосын гол үзэл хоосон хувьт» хийгээд «Гол үзэл үг тодруулагч» нугуудыг сурав. Бас «Гурван төрөлхтний увдисын хөтөлбөр», «Гол үзэл өчүүхэн үнэний хөтөлбөр» тэргүүтэн хөтөлбөрийн зарлиг хийгээд зарлиг увдисын номын зүйлийг олонтоо сонсов. Тэндээс Тансаг-т ажирч, багш Жосрай Дайжал-аас «Гол үзэлд орохуй», «Чаръяа аватара» тэргүүтнийг сонсов. Тэндээс 20 насандаа Жогва Гонсор-т увадини Риндай, багш Ишсэнгэ, нууцын багш Соддон нараас аяга тахимлаг болов. Увадиниас оюун судлахуй хэсэг бусагханыг сонсов. 

	Тэндээс Лхас-т ажирч, Чим-ийн шавь Нартанба-ийн багш Содшэ-ээс «Винай», «судрын үндсэн»-ийг сурав. Тэндээс “Өөрийн дээд лам нугууд “Чи Нартан-д од” хэмээсэн зарлиг буй хийгээд өөрөө ч «Лэгбам»-аас номлосны дээд мөн хэмээн мэдээд сүсгийг ч олж энд ирэв” хэмээн зарлиг болов. Тэр мэт бөгөөс 24 насандаа модон морин жилд Бал Нартан-д өөд болов. Увадини Жо донба-г зургаан жил шүтэж, номыг олонтоо сонсов. Түүний хойно ч тэр оронд өчүүхэн сэтгэл уламжлан суусан бөлгөө. Гүн тааллын агаараас шүтэн барилдахуйг цуглуулж ялгуусан Дивангар эцэг хөвгүүний сайн зарлиг эрдэнийн эрхт хаан мэт үүнийг Бал Нартан-ийн номын далайд сайтар дэлгэрүүлэн хотолд дэлгэрүүлсэн болой. 

	Түүнээс Нартанба-ийн XI их увадини Нямжалцан эдгээр номыг хоцролгүй сонссон бөгөөд сэтгэлийн бясалгалд «Ялгуусан эцэг хөвгүүний зохиол хотол төгссөний шастир» хийгээд бөс зургийг босгов. Тэр жилийн бүс сарын 30-ны өдөрт лам Бромын зарлиг болсон мэт «Бурхан номын их үлгэр»-ийг зохиов. “«Арван зургаан дуслыг бясалгахын хөтөлбөр бичиг гарын авлага хослон орох наран сарны дусал» хэмээх түүнийг ч Нартан-д зохиов” хэмээн үзэгдэх тул мөнхүү энэ увадини мөн буюу хэмээн санана. Нартан-д дэвтрийг салгасан нь ч мөн Бромдон Гүмара-ийн сэтгэлд оршсоныг үсэгт буулгасан нь магад болой. Хувилгааны тэр дэвтрийг Давга-ийн суваргын дотор оршуулсан хэмээн зарлиг болов. 

	Тэр мэт бөгөөс гүн агуу «Өчсөний хариу чандмань эрих»-ийг Жовуу эцэг хөвгүүн хоёроос Ог Лэгбишэйрав өчив. Тэрээр бодисадва Шэйравжалцан-д өршөөв. Тэрээр Пүчүнба Шоннүжалцан-д, тэрээр Налжорба Ринчэнжалцан-д өршөөгөөд, Жовуу-ийн мутрын бэлгэ, дамар, шарил үс, хоёр хөрөг сэлтийг өршөөв. Тэрээр Шан багш Дармажалцан-д тэрээр Давгаба Жанчүвсамбуу-д, тэрээр багш Шоннүлодой-д, тэрээр увадини Нямжалцан-д, тэрээр Ринчэнжанчүвт, тэрээр Ригжи Дагбобал, Жанчүвбал, лам Содномодсэр, их увадини Санжайсамбуу-д, тэрээр Жавралба Содномсамбуу-д, тэрээр Үюгва лам Балжирва-д өгөв. Түүний цагт үндэс тасрахуйд ойртоход, цорж Сэнгэжалцан хэмээх залуу нэгэн өчүүхэн тойн бээр номын сургуулийн газраас түүний дэргэд золгохоор одсонд “Миний зүүдэнд эш үзүүлсэн тэр буяны садан энэ мөн” хэмээн зарлиг болж, бурхан номын энэ увдисыг баяссаар өршөөв. Энэ лам хойно Дагцан Чойнхорган-ийн орон ширээг эзэлж, «Эрдэнийн эрих»-ийг бусдад олонтоо арвижуулан зохиов. “Бурхан номын үндэс тасрахуйд ойртоход мөнхүү Бромын хувилгаан бүр барих” хэмээн «Лэгбам»-аас номлосон тул Бромын хувилгаан хэмээж ч заримууд таалдаг бөлгөө. Түүнээс хоёр хэлний өгүүлэгч Түгжбал, түүнээс хамгийг айлдагч Гэндэндүв сонсож, бусдад арвижуулан зохиосноос би ч зарлигийн ачийг өчсөн болой. 

	Нартан их увадини Шэйравжалцан бээр хамгийг айлдагч Гэндэндүвээс Лэгбам-ийг сонсож, үүнийг нэгэн сард бясалган бүтээж суусан зүүдэнд нэгэн эхнэр хоёр үе хүртэл ирж “Жовуу эцэг хөвгүүний увдисын гол нь «Бодь мөрийн зэрэг» мөнхүү энэ болой. Энэ нь түүний хэсэг хувь хийгээд тусгаар байгуулсан мөн хэмээн өгүүлэх нэгэн болсон” хэмээн зарлиг болов. 

	Цорж Лүнригжамц бээр хамгийг айлдагчаас энэ увдисыг айлтгаж, Ганвүлэ-д ажирч бүтээлийг үүр өнө зохиогоод, шавийн чуулганд ч арвитгасан болой. Цорж Сэнгэжалцан-аас үндэслэж дээд хийдийн Жамъян Ринчэндаг, бодисадва Дэмо Танба бээр үүний үйлсийг арвитган зохиосноор, өнөө маргааш «Лэгбам»-ийн бичиг хийгээд эшийг ч дэлгэрүүлсэн болой. Үүний түүх үлгэр хийгээд оньсыг нягтад мэдэхийг дурлаваас мөн тэр эрдэнийн «Лэгбам»-д үзэх болой. Зарлиг увдисын тууж «Зарлиг эрдэнийн тодорхой зул»-аас бодисадва Шоннүжалцан-аас үндэслэж «Лэгбам»-ийн увдисалсан лам нарын түүхийг өгүүлсэн 8-р бүлэг болой.

	
ЗАРЛИГ УВДИСЫН ХЭСЭГ БУСАГ ЛАМ ҮНДЭСЛЭСЭН ЁСЫГ ӨГҮҮЛСЭН ЕСДҮГЭЭР БҮЛЭГ

	Ийн хэмээрүүн “Сэтгэл үүсгэх нь дээд хөлгөний мөрийн гол модон бөгөөд их чадварт явдалтнуудын гол хийгээд шүтээн, хоёр чуулган хотолд алтыг урвуулах эм мэтэд, маш хэтэрхий буяны чуулганыг хураах буяны сан тэр мэтийг мэдэж ялгуусан хөвгүүн баатар нугууд, эрдэнийн дээд сэтгэлийг бясалгалын гол зохиов” хэмээн номлосон мэт дээд лам нугуудын бясалгалын голд зохиосон эрдэнийн бодь сэтгэлийг үндсэнийг цухасхан өгүүлсүү. 

	Цогт Дивангарт гурван мөрийн нийлсэн увдис буй нь явдал бодь сэтгэлийн мөрд Майдараас үндэслэсэн хийгээд Манзушираас үндэслэсэн хоёр мөрийг лам Сэрлинба-аас олсон бөгөөд түүний түүхийг Жовуу-ийн зарлигаас өчүүхэн хэлье. Сэрлин буюу Алтан тив хэмээх нь дөрвөн тив найман өчүүхэн тивийн алинд ч багтаагүй, их Замбуутивийн ойрхон элдэв зүйл эрдэнэ буй нэгэн тив буйг Алтан тив хэмээсэн болой. Тэр тивийн хан язгуурт хувилаад, төрөөд сац гурван эрдэнийг үгэнд унших нэгэн боллоо. Хан хөвгүүний нэрийг Синасин хэмээн өгүүлнэ. Тэр том болоод нэгэн уулын хөндийгөөс Шагжамүнийн нэгэн цутгамлыг олж түүнд сайн тахилыг өргөснөөр, тэр тивд урьдаас тариа ногоо сайн хийгээд өвчин цөөхөн тэргүүтэн өлзий хутаг болов. Тиймээс Алтан тив дахиныхан бүгдээр бурхны шашинд сүсэглэж, “хан хөвгүүнийг ном эрэхээр илгээвээс сайн” хэмээлдэв. 

	Хөвгүүн ч баясаж, Магадха Очирт сууринд ажирснаар мангасыг тахин үйлдэх лүгээ цаг хамт болов. Тэнд их багш Махашири Раднаа хэмээх насны шид олсон нэгэн буй түүн лүгээ учран, сүсэг бишрэл ихэд төрж, долоон хоног нөхөцсөн бөлгөө. Багш нь үгүй болж одов. Лүмбинийн цэцэрлэг, Ниранзана, Варанаси бүгдэд эрээд эс олов. Нэгэн шөнө зүүдэнд хоёр нялхас дуу дуулруун “Өөрийн орон нөхөр хийгээд эд агуурсыг орхиж нэгэн хүсэхийн язгуурыг эрэгч, өнөөс гутсан буюу түргэнээ гутсан буюу. Язгуур сайн бөлгөө, билиг өчүүхэн” хэмээн өгүүлжээ. Нойрноос сэрээд Очирт сууринд ажирсанд, юуг ч эс олж “Эдүгээ өөрийн оронд одсугай” хэмээн санасанд өмнө нь хоёр охин бээр “Зохилдсон нөхөр олон амраг садан, орон нутаг, байшин гэр, эд таваар, идээ ундааг эдэлснээс гаслан төрөх болой. Ном олдох бус, үнэт болой. Эдийг эс олсон худалдаачид орондоо хоосон буцах лугаа адил” хэмээн дуу дуулсаар буйн тул “Магад намайг өгүүлмүй” хэмээн санасанд үгүй болов. “Энэ магад нэгэн номыг тэтгэгч нэгэн эх мөн” хэмээж Энэтхэгт суун олон ламаас ном хийгээд ухааныг сурав. 

	Бас “Ном тэтгэгч тэр эх лүгээ учирсугай” хэмээн санасанд, нэгэн хөгшин эхнэр өгүүлрүүн “Хуурай газарт өчүүхэн ус татсан мэт өдөр шөнийг нөгчөөснөөр, хүмүүний нас нь барагдмуй. Мунхаг буй, чөлөө буй хэмээн бүү өгүүлэгтүн” хэмээж үл үзэгдэн одов. Түүнд хан хөвгүүн бээр багш Махашири Раднаа-г ямагт сэтгэснээр зүүдэнд нь багш ирж “хаан төр нь доорд болой. Дээд бус болой. Дээдээс холдон үйлдэх болой. Хан хөвгүүн номын хан төрийг барин чадах буюу” хэмээн гурван үе зарлиг болсонд, хан хөвгүүн бээр “Гурван үе барин чадах болой” хэмээн ам авав. Нойр сэргэсэнд мөнхүү багш илт ирээд түүнд адистидлав. Номуудын өөрийн хийгээд ерийн бэлгэ чанар лугаа бурхны зарлиг увдисуудыг үзүүлэв. Ялангуяа бодь сэтгэлд шүтсэн номыг номлосноор, нэгэн савнаас нэгэнд юүлэх мэт сэтгэлдээ багтаав. Нэрийг ч Сэрлинба Чойжидагба хэмээн нэрийдсэн болой. Хоёрдугаар нэрийг язгуураар өгсөн ч гэдэг. 

	Тэндээс Сэрлин-д өөд болж, тэрсүүдийн тогтсон таалал баригчдыг орноос хөөн гаргав. Сэрлин дахин бүгдийг бурхны шашинд оруулав. Номд шүтсэний алдраар хамаг Замбуутивд түгээмэл болсон тул Чойжидагба хэмээн нэр утга лугаа төгссөн мөн болой хэмээн зарлиг болов. Тэр мэт огоот алдаршсан лам Сэрлинба түүнд шавь дөрвөн их бандида буй бөлгөө. Их мэргэн Шантива, их Жовуу, увадини Жняна Шримидра, Раднаа-гирди болой. 

	Их Жовуу бээр “Сэрлинба Чойжидагба хэмээн хамаг дотоод номтны оройн чандмань, ялангуяа асрахуй нигүүлсэхүйгээс эхэлж номыг үзүүлэгч нэгэн буй” хэмээсэн алдрыг сонсож, цаглашгүй насны үесийн лам мөн тул нэрийг нь сонссоны төдийгөөр онцгой сүсэг бишрэл төрж, Алтан тивд эрдэнэ авагч нэгэн хэсэг худалдаачин лүгээ хамт замд их салыг засаж оров. “Алтан тивд өөд болсны дээр үзсэн төдийхнөөр сайхан баясгалант болоод, харсны төдийхнөөр хагацан үл чадах, хаа хүрсэн газарт хамаг номд эдэлснээр сүсэг төрөх, сайн шүтээн өөрөө бүтсэн хийгээд бүтээсэн тоолшгүй оршсон буй” хэмээн зарлиг болов. 

	Тэнд Сэрлинба-г эрж сурсанд нэгэн тойн өгүүлрүүн “Лам бээр долоон хоногийн урьдаас Замбуутивийн тойн хаа байна” хэмээн зарлиг болов гэжээ. Алтан тивд ч Замбуутивийн нэгэн их бандида ирж байна хэмээн алдаршив. Сэрлинба-ийн шавь нэгэн гэцэл лүгээ золгосноор “Лам чамайг асуусаар буйн тул золгохын нэгэн цаг болох” хэмээснээр сэтгэл баясав. Тэндээс нэгэн их тахилын газарт золгов. Модыг язгуураас огтолсон мэт сунаж мөргөв. Лам бээр Жовуу-ийн тэргүүнд мутраа тавьж олон өлзийг өгүүлэв. “Асрах нигүүлсэхийн бодийн сэтгэлд суралцан чадах буюу. Энд 12 жил суух чөлөө буй буюу” хэмээн зарлиг болсноор Жовуу бээр ам авав. Шашны эзэн болохын бэлгэ дэмбэрэлд Шагжа чадагчийн нэгэн цутгамал биеийг ч өршөөв. Тэндээс 12 жилд тэргүүнийг дэрэнд барилдуулж, их хөлгөний номыг хоцролгүй сонсов. Ялангуяа гурван цагийн хамаг бурхдын одохын мөр барамид, «Мөрийн зэрэг», «суртал хотлоос хураасан», явдалд орохын увдис нийт бус, өөр бусдыг арилжихын бодийн сэтгэлийг бясалгахын увдис нийт бус нугуудыг сонсов. Тарнийн номд цааш номлон зохиов. Ламын амнаас “Шантива-аас номыг сонсогтун” хэмээн зарлиг болсноор, барамидын их гол нугуудыг Шантива-аас сонсов. Шантива-д увдисын номлол үгүй тул «Илт онолын чимэг»-ийг мөн ламаас сонсов. Увадини Жняна Шримидра хийгээд Раднаа-гирди хоёулаас ч Сэрлинба-ийн ёсны ном сонсож “Сэрлинба-ийн хамаг увдис Жовуу-д буй болой” хэмээн зарлиг болов. 

	Бас зарлиг увдисын ариун цэвэр хотол төгссөн нойрсох байшин хотол гэрэл бадарсан ч лам Сэрлинба-ийн хууль бөлгөө. “Ламын нойрсох байшингийн ариун цэвэр хийгээд чухаг дээдийн тахил мэтийг хэн ч үл чадмуу” хэмээн зарлиг болов. Тэр мэт зарлиг увдисын туужийн олонх нь лам Сэрлинба-аас болсон тул Жовуу-д олон лам буй боловч, бус ламд нөгчсөний тахил эс зохиох бөлгөө. Сэрлинба-д нөгчсөний сайн тахил яавч зохиодог. Энэ ламыг дурдах буюу нэрийг сонсохын цагт алгаа оройд хамтатгаж, дөрвөн үгт магтаалыг ч татдаг бөлгөө. Бас Алтан тивд өөд болохын цагт далайд Махешвар тэнгэрийг ямар мэт номхотгосон, Алтан тивд өөд болоод лам лугаа золгосны үлгэр тусгаар буйг ч үзэгтүн. Олонхыг дээр номлон дуусав. 

	Жовуу-д Энэтхэг Төвөдөд олон шавь буй боловч, их тэрэгний мөрийн зэрэг лүгээ бодь сэтгэлийн нийт бусын увдисуудыг Гэвш донба-д төгс өршөөв. Тэрээр ч хувь лугаа төгссөн нугуудад барамидын мөрийн зэргийг агуу ихэд өршөөгөөд, их хөлгөний оюун судлахын увдисуудыг ах дүү гурав хийгээд Хамба Лүнба дөрөвт нуумал ном болгон зохиов. Хамба Лүнба нь идээнд шүтэхийн оюун судлах, амьсгалд шүтэхийн оюун судлах, биеийн Ганга мөрний хумхи төдий хувилгах, мах цусанд шүтэх, балинд шүтэх, махбодод шүтэх, биеийг чандмань эрдэнэ болгон хувилгаж оюун судлах, үхэхүй цагийн увдис лугаа зорилгыг найман хувьд голлож үзүүлсэн нь «Оюун судлах найман хувьт» хэмээн алдаршаад, хурлын ном болгон бас бас зохиож ихэд дэлгэрүүлсэн болой. Ах дүү гурвын үед зарлиг увдисын дэлгэрэл ихэд болсон ч энэ номыг хувь лугаа төгссөн нэжгээд хошоодод нуумал ном болгон зохиов. 

	Жана-ийн амнаас “Лам Сэрлинба-аас Жовуу бээр энэ увдисыг өчив хэмээсний ёсоор өнөө маргааш Энэтхэгт үгүй буюу” хэмээв. Бодоба-ийн амнаас “Би бээр Жовуу-г лам Сэрлинба-аас өчсөн мөн хэмээснийг сонссоноор, энэ нь Энэтхэгт үгүйг магад хэмээн санах болов” хэмээв. Бодоба бээр Ланри Танба, Шавоганба, Шарваба гуравт өршөөв. Шарваба-ийн амнаас “Бусад номыг бясалган авах нь явган лугаа адил болоод, үүнийг бясалган авах нь сайн морийг унаж одох лугаа адил” хэмээв. Ланри Танба-ийн амнаас “Өөрөөс бусдыг янаглахуй оюуныг судлахад хамгийн доор сууж ялах бүхнийг бусдад өгөх, дийлдэх бүгдийг өөрөө авах нэгэн хэрэгтэй” хэмээв. Шарваба-ийн амнаас “Оюун судлахыг бясалгахад санааг шийдсэн, үг засдаг үл болсон, ашиг хонжоо өчүүхэн болоод муу сайн шалтгаан алиныг ч үүний нөхөр болгох хэрэгтэй нэгэн ирмүй” хэмээн зарлиг болов. 

	Шарваба-ийн шавь Жа Малдо нь анхнаас оюун судлах үүнд сүсэглэснээр Ярлүн-д гэвш Жагшанба-аас «Оюун судлах найман үгт»-ийг сонсов. Ланри Танба-ийн «Оюун судлах найман үгт» хэмээн алдаршсан нь:

	1. Нийт хамаг амьтанд чандмань эрдэнэ лүгээ адил хэмээн сурах, 

	2. Ялангуяа аль ч оронд хэн лүгээ нөхөрлөвч, бүх талаас өөрийг доорд дор бариад, үгийн төдий бус үнэнхүү зүрхнээс бусдад биширч сурах,

	3. Дөрвөн зүйл мөрийг өөрийн сэтгэлд бэлгэдэж, нисваанис төрсний даруйд хүчир аргаар урьдаас буцаахад сурах, 

	4. Машид муу өвөрчлөн чанарт хилэнцэт нөхөр хийгээд хатуу зовлонгоор дарагдсанд олдохуйяа бэрх болоод хайрлахын оюунд сурах,

	5. Өөрийн урьд тус хүргэсэн буюу ихэд горилогч бодгаль бээр ичгүүр сонжуургүй хийгээд толгой эргүүлэх тэргүүтэн юун үйлдэвч их ачтайн санаагаар буяны саданд бясалгах,

	6. Өөр бусдад гутах дордох тэргүүтэн гэм юу боловч арилган үйлдэлгүйеэ гэмшихийг өөрөө авахад суралцах,

	7. Шууд дамаар тус амгаланг амьтанд өгөөд, тэдгээрийн хилэнц зовлон бүгдийг өөрийн зүрхний дотор авахад суралцах,

	8. Энэ насны тийн атгаг лугаа эс нийлэлдсэн хамаг номыг илбэ мэт болгон мэдэхийн сэтгэлээр, бод алинд ч үл шунахад суралцах болой хэмээсэн бөлгөө. 

	 

	Үүний үндэслэл нь Ланри Танба-аас Нян Жагшин сонсов. Түүнээс Жа Чадга бээр сонсож, долоон утгат мэт үндэслэсэн болой. 

	Бас нууц тарнийн ёсны оюун судлахын үндэс: 

	Дар эх хийгээд Хилэн агуурилт хоёроос их Жовуу бээр сонсов. Түүнээс Гэвш донба, Жана, Жаюлба, Занба, Ланлүнба, Санжай Гомба, Сэм Цэрэн, Гомба Жанжав, хойд Санжай Гомба, Доншагба, Санжайринчэн сонсов. Түүнээс Жа Чадга бээр Вүрү-ийн зүгт өөд болж, Шарваба-г Шо-ийн байшинд суух газарт хүрч “Би энэ номд машид сүслэх тул сэтгэлдээ зүүн соёрх” хэмээн айлтгасанд “Эрхэн багш өөрөө хэрэгтэн шалтгааныг чадагтун. Би увдисыг зэргээр өгсүгэй” хэмээж 12 жил хүртэл шүтсэн бөлгөө. Нуумал хөтөлбөрийн номыг өршөөсөн бөлгөө. Сэтгэлийн хат нимгэн зузааны ялгалаар Шарваба бээр ил болгон эрэлхэн эс зохиов. Ланри Танба бээр гадаад дотоод хоёулд тодорхой, үзэл явдал хоёулыг үүнд зохиов. Давгаба ч эрхшээсэн бөгөөд илт хөөргөн эс зохиосон бөлгөө. Жа Малдо үүнийг гадаад дотоод хоёуланд тодорхой зохиосноор Жэгон-д суух цагт “Буяны саданд энэ мэт нэгэн ном буй. Эдүгээ буй цагт өчигтүн. Хойно буяны садан нөгчсөн цагт намайг нуув хэмээн бүү өгүүлэгтүн” хэмээн зарлиг болов. 

	Тэндээс буяны садан их Чадгаба бээр гэвшийн зарлигийн ёсоор язгуур үгэнд холбосныг долоон утгад хувааж хурлын ном болгосноор, түүний үйлс их түгээмэл болов. Тэрээр Сэжилпүба Чойжижалцан, тэрээр Лхажилба Одсэр лам, тэрээр Лхадинвон, тэрээр гэвш Ёндонбал, тэрээр их увадини Дэвабал, их увадини Гашиба Дагбашоннү, их увадини Содномдагба-аас надад дамжив. 

	Их увадини Дэвабалсан 

	Занрон Ягдэ-д төмөр туулай жилд хувилав. 20 насандаа төмөр нохой жилд их увадини Лхабрагба Жанчүвбал-ыг увадини, Содномсамбуу-г үйлийн багш, Ванчүгдагбо-г нууцын багш болгож, бурсан хуврагийн дундад аяга тахимлаг болов. Нэгэн дэвсгэрийн төр ёсонд оршихын агаараас увадинийн өмнө «Цэцгийн эрихний үндсэн»-ийг мөн их увадинийн зохиосон тайлбар лугаа барилдуулсан «Чаръяа аватара» нугуудыг мэргэшин судлав. Нэүсүрба-аас үндэслэсэн мөрийн зэрэг, гурван зүйл зорилго тэргүүтэн Азали-ийн бүтээлийн бичгүүд, Цорж Банчэнгаас үндэслэсэн цагаан манзушир, цагаан дар эх, цагаан Загарсамбар, Нян дар эх тэргүүтэн зарлигийн ишийг олонтоо сонсов. Багш Ёндонбал-аас «Их хөлгөний оюун судлахуйн гүн увдис», багш Дашсодном-оос Лагсорба-аас үндэслэсэн «Их нигүүлсэхийн бүтээлийн зүйл», лам Зонпүба-аас «Донёд Шагвын бүтээлийн зүйл» нүгүүдийг сонсов. Бас Ягдэ хэлмэрч, Допүг-ийн багш Гончогдаг, Догон хутагт, увадини Сэнгэсилнон, ринбүүчи Топүба тэргүүтнийг шүтэж, гол хийгээд олон увдисыг сонслоо. Их увадини Жанчүвбал нөгчиж, гурван жил хүртэл багш Содномдов бээр хурлын эхийг зохиов. Түүний завсарт Яр Нямзундуй-аас барамидыг сонсов. Тэндээс 38 насандаа төмөр луу жилд орон ширээнд ажрав. 37 жил орон ширээг эзлэв. Гал барс жилд Гашиба-д орон ширээг өгч, тусгаар оршсон бөлгөө. Бясалгалыг нэгэн үзүүртэйеэ зохиосноор Их нигүүлсэгч хийгээд Бизъяа-ийн нигуурыг айлдав. Шагшаабадын анхилам сайхан үнэр анхилан, номыг тэтгэгч Намсрай үйлсийг бүтээсэн болой. Тэндээс 67 насандаа гал тахиа жил нөгчив. Хүүрийг хайлахын цагт зүрхэнд галаар хүрэлцэлгүйеэ дуу гарав. Эдүгээ ч биеийг шүтээний суудалд оршуулсан болой. 

	Түүний сэтгэлийн хөвгүүн их увадини Гашиба: 

	Вүрү-ийн дээрх Лхажан Риможан хэмээх балгадад, эцэг Жансар Гойва хэмээхийн хөвгүүн болон гал луу жилд хувилав. Жаюлба-ийн буяны садан Хамба Лүнба-ийн өлмийд шүтэж, увадини Дагбабум-аас тойн болсон бөлгөө. Нэр нь Дагбашоннү балсан хэмээн нэрийдэв. Тэндээс их увадини Дэва дагуулж, тэр цагт увадини Дагбабум бээр Бодоба Ринчэнсал-ын биндэрьяа аяга хийгээд ринбүүчи Хамба Лүнба-ийн ёга суумал бие хагацалгүй авч явдаг нэгэн буй түүнийг өршөөв. 19 настайд Ягдэ-ийн Ванбо хэмээхэд их увадини Дэва бээр увадини болон, багш Түгжбалсан үйлийн багш, Чойндонбалсан нууцын багш болж, модон гахай жилийн зуны дунд сард сүсэгтний арван зургаан аяга тахимлагийн дунд аяга тахимлаг болж, шагшаабадыг нүдний цэцгий мэт сахисан болой. Тэндээс их увадиниас барамид хийгээд «Чаръяа аватара»-ийн номлолыг сонсов. Бас «их хөлгөний оюун судлахуй бясалгалын хөтөлбөр», Жирганба-ийн «Их нигүүлсэгч», «Донёд Шагба-ийн зүйл», «Хурц манзушир», «Гагц баатрын цагаан бүтээл», «Бизъяа базар бидарана», Оточ тэргүүтний олон явдлын номын зүйл, хөх цагаан Азали, гурван зүйл зорилго тэргүүтэн хийгээд Топү-ийн багш Гашиба Шонзэй-аас «Авидарма хотлоос хураасан», «шалгадаг», «Тийн магадалсан»-ыг сайтар сонсов. Мэргэн Ёндонбум-аас Винай, «судар үндэс», «Авидармын сан»-г сонсов. Ягдэ хэлмэрч Содномсэнгээс Загарсамбар хийгээд «Улаан Ямандаг» тэргүүтний олон зарлиг эш хийгээд Ронба Шэйравсэнгээс Галазагда хийгээд Ямандаг тэргүүтэн Ра лозавагийн ёсны олон номын зүйл, үзүүлэгч Гунгаажалбуу-аас «Зургаан барилдлагын зүйл», лам Дүвчог-оос ч нууц тарнийн олон зүйлийг сонсож ихэд сонсохын чанадад хүрсэн болой. 

	Нэгэн удаа сарыг гараг барихын цагт мэсийн барилдлагыг үйлдсэнээр цэцэг ургав. Өчүүхний цагт зүүд болсон айлдлын үзэгдэлд, гэтэлгэгч манзуширын амнаас “Намайг урин залж юу дурлах болой” хэмээн зарлиг болсонд “Тэр илдийг өршөөх хэрэгтэй” хэмээн айлдсанаар Ригби Арилдийг өгөв. “Чи энэ очрыг ав” хэмээн зарлиг болж, дөрвөн хурууны төдий нэгэн алтан очрыг өршөөсөн нь илт мэт болсон бөлгөө. Үг утгын дияан, шинжлэл хэтэрхий болон сэтгэлд төрсөн болой. Тэндээс 38 нас насалсан модон морин жилд хурлын увадини болж винай, Судрын үндсэн, авидарма хотлоос хураасан, шалгадгийн хураангуй, барамид тэргүүтэн голын олон номлол хийгээд их хөлгөний оюун судлах тэргүүтэн увдисаар хувь лугаа төгссөн нугуудыг даган барьсан бөлгөө. 

	Лам их богд тэргүүтэн Сажавагийн уг үндэс хийгээд Бүдон ринбүүчи, Жансэм Содномдагба тэргүүтэн олон мэргэн тойны багш болоод, амьтныг туслахын үйл сэтгэшгүйн агаараас, Нянмава мэтийн хуучны хийдийн Вэлүн хэмээхүйд суух цагт 59 насандаа модон туулай жилд Ашуувани сарын 15-нд сар гаригаас тонилсон лугаа цаг сацууд амгаланд нөгчихийн ёсыг үзүүлсэн болой. Тэр цагт хүүрт солонго багана мэт хандах хийгээд цэцгийн их хур буув. Тэндээс Цандуй Гормо-ийн өглөгийн эзэн бээр “хүүрийг Цандуй-д залах хэрэгтэй” хэмээн өгүүлснээр, маш айлдлын эрхт Бүдон ринбүүчи эхлэн гарша дээл өмссөн 200 илүү аяга тахимлаг хүж шүхэр хийгээд дуаз хөг тэргүүтэн олон тахил хийгээд төрөлхтөн чуулганы их чуулганаар угтан үйлдэж, Цандуйн балгад лугаа ойрхон хүүр хайлахын цагт цэцгийн их хур буугаад олон шарил гарав. хойд цагт хүүрийн сац хийгээд хүүрийн үнс оршсоны өчүүхэн байшинд ч шарил сэндэр гарсан бөлгөө. Гайхамшиг сэтгэшгүй болов. 

	Их увадини бодисадва Содномдагба: 

	Усан тахиа жилд Немо-пүнсүм-д хувилав. Өвөг эцгийн зүүдэнд цэцэг хийгээд үр хотол төгссөнөөр чимсэн нэгэн их ургаа модонд олон ургаа модоор хүрээлэх нэгэн болсон тул “Ба бүрний энэ хөвгүүнд гэр авбаас хүн эд мал гурав цуглах нэгэн болмуу. Дээдийн номыг үйлдвээс хувраг шавь нар хязгаарлашгүй дэлгэрэх нэгэн болмуу” хэмээжээ. Ялгуусан нялх цагаас гарт юу буйг бусдад өгөх лүгээ туслахын сэтгэл хийгээд их нигүүлсэхүйт, тоглож наадахдаа ч номын явдлыг үйлдэгч нэгэн буй. 

	18 настайд увадини Гончогжав хийгээд багш Шоннүдар хэмээхээс тойн болов. 19 насандаа төмөр туулай жилд их увадини Дэвабал хийгээд үйлийн багш Гашиба Дагбашоннү хийгээд нууцын багш Шоннүдар бээр зохиож, аяга тахимлаг болов. Ямар мэт ам авсны суртлуудаас эс давсан болой. 

	Тэндээс сонсох судлахыг ямар мэт зохиосон ёс нь увадини багш хоёулаас «Илт онолын чимэг» тайлбар лугаа сэлтэс хийгээд винайн судар, винайн тайлбарын номлолын гол лугаа сэлтэст сайтар судалсан, бас «Авидарма хотлоос хураасан», «Чаръяа аватара», гадаад дотоод нууц тарнийн бүтээлийн зүйл хийгээд увдисыг олонтоо сонсов. Их увадиниас их Жэргонба-аас үндэслэсэн «Мөрийн зэрэг», «Оюун судлах долоон утгат», «Жовуу-ийн гол үзэл өчүүхэн үнэн», «Гол үзлийн увдис», «Дар эх дөрвөн мандалт», «Цагаан дар эхийн бүтээлийн арга», «Азали-ийн гурван зорилгын зүйл», «Азали-ийн бүтээлийн их бичиг», «Гол үзлийн ёсноо сэтгэл үүсгэх» нугуудыг сонсов. Их увадини Гашиба-аас «Ялгуусны хөвгүүний мөрд орох», «Варива-ийн зуун бүтээлийн арга», «Отчийн зан гарын авлага сэлт», «Жовуу-ийн их түүх», «Мөрийн зэрэг», «Оюун судлах, «Азали-ийн бүтээлийн гурван зүйл бичиг», «Гурван зүйл зорилго», «Дөрвөн Шуна-аар хүрээлсэн Хаянхирваа», «Жана-ийн хутаг оршуулах», Лагсорба-аас үндэслэсэн «Их нигүүлсэгчийн бүтээлийн зүйл увдис лугаа сэлт», «Эрдэнийн есөн үр» тэргүүтэн Топү-ийн увдисын зүйл, «Зургаан барилдлагын хөтөлбөр», «Гол үзлийн гурван зүйл бясалгалын зэрэг», Ловонгийн «Судар хотлоос хураасан», «аху шүтээний залбирал», Жовуу-ийн «Мөрийн зул» өөрийн тайлбар лугаа сэлтийн зүйлийг олонтоо сонсож, язгуурын лам зарлигийн ачийг ихэд зохиов. 

	Багш Шоннү-зэй-ээс «Билиг барамидын эх хөвгүүн арван долоо», «Таван аймаг газар», «Топү-ийн зуун увдис» тэргүүтнийг сонсов. Багш Содном-иш-ээс «Дөрвөн аймаг эш», «Судрын язгуурын тайлбар», «Тодорхой үгт орогч», «Чимэг үзэгдэл үнэн гурав», «Суртал явдал хоёр», «Жовуу-ийн зуун номын гарлага», Шарваба-аас үндэслэсэн «Мөрийн зулын номлол», «Хөх бэүбүм» лүгээ Жодан Гүрва-ийн зохиосон түүний тайлбар, Чадгаба-ийн «Их таалал үзэл», Нартанба-ийн «Дээд мөр», «Жовуу-ийн тууж», «Дээд лам нарын үлгэр», «Сэтгэл төдийтний ёсны хүсэх орохын сэтгэл үүсгэх», «Гурван төрөлхтний хөтөлбөр», «Оюун судлах Тидхама-ийн хөтөлбөр», «Их гол үзлийн хөтөлбөр», «Оюун судлах долоон утгат», «Найман үгт», Хамба лүнба-ийн «Найман хувьт», «Нартанба-ийн ёсны хутаг оршуулах», «Арван зургаан батад агчийн бүтээлийн бичиг»-ийн дэлгэрэнгүй, «Зуун илт онол», «Ламын цагийн тахилыг бүтээхийн арга», «Туст цалмын арван зургаан хоосон чанар», «Өчүүхэн үндэсний тайлбар» Чим-ийн зохиосон тэргүүтнийг олонтоо сонсов. 

	Жаюлба Санжай Жово-оос, «Жаюлба-ийн ёсны хутаг оршуулахын» дэлгэрэнгүй хураангуй, «Найман мутарт дар эх», «Гурван тангаргийн таван бурхант», «Гурван бурхант», их увадини Шагжа Шоннү-аас «Жовуу-ийн зургаан мутарт», «Хаянхирваагийн үйлийн чуулган лугаа сэлт», 

	Лам Дагбашэйрав-аас, Жовуу-ийн ёсны «Загарсамбарын Нагбо-ийн зан», Жовуу-ийн зохиосон «Лүеиба-ийн тайлбар», Жэ Очирын усны авшиг, Жовуу-ийн ёсны «Махамаяа-ийн мандлын зан бүтээлийн арга гарын авлага сэлт»;

	Увадини Чойжибал-аас Нагцо-ийн «Үзүүлсний зэрэг», Жовуу-ийн «Цогт Занданг унших арга», лам Гунгаа Чүлтэм-ээс «Их нигүүлсэгчийн улаан хөтөлбөр», Жовуугаас үндэслэсэн «Туст цалам», «Варива-ийн туст цалам таван бурхны зүйл»-ийг сонслоо. Бас дээд лам Ариба Санжай-иш, лам Дарма шрибадра, Ван Лодойдамба, ловон Содшэ, увадини Түвагон, увадини Дагбабал, Ронбо Шэйравсэнгэ, Жамъянринжал, лам Дагнид чэнбу, Лачэн Гүнло, лам Хайвзүнба, лам Гунгаажалцан, лам Донёджалцан, Балдан лам Дамба, лам Гунгаасэнгэ, лам Гүнсодва, Дэү Лхайба-ийн их увадини Жогмочэ, ловон Ринчэнсамдүв тэргүүтэн гучаад багшийг шүтэж, судар тарнийн номлолын эш увдисыг олонтоо сонсов. 

	Сонссоны утгад бүтээлийг нэгэн үзүүртэйеэ зохиосны ёс: 

	Их увадини Дэвабал хийгээд их увадини Гашиба хоёуланд дээд бодь сэтгэлийг үүсгэж, цог төгөлдөр Адиша-ийн бясалгалын гол гурван төрөлхтний мөрийн зэрэг, бодь сэтгэлийг судлахын увдисуудыг бүрнээ өчиж бясалгаснаар, анхааран амссан лүгээ дулааны илчний бэлгэ хэтэрхий болсон сэтгэлд төрж, амгалан зовлон өндөр богино юун боловч их хөлгөний оюун судлахын дээр ямагт агуулснаар бодийн сэтгэлээс хэзээ ч эс алгассан болой. Бас барамидын ёсны зүйлийн хөтөлбөр, сансар нирвааны тэгш чанарын хөтөлбөр, шүтэн барилдахын хөтөлбөр нугуудыг сонсоод сэтгэлд бясалган авснаар, хамаг номыг туурвилын найман хязгаараас ангижирсан зүүд хийгээд илбэ хийгээд усны саран мэт сэтгэлд оруулан их гэгээн гэрлийн самадиас хэзээ ч хөдлөлгүйеэ суугаад, гүн төгсөхийн зэргийн самади ч хэтэрхий болсонд эрхийг олсон нэгэн мөн болой. 

	Товчилбоос энэ их богд нь гадаадын хамаг явдлыг дээд ном винайд голлуулж, угаал лүгээ ариун цэвэр, гурван номын хувцад, дэвсгэр, усны шүүр111, дулдуй, бадар аяга тэргүүтний буяныг судлахын хэрэгтэн яригтан лугаа ангижралгүйеэ гурван шүтээний гарын авлага, адаглаваас болох ус112 тэргүүтний гарын авлагыг нягтад зохиосон хутагт Убали лугаа адил мөн болой. Дотроо бодийн хоёр зүйл сэтгэл ба хоёр зэргийн самади сэлтийг бясалгалын голд зохиосноор, аяга тахимлаг Их очрыг баригч болон суусан мөн. Тэндээс 54 насандаа шороо барс жилд Чойлүнба-ийн хурлын увадинийн ширээнд өөд болж, 28 жил хүртэл хурлыг төгсөж, дөрвөн зүйл хураангуйн үүднээс амьтны тусыг хязгаарлашгүй үйлдсэн болой. 

	Хөвгүүн шавь нар ч цог төгөлдөр Сажа-ийн эзэн их лам Гүнло, лам Донёджалцан, Балдан лам, лам Гунгаа Лэгбижалцан, ялгуусны хөвгүүн Тогмэдсамбуубал, маш айлдлын эрхт Бүдон, Гүнчэн чэнбу тэргүүтэн мэргэн шидтэн сэтгэшгүй болоод, Энэтхэг Уйгар хийгээд Амдо-ийн эх адгийн хилэнцээр явагч хүмүүсийг элдэв аргыг зохиож буянд барилдуулсан, гэргийтнүүдийг өдрийн мацаг хийгээд увш тэргүүтэн шүтээнийг авхуулах тэргүүтэн товчилбоос нүүрийг үзсэн, номын барилдлагыг өчсөн, адистидалсан үүднээс амьтанд ямагт их тусыг зохиолоо. Түүний хүчээр хүмүүн хийгээд хүмүүн бус хамаг харийг ч эрхэнд хураагаад үйлсийг бүтээсэн мөн. 

	Намсрайн хөвгүүн ч сахих тэтгэж үйлсийг зохиосны олон тэмдэг бэлгэ болоод, Махгал эгч дүү ч байшингийн дээвэр цөмөрч их гэм болсон цагт нуруу хийгээд унины үзүүрээс өргөсөн түүх ч буй. Самъяа-д өөд болохын цагт их Увш бээр эргэн үйлдсэнийг энгийн хүн үзсэн. Жирон-д өөд болох цагт хатуу хижиг өвчин хийгээд зудаар хүмүүс зовлонт болсонд, ринбүүчи тэрээр хутагт Вади-д тахил өргөж залбирснаар, хамаг хижиг өвчин арилаад, тутаргын үйлийн үүд дэлбэрч, үр машид элбэг болсон тэргүүтэн олон үлгэр буй. 

	Бас нэг үе Додлүн Ламба хийдэд Чадагч усыг буцалгагчид мөргөл тахилыг өргөж, сайн үнэртэн найруулсан усыг бэлдэж, биеийг урьж, усны дотор суулгасны даруйд хамаг ус улайтгасан төмрийг усанд орхисон мэт ихэд буцалж, хэлбэр ч эрдэнэ давхарласан мэт дүрт болсноор, тэнд цугласан хамаг хүний сүсэг өөрийн эрхгүйеэ төрж, үзүүлэгч түүний бие хийгээд ринбүүчи хоёуланд адис өчигч багташгүй болов. Чадагчийн энэ биед угаалыг өчигч хүмүүн хэдий чинээ гарсан ч ус буцалсан гайхамшгийг ер эс сонсов. 

	— Би ч нэгэн хувхай хүн бөлгөө. Чиний гэгээнд золгосон даруйд сүсэг өөрийн эрхгүйеэ төрөх нэгэн болов хэмээн Ламба хийдийн Жана өчсөнд, 

	— Та зарлиг увдисын нэгэн сайн буяны садан тул, цог төгөлдөр Адиша-аас үндэслэсэн эрхэн номыг номлоё хэмээн зарлиг болж, их хөлгөний оюун судлахын гүн нэгэн увдисыг өршөөсөн болой. 

	Тэндээс 70 насалсан цагт бие өчүүхэн тэнхээрч гарын хамаг бодсыг бурсан хувраг хийгээд гурван эрдэнийн тахилд өгснөөр, бие ч сайтар илаарь болж амгаланаа суух цагтаа хамаг буяны садан Содномсамбууд орон ширээг өгч “Сэтгэлийн үйл өчүүхэн болов. Эдүгээгээс хойшид хэзээ үхэвч хялбар болой. Миний хамаг санаа бүтэх” хэмээн зарлиг болов. Тэндээс өөрийн 73 насандаа гал тахиа жилд амарлисанд нөгчив. 

	Түүний шавь ялгуусны хөвгүүн Тогмэдсамбуубал хэмээн алдаршсан их богд нь Цогт Сажа-аас өмнө өрнөд гурав хагас бээрийн хэртэй орших орон Пүлжин Брагжэ хэмээхэд эцэг Гончогбал хийгээд эх Вүмдонгийн хөвгүүн болон модон хонин жилд Додын Раг-т төрөв. Нэрийг Гончогсамбуу хэмээн нэрийдэв. Гурван настайд эх нь, таван настайд эцэг нь нөгчив. “Эхийн эх Чойнид таван наснаас есөн нас хүртэл тэжээсэн тул маш их ачтай” хэмээн зарлиг болов. Хэл мэдэх төдийн цагт эрхэн хийн хүрдээр модны нэгэн навч огторгуйд хийссэнийг айлдсанаар түүнд мутраар зааж “Нэгэн амьтныг огторгуйд аваачив” хэмээсэнд модны навч мөн хэмээснээр ойлгов. Бас бяцханы цагт суух газар сэлтийн хурганы чихний бут хяруугаар цайсан нэгэн байшинд хувцдаар хучиж байв гэдэг. Бас бясалгал үйлдэх болой хэмээж завилал засаж амгалан хоосны самадиар цагийн нөгчөөх болов хэмээн алдаршсан болой. 

	Есөн насандаа Самлин-д ирж, уншлага бичгийг сурснаар, ухааны орнуудыг үзсэний төдийхнөөр мэдэх болж, бүгдээр “Энэ нь энгийн биш болой” хэмээн өгүүлэх амуй. Тэндээс 12 насандаа лам Балбараар увадини хийгээд Ринчэнбалсан-аар багш зохиож тойн болж нэрийг Самбуубал гэж нэрийдэв. Тэр цагт огторгуйд хөг дуун хийгээд цэцгийн хур тэргүүтэн олон гайхамшигтай ёр болсон болой. 15 насандаа Бодон Э-ийн номын хуралд өөд болж, лам Гүнжалба-ийн өмнө «Авидарма хотлоос хураасан»-д шамдав. Тэр цагт манзын хуралд Жамъян Ронба Нямжалцан өгүүлрүүн,

	— Энэ бяцхан тойн лугаа сайн цогт оюун тодорхой нугуудад асуулт буй. Авхидармаас эд таваар үгүйн сэрэхийн зовлон хэмээн номлосон түүнд, эд таваар үгүйн сэрэх мөн бөгөөс зовлон бус. Үүнд хариу тавь хэмээсэнд, бусад бээр хариу эс болов. Түүнд “Шарваба дайныг дарсан зарим нэгэнд эд таваарын нисваанис үгүй боловч эртний үйлийн чадлаар зовлон болох” хэмээн номлосон буйг татаж, тэр ёсыг бүтээн үйлдэх хийгээд харшлахыг тэвчсэнээр бүгд гайхамшиг төрөв. Лам Намдава ийн өгүүлрүүн,

	— Энэ бодитой Тогмэд буй. Хоёрдугаар Тогмэд мөн хэмээх тул тахил дээш үйлд хэмээснээр, тахил дээш үйлдэж, 

	— Би хоёрдугаар Төрвөлгүй мөн хэмээн зарлиг болсноор тэндээс Бодон Тогмэд хэмээн нэр огоот алдаршсан буй. Бас барамид тэргүүтэн Майдарын номууд, суртал явдлын зүг нугууд, ухааны чуулган тэргүүтэн гол үзлийн голд мэргэшин судалж, Сажа-д ирж лам Шоннүжалбуу-ийн өмнө долоо найман судар лугаа сэлтэст мэргэшин судалснаар эрхлэн зохиожээ. “Цог төгөлдөр алдаршсаны тааллын утга онохуйяа бэрх болоод, зальхайн эрхээр ихэд эс шамдав. Гэвч миний оюун лугаа учирснаар мэдэгдэхүүнийг үг утгад хамт нэгэн зориг магтгасан болой” хэмээн номлов. Хойно зарлигаас ч “Ба бүрэн ч анхнаас хэтэрхий болсны (танжүр) тавих авахыг үйлдэх цагт ухаан хурц нэгэн буй” хэмээн зарлиг болов. 

	Тэндээс 23 насандаа Зан зүгийн хотол хурлын газарт ном булаалдаж, хамаг мэргэдийн сэтгэлийг булаасан. 30 насандаа увадини Жансэм Ринчэнгон, үйлийн багш лам Намхайсанжай, нууцын багш Дэва лам Гунгаажалцан, сүсэгтэн бурсан хувраг хотол төгссөн сэлтийн дунд номын хуралд аяга тахимлаг болж, ал шарыг баригчийн оройн чандмань мэт болов. 32 насандаа Жамъян Донёджалцан хийгээд Жансэм Ринчэнгон тэргүүтэн нугууд залбирснаар, Бодон Дар-ийн орон ширээг долоон жилд эзлэв. Цагийн номд «Билиг барамид», «шалгадаг», «Авидарма хотол хураасан», «Судрын аймгийн чимэг», «Үндсэн лам», «Чаръяа аватара» лугаа зургаан ботийг номлоод, бас ном хийгээд эд таваараар шашин амьтны тусыг агуу ихэд зохиож, номлол сонслыг зохиох цагт багш лүгээ хань нөхөр өдий төдий хуврагуудыг тэтгэхэд дурдсанаар, ялгуусан хөвгүүдийн гарын авлага номлон үйлдсүгэй хэмээн «Ялгуусны хөвгүүний гарын авлага»-ыг зохиов. Тэр цагт чилээрхэх болсонд, хуврагууд гэрээсийг өчсөнд, миний гэрээс «Ялгуусны хөвгүүний гарын авлага» хэмээн зарлиг болов. Номлох сонсохын цагт Бодонгийн номын ноёныг зохиомуй хэмээн өчсөнөөр, “Би бээр номын ноёныг эрж ирсүү” хэмээн Сажа-д ажирч, Бан Лодойдамба-д Бодонгийн номын ноён болмуу хэмээн өчсөнөөр Гүрү Тогмэдын үгийг сонслоо. Маргааш өөрөө одох хэрэгтэй хэмээжээ. 

	Тэндээс Э-д заларч бичгүүдийг Бан хэлмэрчид өргөж, Бодала уул лугаа адилын мөнгөн усны номын хоргод 43 насандаа ажирч бясалгал зохиов. Хорин жил хүртэл ямагт бясалгалд суусан болой. Тэндээс цамыг тайлж, бурсан хувраг хийгээд төрөлхтний их чуулганд их хөлгөний оюун судлах тэргүүтэн нийтийн номыг олонтоо номлов. Ялангуяа «Чаръяа аватара»-г номлоход цэцгийн хур бууснаар,

	— Ба бүрэнд энэ мэт болсон эрдэм нэг ч үгүй. Энэ гүн номын бэлгэ мөн хэмээн зарлиг болсонд, хамба Чойло хэмээх өгүүлрүүн,

	— Энэ номынх мөн бөгөөс би ч «Чаръяа аватара»-г өдий төдий дуустал номлосон бөлгөө. Цэцгийн хур ганц ч эс оров хэмээв. 

	Бан лозавагийн зарлигаас “Эн тэргүүн хотол мэдэгдэхүүнд мэргэшин үйлд. Завсарт мэргэдийн чуулганд сайтар номло. Адагт дууссаны утгад эрхээр бясалга. Гурван цагийн хотол ялгуусны тааллын гол болой хэмээн Сажа бандида бээр номлосон түүнийг Гүрү Тогмэд бээр үйлдсэн мөн болой” хэмээн зарлиг болсон мэт энэ их бодисадва нь судар үндэсний увдисуудыг сэтгэлд багтаан үйлдсэн буяны садан 40 лүгээ тэнцэх нөхрөөс ангижирсны хоёр зүйл ринбүүчийг шүтжээ. Мэдэгдэхүүн агуу их сонссон арван багшийн нэг мөн. 

	Арван насны цагт Жамъян Хондон-оос сэтгэл үүсгэв. Барамид шалгадаг хоёр, авидарма, тарнийн номыг ч олонтоо сонсов. Лам Гүнжалба-аас «Хотлоос хураасан», Майдарын ном тэргүүтнийг сонсов. Жамъян Нямжалцан-аас «Хэмжээ», «Тийн магадалсан», лам Шоннүжалбуу-аас «Долоон аймгийн тайлбар» лугаа сэлт, лам Дашгон-оос «Авидарма хотлоос хураасан», Багш Шагжжанчүв-аас «Барамид», шалгадаг төрөлхтөн Содномгомбо-оос «Найман мянгат»-ийн их тайлбар тэргүүтэн, Жамъян Нягжиг-ээс «Таван аймаг газар», «Хоёр түмэн үзэгдэл» тэргүүтэн, Бан хэлмэрчээс «Газрын аймаг», «Авидарма», «Чадагчийн тааллын чимэг», «Галазагда-ийн үндэсний тайлбар» тэргүүтэн олонтоо сонсов. Гүүш Ринчэнсэнгээс «Авидарма хотлоос хураасан»-ыг сонссон болой. 

	Маш их ачит арван багшийн нэг мөн. 

	5 насны цагт Самлинба-ийн уг үндэс Санжай Вон-оос Загарсамбарын Дилбү-ийн биеийн мандлын авшгийг сонсов. Ринбүүчи Балбар хийгээд увадини Ринчэнбалсан хоёроос суртал, лам Додэбал-аас бүтээлийн зүйлийг олонтоо сонсов. Нүрба Чойпаг Жалцан-аас ёгийн зүйл зарлиг эш увдис лугаа сэлт, Жансэм Ринчэнгон-оос Загарсамбар тэргүүтэн нууц тарнийн олон зүйл, «Зургаан үе сэтгэл үүсгэхүй Чадагч тааллын чимэг», «Хөлгөн хураасны гурван зүйл» тэргүүтэн, Махгал эгч дүү хийгээд Ачима-ийн балин авшиг тэргүүтэн Райва Ринчэнлинба-аас манзуширын арабазанади-г найруулан бясалгаснаар туст явдлын их билигт болов. Их увадини Чойжалбалсан-аас «Сэтгэлийн чанар алжаал амрах», «Топүба-ийн зуун увдисын зүйл» нугуудыг сонсов. Раба Балшэ-ээс «Махамудра-ийн хоосон аймаг», «Нароба-ийн зургаан ном» тэргүүтнийг сонсов. Хотлыг тэвчсэн Намхайдагба-аас «Загарсамбарын авшгийн хоёр үе», «Баатарын цадиг» тэргүүтнийг олонтоо сонсов. Энэ ламд илт айлдал буй бөлгөө. Нойрсох байшин номын хоргыг барихын цагт хөдөлмөрч нугуудад “хөгшин тойн сэтгэлээ үл бөхийх буюу үл үхэхийн санаат бөлгөө. Энэ байшинг хэн эдлэх эзлэхийг үл мэдмүй” хэмээн зарлиг болоод нэгэн өвөлд суугаад бодисадвад “Намайг үхэн үхтэл миний дэргэд суу. Үхвээс энэ байшинг ав” хэмээн зарлиг болсноор, байшинг бүтээгээд өөрөө нэгэн өвлөөс бус эс суусанд бид 30 жил хүртэл ганцаар эзлэн эдэлсэн буй хэмээн зарлиг болов. 

	Элдэв зүйл гүн номыг айлтгасан арван багш: Их лам Гүнло, Зимбий лам Ёндонжамц, түүний төрлийн хань лам Доржбал, Данагба Рине, Жамъян Донёджалцан их увадини Бү донба, Балдан лам дээд, Расаба лам Содномлхүндүв, лам Лувсанба, Живо Лайва Шэйравжалбуу. 

	Арилсан үзэгдлийг агуу их судалсан арван багш: Дишри Гунгаажалцан, лам Хайнзүн чэнбу, лам Содлоба, Шарваба Гүнсод, лам Шэйравжалцан, Данпүлүнба Түгжшэйрав, ловон Балчи, увадини Содномсэнгэ, лам Жалбуубал, лам Намхайсанжай болой. 

	Тэнцэхийн хань лугаа ангижирсан хоёр зүйл эрдэнэт багш: Их аху шүтээний хувилгаан бодисадва Содномдагба-аас хамаг Судрар үндэсний зүрхэн хамаг увдисын гол шим их хөлгөний оюуныг судлахыг өчихийн цагт хоёр бодь сэтгэл зуны мөрөн мэт арвижих болсноор, хамаг лам нарын оройн чандмань мэт болгон барьсан болой. Түүний нэрийг сонсвоос алгаа хамтатган нүднийхээ нулимсыг асгаруулж “Миний тэр ламын нигүүлсэхүй мэт бусдад үгүй” хэмээн зарлиг болов. Бас «Жовуу-ийн зуун номын гарлага», «Жаргалан зовлонг мөрт аваачих» тэргүүтэн номын зүйлүүдийг ч дашрамд сонсон зохиосон бөлгөө. 

	Очирдарийн мөн чанар ринбүүчи Шэрбумба-аас «зургаан гишүүт барилдлага»-ыг сонсоод цамыг чангад үйлдсэнээр, хамаг зүйлийг айлдагчийн хоосон чанарын самадийн олон үүдийг сэтгэлд төрүүлэн очрын биеийн ахуй ёсыг илт айлдсанаар, язгуурын гагцхүү лам болгон барьсан болой. Бас их хилэнцтэнийг хүчир аргаар бурхан болохын увдис «Дагинасын амны уур багсахын ном их нигүүлсэхүйн улаан хөтөлбөр», «Махамудра-ийн хамт нэгэн төрсний барилдлага», «Шүтэн барилдахын зүрхний хөтөлбөр», «Өлөн оршихын номын зүйл» нүгүүдийг сонссон болой. Товчилбоос тэдгээр дээд багшаас Төвөдөд орчуулагдсан авшгийн зарлиг, номлохын зарлиг увдисын зүйлийн олонхоос эс сонссон нь үгүй болоод эс айлдсан нь ч үгүй болой. 

	Завсарт мэргэдийн чуулганд номлосны ёс: 

	34-42 нас хүртэл номлол сонслыг зохиосноор, Ючүва ловон Гүнрин тэргүүтэн олон ботийг айлдсан олон буяны садан хийгээд, ном булаалдахын олон багш болоод, номлох тэмцэх туурвихын үйлээр нөгчөөжээ. 38 насалсан цагт «Судрын аймгийн чимэг»-т тайлбар зохиож маш сайн нэгэн болсон амуй хэмээн зарлиг болов. Тэндээс «Үндсэн лам»-ын тайлбар хийгээд «Чаръяа аватара»-ийн тайлбар хоёр, «Барамид», «Авидарма хотлоос хураасан» хоёрт зүүлт тайлбар, «Оюун судлах», «Шүтэн барилдахын зүрхний хөтөлбөр» тэргүүтний гүн ном хэсэг бусаг ч нэгэн боть буй болой. 

	Адагт дассан утгад нэгэн үзүүртэйеэ бүтээсэн ёс: 

	43-63 хүртэл орчин тойрон бясалгалд суусан бөлгөө. Хэн лүгээ ч учралгүйеэ хоёр зүйл бодь сэтгэл хийгээд хоёр зэргийн ёгаар цагийг нөгчөөв. Бан хэлмэрчийн амнаас “Чамд над мэтийн зуун лам буй боловч, надад чам мэтийн шавь өөр үгүй” хэмээсэн. Бас “хөгшин хүн хэзээ үхэхийн дээр гүрү Тогмэд нэгэн болбоос баясах бөлгөө. Би хамаг зүгт хэсэж, тэр нэгэн газарт суух тэрээр сэтгэл хүслийн дээр буув уу” хэмээв гэдэг. Хамгийг айлдагч Нямжалцангийн зарлигаас “Надад эцгийн үлэмж нэгэн хөвгүүн буй болой” хэмээсэн. Лам Ринева ч энэ ламын нэрийг сонсоод алгаа хамтатган нүдний нулимсыг гаргаж “хамаг лам бээр магтаад хүндлэн зохиодог бөлгөө. Бодийн сэтгэл төгссөн тул бусдын өргөсөн нэгэн тайга нохой байсан нь янгир ямаатай наадалцах ба маань тоолсон гуйланчид уурсахыг больсон буй. Нэгэн чоно буй боловч амьтанд үл хөнөөх болоод хойно мах өгөвч үл идэх болов. Нэгэн галуу байсан нь бодисадваг эргэл үйлдэхийн цагт хамт эргэн үйлдээд, суух цагт ч суух болов. Нэгэн удаа цэрэг ирэх хэрэгтэй болсонд, ойр оршигч бусад эс чадаад, тэр галуу үгүй болгов хэмээн зарлиг болов. 

	Ева-д бөөсний өвчин болсон цагт, лам өөрт бөөсний өвчнийг авсан зэрэг бусдын өвчин зовлонг бодитой авсны үлгэр ч олон буй. Хурлын ном номлох цагт бусдын зовлонд эс тэсэж уйлахын цагт номыг сонсох хамаг шавь нар ч шогшин уйлдаг буй. Түүнд нэгэн бэлгэ чанарч өгүүлрүүн “Увадини Бү донба-ийн номыг номлохын дээр агдганатал инээн сайхан баясгалантай буй. Үүний номыг номлоход амраг хүн үхсэн мэт уйлах шогших болдог их зовлонтой” хэмээв. 

	Нигүүлсэхүйгээр эрүүтнийг аврах хийгээд аюулаар шаналагсдыг тонилгон зохиосон үлгэр ч олон амуй. Нэгэн удаа бясалгалыг хичээн зохиож, их увадини Ринчэнд золгохоор ажирснаар,

	— Чиний ирсэн сайн хэмээн зарлиг болж ихэд баясав. 

	— Орохын сэтгэл үүсгэх үүнийг лам Ринева-аас олсон бөлгөө. Гэгээнээс нэгнийг олсугай хэмээх санаагаар биеэр чадах бөгөөс сэтгэлд хайрлахыг өчмүү хэмээн өчсөнөөр машид баярлан, 

	— Эдүгээ өөрөө тахилыг бэлтгэгтүн хэмээн зарлиг болж занг зохиов. Ормуй за айлдан соёрх хэмээх учирт газар ихэд хөдлөв. Тэнгэрийн цэцгийн хур буун, хүжсийн үнэр анхилан, хөг дуун дуурсан таван зүйл солонгын лавир татах болов. Занг дуусгасны сүүлд, их увадини бодисадвагийн амнаас “Эзлэгчийн гарт өгөв зэ. Эдүгээ ч хөгшин тойн энэ өдөр үхэвч гэмшихгүй болой” хэмээн зарлиг болж, ор болгон эрхийг өгөв. Тэндээс үүр удалгүйеэ нөгчсөн болой. хойд цагт их увадини Жанчүвзэмо бээр эхлэн нэгэн буяны саданд сэтгэл үүсгэхийг өршөөхийн цагт,

	— Бидэнд их увадини тэрээр номыг эзлэгчийн гарт өгсөн хэмээн зарлиг болж ихэд баярласан амуй. Ба бүрэнд эзлэхийн эрх юу буй. Гэвч үйлдсэнээр ах дүү гурав тэргүүтний цагт ч энэ номд хамаатай зарлиг мөн болой. хойд цагт ч үүнийг өгөх хүн цөөхөн амуй. Биднээс Үй Зан-д энэ номыг өгсөн олон үгүй. Сэтгэлд төрсөн ч олон буй. Эдүгээ энэ номын зарлигийг агууд тавьсан мөн тул ба бүрэн буяны садан өгөн чадах бүгдээр өгөгтүн хэмээн зарлиг болов. Их увадини Жанчүвзэмо-ийн амнаас “ би бээр зарим үед цорж Зонхаба-г хоншим бодисадвад үзсэн буй” хэмээв. 

	Бүтээлийн эцэст хүрч бусдын тусыг зохиосны ёс: 

	63-67 нас хүртэл намрын гурван 3 сард бясалгалыг тайлж ном номлоод, хязгаарлашгүй амьтны тусыг зохиосон болой. 

	Их хөвгүүдийн ямар мэт болсон ёс: 

	Жамъян Донёджалцан, Гүүш Гунгаа-лэгбижалцан, цорж Балданлам тэргүүтэн цогт Сажа-ийн уг үндэс нүгүүд, их увадини Жанчүвзэмо, хайнзүн Гончогжалцан, жэвзүн Рэндаава, догон Баллэ, Жамаба Ёндон-од, Нянбова лам Балрин, Шанба Гүнчэн, лам Чүлтэмбал, Жамъянринжал, Цалмин ринбүүчи Содномсамбуу тэргүүтэн мэргэд сэтгэшгүй болсон болой. 

	67-ны үхэр жилд Дасичэнбу бээр залсан тул цагаан сарын шинийн 16-нд Бодонгоос мордож, Балдин, Чүмиг, Шалү тэргүүтэнд номын өглөгийг үйлдэж, Ринбон хүртэл Банчин Бүдон лугаа ханилж ирэв. Дасичэнбу бээр Шүпрог Лхайхан-аас угтав. Нэдон, Таврүг Зетан, Тэл тэргүүтэнд номын хурыг буулгав. Бас Самъяа, Гүнтан, Сандэсүлжор, Лхас тэргүүтэнд хар хувраг бүгдэд алинд алин зохистой номын хүрдийг эргүүлснээр, Лхас-т цэцгийн хур орох тэргүүтэн гайхамшгийн ёр олон болов. Тэндээс Дасичэнбу тэргүүтэн бээр Үй-д суу хэмээн өчивч бололгүй Зан-ийн зүгт ажрав. Үй Зан хоёулыг ном, эд таваар, аюулгүйн өглөгөөр хангав. Бичин жилийн арван сарын шинийн 11-нд Үлчү Чойзон-д өөд болов хэмээн алдаршив. 

	Товчилбоос их садва түүний үйлс нь сэтгэшгүй бөлгөө. Бодь сэтгэлийг судалсанд үзвээс үүсгэл төгсгөл анхааран авахуй төрсөн. Ядам бурхны нүүрийг үзсэн, номлох сонсох зохиож шавь нарыг их багш болгосон. Бясалгалын тоо, мөргөл эргэл үйлдсэний тоо, маани хийгээд дар эх тэргүүтний тоо гүйцсэн. Тойн болж аяга тахимлаг хийгээд гэцлийг бүтээсэн. Дээд бодид сэтгэл үүсгэсний шавь нарын чуулган хослон орохын онол төрсний шавь нарт үзвээс, бүхэл насанд ямагт тэтгэгдсэн мэт нэгэн болой. Тэндээс тахиа жилийн II сараас чилэхийн ёсыг үзүүлснээр, гүрэм залбирлыг үргэлжид бүтээгээд, ялангуяа хөвгүүний ахмад их хэлмэрч Жанзэй бээр суух дэвсгэрийг өргөн залбирсны хүчинд шүтэж, гурван дөрвөн сар хүртэл чилээ илаарь болж, долоон сараас чилээ урвахын ёсыг үзүүлсэнд, 

	— Эдүгээ насыг адистидлахуй айлтгамуу хэмээн өчсөнөөр, 

	— Үхэвч бусдын тус өчүүхэн үл болох буй хэмээв. 

	— Ба бүрэн номхотгогдуунд итгэл үгүй болохын тул яавч суу хэмээн өчсөнөөр, 

	— Та нарыг хаанаас сул орхих. Надаас хагацахуйд гаслах хэрэггүй. Үргэлжид залбирагтун. Би буй лугаа адил амуй за хэмээв. 

	Бас нэгэн удаа 

	— Хачэ-ийн бандида Шагжа-шри багш шавьд өргөл хийгээд сайн хүндлэлийг бүтээсэн буй хэмээн зарлиг болсонд, 

	— Банчин хаа суугаа буй хэмээн өчсөнд, 

	— Итгэл Майдарын дэргэд суусан буй хэмээв. 

	— Энэ зүүд чамд нэгэн их сайн буй. Өнөө маргааш энэ өвчнөөр егүүдэж сэлбэрэв. Эс хаагдсан энэ үзэгдэл их гайхамшиг хэмээн зарлиг болов. Тэндээс X сарын шинийн 8-ны өглөө Баллэ багшид 

	— Би дээш босмуй хэмээж алгаа хамтатгаж өнөд хайлав. Олон сайн зарлиг болсны үг учрыг эс оносон тул өглөө өчсөнөөр,

	— Би түшиж хэвтсэний өмнө Гэтэлгэгч эх ажирсан тул, Гэтэлгэгч эхийн өмнө хэвтэх минь зохисгүй. өндийж босоод залбирах хэрэгтэй хэмээн санаж тэр мэт үйлдэв хэмээсэнд, 

	— Егүзэр эх буюу дар эх буюу хэмээн өчсөнд, 

	— Дар эх хэмээн гурвантаа зарлиг болов. 

	— Тэнд Гэтэлгэгч эх зарлиг болсон буюу хэмээн өчсөнөөр, 

	— Тэр мэт бус. Бидний бодитоор үйлдээгүй олон үнэрхэхүйг хүргэв хэмээв. Чилээний нэгэн хөтөч бээр

	— Хэрвээ зовлонгийн дээр өөд болбоос, бясалгалын тодотгол хэрэгтэй буюу хэмээн өчсөнөөр, 

	— Үхэвч зовлон дээр хүрэх бус. Ийм ямагт болохын нэгэн бэлтгэлийг урьдаас дууслаа. Нас ч 75 хүрч амуй. Нас ч ахар бус. Бясалгалыг тайлж, олон хүн чуулсанд номыг үзүүлэхийн цацрал ч бусын тул, өвдөхийн цаг урьд хожид болов. Ийм нэгнийг эс бүтээв хэмээх зүйл сэтгэлд үлдсэнгүй. Энэ багш амьтны тус болбоос баясдаг бөлгөө. Амьтны тус ч өчүүхэн үл болов. Өвчний шалтгаанаар зүүд сэргэв. Үлэмж хоёр бодь сэтгэл арвидсан энэ мэтийн агаарт үхсэн тэр нь егүүтгэл хэмээгч мөн хэмээн зарлиг болов. 

	Тэнд хоёр сар хагас суув. Багш Ёндон-од чилээний хөтчийг ээлжлэн суухад,

	— Нэгэн шөнө эс арилсан үйл үзэгдэл бүгд хаагдаж, тийн арилсан орнууд үзэсгэлэн болоод сэтгэлд зохистой тунгалаг болоод төрвөлгүй хийсэн үелзэгч, хөөрвөөс дарах тэргүүтэн гэгээн гэрлийн үзэгдэл үлшгүй нэгэн болов. Эдүгээ хурдан явах байнам хэмээв. 

	— Аль оронд төрөл авах вэ? хэмээн өчсөнөөр, 

	— Амьтанд тустай бөгөөс тамд ч одохыг дурламуй. Тус үгүй бөгөөс арилсан оронд ч үл дурламуй хэмээв. Эдүгээ хөдлөлгүй суусан үүнийг засаж залалгүй, чичрэн доргиолгүй, яаран адгалгүй агуулагтун хэмээн зарлиг болж, нас сүүдэр нь 75 хүрсний шороо тахиа жилийн X сарын 20-ны үдшийн хувьд номын хоргоны дээврийн хөвөөнд нар шингэхүй лүгээ сацуу солонго гэрэл цэцгийн хур тэргүүтэн гайхамшиг олон ёр лугаа сэлт гаслангаас нөгчсөн болой. Тэр цагт хамаг хүн гаслангаар энэлснийг юун өгүүлэх. Эм чих113 хийгээд тайга нохой тэргүүтэн адгуус ч ихэд гаслав. Чилэхийн цагт нойрсох байшингийн дотор гадуур ч эс эргээд, нөгчихийн өдрөөс нойрсох байшинд эргэлийг олонтоо үйлдэж, тэр эм чих нойрсох байшингийн дор егүүтгэл хийсний ёсоор үхэв хэмээмүй. Тэр тайга нохой ч тэндээс өнө бололгүй үхсэн болой. Хүүрийг долоон хоног суулгаж залбирч 8-р өдөр галд хайлснаар, шарил тунгалаг болоод гилгэрсэн өнгөтэй хийгээд Загарсамбар хийгээд Хонсим бодьсун хийгээд дар эх тэргүүтний шүтээн ч олон гарав. Лам Балева-д соёрхсон шүднээс нар сарны дүрсээр чимсэн нар зөв эргэсэн лавай ч гарав. Махасадва түүнийг нөгчсөний дээр их увадини Жанчүвзэмо бээр бат оршлыг өргөсөнд авалгүй, Махасадва өөрийн дэвсгэрийн дээр бас дэвсгэр давхарлаж Ханчэнба-г суулгав. Бодитой эс зарлиг боловч, үнэмлэхээр ялгуусны ор болгон эрхийг өгсөн тул тааллын буян хийгээд шүтээн босгосон ч агуу ихэд үйлдэв. Ламын зохиол хуулиудыг доройтуулалгүй арвитган дэлгэрүүлэв. Догон Баллэ мөн ялгуугсдын хөвгүүний хөтөлбөр үсэгт язгуурлан үйлдэж, урьд хойд номлосон зарлиг зөвшөөлөөр чимсэн « оюун судлахын цээжилсэн бичиг» ихийг үйлдээд, Бодоба-ийн «Үлгэрийн ном эрдэнэ цогцолсны нэмэлт үлгэр түүх эрдэнийн эрих»-ийг ч зохиогоод, шавь нарын чуулганд ч арвижуулав. 

	 

	Жамаба Жэр Ёндон-од: 

	Ертөнцийн үйлийг тэвчсэн даяанч махасадва-ийн сэтгэлийг барьсан нэгэн бөлгөө. Түүнд бие нөгчихийн өмнө ламдаа ч эргэцэн үйлдэлгүйеэ нэгэн үзүүрээр бүтээл үйлдэх нэгнийг эгээрэх мөн бөгөөс нэгэн газарт сууж ч чадахгүй бөлгөө. “Оюун номд одохуй нэгэн буйн тул даган баясмуй. Чиний эдүгээхийн энэ мэт ёсыг үйлдэх бөгөөс, урьдаас өгүүлсний ёсоор чамд дайсан ураг олон байвч, дайсны хор үл болохын зэмийг би үүрч болох. Эдүгээ ч садны балинг санагтун. Дияаны эцэст хүрсэн нэгэн зохиол өчмүү” хэмээж алгаа хамтатгаснаар бие чичрэх мэт болоод, нулимс эрхгүй алдав. Түүнчлэн өчсөн бөгөөд дэргэд дахин ч “Ба бүрнийг бурхан болон болтол нигүүлсэхүйгээр даган баригтун” хэмээн өчсөн тул “Тийм мөн амуй за” хэмээж тэргүүнээ өмнө бөхийсөн амуу. 

	Энэ Жэр хийдийн мэргэн дөлгөөн Жамаба хэмээн алдаршсан Дагбажалцангийн нөхөр мөн. Шавь нар ч: Шанба Гүнчэн, их увадини Дүва-шэйрав, дүвчэн Содлоба, мэргэн Дарсан, Пагчог Содномбал тэргүүтэн болой. Бас ялгуусан хөвгүүнээс оюун судлахуй үндэслэсэн нэгэн ёсонд, Ялгуусан хөвгүүн, Жэр Ёндон-од, Пагчогба, Годпрүг цорж, Жана ринбүүчи Лодойжалцан хүртэл үндэслэсэн болой. Бас нэг ёсонд Ялгуусны хөвгүүн, Ягдэ Банчин, Ханчэн Санлова, Ханчэн Ёнринба, ринбүүчи Лодойжалцан болой. 

	Лам Балрива нь судар тарнисыг ихэд судлаад, махасадва-ийн ачаар бодь сэтгэлд нэгэн нотыг олсон буй амуй. Тэрээр нэгэн удаа Үй-д ажрах дээр мөргөж “Эс үхвээс дэргэд түргэн ирмүй” хэмээн өчсөнөөр, Загарсамбарын бясалгалын нэгэн хөрөг хийгээд нэгэн хувцдыг соёрхож “Ба бүрэн нэн өтөлсөн тул өнө үл суумуй. Мөнхүү харих цагт бид уулзах бэрх” хэмээсэнд “Сэтгэл цухалдан зарлиг болов хэмээн санахаас өөр зөн билгээр зарлиг болов гэж эс санав” хэмээв. Энэ лам нь махасадва-г нөгчсөний хойно ч Чойзонд ажрав. Мөн Жалсрай ринбүүчи-д залбиран, зүүдний ёр ялгамжит болсонд шүтэж, «Жалсрай ринбүүчи-ийн намтар бусдад туслахын гэрэл» хэмээх нэгэн дэлгэрэнгүйг зохиожээ. 

	Махасадва-ийн их хөвгүүн, гурван орны лам Чүлтэмбал-ын их хөлгөний оюун судлахын үүднээс амьтны тусыг их гайхамшигт үйлдсэний хөвгүүний ахмад нь бодисадва Шоннүжалчог мөн бөгөөд, тэр махасадва нь Ладоджан-д хувилав. Эн тэргүүн их увадини Ягва-аас бэлгэ чанарыг олонтоо сонсоод, их хөлгөч Гүндава-аас нууц тарнийн зүйлийг сонсов. Түүнээс Үй-д өөд болж, Ярлүн-д махасадва Гүнсанва-аас дундад үзэл шалгадгийг сонсож мэргэнээ айлдав. Сайн сэтгэлтэйн тул их махасадва баясаад “Чи Жэ ринбүүчи лүгээ уулзваас сайн болох байнам” хэмээн Гандан-д илгээжээ. Жэ ринбүүчийн өлмийд шүтэж Бодь мөрийн зэргийг эрхлэн сонсож сэтгэлдээ анхааран авлаа. Түүнээс «Гэгээн зул»-ыг сонсъё хэмээн өчсөнөөр “Илт онохоос эхэлж үүсгэл төгсгөлийн хөтөлбөрийг урьд явуулах хэрэгтэй” хэмээн зэргэмжээр хөтөлж, цогт нууц хураангуйд мэргэшив. 

	Тэндээс их хөлгөч Жаюл-ээс ирж Лхас-т өөд болсонтой уулзсанд “Зан-д одвоос сайн” хэмээсэн тул явав. Тэндээс Жалсрайва-ийн шавь лам Чүлтэмбал-аас оюун судлахын увдисуудыг бясалган тэтгэв. 

	Түүний хойно Дүнчэн Норсонба бээр Их Майдарын хийдийг байгуулж түүний ширээнд залав. Хувраг хөвгүүд сургууль хурал чуулган олон болоод, олз хүндлэлийн үймээн хурал их болсон тул сэтгэл ихэд уйтгарлахуй төрж, Ганбүлэ-ийн аглагт дияанд гарав. Эрхлэн бүтээлийг сэтгэлдээ анхааран аваад, хурсан нөхдөд оюун судлахуй хийгээд мөрийн зэргийн увдисыг өгч боловсруулав. 

	Завсар үед Гончоглэгва ноён бээр Амрин-д залав. Амрингийн номын аймагт Топү-ийн их бурханд хүрэхийн төдий нэгэн их Майдарын биеийг босгов. Олон хайртай хөвгүүдийг тойн болгож, Майдарын хөвгүүд хэмээн нэрийдэж, Майдарын номуудыг сайтар сургаж, Жар-т ном булаалдахаар илгээжээ. Барамид шалгадаг хоёрт “Бэрх тайлбарын нийтийн их утгат»-ыг зохиосон ч Амринд дэлгэрэв. Жич бас Вүлэ-д сууж олон амьтныг боловсруулан зохиов. Түүнд шавь нарын чуулган олон боловч, Үй-н зүгт үйлсийг дэлгэрүүлэгч: Пагчэн Рива, цорж Дондүвбал, жэвзүн Содномбалсан нугууд болой. 

	Пагчэн Рива: 

	Зан Паг-ийн аймгийг байгуулж, нягнайд оршихыг голлон шүтсэн оюун судлахын үйлс ч үйлдэв. 

	Цорж Дондүвбал: 

	Оюун судлах хийгээд мөрийн зэргээр сэтгэлээ боловсруулаад, олон дээдсээс нууц тарнийн увдисыг ч авсан. Хойно Ярлүн-д Риво Чойлингийн хийдийг барив. Хуврагийн аймгийг байгуулж, судар тарнийн шашныг дэлгэрүүлэв. Нянгон тэргүүтэн хязгаарын олон амьтанд ч тус хүргэв. Аль зохист ахуйд сэтгэлээ баясган эдэлснээс, хурахын ноён Соддайва ах дүү нар бээр Чой-д залж хийдийг өргөж хүндлэл үйлдсэний агаараас хувь лугаа төгсөгсөд олонд мөрийн зэрэг хийгээд оюун судлахын увдисыг өгөөд, нууц тарнийн номыг ч олон номлоод шашинд агуу их туслав. Тэндээс мөн түүний шавь Монламдондүв бээр ламын орон ширээ урьд хойд хоёулыг эзэлж, зохиол хуулийг доройтуулалгүй тэтгэсээр буй. 

	Цорж Лодойбалсан:

	Махасадва-аас Ганбүлэ-д увдисыг олон сонсоод, цоржийн зарлиг эшээр хоёр түмэн бүлгийг цээжилснээр, Нитиба хэмээн алдаршив. Хойно Үй-д ирэн Гандан-д лам Банчэнба-д шүтэж нууц тарнийн сонсох судлах олныг үйлджээ. Дагзэ-д өөд болж Нансо хийгээд лам өглөгийн эзэд зарлигаар зөвлөж, Риво Дэчингийн хийд барьсан, хуврагийн аймгийг байгуулсан, шашин хийгээд амьтанд агуу их туслан үйлдсэн. Амгаланд нөгчсөний хойно цорж мөн түүний ачаар амьдрагч гавж Чойпэлжалцан орон ширээг эзлэв. Тарни бэлгэ чанар хоёулын зохиол хуулийг доройтуулалгүй тэтгэв. Эдүгээ Линмад-ийн ширээт Чог Лха Одсэр орон ширээний үүргийг авав. 

	Гэтэлгэгч Миёоба хэмээн алдаршсан Содномбалсан:

	Модон тахиа жил төрсөн. Зетан-д ирж Чэнбу цорж тэргүүтнийг шүтэж, аймаг савд мэргэнээ сурсан. Зетан-д номлол сонслыг ч үйлдэв. Нэгэн үед Брүг Запүр-т ирж даяанч цоржийн их хөвгүүн Айлдахуй нэртээс «Сэтгэлийн хөтөлбөр чандмань»-ийг сонсож, сэтгэлдээ анхааран авав. Тэндээс өнө үл удан Зетан-аас хийдийн хуврагтай Зан-д ном үйлдэхээр ирсэн. Банам Гавадон-оос хуврагуудаас салж Ганбүлэ-д ирээд махасадва-ийн өлмийд шүтэж мөрийн зэрэг хийгээд оюун судлахын увдисуудыг сонсож, бясалгалыг нэгэн үзүүрээр үйлдсэн тул бэлгэ тэмдэг их ч болов. Бодийн сэтгэлд засдаг үгүй магад мэдэхүй төрсөн, түүнд найман жил төдий сууж Үй-д ирээд Ерва-ийн бүтээлийн оронд ч нэгэн удаа бясалгалыг үйлдсэн. Түүнээс Ярлүн-ээс дамжиж Шамбо-ийн цаст хийгээд Нял-ийн Чог-т сууж бясалгал хийгээд амьтны тусыг тэтгэв. 

	Нэгэн удаа Зетан-д өөд болж, лам нарын таалал төгсгөхийн тулд гайхамшигт суварга хоёр адилхныг босгоод, алтан туг хийгээд хурын бүрхүүлийг ч хийв. Аймаг савыг баригч олонд их хөлгөний оюун судлахуйн номын номлож, увдисыг өгч сүжиглүүлэв. Эгэл төрөлхтөн олонд ч итгэл явуулах хийгээд мацаг барих тэргүүтэн алинд аль дурлах увдисаар хангаж, Ярлүнгийн дорнын Пүгон-ийн хувилгааны биеийн голд бүтээлийн орныг барьж, бясалгалд суусны мөн агаараас, тухайлан хэрэглэх шавь нарт «Оюун судлах», «Мөрийн зэргийн зүрх гурван утгат», «Сэтгэлийн хөтөлбөр» тэргүүтэн олон хөтөлбөр лүгээ «Суртал хураасан» тэргүүтний эшийг ч олон соёрхож, олон амьтныг боловсруулав. Модон луу жилийн II сарын шинийн 15-нд гайхамшигт ёр лугаа сэлтсээр амгаланаа нөгчив. Тэндээс их аху шүтээн Соддайва бээр Брүлгүлүн-г эзэлж, урьд мэт номын хуулийг доройтуулалгүй тэтгэв. Эдүгээ дээд төрөлхтөн номыг үйлдэгч Шагжа-од хэмээгч бээр мөрийн зэрэг хийгээд оюун судлахын номыг тухайлан хэрэглэгч төрөлхтөнд өгсөөр суух болой. 

	Гэтэлгэгч лам Рэндаава хэмээн сонсголон алдаршсан тэр нь Сажа лугаа ойрхон Рэндаа Хавсор-т багш Гар Сронзон-ийн орныг сахихын үндсэнд эцэг Дашжалцан хийгээд эх Ванчүгжэд хоёрын хөвгүүн болон шороо үхэр жилд хувилав. Эцэг эх хоёр нь багад нөгчсөн тул авга эгч Дашбум хэмээх тэжээжээ. Пагчэн Чойсан-аас итгэл явуулах, сэтгэл үүсгэх, мацаг барихын санваар, Хонсим бодисунгийн номын зүйл олныг өчсөн. 18 насандаа Сасан банчин-аас гэцлийн санваар авч, нэрийг Шоннү-лодой хэмээн нэрийдэв. 

	Тэндээс мэргэдийн эрхт Нябон Гунгаа, Эш ухааныг өгүүлэгч Ханчэн Санжайбал хоёрт шүтэж, шалгадгийн тайлбарт судалсан тул мэргэний алдар нь түгэв. Түүний хойно «Долоон аймаг судрын тайлбар» лугаа сэлтийг сураад, маш айлдахын эрхт Сажа бандида хийгээд Үюгба Ригби-сэнгэ-ийн сайн номлолуудыг ч үзсэнээр, Цог төгөлдөр Чойжидагбын гол ёсыг чанх үл буруудуулан сэтгэлдээ багтааж «Тийн тайлбар114» их бага хоёр дигга-г нийтийн утга115 сэлтийг ч зохиов. Түүнээс шастир «Илт онохын чимгийн» тайлбар сэлтэст сайтар судалсан тул, үүр удалгүй мэргэний хэтэрхий болсон болой. Бас төгс цогт дээд лам нараас ч барамидыг сонссон, ялангуяа «Нит нанва» хийгээд «Найман мянгат»-ын Брэмар-ийн их тайлбар дигга нугуудыг нягт үзсэнээр, Паг Сэн хоёрын таалал ямар мэтийг сэтгэлдээ багтааж, барамидын дигга хийгээд «Далан утгатын тийн номлол»-ыг ч зохиов. Тэндээс “хамаг номын эх авидармын аймаг савыг сонсмуй” хэмээн таалж, Их хэлмэрч Жанчүвзэмо-ийн өлмийд шүтэж, дээд доод Авидармыг олонтоо дуусан сонсоод, «Таван аймаг газар», «Хоёр зүйл санваар», «Брагарана найман аймаг тайлбар номлол»-ыг үзээд, мэргэдийн эрхт Бан хэлмэрчийн сайн номлолуудыг ч үзсэнээр, Төрвөлгүй ах дүүгийн таалал ямар мэтийг сэтгэлдээ багтааж, «Дээд доод Авидармын дигга утга хураасан» лугаа сэлтийг зохиов. 

	Тэндээс Ханчэн Доглодба Гунгаасамбуу-ийн дэргэд ирж, багш шавь хувраг лугаа сэлтийн дунд аяга тахимлаг болж, Ханчэнба-ийн гэгээнээс язгуурын судрыг нэг дуустал сонссоны тул, Ханчэнба-ийн амнаас “Винайд надаас ч мэргэн болох тул номыг эзэнд нь өргөсөн болой” хэмээгээд, «Судрын язгуурын тайлбар» хийгээд үйлсийн занг ч зохиож, хойшид зуны орон хийгээд сэлбэн арилгах хаах залгах гурвыг ч тасралгүй үйлдсэн болой. 

	Түүнээс “Зүрхний утгыг магадлан буулгамуй” хэмээн таалж цорж Жансэнба-ийн гэгээнээс «Гол ухааны чуулган», «Дөрвөн зуут», «Чаръя аватара» тэргүүтэн гол үзлийн зүйлүүдийг сонсож, гурван эрдэнэд залбираад бас бас шинжилснээр, эртний ерөөл хийгээд гурван эрдэнийн адистидад шүтэж, Нагаржуна эцэг хөвгүүдийн тааллыг чанх буруудуулалгүй сэтгэлдээ багтааж, «Язгуурт орох дөрөв гурав», «Цигсалын гол хувь»-д дигга-г зохиов. Тэндээс багш шавь бүгд номлох сонсох зохиохоор гол үзлийн хуулийг сайтар байгуулж, би бээр шашинд үйл үйлдсэн болой хэмээн зарлиг болов. 

	Түүний хойно “хөлгөнийг ч эрхэн очирт хөлгөнд ормуй” хэмээн таалж, их хэлмэрч Жанчүвзэмо-ийн өмнө нууц хураангуй Агшоби-ийн авшиг өчиж, нууцын нэр Агшоби очир хэмээн нэрийдэв. Их хэлмэрч Жамчогбалсан-ийн гэгээнээс үндэсний номлол, Цог төгөлдөр дээд ламын өмнө мөр үр увдис лугаа сэлт, их бага номын сахиус, Сасан Банчэнгийн гэгээнээс дэмчогийн авшиг, их хэлмэрч Жамчогба-аас Очир эрих, Зөөлөн Очир, Ертөнцийн эрхт, Сажавагийн Доржшоннү, «Таван зэргийг товчлон үйлдсэн», «Чаръяа аватара», мөрийн зул тэргүүтнийг сонсов. Сажава хийгээд Бүдон ринбүүчи тэргүүтний бичгүүдэд ч үнэхээр айлдаж, Цогт нууц хураангуйн үндэсний тайлбар зан лугаа сэлтийг сэтгэлдээ багтааж, язгуурын үндсэнд дигга, «илт онол», «Өөрөө орох», «Тахилын эрих», «Таван зэргийн хураангуй утга» тэргүүтнийг зохиолоо. Бас «үндсэн лам», «Нөхөрт өгчилгөсөн бичиг», «Эш хотлоос хураасан» нугуудад дигга-г ч зохиосон үзэгдэв. Ялгуусны хөвгүүн Тогмэдсамбуубалын өмнө хүсэхүй орохуй хоёр бодь сэтгэлийг үүсгэсэн, оюун судлахуй тэргүүтний номын зүйлийг олон өчсөн болой. 

	Тэр мэт богд тэрээр багшийг хэдий чинээ шүтсэн нь: 

	Хамаг төрөлхтний оройн чимэг Цорж Соджал, Ялгуусны хөвгүүн Тогмэдсамбуубал, Мади Банчин, Банчин Жанзэ, мэргэдийн эрхт Нябан Гунгаа тэргүүтэн зарлигийн ачит арван хоёр ламыг өнө үүр хичээж бишрэнгүйгээр оройгоор шүтсэн хэмээн зарлиг болжээ. 

	Товчилбоос энэ их богд нь олон буяны саданд шүтэж, судар тарни хоцролгүйн үг утгад мэргэшиж, хувь төгссөн нүгүүдэд номын хүрдийг ч агуу ихэд эргүүлж, бурхны шашин эрдэнийг барин тэтгэн арвитгажээ. Тэндээс тэвчигч дияаны хүрдээр цагийг нөгчөөхийг таалж, Цагаан Ганбүлэ-ийн Яйгүл Юлүндоржийн оронд таван жил хүртэл бүтээлийг нэгэн үзүүрээр үйлдсэн тул хослон орохуй махамудра-ийн дээд шидийг олсон болой. 

	(«Ханчэн Лайжидоржид богд Зонхаба-ийн өчсөн эш лүндэн»-ээс: цорж Лувсандагба бээр

	Над лугаа гэтэлгэгч ламд эртний төрлүүдэд барилдлага бий юу? Үгүй юу? хэмээн өчсөнөөр, 

	— Энэ төрлийн дээдэд Хачэ-д гэтэлгэгч богд бээр бандида Донёддорж болсон цагт, чи бандида Манибадра болж уулзав. Гурван аймаг савд суралцаж үндсэнийг ч өдий төдий сонссон, авшиг ч өчсөн буй. Үүнээс долоон төрлийн дээр Гэтэлгэгч нь нэгэн арш болж, чи бярманы хөвгүүн Бат бишрэлт болов. Эрдэм лүгээ төгсөөд, цааш кръя-ийн номын зүйлийг олон өчсөн, чамаас ч ёгийн номын зүйл өдий төдий өчсөн буй. Үүнээс дээш гурван төрөлд Энэтхэгийн Ганга Бада хэмээхэд Гэтэлгэгч нь хан язгуурт хувилж аймаг савын хийдийн ноён болсон цагт чи бээр Нагаража хэмээгч болов. Нагаржуна-ийн хувилгаан мөн хэмээдэг гэцэл Шивасамбуу-аас Нагаржуна-ийн номын зүйл олныг өчив. Чамд номын зүйл тэр нугуудыг гэтэлгэгч бээр өчсөн, чи бээр авидармын номын зүйлүүдийг цааш өчив. Багш бээр зүүдэнд гэтэлгэгчийн нүүрийг үзэвч магад мэдэл дадах эс болсон хэмээв. 

	Тэндээс Лхас Раадэн тэргүүтэн эх адагт өөд болж, амьтны тусыг агуу их үйлдээд, ялангуяа Намзи-ийн дээр шашин эрдэнэд булингарын хирээс хагацуулж зан үйлэнд тавив. Усан луу жил Лонзэбал-ийн аглаг оронд 150 хуврагт номын хүрдийг агуу их эргүүлсэн цагт гаслангаас нөгчихийг айлдаж “Алин цагт төрөхгүй чанарт болоод оюун ч төрөхүйгээс хагацсан хэмээсний учирт оронтон бээр хураасан сансар нирвааны хамаг ном төрөхгүй” хэмээн үзүүлж, мөн өөрөө ч номын төвд гаслангаас нөгчихийг таалж тэнхээрхэх ёсыг үзүүлэвч, номхотгогдуунууд гаслангаас үл нөгчихийн залбирал тавьсны ялдраа, долоон хоног бие насыг адистидалж, бие махбод тунгалаг болов. Тэр мэт бодитой номхотгогдуунуудад тус тусын хувь лугаа таарах гүн үнэмлэхүй үнэн хийгээд агуу их янагуух үнэн хоёрын үүднээс тонилох хийгээд хамгийг айлдагчийг олохын аргын номын хүрдэнг хоцролгүй эргүүлэн дуусаж, мөн өөрөө гаслангаас нөгчихөд айх эмзэглэх лүгээ сэргэмжлэхгүй бөлгөө. 

	Нэгэн их бүтээлч эх бээр “Насны бүтээлийг эс үйлдвээс нас охор болохын тул нэгэн насны бүтээлийг үйлдмүү” хэмээн өчсөнөөр, “60 насны цагт 64 хүрсэн мэт, эдүгээ урт наслахын бэлгэ эс нийлэв” хэмээв. Түүнээс өвчин урвахын ёсыг үзүүлж, лам Жалсан шашин хийгээд амьтны тусад өнө үргэлж суугтун хэмээн залбирснаар “Эдүгээ өвчин нь ахархан хийгээд үхэхийн эвэршээл өчүүхэн нэгэн болоосой л хэмээн санахаас бус ийм үйлийг эс бүтээв хэмээн санасангүй” хэмээв. 

	Тэндээс өөрийн 64 насны усан луу жилийн XII сарын 29-нд наран ургахад илбийн дүрс биеийг гэгээн гэрэл номын бие болгон, гаслангаас нөгчихийн ёсыг үзүүлсэн болой. Тэр цагт газар хөдлөх хийгээд огторгуйгаас их хэнгэргийн дуу дуурьсах тэргүүтэн гайхамшиг ёр үзэгдэл сэлтэс болж номхотгогдуунуудыг өндөр язгуур хийгээд арилан тонилсны мөрт зохиов. 

	Их богд түүний шавь нарын эрхэн Гүнчэн Шэрод Лувсандагба тэргүүтэн гол ёсыг маш хэтэрхий мэдсэн долоон нөхөр сэлт, арван бэрхийг сайтар өгүүлэгч арав, барамид шалгадгийг мэдэх шавь нар зуу илүү хэмээн номлосноос мэдэн үйлдтүгэй. 

	Долоон нөхөр сэлт: 

	Арилгахын эрхэн болсон Гүнчэн Шэрод, хөвгүүдийн манлай болсон Лувсан-дагбибал, анхааран авахын эрхэн болсон Гунгаабалсан, билгийн эрхэн болсон Нямжалцан, энэрлийн манлай болсон Балжор-шэйрав, номлохуй мэргэдийн эрхэн болсон Содном-шэйрав, тэмцэхийн эрхэн болсон Дармаринчэн бөгөөд гол ёсыг маш хэтэрхий мэдэхийн долоон буяны садан болно. 

	Бас гавж Намхайжанчүв, дөрвөн бэрхийг баригч Брэво Тарсан, Ханчэн Содномжав, Хайдүв Гэлэгбал, Бодон Чоглайнамжил, Браграмба тэргүүтэн олон гарав. Их мэргэн үүнээс хөвгүүдийн ахмад цогт Зонхаба бээр сонсов. Түүнээс Хордон Намхайбал сонссон, түүний зарлигаас болсон ёсоор оюун судлахын хөтөлбөр бичгийг ч хамгийг айлдагч Гэндэндүв сонслоо. 

	Бас үндэслэсэн нэгэн ёсонд, Чадгаба, Сэжилба, Лхачэн, Лха-догон, Лхабраг Хаба, Лха Түрханба, Лхай чойгү Лодой-од, Лха Ринчэнсэнгэ, Лха Шагжсодном, түүнээс Жансэм Раадэнба Шагжа-содном сонсож Вүрү өмнө умарт энэ номын үйлсийг арвидан дэлгэрүүлж оюун судлахын хөтөлбөр бичиг гайхамшигтай нэгнийг зохиов. Хөтөлбөр бичиг түүнд “Мөрийн мөн чанар хотол шүтээн агаарт тавьсан хэмээх хотлын шүтээн нь сэтгэл өвөрчлөнгөөр бүтсэн хаахаар хоосон” хэмээн номлоод, Жандимба-ийн оюун судлах бусдад ч түүнчлэн болсон бөгөөд тэр нь Балдандаваа бээр хамаг бодын мөн чанарыг даган орогчийн тул, хоосон чанар аймаг хотлын шүтээн тийн мандлын дагуугаар үзүүлснийг ухтугай” хэмээн номлосны утгад зохиосон болой. Бас Лха Шагж Содномоос Лха Содномлхүндүв сонсов. Түүнээс Хамгийн айлдагч Гэндэндүв сонсож бодь сэтгэл судлахуйн увдисыг дэлгэрүүлэв. 

	«Оюун судлахуй найман хуваарьт»-ийн үндэс: 

	Гэвш донба, Жанаба, тэрээр Ланри Танба хийгээд Шавоганба хоёрт соёрхсон, тэр хоёр бээр Лантан Шаншүнба, тэрээр Санжай Жово, Лүнлүнмова, Ханба ринбүүчи, Бромдон Шэйравринчэн, Жалдэнба Шоннүсамдан, түүнээс Доншагба Санжайринчэн сонсов. Тэрээр Вүрү умар зүгт оюун судлахыг санахын зэрэг тэргүүтэн оюун судлахуй олонхыг нэвтлэн шийдэж бусдад арвижуулсан тул их ачтай болой. 

	Бас үндэслэсэн нэгэн ёсонд, Чадгаба, Сэжилба, Жилпүба, Балдандо, Чим Намхайдаг, Ханчэн Дагбашэйрав, Балдан Чим, Ханчэн Гунгаажалцан, Ханчэн Дүва-шэйрав сонсов. Түүнээс Ханчэн Содномчогдүв сонсоод оюун судлахын хөтөлбөр бичиг дэлгэрэнгүй нэгэн лүгээ «Найман үгт»-ийн дигга-ийг зохиов. 

	Нигүүлсэхүйн бурхан нь хутагт Ертөнцийн эрхт мөн тул анхан «Арван нэгэн нүүртийн үндсэн лам нарын түүх»-д “Дээд шидийг олсон бодгаль Лигшамгара, бус нэр гэлэнмаа Балмо” хэмээн алдаршсан тэрээр хан язгуурт болоод, эрдмийн эрхэнд үйлдвээс судар тарни бүхэнд мэргэшсэн болой. Тойдын эрдэм нь 364 цаазыг нүдний цэцгий мэт сахисан болой. Ил онолын эрдэм нь Их нигүүлсэгч хийгээд Егүзэр эх хоёрын нүүрийг илт үзсэн болой. Балмо гэлэнмаагийн лам нь муу язгуурт Гахай үүрт хэмээгч тэрээр олон нөхрийг удирдаж, үхээрт чуулганы тахилд өөд болсон газарт гэлэнмаа Балмо одолцож, хамт төрсний бүжиг тэргүүтэн үйлдсэнээр, хүмүүн нүгүүд “Гутамшиг” хэмээн доромжлов. Тэр цагт өөрийн дүү Индрабодхи ч 

	— Чамд гутамшигтай болов хэмээснээр, 

	— Номыг нэгэн хамт үл үйлдмүү хэмээн зарлиг болов. Гэлэнмаа Балмо -ийн амнаас, 

	— Надад гутамшиг эс болсон. Гутамшиг болсон бөгөөс хүзүү минь үл залгагдах болтугай. Эс гутсан бөгөөс залгагдмуй за хэмээж, илдээр өөрийн хүзүүгээ огтолж, дулдуйны үзүүрээ өлгөж өрөөсөн гараараа барьж бүжиглэв. Дулдуйнд өлгөсөн тэргүүний амнаас “Гэм болсон бөгөөс бүү залгагтун, эс болсон бөгөөс залгагдах болтугай” хэмээн үнэнийг өгүүлж, дулдуйн үзүүрийг өөрийн хүзүүн дээр тавьснаар, урьдаас ч сайхан нэгэн болсон бөлгөө. Хамаг төрөлхтөн сүслээд бишрэх болов. 

	Хойно нэгэн цагт аяга тахимлаг хулгана өвчнөөр баригдаж, биед үхсэн мах хийгээд хаг тэргүүтэн болсон тул, Хаан Индрабодид,

	— Эдүгээ юун үйлдэх хэмээн асууснаар 

	— Лус хийгээд газрын эздийн ноён Их нигүүлсэгч мөн тул, Лихара Шинпэл-д арван нэгэн нүүрт Хонсим бодисадва маш их адистидат нэгэн буй. Түүний дэргэд Дажү-ийн цэцэрлэг хэмээгчид их адистай зургаан үсэгт эрхэн нөхөр гурвуул буйн тул чи түүнд одоод Их нигүүлсэгчийн бясалгагтун хэмээснээр Дажү-ийн цэцэрлэгт одож, зургаан үсэгт залбирал тавьснаар, махбод эс тэнхрэв. Лихара-ийн арван нэгэн нүүртэд одож өдөр залбирал тавьсан шөнө “Эхнэр оронд сууж үл болох” хэмээж хуврагууд ч эс суулгасан тул хойшид буцлаа. зургаан үсэгтийн дэргэд ирж, долоон хоног нүдээ аньж, залбирлыг хатууд тавиад харснаар, зургаан үсэгт арван нэгэн нүүрт болон авай. Хулгана ч эдгэв. 

	Онол ялангуйтыг ч олоод, орондоо харихыг таалж, замд нь Очирт орон буйн тул өдөр залбирал тавив. Түүний гурав дахь шөнө их тахилыг бэлдэж олон егүзэрс чуулж тахил үйлдсэний дотор Гэлэнмаа Балмо ирж агуу их тахил хийгээд Очирын дуулал хийгээд бүжгийн зүйл адил бус олныг үйлдсэн цагт, гэлэнмаа Балмо-д Бируба хийгээд Лүеиба нар ч “Очир дууллыг үлд” хэмээн зарлиг болсонд Гэлэнмаа Балмо эс үйлдэв. Тэдний дотор суусан өөрийн лам Гахай үүртийн амнаас “Үйлд” хэмээн зарлиг болсноор “Ламын зарлиг хүчрийн тул онцгойлон авч, бүтээлийн арга энэ, магтаал, Пагмо-ийн бүтээлийн арга тэргүүтнийг зохиосон мөн” хэмээв. 

	Тэндээс орондоо өөд болж хаан лугаа уулзав. Хаан бээр шид олсон уу? Эс олсон уу? гэдгийг шинжлэхийн тул тэмдэг үл зохилдвоос шүлэг үл өргөхийн тулд хаан мянган гарыг хувилгаж шүлэг өргөхийг хүлээсэнд, гэлэнмаа Балмо мянган гарыг хувилгажээ. Тэндээс эгч дүү хоёулаа очир хонх лугаа сэлт огторгуйд ажирсан болой. Гэлэнмаа Балмо тэрээр Сага сард зэтгэрлэхийн шуламсуудыг арилгаж шид олсон тул “Даган орогчид ч эн тэргүүн Сага сард бүтээлийг үйлдвээс зэтгэр цөөхөн болоод шид түргэн” хэмээн дээдэс зарлиг болсон болой. 

	Түүнд ялгамжтай хоёр шавь болсноос өөрийн биеийг бурханд айлдсан Ишсамбуу: 

	Ганга мөрний захад Шили хэмээх харшид хан язгуурт хувилав. Долоон насандаа тойн болов. Ухааны таван зүйл оронд нэгэн мэргэн болоод, биеийн цээжинд нэгэн яр болсонд түүнийг “хүмүүн бусын хор болой” хэмээн санаж, Энэтхэгийн дорно зүгээс Хар ямандагын бүтээлийг олсон нэгэн буйг залаад авшиг айлтгаж, бясалгал үйлдсэнээр бие нь гурван хувь их болов. биед цөврүү болоод гал бадрах мэтийн эвэршээл болсон тул нэгэн тогтоол цөөрөмд оруулснаар, цөөрөм ч буцлах болов. Усыг бас бас арилжих хэрэгтэй болоод, чилэх зовуурь цаглашгүй боловч үхэхгүй болоод, юу үйлдэвч тус нь эс болсонд түүний өөрийн шавь бандида Даваашоннү нь гэлэнмаа Балмо-г залж, гэлэнмаа Балмо цөөрмийн дээр нэгэн үүсгэлийн зэргийг үйлдсэнээр цөөрөм буцалсан ч амарлив. Мөнхүү тэр гэлэнмаа Балмо-г бодитой ч арван нэгэн нүүрт болгон үзэв. Чилээний зовуурь амарлиж, байшингийн дотор оршин чадах болов. Хоёр бандида сүжиглэж гэлэнмаа Балмо-д бүтээлийн аргыг өчиж, өлөн оршихуй долоон үг айлтгаснаар, Ишсамбуугийн хамаг өвчин эдгэв. Хоёулаа ч дээдийн шидийг олж, бодь сэтгэлт болсон болой. Гэлэнмаа Балмо-ийн амнаас “Мянган гарт мянган нүдэт бүтээлийн арга энэ нь хамаг бурхдын чанар, хамаг номын гарахын орон, эрхэн оюунтны ном мөн тул, амьтан нугуудад тус хүргэгтүн” хэмээж хоёр бандидад өршөөсөн болой. 

	Нисваанисын энэлгээг арилгагч Даваашоннү: 

	Энэтхэгийн өрнө зүгт бярманы язгуурт хувилав. Нэр нь Дэвилодой хэмээн нэрийдэв. 21 насандаа аяга тахимлаг болж, зах хязгаар хийгээд ой талд бядан оршсоноос, түүний өөрийн багш бандида Ишсамбуу нь урин залахын элч илгээснээр, зүүдэнд эш үзүүлэх болсон мэт Ишсамбуугийн хатуу өвчин түүнийг арилгахад гэлэнмаа Балмо-г залж адистидалснаар өвчнөөс тонилсон болой. Зарим бичигт Ишсамбууг Даваашоннү-ийн шавьд гэсэн ч үзэгдэнэ. 

	Даваа Шоннү богд их Жовуу-д соёрхов. Тэрээр Повраг Шива-од-д өршөөв. Бас Бал Ишсамбуу хийгээд Даваа Шоннү хоёулын хөвгүүн Балба Бэняба: Балба-ийн балгад Ямбу-ягал хэмээхэд эцэг Балбо Самбуубал хийгээд эх Балмо Хотлоос үзэсгэлэнт хоёрын хөвгүүн болон хувилав. Нэрийг Үзэсгэлэн Охь хэмээж нэрийдэв. Ухааны орнуудыг зовуурьгүй айлдсан, Зөөлөн цогт өгүүлэхүйн арсланг бүтээснээр нүүрийг нь илт айлдав. “Энэ насанд бурхан болохын шидийг өчих бөгөөс Энэтхэгт одож арван нэгэн нүүртийг бүтээгтүн. энэ насанд 8-р орны хутгийг олох болой” хэмээн номлосонд шүтэн Энэтхэгт ажирч, Очирт сууринд Сага сард хоёр бандида лугаа уулзаж тойн болов. “Увдис гүн болоод бүтээхэд хялбар болой” хэмээж үүнийг бүтээх арга зан сэлтийг соёрхов. Таван жил хүртэл тэжээлийг бинавадад шүтэж бүтээснээр хутагтын нүүрийг үзэн шид олж, Балба хийгээд Энэтхэг тэргүүтэнд олон амьтныг боловсруулж гэтэлгэсэн болой. 

	Түүний шавь бодисадва Даваажалцан мөн бөгөөд их нигүүлсэхүйт мөний учир шалтгаан олон буй боловч огоот алдаршсан дөрөв буй. 

	Нэгдүгээр шалтгаан: Бодхи бээр Танчүн-д ажирсан цагт Балбад Бхога бихар хэмээх нэгэн сүмд Жидор хийгээд Дэмчиг тэргүүтний олон адистидат бурхад буй. Тэр оронд Гэтэлгэгч эхийн бүтээлийг олсон нэг буйн тул олон дагинас тахилд ажирсанд, 

	— Та бүхэн хаанаас ирэв хэмээснээр, дагинас бээр,

	— Энэтхэгийн ургал зүгийн Лихар Шэнпэлийн ойгоос ирэв хэмээв. 

	— Үүнд юун үйлдмүй хэмээн асуусанд, 

	— Лихар Шэнпэлийн өмнө зүгийн Хулсаар эдлэхийн цэцэрлэг хэмээхэд Их нигүүлсэгч зургаан үсэгт оршсон, түүний хувилгаан бодисадва Даваажалцан хэмээх үүнд ажирсанд тахил үйлдэхээр ирлээ хэмээсэнд, 

	— Тэр эдүгээ хаа буй хэмээснээр 

	— Танчүн-д буй хэмээжээ. 

	түүнд нэгэн боол мэтийг илгээснээр бодисадва оршсонд өргөн хүндлэн үйлдэж Их нигүүлсэгчийг сонссон, Бодхи бээр бүтээлийг олсон түүнд ном хийгээд адистидыг өчсөн болой. 

	Хоёрдугаар шалтгаан: Онбо лозава бээр Жаргалант балгасанд Их нигүүлсэгчид залбирал тавьж, хоног цагийг байгуулсны дөрвөн хоногийн цагт эргэл үйлдээд хэвтэж өчүүхэн зүүрмэглэсэн зүүдэнд “Надад биширвээс над лугаа бодисадва Даваажалцан ялгалгүйн тулд түүнд хүсэх хийгээд бишрэн үйлд” хэмээн зүүдлэв. Тэндээс Лам бодисадвад залбирал тавьснаар адистидалсны бэлгэ болов хэмээмүй. 

	Гутгаар шалтгаан: Динри-д лам Жаггомба хэмээх арван нэгэн нигуурт хийгээд Доншаг-ийн бүтээлийг 25 жилд үйлдсэн нэгэн буйн зүүдэнд “Их нигүүлсэгчийн хувилгаан бодисадва Даваажалцан ирьюү зэ. Түүнд бишрэлийг үйлдэгтүн” хэмээн зүүдлэв. Унтаж сэрээд шавьд 

	— Энэ мэтийг сонсов уу? хэмээснээр,

	— Эс сонсов хэмээв. 

	— Чи одоод замдаа цааш асуугтун хэмээснээр, шавь бээр асуухаар хүрснээр, 

	— Тэр мэтийг эс сонсов хэмээв. Нэгэн егүзэрээс асууснаар, 

	— Би мэдэх буй. Маргааш Цада-д ирэх болой хэмээв. 

	Түүнд Жаггомба шавиас сонсож нэгэн үстэй бүхэл цэмбийг мөргөхийн бэлэгт авч очсоноор “Жаггомба хэмээгдэгч бээр ирэв” хэмээн олон хүн үзэхээр ирэв. Бодхи-ийн амнаас,

	— Энэ цуглаан хөгшин өвгөн надад цугласан буюу хэмээсэн цагт, 

	— Танд цугласан амуу хэмээв. 

	Түүнд Жаггомба лугаа уулзсанаар,

	— Энэ өдөр олон хүн чиний махбодод харалтай. Нэгэн хэдий хонож хэлэлцэн үйлдье хэмээснээр, нэгэн шөнө уулзаж, 

	— Би бээр Доншаг хийгээд арван нэгэн нүүртийн бүтээлийг 25 жил үйлдээд бусад бэлгэ юун ч эс болов. Бодала-д хүрсэнд ямагт үүд эс нээснийг зүүдлэв. Түүнд юу тустай буй хэмээн өчсөнөөр, 

	— Хязгаарлашгүй үүдэтийн тогтоолыг олонтоо унш хэмээв. Зургаан үсэгтийн номыг ч олонтоо өчсөн болой. 

	 

	Дөрөвдүгээр учир шалтгаан: 

	Бодисадва Зим-д суух цагт Мажа Жане хэмээх бодисадвад номыг өчихийг таалж, үдэш бурсан хуврагт цай чанав. Номыг тэтгэгчид бэлэг өргөсөн тэр үдэш зүүдэнд “Чи Их нигүүлсэгчид одох буюу юун” хэмээв. “Одохгүй бодисадвад одмуу” хэмээснээр “Тэр нь Их нигүүлсэгчийн хувилгаан буюу. чи замд явахад аюул ирэхгүй буй за. Түргэн харьж ир” хэмээн номыг тэтгэгч бээр эш үзүүлсэн болой. 

	Бас нэгэн удаа Жаргалан балгадын Жовуу-ийн дэргэд долоон хоног хүртэл нэгэн үзүүрт залбирал тавьснаар, Жовуу-ийн амнаас,

	— Үйлдээгүйн тунирхлыг бүү ихдүүл хэмээв. 

	— Тийм бөгөөс ямар мэт үйлдмүү хэмээн өчсөнд, 

	— Зуун сохорт нүд өг. Зуун хийд босго. Зуун аяга тахимлагт тэжээл өг. Зуун хавцлыг зас хэмээв. 

	— Тэр мэтийг үл чадмуй хэмээн өчсөнд, 

	— Мянган гарт мянган нүдэтэд залбир. Хамаг зүйлийг айлдагч бурхныг түргэн олох болъюу хэмээн зарлиг болов. 

	Тэндээс бодисадва дөрвөн аймаг аяга тахимлагийг дагуулаад бинвадыг үйлдэж, хойно цагт эд баялаг их хуучин хийдийг сэлбэх хийгээд шинэ босгосон тэргүүтэн зуу илүүг байгуулав. Алах хүн хийгээд нүдийг ухах шахсан 200 төдийн амийг аврав. Дээдийн номын өглөг хийгээд буяны их чадвар цаглашгүй зохиосон бөлгөө. 500 аяга тахимлагийн төдийд тэжээлийг өгөх болсон болой. 

	Нэгэн удаа нэгэн хүмүүн бус ирж, 

	— Надад бүтээлийн нэг бэлгэ үзүүл хэмээсэнд, Бодхи бээр гарын хоёр алгаа үзүүлснээр нүдээ тормолзуулах болсныг хамаг төрөлхтөн бээр үзэв. Заримууд нь бодитой арван нэгэн нүүрт болгон үзэв. 

	— Чи хэн буй хэмээсэнд, 

	— Би Сүмбэр уулын завсрын нэгэн ягчис буй. Их нигүүлсэгчийн зарлигийг сахин үйлдэх болой хэмээж хийг үймцүүлсээр одов. Мянган гар мянган нүд лүгээ төгссөний бүтээхийн арга энэ нь бурхан бодисадва бүгдийн бүтээлийн арга мөн тул бүгдээр үүнд суралцан үйлд. Дээд энэ номыг үзсэн, сонссон, хүрэлцсэн бүгд муу заяанаас тонилно” хэмээн бодисадва Даваажалцан зарлиг болсон болой. 

	Тэрээр бүтээлийг олсон Нянпүвба-д өршөөсөн болой. Нянпүвба нь эцэг өвгийн орон Бүранба, омог нь Шансэ Харва болоод, тэр өөрөө Дагдэ Сэнги голд хувилсан болой. Эцэг эх бээр бяцхан хөвгүүний цагт Бүран-ээс жич авч ирсэн. Нялх долоо найман наснаас уг үрт өөрийн аашаар цээрлэх нэгэн болов. Есөн наснаас лам үзүүлээгүй байхад батадсан самади өөрөө төрөх болов. Хойно Гэвш бодисадвагаас асууснаар “Мөрт одохын самади мөн” хэмээжээ. 14 насанд доош ажирч Сангар лозавагаас тойн болсон бөлгөө. Увадини нь жэвзүн Чүн Ринчэндаг болой. Нэр нь Чойжидаг хэмээн нэрийдэв. 20 насандаа аяга тахимлаг болов. Увадини Ари бээр “Жамъян хэмээх өмнө эхэн дэх тэр мөн болой” хэмээжээ. 

	Өчүүхний цагт Бүмпраг Сүмба-аас номын хувийг нэгэн сарын төдийд үйлдэв. Сангар-ын дэргэд зургаан сар жил сууж дэмчог Намсрай тэргүүтнийг сонсов. Няндод-д Бри Шэйравбар-аас билиг барамидын «Найман бүлэгт»-ээс дээшид сурав. Гэвш Гончогхар-ыг тусгаар шүтэж парчин-д мэргэшив. жэвзүн Чүн хийгээд Додлүнба Жамар-ыг тусгаар шүтэж дундад үзэл шалгадгийг сурав. Рон-д Үрмригба чэнбу-аас авидармыг сонсов. Гэвш Жанрава-аас винай, Бацав лозавагаас «Ухааны чуулган»-ыг суралцав. Гэвш Шэнжан-д гурван жил сууж, «Лозавагийн зургаан ном», Ари-ийн багшаас Гахай эх, Дэмчог, Огшүнба-аас Баясгалант очир, Жалба Гунгаадорж-оос Баясгалант гахай эх, Чим чэнбу-аас дээд доод авидарма, Тааши-аас винай авидармыг олонтоо сонсов. Тэдгээрийн завсар үед Лам бодисадвагийн шавь болоод номыг ч олонтоо сонссон, Танба хамба хийгээд Лхоба ламаас туст цалмыг өчив. Балба Жэмэд-ээс махамудра-ийн зүрхний зүйлийг айлтгав. Нэүсүрба-аас зарлиг үндсэнийг сонсов. Дагбо Лхаржэй-аас Нароба-ийн зургаан ном, Сэхар чүнба-ийн шавь Маргом хэмээгчээс мөр үрийг сонссон, Ламын амнаас “Хуучин тарнийг бүү сонс. Үй Зан хоёроос бэлгэ чанарын ном, шинэ үндсэн, увдист эс сонссон нь үгүй” хэмээв. Лам Жанчүвсэмбаа-ийн амнаас “Чи өөрөө орчлон лүгээ ашид салж арилсан оронд ажрах бөгөөс энэ мэт зохио” хэмээж, арван нэгэн нүүртийн бүтээлийн гарын авлага сэлтийг соёрхов. Авшиг өгөн эш үзүүлж “Эс арилсан газарт суулгүй Дагой цастад бүтээлийн тул од. Түүнд эш лүндэн болох амуй” хэмээн зарлиг боллоо. Давааны эх Дог-ийн хойно цааш илжгээр 15 өдрийн одох газарт хүрвээс, Дагой-ийн цаст үзэгдсэнд өглөгийн эзэн нэгэн малчнаар хүнс хүргүүлэв. Жобад хэмээх нэгэн багахан банди хөтөч болж бүхэл 8 жил, зургаан зун өвөл болсон лугаа 14 жил бясалгав. Нэгэн удаа хүнс тасарч “Уулын тэртээх ард нэгэн идээ буй за. Гуйж ирэгтүн” хэмээв. Жобад эргэлзээ төрж очсонд нэгэн ямаан гөрөөс байв. Бас зөн билгээр зарлиг болсон олон буй. 

	Түүнээс Дог-т нааш ажран Чүнажан Гонбо хэмээхэд гэвш Догва Жандагт зарлиг увдисыг зохиох цагт гэвшийн амнаас,

	— Шан багш чамд зөн билиг буй хэмээгч тэр үнэн буюу хэмээв. “Ламд худал хэлж үл болох” хэмээн санаад, 

	— Тэр мэт өчүүхэн буй амуй хэмээн өчсөнөөр, 

	— Тийм бөгөөс их бясалгалч хаа буюу хэмээв. 

	— Тэр гэр байшингийн дээвэрт нэгэн дөрвөлжин нөхөөс тавьсны гурван талыг нь дуусаж дөрөвдүгээрийг оёж буй хэмээснээр, тэрээр шатанд авирч үзэхэд түүнчлэн байв. Бас тэр мэт олонтоо үйлдсэнээр тэр их гайхамшиглаж “Эдүгээ зэтгэр болох буйн тул билиг барамидын зарлигийг уншигтун” хэмээв. 

	Тэндээс дүдва116-г сэтгэлд тодотгон аманд уншаад эргэн үйлдсэнээр “Огторгуйн орны өвөрчлөн тэр ч хязгааргүй... ” хэмээх тэргүүтний үед хүрэхэд урьдын самади лугаа адил бус нэгэн сэтгэлд төрөв. Өлмийг газарт хүргэлгүйеэ зургаан үе эргэв. Багш 

	“Энэ судар надад их ачит” хэмээв. 

	Тэндээс Нянпүв-т ажрахад нэгэн өглөгийн эзэн тариаланг өргөхөд тариа нь наяын төдийгөөс илүүгүй атал, эрхэн зуун гучийн төдий оршсон нугуудад идээ хийгээд зутан үргэлжид өгөх болов гэдэг. Тогтоолыг бүтээн үйлдэхийн цагт урьд хүн цөөхөн үед Их нигүүлсэгчийн дуу хийгээд гэрэл тэргүүтэн болон ажирсан олон гарлаа. Долоон түүнчлэн ирсний тахилыг үйлдсэн цагт морилсны тэмдгийг хүмүүн нүгүүд мэдэв хэмээн зарлиг болов. 

	Тэндээс «Найман мянгат»-ыг зуун удаа 108 үйлдсэнээр, нэгэн шөнийн зүүдэнд огторгуйд нэгэн цагаан гэрлийн мөр байсанд,

	— Тэр юун буй хэмээн асууснаар, 

	— Үүнээс цааш бодисадва Аръяа Дарма-ийн оронд одох мөр мөн буюу хэмээв. Тэр тэргүүтэн ч гайхамшгийн бэлгэ олон болов хэмээжээ. 

	Бас нэг шөнийн зүүдэнд нэгэн өндөр ширээнд нэгэн шилэн шатыг байгуулж байсанд, түүнд зарим хүмүүс хос цэцэг барьж одон байх тул тэднээс,

	— Хаа одмуу хэмээн асууснаар, 

	— Хутагт Аръяа Дарма-ийн орон улсад одмуу хэмээв. 

	— Би бас одъё. энэ шатыг юугаар үйлдэв хэмээн асуусанд,

	— Бодисадва Насад уйлагчийн хүүрээр үйлдсэн болой хэмээв. “Тийм бөгөөс хөл тавьж үл болох” хэмээн санасанд нэг хүн өгүүлрүүн,

	— Түргэнээ ир хэмээсэнд нисэж хүрснээр хутагт Аръяа Дарма-ийн оронд хүрэв. Хүч төгссөн балгадад билиг барамидыг номлосоор байсны нэгэн хэсгийг сонсов. Номыг дуусгаад, 

	— Би чиний орон улсад ирсэн юун болой хэмээн өчсөнөөр, 

	— Чи бээр билиг барамидад бишрээд, чи өөрөө уншин бусдыг ч уншихад оруулсан тул энд ирсэн болой хэмээв. 

	Бас зүүдэнд “Эрдэнийн нэгэн ширээ асан түүний дээр хүрч ном номлох хэрэгтэй” хэмээн санаснаар, ширээ лүгээ сэлтэс огторгуйд нисэж Бодала ууланд хүрснээр түүнд Их нигүүлсэгч хэмээх нэгэн цагаан хүмүүн ч буй асанд, нүдээ хойш харснаар, цаглашгүй тоотон ямагт миний хойноос Бодалад хүрч ирснийг зүүдлэв. “Тэр чиний шавь нарт сайн ёр болой” хэмээв. Бас нэг өдөр Жомо Догмо бээр,

	— Ламын бие нөгчөөд Бодала-д Отчийн орон улсад ажрах буюу хэмээн өчсөнөөр, 

	— Би өрнө зүгийн нэгэн орон улсад бурхны зохиолыг үйлдэх буюу хэмээв. 

	— Би ч ламын дэргэд одохыг өчмүү хэмээн өчсөнөөр, 

	— Чи бус нэгэн оронд төрөх амуй. Чи бээр амьтнаа туслах амуй за хэмээв. 

	Бас нэгэн шөнө Удияна-аас бэлгэ билгийн эх дагина гэрлийн биетэн олон ирж, 

	— Та эндээс насан егүүтгээд умар зүгийн нэгэн оронд одох тул, наашид мөрөө Удиянад ирэх хэрэгтэй хэмээн өгүүлэв. 

	— Түүнчлэнхүү үйлдье хэмээв. 

	Түүнд шавь нар бээр, 

	— Лам өнө үүр үл суух мэт бөгөөс, өөд болон суух цагт сүслэх бишрэхийн нэгэн шүтээнийг босговоос сайн буюу хэмээн өчсөнөөр, 

	— Муу цагийн шүтээнийг үйлдэвч хүндлэгдэх үл болох. зарим муу хүмүүнийг дарамтад ч барилдуулах буюу юун хэмээн зарлиг болов. Бас бас өчсөнөөр, 

	— Тийн бөгөөс хийдийн доор нэгэн өчүүхэн суварга байгуулаад, тэргүүн үзүүрийн дотор хүүрийн шүтээн гурван тохой нэгнийг босгоод, хүрээний дотор нэгэн хөргийг зур. Амилахыг би өөрөө үйлдсүгэй. Дотор оршуулах нэгнийг ч түргэн болгосуу хэмээв. 

	Нэгэн шөнийн зүүдэнд би үхэж нэгэн хэсэг эрхэн лүгээ би өөрийнхөө хүүрийг түлснээр, бүгдийг түлэвч бүгдээр түлж эс болов. 

	— Энэ юун буй хэмээвээс,

	— Зүрхэн ажгуу. Эдүгээ ч үнсэн дотор буй хэмээв. 

	— Шүтээн юун ч үл болох болмуу хэмээн санасан бөлгөө. Энэ зүрхэн үл түлэгдэх болох ажаамуу. Үүнийг та бээр суваргад оруулж үл чадмуй за хэмээн зарлиг болж, зургаан цэн алт өгч үүгээр хүүрийн өчүүхэн шүтээнийг цуглаад, түүний дотор оруулагтун хэмээв. Шинийн нэгний шөнө бэлгэ билгийн эх дагинас гэрлийн биет ирж, 

	— Маргааш нар ургах цагт ч одох буй за. Нааших мөрдөө Удияна-д нааш ажрагтун хэмээв. Түүний хойно тэр үдэш ламын амнаас,

	— Би маргааш нар ургахад одох тул та нар хавцлын тэртээх номын ширээн дээр түлэгтүн. Галд оруулах дээр “Ари-ийн гуйланч урт булгийн өвгөн үхсэн болой” хэмээж орилон дуудагтун хэмээв. 

	— Гадна үйлдвээс амьтанд хортой тул Хотол баясгалангийн хороонд үйлдэх хэрэгтэй хэмээн өчсөнөөр, 

	— Тэр тань үнэн буй. Би гурван эрдэнэд муу үнэр болохоос айсан буй хэмээв. Эдүгээ энэ эмийг гурван эрдэнэд хүж болгон өргө хэмээн зарлиг болж, олон сайн эмүүдийг өгсөн болой. 

	Тэр мэт бусдын тусыг цаглашгүй үйлдэж, 63 насалсан морин жилийн зуны адаг сарын шинийн гурванаа нар ургах цагт гаслангаас нөгчихийн ёсыг үзүүлсэн бөлгөө. Хувилгааны бие болруун орон улсад ажирч, олон амьтнаа туслав. 

	Лам Ёндонжамц

	Их шидэт түүний хөвгүүн, бодитой нэр нь Дагбачүлтэм хэмээн огоот алдаршсан Данпү орны Ёндонжамц хэмээх түүний уг яс нь Ог. Хувилсан орон нь Занри Олхаа-ийн Пүналүн хэмээхэд хувилав. Долоон насандаа Дадүлзин хэмээхээс магад гарав. Винайг сонсож арван зургаан насандаа винайг номлон зохиов. 20 насандаа аяга тахимлаг болов. Багш Шагж Дүвчэнба-ийн дэргэд «Судрын язгуурын тайлбар» тэргүүтэн винайн аймгийг мэргэнээ суралцаад, винайн дөрвөн аймаг эшийн олонхыг сэтгэлд оршуулав. Лам Нянпүвба-аас «Туст цалам», «Арван нэгэн нүүрт», Отчийн номын зүйлийг хоцролгүй сонсов. Мар багш Шигбо-аас Жал ёсны Пагмо-ийн гурван аймаг тэргүүтнийг олонтоо сонсов. Жажаг Риво-аас Сангарын ёсны Намсрай, номыг тэтгэгч Дигүг тонгорогт, Бэнчэн117 тэргүүтэн олныг сонсов. 

	Бас Сачэн Гүннин, Жадав Шонжан, гэвш Зан, Бодон Лүгтүрба Гончогдорж, Жанро Шонрин тэргүүтэн олон ламыг шүтэж, бэлгэ чанар, гадаад дотоод хуучин шинэ тарни тэргүүтэн Төвөдөд алдаршсан номын олонхыг сонссоноор нэр нь Ёндон Дагбачүлтэм хэмээж алдаршсан болой. Чүмиг-ийн винайн жасаанд тусгайлах номыг үйлдэхийн цагт бусад тусгайлах номчид үл чадах мэт байдалтай болсонд “Бусдад одъё” хэмээн санасанд Бондон Зүнгармо өгүүлрүүн “Үүнд үл суумуй. Эндээс холгүй шидэт Шанчүнба суумуй за. Түүнээс «Туст цалам»-ийн номыг сонсохоор одмуу за. Та хаа суувч хүндлэлийг үйлдмүй” хэмээснээр ам авч, багш шавь хоёрт бэлэг бүхэл хив хийгээд замын цай тэргүүтнийг өгч, Шав-ийн зүгт замнав. Шав-ийн Жанра-д суух зүүдэнд тэр шидэт лам нэгэн сэвэг малгай өмсөөд, хувцад нь хярсан жанч нөмрөөд, гартаа нэгэн таяг барьж, өндөрлөг бөс олбогийн дээрээс хүндлэн боссон мэт нэгнийг зүүдлэв гэдэг. 

	Тэндээс Лүннаг-т одох цагт тэр лам цамд бясалгал зохиож “Золгохгүй” хэмээсэн ч сайн зүүдэнд шүтэж ирэв. Нянпүв-д нэгэн үдэш өөд болоод, үүдний гаднах тойд нарт 

	— Огзүн-ийн илгээсний нэгэн тойн золгоё байна уу хэмээн өчсөнөөр,

	— Бясалгал чангын тул үл золгомуу хэмээв. 

	— Золгож болохоор айлтга хэмээснээр, 

	— Ихэд тунирхав хэмээж хэрүүл болов. 

	Тиймээс байшин цайны хэрэгсэл хөлсөлж зохицож байтал түүнийг лам ч айлдаж, учир шалтгааныг асуугаад “Дүлбазинба багш шавийг залар” хэмээж золгосонд ямагт тэр зүүд мэт үзэгдэв гэдэг. “«Туст цалам»-ийн өчүүхэн үндсэн үүнийг нэгэн удаа номлосны хойно зуур зуур номлох ёстой” хэмээж хоёр удаа зарлиглав. “Хоёр зүйл бүтээлийг хийвээс зэтгэр үл болох тул хүрмэгц тогтоолыг бүтээ” хэмээв. 

	Тэндээс ламын зарлигийг сонсож Чүмиг-т хүрмэгц ч тогтоолыг бүтээн байгуулав. Тэндээс Огзүн бээр хийдийн газар тариаланг өргөж, мөнхүү лам лүгээ Вандаг, Чойдаг, Гондаг, Жандаг дөрвөн Дагба хэмээгдэгч тэдгээр орон суурь Данпүлүн-г бараг нэг зун барьсан болой хэмээв. Мөнхүү лам лүгээ шидэт Гончогдаг хоёулаа морин жилтэй чацуу буй хэмээмүй. Тэр мэт лам Ёндонжамц бээр амьтан нугуудыг боловсон тонилохын оронд зохион Дагпүлүн-ийн ширээнээ 24 жил сууж, 68 насандаа үхэр жилийн гирдиг сарын 27-ноо Ихэд арилсны тивд амгаланд ажирсан болой. 

	Түүний сэтгэлийн хөвгүүн Дээд төрөлт хэмээн алдаршсан хутагт Нагаржуна: 

	Рүлаг Занрингийн газрын хувь Нен оронд эцэг Сэвэн хийгээд эх Донможи хоёрын хөвгүүн болон усан үхэр жилд гайхамшигт ёр лугаа сэлт хувилав. Залуугийн цагаас увадини Шэйнин Шагжатүв, багш винай баригч Дагбачүлтэм хоёрын дэргэд 12 насандаа магад гарав. Нэр нь хутагт Нагаржуна хэмээн нэрийдэв. 22 насандаа увадини нь Тидан Сэнгэ, үйлийн багш нь Жамъян Цанжан, нууцын багш нь Үюг Чарна-д өчиж аяга тахимлаг болов. Тэндээс Данпүлүн-д одож, лам Ёндонжамцаас мөрийн зэрэг, «Хоёр үнэн», «Оточ», «Туст цалам», винайн хэсэг бусгийг хоцролгүй сонсов. Шидэт Гончогдаг-аас «Арван нэгэн нүүртийн бүтээлийн арга»-ыг бүрэн сонсов. Лам Жамъянжалцан-аас «Мөрийн зэрэг», «Хоёр үнэн», «Гол үзлийн хөтөлбөр», Оточ, Цалам, «Амарлиулан үйлдэгчийн аймаг», «Зуут номын гарлага» тэргүүтэн номын аймгийг олонтоо сонсоод, дээд бодь дор сэтгэлийг үүсгэв. бас их төрөлхийт Түгжжалцан, Живо Лхайба, Брүлүнба, Бодон Давачарү, цорж Сажава, лам Топүба чэнбу, лам Жэргом Зонба тэргүүтэн дээд буяны садан олныг шүтэж, сонсголыг агуу ихэд үйлдээд, хоосон хийгээд нигүүлсэхүй хослон ороход эрхийг олох 59-75 хүртэл Дагпүлүн-ийн орон ширээг эзлэв. Арвин тоот хуврагийн дунд бодисадвагийн их чадварт явдал хийгээд дээдийн туужийг дэлгэрэнгүйеэ зохиож 81 насандаа усан тахиа жилийн хаврын эхэн сарын битүүнд амарлингуйн төвд сайвар ажирсан болой. 

	Амьтны итгэл Гашиба 

	Амьтны итгэл Гашиба хэмээн алдаршсан тэр нь Зан-ийн өндөр уулын Срад-ын газрын хувьд, эцэг гэвш Содном-Иш хийгээд эх Сүнжан хоёрын хөвгүүн болон шороо гахай жилд Шаншүнгийн язгуурт хувилав. Шороо тахиа жилд 11 насандаа увадини нь Чойжижалцан хийгээд багш нь Доржсэнгээс магад гарав. Нэрийг нь Гончогшоннү хэмээн нэрийдэв. Дээдийн ном винай тэргүүтнийг сайтар суралцав. Зэмоба хийгээд Дагдэба-ийн дэргэд барамид шалгадаг хураангуй гурав, Майдарын ном хийгээд аймаг газар тэргүүтэн олныг сонсож эш ухаан бүгдийн эзэн болов. 21 насандаа увадини Жэйчогба, багш Жанчүвсэнгэ, нууцын багш винайг баригч Жалцанбал-аар үйлдэж аяга тахимлаг болов. Увадинийн дэргэд Жовуу-ийн «Гурван төрөлхтний оюун судлахуй», «Мөрийн зэрэг», «Хоёр үнэн», «Үзлийн аймаг», «Туст цалам», «Арван нэгэн нүүрт зургаан үсэг» тэргүүтэн олныг сонсоод, Бас Додон Доржсэнгэ, Лхаржэ Шонсэн, Дарма Шагж, номын хаан Пагба тэргүүтэн олон ламыг шүтэж, судар шастир дандарсын бүтээлийн аймаг олныг сонсоод сэтгэлд багтаав. 

	Тэндээс Дагпүлүн-д суух цагт увадини Жэйчогба-ийн амнаас “Нянпүв-ийг тэтгэгтүн” хэмээх зарлигаар одов. “Түүнд өөд болж хуврагийг ч олноо арвитган, шидэт ламын суваргад зул үйлдээд, шавар дээвэр барьснаар адистид оршихын бэлгэ болов” хэмээв. Түүнд дүүдээ орон ширээг өгч 30 насандаа Дагпүлүн-д одсон бөлгөө. Бэлгэ чанарын номлол сонслыг зохиохын их гол шүн болов. Номын хаан Пагба-г угтахын тулд Дам-д одов. Лхас-т өөд болох цагт Жовуу-д хэмхдэг алт цацсанаар, Жовуу-ийн аньсаганаас гэрэл гараад түүнд шингэв. Жодон Содва хэмээх бээр түүнийг үзэв гэдэг. Дам-д Үй, Зан-ийн гэвш нар хоцролгүй цугласан цагт Чүмигба Сэнгэбал хэмээх мэргэн лүгээ тэмцэлдсэнээр лам дийлж тэнцэлдэх хань нөхөргүй болов. Номын хаан Пагба ч баяссан болов. Тэндээс усан тахиа жилийн хаврын эхэн сарын шинийн сайн өдөрт орон ширээ Дагпүлүн-ийн эзэн болгон эрхийг өчив. Увадинийн амнаас,

	— Чиний номуудыг умартахад хайран буй, номло хэмээснээр, 

	— Урьдын туужид зарлигийн ботийг номлосон түүх үгүй буй хэмээн өчсөнөөр, 

	— Мөрийн хоёр үнэний өчүүхэн үндсэн нь гурван дээдсийн туужид буй. Түүний дээр нэжгээд барамидыг номло хэмээн зарлиг болж, битүүнд амарлингуйд ажрав. 

	Тэндээс үймээний алгасангуйг тэвчиж бүтээл зохиосноор, шид олсны бэлгэ ч олон болов. Сав төгөлдөр олон бодгальсыг боловсон тонилохын мөрт зохиож 76 насандаа модон барс жилийн намрын дунд сарын 20-ны өдөр Болорын орон улсад шидэт ламын дэргэд ажирсан болой. 

	Хутагт Доншагба чэнбу 

	Дээд төрөлт хутагт Доншагба чэнбу хэмээн алдаршигч тэр нь Яйрү-ийн газрын хувийн Баагор хансар хэмээх балгадад эцэг Шэйравсүн хийгээд эх Бүмман хэмээхүйд дөрвөн хөвгүүн буйн гутгаар нь бөгөөд ноёны язгуурт усан туулай жилд хувилав. 14 нас хүртэл эцэг эхийг өргөн хүндлэв. Тэндээс Баагор Хар хадны увадини Жанмо чэва Ёндонжалцан-аас увшийн санваар авч, долоон жил хүртэл гурван эрдэнийг тахихад хичээв. Тэндээс мөнхүү тэр увадини хийгээд багш нь Чойжижалцан, нууцын багш нь Чой Оджалцан бээр үйлдэж аяга тахимлаг болов. Нэр нь Шэйравзундуй хэмээн соёрхов. Увадиниас «Винай аймаг сав», «Бодисадвагийн явдалд орохуй»-г эцэст хүрэв. «Оюун судлахын долоон утгат» тэргүүтэн олон увдисыг авсан болой. 

	Тэндээс Үюг-т увадини Чойжижалцан-аас «Хүсэхүй орохуй хоёрын сэтгэл үүсгэх», «Төрөл үес», «Суртал хураасан», «Мөрийн зул», «мөрийн зэрэг» тэргүүтэн зарлиг увдисыг бүрэн авав. Няндод Динбоба-ийн увадини Чойжал-аас «Үл хөдлөхийн бүтээлийн арга», «Хүсэхүйн сэтгэл үүсгэх», «Дөрвөн үнэн», «Хоёр үнэн», «Шашны зэрэг», «Гол үзлийн хөтөлбөр» тэргүүтэн увдисын аймаг бүрэн хийгээд хэсэг бусгийг ч олон сонсов. Динбоба-ийн увадини Ишгунгаа-аас «Арван зургаан батад агчийн зан үйлийн залбирал», «Жовуу-ийн зуун номын гарлага», «Ламын тахилын зан үйл», «Гол үзлийн увдисын гагц үндэслэсэн» тэргүүтэн гүн увдисыг олон сонссон болой. Данпү орны их увадини дөрвөн бэрхэч Гончогшоннү-аас «Хүсэхүйн сэтгэл үүсгэл», «Туст цалам», «Арван нэгэн нүүртийн бүтээлийн арга» зан лугаа сэлт, «Зургаан үсэгт», «Мөрийн зэрэг» тэргүүтнийг олон сонсов. «Туст цалам»-ийн бүтээлийг мянга үйлдэхийг ам авав. Тэр мэт есөн жил хүртэл дээд буяны саданд шүтэж сонсох санахыг үйлдэв. 

	Тэндээс Дагцал Жаган-д «Хутагт туст цалмын бүтээл»-ийг мянга тоот лүгээ өлөн оршихыг (нюгнай) ээлжлэн баясгалантайяа үйлдэв. Тэндээс үйл арилсан зарим нэгэн бээр хутагт хоншим бодисадвад үзэх ч болов. Тэр оронд 18 жил хүртэл бүтээл үйлдсэнээр, хутагт их туст цалам хэмээн Цастны оронд алдаршихын манжлагаар түгсэн болой. 

	Тэндээс Цастны Цагаан хад тэргүүтэнд долоон жил хүртэл «их мандал» хийгээд «Өлөн оршихын бүтээл»-ийг үйлдэж үйлст эрх олсны ёсон үзүүлэв. 

	Ёл Чойживанчүг-ийн орон ширээ Жэг-ийн их номын аймаг хуучин орны Янвэн Гаадан-д өөд болж, «Туст цалам»-ийн их мандлын угаалын зан үйлээр ардын их чуулганд адистид үйлдэж, ардуудыг хутагтны нэр лугаа төгссөн увш болгов. Магад гарагч нугуудад хичээнгүй лүгээ төгссөний нэрийг өгч, шашны язгуур болсон шагшаабад эрдэнэд зохиож, нөхөрт хурсан магад гарсан гучийн төдийд хоол тэжээлийг бэлдэж бүтээлийг үйлдүүлэх тэргүүтэн санаанд багташгүй үйлсийг үйлдэж тэр оронд 21 жил шахам суув. Тэндээс Жаган-д одож арван жил илүү амьтны тус үйлдсэн бөлгөө. 89 насандаа төмөр хонин жилийн бүс сарын шинийн гурваны үдэд тэр их төрөлхтний бие гаслангаас нөгчихийн ёс үзүүлсэн бөлгөө. Шарил нь тунгалаг тараг мэт цагаан бөгөөд их зааны шүд мэт шар өнгө лүгээ сэлт олон гарсан болой. 

	Хутагт Санжай ринбүүчи 

	Тэр ламын сэтгэлийн хөвгүүн хутагт Санжай ринбүүчи хэмээн алдаршсан тэрээр эцэг нь Занрон-д ал шарын ноёны үндэст Шагжабал ноён, эх Нүвмо Дашсал хэмээх өвөрчлөнгийн нэгэн ёгини эх буйн хөвгүүн болж үхэр жилд мэндлэв. Нялхын цагаас үлэмж санааны уг төгссөн тул амьтанд дээр доор үгүй өгөхөд баясагч нэгэн буйн тул хамаг ардын сэтгэлд зохистой бөгөөд үзэхүйд тааламжтай нэгэн буй. Долоон насандаа Рон Үрмриг-ийн бухар хийдэд магад гарав. 19 насандаа Санжай Жадүл чэнбу-ийн увадини Чойжи лам увадини, үйлийн багш нь увадини Чойжи Жалцан, нууцын багш нь Домзон Чойжал, хэтэрхийеэ болсон сүсэгтэн хувраг арван гурвын дунд аяга тахимлаг болж, ал шарыг баригчийн эрхт болсон болой. 

	Тэндээс Рон ал шарын увадини багшаас винайг сонсов. Жа-ийн тайлбарын дээрээс гүйцэд олон номлуулав. Увадини багшаар «Явдалд орогч»-ийг номлуулав. Тэндээс эртний ерөөл үйл барилдсаны хүчээр хутагт Их туст цалам хоёрдугаар хоншим бодисадва нь Лхасыг эргэхээр ирсэн лүгээ Үрмриг-т золгож, гэлэнмаа Балмо-ийн ёсны өлөн оршихын бэлтгэл бодот сүүлийн зан гурвыг үйлдэв. Түүний хойд жилд Жаган-ийн аглаг орон хоёрдугаар Бодала түүнд мөнхүү лам лугаа уулзсанаар цуцаршгүй сүсгийг олов. «Туст цалам»-ийн дөрвөн аман дамжлагын шидийн гүүр үл тасарсан бүтээлийн арга бэлтгэл бодот сүүлийн зан гурвын номлол лугаа сэлтийг өршөөж “Эдүгээ ч өөрийн голын эхний агуйд өөрийн эрхийг олон суугаад, нэгэн үзүүрт бүтээл үйлд” хэмээсэнд шүтэж, Пагмодүв-ийн бүтээл үйлдсэний аглаг орон Монри-ийн агуйд хүрч нэгэн эвдэрхий гөрмөлд хавтгай чулуугаар дээвэр барьж, хавтгай чулуугаар үүдээ хааж, өлөн оршихыг үйлдлээ. Тэр цагт шөнө бүр нэгэн их сармагчин ирж, хорлохыг завдсанд урилга тэргүүтэн юун үйлдэвч эс туслав. Нэгэн удаа «Оюун судлах долоон утгат»-ын нэгэн бичиг буйг нэжгээд хошоод уншиж сүсэг бишрэл үйлдсэнээр, тэр шөнөөс сармагчин үүдний гадаа хавтгай чулуун дээр сууж эс ирэв. Их хөлгөний оюун судлахуйн бичгийг уншлага болгосноор хэрэг бүтэв” хэмээв. “Тэр эх бээр долоо найман хоногийн төдий нэгэн гурил шинэ тос хүнсийг хүргэж ирэв. Богд Мяла хийгээд Годцонба-ийн бэрх хатуужлын ёсны дууллуудыг дуулснаар сэтгэлд тустай болов” хэмээв. Тэр мэт өлөн оршихыг таван зуунтаа дуусаж, лам Пагба лугаа уулзаад, өлөн оршихыг мянга хийгээд үгийн бүтээлийг арван гурвантаа бүтээх тангаргийг өргөснөөр сэтгэл нь баясахын их байдал үйлдэж “Надаас илүү чуулган хураав” хэмээн их баясгалан төрөв. 

	Бас мөнхүү тэр агуйд зохилдохын шалтгаан тэжээл байхтай үгүйтэй, өлөн оршихыг мянга хүргэв. Тэндээс тогтоолыг бүтээхийг өчсөн зарим нэгэн ирснээр хумхын адистид өчигчин нугууд бэлэгт байр хив ба бүхэл цэмбэ нэжгээдийг авч ирснээр, бүтээлийг өчих болгонд сайн нэхэлгэт нэгэн өрмөгийг ламд өргөв. Нэгэн удаа эс хүргэснээр “Түүнийг хүргэх буй бөлгөө” хэмээв. Ламын амнаас “Энэ «Мөрийн зул» нь Жовуу-ийн номын бодот шүтээн буйн тул чи бээр сонсоод номло” хэмээн зарлиг болов. Ламаас сонсож нойрсох гөрмөлийн хойнод уншсанаар ламын амнаас “Бидэнд шударга буй. Зарлиг увдисын номлох ёсонд уншлага унших мэт түүгээр үл болох. Сүсэг хийгээд магад гарахуй төрөхөд дууг ч энхрэхийн дуугаар унших хэрэгтэй буй” хэмээв. Бас Жовуу-ийн үндэслэсэн хүсэхүй орох сэтгэл үүсгэхүйг айлтгаснаар, би нэгэн шөнө Үюг Пү-ийн Банжон Жанмодар дээрээс нааш одох цагт, их Жовуу лугаа Гэвш донба хоёр ирэхүй лүгээ уулзаад, хүсэх орохын сэтгэл үүсгэхийг төгсгөн өршөөснөөр бүгдийг эс мартсан бөлгөө. Ялгамжтай баясгалан ч төрсөн. Тэр цагт үзсэн ёсоор босгосон эцэг хөвгүүний адистидат нэгэн хөрөг ч буй. 

	Бас ламын амнаас «Арван нэгэн нүүрт», «Туст цалам» өчүүхэн үндсэн номлол лугаа сэлтийн бичиг, оюун судлах гурван төрөлхтөн лүгээ сэлтийн бичиг төгс нэжгээдийг бид гуравт өршөөж,

	— Амьтанд тус хүргэхийг үйлд хэмээсэнд “Амьтанд өчүүхэн тус хүргэн үйлдэгч энэ нь ламын адистид мөн” хэмээх арилсан үзэгдэл болов. 

	— Жовуу-ийн зургаан үсэгт зүрхний утга мөн тул үүнд хуйлуулагтун хэмээснээр ба бүрэн бүтээлийн голд үүнийг үйлддэг хэмээв. Ламын амнаас,

	— Чи энэ насны адагт ямар мэтийг үйлдмүй хэмээсэнд, 

	— Ламын бүтээлийн гол болсон тулд «Туст цалам» хийгээд өлөн орших тогтоолын бүтээлийг аль чадахаар үйлдмүү. Ламын бясалгалын гол болсон тул оюун судлах, гурван төрөлхтөн сэлт үүнийг эс үхэх хүртэл бясалгамуу хэмээн айлтгаснаар, түүнд сэтгэл нь баясаж, 

	— Аяа тэр мөн хэмээж, дэрэн дээрээ дэлгэсэн нэгэн байр цагаан хивийг өршөөж, амьтанд тустай болмуу, дөрвөн аймгийн төдийг хураа хэмээн зарлиг болж, даган соёрхол зохиов. 

	Түүний хойд жилд өөрийн дияанд тогтоол бүтээн үйлдэх буйн үед, нэгэн шөнийн зүүдэнд лам Хонсим бодисадва чилээрхсэний дүртэй бөгөөд дэрний хажууд өнхрөн үйлдсэний амны завжнаас нэгэн их цус гарсан буй. Сэрвээс сэтгэл эс амарч, тарниа эвхэж, нэгэн шинэ өрмөг буйгаа авч золгохоор хүрснээр зүүд ямар болсон мэт буй амуй. Тэр өрмөгийг биед өмсгөснөөр, 

	— Чиний олон өрмөгийг өмсөв. Үүгээр үхээрийн бүтээлэг үйлдэх буюу. Чи өөрөө ч хувцдаар ядуурахын санаа буй бөгөөс үүгээр үхээрийн бүтээлгийг хэзээ үйлдмүү хэмээн сэтгэгтүн хэмээн зарлиг болсноор, “Надад ч хоол хувцдын шунал буй болбоос ямагт тэр тустай болов” хэмээн зарлиг болов. Тэндээс мөнхүү лам гайхамшигтайн олон ёр сэлт нөгчсөн хойно эхийн амнаас,

	— Хамаг номыг үнэн үгүйд онох хэрэгтэйн тул Нартан-д одоод, «Гол үзлийн хөтөлбөр»-ийг өч хэмээснээр Нартан-д одох зүүдэнд шар бөсөн намжирыг өмссөн нэгэн гэвш өгүүлрүүн,

	— Хаа одмуу хэмээсэнд, 

	— Нартан-д гол үзлийг сонсохоор одмуу хэмээснээр, 

	— Тийн бөгөөс Жандүв-ээс сонс хэмээснээр түүнээс гол үзлийг сонсоод, хөтөлбөр тэтгэснээр үзлийг үнэн үгүйд мэдсэн хийгээд даган олохуйд илбэ мэт манарсаар одох болов хэмээв. 

	Бас их увадини Бү донба хийгээд Балдан лам, Гүнчэн чэнбу, Онол төгөлдөр Самданбал тэргүүтэн мэргэн шидтэн лам дөч гаруй хийгээд Гүсүлү-ийн олон лам нарт шүтэж, тэд бүхний эрдмийг хоцролгүй сэтгэлд авсан буй амуй. Бас их увадини Лувсандагба-аас суртал хураасан Чим-ийн дигга лугаа барилдуулсан «Аху шүтээний залбирал» тэргүүтэн хийгээд Жанчэнба-аас сэтгэл үүсгэх, их увадини Содномдагба-аас «Оюун судлахын хөтөлбөр», «Найман хувьт жаргалан зовлонг мөрт авах» тэргүүтэн их увадини Содномсамбуугаас «Шүтэн барилдахын зүрхний хөтөлбөр» тэргүүтэн, увадини ДагбаЧүлтэм-ээс Жовуу ёсны нууц тарнийн олонх увдис, Жансэм Дагбум-аас «Туст цалмын гүн хөтөлбөр» тэргүүтэн Найнин Ханчэн Гашиба-аас «Оюун судлахын дөрвөн эмнэлгэт», Зангонба-аас «Оюун судлахын найман хувьт», «Байва-ийн мөрийн зэрэг» тэргүүтэн, Сүлпү-ийн Ханчэн Чойжибал-аас «Жовуу-ийн их үлгэр», «үзүүлэгчийн зэрэг», Жаняй ханчэн Жалцан-аас «Хөх дэвтэр» тэргүүтэн, Оджо Ханчэн Шэйдарва-аас Жовуу-ийн гурван ламын оюун судлах тэргүүтэн оюун судлах оршсон бүгдийг өчсөнөөр бусдад агуу их тустай болов. Жаюлба хойд Санжай Гомба-аас «Нууц тарнийн ёсны оюун судлах», Жовуу-ийн үзэл бясалгал тэргүүтэн, Жана Чүлтэмгонбо-оос «Хоёр үнэний хөтөлбөр таван зэрэг» тэргүүтэн, Жама ринбүүчи Дашжалцан-аас «Галчэн нишү-ийн тайлбар», «Нууц хураангуй зургаан ном» тэргүүтэн Гонбаба-аас үндэслэсэн увдисыг олонтоо сонссон болой. 

	Бясалгалыг үргэлжлэн зохиогч нь гурван санваар төгөлдөрт суугчаас, ялгавартай бодийн сэтгэл судлахад голлосон тул үүр цайхын цагт өөр бусдыг тэгш арилжих бясалгалын зорилго нэжгээд зуу, ламын ёга хийгээд хоосон чанар нигүүлсэхүйн зүрхтэд үргэлжид оршоод, амьтны зовлонгоор шаналсан цагт Их нигүүлсэгчид орилон дуудахын ёсоор их зарлигаар залбирмуй. Маань уншаад адагт агуу их ерөөл тавин үйлддэг. “Шид олсны бэлгэ ямар мэт буюу” хэмээн өчсөнөөр “Би бээр хутагтад залбирснаар ер хамаг хүмүүн асармуй. Ялангуяа мэргэн тойн буяны саднууд надад арилсан үзэгдэл зохиогч эдгээр бэлгэ мөн” хэмээв. 

	Шалү-аас Нартан-д одохын нэгэн балгадад ах дүү хоёр эмч наран оргитол нойрссоны чихэнд Их нигүүлсэгч ирж “Бос” хэмээх нэгэн дуун болов. Жич харснаар багш нар ирснийг үзэв. Жаняй-д урьд нэгэнтээ одох цагт усны хойд талаас нэгэн залуу эхнэр сүсэг төрж гутлаа тайлалгүй усыг гэтэлж, ламын өлмийгөөс ноцсоноор “Ямар мэт вэ” хэмээн асууснаар “Нэг нүүрт, дөрвөн гарт Их нигүүлсэгч нэгэн моринд өөд болон буй” хэмээв. Бас Их нигүүлсэгч арван нэгэн нүүрт болгон үзсэн тэргүүтэн үлгэр олон буйг эс бичив. 

	Их бодисадва тэрээр амьтны тусыг ямар мэт зохиосон ёс: 

	Их орон ширээ Нартан, Жомонан, Найнин тэргүүтэнд хамаг сайн гэвшийг их хөлгөний номоор ханган зохиогоод, төрөлхтөн хязгаарлашгүйд тонилохын хөрөнгийг дэлгэрэнгүй зохиолоо. Зан-ийн зүгт «Туст цалам»-ийн тогтоолын бүтээлийг хагас лугаа 300, арван нэгэн нүүрт хийгээд Отчийн тогтоолын бүтээл ч олноо зохиосон болой. Үй-н хувьд их жасаа, Санпү, Нэүтог, Сүлпү, Нетан, Жормолүн, Гавадон-д өөд болов. 

	Эртнээс барилдсан шавь Цал Гунгаадорж-ийн ядмын арилсан үзэгдэл хийгээд зүүдэнд шүтэж магад гараад аяга тахимлагийг бүтээжээ. Нэрийг нь Гэвилодой-д нэрийдсэн бөлгөө. Түүнд туслахын ялгамжтай бэлгэ олон болов хэмээв. Мөнхүү түүний өөрийн шалтгаанд шүтэж, Чойнхорлин, Гүнтангийн аймагт ч номыг олон номлов. Лхас-т өөд болж, Жовуу-ийн зул хийх хийгээд эргэлгийн байшингийн бурхныг зураад, тогтоолын зан үйл зохиож, хижиг өвчнийг таслах тэргүүтэн амьтанд агуу их тус зохиосон болой. 

	Ёр-ийн зүгт гурван үе өөд болоход ч цогт Самъяа, Таврүг, Юмбү Лаган, Танчэнбу, Шиндү Зүнбийн жасаа, Жаняй нугуудад ч хувраг ардын чуулган лугаа сэлтэд номоор ханган зохиогоод, Жаняй-д хувраг хар 600 төдийд оюун судлахыг номлов. Тогтоолын их бүтээл нэгнийг үйлдээд, сайн цагуудад ч «Туст цалам», өлөн оршихын сэлбэн арилгахыг авсан нь 80 хүн болов. Өдрийн мацаг сахих нь 200 илүү болов. Тэр цагт ламын зарлигаас “Цэцгийн нэгэн их оронд нэгэн бөсөөр бүрхсэнийг би бээр нэгэн өнцгөөс татсанаар, цэцгүүд нэгэн цагт ам нь нээв. Тэр нь та номхотгогдуунуудад сайн” хэмээв. Вүрү-ийн эхэн зүгийн Жовуу-ийн зарлиг үндсэн тийн арилсан Ложа оронд Ринчэнган, Гэндэнган тэргүүтэнд «Туст цалам», «Арван нэгэн нүүртийн оюун судлах» тэргүүтэн увдисыг олон номлов. Тэд бүхэн ч сэтгэл дотроо авснаар их тус болов. 

	Ер Үй-н зүгт их зан хууль тогтоолын бүтээлийг хоёр зууг агууд бүтээгээд, Туст цалмын бүтээлийг шударгатгаж гаргаад, өлөн оршихыг мянгантаа ам авагч нь гучийн төдий болов. Хутагт Лодан бээр өлөн оршихуй 4000, хутагт Доршон тэргүүтэн өлөн оршихуй 2000 хүргэсэн ч олон буй. 

	Тэр мэт амьтны тус агуу их зохиож, бие гаслангаас нөгчихүйд ойртоход, Самъяа-д нэгэн удаа “Ёр-ийн зүг үүнээс бусад зүгт очилгүй энэ биеийг огоормуй” хэмээв. Тэндээс Ярлүн-ийн зүгт одож, идээ зооглол амаргүй болж чилээрхсэн нэгэн шөнө нойрсох байшин хийгээд биеэс гэрлээр дүүрснийг донба Соддор үзээд маргааш нь,

	— Урьд шөнө нойрссон зүүдэнд юу айлдав хэмээн өчсөнөөр, 

	— Ламын чуулган нугууд ирэв. Надад нэгэн сайн ёр болсон бөлгөө. Хутагт Арван зургаан батад агч лүгээ золгов хэмээв. Та бээр намайг эхний энэ даваанд аваачигтун. Давааны хөтөл түүнд даяанч нарын үхэх сайн газар хэмээв. 

	— Тэр мэт үйлдвээс бидэнд бусад хочилмуй хэмээн өчсөнөөр, 

	— Эдүгээ тийн бөгөөс голын адагт даваа үйлдээд, Жаняй-д хүргэ хэмээв. 

	— Түүнд өөд болсны өдөрт Жаняй-ийн увадини багш хуврагууд угтан үйлдсэнээр, 

	— Их гайхамшигт ариун хуврагууд та мөргө хэмээгээд эдүгээ номын оронд хүрсэн тул өвдөвч сайн, үхэвч сайн, ямар мэт үйлдэвч амар. ба бүрэн бүгдээр санаа маань амрав. Султган үйлдэгтүн хэмээв. 

	— Захирах юм буюу юун хэмээн өчсөнөөр, 

	— Хамгаар энэ насыг оюунаар тавь. бүтээлийг зүрхлэн үйлдэх тэр мөн хэмээв. 

	Нэгэн умзад бээр бясалгалд суухыг өчин айлтгаснаар, нэгэн удаа сууж хоосон чанар нигүүлсэхүйн зүрхэт хэмээн зарлиг болов. Шинийн долооны өглөө Жаняй-ийн их увадинид ажир хэмээн зарлиг болж ажирснаар, 

	— хоосон чанар бодийн сэтгэл лүгээ хагацалгүйеэ зохио. бодитой буюу үндэслэж амьтны тусад юун болохыг зохио. Урьд үдшийн тэр өвчнөөр буяны барилдлага маш арвидах болов хэмээв. 

	Тэндээс 64 насандаа бичин жилийн зуны дунд сарын шинийн долооны үдшийн завсрын хувийн цагт Их нигүүлсэгч Хасарваанийн суух байдал лугаа мутрыг зохиож, хоосон чанарт нигүүлсэхийн агаараас амарлингуйн төвд ажирсан болой. Тэндээс хүүрийг галд хайлан туурвисанд хүүрийн байшинд хоёр их гэрэл гарав. Хүүрийг нэг хувийн төдий хайлсанд Жаняй-ийн увадини бээр хүүрийн байшингийн хажуугаар гарахад түүний хоёр нүд дуун лугаа сэлт түүний өвөр дээр ирэв. Маргааш хүүр залахын цагт зүрхийг галын тэнгэр бээр зооглолгүй үлджээ. 

	Доншагба Шоннүмонлам 

	Хонсим бодисадвагийн номын аймаг хийгээд оюун судлахын аймгуудыг үзэж, Жаняй-ийн аглаг орон Гонгар-т суусан бөлгөө. «Туст цалам», «Арван нэгэн нүүртийн тогтоолын бүтээл» хийгээд өлөн оршихуйг олонтоо зохиогоод, «Туст цалмын арван зургаан мөн чанарын үйл хийгээд тогтоолын бүтээл»-ийг Туст цалмын гарын авлага мэт үсэгт зохиож бусдад ч арвитгасан болой. Түүнээс их увадини ринбүүчи Санжайданба, их увадини Чагдорба тэргүүтэн сайтар сайшаасны дээд төрөлхтөн тэрээр өчиж, Жаняй-д «Арван нэгэн нүүртийн тогтоолын бүтээл» хийгээд өлөн оршихуйг байгуулсан нь эдүгээ хүртэл ч хууль тасралгүй буй. Түүнээс ринбүүчи Санжай Гомба бээр сонссон, тэдгээр нь арван нэгэн нүүртийн өлөн оршихын үндсэн мөн. 

	«Туст цалам»-ийн үндэс: 

	Их нигүүлсэгч, лам Шила-агара, Бярузана Рагшида, Бари лозава, лам Лхоба, шидэт Нянпүвба, Данпүлүнба чэнбу Дагбачүлтэм, догон Лүдүв, Дөрвөн бэрхэч Гоншон, доншагба Шэйравзундуй, доншагба Санжайринчэн, доншагба Шоннүмонлам болой. 

	Бас арван нэгэн нүүртийн үндэслэсэн нэгэн ёсонд, шидэт Нянпүвба-аас дээш лүгээ адил бөгөөд тэрээр Брүба Доржжалбуу-д өршөөсөн бөлгөө. Доржжалбуу-ийн хувилсан орон нь Брүюл ганба мөн бөгөөд эцэг Гонжиггон хийгээд эх Тонбагүнжид хоёроос нэгэн хөвгүүн хувилсны нэрийг Гонжог хэмээн нэрийдэв. Долоон насандаа уншихад суралцсан. Тэндээс Нянпүв-д лам шидтэн лүгээ золгосноор “Энэ хөвгүүн ялгуусны хөвгүүдийн угийг баригч нэгэн болох буй” хэмээн зарлиг болж сайшаав. Тэндээс эн тэргүүнд магад гарахын «Винай», «Судрын үндсэн»-г мэргэнээ судлаад, бас гадаад дотоод тарнийн номыг олон сонсон, 20 насандаа аяга тахимлаг болов. 

	— Эдүгээ нэгэн бүтээлийг дотроо авъя хэмээн өчин айлтгаснаар, шидтийн амнаас 

	— Хүн ганцаар суухаар нэгэн номоор болилох мөн хэмээн зарлиг болж, Хонсим бодисадвагийн өлөн оршихуйн гарын авлага сэлтийг соёрхов. 

	— Би эс үхэх хүртэл өлөн оршихуй үүнийг үйлдье хэмээн айлтгаснаар, сэтгэл баясаж, бодисадва Даваажалцангийн бясалгал болох шилэн Хонсим бодисадва түүнийг соёрхов. Түүнд өлөн оршихуй суусан дэвсгэрт таван жил болоход, хутагт Мянган гар мянга нүдэн лүгээ төгссөнийг үзэв. Адистидалснаас вивангирид олсон болой. “Эдүгээ надад одох хийгээд суухын эрх буй за. Бие хөгшрөөд, махбод буурсан энэ анханд увш цагаас өнөө хүртэл нэгэн үмх мах хийгээд нэгэн дуслын төдий архины идээ ундааг ч үйлдэлгүйеэ, сар бүгдэд өлөн оршихуйг үйлдсэн болой. Ном үгүйн олон нэгэн амьтан тамд одоход сэтгэл уйдмуй” хэмээв. 

	Тэндээс гаслангаас нөгчих дээр “Миний энэ бие заяат нугуудад тустайн тул түлээд, хийдийн дээр их бодийн нэгэн суварга байгуулж түүнд хүүр нүгүүдийг оршуулагтун. орон ширээ үүнийг Шан багш Дажиг бариад амьтанд тус хүргэ. Та нүгүүд ч номыг ёсчлон үйлдвээс арилсан оронд уулзах болой” хэмээн зарлиг болж ажрахын ёсыг үзүүлсэн болой. Хүүрийг хайлснаас Их нигүүлсэгчийн бие олон гарав. Хүүр шарил бүхнийг суваргад оршуулснаар эдүгээ ч залбирах цагт шарил гардаг хэмээн алдаршив. Брү-д оршуулсан болой. 

	Түүний хөвгүүн Шан багш Дажиг: 

	Брүпү хийдэд эцэг нь Шан Чойжидагба хийгээд эх нь Гонжогдон хэмээх дагинасын бэлгэ төгссөн нэгний хөвгүүн болж төрөөд сац, цахилгаан гарах хийгээд лууны дуун дуурьсгах тэргүүтэн болсноор түүний нэгэн дайсан буй нь өгүүлрүүн “Энэ мэт заяаны аймшигтай тул нэрийг Дажиг хэмээн нэрийдсэн болой. Тэндээс таван насандаа бичих уншихыг суралцав. Долоон насандаа Нянпүвба-ийн дэргэд магад гараад, тэндээс Сажа-д өөд болж эш ухаан нугуудад мэргэнээ суралцаад, 23 насандаа Үй Зан-д ном булаалдсанаар мэргэн хэмээн алдаршив. 

	Тэр цагт гэвш Шинмо чэва-ийн дэргэд одсоноор “Эдүгээ увадини болоод, шашны үйлийг үйлд” хэмээв. Тэндээс увадини болсноор шашинд маш их тустай болж 500 шавь нарыг хураан, винайн эшид сэтгэлийн номлол зохиов. Жансэм Брүба-ийн амнаас “Хөвгүүн ээ, цөвүүн цагийн амьтанд хутагтын ном тустайн тул үүнийг бүтээ” хэмээлээ. Өөрийн ядам дар эх бээр эш үзүүлэн бүтээсэн эхний үдшидээ 21 дар эхээр хүрээлүүлсний нүүрийг үзэв. Шөнө дундын цагт Оточийг найман сайвар одсоноор хүрээлүүлсний нүүрийг үзэв. Үүр цайхад мянган гартад кръя-ийн бурхны чуулганаар хүрээлүүлсэн нүүрийг үзсэнээр, адистидалж эш үзүүлсэн нь “Дияаныг шүт. Сүсэгтний идээ, үхэгсдийн идээ бүү ид. Чадваас бэрх хатуужил үйлд. Эс чадваас бинвадыг үйлд” хэмээн зарлиг болж солонго арилсан мэт болов. 

	Тэндээс Жансэм Брүба-ийн дэргэд,

	— Би дияанд одмуу хэмээн айлтгаснаар,

	— Эдүгээ гурван жил болтол энэ орон ширээнд суугаад шавь нарыг тэтгэ хэмээн зарлиг болж, хутагт түүнийг ч өршөөв. 

	Түүнд суух үед бясалгалын голыг өлөн оршихуйд үйлдэв. Гурван жил болж гарын эд хэрэгслийг тэвчээд, орон ширээг гэвш Жаняй-д өгч, мөнхүү тэр голын эхэнд За Ринчэнбүнба-д гурван сар өлөн оршихуй үйлдсэнд, хулгана бээр бичгийг аваачсаныг эрэхээр одсоноор, хий хөдөлж, долоон хоногт мэдээгүй болов. Түүнээс өчүүхэн сэргэж, усанд сухайн үнсийг буцалгаж, хоёр балгын төдий зооглов. Нэгэн үед аманд усны нэгэн дуслыг ч зооглолгүйеэ үргэлжлэлийг таслан долоон сар зохиов. 

	Дотор амар хүчин ихийн тул дияанд сууваас чихэнд нь шивгэнэх нэгэн болж гаргаснаар, нэгэн нүүдэлчийн ачаатай сарлаг нь үргэж, ачаагаа булгиж орхисны тул түүнд уурлаж, 

	— Чи чөтгөр буюу хэмээснээр, 

	— Би хүн буй хэмээв. 

	— Өвчтэй буюу хэмээснээр, 

	— Өвчтэй бус. Бэрх хатуужил үйлдсэн болой хэмээснээр тэр сүсэглэж, таван шянз арвай өргөв. 

	— Эдүгээ ч үүнд сууваас үхэх буйн тул Омпрүг Брагза-ийн тариа хадах газарт яв хэмээв. 

	— Зөв хэмээж одсоноор нялхас нугууд өгүүлрүүн,

	— Чөтгөр ирэв хэмээлдэв. Хөгшин нугууд өгүүлрүүн,

	— Өвчтэй буюу хэмээгээд, арван хоёр боодол арвай өгснөөс, найман шянз болсонд шүтэж нэгэн жил суув. Өглөөд баруун ууланд нисэж наранд ээв. Үдэш зүүнтээ уулын Прү-ийн чулууны завсарт ниссээр нарнаа ээхээр одох тэргүүтэн шидийн бэлгэ сэтгэшгүйг үзүүлж, бие нөгчихийн өмнө нөхдөд,

	— Зүрх минь түлэгдэлгүй гарахын тул хүүрийн шүтээнийг нэгэн сумны төдий босгоод Гаарон-д хүргэ. Хэл түлэгдэлгүй гарахын тул Мори-д хүргэ хэмээн зарлиг болж, 61 насандаа гайхамшигтайн ёр лугаа сэлт гаслангаас нөгчив. Хүүрийг нь хайлснаас шарил нэжгээд шянзийн төдий болсон нь эдүгээ Прү-ийн суваргын дотор оршуулсан болой. Тэрээр их увадини Жадва Зидүл-д соёрхсон бөлгөө. 

	 

	Жадва Зидүл тэр нь язгуур үндсэн баялаг болоод их сүсэгтэйн хөвгүүн болон хувилав. Залуугаас магад гаран зохиож, нэрийг Түгжжанчүв хэмээн нэрийдэв. Мэргэдийн нүдний нитэд судалснаар, Майдарын тааллыг чанх буруудалгүйеэ айлдав. Шавь нар хувраг мянга хоёр зуугаад анхааран авах хийгээд номлолыг эрхлэн, винайд үйлдэв. Шагшаабадын анхилахуй үнэр нь үдийн газарт үнэртэнэ. Асрах нигүүлсэхээр өөр бусдыг арилжин чадаад, ядам бурханд Оточ дар эх хоёрыг болгов. 

	Нэгэн шөнийн зүүдэнд нэгэн сайхан эхнэр ирж “Язгууртны хөвгүүн ээ, Гурван цагийн бурхдын мөн чанарт хутагт Хонсим бодисадва буй. Түүний хувилгаан Шан багш Дажиг маргааш өглөө Доглод-д сэтгэл үүсгэхийг номлох тул түүнд Их нигүүлсэгчийн бүтээлийн эшийг өчсөнөөр амьтны тус арвидах болой” хэмээн зарлиг болоод үл үзэгдэх болов. Түүнд нойрноосоо сэрж, нэгэн сарны орд орчих төдийд118 одсонд сэтгэл үүсгэхүйг соёрхоход хүрч, сэтгэл үүсгэхийг сонсов. Түүнээс арван нэгэн нүүртийн бүтээлийн арга эш гарын авлага сэлтийг аваад сэтгэл ч маш баясгалант болов хэмээв. Түүнд ламын амнаас “Жад хэмээх сайн оронд муу хүн, сүсэг өчүүхэн, сониуч олон бөгөөд урин тачаангуй ихийн газар түүнийг та эзэлбээс амьтанд тустай болох” хэмээв. Түүнд ламын зарлигчлан Жад-д ажирч, өлөн оршихыг мянгантаа ам авч, 300 болсон цагт Их нигүүлсэгчийг гэрлийн дүрээр үзэв. Тэндээс бас бас золгож, Хонсим бодисадвагийн шидийг олж, олон амьтныг боловсон тонилоход зохиов. Амгалан ажирч гэтэлгэгч Майдарын дэргэд өөд болов. Тэндээс Сугавади-д эргэв хэмээн алдаршсан болой. 

	Чойжал Доглодба 

	Түүний шавь Чойжал Доглодба мөн бөгөөд түүний мэндэлсэн орон нь Догмад болой. Эцэг эх нь баялаг болоод зүрхний их хүчтэй болой. Ах дүү хоёрын ахмад нь мөн бөгөөд долоон насандаа магад гараад, нэрийг Шагжа-жанчүв хэмээн нэрийдэв. 15 насандаа барамид винайг айлдаад номлохыг ч зохиов. Бясалгал нь Оточ хийгээд Дар эхийг эрхэлснээр Сэндэн Наг-ийн дар эхийн эрхэн нөхөр гурвын нүүрийг үзэв. “Доглод-ийн хийдийг олоход би бээр туслан үйлдье” хэмээв. Жадва Зидүл-д одоод “Цастан Төвөдийн бурхны хувь арван нэгэн нүүрт мянган гарт Хонсим бодисадва бээр амьтныг аврагч, мянга нүдээр амьтныг айлдагч түүний эш хийгээд бүтээлийн арга нугуудыг айлтга” хэмээн эш үзүүлсэн болой. Түүнд үүр цайх лугаа түүний оронд ажирч гэгээнээ золгон эш нугуудыг өчсөн бөлгөө. “Жич явмуй” хэмээн өчсөнөөр “Тооны бүтээлийг хорин нэгэнтээ өөрийн газарт суухдаа гүйцээ” гэв. 

	Тэндээс жич ажирч, Доглод-ийн хийдийг барив. Жил бүрд барамид винайн номлол шинээр үйлдэгч 20 төдий болов. Тэр өөрөө ч өлөн оршихыг 5000 ам авснаас, 300 болсны шинийн 8-ны шөнө нэгэн цагаан гэрэл шүтээний өмнө нь байсанд гараар барьснаар, тэр гэрэл бээр аваачиж Бодала-д хүрсэн бөлгөө. Газар дэлхий бүгд тунгалаг цайгаад, цагаан цэцэг ч цайсаар байх түүнд таван эрдэнээр бүтсэн үлшгүй харш үзэгдэхүйд, үүдийг нь тайлж орвоос, хутагт Их нигүүлсэгч нөхөд бурхан бодисадва нараар хүрээлүүлж сууснаар, мөргөл эргэл үйлдэв. 

	Хутагтын амнаас “Язгууртны хөвгүүн ээ, ирсэн чинь сайн болой” хэмээв. Нэгэн цагаан гэрэл шингэснээр бие хэл сэтгэл гурав амгалангаар дүүрэв. “Эс үхэх хүртэл амьтны тус үйлд. Тэндээс би бээр дуудахаар илгээмүй” хэмээн зарлиг болохуй лугаа нойрноос сэрсэн болой. Тэндээс өдөрт нь аймаг савын номлол хийгээд бас алинд аль зохистойн номын эшийг үйлдээд, шөнөд нь хутагтын дэргэд ном сонссон болой. Тэндээс нэгэн цагт “Эдүгээ би одохын тул асуух юм буй бөгөөс эдүгээ ир” хэмээн зарлиг болж, орон ширээнээ суулгах тэргүүтэн үг зохиолуудыг үйлдэж, Банюл-ийн Сугавади-д аглаг байшин зохиож бясалгалд суув. Тэндээс гайхамшигтайн олон ёр лугаа сэлтсээр Бодала-д ажирсан болой. Хүүр хайлснаас олон шарил хийгээд заяандаа бүтсэн олон гарсан нугуудыг Балба-ийн орноос залсан зарлиг бологч дар эхийн дотор оршуулсан болой. 

	Их увадини Чүсанба

	Түүний шавь их увадини Чүсанба нь Муй-ийн Дангар-т эцэг нь Жосрайвэр хэмээх хуучин тарнийн нэгэн мэргэн багш, эх нь увшинз Жидбал хоёрт хоёр хөвгүүн буйн ахмад нь болой. Нэрийг Жосрайбалбар хэмээн нэрийдэв. 11 насандаа Доглодба-ийн гэгээнээ увш болов. Тэндээс үүр бололгүйеэ магад гарч нэрийг Жанчүвбар хэмээн нэрийдэв. «Чаръяа аватара», гол үзлийн шастирууд, винайд мэргэжив. 20 насандаа аяга тахимлаг болов. 

	Нэгэн шөнийн зүүдэнд нэгэн цагаан хүн ирж, 

	— Чам лугаа надаас үйлийн барилдлага буй болоод, Доглодба ч над лугаа ялгаагүйн тул түүнд эш хийгээд бүтээлийн арга сэлтийг өчөөд Их нигүүлсэгчийн бүтээлийг дотроо авагтун хэмээж үзэгдэлгүйеэ одов. Маргааш өглөө Доглод-д одож, түүхүүдийг өчсөнөөр,

	— Итгэмүй. Тэр хутагт болой. Надад ч нэгэн зүүд болов хэмээн зарлиг болж, эш хийгээд бүтээлийн арга сэлтийг баяссаар өршөөв. Түүнд өлөн оршихуйг зуу үйлдэж, 

	— Би одмуу хэмээн айлтгаснаар, 

	— Хутагтын нүүрийг үзэн үзтэл суу хэмээв. Үүр өнө болоод,

	— Одох буюу хэмээн айлтгаснаар,

	— Чи бусад лугаа адил бус буяны барилдлагыг хичээгтүн хэмээв. 

	Түүнд суурилан үйлдэж 300 болсон цагт, шинийн 15-ны шөнө дунд хэлбийхэд дотор нь хамаг гэрлээр дүүрсэн буйн тул “Нүдний эндүүрэл буюу” хэмээж харснаар өмнөх огторгуйд хутагт мянган гарт мянган нүдэт зарлиг увдистны лам нарын дамжлагаар хүрээлүүлээд, түүнд тэнгэр хийгээд охин тэнгэр бээр тахил өргөхийг үзсэн болой. 

	— Хутагт та өөрийн нэгэн хувилгаанаар бүтээ хэмээн зарлиг болж бүтээхэд, эдүгээ хүртэл нигүүлсэхүйгээр үл баригч юун бөлгөө хэмээн өчсөнөөр,

	— Би бээр эш үзүүлэх цагт чиний санаанд энэ нэгэн шуламс буюу хэмээсэн түүгээр уршиглав. Над лугаа хурах хагацахгүйн тул гурван цагийн хамаг бурхдын дөт мөр миний энэ увдисыг чи бээр амьтанд үзүүлээд, гурван үүдээ утга лугаа төгөлдөрт үйлдэгтүн хэмээн зарлиг болж, тэр цагаан гэрлээр Мүй-н хамаг голыг цав цагаан болгов. 

	Маргааш өглөө их Чойжал-ын дэргэд хүрч мөргөвөөс, 

	— Хөвгүүн шөнө сэтгэл баясгалантай болов уу? хэмээв. 

	— Би бээр сэтгэлийн туурвилаас тийн тонилов хэмээн айлтгаснаар, 

	— Тэр мэт буй за. эдүгээ дурласан газарт суугаад амьтны тусыг зохио хэмээн зарлиг болов. 

	Тэндээс Муй-д ажирч, эд бараа их ч болов. Сар бүр өлөн оршихуйн их бүтээлийг нэжгээд үйлдэн, дөрвөн зүгт дэлгэрэнгүй дунд хураангуй гурван Юм нэжгээд ч уншуулан, бинавадад шүтэгч хувраг 300 төдий хурсан болой. Бас Сага сард Туст цалмын бүтээл үйлдсэнээр дуу хийгээд гэрэл тэргүүтэн олон ёр болов. Арван зургаан батад агчид мөргөл тахил үйлдсэнээр тэжээлийн хэрэг яриг арван гурав лугаа төгөлдөр аяга тахимлаг олон ирэв. Морин сарын шинийн найманд Отчийн нүүрийг үзэн, 29-нд язгуурын гурван итгэлийн нүүрийг үзсэн болой. 

	Нэгэн удаа нэгэн их гэм болох хэмээв. 

	— Юу бөлгөө хэмээн өчсөнөөр, 

	— Мүй-н энэ голын дэрс нь хувираад, миний энэ хийдэд эхнэрээр хатуужигч (zhud rta ‘dzugs pa?) нэгэн 300 жилд ирэх буй. Тэр цагт миний энэ номыг бүтээхүйеэ хялбар бөгөөд муу хилэнцийн арчуул мод бөлгөө. Үйлдэгч нь өдрийн одны төдийхөн болой хэмээв. Лам бодисадва тэрээр 80 наслаад аяга тахимлаг болоод 60 жил болоход би ч түргэнээ одохын тул та нар ч номыг арвитган үйлд. Буяны нөхөд урин тачаангуйтнууд над лугаа тэнцээд амьтны тусыг зохио. Намайг үхсэний хойно хүүрийг долоон хоног тавь. Миний хойдын буянд миний хүнснээс аль үлдсэнийг өлөн оршихын жасаанд нэм. Үгүй болбоос нэг хэсэг зутанг өг. Давс ба ус гал модыг арилган үйлд. Энэ их буянтай хүн гэгдэхийн төдий бус. Хутагт бодитой зарлиг болсон болой. Тэр нь худал үл зарлиглах. Би буян хилэнцийг таньж өнөө хүртэл Жовуу Адиша-ийн туужийг тэтгэсэн болой. Та бүхэн ч тэтгэгтүн” хэмээн зарлиг болж, нойрсох байшинд өөд болов. Шавь нар үдшийн цай барихын тул одвоос гайхамшигтайн ёр сэлт ажирсан буй. Тэндээс долоон хоноод хүүрийг хайлснаас шарил хийгээд олон бурхан гарсан болой. 

	Ринбүүчи Шэйравбум 

	Эн тэргүүнээ ухааны таван орныг судлаад, дунд дор хамаг дээд зүйл төгссөн хоосон чанар лүгээ зоригдошгүй их нигүүлсэхүй хослон орохын бэлгэ билгийн биеийг олж амьтны тусыг үргэлж тасралгүй зохиогч тэрээр сонсов. Түүнд Жалсрай Тогмэдын амнаас “ринбүүчи Шэйравбум тэрээр Их нигүүлсэгчийн нүүрийг эс үзсэн үгүй. Ихийг сэтгэлийн үндсэнд оруулсан магад мэдэлтэй мөн” хэмээв. Амгаланд ажрахын цагт өчүүхэн ч чилээрхэлгүй очир завилал сэлтийн агаараас амарлингуйн төвд гаслангаас нөгчсөн болой. 

	Жалби Срайбо Тогмэдсамбуубал 

	Нэрийг сонссоны төдийхнөөр амьтныг анагаах болсон тэрээр сонсоод сэтгэлд анхааран авав. Арван зургаан мөн чанарын зан үйлийг ч зохиосон болой. Олон амьтанд тус хүргэв. 

	Бас бодисадва Чүсанба-аас Цорж Нягпү Содномванчүггон хэмээх бээр сонссон бөлгөө. Лам түүний мэндэлсэн орон нь Мүй-ийн Дамо линжа хэмээхүйд эцэг нь ноён Гэндэнсамбуу хийгээд эх нь Содномдин хэмээхэд ах дүү дөрвөн мэндэлсний отгон нь болой. Таван насандаа Пүбо донба Вансод хэмээхээс увш болж уншлага бичиг судлав. Дүвамо Самданбум хэмээхэд “Ба бүрэн Энэтхэгт буйн цагт миний өглөгийн эзэн эх чи мөн амуй” хэмээн зарлиг болсноор “Эртний төрлөө ч дурдах нь сайхан болой” хэмээв. 

	Арван нэгтэйдээ их увадини Шагжагон, багш Одсэрзэмо хоёроос магад гарав. Нэр Содномванчүггон хэмээн нэрийдэв. 13 настайдаа Доглод-д ажирч их увадини Гүнжалба хийгээд Шан багш Жүрмэдбал тэргүүтнээс винайг сонсов. Мүйчэн Жалцанбалсан-гийн дэргэд Майдарын таван ном тэргүүтэн, багш Жансэн-аас «Тийн номлол», багш Шэйрав-арилд-аас «Тийн тайлбар», газрын аймаг зүйлүүдийг сонссон бөлгөө. Жалтарва-аас дээш ном булаалдахуй ч үйлдэв. Тэндээс шөнийн зүүдэнд нэгэн эхнэр өгүүлрүүн “Чиний нас долоон хоногоос илүүгүй” хэмээх нэгэн болов. Түүнд сэтгэл үл амран их увадини Чүсанба-д өчсөнөөр “Насыг бүтээхэд гүн нь өлөн оршихуй” хэмээн зарлиг болж, өлөн оршихуй үйлдсэнээр нас нь уртдаж их адистид болов хэмээв. Тэндээс их увадини Чүсанба-ийн гэгээнээ аяга тахимлаг болов. Зарлиг увдисын ном, сэтгэлийн үүсгэл хийгээд увдисыг олноо сонсож, цорж Нинчэнба-аас мөр үрийн зүйл, дээдийн номын аймгуудыг сонсов. Бас 42 ламын өлмийд шүтэж, зарлиг шастир эш увдис авшиг сэтгэл үүсгэх хөтөлбөр тэргүүтнийг олон сонсов. 

	Язгуурын лам нь Нянчэнба, Чүсанба, Мүйчэнба гурав мөн бөгөөд лам нарт ч бие хэлээр хүндлэх хийгээд эд таваарыг уйтгарчлан алжаахгүй өргөж, сүсэг бишрэл хэмжээлшгүй үйлдсэн болой. Эн тэргүүнд Сага сараас өлөн оршихуйг гурван жил үйлдэв. Тэндээс өглөгийн эзэд бээр Нянпү-ийн хийд байгуулж өргөв. Түүнд шашныг өргөмжлөх хийгээд номхотгогдуунуудад ч ямар мэт зохистой номын хүрдэнг эргүүлж, шашныг дэлгэрэнгүйеэ үйлдсэн болой. Тэндээс “хутагт эрхт хоншим бодисадвагийн үйлсийг арвитгахад эн тэргүүнд өлөн оршихыг нэг түм гүйцээх хэрэгтэй” хэмээн таалж лам Мүйчэнба-д өчсөнөөр “Өлөн оршихын түмийг чамаас би их чармайх бөлгөө. би ч үл гүйцэв. Олон зүйл санаа бүү үйлд” хэмээв. Тэр мэтийг ч ямраар бүтээсүү хэмээн таалж эчнээд лам хийгээд хутагтад мандал өргөж залбирч, өлөн оршихуй байгуулснаар, 2000-ыг дуусахуйд хүнс ахардаж барагдав. Үүнд ламын зарлиг ахицгүй хоцрох вий хэмээн санаж гансрав. Санаа оршоосноос нэгэн зүүдэнд гэр байшинд арвайгаар овоолоод, тахилын хүрээнд арвайгаар дүүрсэн лүгээ Улаан Замбалын нэгэн биеийн өмнө нэгэн балин өргөхийг зүүдлэв. Нойроос сэрээд сэтгэл баясах нэгэн болов. “Хутагтын нигүүлсэхүйгээр бүтэх буюу” хэмээн таалж «Залбирал дээд тусыг бүтээгч» хэмээхүйг зохиов. Маргаашаас юм ч сайжран нэгэн сарын дотор дөрвөн зүйл их өргөл ирэв. Бас өргөл олон болсноор, гурван жилийн дотор өлөн оршихыг дөрвөн мянгыг бүтээв. Тэр цагийн зүүдэнд Бодола болой хэмээх голд элдэв зүйл цэцэг ургасны дунд олон үүдэт орд харш элдэв зүйл эрдэнийн цацаг тор үйлдсэн, түүний дотор хутагт Хонсим бодисадва хийгээд амарлингуй хилэнтэн олон бурхад суусан лугаа золгов. Маанийн хөтөлбөр олон болсон цагт их бухар хийдэд Их нигүүлсэгч эрхэн нөхөр гурван суусан лугаа золгосныг зүүдлэв. Зургаан үсэгт хохимойн дүртнийг ч замд үзэв хэмээв. 

	Тэндээс Мүй Дог Зан гурав Жад тэргүүтэнд барилдлагат хөвгүүн шавь нар олонд өлөн оршихуйг өгч Их нигүүлсэгчийн үйлсийг дэлгэрүүлсэн болой. Гарт аль буй бүгдийг ч Оточ Цалам Дар эх гурвын бүтээл тахил, хуврагийн өргөл хүндлэл тэргүүтэн аль хэрэгтэнд зараад, ялангуяа жил бүрийн бясалгалд цайны гүцээс дээших зардлыг өгөхөөр ам авав. 

	Энэ лам нь Их нигүүлсэгч өөрөө бөлгөө. Бодон-д одох цагт Э-ийн хатан өгүүлрүүн “Энэ шөнө гурван сар ургахыг зүүдэлсэн бөлгөө. Лам ирэхийн зүүдний ёр амуй” хэмээв. Нагжал Лхачү-ийн нэгэн бүтээлч эх бээр “Их нигүүлсэгчийг өөд болсонд золгохоор ирсэн буй” хэмээж дамар дэлдсээр ирэв. Нянбо-д цорж Нянчэнба-ийн цагийн тахил тавихуйд одсон цагт, бүтээлч эх өгүүлрүүн “Лам Нягпүба мөн хэмээх арван нэгэн нүүрт дулдуй бадар барьсан нэгэн ирснийг зүүдлэв” хэмээв. Нягпү-д ч цагийн бүтээлийг зохиохын учир зарим нэгэн бодгалийн үзэх үзэгдэлд мөнхүү ламыг Их нигүүлсэгчид үзсэн түүх олон буй. Удияна-аас арван дөрвөн эрхэн дагинас ирж увшинз болсон хийгээд Гүр Махгалын нүүрийг үзэх тэргүүтэн илт онолын эрдэм санаанд багташгүй буй болой. 

	Тэндээс 68 насандаа чилээрхэхийн ёсыг үзүүлж, 

	— Эдүгээ би суулгүйеэ одмуу хэмээв. 

	— Юун бөлгөө хэмээн айлтгаснаар, 

	— Олон улаан эхнэр бээр өндөр ширээ байгуулж түүнд суулгах, олон хувраг ламын тахил өргөж угтах, урт алтан шатаар авирахыг зүүдлэв хэмээв. Намайг үхэхийн цагт биед намжир өмсгөөд, баруунд дулдуй хийгээд зүүнд бадар аяга тавиад, яруу эгшиг сэлтийг үйлд хэмээн зарлиг болж, гахай жилийн арван сарын 20-ны үүр цайхад их амгалангийн төвд гаслангаас нөгчихийн ёсыг үзүүлэв. Хүүрийг нь хайлснаар бодийн сэтгэл судалсны бэлгэст зүрх нь түлэгдэлгүй гарав. Тогтоол тарнийг урихын эцэст хүрсний бэлгэд хэл нь түлэгдэлгүй гарсан болой. 

	Ринбүүчи Содномсамбуу 

	Түүний шавь их увадини ринбүүчи Содномсамбуу хэмээх төмөр могой жилд мэндлэв. Магад гараад хэзээд амьд ахуйдаа ер шагшаабад төгссөн нугуудын эрхэн болой. Ялангуяа нэгэн дэвсгэр лүгээ цагаан чулууны тангаргийг бие хөгшрөх зэргээр шалтаглалгүй насад үйлдэв. 

	Эрдэмтэн мэргэд Ня вонбо Гунгаабал тэргүүтэн олон ламыг шүтэж, дээдийн ном винайг шүтээнлэн барьсан бэлгэ чанарын аймаг сав, цогт цагийн хүрднээр эрхлэн үйлдсэн нууц тарнийн зүгт мэргэний хэтэрхийд хүрээд, их мэргэн тэмцэгч Ягбрүг Санжайбал тэргүүтэн хариулан эс чадав. Цорж Нягчэнба-аас Их нигүүлсэгчийн номын аймгуудыг бүрнээ өчиж бүтээлийг шамдан үйлдсэнээр, олон ядмын нүүрийг үзэв. Зургаан гишүүн тэргүүтэн төгсгөлийн зэргийн дияанд эрх олсноор Цорж Чоглайнамжилын шавь нарын эрхэн болов. Бас ялгуусны хөвгүүн Төрвөлгүйгээс оюун судлах тэргүүтэн олныг сонссон болой. 

	Тэндээс 80 илүү болсноо үхлийн ёрын зүйл болсонд хийн барилдлагыг нэгэн сар үйлдсэнээр нас нь сайтар уртдаж 93 насандаа усан үхэр жилд хийрхэлгүйеэ нөгчив. 

	Хөвгүүн шавь нар нь цорж Дэвшиншигва, Тонба Дондан, Чойбал-Иш нугуудыг удирдлаа. Өгүүлэхийн арслан Рондон тэргүүтэн цаглашгүй мэргэд ч цэцэгт зөгий хурахчилан хурав. Даруйн эд таваар нь Намсрайн ямарчлан таалсан мэт бүтэв. Жаняй Дагбажалцан тэргүүтэн их бүгдээр ч хөлийг нь оройдоо авав. 

	Товчилбоос хутагт бээр адисалсан сэтгэшгүй эрдмийн мөн чанарт түүнээс ерөөл хязгаарлашгүй дээд төрөлхтөн хутагтын номыг сонсоод, түүнээс бодисадва Намхайлодой сонсов. Түүнээс би бээр арван нэгэн нүүртийн ухааныг хатангатгахын зарлиг ба Жалцан ринбүүчи-ийн зохиосон «Арван зургаан мөн чанарын эш» нугуудыг өчсөн болой. Бас Ханчэн ринбүүчи нь хутагт эрхт Хонсим бодисадвагийн бүтээлийн эш гарын авлага сэлтийг хутагтын их аху шүтээн Содномбар-т соёрхов. Тэрээр аяга тахимлагийн тийн арилсан сурталд оршин, дээд бодь сэтгэлийг үүсгэн, тачаангуй өчүүхэн хийгээд болин мэдэхийг голлов. Хутагт хоншим бодисадвагийн бүтээлд үргэлжид оршсоноор олон даган суралцагчид магад гарч шашныг арвитгав. 

	Жовуу-ийн увдисыг Гэвш лозавагаас ямар мэт үндэслэсэн ёс: 

	Буяны садан Лагсорба хэмээгдэгч, өөрийн 13 төрлийг дурдах тэргүүтэн агуу их зөн билигт, бясалгасны хүчээр ухааны таван орныг сэтгэлд багтаагч тэрээр тэргүүнд Жовуу-ийн увдисыг нягтлан сураглав. Гэвш донба, Их егүзэр, Гонба, Харуба Ама, Шанзүн Ерва, Ерва Зивган-ийн Гонбададба, Жоволэг лүгээ Жовуу-ийн бодит долоон шавь, хойд Харуба хийгээд Юнбаба хэмээгч Нин Лов хоёроос бүтээлийн увдис хийгээд Жовуу-ийн үлгэр хуулийг эрж сурснаар, Жовуу-ийн бодит шавь нарын зарлиг зохилдох болмуй. Мөн энэ хоёр шавийн зарлиг эс зохилдоход шүтэж (мөн энэ хоёр шавиас анханд Харуба дахинд таван жил суусан болой. Түүний амнаас “Би бээр Гэвш донба-аас хэсэг бусаг сонссоныг нэгэн зүгт хуйлуулсан болой” хэмээн зарлиглаж «Шашны хууль» хэмээх нэгнийг номлосон амуу. Хамлүнба тэр цагт номыг сонссон бөгөөд «Найман хувьт» хэмээн алдаршсаныг үйлдэв. Тэндээс жич ажирч, Жонба дахинд долоон жил суух цагт Жонбава-ийн амнаас “Багш Харуба-д шашны хууль хэмээгч нэгэн ном буй гэлцэх тэр ямар нэгэн мэт буй” хэмээв. “Энэ мэт нэгэн буй” хэмээн айлтгаснаар “Ээ багшид ч тэр мэт байх болов уу” хэмээн хоёр удаа зарлиг болов. Багш түүнийг нэгэн зүгт үйлдсэнийг эс сонсов. Би бээр нэгэн зүгт үйлдсэнийг өөрөө сонссон бөлгөө. Шашны хууль хэмээхийн бус нэр нь шашинд орохын зэрэг болой” хэмээн зарлиг болж, нэрд удирдав гэдэг) 

	Сэтгэлийн таалалд “Жовуу-г бодитой 19 жил шүтсэн Гэвш лозава эдүгээ Гүнтан-д сууж буй тул түүнд өөрөө хүрэх хэрэгтэй” хэмээн одож, Янтог-ийн бухар хийдэд суух лугаа золгов. Эн тэргүүн нууц тарнийн увдисыг маш олонтоо өчиж гурван жил суув. Түүний хойд жилд барамидын мөрийн зэрэг, Их Жовуу-ийн биеийн эрдэм, Төвөдөд ямар мэт залсан түүхийг номлохыг айлтгав. Гэвш лозавагийн амнаас “Би бээр Жовуу-д 19 жил шүтэв. Төвөдөд би залсан тул би Жовуу-ийн түүхэнд маш мэргэн бөлгөө. Чамаас бус эрж сурагч эс гарав” хэмээж их үлгэр үүнийг номлов. Бүтээлийн увдисыг ч хоцролгүй соёрхов. Тарнийн үүдэнд ч орсон бөлгөө. зун бүрд тарнийн ботийг жарын төдийг уншиж, гурван жил болсноос нааш ажрахуйд “Чи орон энэ мэт нэгнийг бүтээгтүн” хэмээн зарлиг болж, Лагсор хийдийн эш лүндэнг ч зохиов. 

	Тэндээс нааш үдэх цагт, одохын нэгэн номыг өчсөнөөр “Чөлөө учрал шүтээний билигт ээ, энэ нас ямар мэт үйлдэвч хожимдох. Дээр үгүй бодь олохуйяа бэрхийн тул, их шамдлаар үйлдэх хэрэгтэй” хэмээх түүнд шүтэж нэгэн хэсэг номыг номлов. Тэндээс нааш ажрахад Поддо дахин хүндлэл үйлдэж “Шажинд тустай нэгэн ном хэрэгтэй” хэмээн айлтгаснаар, «Судрын язгуур», «Суртал хураасан» хоёрыг номлов. Тэндээс хамаг үйлийг орхин Лагсор хийдэд сууж, шавь нар лугаа ч золголгүйеэ номын хуримын агуйд нэгэн үзүүрт бүтээлийг зохиов. 

	Тэр цагт нэгэн шөнийн зүүдэнд нэгэн хүн ирж “Жовуу богдын шарилыг нуулгүй үзүүлье” хэмээж нэгэн таваг шарил өгөв. Түүнийг өмнө зүгт сацахыг зүүдэлсэн бөлгөө. Дөрвөн хөвгүүн өмнө болохын ёр бэлгэ мөн” хэмээв. Тэр цагт Бацав лугаа Пранха-ийн хэрүүлийг эвсүүлье хэмээн айлтгаснаар бясалгалыг тайлж элсүүлэв. Тэндээс Подо-д номыг номлох цагт Мацо Жандор хэмээх их винай баригч лүгээ золгон сүсэлж, Жидшод Вүшандо-д залаад их хөлгөний ном нууц тарни хийгээд бэлгэ чанарын номыг хоцролгүй номлов. Түүнд Мацо-ийн цэхэр номч дөрвүүлийг түүнд алдсанаар, Ронбо-ийн дөрвөн хөвгүүн хэмээн алдаршсан бөлгөө. Жа Дүлбазинба, Рогчэнбүба, Намбарба, Гэвш Шүлэнба лугаа дөрөв болой. Жара Донжид увш мөн тул хөвгүүнд эс тооцов. 

	Намбарба нь Намбар хийгээд Рамба Лхадин-г барив. Санпү-ийн орон ширээнд ч найман жил суув. Лагсорба-ийн зарлигийг дөрвөн хөвгүүн цээжилж зохиоход, Жа дүлзин нь увдис хийгээд үлгэрийг цөөн хураангуй нэгнийг үйлдэв. Рог нь цөөхөн хураангуй үлгэрт, олон увдист нэгийг зохиов. Намбарба нь түүх үлгэрийг бичилгүй ямагт увдисыг бичив. Гэвш Шүлэнба нь увдис хийгээд үлгэр хоёулыг дэлгэрүүлэн ялангуяа үлгэрийг ямагт нягталсан амуу. Барамидын голт увдис үл үзэгднэм. Бичиг тэд бүхэн гэвш Сүлпүба Жа Дүлзин-ийн гарт ирсэн түүгээр Жовуу-ийн их үлгэр үүнийг бичиж хамаг зүгт тархсан болой. 

	Жа Дүлбазинба чэнбу 

	Түүнд Жа Дүлбазинба чэнбу тэр нь Занрон Юн-д эцэг Жа Жалбавар-аас гурван хөвгүүн буйн дундах нь төмөр луу жил мэндлэв. Өчүүхнээс авьяас сэрж, магад гарахуйд илт баясах болой. Брэ Шэйравбар-аас магад гараад нэрийг Зундуйвар хэмээн нэрийдэв. 

	Сог багш Чүлтэм, Чүн лам Ринчэндаг, Жадүл Ванчүгчүлтэм, Мацо Жандор, Рогба Чогсарба, гэвш Жогчэнмо, Сангар лозава, Додлүнба чэнбу нугуудыг шүтэв. Эн тэргүүнд Сог, дунд Жа, адагт Мацо нугуудаас винайг сайтар сонсов. Чүн Ринчэндаг-аас аяга тахимлаг болж (Үйва Лосол бээр Брэ Жалбавар-ийн увадини мөн хэмээн номлов) «Гол үзлийн зургаан чуулган», «Явдлын зүг», «Тийн магадалсан»-ыг сонсов. Ронбо Чагсорба-аас нууц тарнийг сонсохын тулд Пан орны Жог чэнбу-аас авшиг айлтгав. Тэндээс Чагсор-оос нууц хураангуй хийгээд Загарсамбар тэргүүтэн үндэсний тайлбарын номлол лугаа бүтээлийн арга олныг айлтгаж зарлиг увдистны увдис олныг сонсов. Додлүнба-аас гурван төрөлхтний хөтөлбөр тэтгэснээр ямар мэтчилэн сэтгэлд ургав. Сангарва-аас ёгийг сонсов. Нууц тарнид үлэмж мэргэн тул дотоодын анхаарах авлагад зарлиг увдис хийгээд нууц тарнийг зохиов. Гадаадад винайн номлол лүгээ хамаг явдал хиргүй тул олон номхотгогдууныг тэтгэв. 

	75 настайдаа модон морин жилд Сүлпү-ийн нойрсох харшид гаслангаас нөгчив. Хүүрийг хайлахын цагт буяны олон ёр хийгээд ялангуяа багш Чаба бээр огторгуйд тэнгэрийн олон хөвгүүд тахил өргөхийг илт үзэв. Шавь нар нь Загдүл, Жагдүл, мэргэн Дойнян, Гаваа Дарсэн, егүзэр Жансэн, Жэмо Чойсэн, жэвзүн Чойчог, зурхайч Шонсэн, донба Жанжал, Зойчигва Дармабал, Балчэ Е-юүн, Хайва Гао, Миняг лозава, хамба Доржал тэргүүтэн амьтанд тус хүргэн чадагч 76 буй. 

	Их нигүүлсэгчийн зургаан үсгийн түүх: 

	Лам Рахүла-гүптабазар бээр Хар уулын доторх хөндийд бүтээл зохиосноор, баясгалан очир тэргүүтэн олон ядмын нүүрийг үзэв. Ялангуяа эрхэн Их нигүүлсэгчийг үргэлжид тасралгүй нүүрийг үзсэн болой. Тэрээр их Жовуу-д соёрхов. Жовуу бээр 19 насандаа дар эх, азала, гурван тангаргийн зохиолт, баясгалант очир, загарсамбар тэргүүтэн ядам бурхан олны нүүрийг үзэв. “Номын би-үгүйг оновч, их нигүүлсэхийн нэгэн бурхан хэрэгтэй буй” хэмээн таалж Сомапүри-ийн ойд гурван сар бүтээл зохиосноор, хутагт эрхт Хонсим бодисадва нүүрийг бодитой үзүүлж “Язгууртны хөвгүүн ээ, чи түргэнээ бурхан болохуй дурлаваас асрах хийгээд нигүүлсэх бодийн сэтгэлд суралцан үйлдэгтүн” хэмээв. 

	Жовуу бээр гэвш Гүнтанба Нагцо-д зарлиг болов. Нагцо бээр 19 жил шүтэж, үндсэн хийгээд бүтээлийн арга олныг сонсоод, ялангуяа Жовуу-ийн амнаас “Их нигүүлсэгчийн бүтээгтүн” хэмээн зарлиг болж бүтээснээр нүүрийг үзэж, олон эш үзүүлсэн болой. Гэвш Гүнтанба бээр Ронба Чагсор-т номлов. Чагсорба бээр Гүнтанба-г гурван жил шүтэж үндсэн увдис хоёрыг сонссон бөлгөө. 

	Хойно өөд болохын дээр Ронба Чагсор-т “Их нигүүлсэгчийг бүтээгтүн” хэмээн зарлиг болж эш үзүүлэв. Тэндээс тэрээр нааш ажирч Лагсор хийдийг бариад, бүтээл зохиосноор Их нигүүлсэгчийн нүүрийг үзэж эш үзүүлсэн бөлгөө. “Чи бээр мөнхүү энэ насанд шидийг олж, чиний гучаад шавь нар ч нүүрийг үзэх болно” хэмээв. 

	Лагсорба бээр гэвш Баюүва-д соёрхов. Баюүва-ийн нэр нь Шэйравчүлтэм, овог нь Жадми, Лагсорба-аас увдисыг хоцролгүй сонсов. Тэрээр эш үзүүлж Их нигүүлсэгчийг бүтээснээр, таван жил болж нүүрийг үзсэн бөлгөө. Их барилдлагын мөрийг олов хэмээв. Тэрээр хутагт Жэ Гомба хийгээд Ариба Шэйравжалцан хоёрт соёрхов. Тэр хоёр ч чуулганы их мөртөн болов. Хутагт Жэ Гомба Лхало хадны хонгилд найман жил бүтээл үйлдсэнээр нүүрийг үзсэн болой. Лам Ариба-д Рүцам-ийн хадны хонгилд бүтээгтүн хэмээн зарлиг болж бүтээл үйлдсэнээр жил бүр нүүрийг үзсэн бөлгөө. Үргэлжид хүмүүн бус бээр тэжээлийг өгөв гэдэг. 

	Тэр хоёулаас их шидэт Жэрганба өчиж дөрвөн жил хагас бүтээл үйлдсэнээр, нүүрийг үзэж “Цөвүүн цагт ямагт нүүрийг үзэгч чиний үндсэнд гарна” хэмээн зарлиг болж эш үзүүлсэн бөлгөө. Тавь эргэм шавь нар ч нүүрийг үзлээ. Тэрээр лам Санжай Няндон-д номлов. Тэр лам бээр Жэрган-д 13 зун өвөл сууж, увдис гагц үндэслэсэн бүгдийг хоцролгүй соёрхож, гурван жилд бүтээлийг үйлдсэнээр зургаан үсэгт, Хасарваань, арван нэгэн нүүрт, мянган мутарт мянган нүдэт нугуудын нүүрийг үзэв. Шавь нараас 11 хүн нүүрийг үзэх болохын эшийг үзүүлэн зохиов. Хойно тэрчлэн болов хэмээв. 

	Санжай Няндон тэрээр Санжай донба-д язгуур хатангатгахын зарлиг хийгээд амны увдисуудыг хоцролгүй соёрхож “Чи хийгээд Их нигүүлсэгч хоорондох дамжлага надаас өөр үгүй” хэмээн зарлиг болсон болой. Санжай донба Зан Симлар-т мэндлэв. 13 насандаа Зари Райва-ийн газар магад гарав. Нэрийг Зундуйсэнгэ хэмээн нэрийдэв. 19 настайдаа увадини нь Чойжалба-аас аяга тахимлаг болов. Олон ламыг шүтээд, Ёл-ийн эхэнд Ригон хэмээхэд шидэт нэгэн лам суусныг сонсож одсоноор, Санжай Няндон-ийн амнаас “Чи юунд дурлаж миний дэргэд ирсэн буй” хэмээв. “Илбэ бие зүүдийг судлын гэгээн гэрэл илт болсон, Их нигүүлсэгч тэргүүтэн олон бурхны нүүрийг үзмүй хэмээн сонсож ирсэн бөлгөө” хэмээн айлтгаснаар, авшиг увдис хоцролгүй өгч, ялангуяа Их нигүүлсэгчийн номын аймгуудыг бүртгэн соёрхож “Арилсан оронд одохыг магадалсан шавь нар 108 болно” хэмээн эш үзүүлсэн мэт олон амьтны тусыг зохиосон болой. 

	Санжай донба-ийн шавь лам Асэн нь Рүцам Лүгрү-д тарничийн үндсэнд мэндлэв. Хуучны үндэсний гарын авлагад мэргэжээд, хойно Санжай донба-аас Шанба-ийн номын аймаг хийгээд Их нигүүлсэгчийн аймгуудыг өчиж, бясалгалыг олонтоо үйлдсэн болой. Асэн-ийн шавь Сэрлинба Дашбал нь Ёлпү Сэрлин-д мэндлэв. Нэлба Банчэнгаас аяга тахимлаг болов. Ядам бурхан олны нүүрийг үзээд, Гомбо ч үйлсийг бүтээхээр ам авав. Шанба-ийн номыг эзлэгч мэргэн тойн Шоннүдүв-ээс увдисуудыг сайтар сонссон болой. 

	Түүний шавь Брагба чэва Доржбал нь Жад-д мэндлэв. Сэрлинба-аас Шанба-ийн номын аймаг хийгээд Ронбо-ийн Их нигүүлсэгчийг өчив. Гомбо ч сайтар даган барьсан мөн болой. Түүний шавь Чойгова Чойбалшэйрав нь мэндэлсэн газар Занба, их увадини Шэйдорва тэргүүтэн олон ламыг шүтэж, зарлиг эш олныг ч сонсов. Брагба Чэва-аас Шан-ийн ном хийгээд Их нигүүлсэгчийг өчиж сэтгэлдээ бясалган авав. 

	Чойбалшэйрав–аас Годпрог Райва хэмээх онол огторгуй лугаа сацуу адистидын усны урсгал хурсан тэрээр даяарыг сонсоод, сэтгэлдээ бясалган авч, номхотгогдуунуудад ч номлосон болой. Түүнээс Лоба ринбүүчи Чүлтэмдар хэмээгдэгч Майдарын ном хийгээд зарлиг увдистны гол увдис лугаа төгссөн тэрээр сонсов. Түүнээс Жана ринбүүчи Содном Лхайбанбо хэмээн алдаршигч тэрээр зарлиг увдисын гол увдис адистид хийгээд ялангуяа Их нигүүлсэгчийн номын аймаг сонсоод, Рондон чэнбу-оос ч сонссон болой. Лам тэрээр надад Их нигүүлсэгчийн ухааныг хатангатгаад, бүтээлийн арга үйлийн чуулган лугаа сэлтэс, зургаан үсэгтийн энэтхэг гол, дохио номлол, зургийн үндсэн нугуудыг их Жовуу-ийн зохиосон түүнд номын аймгуудыг бүрэн соёрхсон болой. 

	Зарлиг увдисын тууж «Зарлиг эрдэнийн тодорхой зул»-аас, зарлиг увдисын хэсэг бусаг лам үндэслэсэн ёсыг өгүүлсэн есдүгээр бүлэг болой. 

	
ГОЛ ЛУГАА УВДИС ХОЁУЛ ХАМТ ОРШСОН ШИНЭ ЗАРЛИГ УВДИСТ ХЭМЭЭН АЛДАРШСАНЫ АРАВДУГААР БҮЛЭГ

	Дивангар Шри-жняна мэндэлснээс 375 жил болоод, зарлиг увдистны увдисын гол хэмээн алдаршсан голыг шударгатган зохиож, сургаалын увдисаар ч чимсэн шашны эзэн Сумадигирди хэмээх нь ертөнцөд болсон бөлгөө. 

	Эн тэргүүнд Их эзэн чанарт түүний хувилсан зохиолыг үзүүлсэн ёс: 

	Амдо Хамын адаг газрын хувьд Шар Зонха хэмээгч орны эрдэм хэтэрхий төгссөнд, эцэг нь Дархач Лүвүмгэ хийгээд эх Шинмой Ачой хоёроос хөвгүүн таван буюу зургаа бүхүйн (том нь Зүгдоржам, удаах нь Цэсо, Цэвээнжал, Гунгаанямбуу, Лодан болой. Гунгаанямбууг амарт оршихын цагт эхэд нь сайн зүүд ч болов) дөрөвдүгээр хөвгүүн бөлгөө. Гал тахиа жилд мэндлэв. Өчүүхэн гурван насны цагт цорж гармава Ролбийдорж-оос увшийн санваарыг огоот төгсгөн олов. Нэрийг ч Гунгаанямбуу хэмээн нэрийдэв. 

	Долоон нас хүрээд дорно зүгт Ригби Бавуу хэмээн алдаршигч цорж Дондүвринчэний нүдний нитэд өөд болов. Тэр цорж нууц тарни очирт хөлгөний үүдэнд боловсруулан зохиогоод, нууцын нэр нь Донёддорж хэмээн нэрийдэв. Ухаан баригчийн санваар хийгээд тангараг огоот төгсгөн авч нүдний цэцгий мэт энхрийлэн сахив. “Тэр цагт нууцын эзэн Очирваань хилэнт хоёр гарын дүрт нэгэн зүүднээ ил тодорхой хийгээд их Жовуу төгс цогт Адиша зүүдэнд үргэлж өөд болох болов. Хойно Үй-д өөд болохын цагт хөргийг айлдваас дүр ямар мэт байв” хэмээн зарлиг болсон бөлгөө. Энэ нь хойно судар тарнийн мөрийн зэргийг огоот төгссөн тул номхотгогдуунуудыг боловсон тонилоход зохиогч мөний урьд ёр бэлгэ болой. 

	Долоон насны цагт эрдмийн чуулганаар илт өндөр цорж Дондүвринчэн увадини нь, судар тарни олонд судалсан буяны садан Шоннүжанчүв хэмээх багш болгож, урьд үесийн гэцлийн санваарыг үнэхээр олоод, нэрийг ч Лувсандагбибал хэмээн өчив. Энэ лам бээр мөн нялхаас хайрлан зохиож тойн болгоод, очирт хөлгөний үүдэнд боловсруулан, Үй, Зан-д өөд болохын хүнс хүч хийгээд хямга өргөл тэргүүтнийг маш ихэд үйлдсэнээр зарлигийн ач ихт нэг лам мөн. Тэндээс арван зургаан нас насалсан цагт, ламын зарлигаар дуртгаад мөнхүү өөрөө ч хатуу хүчит дуршлаар Үй Зан-ийн зүгт өөд болон туурвиад, тэр цагт цорж Дондүвринчэн-ийн амнаас, 

	— Би бээр чамд нэгэн ном номлох болой. Юун нэгнийг дурламуй хэмээсэнд,

	— сэтгэлд тустай нэгнийг айлтгамуу хэмээн айлтгасан тул, тэр лам илт айлдалт бүхүйн хүчээр ирж болохтой зохилдуулан эн тэргүүнд сонсох санах үүнийг үйлд. Түүнээс үүнийг үйлд гэх зэрэг, тэндээс анхааран авахуйд номхотгогдууныг боловсруулан үйлдэгтүн хэмээн шүлэглэхийн үүднээс өдий төдий номлосон нь энэ мэт буй. Залуу сайн оюут хэмээн алдаршсан чи эрт судалсан буяны үйлийн залгамжит, урьд цагт дээд номын рашааны амтыг уусны авьяас буй магад хэмээв. 

	Их юм дэлгэрэнгүй хураангуй дундаж гурвын чимэг болсон «Илт онолын чимэг»-ийг эн тэргүүнд суралцаад шамдан үйлд. Түүнд мэргэн болбоос хотол номын эшийг дотроо оруулах, түүнийг ч сэтгэлийн өнцөгт тавь. Тэндээс бодисадвагийн мөр лүгээ явдлын утгуудыг үзүүлэгч «Судрын аймгийн чимэг» мэргэдийн гишүүн нугуудад суралцтугай. Сансар нирвааны шүтээнд үзүүлсний ном нь «Номын чанарыг тийн ялгагч шастир» хийгээд тэргүүн эцэс нугуудыг тэвчсэний гол үзлийн энэ мөрийг үзүүлэхийн тул «Дунд хийгээд хязгаарыг тийн ялгах», сэтгэлийн номын чанар арилсан нь хотол амьтанд буй бөлгөө. Мөнхүү түүнийг сайвар одсоны зүрхэнд үзүүлэгч их хөлгөний үндсэн лам, Майдарын таван ном тэдгээрт мэргэн болохын хуягийг үйлд. Дэлгэрэнгүй шастир нь «Тийн тайлбар», дундаж үзүүлсэн нь «Тийн магадалсан», өчүүхэн хураангуй нь «Ухааны дусал» бөлгөө. Бие лүгээ адилын гурван шастир «Магад үесийн дусал барилдлагын бэлгэ», бус үндэсний бүтээл тэмцэхийн ухаан бөгөөд цацарсан гишүүн мэт хэмээмүү. Дарма гирди-ээс болсон шалгадгийн долоон аймаг Замбуутивд бурхны шашныг гийгүүлэгч наран саран мэтэд алдаршсан тэр бүхнийг хойно суралц. завсарт Сайн оюун төгөлдөр чи бээр их хязгаараас хагацсан үзэлд хэрвээ бишрэл буй бөгөөс хутагт Нагаржуна бээр зохиосон «Гол үзэл ухааны чуулган» нугууд лугаа түүний хойноос дагамуй хэмээх нэгэн буй. Бусдыг мартсан амуу. сонсох санах тэргүүтнийг зохиосны зэрэг түүн лүгээ зохилдсон амуу” хэмээв. 

	Тэндээс Бригүнба-ийн үйлчин лүгээ нөхцөж өөд болоод үхэр жилийн намар Бригүнбалын ойн доторт өөд болж, Жана Чойжал-ын гэгээнд золгов. Их хөлгөний сэтгэл үүсгэхийн зан үйл хийгээд таван махамудра төгөлдөр тэргүүтнийг сонсов. Сүрчойва лам Гүнлоба-аас очир эрихний авшиг сонсов. Тэндээс зарим нэгэн нөхдийн хүчээр Цал-д асар үүрд үл суун, номын их жасаа Сугавади-д ажрав. Сугавади-ийн ринбүүчи Дашсэнгэ хийгээд орон ширээний Гэгонба хоёроос номын барилдлагыг сонсов. Уншлагын багшийг голлож Ёндонжамц, даширмаг номчийг багш Үржинба үйлдэж, «Илт онолын чимэг»-ийн язгуурыг сэтгэлдээ судлав. 18 хоногийн төдийгөөр голыг машид шударга сэтгэлд багтаав. Хавсралт нэмэлт тооцох тэргүүтнийг сэтгэлдээ ихэд эс хичээвч билиг барамидын үг утгад мэргэн болов. 

	Диваажинба лам Жамринба хэмээн алдаршсан их гэвшээс «Судрын аймгийн чимэг» тэргүүтэн Майдарын ном хойд нугуудыг сайтар сонсоод сэтгэлд багтаав. Гэтэлгэгч манзуширын тийн хувилгаан Төгс цогт дээд лам Содномжалцан Нетан Чойнзон-д өөд болохын нүдний нитэд золгоод, манзушир арабазана-ийн даган соёрхол, Дилбүва-ийн биеийн мандлын авшиг, Гүр гомбын даган соёрхлуудыг сонссон болой. 

	19 насандаа Санпү, Диваажин тэргүүтэнд барамидын ном булаалдан зохиож, даяар мэргэдийн сэтгэлийг тийн шинжлэхийн гохоор татлаа. Тэндээс Зан зүгт одохыг таалж, Ринбүн-ийн эхний даваанд хүрээд Няндод Харха-г дамжиж Шалү-д өөд болов. Сэтгэлийн хөвгүүн лозава Ринчэннамжилын гэгээнээ золгов. Загарсамбар Мэдри-ийн арван гуравтын авшиг нэгнийг сонсов. Тэндээс цогт Сажа-д өөд болон, Сасан-д ажирч, Сасан Банчин Мадиба-ийн гэгээнээ ирж номын зарлиг алимадыг сонсов. Сажа, Сандан, Амрин, Чойдэ-д ч барамидын ном булаалдав. 

	Жомонан-д Цорж Чоглайва-аас «Зургаан гишүүний барилдлагын хөтөлбөр» тэргүүтнийг сонсов. Наашаа Живо Лхайба-ийн их увадиниас мөрийн зэргийн эшийг олов. Тэндээс Бодон Э-д ном булаалдаж, Нартан-д өөд болж, Нартан-ийн мэргэн лам лозава Донсанба-аас «Илт сангийн номлол» нэг дуусан сонсов. Тэр цагт Нябан-ийн барамидын нэгэн дигга буйг үзсэнд маш тодорхой нэгэн мэдэл төрсөн тул сэтгэлээ булаагдан авидарма ч сайн мэт тааллыг сэтгэлд төрж, Няндод Зэчин-д мэргэний эрхт Нябан Гунгаабал-ийн нүдний нитэд барамидыг хянамгай номлох гүйцэд нэгнийг сонсов. Тэр цагт түүнээс авидарма санг номлохыг найруулснаар “Бидний шавь Рэндаава энэ авидарма-д маш мэргэн нэгэн буйн тул та бээр үүнээс сонсвоос зохистой” хэмээн зарлиг болов. 

	Урьд төрлийн үйл барилдсанаар, гэтэлгэгч Рэндаава тэр цагт Сажа-аас Зэчин-д өөд болоход авидарма сангийн өөрийн тайлбар дээрээс хурууны хөтөлбөрөөр үйлдэж сонссон тул үгний төдийд шүтэлгүйеэ утгын голыг сайтар нийлсэн мандал, авидармыг өгөн чадагч нэгэн буйн тул их сүсэг төрсөн, нэгэн удаа түүнээс үг утгыг үлдээлгүйеэ сэтгэлдээ багтаагаад бэрх орнуудыг асууж, мухардуулснаар гэтэлгэгч ч сэтгэлээ булаагдаж “Танд хурууны хөтөлбөр хянамгай үйлдэх хэрэгтэй буй” хэмээн зарлиг болов. 

	Гэтэлгэгч лам үүнийг бусдын тусын үйлст зүглэх цагт, нэгэн шөнө огторгуйн төвөөс хутагт Нагаржуна хийгээд Төрвөлгүй тэргүүтэн тэрэгний их хуулийг нээгчид бээр дээдийн номын дөрвөн их хэнгэрэг илт дэлдсэний их дуугаар ертөнцийг дүүргэн үйлдсэний үзэгдлийг илт болгоосон тэргүүтэн сэтгэлд багташгүй эрдмийн чуулган лугаа төгссөн нэгэн бөлгөө. Мөн энэ богд ринбүүчи тэрээр ялгуусны сайн зарлигийн шударга магадыг тийн нээгчийн их тэргэн нүгүүдийн мөр хууль төв үзэл шалгадаг ухааны үүдийг эн тэргүүнд мөнхүү тэр гэтэлгэгчээс олсон тул тэнцэх ханьгүйн нэгэн лам болгов. авидармыг сонссоны хойно гол үзэлд орохуй хийгээд хэмжээтийн тайлбарын тайлбар лугаа сэлтийг сонсоод сайтар судлав. «Авидарма хотлоос хураасан»-д хянамгай номлол нэгэн гүйцэд сонссоны хойно тайлбар зохиоход дуртгаж зохиож дуусгахын хамтаар сэтгэлд багтаав. Барамид хийгээд винайг ч бидний өмнө дуустал сонсвоос шүтэн барилдахын ялгамж нэгэн болоход горилох хэрэгтэй” хэмээн айлтгаж төгс сонсов. Барамидын дигга түүнийг ч энэ богд бээр дурдаж зохиов. Винай эш тэргүүтэн зарлиг шастир олон эшийг ч сонсов. Хойно Дагцан Зонха-д үндэсний хаан цогт нууц хураангуйн язгуур үндэсний номлол нэгэн төгсгөн сонсов. Түүний өөрөө үйлдсэн «Тийн тайлбарын чимэг»-ийн их тайлбар номлолыг сонсов. Гол үзэлд орохын номлолоос ангид «язгуур билиг» тэргүүтэн ухааны чуулганы бусад номлолыг эс сонсоод, «гол үзэл ухааны чуулган» бүгдийн эшийг Нартан-ийн их увадини Гунгаажалцан-аас авсан, Сажа-д суухын нэгэн үед лам Доржринчэн-ийн гэгээнд хоёр бэлгэтийн Сажа-ийн ёсны номлолыг нэгэн гүйцэд сонсов. Тэр цагт Сажа, Санпү, Зетан тэргүүтэн их хийдүүдэд барамидыг урьдаас зохион дууссан тул «Хэмжээтийн тайлбар», урьд хойд «Авидарма», «Винай», «Судрын язгуур» лүгээ дөрвөн их бэрхийн ном булаалдсанаар аймаг сав баригч далай мэт даяар ч дээд түүний оюуныг хүү сангаас ирсэн сайхан номлолын шидийн баясгалангийн хуримыг дотроо амссанаар сэтгэл ханах болов. 

	Гэтэлгэгч лүгээ эн тэргүүн уулзсаны хойно Жидшодын Бодала-д Лочэн Жанчүвзэмо «Авидарма хотлоос хураасан»-ыг номлож баймуй хэмээн сонсож, тэр нь авидармын эзэн асан тул нэгэн гүйцэд сонсохыг таалж, Няндод-оос өөд болж, Бодала-д хүрч авидармыг номлохыг айлтгав. номлох таалал буй боловч олон жил суусан тул Зан-ийн зүгт өөд болохыг олон хүн айлтгасанд шүтэж, авидармын дурласан сэтгэл эс бүтэвч барилдлага сонсов. Түүний хойно Жормолүн-д ажирч, их увадини Гашиба Лосол хэмээн алдаршсанаас «Винай», «Судрын язгуурын тайлбар»-ын зан лугаа сэлтийг сонссоноор, түүний сэтгэлд буй винайн номлол хуулийг хоцролгүй сэтгэлд багтаад, ялангуяа үлэмжид онов. Зетан-ийн номын булаалдал дуусаж Ярлүн Намжилд их хурлын увадини Гашиба Чүлтэмринчэн увадини, Жизинбийн увадини Шэргонба үйлийн багш, Жинзинбийн унзад Домзонсодномдорж нууцын багш болоод, нөхөн гүйцээх зохист тоо бүрдсэн сүсэгтэн хуврагийн өмнө аяга тахимлагийн санваарыг үнэхээр авч, шагшаабадын суртал тэнгэрийн рашаанаар сэтгэлийн үндэсний сайн хумхыг чухаллан дүүргээд, тэнгэр лүгээ сэлтийн ертөнцийн гагцхүү өглөгийн орон болсон болой. 

	Тэндээс цогт Пагмодү-д Жана ринбүүчи Дагбажанчүв-ийн гэгээнээ золгож, сайн номлолын бэлэг өргөв. Сэтгэлийг баясгасны үнэнхүү зарлигийг ч соёрхов. Тэр цагт мөр үр, Наро-ийн зургаан ном, цогт Пагмодүв хийгээд Ертөнцийн итгэлийн буман зарлиг тэргүүтнийг сонсов. Энэ ламын тууж «Онол өгүүлсэн жавхлант» хэмээх тэр ёгтыг ч зохиов. Тэндээс Жидшод-д өөд болон Цал-д сууж, зарлиг хийгээд шастир орчуулсан бүгдийг ажиглан айлдаж нягтлав. Хамаг сайн зарлигийн утгад тийн шинжлэхийн олон үүд сэтгэлд ургасан, «Илт онолын чимэг» тайлбар сэлтийн их тийн номлолын зохиолыг ч зохиов. Түүний хойно Диваажин-д суух цагт Цахо Вонво Агвандагба дуртгаж бодисадва «Насад уйлагчийн онол өгүүлсэн галбарвас мод» хэмээхийг зохиов. Жормолүн-д Цалба Онол төгөлдөр Онялма хэмээн алдаршигч, мэргэн лам Ишжалцан-аас «Их тайлбар хиргүй гэрэлт»-ийн номлолыг нягтлан сонсоод, учир шалтгаан тоолох хийгээд гарын авлагуудыг мэргэнээ судлав. 

	Тэндээс Зонжи Дагбаринчэн бээр урьд хойно олонтоо залбирсанд таалж, Ярлүн-д өөд болохыг таалсан бөлгөө. Сринбори-д өөд болоход Чойжал бээр ихэд шамдан айлтгаж, таван язгууртын бурхны байшинд суугаад, 70 гаруй аймаг сав баригчид барамид, хэмжээ, илт урьд хойт, винай Судрын үндсэн, гол үзэлд орохуй тэргүүтнийг номлов. Тэндээс Ярлүн Монхар-т ажирч, Зонжи бээр хүндлэн үйлдэж аймаг савыг олон номлов. Тэндээс Монхар Дашдон-д өөд болон, аймаг сав баригч олонд нэгэн өдөр Энэтхэгийн хэлний 15 эхийг нэгэн цагт эхэлж, өдөр бүрчлэн үүр цайхаас үдэш хүртэл 15 хувийг таслахгүй сэтгэлийн номлол үйлдэв. Хоёр өчүүхэн боть төгсөж, түүний оронд жич бас хоёр өчүүхэн боть байгуулж, «Цадам», «Тийн тайлбар», «Барамид, «илт ном» урьд хойд винай, «Судрын язгуур», «Майдарын хойд дөрвөн ном», «Гол үзэл ухааны таван чуулган орогч», «Дөрвөн зуут», «Явдалд орогч» лугаа 17 шастирыг номлож хаах бүтээх сэлтийг магадалж, гурван сард төгсгөн зохиов. Тэр цагт хотол төрөлхийтэн “Энэ нь үлэмжийн бурхан бээр адисалсан ба тогтоол олсон нэгэн бодисадва магад мөн буй за. бусдад энэ мэт ч үл болох” хэмээн нийлэн өгүүлэлдэв. О Гарбраг-т суух цагт бясалгалыг олонтоо үйлдэв. Ялангуяа нэгэн дэвсгэр зохиож, өглөөний бясалгалуудыг төгсөж зоог болох хүртэл өглөө бүр цогт цагийн хүрдний их тайлбар Хиргүй гэрэлтийн цаасыг адаглаваас ч нэжгээд долоо үйлдсэний үг утгыг хоцролгүй сэтгэлд магадалсан бөлгөө. Бүтээлийн бүлгээс дээшийг айлдан ажиглав. 

	Тэндээс 34 насандаа морин жилийн хавар их дандарсын номлол авшгийн ёс, увдис лугаа сэлт даяарыг нэвтэрхий зохиохыг таалсан, гэтэлгэгч лам лугаа багш шавь зарлиг бололцох, бага сага хэргийн тул Зан-д ажран, Рон-ийн Нүвчойлүн-д суув. Чуулганы их увадини Дагбашэйнин-ээс зарлиг эш аль зохистойг сонсов. Тэр цагт лам Умава Зундуйсэнгэ лүгээ золгож, Умава Богдоос Сарасвати-ийн даган соёрхлыг өчиж зарлиг бололцов. “Лам Умава-д гэтэлгэгч манзуширын бие хийгээд зарлигийн үзэгдэл үргэлжид буй” хэмээгээд, богд лам бээр Ум-ын үзэл тэргүүтэн гүн номын оньснуудыг мухардуулан асуухын үүднээс сайтар бэлгэдсэнд “Бэлгэдэн чадах буйн тул сэтгэл түгдрэх хэрэггүй амуу. Хатуу залбирлыг үйлд. Бид ч манзуширын бүтээлийн аймгийн увдис тэргүүтэн энэ зүгт ихэд сонирхон айлтгах хэрэгтэй боловч, эдүгээ гэтэлгэгч Рэндаава Дагцан-д ажрах лугаа багш золгосон цагт магадлан үйлдсэн тул бүтээсэнгүй болой. Хойно шүтэн барилдахуй нэгнийг юугаар ч нийлүүлэх хэрэгтэй” хэмээн номлов. 

	Тэндээс Дагцан Зонхар-т ажраад, цорж лозава Жамчогбалсан бээр хүндлэл хийгээд зочлохуйг үйлдэж, их увадини лозава Дагжал, лам жэвзүн, лозава Донсан, мөнхүү тэр богд хийгээд бас аймаг сав баригч олон цуглаж, ном зөвшөөл агуу ихэд зохиов. Тэндээс лам жэвзүн Сажа-д өөд болж, энэ богд бээр Рончойлүн-д ажирч, Умава-аас ном зарлиг бололцохыг олов. Манзуширын номын аймгийг ч олонтоо сонсов. Бас нэгэн үед Жагчин Жамбабал-аас зургаан гарт Итгэлийн номын аймгийг сонсов. Тэндээс Үй-д өөд болсон бөлгөө. Малдо Лхалүн-д ажирч, лам Содномдагбын гарын авлагын аймгийг сонсон судлан зохиов. Тэр цагт Хам-аас залагч ирсэн ч Нян-ийн хадан уулыг үзэхээр шалтгаалж саарав. 

	Тэндээс агуу их нууц тарнийн эзэн нь Бүдон хамгийг айлдагч хэмээн таалж, Бүдонгийн шавийн цагийн хүрдэнд мэргэдийн дээд болсон, Гонсүм Дэнчэнба Чойжибал-ийн гэгээнд золгов. Золголтод нэгэн гарын арчуул шар хив өгөв. Маргааш өдөр нэгэн цай зооглож нэгэн бүхэл нэцо торго өргөж, цогт цагийн хүрдийн их тайлбар гарын зан лугаа сэлтийг номлохыг айлтгаснаар, түүний амнаас “Энэ шөнийн шар хив тэр нь шороо махбод хураахуй зэрэг лугаа зохилдсон тул төгсгөлийн зэргийг огоот төгсгөх болох амуй. Энэ өглөөний бүхэл ногоон торго огторгуйн орон мөн тул үүсгэлийн зэрэг лүгээ зохилдохын тул үүсгэлийн зэргийг огоот төгс болгох амуй” хэмээж номын хоёр бүлгийг эхлэв. “Аль нэгэн их хүмүүн нүгүүдийг боловсруулан үйлдэхийн тулд.. ” хэмээсний үед анх хүрч ирсэн тул шүтэн барилдлага нь сайн, хамаг номыг огоот төгсгөх хэрэгтэй хэмээн баяссаар ам авав. Тэр ламаас «үндсэн тайлбарын номлол гарт авахын хурууны хөтөлбөр», «Зургаан барилдлагын анхааргын хөтөлбөр» тэргүүтнийг төгсгөн сонсов. Бас очир эрихний авшиг эш номлол хурууны хөтөлбөр, «Бүжиг дусал эгшиг гурвын зан үйлийн хөтөлбөр» лүгээ сэлтийн үүднээс гурван аймаг эрих дор мэргэжин судлав. 

	Тэндээс “Шалү-д ринбүүчи Чүнбо Лхайба-аас хутагтны ёгийн аймгийг сонсохоор одъё” хэмээн таалсан нэгэн шөнийн зүүдэнд, нэгэн ширээний дээр ринбүүчи Чүнбо Лхайба мөн хэмээх өтөлсөн нэгэн лам суусан буй. Түүний дэргэд мөнхүү богд ч суун бүхүйд, тэр лам бээр зүрхний хувцдаа тайлж, зүрхийг гаргасаар байв. Тэр ламын зүрхэнд урт тарнийн эрих олон зэргээр хүрээлсэн хүрдний үсэг үрүүдийг торлож байхыг айлдаад, олонх тарни нугуудыг уншихыг зүүдлэв. Тэндээс Шалү-д өөд болж намар хавар зуныг залгалдуулж, их шидэт Чүнбо Лхайба-ийн гэгээнээс Бүдонгийн нууц тарнийн аймгийг хоцролгүй сонсов. Түүнд бүхүй зарлиг эш олонхыг хумхыг дүүргэн үйлдэхийн ёсоор сэтгэлийн үндсийг дүүргэв. Өргөлийн чуулганы хүрдэн тэргүүтнээр баясган зохиох цагт Чүнбо Лхайба-ийн амнаас “Нэжгээд авшгийн соёрхол төгсөхийн адагт надад лам тэр хэмээх баяссаар соёрхов” хэмээх зэргээр зарлиг болоод “Зарлиг эш нугуудыг төгсөхөд эдүгээ номын эзэн учирснаар гомдолгүй болой” хэмээн зарлиг болов. Бас тэр цагт их ёгач Гонсан хийгээд их ёгач Жалцандагба хоёрт ёгийн бүжиг эгшиг тэргүүтний зан үйлүүдийг өгөв. Зарлигийн эшийг олонтоо сонссон болой. 

	Тэндээс бичин жилийн намар лам Умава лугаа хамт нэгнээ багш шавь хоёр Үй-н Гавадон-д өөд болж бясалгалыг сайтар гүйцээж, түүнээс манзуширын номын аймгийг олон сонсоод, ядмын чуулганы бүтээлийг маш хичээснээр, удалгүй нүүрийг илт үзсэн болой. Шавь багш мэтээс асуун хариулан тавихаар болилох ба олонход илт зүглэснээр гийхийн зохиол нэгэн болов. 

	Тэр цагт лам Умава бээр лозава болж, Гэтэлгэгчээс асуулга айлдсаны үед,

	— Бидний гол үзэл энэ мэт нь тийн арилсан мөн буюу юун хэмээн айлтгаснаар, 

	— Бус бөлгөө. чиний өөрийн тусаас хоосны зүгт магадалсан амуй за. Үзэгдлийн зүгт үгүйн тул болой хэмээв. 

	— Гол үзэл хэтэрхий өөрийн ялгал аль буюу хэмээн айлтгаснаар,

	— Үзэгдлийн төдийн илт шунал няцах үл няцахыг үзэгтүн хэмээв. 

	— Голын ёсон алинд судалбаас сайн амуй хэмээн айлтгаснаар, 

	— ер ялгуусны зарлигт сайн муу үгүй боловч чиний өөрийн үйлийн барилдлага гол үзэлд буйн тул түүнд судал хэмээн зарлиг болов. 

	— Тарнийн үндэсний аймаг алинд судалбаас сайн хэмээн айлтгаснаар, 

	— Багш Даваадагвын тайлбар буйн нэгэн голд судал хэмээн зарлиг болов,

	— Багш Даваадагвыг агуу учир бүгдэд хэмжээлэн барьж болох буюу хэмээн айлтгаснаар, 

	— Бодисадва түүнд эндүүрэл хаа болох буй хэмээн зарлиг болов. 

	Тэндээс лам Умава Амдо Хам-д өөд болоход үдэх хэрд Лхас-т ажрав. Багш шавь хоёулаа Жовуу ринбүүчи-д залбирал хатууд тавьсан цагт ламд нууц хураангуй Агшоби-ийн дөрвөн авшгийг төгсгөн өргөв. Тэндээс ядмын дияаныг зохиоход, эш үзүүлсэнчлэн сэтгэлд шийдсэнээс, бичин жилийн арван сард 36 насандаа ядам бээр эш үзүүлсний нөхөр лам Жамгарва тэргүүтэн Үй-ээс дөрөв, Онол төгөлдөр Жамбалжамц тэргүүтэн До Мад-аас дөрвөн хөтөч болон дагав. Есөн багш дунд нь голлож дияанд ажрав. Олхаа-д өөд болж, Олхаа Чойлүн-д цогт зандны зуун лугаа сэлтийг зохиов. Голлож чуулган хураах түйтгэрийг арилгахад шамдаад, Зинчи-ийн Жовуужамба лугаа золгов. 

	Тэндээс Манлүн-ийн Жасогдү-д ажрав. Түүнд гэтэлгэгч манзуширын биеийн сүр жавхлан хотол төгссөн нэгэнд Нагаржуна, Төрвөлгүй тэргүүтэн олон бандида лүгээ Индрабодхи, Сараха тэргүүтэн олон их шидтэнээр хүрээлүүлсний нүүрийг үзэв. Бас тэр оронд үзэгдэх үзэгдэл цаглашгүй болов. Тэндээс гэтэлгэгчийн зарлигаар дурдсанд шүтэж, Зинчи-ийн эвдэрснийг сэлбээд, хутаг оршуулах цагт Лхобраг Ханчэн Чагдорба-ийн үзэх үзэгдэлд долоон бурхан огторгуйгаар умар зүгт ажрахуйг айлдаад, алинд одмуу хэмээн айлтгаснаар, Гашиба Лувсандагба бээр Зинчи-ийн хутгийг оршуулахад залсан буй хэмээн зарлиг болсны өдрийн тоо лугаа хутаг оршуулсны өдрийн тоо зохилдсон амуй хэмээн зарлиг болов. 

	Тэндээс зарлиг увдистны увдисын санг бариад үлэмж бурхан адисалсан махасадва Лхобраг ханчэн Намхайжалцан-д золгохоор өөд болж, Донри Нешар-ийн аглаг орон Дова хийдэд түүн лүгээ золголдов. Түүнд гартаа очирт бодитойёо нүүрийг үзүүлж, их увадини-д нууцын эзний амнаас “Энэ өдөр энд итгэл Майдар өөд болсоор буй” хэмээн зарлиг болов. Золгох цагт богдын тэргүүний дээр гэтэлгэгч Майдар суусан нэгнийг үзэв. Түүний утгаар, ирээдүй амьтны итгэл сартваахь Майдар бээр, цөвүүн цагийн амьтанд чухал нигүүлсэхүйг таалж, Цастны цогт ажирсан Зонхаба, Төгс цогт ламын өлмийд мөргөмүү.. хэмээх магтаалыг үйлдсэн болой. Түүнд Ханчэнба-ийн гэгээнд Гаваа Дарсэн-аас их увадини Намхайсэнгээс үндэслэсэн Нэүсүрба-ийн шашны зэрэг, Санжай Вондон-оос Намхайжалбуу-д үндэслэсэн Жанаба-ийн хоёр мөрийн зэргийг сонсоод сэтгэлдээ анхааран авав. Гартаа очиртын их нөхөрт шүтэж насны зэтгэрийг хариулахын шүтэн барилдлагыг нийлүүлэв. Бас нууц сэтгэлээр үл түгэхийн хөтөлбөр хийгээд даган соёрхол, Очирваань таван биетийн даган соёрхол, «Өчсөний хариу чандмань эрих», «Өчсөний хариу хэрэгт эрих»-ийн эш даган соёрхол, Очирваань таван гардийн авшгийн даган соёрхол, хотол омогтныг номхотгогч Хаянхирваа гагц баатар гурван нүүрт зургаан гартын даган соёрхол, «Өчсөний хариу рашааны дээд эм» тэргүүтэн нууцын эзний номын аймгийг олонтоо сонсов. Тэнд долоон сарын төдий суув. Мөнхүү их увадинигаар эхэлсэн хуврагуудад «Суртал хотлоос хураасан»-ыг номлов. Тэр цагт номын ширээ ч эдүгээ үзэгднэм. Ринбүүчи-д Банзрагчийн авшиг тэргүүтэн ба авшиг даган соёрхол олон лугаа сэтгэл үүсгэхүй ч өргөсөн болой. 

	Тэндээс Зинчи-ийн Жовуу Майдар-т гурван номт дээл, бадар аяга, дулдуй, бүхэл алт лугаа сэлтийг өргөх лүгээ утга гайхамшигтай магтаал Эсруа-ийн титэм үгийг зохиож өргөл өргөв. Мөнхүү богд жич бас Энэтхэгийн модот ууланд их шидэт Мидра Зоги-д золгохыг таалж Монбумтан-ийн захад хүрэхийн зуур ажирснаас, богд өөрөө модот ууланд өөд болбоос их шидэт лүгээ уулзах тэргүүтэн гайхамшиг болсон боловч “Олонх нөхөд нь халуун өвчнөөр насны цаг хураана” хэмээх вивангирид болсноос, жич харьж Нял-д ажрав. Жонло-д таван сарын төдий суув. Долүнба-ийн их шашны зэргийг залж ирэхүйд угтав. Түүнд шашны зэрэг нэгнийг төгс номлов. 

	Тэндээс Нял Мад Салжэган-ийн Ярдэн-д нэгэн зун суув. Тэндээс их Зари-д ажрав. Даяанч нугуудад манз соёрхохын өглөг сэлтийг үйлдэв. Дотоод тахил лугаа сэлтийн Загарсамбарын чуулганы хүрдэн нэгийг ч үйлдэж, гайхамшигтайн олон ёр болов. Зари-аас Нял-д ажрахын замд Мола-ийн давааны бэлд хоносон шөнө, гэтэлгэгч Майдарын уулын төдий нүүрийг үзсэн түүний амнаас “ Язгууртны хөвгүүн ээ, чи бээр бурхан ертөнцөд ирэх мэт нэгэн болмуй. мэдэн үйлдэгтүн” хэмээх вивангирид олов. 

	Тэндээс Нял Мад Сэнгэзон-д суух цагт ялж төгс нөгчсөн цагийн хүрдэн Гагц баатар нэгний үзэгдэл үзэх болов. Түүний амнаас “Цагийн хүрдэн үүнд чи Даваасамбуу хаан ирсэн мэт болов” хэмээн эш үзүүллээ. Бас тэр оронд Гэтэлгэгчээс тарни ба бэлгэ чанарын зарлигийн орныг олонтоо айлтгаснаар “Эдүгээ биднээс бас бас асуух хэрэг үгүй. их голуудад нягтлан шинжих лүгээ бидний шашнууд лугаа олонход ямагт зохилдох болой. Үл зохилдох нэгэн төдий болбоос товчлон хураасан увдист дурлагч нугуудад хүрсэн амуй за. Их гол нугуудыг огоорч үл болох болой” хэмээв. Тэр зарлиг лугаа Ертөнцийн итгэл “Увдисын ёсоор үл болох зарлиг ёсоор болох” хэмээн номлосон хоёр зохилдон үзэгдэнэ. 

	Тэндээс Нялдод Равдон-д ажрах цагт, гэтэлгэгч Рэндаава-ийн долоон ахмад хөвгүүний дотроос тэмцлийн дээд болсон Дармаринчэн гавжийн номын булаалдлыг дуусаж түүнд золгохоор өөд болов. Тэр цагт Равдон хамба бээр өглөгийн эзний гол болов. Бас сүсэгтний өргөл олон болсонд шүтэж, Нял зүгийн аймаг сав баригч бүгдийг хурааж, номын хүрднийг олон хоног болтол зохиов. Өнөө хүртэл ч түүний хууль тасалдаагүй болой. 

	Дэүра-аас гэтэлгэгч Мялын зарлигийн ая зуурдын асуух хариулахын аймгийг айлтгаснаар, нууц тарнийн увдисын нийт бусын оньсон дор сэтгэл их магадлал ургасан бөлгөө. Зарлигийн ая түүнд агуу их тахилыг өргөв. Тэр цагт зарлиг увдисын голын увдисын санг баригч их бодисадва, ном булаалдагч их увадини Чойжавсамбуугийн гэгээн-ээс гэвш Бодоба-аас Шарваба-д үндэслэсэн «Мөрийн зэрэг» хийгээд Бодоба-аас гэвш Долба-д үндэслэсэн «Хөх дэвтэр»-ийн язгуур тайлбаруудыг сонссон болой. Нял-д суух цагт ядам бээр “Винайн сурталд шүтэж, өөр бусдыг агуу их туслах болох” эш үзүүлсэн тул эн тэргүүнд багш нар номт дээлийг эсгээд оёх лүгээ бадар хийгээд дэвсгэр тэргүүтэн тэжээлийн хэрэг яригтнуудыг барьж магад гарахын ёс нь ямагт энэ мэт нэгэн болой хэмээхийг итгэмжит болохыг зохиож, хойно жил бүр ба сар бүр ном сонсохыг хичээгч шавь нарыг ч винайн хотол явдалд зохиосон тул, илт болсон байтугай холоос сонссон нугууд ч шар үс нь сэрвийн хөдлөхийн тул хамаг зүгт сонсголонгоор түгээмэл болж тэнцэх ханьгүй болжээ. 

	Тэр мэт Нял-д амьтны тусыг гайхамшигтайяа зохиож Олхаа-д өөд болон Одэгүнжал-ийн бурхны байшин аглаг орон Лхадин-д суув. Тэр оронд лам лугаа ялгалгүйд үйлдэж хатууд залбирснаар, нэгэн шөнийн зүүдэнд хутагт Нагаржуна эцэг хөвгүүн таван гүний утгад зарлиг зохиол үйлдсээр буйн дотроос, багш Санжайжан буй хэмээх бандида биеийн өнгө хөх, их бялдартай, гол үзлийн Энэтхэг бичгийг гарт барьсан нэгэн нааш ирж адистидлахын бэлгэ нэгэн болов. Түүнд шүтэж хутагт эцэг хөвгүүдийн таалал мөнх тасархай хязгаар лугаа хагацсан гол үзлийн онол хэтэрхийеэ болсон сэтгэлд төрөв. Үзүүлэгч «Ялж төгс нөгчсөнд шүтэн барилдан гарахыг номлосны үүднээс магтаалыг сайтар номлохын зүрхэн» хэмээхийг зохиосон бөлгөө. Энэ нь «Шударга магадыг тийн ялгах шастир»-ын язгуур мөн. 

	Тэндээс Олхаа-ын Гарпүг, Брагдон, Еидэүра, Манлүн-ийн Жасогпү, Зинчи тэргүүтнээ олон ном номлов. Тэндээс Нянбо Дандо-ийн хийдэд ажирч, Нян зүгийн хуврагт олон номыг номлоод, ардын чуулганд ч агуу их тус үйлдэв. Тэндээс Бон Намхайсамбуу бээр залж, Жидшод-д өөд болон, Бодала-д сууж аймаг сав баригч зуун олон тоотонд «Гол үзэл гэгээн», «Винай», «Мөрийн зэрэг» тэргүүтэн олон ном номлов. Рондон Шагжажалцан бээр Бодала-д суух цагт гэгээнд золгож номын барилдлагыг сонсов. Түүний хойно Гавадон-д ажрав. Түүнд ч «Бодисунгийн газрын шагшаабадын бүлэг», «Ламын тавьт», «Язгуурын арван дөрвөн алдал нугуудын номлол»-ыг нягтлан номлов. Тэр номын сүүлд лам Гэтэлгэгч Зан-аас өөд болоход угтах хийгээд өргөл хүндлэлийг гайхамшигтай зохиов. Тэндээс эцэг хөвгүүн хоёулаа ч аглагт баясаад, умард Раадэн-ийн сайшаалыг сонссоноор сэтгэл хөдөлсөн бөлгөө. Төгс цогт Адиша бээр эш үзүүлсэн орон донба ринбүүчи эцэг хөвгүүний ширээнээ зарлиг увдистны дээд номын хамаг мөрийн гарсан уг Жан Раадэн ялгуусны аглаг оронд өөд болж өвөлжин суув. Багш шавь хоёулаа номыг олонтоо номлов. Тэндээс Жэ ринбүүчи хавар Бригүн-д өөд болов. Түүнд олон ном номлов. Жана Чойжижалбуу-аас «Нарогийн зургаан ном», «Хамт төрсөн барилдлага» тэргүүтнийг сонсов. Түүний зун Ар Жанчүв-ишийн бухар хийд Намзивдэн-д их хэлмэрч Жамчогбалсан хийгээд эцэг хүү хоёр лүгээ гурван зүйл цорж цуглав. 300 илүү хуврагууд бээр зун оршихын амыг авав. Цорж гурвуулаа шашин эрдэнийг ариухан зохиов. Үлэмжийн винайн ёсны гарын авлага болох усны хэрэг яригийг адистидлаад, болох байшин эрэх тэргүүтэн нарийныг ч ёсоор болохыг зохиов. Шашны язгуур ангид тонилгогчийг шинэтгэн сэлбэснээр Төвөдийн оронд огоот зарлигийн ач их буй болой. Тэр цагт «Суртал намзэ динма-ийн сэнбрэй»-г Жалцав ринбүүчи бичсэн болой. 

	Хаах нээхийг дуусаж, гэтэлгэгч лам Зан-д өөд болон цорж хоёр нөхөр лүгээ Раадэн-д ажраад, Браг Сэнгэ-ийн өлгөд хийдийг барив. Тэр цагт «Их бодь мөрийн зэрэг»-ийг туурвив. Тэр ч ялгамжит таван номоор хэтэрхий болоод Жовуу-ийн гурван төрөлхтний увдис, номлох ёсны үлэмж хэтэрхий нь мөрийн чанар хийгээд зэрэг тоо магадлах гурав, дурдагчийн үлэмжид хэтэрхий нь мэргэн бөгөөд тууж ариун нь Занба-ийн их хэлмэрч Жамчогбалсан, орон ялгамжит хэтэрхий нь Раадэн Жалба-ийн хийд, нөхөр ялгамжит хэтэрхий нь хоёр ахмад хөвгүүн тэргүүтэн нугууд болой. Мөрийн зэргийг зохиох цагт Гэвш донба бээр босгосон бурхан том тэргүүнт119 хэмээхийг дэрэн дээрээ залж залбирснаар, тэр цагт би бээр Хам-д үзэгч тэр ч ямагт энэ мэт” хэмээн зарлиг болов. «Мөрийн зэрэг үндэслэсэн залбирлын дээд үүд нээгч»-ийг ч мөнхүү түүний дэргэд үйлдсэн болой. 

	Товчилбоос лам ринбүүчи нь мөнхүү Жовуу-ийн увдисыг сэтгэлийн анхааргад аваад бусдад ч мөнхүү түүнийг ч номлохыг үйлдэв. Ном номлоод хөтөлбөр зохиоход ч «Мөрийн зэрэг» ямагт болой. Мөнхүү Жовуу-ийн адистид лүгээ өөрийн сэтгэлийн сайн тааллаар мөрийн зэргийн увдис үүгээр ч умар дахь Заландра-аас, дорнын Хар хятад хүртэл түгээмэл болов. Тиймийн тул хожим энэ шашинд зарлиг увдисын эрдэнийг дэлгэрэнгүй зохиоход мөнхүү энэ богдоос үлэмж нь үгүй болой. 

	Жовуу эцэг хөвгүүдийн нууц ном зарлиг увдисын ботид ч эш үзүүлсэн үзэгдэх бөлгөө. «Үхэлгүй очрын дууллаас» “Лхасын Жовуу-д тахил үйлдэх болох эс үзүүлсэн үед Дивангар ч дээд энэ оронд дар эх сэлт мянган хувилгаан түгмүй. Үлэмж тачаангуй үгүй бинавадт сонсголон эгшгийн залбирлаар дөрвөн зүгийн үйлтнийг эрхэнд хураамуй. Миний тахилын чуулганыг дэлгэрэнгүйеэ үйлдэгч Дивангар хийгээд Майдар ч чиний сайн нөхрийг арвитгамуй. Өнө удалгүй дээд энэ оронд тахилын чуулганаа далай хурах болъюу” хэмээн номлов. 

	Энэ лүгээ зохилдуулан гэрээс зарлиг тусгайлахаас ч эш үзүүлсэн бөлгөө. Тэндээс ялангуяа ихэд өргөл хүндлэл үйлдэгч, аяга тахимлаг бодисадва дорно зүгт хувилав. Нууц тарни баригч Их егүзэр нь зүрхний гол шүтээн дээд их төрөлхийт түүнийг голлон анхаарч дээд өргөл хүндлэл үйлдэв. Түүнд ихэд өргөн хүндлэл үйлдэгч тэдгээр нь хутагтны бодгальс ямагт шрамана120 хэмээн номлосон болой. 

	Голлон анхаарсан нь хувилгааны биеийн амнаас “Төгс жаргалангийн биед урвуулсан болой. Хотлын зүрхний гол шүтээн нь нэрийг Гунгаанямбууд таалсан болой. Бас тэр орны шавь нарыг ерөөх орохын бодийн сэтгэлд зохиож, түүний суртлын орнуудад ямар мэт суралцахын ёсыг үзүүлсэн нь «Шагшаабадын бүлгийн тийн номлол бодийн гол мөр» хэмээн алдаршигч түүнийг зохиов. Нийт мөрөөр үндсэнийг судлагчдад их лозава Жанчогва-ийн гэгээнд цогт нууц хураангуй Агшоби-ийн авшгийн үүднээс тарнийн санваарыг сэлбүүлж, тэдгээрийн тангараг санваарыг сахих ёсыг нягтлан номлосон «үндсэн алдал», «Ламын тавьт»-ын тийн номлолуудыг ч зохиов. 

	Тэр оронд хоёр жил төдий сууж, Лхайпү Гонсар-т өөд болоод, аймаг сав баригч олонд «Хэмжээтийн тайлбар»-ыг «Мөрийн зэрэг»-т нийлүүлж номлосон тул мэргэдийн сэтгэлийг өөрийн эрхгүй булаав. Жалцав ринбүүчи зарлигийг цээжилсэн ч үзэгдэнэ. Тэндээс Бан Дагбажалцан айлтгасанд шүтэж, Он-ийн Дэчиндэн-д өөд болов. Зуны оршихуйд ам авч «Бодь мөрийн зэрэг» тэргүүтэн олон ном номлов. Годпрүг Дагбажунай тэрээр Богдын гэгээнээ золгоод «Мөрийн зэрэг»-ийг сонсов. Лам Жамгарва-аас ч ном сонссон амуй. Богд бээр нэгэн цээжмэгийг соёрхож “Та магад гарахын хувь ёсыг магадлан баригтун” хэмээн зарлиг эш соёрхсон болой. 

	Тэндээс Олхаа-ын Жамбалин-д өөд болоод, эрдэм эш үзүүлсэн мэт «Тийн номлол зэргийн дигга»-г зохиов. Тэр оронд «Их очир дарийн мөрийн зэрэг хотол нууцын оньсыг тийн ялгагч» хэмээхийг дээд олон бээр залбираад, ялангуяа Жана Содномсамбуу айлтгаж зохиов. номыг ч олон номлоод хоёр жилийн төдий сууж Жидшод-д өөд болов. Зуны оршил Сэрчойдин-д суув. Судар тарнийн номыг олонтоо номлов. «Сайн зарлигийн шударга магадыг тийн ялгахын шастир» хийгээд «Язгуур билгийн их тийн номлол-ыг зохиов. Түүнд өчүүхэн үүр сууж, Бан Дагбажалцан айлтгасанд шүтэж, Жидмад Дүмбүлан-д өөд болж өвөлжин суув. Хувраг мянгын төдийд олон ном номлов. Түүнд суух цагт Огба-ийн уг үндсэн ринбүүчи Жанчүвбал золгохоор одсонд, богдын гэгээнээс түүнд үзэх хийгээд өргөл хүндлэл хотол төгсгөснөөр хойно үйлс хийгээд амьтны тус их болов. 

	Тэндээс шороо үхэр жил ургахад, Лхасын их ерөөл хэмээн алдаршсан тэнгэрийн тахил хийгээд хүний тахилыг агуу ихэд зохиов. Ерөөлийг дуусгаад, мөнхүү богд бээр ядам бээр эш үзүүлсэн мэт Нууцын эзэн бээр их увадини Лайжидоржид эш үзүүлсэн дор “Авшиг өгөх уулын тал нугуудад, Зүнмодин-ийн зүгт, хувраг цаглашгүй хурах болох, уул нь умар дахь болно хэмээн манзушир номлолоо. Үй Зан Амдо Хятад орны дээд тахилын орон чуулган хураах шүтээн, Ари Төвөдийн улс хотлын аврал, арван зүгт аймаг хийд дэлгэрэх болох” хэмээн вивангирид олсны орон Бри Паг хоёрын завсарт Брог ривочэ-д өөд болж хийдийн индрийн байдлыг соёрхож, мөнхүү богд нь Сэрэ Чойдин-д суув. Сэра Чойдин-д суух цагт дөрвөн Дашн121-аар Жасо-д өөд болох хэрэгтэйн айлтгалыг шамдлаар айлдах үед гэтэлгэгч Майдарын хувилгаан буй хэмээх учир шалтгаан нэгэн ч буй хэмээн лам Санжон зарлиг болов. 

	Тэндээс Санри-ийн Пүчин-д ажрав. Жана ринбүүчи Содномсамбуу хийгээд их увадини Жалсанба эхлэн аймаг сав баригч олон хурсанд «Бодь мөрийн зэрэг» тэргүүтэн олон ном номлов. Ахмад хоёр хөвгүүнээр эхлэн олонх хувраг Брог ривочэ-д ажирч тийн Төгсбаясгалант ялгуусны тивийг барив. Их увадини Лайжидоржийн зарлигаас “Таны үйлсийн тэргүүн Зинчи-ийн Жовуу Майдарт тахил өргөснөөс болсон бөгөөд хойд төрөлд ч Түшидад хувилах тул, Төгс баясгалан хэмээх нэр өг хэмээн зарлиг болсон ч нууцын эзний эш үзүүлснээс, Нууцыг баригчийн Лайжидоржид, эртнээс ойр барилдсан Сайн оюун хэмээн алдаршсан энэ нь хотол бурхны хувилгаан бөлгөө. дан их бандидагийн бие барьж, судар тарнийн утгыг номлоод, ямагт магад бурхан болох болой. Энэтхэг, Хар хятад, Балба хийгээд, Үй Зан Амдо Хам-ын орон зүгт, төрлийг бариад хотол амьтан нугуудыг тонилохын мөрт хөтлөгч манзушир үлэмжийн бурхан, Сурасиди нь үйлийн мудра бөлгөө. Ямагт магад бодь болой. Хутагтны шавь хуран үйлдмүй. Энэ биеийг огоорох цагт Түшидад Майдарын гэгээнээ одоод ном сонсох болох, Жамбалнямбуу хэмээх хотол амьтанд энэрэгч бөлгөө. Тэр нь арван орны эцэст хүрсэн буй болой” хэмээн номлосон болой. 

	Бас Лайжидорж бээр Нууцын эзэнд айлтгав. 

	— Сайн оюут үүний урьд төрөл алинаа хувилсан, хойд төрөл хаа хувилах, насны хэмжээ хэдий чинээ, амьтны тус алинд арвидах, шавь ямар мэт болох, ядам алин лугаа барилдах, бурхан хэзээ болох, сэтгэлийн хэмжээ ямар мэт буй хэмээн айлтгаснаар, Нууцын эзний амнаас,

	— Үүний урьд төрөл Хачэ Дидан-д бандида Бадраашри хэмээхүйд хувилав. Хотол төгссөн 500 нөхөр хурсан. хойд төрөлд Ганданд бодисадва Жамбалнямбуу хэмээхэд төрнө. Түүний хойно Замбуутив бус нэгэнд нэгэн номын хааны төрөл авч амьтны тусыг их чадвартай үйлдмүү. Гуравдугаар төрөлдөө энэ Замбуутивд дорно зүгт Риза хэмээх бухар хийдэд бандида Жняна хэмээхэд төрөл барин, 2000 нөхөд хураад нөхөр бүгдээр ч ямагт чуулганы их мөр хийгээд барилдлагын мөрт орших болой. Насны хэмжээ нь 45 бөлгөө. Ямагт бүтээл үйлдвээс хорин нэгийг чадах, амьтны тус нэгэн оронд эс оршвоос арвидах, ялангуяа хэтэрхий нөхөр гурван болмуу. Чуулганы мөрт орох нөхөд олон болмуу. Ядам нь гадаад дотоод үлэмжийн бурхан олон хийгээд гурван язгуурт Гомбо даган баримуй. Амьтны тус үйлдвээс аюуш хийгээд дар эх ба манзушир лугаа барилдлага их хэмээв. Бас нууцын эзний амнаас,

	— Сайн оюут хэмээн алдаршсан энэ агуу их хоёр чуулганыг хураагч, үзсэн сонссон хүрэлцсэн гурвын тус эрдмийг олсон бодгаль мөн. Бэртэгчин нарын үзэгдэх нүүрт барилдлагын мөрт оршсонд алдаршив. Би гартаа очирт бээр үүнийг эрдмийн хязгаарыг онож үл чадах болой. бурхан хэзээ болохыг би бээр үл үзүүлмүй. Манзушир хийгээд Хонсим бодисадва бээр эш үзүүлэхүйд болох болой. Асуусан айлтгалуудаас тэр өөрөө их зарлиг мэдэх болсон амуй. Таны олон их эрдэм номлосон боловч, бичигт бичихчлэн эс болсон бөгөөд, зүгийн төдий бичсэн эдгээрийг ч бусдын оюунд үл багтах тул далдлан айлтгасан хэмээн үзэгднэм. бурхан хэзээ болохыг манзушир бээр үзүүлсэн хэмээх нь лам Жамбалжамц-д манзушир бээр энэ ламын хувилгааны биеийн бурхан болох ёсыг үзүүлсний бичиг нэгэн үзэгдэх тул, мөнхүү тэр туужийг ч онцлон үзэхүйд үйлдлээ. 

	“Энэ богд бээр багшийн гэгээнээ золгож, эдүгээгээс дээш 17 болсонд, Энэтхэгийн оронд гурван их бандида хийгээд хоёр өчүүхэн бандида болов. Төвөдөд үүнээс ангид гэвшийн бие гурван төрөл авсанд, нэг нь бандидад тооцогдоод, шашинд маш их тустайд хувилсны нэрийг юун хэмээх бөлгөө” хэмээн айлтгаснаар, “Та омог төрөх болох тул эдүгээ үл номломуу” хэмээн лам Умавад зарлиг болов. Хойно их шидэт Чагдорба хийгээд Балмо Равсангийн анхааргад Ог лозава мөн хэмээх болов. Тэнгэрийн төрөл нэг хийгээд бусад ангийн хоёр төрөл авахыг номлов. 

	Чин-д суух цагт мэргэнд алдаршсан Дагбо Одсэрсэнгэ гэгээний дэргэд ажрав. «Шударга магад тийн ялгавар»-ын давтан уншиж асуулга асуух нэгэн үед,

	— Төрөх хийгээд өтлөх үхэх аль нь урьд вэ хэмээн айлтгасанд, богдын амнаас,

	— Төрөх нь урьд хэмээн зарлиг болов. Тэр өгүүлрүүн,

	— Эс үхэх хүртэл төрөх буйд хэтэрмүй. Төрөх хийгээд өтлөх үхэх хоёрын төрөх нь урьд тул, түүнд түгээмэл буй бөлгөө. Хэрвээ төрөх урьд болоод, өтлөх үхэх хожим болбоос, төрөх өтлөх үхэх үгүй хийгээд эс үхэх янар ч төрөх болмуй хэмээн зарлиг болсон тул өндөлзөв. Түүнд богдын амнаас,

	— Тийн бөгөөс Дагбо гавж таны төрөх хийгээд өтлөх үхэх алин нь урьд буй хэмээсэнд, 

	— Төрөх урьд бөлгөө хэмээн айлтгав. 

	— Тийн бөгөөс та нар Дагбо гавж эс үхэх хүртэл төрөх буйд хэтэрмүй. Та Дагбо гавжийн төрөх хийгээд өтлөх үхэх хоёр төрөх нь урьдын тул Хорсүм хэмээн зарлиг болсон тул, их Дагбо хариу үгүй болов. 

	Тэндээс зун Олхаа-ын Самданлин-д суун номыг ч олон номлов. Түүнд «Нууц хураангуй Агшоби-ийн бүтээлийн арга» хийгээд авшгийн зангийн зохиолыг ч зохиов. Тэр жилийн сүүлд цамыг чангалан үйлдэж, нэгэн үзүүрт бясалгалыг үйлдэв. Тэр цагт гайхамшиг олон ёр болсныг бичигт зохисон нь “Бихар-ийн урьд Зандра нь нүд хийгээд сарны тоо гуравт, өгүүлэл зохиосны ус нийлэлдсэний усаар, дүүрэн хумхыг өгөн тоочигч, хэтэрхий болсноос нь 310 болов хэмээн гагцхүү эцэг мандлын Жовуу-ийн өгүүлэл үйлдсэн хоёр ч амуу. Дөрөвдүгээр тоонд дүрээр, ширээний дээрээс язгуурыг нь өгч үүнийг эзлэгтүн хэмээн, дэлгэр тарнийг гурван үе өргөв. урьдын тэр мэтийн ёрыг ухав. 5-рт Лхо-ийн зүрхний дээд шимст дотроо оруулж түүнээс 6-рт магадыг олов. Түүнчлэн 7-рт ажиглал нийлэлдсэнээс маш магадлав. Сүсэгтний идээ хэмээснийг ч түүнээс ухав. Тэр мэтийн нэн гайхамшиг болсныг мартах болуузай хэмээн бичигт зохиов. Түүний утгыг бүтээхийн эцэст хүрэх болтугай хэмээсэн бөлгөө. Тэдгээрийн утгыг нь нууц туужид номлосноос мэдтүгэй. 

	Утга нь хураангуй хутагтны ёс хийгээд Загарсамбарт шүтэж өөр бусдад агуу их тус хүргэхийн бэлгэ болой. 

	Түүнээс Төгсбаясгалант тийнхүү ялгуусны тивд өөд болж, «Мөрийн зэрэг», «Гэгээн зул», «Таван зэрэг» лүгээ сэлтийг номлоод, «Номлохуйн үндэс дөрвөн охин тэнгэр өчсөн» хийгээд «Бэлгэ билгийн очир хотлоос хураасан» хоёрын дэлгэрэнгүй тийн номлолын зохиолыг ч зохиов. Түүний хойно «Таван зэргийн тодорхойн зул» хэмээх сайн номлолын их сан мөнхүү түүн лүгээ «Төгс дэвсгэртийн хөтөлбөр бичиг»-ийг зохиож цаглашгүй номын баясгалангийн хуримыг өршөөв. 

	Түүнээс гурван жил болтол олонход цам үйлдэж бие насны зэтгэрийг хариулахын арга үйлдэв. Түүнээс нэг үед ялж төгс нөгчсөн Шагжамуни шуламс номхотгохын мод зохиосон нэгнийг илт үзэв. Мөнхүү тэр өөрт шингэснийг үзэх үзэгдэл хийгээд бат омгоор бие насны зэтгэр амарлих үл зохилдохын зүгээс ялав. (Тэр цагт Малдо Сичэн, их хаан, гараг шуламс гурваар хорлохын бэлгэ үйлдэх болсон тэр цагт Их нөхөрт лүгээ Үйлийн эрлэг хоёр хагацалгүй үзэгдээд, мөнхүү богдын дияаны гал мандлын байшинд, Үйлийн эрлэг хортнуудын толгойг хадаж хийсэн үзэгдэл бас бас болжээ. “Тэдгээр өөрийн бэлгэт мөн буюу” хэмээснээр “Өөрийн бэлгэт бус боловч хор хүргэхийн хүчийг өчүүхэн болгов” хэмээн зарлиг болов)

	Хонин жилийн зун «Бага мөрийн зэрэг»-ийг зохиогоод, түүний намар хүний эрхт Дагбажалцан нөхрийн эрхэн болсны багш шавь 200 илүү залав. Аймаг сав баригч олон зуун тоотонд тарни бэлгэ чанарын номын хүрдэнг олонтоо эргүүлэв. Тэр цагийн ном сонсогчийн эрхэн нь Жана Содномсамбуу, Жана Содномжалцан, Дүн Жанчүвдорж, хүний эрхт Дагбажалцан, бас цорж Гүннанба, цорж Миняг Ринжал, цорж Годпрүгва тэргүүтэн сэтгэшгүй их улс, их багш, егүзэр гурав, Нэрни ринбүүчи эрхлэн «Нароба-ийн зургаан ном» өчсөнд, арга мөрийн шүлэгтийн дээрээс хөтлөөд, хойно цорж Нэрни ринбүүчи дурдсаны ялдар «Зургаан номын хөтөлбөрийн их бичигт» түүнийг зохиов. 

	Миний лам Гэндэндүвийн гэгээн ч тэр цагт эн тэргүүн учрав. «Шалгадаг»-ийн бэрх орныг номлосонд тогтоосноо бичив. Цогт Едсанзэва, цорж Жамбалинба, лам Чойнива нугууд тэр цагт ном сонссон болой. Цогт Едсанзэва «Зургаан ном»-д тогтоосноо бичив. Жамбалинба номын ширээний хажууд богдын хөрөг дүрсийг мөрийн зэргийн үндсүүдээр хүрээлснийг өөрийн мутраар зурсан амуй. Түүнд өнө хоёр сар илүү сууж, жич Төгс баясгаланд ирээд, гадаад тахилын байшин хийгээд дотор эрдэнээр бүтээсэн тарнийн мандлыг сайтар босгож амилахын сайн хурим гайхамшиг болсон бөгөөд «Лүеиба-ийн бүтээлийн аргын их тайлбар хүслийг хангагч», «Төгсгөхийн зэргийн их егүзэрийн их бага хөтөлбөр бичиг Лүеиба-ийн бүтээлийн арга», «Дилбү-ийн бүтээлийн мандал», «Дилбү таван зэргийн тайлбар», «Тайлбар гэгээн зулын үг утгыг нягтлан номлосны зүүлт», «Бэрх орны магадад буулгасны шийдвэр хураангуй утга» сэлтийг зохиогоод, үндэсний дөрвөн аймаг лугаа барилдсаны номлолыг үргэлж тасралгүй номлосноор, шашны зүрхийг сайтар тодруулсан тул Ялгууснаас ч их ачтай боллоо. 

	Нохой жилд «Цогт цагийн хүрдний их тайлбар Хиргүй гэрлийн нэн нягт номлолт», «Барилдлага зургаан гишүүний дэлгэрэнгүй хөтөлбөрт»-ийг номлоод, «Төвөд орохын их тийн номлол» зохиолыг ч сайтар төгсгөн зохиов. 

	Шороо эм гахай жилд хязгаарлашгүй аймаг савыг баригчид хавар зуны үед «Дэмчогийн язгуурын үндсэн» тэргүүтэн цаглашгүй номуудыг номлоод, «Дэмчогийн язгуур үндэсний тайлбар» гайхамшигт болсны зохиолыг төгсгөн зохиов. Намар Додлүн-ийн халуун усанд өөд болон, түүнээс төгс цогт Брайбүн-ийн сүмд олон буяны саданд «Бодь мөрийн зэрэг», «Цогт нууц хураангуйн үндсэн»-ийг номлосны сүүлд ном номлохын дэвсгэрийг Төгсбаясгалантын зүгт хандуулаад, 9-р бүлгийн номлолыг төгсгөөд номыг завсарлаж, Жовуу ринбүүчийн өмнө ирэн тахил хийгээд агуу их ерөөл үйлдэж, шашин эрдэнийг өнө үүр оршихыг залбираад, Төгсбаясгалантад өөд болохын замд нууц тарнийн хотын газар дэлхийг амилан үйлдэж адислав. 

	Тэндээс Лхайпү-д Дүшива бээр залж тэнд суусанд, огторгуйгаас тэнгэрийн Ганди-ийн хатуу дуун гарснаар, Төгсбаясгалант нойрсох байшинд ирж цорж Жалцав ринбүүчи-д малгай хувцад нэгэн торгон жанч соёрхож орон ширээнд суухыг ухуулав. Найдан Ринчэнжалцан тэргүүтэн дэргэд байгчид энэ ёсыг мэдсэнд «Бодийн сэтгэлийг бясалгагтун” хэмээн зарлиг болжээ. Хөлийг очроор завилаад, хоёр гараа тэгш агуулж, самадид тэгш оролдвоос, арван зургаан нас хүрсэн мэтийн дүртэй гэрэл лүгээ төгссөний нүүрийн мандал номхотгогдуунууд бээр үзэхийн нүүрт арилсны төвд ажрав хэмээхүй нь гэтэлгэгч хамгийг айлдагчийн зохиолыг зүгийн төдий өгүүлсэн болой. 

	Гэтэлгэгч түүний шавь нар ч гурван санваарын шагшаабадад оршиж, гурван төрөлхтөн хийгээд хоёр зэргийн ёгийг онцлон аваад, гурван аймаг савын их хүүргийг дуурьсгасан нь Ари хийгээд Төвөдийн ялгуусны орон үүнд гарсан нь огторгуйн одны чуулган мэт сэтгэшгүйн тул миний мэтэс өгүүлэн хаа чадмуу. Эрхэн бологсдыг бүдүүн тойм чихээр сонссон бөгөөд лам номын барилдлага сонссон гурав нь лам Умава, Ханчэн Лайжидорж, лам жэвзүн огторгуйн шатны гишгүүрийн дээр төв үзлийг далд номлосон номыг сонссон хэмээмүү. Дияанд өөд болохын урьд сэтгэлийн дээд хөвгүүн Цахо Вонбо Агвандагба, Амдо-ийн эхний Дагбалодой, Дондон Жнянашри, гэвш Шадон тэргүүтэн болой. 

	Дияанд өөд болохын цагт ядам эш үзүүлсний найман шавиас Үйба дөрөв нь лам Жамгарва хэмээн алдаршсан Жамбалчойсан, батад агч Санжонба, батад агч Ринжал, батад агч Жансэн болой. Амдо-ийн адгийн дөрөв нь онол төгөлдөр Жамбалжамц, гэвш Шэйравдаг, гэвш Жамбалдаш, гэвш Балжон болой. Эдгээр нь эш хийгээд илт онолын эрдэм сэтгэшгүй болоод, ядам бурхан бээр ямагт даган баригсад болой. 

	Хөвгүүдийн хоёр ахмад хэмээн алдаршсан нь ялгуусны ор мэргэн эрхт Дармаринчэн хийгээд их бодисадва винайг баригч Дагбажалцан болой. 

	«Нууцын эзний эш үзүүлсэн»-ээс “Ялангуяа хэтэрхий гурван нөхөр болох” хэмээсэн нь хөвгүүдийн хоёр ахмад лүгээ лам Жамгарва болой хэмээн миний лам зарлиглав. Төрөлх олсон төрвөлгүй оюут мэргэн шидэт Гэлэгбалсан, их садва Гүнсанба, батад агч Чойсанба, зөөлөн эгшигт Дашбалдан, Жамчэнба Шагжа-иш, гавж Дарсан, цорж Гүнрү Жалцансамбуу, Дүмбүриба мэргэн Дармабал, бодисадва Раадэнба Шагжсодном, ловон Жалбан Хачэ, Мажиг Вонбо Намхайбалсан, Ронбо Жэнаг Хор багш Намхайбал, Нялчэн чэнбу Шэйравжалцан, мэргэн бүтээлч Нартанба Шэйравсэнгэ, Шалү Жогчэнба Дашсамбуу, Жогчүн хэмээн алдаршсан Лэгважалцан, Жанлинба чэнбу Дагбаринчэн, Данжигба чэнбу Лодойчойжин, Данжигба Балдансэнгэ, цорж Тилчүн хэмээн алдаршсан Гашиба Донёд, Дагон Гашиба Ринчэнбал, Жалба Гашиба Ринчэнчойжал, Ягдэ Гашиба Содномбалсан, Гаши зинба Дагбажалцан, Дагпү Гашиба Санжайсамбуу, Доса Гашиба, Цүрпү Гашиба, Жэрэ Гашиба Санжайванчүг, Жэрэ дооханба Чойдаг, Жалба Ринчэнсамдүв, Домзон Содномлодой, Пагод Ёндонжамц, Мархамба Дагвасамбуу, Жансэм Шоннүжалчог, хамгийг айлдагч Гэндэндүв, Жансэм ринбүүчи Дэмотанба, Жама ринбүүчи Лодойжалцан, цорж Содрин, Найдан Шоннүсанжай, Найдан Жалдэнба Дондүвбал, Найдан Одсэрдаш, Найдан Жамаба Гэндэнжалбуу, Жаняй их хамба Жанчүвбал, Найдан Гунгаабум, цорж Нарава Ринчэнбалсан, Цорж Гонбо Жанчүвба, лам Балрин, Нартанба гэвш Равчог, Жалба Дагбадаш, Дод Шэйравсамбуу, Мад Шэйравсамбуу, лам Зондаг, ловон Лэгдан, лам Гүнсанринчэн, лам Содван, лам Жанбал, Даглэв Жанжал, их лам Нялшагба, Шарзэ Шэржүнлодой, Зоза гавж Ёндонжалцан болой. 

	Их хүний амны сурталд: Жана Содномсамбуу, Жана Содномжалцан, Ханчэн Жалсанба, Жамъян Хачэ Бунъяшри, их бандида Гунгаажалцан, их бандида Дашжалцан, их бандида Жамбалин, Годпрүг Дагбажунай, цорж Гүнтанба Зэйвабал, цорж Дэүравба Ишбалсан, цорж Миняг Ринчэнжалцан, Брэлшин ринбүүчи Жанчүвбал, цогт Едсанзэва чэнбу, Жамъян Доррин, чэнбу Дагсан, дээд төрөлхийт Монламтаяа, Римибавба Содномринчэн, Даглүн ринбүүчи Дашбал-од, Жама ринбүүчи Гунгаалодой, Жана Шоннү-Од, Жана Балсан, Жана Намжал, Лоба Жана Ринчэнжалцан, Жана Ринчэнпэл, дээд хийдийн Жамъянриндаг, цорж Жалцан-дагсан, үйлийг тавьсан Ринчэнсамбуу, онол төгөлдөр Намхай Шоррэ, Гүчор Онол төгөлдөр Санжайбалсан, Домадба Лэгсан, Домадба Одсэр, Домадба Содшэ, Дагон их хамба Гүндорва, Занба лувсан нар болой. Товчилбоос Сан Дэ Гүн гурав, Гаа Жор Сүл гурав, Ложаюл Ринчэнбан, Жал Лантандой, Раадэн Чадгажилпү, Бри Даг Цал гурав, Э Нял Га гурвын номын багш, Танбочэ тэргүүтэн Ёр зүгийн номын багш нар бээр тэр цагт Богдын гэгээнд эс сөгдсөн нь үл үзэгдэнэ. Түүнд цогт их Едсанзэ-ийн гэгээнээс “Тэр цагт энэ их газрыг гэтэлгэгч Зонхаба-ийн нэгэн цагаан шүхрээр түгээмэл үйлдэж байсан буй” хэмээн зарлиг болов. 

	Их увадини Цахоба Агвандагба

	Шар Жалморон-д тойн болсны аймгийн тийн арилсан хууль байгуулсанд шүтэж ялгамжит номын аймгийг олон байгуулж богдын үйлсийг дэлгэрүүлсэн болой. «Гаабум торбу»-д “Даган орогч лүгээ хотол төрөл тутамд явдал хийгээд хотол ерөөлийг адил эдэлж хэзээ нэгэнтээ бурхан болсон цагт, рашааны хувийг эн тэргүүн өгөн үйлдсүгэй” хэмээн мөнхүү тэр богд бээр нөхрийн эн тэргүүнд сайшаасан болой. Амдо хамын орон зүгт богдын үйлс ихэд дэлгэрэх болсон ч нарийн нягталсангүй. Лам Жамгарва хэмээн алдаршсан дээд төрөлхийт нь урьд Жормолүн-ийн гэвш винайг баригч нэгэн бөлгөө. Дияанд бараа болон одож, увдисыг дотроо авсан богдын хөвгүүн шавь нар олонхын лам болсноос суртлыг үзүүлсэн бөлгөө. Түүний номлосныг батад агч Санжонба бээр цээжээр бичсэн аяга тахимлагийн нэгэн суртал ч үзэгдмүй. Ганданг барихын урьд төдий тэнд Жалдин Загарын агуйд нирваан болов хэмээмүү. 

	Додүдба Дагбалодой: 

	Их увадини Чагдорба-ийн найман ахмад хөвгүүдийн нэг нь болой. Дагбалодой бээр гайхамшиг эрдэмт болов. “Өөрийн үндсийг боловсруулан тонилгогч их хөлгөний газарт авирав” хэмээн Нууцыг эзэн бээр эш үзүүлсний их эзэн чанарт нэгэн мөн болой. 

	Гэтэлгэгч Санжон 

	Богдыг нирваан болсны дараа Олхаа-д өөд болж, Зинчи-ийн орон ширээг эзэлж, хуврагийн аймгийг тэтгэв. Занбо-ийн тэртээх уулын Э зүгт өөд болж, амьтны тусыг сэтгэшгүй зохиосон. цорж Чойдагба, цорж Намхайлодой, буяны садан Лхүндүвжамц тэргүүтийн аймаг савыг баригч сэтгэшгүй болсон болой. 

	Бодисадва Шарваба Ринчэнжалцан 

	Богдын шавь ном ертөнц алинд нь ч айлдахуйн санаа өндөр болоод цогт нууц хураангуйг бясалгахын идийг гаргалаа. Гандангийн дорноос эхэлж шавь нар Саран алдаршсан, Наран алдаршсан, Одон алдаршсан тэргүүтэн шавь нарын үндэслэсэн ч сайн болж, нууц тарнийн зарлиг эш увдисыг олонтоо арвижуулав. 

	Лам онол төгөлдөр Жамбалжамц 

	Амдо-ийн адаг Зонха-ийн оронд гал бичин жилд мэндлэв. Эртний сайн авьяасын хүч дэлгэрэх болсноор мөнхүү өчүүхнээс ямагт дээдийн номыг эрэхийн сэтгэл төрж «Сарны зулын судар» тэргүүтнийг сэтгэлд олонтоо барин үйлдээд, үргэлжид амны уншлага болгов. Тэр цагт ямагт дээдийн номоор сэтгэл татагдсаны тул 18 насны төдийд Үй-д өөд болон тэнд ч аймгийн дунд суусан тэргүүтэнд тийн алгасангуй хэмээн таалж, Насад уйлагч мэт номыг эрэхийн дур төрүүлж, цорж Шолүн Цохаба-ийн дэргэд ирж, зургаан барилдлагыг сонслоо. Тэр цагт ч судар сэтгэлд буйн тул түүний тааллыг судар лугаа зохилдуулж нийлүүлэн шүүж үйлдэв. Тэндээс богд Зонхаба Диваажин-д «үндсэн лам»-ыг номлон суухад сонсохоор ирснээр сайтар ухах болов хэмээмүү. Тэр бүхэнд ч урьд өчсөн хөтөлбөрийг тэтгэхийн дур буй боловч богдын зарлигаас шалгадгийг сонс хэмээсэн тул, Санпү-д өөд болж, Гонсэнба багшаас шалгадгийг суралцаж, номыг булаалдахын гол тайлбарыг хуврагийн хийдэд барилдан, Даглүн лозавагаас их мандлын авшиг тэргүүтэн өдий төдий сонсоод, Жана Балба-ийн дэргэд «Бүдон номын гарлага» тэргүүтнийг сонсож, тэр цагаас зохилдон орохыг огоорч ямагт ганцаар даяанчлав. 

	Тэндээс Брагцав хамба Гэндэнринчэн-ээс «Тавьдугаар аймагт», «Судрын язгуур»-ыг сонсов. Түүнээс бас Богдын гэгээнээс сонсож гарын авлага сэлтийг нягталжээ. барамидыг Нябонба-ийн шавь Сажа-ийн лам Гунгаа-ийн орон ширээт нэгнээс сонсов хэмээмүү. Тэр мэт их гол нугуудад сэтгэлээ судлахыг эцэст хүргэж, эдүгээ бүтээлийг нэгэн үзүүртэйеэ үйлдэхийг таалж “Бясалгал хөтөлбөрийг тэтгэгч ламд хэн сайн” хэмээн бэлгэдсэнээр, цог төгөлдөр ламын шавь лам Ёндонсамбуу-г сайн хэмээн таалж, түүний дэргэд ирээд, мөр үр тэргүүтнийг сонсов. Ёндонсамбуу лам судас хийд өөрийн эрхийг олсноор, хийг хурууны үзүүрт шүтүүлж үүсгэл төгсгөлд чадлыг олсон түүнд увдисыг өчиж бясалгаснаар, хумхтыг ямар мэт номлосны ёсоор хэмжээнд хүргэв. Илч төрж, ганц дан хувцдаар болилох болов. Ламын амнаас “Эдээр илч үүсгэх арга буй бөлгөө. Үүгээр болох” хэмээв. “Загарсамбар үүний адистид ихийн тул бүтээх бусдад ч тодорхой болмуй. Тэр цагт гэгээн тодорхой ч болсон” хэмээмүү. 

	Жормолүн-д лам Умава лүгээ богд ринбүүчи манзуширын номын аймаг Загарсамбарыг өршөөснийг бясалгаснаар, зүүдэнд Утайшан тэргүүтэн олон оронд одох тэргүүтэн боллоо хэмээмүү. Хожим гэтэлгэгч манзуширын бие зарлиг сэтгэлийн үзэгдэл буйн ёсны их сонсголон алдраар хамаг зүгээс мэргэн түвшин сайн гурав хийгээд сайн муу хүн бүгд ирж эш үзүүлэхүйг өчсөнөөр, олонх лугаа үл золгож, нэжгээдийн төдийд золгох болсонд ч анхнаасаа хязгаарлав. Ядмын гэгээнийг үзсэн тэргүүтнийг тун үл мэдэгдэн амуй. 

	Лам Ёндонсамбуу-ийн оронд суух цагаас эдүгээ болтол ертөнцийн хүмүүн лүгээ үл нийлмүй. Сэмодо буюу Хачэ-ийн аймаг Гандола-ийн бүтээлийн оронд одоод насаар бүтээхийг таалах болов. Тэр цагт Жэ ринбүүчи ч Зан зүгт өөд болж лам Умава лугаа золгосон, Гэтэлгэгчийн зарлигаас “Номлох сонсохоос дияаныг үйлд” хэмээн зарлиг болсон тул түүнд сэтгэлээ шийдлээ. Зан-аас өөд болон ажирснаар, сэтгэлдээ “Түүнийг дияан хийхүйд түүний хойноос дагах хэргээс үлэмж үгүй амуй” хэмээн сэтгэж золгохоор ирээд, үлгэрийг өчсөнөөр, 

	— Бид ч бүтээгч мөр үрийн гишүүн үлдсэн нүгүүдийг өчихөд ирэгтүн хэмээснээр, тэр мэт үйлдэж өөд боллоо хэмээмүй. Богдод,

	— Даянаа өөд болоход ямар мэт нөхөр зохимуй хэмээн Гэтэлгэгчид өчсөн цагт, 

	— Энэ хийгээд лам Жамгарва, лам Шэйравдаг, лам Ринжалба, багш Санжон, лам Пагба, Вонбо Балжон нугуудыг дагуул хэмээн зарлиг болсон амуй. Тэндээс багш нар бүхэн Додлүн-ээс Дагбо-ийн зүгт ажрахыг туурвин, Чүшүн-д Хардаг-аас Гогва хүртэл өөд болж, түүнээс Олхаа-д ирснээр Олхаа-ын ноён эхлэн бүгд сүсэлж, өдий төдий жилд суухын өчлийг өргөв. 

	Чойлүн-д мөнхүү богд нэгэн байшинд сууж, бус нөхөд нэгэн шавар гэрт суух цагт “Зарлиг увдистнуудын гарын авлага мэт нийт мөрт эхлэн оюун судалсан хийгээд ангид тонилгогч винайн цаазад шүтүүлж, нийтийн мөрөөс зэргээр анхнаас тарнид оровч хоёргүй арслан болмуй” хэмээн айлдаж тарнийн бичиг хөрөг тэргүүтнийг ч авсангүй. энэ лам бээр мөр үр айлтгамагц Гэтэлгэгчид биширснээр нэгэн өчүүхэн хөрөг хийгээд нэгэн мөр үрийн гол номлолыг залж өгөөд “Бусад газар тун үгүй” хэмээн зарлиг болов. Лам Умава бээр “Эн тэргүүн мөнхүү энэ ламд гэтэлгэгчийн бүтээлийн зүйлүүдийг өг” хэмээн зарлиг болсноор, богд ринбүүчи тэрээр бүтээлийн зүйлүүдийг зэргэмжээр бүрэн соёрхов. Хойно Гарпүг-т бусдад ч соёрхож бүтээснээр адистидын бэлгэ болов хэмээн зарлиг болов. Тэр цагт долоон хоног богдын хүндлэлийг үйлдсэн бөлгөө. 

	Лам тэр нэгэн үед Умава-ийн вивангирид хэсэг бусгийг олсон агаад бусдыг дуудаад “Тахилыг бэлдэж түүнд номло” хэмээн залбирч номлуулснаар, хамгаар сэтгэл цөхөж Жэ ринбүүчи хийгээд лам Замгарва хоёрт өглөг өчин өргөж бэрх хатуужлыг эс үйлдэв. Бусад нугууд ч арцанд бэрх хатуужлыг үйлдэв. 

	Тэр нь эн тэргүүн үүнээс туурвив. Шагшаабадад биширснээр үрлийн зуурмагийг шар айргаар үйлдүүлдгийг усаар үйлтгэв. Бусдууд 80 үрэл хэрэглэхэд, энэ лам гучийн төдийгөөр булилмуй. Дагзэва бээр хүнсийг ав хэмээвч, тэр цагт уйдах ихэдсэн тул “хүн лүгээ үзэгдэл үл зохилдмуй. юун үйлдэх” хэмээн санаж авалгүй гурван жилийн төдий түүнд шүтэв хэмээн зарлиг болов. Түүний учраар энэ лам нь Арцан уутат хэмээж алдаршив. 

	Тэр мэт их богд тэрээр ринбүүчийг бүтээлийн тахилаар баясгаад, өнө үүрд шүтэж хамаг увдисыг төгсгөн олж эргэлзлийн хамаг торыг таслав. Жэ ринбүүчийн хамаг үйлс газар түрхэртэл чулуу доргитол дэлгэрэх бөгөөс үүнээс нэгэн үзүүрт бүтээлийг үйлдсүү хэмээн татагдаж “Эдүгээ би нэгэн аглагийн орныг эрээд бүтээе” хэмээн айлдаж, Малдо Жалдин-д удаахан суув. 

	Тэндээс Бан хамба залж уулын үзүүрийн нэгэн байшинд нэлээд суулгав. Тэндээс Банса Жана бээр аглагийн оронд Сэварон-ийн нойрсох байшинг өргөснөөр түүнд сууж, Жана бээр тэргүүлсэн нарт «Бодь мөрийн зэрэг» тэргүүтэн олон номыг номлов. Тэндээс таалалд “Бурхны хутгийг эс олох хүртэл номыг номлох тэргүүтэн бусдын тусыг өчүүтгэгтүн. бурхныг бүтээхийн зэтгэр мөн” хэмээн айлдаж, агуйн үүдийг шавраар шавж цагийг нөхцөөн, алт лугаа шороог адилтган дайсан ураг ойр холыг тэгшилж, найман номын эхийг тэгшитгэн, олз хүндлэл алдарт харагч муу хүслийг холдуулан орхиж дияаны хүрдээр цагийг нөгчөөн айлдав. 

	Тэр цагт Пагмодүв-ийн улсын их ноёд, ялангуяа Олхаа хорооны ноён тэргүүтэн тус тусын амар оронд залахыг айлтгаж, аль таалах аглагийн орныг ч тус тус өргөсөн цагт “Би энэ аглаг оронд аль хэнийг ч таних хэрэггүй. амьдрал ч хоёр хязгаараас хагацсан энэ явдлаа орхиж түүнээс цааш юун үйлдэх. Таны тэр мэт хүндлэлээр үл ханан амийг даах хэрэгт буюу” хэмээн айлдаж эс одов. Хойно нэгэн увш өгүүлрүүн “Дээр хүмүүн нүгүүд золгохоор ирвээс зэмлэн донгодох тул золгохыг тэвчвэл баясмуй. Хүн эрхтэн золгохоор ирэвч, чи Бригүнба-ийн энэ газрын аймагт гадар дотрыг хутгамуй” хэмээж зэмлэх тул, түүний гэгээнээс “Надад сэтгэл халуун болоод найралтайг айлдав хэмээсээр байж харьсныг” айлтгахад “Би аль хэний ч нүүрийг сахиж үзээгүй” хэмээн зарлиг болов. 

	Тэр мэт тачаангуй урин дайсан, ургийн алагчлалгүй тул хэрүүл тэмцэл, уурсах өслөх хэмээхийг үл мэдмүй. Зовлон хийгээд бэрх хатуужилд хүлцэнгүйн их хүчээр орж, толгой буюу хувцдад гал алдсан мэт үргэлж хичээнгүйг туурвимуй. Хурлын ном тэргүүтнийг номло хэмээн өчмөгц “Номыг өөрт номлох хэрэг. эн тэргүүн хүнд нигүүлссэнээс өөрт нигүүлссэн нь хэрэгтэй” хэмээн зарлиг болжээ. Үг зарлиг бүгд нь ухагдах их утгатай, номыг үл номлох хэмээвч номлосон бүгд номын гүн оньс ямагт болдог. Зарлиг алиныг боловч чулуу хугалсан мэт үл буцах болмуй. Ялангуяа тарнид ихэд чангалмуй. 

	Энэ их богдын сэтгэлийн шинжлэл бусад лугаа адилгүй тул, богд ринбүүчи тэрээр түүний өчил тэргүүтэнд засан айлдах атал бусдыг эдүгээ юун өгүүлэх. богдын өмнө ханилсан аль буяны саданд ч банди-ийн аймаг хэмээн зарлиглаж хориглон “Тэдний билиг их. миний сүсэг их” хэмээн зарлиг болмуу. Бас эд юун олдовч хураан хумьж үл үйлдэн, бусдын адил ор суурь хийгээд идээ ундаа өгөхийг ч үл үйлдэн буяны зүгт өгмүү. “Даруй дээр хамаг төрөлхтнийг сүйтгэгчийн мөн чанар нь янаг тачаангуйн гэм нүгэл” хэмээн зарлиг болмуу. 

	Гэтэлгэгч манзуширт аль таалснаа асуун өчих болсон, мөн өөрөө эрдэмд эрхшээлийг олсон тул өвчин ад зэтгэр амарлиад нас буян дэлгэрч бусдыг эрхэнд хураасан, догшны үйл тэргүүтэн ямар мэтийг таалсанчлан бүтээх тул Жэ ринбүүчи хийгээд Дүлба цорж тэргүүтний ч насан уртатгахын зан үйл шавдан гүрэм юуг бүтээх хамгийг мөнхүү энэ лам ринбүүчи тэрээр эш үзүүлэв. бас шашинд аль туслагч буяны саданд ч эш үзүүлэхүй хийгээд их тус болох бөгөөс гэртэн алинд ч тус хүргэмүй. Шагшаабадын эрхээр үйлдвээс гурван санваарын гэм унал өчүүхнийг ч үл халдаан нүдний цэцгий мэт сахиад, үргэлж мартахгүй ялангуйт дурдал санаат бөгөөд, осолдохын уг үймээн хийгээд тийн алгасахуйг холдуулан тэвчиж, өөрийн үргэлж гурван үүдний явдалд тус тус шинжлэн ажигламуй. 

	Сар бүрийн эхэн хагаст ялангуяа гурван үүдний үйлэнд сэжиглэж, гэм болсон бүгдээ илтгэн наманчлаад “хойшид аминдаа хүрэвч үл үйлдсүү” хэмээх боохын сэтгэлийг илгээж, сэлбэн арилгахын ёсыг хичээж тасралгүй үйлдсэн тул авах гээхүйд сэрэмжгүйн алгасал үгүй амуу. Тэр мэт гурван санваарын мөн чанар хийгээд цаазалсан алдал нүглийн хир лүгээ хагацсан тул нисваанисын гүйдэл хаагдаж, амарлиад номходсоны эрхэн болсон болой. 

	“Олхаа Самданлин-д богд ринбүүчи нууц хураангуйн үүсгэл төгсгөлийг номлосноос бясалгасан эрхэн нөхөд зургуулаа сэтгэл төрөхийн тодролыг олов. Үүсгэл төгсгөлийн нэгэн гүн оньсонд тахил өглөгийг бэлтгээд алтан мандал өргөж өчсөнөөр соёрхов. Үүсгэл төгсгөлд хамаг сав шимд эгэл бэртэгчний үзлээр шунахыг хаах хэрэгт. Би ч тэр цагт 26 хоногт судалснаар олов” хэмээн зарлиг болов. Өдөр шөнө үргэлж цувиралгүй бодь сэтгэлийг барьсан тул хотол гэгээн бие залуу идэрхэн мэт, цагаанд улааны өнгө тогтоод амгалан хоосны бат дияаны эрдэнийг олсон бөгөөд 70 насалсан цагт ч “Чиний нүүрийн лянхуа хийгээд нараар нээсэн лянхуа хоёрыг зөгий үзэж лянхуа хэмээн эргэлзэн зэл дээсэнд ормуй” хэмээн номлосон мэт нүүр нь цусны цогц мэт цагаан болоод хар газарт шунх түрхсэн мэт өнгө лүгээ төгсөөд, ирэх одох тэргүүтэнд ч ялгуун хөнгөн бөгөөд гэгээн бие сум мэт шударга бөгтөр гилжрийн дүр тун үгүй болой. Тэр мэт “Амгалан хоосон дияаны ялангуйт эрдмийг олбоос усны дотор сарны гэгээн хөрөг ургасан мэт олон бурхан бодисадва нар өөрийн агаараар үздэг болой” хэмээн номлосон мэт лам эрдэнийг ч урьд олон төрлөөс гэтэлгэгч манзушир бээр хагацалгүй даган барьсны угийн чуулган буй бөгөөд, энэ төрөлдөө ч сүсэг дияан тэргүүтний эрдэмд эрхшээлийг олсны оньсоор гэтэлгэгчийг хэзээ таалбаас золгож, сэтгэлийн сэжгийг тасалмуй. 

	Алив зүйлийн санаа үзэгдэлд олон бурхан бодисадва үзэгдэх, зарлиг буулгах тэргүүтэн боловч зүүдний эндүүрлийн үзэгдэл хэмээж, сэтгэлд батлан үл баримуй. Энэ ламын түүнд ч богд ринбүүчи олонтоо ажиглан шинжлээд, номын гүн оньсны асуулгуудыг үл солиулмуй хэмээн итгэж, сэжиглэж асууснуудыг төдүй шийдэж айлддаг болой. Жэ ринбүүчийн бие чилээд илаарь болохын нэгэн үед гэтэлгэгч манзуширт өчсөнөөр “Эдүгээ хойшид үүсгэл төгсгөлийн ёгад шамдваас онол ялангуйт болмуй. Төгс хувьт шавь долоод ч онол ялангуяа төрмүй” хэмээн зарлиг болсонд богдын зарлигаас “Оюуны илэрхий үзэгдэл болой. Онол төгссөнөөс асуухыг таалсанд, Гэтэлгэгчийн зарлигаас “Дахиж айлтгах хэрэггүй. мөр сэтгэлд төрөхийн уг шалтгаан амгалан хоосон бэлгэ билиг ялангуйтыг урьдаас төрүүлсэн. эдүгээ гадаадын шалтгаан орноос төрөгчийн элчээр үзүүлбээс түргэн болохын тул тэр мөр түргэн төрмүй” хэмээсэн тул итгэсэн амуу. 

	Бас энэ ламын зарлигаас “Богдын өмнө үзэсгэлэнт эхнэр сэтгэлд зохист хувцад өмсөөд, улаан малгайг хавтгайлан өмссөн нэгэн үргэлж ирээд, бурхны дүрээр үл ирмүй. Тэр нь сав бус дор тарнийн номыг үзүүлсний гэм бололтой. «Лүеиба-ийн тайлбар хүслийг хангагч»-ийг туурвиснаас хойш очир ёгини тэргүүтний дүрээр ирмүй. Ялангуяа нөхцөн үйлдээд, дияаны Сайн баярт эх тэргүүтний баясгалант тахилын дуулал сэлтэст аймаг савын сэтгэлийн өдүүлгийг босгох122 цагт охин тэнгэр нар дуулсаар байхыг үзээд “Тэр богд эдүгээ цаглашгүй хувилгаанаар ертөнцөд бурхан болбоос бэлгэ билгийн эрхт хэмээх нэгэн болмуй” хэмээн зарлиг болов. энэ лам бээр гэтэлгэгчид Жэ ринбүүчийн туужийг өчсөнөөр “Туужуудын эрхэн болох богдын сэтгэшгүй туужийг, номыг заяа хувьтнууд хамаг гүн номыг сэтгэлдээ багтаагаад, бодит хүч ухаанаар хамаг шүтээн мөр үр гурвыг сэтгэлдээ багтаасан энэ болой. Тарни самбаа, дияаны зөн билиг, рид хувилгаан тэргүүтэнд олон төрлөөс эрхшээлийг олоод, насад манзушир даган барилдаж, Эрхтийн охь нэрт бурхны өмнө очрын хөлгөн тэргүүтэн хамаг шашныг дэлгэрүүлсүү хэмээн тангараглаж ерөөл тавьснаар, арван зүгийн хамаг бурхад ч тэр мэт адисалж, Арслан дуут хэмээх бурхан болж, хамаг амьтныг нэгэн насанд бурхан болгомуй. Түүнийг эдүгээгээс бясалгаж, түүний оронд төрөхүй ерөөл бүтсэн тэмдэг бэлгийг олов” хэмээн зарлиг болов. дэлгэрэнгүй нь бусдад тодорхой буй. 

	Бурхан нэжгээдэд ч орон хийгээд нэр олны тул Жэ ринбүүчийн бурхан болох нэр ч олон амуу. Санжон багшийн зарлигаас “Богд ринбүүчийг үзэхийн цагт биеийн сүр их, зарлиг их үл болох нь тэр мэт амуу. Энэ ламын түүнийг бас бас зарлигладаг амуу” хэмээн зарлиг болов. Лам ринбүүчи цаглашгүй эрдмийн эрхшээлийг олсон боловч “ер хамаг эрдэм нь билгээс хамаарах ба ялангуяа сансрын үндсийг таслах нь билгээс хамаарах бөгөөд билиг ч сонссоноос болмуу” хэмээн айлдаж сайн номлолыг эрэхэд алжаалгүй хичээсэн амуу. Тэр мэт нийт хийгээд нийт бусын хамаг онолыг сэтгэлдээ төрүүлж, муу заяанд үл төрөх тэргүүтний их нотыг олсон амуу. Тэр мэтийн бүтээлд хатуу болоод өнө үүрд айлдав. “Ялангуйт их онолыг олжээ” хэмээн тусгаар айлтгасан цагт “Бус эрдэм огт үгүй. Хойдод муу заяанд үл төрөхийг шийдсэн энэ буй. Ноднин үхэхэд шахамдсан нэгэн цагт хий хураахуй ёсыг шинжилбээс муу заяанд одохын хий хураах ёс үгүй амуй” хэмээн зарлиг болов. Судраас холбон үндэслэсэн өчүүхэн аливаа зүйлийг ч муу заяанд үл төрөхийн баталгаа нотолгоо ихгүй мэт бодмуй. Мэргэдийн сэтгэж зарлигласан ёсыг ч шинжлэн болгоомжилмуй. Эрдэм ч сэтгэшгүй олсны хэмжээт мэт амуу хэмээн санана. Түүний учир шалтгаан олон буй боловч үг олдохын тул эс бичив. 

	Энэ ламын туужийг бусдаас эрэх хийгээд өчих хэрэггүй. Ихэнх олон төрөлхтөнд үгүй тууж, даруйдын зохиол явдлыг өөрөө гүн дэлгэрэнгүй үзүүлмүй. Тэр мэт байлдаанаас ялагч баатар буюу худалдаанаас ашиг бодсон мэт чөлөөт шүтээнд зүрхэнийг авч, энэ төрөлд бүтээх хэрэгт хамаг тааллыг төгсөв. Арилсан бус оронд ажиръя хэмээн айлдаж, 73 нас насалснаа усан эр бичин жилийн II сард бүтээлийн тахилыг үйлддэг болой. Тэр ч шинийн 5, 6-аас эхлүүлдэг боловч, түүнийг анхан сард эхлүүлэв. Бас түүнийг шинийн нэгнээс эхэл хэмээн айлдаж, эхэлсний өдөр амгаланд ажрав. Тэр цагт олон гайхамшигт ёр сэлтэс гарав. Хүүрийг нь бүхлээр Бан нугууд сүсэгтний шүтээнд алтан суварга босгож оруулаад залбирав хэмээн алдаршив. Энэ их богдын хөвгүүдийн ахмад нь Жана ринбүүчи Лодойжалцан мөн бөгөөд энэ ламын тууж дэлгэрэнгүй нь түүний зохиолоос үзтүгэй. 

	Жалцав Дармаринчэн

	Хөвгүүдийн ахмад Жалцав Дамба Дармаринчэн нь Зан-ийн хуучин оронд тойн болж, өчүүхнээс ухааны оронд сайтар сураад, Дод-ын винайн увадиниас аяга тахимлаг болоод, Цастны их тэргэн Шоннүлодой-ийн өлмийд шүтэж хамаг аймаг савд сонсон сурснаар мэргэн болж, улмаар зарлигт мэргэшсэн маш хэтэрхий долоон гэвшийн дотор зуур булаалдсанаас эрхэн болов хэмээн алдаршив. 

	Балдан Сажа, Санпү, Нэүтог, номын их жасаа Зетан тэргүүтний олон жасаанд гавжийн жасааг хамаарч, сайн номлолыг боловсруулснаар хамаг мэргэдийн сэтгэлийг хөдөлгөв. Зетангийн жасааг хамааран дуусаж, мөнхүү Жэ ринбүүчийн их алдар хийгээд Гэтэлгэгчийн дагуул болон суух цагийн нөхцөгч нөхөр мөн тул Нялдод Радон-д суух цагт золгов. Түүх хуучийг өчсөнөөр, алинд ч торох төрвөлөхгүй болоод сэтгэл маш туст болж, тэр цагаас эхлэн гаслангаас нөгчитөл олонход мөнхүү богдын өлмийн дэргэдээс үл холдож, хоцролгүй судар тарнийн номыг сонссоны тул оюуны болоод биеийн хүч огоот төгсөв. Тэр мэт их мэргэн нь хамаг ертөнцөөс сэтгэлээ урваад, тарни хийгээд бэлгэ чанарын хамаг гол ёсонд төрвөлгүй оюут, өчүүхэн онолыг ч хиргүйн шагшаабадаар үнэхээр увдисалсан биет, агшин төдийд ч алгасалгүй буяны зүгт хичээн онцлогч тэргүүтэн эрдмийн чуулганаар илт өндөрдөн үйлдэгч, шороо эм гахай жилд номын хааны арслант ширээний тавцангийн дэвсгэрт “Ялгуусны ор бол” хэмээн эрхийг өгөв. 

	Төмөр эм гахай хүртэл 13 жил орон дэвсгэрт суув. Түүний үед бурсан хуврагийн нийтийн цааз чангадаад, өвөл зун бодь мөрийн зэргийг эрхлэн хөтөлж номлов. Өвөл зуны завсарт чангалан айлдаж, хамгаар ч мөрийн зэргийн хөтөлбөрийг тэтгэх хийгээд хоёр зэргийн ёгад онцлон үйлдсэн тул тэвчигч дияаны хүрд хийгээд намар хаварт Сэ Брай Сан гурван тэргүүтний зүгээс ирсэн аймаг савыг баригчид хийгээд байгал оршигч бурсан хуврагуудад «Дөрвөн их бэрх», «Гол үзэл үндсэн орохуй», «шударга магадын тийн ялгал» тэргүүтэн судрын зүгийн номлол, Цогт нууц хураангуй хийгээд Загарсамбар тэргүүтэн үндэсний номлол хийгээд эшийн увдисыг номлож, урих сонсох санахын хүрдээр цагийг нөхцөөв. 

	Гэтэлгэгч ламын аймаг савыг номлосны хууль зарлиг нь энэ их богдод туссан амуу. Тэрээр сайтар тэтгэсэн шавь Линмад ринбүүчи Ёндонжамц, Жормолүн газрын мэргэн Сампил, цорж лам Дойданба, Линдод-ийн орон ширээт Балдансэнгэ, орон ширээт Ринчэнжанчүв, Жамлин ринбүүчи Содномнамжал, Агхар цорж Гүнлэгба, Гавж Зинба Балдансамбуу тэргүүтэн мэргэн хэмээн алдаршаад ном өгүүлэхээр ялгуусны шашныг гийгүүлэн үйлдэгч тоолшгүй болой. 

	Сайн номлолын шастирыг олон зохиосон бөлгөө. Дэлгэрэнгүй шастир «Шалгадгийн тийн тайлбар»-ын их бага хоёр тийн номлол, «Хэмжээтийн магтаал»-ын их бага хоёр тайлбар, «Ухааны хэмжээ», «Хэмжээт судар», «Хэмжээт ухааны сан», «Барилдахуйг бэлгэдэгчийн тийн номлол», «Тийн тайлбарын хураангуй утгыг ихэд тасалсан газарт» хэмээн алдаршсан барамидын тийн номлол, «Далан тусгаар утгат»-ын эвлүүлсэн мөрт гурав», «Авидарма хотлоос хураасан»-ы тайлбар, «үндсэн лам»-ын Төрвөлгүйн их тайлбарын тийн номлол, «Гол үзэл дөрвөн зуут», «Эрдэнэ эрих», «Жаран ухаант», «Чаръяа аватара» нугуудын тийн номлол, «үндсэн билиг» ба «Гол үзэлд орохуй» хоёрын найралдсан нэжгээд тайлбар, «Бэлгэ билгийн зүрхний хоёр үнэмлэхийн номлол» болой. Тарнид «Зөөлөн очрын мандал», «Цагийн хүрдний үүсгэхийн зэрэг», «Зургаан гишүүний хөтөлбөрийн бичиг» зэргийг зохиов. Ялгуусны шашны эс ухсан, буруу оносон, эргэлзлийн хирүүдийг арилгаж, богд ламын номлосон хуулийг зүйрлэшгүй дэлгэрүүлсэн болой. 

	Төмөр эм гахайд их суурь Хуучин оронд (Найнин) өөд болж, олон номын хүрднийг эргүүлэв. Түүний орон ширээнээс тусгаар бурсан хувраг лугаа сэлтэст баясахын олон зарлиг эш соёрхов. Гадагш өөд болохын зам дээр Найнин үзэгдэх нэгэн газарт сууж “Эдүгээ энд бас бас үл ирмүй” хэмээн зарлиг болоод, нүүрээ Найнин-ийн зүгт харж өнө үүр суув. Тэндээс Хайдүв ринбүүчи “Орон ширээндээ суулгая” хэмээн таалж, хойноос дагасаар төгс цогт Брайбүн-ийн сүмд өөд болбоос, Брайбүн-ийн цорж эхлэн бурсан хуврагууд мөргөөд угтав. Брайбүн-ийн багш нар Жамъян цоржийн гэгээнд 

	Эдүгээ Жалцав ринбүүчи тэрээр бараа болон Хайдүв цорж өөд болсон ажгуу. бид байсаар нугууд ч мөргөх буюу хэмээн өчсөнөөр, Жамъян цоржийн гэгээнээс, 

	Та юун үйлдмүй, би хөлийг нь оройдоо авах болой хэмээн зарлиг болсноор, цорж эхлэн бурсан хувраг хамгаар мөргөв. Түүнд суусан үед олон номын зарлигийн сургууль олонтоо айлдав. Түүнээс Төгсбаясгалантын нойрсох байшинд өөд болмогц, Шарваба Жансэм Ринжал нэгэн бүхэл хивийг бэлэгт өргөж мөргөөд “Түүний даруйд орон ширээнд сууж шашны эзэн бол” хэмээн эрхшээлийг өгч, Жалцав ринбүүчи тэрээр Жалханзэ-д тусгаар сууж бясалгал үйлдэв. Түүнээс өөрийн нас жаран естэйдөө усан эр хулгана жилд Жидшод Бодала-д гайхамшгийн ёр лугаа сэлтийг амгаланд ажрав. Хүүрийг Төгсбаясгалантанд залж, Жалханзэ-д гал хайлж олон хүүр шарил гарав. 

	Их винайг баригч Дагбажалцан

	Хөвгүүдийн ахмад хоёрдугаар их винайг баригч Дагбажалцан нь гурван аймаг сав лүгээ дөрвөн үндэсний аймагт төрвөлгүй айлдагч амуу. “Ялангуяа Бүдон ринбүүчийн нууц тарнийн хамаг зүйл буй” хэмээн зарлиг болов. Хамгийг айлдагч богдын өлмийд түшиж өнө шүтсэнээр, гурван санваарын цаазалсан завсрын өчүүхнээс ч сахиад, бодийн эрдэнэт сэтгэлийг бясалгалын гол болгон айлдсанаар, илт онолын хязгаарлашгүй эрдэм төрөв. Богдын хамаг шавь нар ч мөн богд лугаа адилхан санамуй. Хойно тэр цагийн хамаг шавь нар ч “хөвгүүдийн хоёр ахмадад эс сонссон ном үгүй” гэлцэв гэдэг. 

	Дагбажалцан ламын хувилсан орон Вүрдод Бран-ийн адаг, Бригүн Чойжал-ын шавь болой. Бригүн-д сэтгэл ихэд шунаснаар богдын хүүрийн нүүрийг ч Бригүн-ийн зүгт хандуулав. Түүний аньсаар Бригүнба-ийн орон зүгт үйлс ихэдсэний учир ч тэр болой. нуруугаа Зан-ийн зүгт хандуулснаар орон ширээг Зан-ийн буяны саднууд дараалан эзлэхийн бэлгэ ч болсон болой. Их увдини Лайжидоржийн зарлигаас “Чиний энэ ширээнд Зан-ийн буяны садан чиний сэтгэлийг дүүргэгч долоон үндэслэн залгах болъюу” хэмээн зарлиг болсон тул, равжамба Содномбал цоржоос дээш долоо үндэслэж төгссөн болой. Энэ их лам мөн өөрийн орон ширээг үйлдэлгүй Жалцав ринбүүчи-г орон ширээндээ эрхшүүлж, хүүр эрдэнийг доройтуулалгүй ямагт занднаас бүтсэний хайрцагт оруулаад, түүнийг ч 18 их шянзаар урласан хүүрийн байшингийн суваргад оруулж, сүмийн умрын товгор хажууд суулгаж агуу их тахилаар тахих тэргүүтэн үйлсүүдийг төгсгөснөөс, Жалцав ринбүүчи бээр мөнхүү Төгсбаясгалантын номын хаан төрийг тэтгэв. Дүлзин ринбүүчи Зүнмоцал-ийн хийдийг барьж, хурлыг тэтгэснээр 800 илүү бурсан хувраг хурав. 

	Нэжгээд удаа Бан тэргүүтэн хийд орон хийгээд бусад агуйд ч суугаад амьтны тус хийгээд бясалгалаа арвитгав. Нэгэн удаа Цалгүнтан-д өөд болж суртал хийгээд мөрийн зэргийг сайтар номлоод, Цалгүнтан-ийн хамаг хуврагийг тийн арилсан сэтгэлийн байгуулал хийгээд их төрөлхтөн номын ёсонд найруулсан тул их ачит болсон болой. Энэ бодисадва ламд богд ламын нууц тарни хийгээд винайн зарлиг туссан амуу. Богдын номлосон хууль журам, гарын авлагыг үл доройтуулахын тул «Винайн их суртал» хэмээн алдаршсан «Буяны ёстын суртал», «Гурван шүтээний зангаар авлага винайн бум өгүүлэлт» нугуудыг зохиов. Богдын нууц тарнийн бүтээлийн мандал нугуудад «Нэмэлт», «Гарын авлагын маш оршлын зан», «Загарсамбарын гадаад тахил», «Нууц хураангуй Үл хөдлөгчийн цоморлогт шүтэгч өмнө үүсгэж тахихын арга», «Дилбү таван бурхантын бүтээхийн арга», «их хүрдэтийн бүтээлийн мандал», Лүеиба-ийн мандлын зан», «Улаан харыг бүтээхийн арга», «Очир агаарын мандлын зан», «Хотол ухааны тийнхүү гийгүүлэгчийн зан», «Арилгахын үндэсний тийн номлол», «Үйлийн үндсэн арван гурван язгуурт шүтэгч зангийн гарын авлага» тэргүүтэн туурвилыг ч олон зохиосон болой. 

	Нийт бусын тууж цадиг нь энэ их багш Лайжидорж бээр очирваань-д айлтгасан, лам Умава бээр гэтэлгэгч манзуширт айлтгасан, лам Жамбалжамц бээр гэтэлгэгчид айлтгасан нь нийлэлцдэг болой. багш Дагбажалцан нь олон төрлийн урьд бярманы хөвгүүн Хутаг хэмээх болж төрсөн цагтаа Буруу сүсгийг арилгагч хэмээх бурхны хувилгаан нэгэн Бради Габод-д сайн бинвадыг бадар дүүрэн өргөж “Би үүнээс хамаг төрөлд хотол ялгуусны дээдийн номыг хоцролгүй бариад, муу хязгаарын олон амьтанд дээдийн номыг үзүүлж гурван хөлгөний мөрт зохиох болтугай” хэмээн ерөөл тавьсны хүчээр зургаан төрөлд муу хязгаарын хаан болон төрөөд, гурван хөлгөний номыг үзүүлж тийн арилсан мөрт зохиов. Түүнээс тойн болсон хийгээд гурван хөлгөнд мэргэшсэн аяга тахимлаг хийгээд Бандида ямагт мэргэн тодорхой болсон олон төрлийг аваад, дээдсийн номыг үзүүлж хязгаарлашгүй амьтныг агуу ихэд туслав. Түүнээс 33 тэнгэр нарын орны Амарлисан охь хэмээх болон төрөөд олон тэнгэрийн тус үйлдэж, түүнээс энд төрсөн болой. Энд гэтэлгэгч Майдарын биеийг эрдэнээр үйлдсэн тэргүүтэн зохиол гилтэгнүүрт зурсан мэтийг босгож номлох сонсох хийгээд дээд сэтгэл тэргүүтний буяны үндсэнг гэтэлгэгч бээр даган барилдахын тухайд зориод шашныг дэлгэрүүлэх тэргүүтний агуу их ерөөл тавьж, тэр мэтийг бүтээсэн тул шашин амьтанд агуу их тус болов. Бодийн сэтгэлд шүтэж ялангуйт онол төрөв. Барилдлагат бүгдэд цагааны хөрөнгө сацав. Судар тарнид шүтэгч шавь нар нь шашныг барих хийгээд амьтанд агуу их тус лугаа төгссөн олон гарч, сонсголон алдраар арван зүгт түгээд бурхны шашин эрдэнийг хамаг үүднээс дэлгэрүүлэгч болой. 

	Хойд төрөлд Түшидад ялгуусны ор итгэл Майдарын хөвгүүний эрхэн тэнгэрийн хөвгүүн бодисадва Амарлисны зүрх хэмээх болон төрж, бодисадвагийн их далайцат явдлаар амьтныг туслаад эцэст Асрахын эрхт хэмээх түүнчлэн ирсэн болъюу” хэмээн их багш Лайжидорж бээр өчсөнөөс номлосон. 

	Бас хожмын цагт лам Жамбалжамц бээр гэтэлгэгчид өнө үүр залбирч өчсөнөөс, 

	— Багш ринбүүчи Дүлбаба түүний урьд хойд төрлийг хэр хэмээх буй. Үүнд шашинд тус их бага ямар мэт болох, насан урт охор алинд санаваас амьтны тус хийгээд бясалгалыг арвитгамуй хэмээн өчсөнөөр, гэтэлгэгч бээр,

	— Дүлбаба урьд олон төрлийн өмнө Энэтхэгт бярманы хөвгүүн Хутаг хэмээх болон төрсөндөө Буруу сүсгийг арилгагч хэмээх бурхны хувилгаан нэгэн Бради гүпта-д сайн бинвадыг бадар дүүргэн өгч, “Би хамаг төрөлдөө ялгуусны дээдийн хамаг номыг барьж, муу хязгаарын оронд номхотгохуйяа бэрх амьтдад богдуудын номыг үзүүлж, гурван хөлгөний тийн арилсан мөрд зохиох болтугай” хэмээн ерөөл тавьснаар, олон төрөлд муу хязгаарын хаан тэргүүтэнд төрж, номхотгохуйяа бэрх олон амьтныг цаглашгүй туслав. Үзүүлэгч түүний ертөнцөд ирсэн цагт аяга тахимлаг Винайн охь хэмээх гурван аймаг савд мэргэшсэн нэгэн болон төрж, түүнээс эхлэн бандида, тойн болсон, аяга тахимлаг ямагт гурван хөлгөнд мэргэн болон төрөөд, тэр цагт гавж лугаа багш шавь болжээ. их барилдлагат түүнээс 33 тэнгэрийн хөвгүүн Амарлисны охь хэмээх болон төрснөөс энд төрсөн болой. Эндээс эртний барилдлагаар Гашиба лугаа багш шавь бололцож, бат тэнсэлгүй сүсгийг олоод, бодь сэтгэлд шүтэж илт онол ялангуяа төрж, судар тарни тийн арилсны үүднээс шашинд агуу их тус болмуу. Цагаан хүн олон төрлийн ядам мөн тул үүнд ч даган барилдаад бодит хийгээд зүүд алинд ч гэгээнээ үзүүлмүй. Гэрэлт бээр олон төрөлд зэтгэрийг арилгаад, олон төрөлд төгс цогт хураангуй хийгээд хэрүга-аар адислан, цагаан манзушираар гурван төрөлд даган бариулсан тул адистидлах боловч, нэгэн тангараг эвдэгчид даган соёрхлыг үйлдсэнээр, эдүгээ хиртсэн амуй. Түүнд наманчлах боохыг үйлдээд Зөөлөн эгшигтийн оюун арвитгагч тарнийг эрдэнээр бичүүлснийг зуунтаа уншуулаад харамж өргөж, ерөөл тавиваас бусдыг их тусалъюу. 66 насны төдийгөөс бус олон үл насалъюу. Түүнд ч олон зэтгэр буйн тул түүнийг хариулахын арга нь Дамдин Шунай-ийн урилга бүтээл хийгээд дөрвөн гартын бүтээлийг өдөр бүр түм уншиж, суун оршиход багш шавь хоёр олонход хамт сууваас буяны зүгт арвидъюу. Хойдод итгэл Майдарын номын хурлын газарт ялгуусны хөвгүүн Амарлисны зүрх хэмээхэд төрж, Гашиба лугаа багш шавь хоёр уулзаж, дээд хөлгөний номын баясгалангийн хуримд эдлэх болъюу хэмээн зарлиг болов. 

	Номын хаан Гэлэгбалсан 

	Ладоджан-ийн газарт модон эм үхэр жилд Жанба-ийн ноён нэгэн их хүний хөвгүүн болон хувилав. Бяцханаас Амрин хийгээд Сажа тэргүүтэн олон аймаг савд сонсон сурснаар төрвөлгүй айлдав. Төгс цогт Сажа-ийн их бандида Гүмарамади-ийн өлмийд шүтэв. Тэр лам хийгээд Буддхашри, мөр үрт Ишбалба, бодисадва Гунгаажалцан тэргүүтэнд шүтэж, гурван үндэс увдис лугаа сэлтэст мэргэшин сурав. Тэр цагт гэтэлгэгч их Зонхаба-ийн алдрыг сонссоноор сэтгэл хөдөлж, Үй-д өөд болоод гурван баясгалангаар баясгаж, лам ринбүүчийн судар тарнийн хоцролгүй шинэ зарлигийг дүүрэн хумх юүлэхийн ёсоор сонсжээ. Жалцав, Дүлзин чэнбу, лам Жамгарва тэргүүтнээс ч олон номыг сонсов. 

	Түүнд Богд ламын Цагийн хүрдний номлолын хууль зарлиг тусав. “Төгс язгуурт хэмээн алдаршсан цагийн эцэст ал шарыг баригчийн дуурайн бүжгийг айлдагч, түүний язгуурт цагаан лянхуа баригчийн II цогт, өөр нэгэн энэ ертөнцөд амуу” хэмээн нуул үгүйн үгийг ч Сидү Намжилдагба-д өгүүлсэн болой. Мөнхүү богдын зарлигаас “Билигт өчүүхэн тойн шашныг дөрвөлжин мөрөөр аван мэдэгч нэгэн ирэв” хэмээн баясаж зарлиглав. Мөнхүү богд маш баяссаны ер бусын нууц туужуудыг ч эрдэнийн мандал өргөж залбирснаар түүнд далдуур номлоод, нууц тарнийн олон увдисыг ч далд соёрхсон амуу. нууц хураангуйд олон бяцхан үсэг бичсэн ч түүний учир шалтгаан болой. Мөнхүү Жэ очрын номлолын хуулийг ч энэ их мэргэн шидэт бээр далдуур эрж сурагласан тул олон сайн номлолыг гаргав. 

	Товчилбоос энэ ламыг нь өчүүхнээс Гэтэлгэгч манзушир даган бариад, олон төрлөө дурдан номлохуй, тэмцэх, туурвихуй гуравт самбааг олов. Умар Амрин-д их увадини Чогжал «Ухааны сан123»-г хаасан цагт хэн ч хариулан эс чадсанд, энэ лам бээр эш ухааныг сайтар найруулснаар нааш цааш сэтгэлээ булаахад дурлаж, хожим Хайдүв ринбүүчи-д тухайлан өгүүлж «Зөгий тийнхүү наадагчийн олон чавхдаст» хэмээх магтаалыг ч зохиов. 

	Хэзээ нэгтээ гэтэлгэгч их Зонхаба бээр «Эрдэнэ давхарласан»-ын Гашиба-ийн өчсөний бүлгийг тодорхой номлосон зүүдийг зүүдлэв. Түүнд шүтэж гүн үзлийн утгын хамаг хязгаар лугаа хагацсанд магтсан ерөөл байгуулсныг олоод, олон мэргэдийн хурлын газарт сүргийн манлайн их далайцат дуу дуурьсгагч, муу эсэргүүцэгч үнэгний чуулганыг аюулгаад, хураасант124 олныг үнэхээр мөрд оруулав. Тэрээр Цогийн өнгөт уулын хийдийг бариад, Няндод Жанри-ийн номын аймгийг эзлэн, хожим Балхор Дэчэн-ийн номын аймгийг байгуулж, Лханжи Васо хийгээд Жэлин тэргүүтэнд сууж олон номыг номлов. Шавь ч олон мэргэд гарсан бөлгөө. Цорж Лодойчойжон, цорж Басова, цорж Бронзэва, цорж Чойдонравжор, Занба лам Санжайбалсан, Ёгтчины эрхэн Шаншүнба Чойван Дагбибал, Цаго бонбо Балданжи Чойдаг, Нартан-ийн их увадини Содномчогдүв, цорж Дондүвбал тэргүүтэн агаад бичиж үл гүйцмүй. 

	Энэ их богд бээр Жэ ринбүүчийн тааллыг гүйцээхийн тулд сайн зарлиг олныг зохиож, «шударга магадыг тийнхүү ялгагчийн тайлбар Донтун сайн хувьтны нүдийг нээгч», «Гурван санваарт эндүү арилгагч гурван санваарын тийн тавьцын шастир», «Шалгадгийн тийн тайлбарын их тайлбар ухааны далай», «Бэрх тайлбарын сэтгэлийн харанхуйг арилгагч», «Хэмжээ үрийн их номлол «Барамидын тайлбар, «Хураангуйг бүтээх аргын их тийн номлол», «Жэ очрын мандлын тахилын эрих лүгээ сэлтэс хоёр бэлгэдэхийн их тийн тайлбар», «Лүеиба-ийн мандлын зан», «Цогт цагийн хүрдний бүтээлийн мандал», «Хиргүй гэрлийн их тайлбар»-ыг туурвисны сүүл үлдсэнийг Лодой цорж тэргүүтэн түүний зарлиг ёсоор гүйцээв. «Нууц тарнийн мөрийн зэргийн нэмэлт ёга цэнгэхийн баясгалангийн хурим» тэргүүтнийг ч сайтар номлож олонтоо арвитгасан болой. 

	Төмөр эм гахай жилд орон ширээнд сууж, шороо эр морь хүртэл найман жилийн зуур дээд орон Төгсбаясгалантад бэлгэ чанарыг номлохын жасааг байгуулан алтаар дээвэрлэж, мөнхүү их далайцат үйлсийн агаараас өөрийн нас тавин дөрөвтэйдөө морин жилийн II сарын 21-нд Майдарын хурлын газарт мөнхүү богд ламын өлмийн өмнө ажрав. 

	Шалүва Лэгважалцан цорж 

	Модон эм туулай жил хувилав. Богд хамгийг айлдагч хөвгүүдийн хоёр ахмад, Хайдүв ринбүүчи, лам Санжонба, Шарваба тэргүүтэн богдын хөвгүүн их шавь Шалү ринбүүчи Дагбажалцан, Шанба Гүнчэн тэргүүтэн олон лам нарыг шүтэж, судар дандарын номд олонтоо сонсох судлахыг айлдаад “хоёр зэргийн бат ёга лугаа төгсөж, гартаа очирт их хүрдэтийн шидийг олов” хэмээн алдаршив. Богдын гэгээнээс “хэзээ нэгтээ номын биеийг олон олтол би чиний буяны садан болох болой” хэмээн амьсгал уужрахыг олсон нэгэн их егүзэрийн эрхт болой. Хайдүв цоржийг ажирснаас, Догон Гашиба орон ширээнд суухын айлтгалыг айлдаж, 65 насан дээрээ шороо эм хонин жилд орон ширээнд өөд болж, 12 жил хүртэл хурлыг тэтгэв. Бурсан хуврагийн дэлгэрэл хийгээд эдлэлийн цуглаан ч ямагт түүний цагт их буй. алтан дээврийн дутууг ч тэрээр бүтээн үйлдэж, 76 насандаа төмөр эр морин жилд солонго гэрэл хийгээд алтан цэцгийн хур шарил тэргүүтэн олон гайхамшгийн ёр лугаа сэлтэс үзүүлж ажрав. 

	Цорж Лодойчойжон 

	Зан-ийн Сарлагт аймагт шороо эм нохой жилд хувилав. Хурал бурсан хуврагийн дундаас тойн болсон нэгэн дэвсгэрт болой. Хамгийг айлдагч богд тэргүүтэн олон ламыг шүтээд, эрхлэн хамгийг айлдагч Хайдүв цоржийн зарлиг увдисаар судар тарнийн сайн зарлигт айлдахын идийг нээж, 62 насандаа төмөр эр мориноос усан эм хонь хүртэл 13 жилд орон ширээг эзэлж, мөрийн зэрэг, нууц хураангуй, хоёрдугаар бэлгэдэлт, Цагийн хүрд тэргүүтэн олон номыг номлосон бөлгөө. Шавь нарт ч цагийн хүрдэн номлохуй хуулийг тэтгэж, Чойдаг цорж, Монламбал равжамба, мэргэн Норсанжамц тэргүүтэн олон болой. Тэрээр тахилын сайн байшин барьж, үзүүлэгчийн их алтан бие, мөнгөн нуруут байшин маш их нэгнийг босгоод тахилын шинэ шүтээнд байгуулав. Түүнээс Басо цоржийг суудалдаа суулгаж, хотлыг тэвчээд нойрсох гэрт тусгаар суун айлдаж ажрав. 

	Чойжижалцан цорж 

	Усан эр морин жилд хувилав. Хайдүв ринбүүчи-ийн дүү болой. Эш ухааны эрдэм олонхыг мөнхүү түүнээс олоод, Санпү-ийн номлол сонслыг өнө удаан айлдан, түүний хойно Лхан Басо-г эзэлсэн тул Басо хэмээн алдаршив. Шавдод Сэгизэ хийгээд чухал их амгалант уулын аглагын орныг бариад, бясалгал амьтны тус арвитгахын үест Лодой цорж бээр багш шавь их бандидаг залснаар өөд болж, Төгсбаясгалантад очих зам Дашлхүмбэ-д хамгийг айлдагч цорж лугаа учрав. Тэр цагт цоржийн зарлигаас “Чи гэтэлгэгч Зонхаба-ийн сууринаа өөд болоход би мөргөхийн тул мөргөгтүн” хэмээн өгүүлж мөргөв. Түүнээс усан эм хонин жилд ор сууринаа өөд болж, очир хөлгөний мөрийн зэрэг лүгээ барамидын мөрийн зэрэг тэргүүтэн дээдсийн номын хүрдийг эргүүлэн, ариун үнэрт байшинг бариулж, Арслан дуут хэмээх ялгуусны биеийг эрдэнээс гайхамшигтай бүтээсэн лүгээ зэргээр заларсан орон ширээтүүдийн шуумлыг босгуулж, 72 настайдаа усан могой жилд Лодойдамба цоржийг сууриндаа суулгаж, тэр жилийн сүүлд амарлин нөгчив. 

	Лодойданба цорж 

	Усан эр морин жилд хувилав. Хуучин орны гэвш болой. Жалцав-ыг шүтэж эрдмүүдийг олоод, түүний номын давтлагыг үүрд үйлдэв. Аймаг савын айлдал маш их бөгөөд маш олон ботийг зоргоор номлон айлдав. Санпү Линдодын гол ихийг ч хэдий жил эзлээд, түүнээс Ярлүнгийн зүгт өөд болж, үйлээс хагацсан номлол сонслыг үйлдэж, дорно зүгийн Дагбо дацанг байгуулаад, шавь ч олон хурав. Түүнд их увадини Агваандагва-ыг суулгаад, түүнээс Төгсбаясгалантад Бодийн үзүүрт өөд болж, судар тарнийн олон номыг номлоод, ялангуяа мөрийн зэрэгт мэргэн хэмээн ам авч, их бодийн мөрийн зэрэгт ухаанаар олонтоо номлоод “Би үхвээс мөрийн зэрэг үхмүй” хэмээн эрэлхэн айлдав гэдэг. 72 настайдаа усан могойд орон ширээнд өөд болж, шороо эр нохой хүртэл зургаан жил сууринд сууж 77 насан дээр амарлингуйд ажрав. 

	Равжамба цорж Монламбал Лэгбилодой 

	Модон эр морин жилд Яйру Жан-ийн газарт нэгэн тарничийн хөвгүүн болон хувилав. Оюуны ид төгссөн нэгэн бөлгөө. Их садва Гэндэндүвийн үйлээс хагацсан номлол сонслыг зохиосон газарт өлмийд нь шүтэж, аймаг савын номуудыг сонссоноор зовуурьгүй айлдав. Тэр богдын сэтгэл ч хайлав. Гэтэлгэгч Шэйравсэнгээс «Хураангуй үндэс», «Тодорхой зул» тэргүүтэн нууц тарнийн зүйлийг сонсон, их номын жасаа Зетан-д дөрвөн их бэрхээр эрхэлсэн 36 бодийн чанарыг булаалдаад “Номлолын их далайцтай” хэмээн алдаршив. Дээдсийн өмнө Жамчэн равжамба Санжайпэл лугаа номын хэлэлцээнд боссоны тул тэмцэж дийлснээр зүгээс тийн ялгуухын сонсголон алдрыг олоод, түүнээс Зан-д өөд болж “Их Дацанд шавийг тэтгэе” хэмээн айлдаж номлол сонслыг маш арвитгаад, Дашлхүмбэ хийдийг барьснаас мөн түүнд удаан шиг суугаад, Няндод-ийн шинэ хийдэд ч номлохуй сонсохуйг нэгэн удаа зохиов. Түүнээс гарч Ялгуун үйлдэгч цэцэрлэгт өөд болоод, түүнд удаан шиг суув. Түүнээс Сэра-д номлохуйг үйлдэв. 

	Түүний хойно Төгсбаясгалант ууланд бэлгэ чанарын номлохуй сонсохуйг үйлдэж, шавь ч олон хураад, газрын эх адаг олонд номын сургууль үйлдэв. Танжа хийгээд нууц тарнийн хотын дацанг эзэлж, бэлгэ чанарын номлохуй сонсохуйг зохиосоорын агаараас, Лодой цорж хийгээд их Жанлинба, Шарзэва тэргүүтнээс нууц тарнийн олон зүйлийг сонсов. 

	Шарваба Дүнчойбал бээр Шар-ийн орон ширээг өргөснөөс, Шар-д суух нэгэн үед “Зан-д хамгийг айлдагч ламд золгоё” хэмээн ирж, жагссан газарт манз өргөж, цорж ринбүүчийн өмнө агуу их өргөлийг өргөв. Тэр цагт Адиша эцэг хөвгүүний «Нууц увдисын лэгбам эрдэнэ»-ийг сонсоод, түүнээс Төгсбаясгалантад өөд болсон даруйд олон хуврагт зарлиг увдисын ботийг сайтар номломогц “Хү-ийн хувилгаан мөн” хэмээн ам аван үйлдэж, их чадал хүчин нэр алдрыг олов. 

	Түүнээс тэр шороо эм гахай жил түүнд хамгийг айлдагч богдын амарлин ажирсны гай барцад мөн тул дорно умраас тэмцэл болов. Түүнийг амарлиулж 67 насандаа төмөр хулгана жил орон ширээнд өөд болж цогт Брайбүн лугаа хоёр орон ширээг хавсраад, хийд хоёуланд тарни хийгээд бэлгэ чанарын олон номыг номлоод, зарлиг увдисын «Лэгбам»-аар ч амьтанд агуу их тус үйлдэв. Ерва Дом-оос гэтэлгэгч Майдарын адистидат биеийг Төгсбаясгалант ууланд залж, өөрөө ч шинэ сүм босгосны шүтээний эрхэн болгон суугаад, эрдэнээр бүтээсэн хэтэрхий болсон цогт цагийн хүрдний бие огоот төгссөнийг босгов. Бас алтан бие хийгээд Адиша эцэг хөвгүүний их дэлгэмэл тэргүүтэн цутгамал хийгээд зургаар зурсан олныг босгож, зохиолыг агуу ихэд зохиогоод, арван жилд орон ширээг тэтгэж, түүнээс Жэ Вонбо цоржийг орон ширээнд суулгаж, 78 насандаа төмөр гахайд Бодала-д гайхамшигт олон ёр лугаа сэлттэй амарлин ажрав. 

	Жэ Вонбо Лувсанням цорж 

	Гал эм могой жилд Домад Зонха-д Мал хэмээх язгуурт хувилав. Богдын нэгэн овгийн хөвгүүн болой. Бяцханаас Үй Зан-д өөд болж, лам Жанжал, лам Мүдад, мэргэн Дагод тэргүүтэнд шүтэж, гол эшүүдэд суралцаад, тийн шинжлэлийн агуу нүдээр эш ухааны орныг төрвөлгүй айлдав. Санпү, Нэүтог-д дөрвөн их бэрхээр голлосон 22 ботийн хурлыг зохиож, багш нар цугласан газарт өгүүлэлдсэнээр Зэдон Содном-Одсэр-ийг дийлсэн бөлгөө. “Эгэлгүй хүн боллоо” хэмээх нирхрэхийн их дуу ч гарав. 

	Хойд жилд Рава Дод-ийн номлол сонслыг үйлдэж, их Дойсарва-ийн орон ширээнд өөд болоод номлол сонслыг удаан шиг үйлдэн, түүнээс Зан-ийн эх Дашлхүмбэ-д хамгийг айлдагч цоржийн өлмийд шүтэж судар тарнийн олон номыг сонсоод, тэр ламд цуцралгүй сүсэг төрөв. Няндод Дагбо-ийн хурлын газарт Дагба равжамба хэмээх мэргэн гол үзлийн асуулга өчсөнд хэтэрхий болсон номлолоор бусдын сэтгэлийг булаагаад тэмцэлд ч сайтар ялсан тул хамгаар сүсэглэв. 

	Үй-д өөд болмогц Дүнчэн Балжоржалбуу бээр Брайбүн-ийн орон ширээнд суулгаж нэгэн хэдэн жил хурлыг тэтгээд, түүнээс Цал Гүнтан-д ирж, олон номыг номлон, түүнд аглаг нэгэн хийдийг ч барихад булаг өөрөө дэлбэрсэн тул хотол төрөлхтөн гайхав. Вүрү-ийн өмнө умараа Э Няр гурав, Ярлүнгийн эх адаг тэргүүтэнд ирж, олон номыг номлоход, дээр дооргүйгээр өргөөд магтав. Тэр цагт Бэншай Санпүба Линмад-ийн орон ширээнд сууж, тэр их орон ширээнд номыг олонтоо номлов. Нийтэд энэ лам «шударга магадын тийн ялгал»-д мэргэн хэмээн алдаршсаны тул айлтгагч хүмүүн олон бөгөөд номлосон нь ч мөнхүү үүнийг ямагт номлов. Түүнээс нохой жилд Төгсбаясгалантад орон ширээнд сууж, цагийн номыг номлов. Урьд хождын богдуудын биеийг эрдэнээр бүтээсэн хийгээд бөсөд зурах тэргүүтнээр маш олныг босгоод, усан хулгана жилд 55 насан дээрээ гаслангаас нөгчив. 

	Их мэргэн Ишсамбуу 

	Дохам Дод-ийн Дан-д хувилаад, Үй Зан-д өөд болж аймаг савд мэргэшин сурав. Газрын эзний нэгэн чилээ буйг таалалд урихуйг өгүүлснээр гаргажээ. Лосаллин-ийн номлол сонслыг өнө үүр зохиосноор, номыг баригч шавь тоолшгүй гарав. Төгсбаясгалант Шар-ийн орон ширээнд ирж, Хатагтайн цэцэрлэг, Пагмо-ийн номын аймаг тэргүүтнийг ч эзлээд, өөрийн нас 78 дээрээ усан хулганад орон ширээнд өөд болж, эдүгээ тийн цагаан үйлсийг тэтгэсээр суусан болой. 

	Их садва Гунгаасамбуу 

	Гал эр морин жил Жэ-ийн язгуурт хувилж, өчүүхнээс тойн болоод, Зетан-д ирэн сурч судалснаар мэргэн болж, номлол сонслыг ч удаахан айлдав. Лхобраг-ийн их увадини Чагдор тэргүүтэн олон ламыг шүтээд, Жалцав ринбүүчи бээр Зетан-д жасааг эргэн үйлдэх цагтаа өчүүхэн оршин үйлдэж сэтгэл нийлэлдэх болсны үеэс, Жалцав цорж бээр “Гашиба цорж тэр бурхны зоригоор суумуй. Би эдүгээ Зан-д очиж түүнийг дагуул болмуй. Та ч түүнд шүтвээс сайн буй” хэмээн зарлиг болсноор шалтаглаж, гэтэлгэгч их Зонхаба-г өнө үүрд шүтээд, хөвгүүдийн хоёр ахмадаас ч олон номыг сонсоод, тэр богдын ачаас дундад үзэл, шалгадаг лүгээ дэмчог сандуйд төрвөлгүй мэдлийг олж, мөрийн зэргийг сонссоноор, бодийн сэтгэл засдаг үгүй сэтгэлд төрөв. Нөхрийн буруу ташаа тэргүүтэнд ч үл хорлогдох болсон тул их садва хэмээн алдаршив. 

	Энэ лам бээр Зетан хийгээд Амшод-ийн өмнө умар голд сууж номлох сонсохуйг зохиосон тул, шавь болон шүтэгчид олонд тус хүргэн, дундад үзэл, шалгадаг лүгээ «Нууц хураангуй тодорхой зул»-ыг номлогч сонсогч гэвш ч олон гарав. Бие өтлөхийн дээр Сүнхар-ийн дотор эцгийн байшин лугаа ойрхон судар тарнийн тивийн хийдийг барьж, анхааран байгуулахад шүтсэн судар тарни хоёулын номлох хуулийг байгуулаад, тайлбар «Тодорхой зул»-ыг олонтоо номлоод, Ёр зүгт өөд болсны хойно шавь шашинд тус их хүргэв. “Гаслангаас нөгчихийн өмнө Жэ ринбүүчийн биет үзэгдэл болсон болой” хэмээн цогт их Едсанзэва зарлиг болов. Түүний зохиосон номд урьд зохиосон «Тийн тайлбар»-ынтай барилдуулсан тайлбар тэргүүтэн олон буй бөгөөд хожим богдын номлосон хуульд түшсэн нь «Шалгадгийн тийн тайлбар»-ын бэрх их тайлбар, «Дилбү лүйжилийн мандлын зан», «Дилбү таван зэргийн хөтөлбөр бичиг», «Нароба-ийн зургаан номын хөтөлбөр», «Зүрхэн гурван утгатын хөтөлбөр бичиг» тэргүүтэн олныг зохиогоод, түүнээс 79-тэй модон хулгана жилд амарлингуйд ажрав. 

	Түүнд мэргэн хэмээн алдаршсаны шавь нь Жамъян цорж, их садва Шоннүжалцан, хамгийг айлдагч Гэндэндүв, цогт их Едсанзэва, их Жамбалинба, их увадини Гүнжалба Цал ринбүүчи Содномринчэн, их Дагсанба, батад агч Жамаба Гэндэнжалбуу, Гашиба Чойжал, Лодойнамжил цорж, Чо-ийн гурван буяныг судлагч гэж алдаршсан нь буяныг судлагч Содномдагба, буяныг судлагч Түвба, буяныг судлагч Рансанжай болой. Бас батад агч Балпэл тэргүүтэн олон гарав. Түүнд Едсанзэва-ийн гэгээнээс, тэр богдын их шавь мэргэн төвшин сайн гурвуулыг бүртгэхэд их садвагийн төдий эс болсон бөлгөө. Төгсбаясгалантын орон ширээнд залах хүмүүн эс ирсэн нь Зетан дахин бээр уршигласан” хэмээн зарлиг болов. Тэр ламын адистид маш их амуу. Би бээр «Тайлбар хотол тодорхой»-г сонссон цагт номлохын эхийг цухуйлгаваас “хойдос нугууд ч нотлон задлан ухах болмуу” хэмээн ч зарлиг болов. Их садваг гаслангаас нөгчсөн хойно нэгэн дэвсгэрт Лодойнамжил бээр орон ширээг тэтгээд, түүний хойно гавж зинба Лодойцүнмэд хэмээх судар тарнийн номд мэргэшсэн нэгэн суусан болой. 

	Жамбиян 

	Самдүвлин-ийн ноён мөн бөгөөд залуугаас тойн болж, Зетан-д сургууль айлдаад, гэтэлгэгч их Зонхаба эцэг хөвгүүн тэргүүтэн олныг шүтэж, сайн зарлигт сайтар судалснаар судар тарнийн номд үл айлдсан нь нэгээхэн ч үгүй болой. Түүнээс Жэ ринбүүчийн зарлигийн эшээр цогт Брайбүн-ийн орон ширээнд сууж, өлзийг ч оршуулав. Тэр цагт “Богдын зарлиг их ариун шавь нар олдсоны хэргүүдээр сангийн байшин Нэү Зонба-г багадах болой” хэмээн санаж анханд өчүүхэн эс баяссан боловч, хожим эрдэм эрдэнийн мөн чанар түүнд цуцралгүйн сүсгийг олж, оройдоо өргөсөн болой. Энэ лам бээр “Богдын нүдний өмнө 70 боть номлоё” хэмээн тангараглан айлтгаад, хожим 130 төдийг номлосон амуу хэмээмүү. 

	Брайбүн-ийн орон ширээнд 30 жил сууж, мэргэдийн гурван үйлээр цагийг нөгчөөгөөд, аль ч ботийг номловч сэтгэлээс төрвөлгүй номлодог тул Манзушир цорж хэмээн алдаршив. “Гэтэлгэгч Зонхаба-ийн ном номлохын зарлиг түүнд туссан болой” хэмээмүү. Төгс цогт дээд лам Едсанзэва-ийн зарлигаас ч “Гадуур аймгийн буяны саданд Брайбүн-ийн тэр цоржоос бус айлдал маш агуу ихт үгүй амуу” хэмээн зарлиг болов. Энэ лам бээр гарт олдсон бодос эдийг гурван хувь болгож, нэг хувиар бичиг хийгээд гурван шүтээнийг босгомуй. нэг хувиар өвчтөнд тустай эм өгмүй. Нэг хувиар нь даруйн хэрэг яриг хийгээд шавийг тэтгэн айлдмуй. Мөнхүү түүний зарлигаас “Гэвш Бодоба голын номлолд эрхлэн уншиж суудаг бөлгөө. Би ч тэр голын номлолыг ч олонтоо үйлдэв. Гэвш Жанаба бие зарлиг сэтгэлийн шүтээн босгоход онцлон суудаг бөлгөө. Би ч бие зарлиг сэтгэлийн шүтээнийг олонтоо босгов. Гэвш Пүчүнба чухаг дээдийг тахихуйг эрхлэн суудаг бөлгөө. Түүнийг ч би бээр сайтар үйлдэв” хэмээн зарлиг болсон бөлгөө. Тэр мэт зохиол үйлс агуу ихийн тул шавь нар ч шашинд тус хүргэгч олон гарав. Бие ажрахын дээр манзушир өгүүлэхүй арслангийн үзэгдэл ч болсон хэмээн зохилдуулан өгүүлсэн болой. 

	Түүнд шавь ч олон болсноос, багш Зундуйдагба хэмээх их батад агч тэрээр мөнхүү Брайбүн-д винай санг номлож жасааг тэтгэв. Багш Лигдэн нь Лосаллин, багш Жанжал Даглэв хэмээн алдаршсан нь Гоман, багш Жанбал хэмээн алдаршсаны бодисадва нь Дэян, Нартанба шэйнин Равчог нь Шаггор, багш Гүнсанринчэн нь Жалба дацанг эзэлж, барамид шалгадаг хийгээд гол үзлийн номлох жасааг сайтар байгуулав. Тэдгээрээс багш Лигдэн нь үйлс ихийн тул Үй Занд Лосаллин-ийн дацан сайн нь болой. Түүний хойно Гаадан Ханчэн Балло хэмээн алдаршсаны мэргэн бээр эзэлж үйлс нь Үй Зан-д түгээмэл болов. Багш Жанцүл бээр тарнийн дацанг эзлээд, түүнээс багш Содван эзэлж, тэр мэт бэлгэ чанарын дацан зургаа болоод нэг тарнийн дацан лүгээ долоон буй. 

	Бас Дагцан хэлмэрч Шэйравринчэн бээр Зан Чойнхорган-г эзэлж, үйлсийг агуу ихэд тэтгэв. Их батад агч Гэлэгпэл хэмээх их винайг баригч нь багш Зундуйдагба-ийн шавь болой. Тэрээр анхнаа Жормолүн-д номлол сонслыг зохиож винай сангийн жасааг сайтар тэтгээд, түүнээс Брайбүн-ийн номлол сонслыг зохиож, бус дацангийн хамаг сайн буяны садан түүнээс винай санг сурав. Хойно Сэра Тэгчинлин-ийн номын ноён болж дээдсийн ном винайгаар бусдад тус хүргээд, түүний хойно Гавадон-ийн лам болоход өөд болж, Гаваа Ёр хоёуланд суув. Энэ лам бээр «Винай дөрвөн аймаг эш», «Ангид тонилогч хоёр зүйл тайлбар сэлт», «Винайн судар зуун тайлбар дөрвөн лугаа сэлтэс», бас Төвөдөд орчуулагдсан винайн Энэтхэг гол хийгээд төгс цогт Шами тэргүүтэн Төвөдийн их винайг баригчдын винайн тайлбарыг үзсэнгүй бөгөөд тийн шинжлэлийн хүчин хэтэрхий болсноор сайтар номлосон ном винайд бусдаас үл асуух самбааг олсон алдар нь хамаг зүгт түгээд, үйлс хэтэрхий болсон тул тэр цагийн Үй Зан-ийн хамаг буяны садан бээр винайн ачийг олж хотол Цастан бээр магтав. Даглүн-ийн их лам Нян Шагава бээр Жалба-ийн дацанг эзэлж, номлол сонслыг үйлдэж, түүнээс Врай-д Ринчэнбраг-ийн хийдийг бариад, судар тарнийн номлох хуулийг байгуулав. Хойно Брайбүн-ийн орон ширээг ч эзэлсэн болой. 

	Дачүн Ёнжал цорж:

	Дэян-ийн дацанг эзэлж олон боть номлоод, Бодь мөрийн зэргээр өөр хийгээд бусдад тусалж их бодисадва хэмээн алдаршив. Их бодисадва Намхайлодой бээр Жамъян цорж хийгээд багш Равчог хоёр ламыг тусгаар шүтэж олон аймаг савд судлаад, түүнээс Зетан-д номлол сонслыг тэтгэв. Түүний хойно аглаг хязгааруудад бясалгал бүтээл үйлдэж, бус төгс хувьтнуудад ч увдисыг тэтгүүлсэн болой. Их мэргэн Лодойринчэнсэнгэ бээр Жалцав хийгээд Хайдүв цорж, их Нянчэнба тэргүүтнээс сонсоод, голлож мөнхүү энэ ламын өлмийн дэргэд гол ёсыг хоцролгүй сонссоноос их мэргэн болсон болой. Хойно Сэра-ийн номын ноён болон дундад үзэл шалгадагт үсэг шилжүүлэхийг ч олонтоо зохиогоод шавь ч олон гарав. 

	Их багш Гунгаасодов:

	Мөнхүү Дачүн Ёнжал цоржоос олон боть сонсоод, багш Дагбадаш-аас «Хэмжээ»-г сайтар сурч, хойно Санпү-д номлол сонслыг зохиож шавь ч олон гарав. Голын үзлийг тэтгэсээрийн агаараас амарлин ажрав. Жамъян цорж амарлин ажирсны хойно Санпү Линдод-ийн орон ширээнд Балдансэнгэ цоржийг залж хурлыг тэтгүүлэв. Бодийн сэтгэлийг эрхшээсэн тул бурсан хуврагууд маш сүслээд, хийд нь дэлгэрч их болов. Түүний хойно Ринчэнжанчүв цорж, Жэ Вонба цорж, Ронба Лувсан цорж, их лам Шагжажалцан цорж, равжамба Монламбал цорж, эдүгээ Жамъянлэгба цорж бээр номын үйлсийг тэтгэн суусан болой. 

	Жамчэн цорж Шагжа-иш 

	Богдын зарлигийн эшээр “Сэра хийдийг барьж, хураангуйн үндэсний номлох хуулийг байгуулагтун” хэмээсэн зарлиг захиагаар, мөнхүү Сэра-д зохиолыг тэтгэсэн үеэс, Хятадаас залагч ирснээр Хятад оронд өөд болов. Дээд хааны лам болж Цэцгийн хүрээний хийдийг барьсан Жамчэн цорж хэмээн нэр өгөв. Үйлс агуу их арвидаж, эдүгээ Хятад лугаа Сэра барилдсаны учир ч тэр болой. Түүнээс зарлигийн ёсоор Жамчэн цорж бээр өглөгийн эзэн болж, гавж Дарсэн-г Сэра-ийн номын ноён болгоод, түүнээс Гүнрү Жалцансамбуу цорж орон ширээг эзэлж үйлс агуу ихэд арвитгав. Түүнээс Шалү жамба Дашжамц, Гүнчэн Лодойринчэнсэнгэ, Лхайпү Ламаба, винайг баригч Гэлэгпэл, эдүгээ их Нялчүн Балжирлхүндэв хэмээх олон сонссон номын нүд лүгээ төгссөн суумуй. 

	Бодисадва Раадэн Шагжсодном:

	Анханд Санпү-д ирэн аймаг савд сайтар сурч, түүнээс номлол сонслыг түүнд нэгэн удаа үйлдээд, Гүнрү Жалцансамбуу тэргүүтэн олон шавь гарав. Түүний хойно Чадга-ийн Лха Шагжасодном хийгээд их увадини Сэнгэжалцан-аас бодийн сэтгэлийн увдисыг авав. Гэтэлгэгч их Зонхаба-аас судар тарнийн олон номыг сонсоод, Лхас-т гурван төрөлхтний мөрийн зэргийг сонссоноор сэтгэлд ямар мэт ёсоор төрөв. Богдын зарлигаас “Миний тэр бодийн сэтгэлийг буяны садан Раадэнба авав” хэмээн сайшаав. Мөнхүү түүнийг «Магтаал»-д ч “хоёрдугаар ялгуусан мэтийн лам бээр, баясаад даган бариулсан увдисаар боловсорсны хүчээр, чадагчийн шашныг өдөр болгон үйлдэгч Раадэнба, бодисадва ламын өлмийд мөргөмүү” хэмээн номлов. 

	Тэндээс Пан оронд Юнба-ийн Шолүн нуурт ихэвчлэн сууж, «Мөрийн зэрэг», «Оюун судлах улаан хөтөлбөр» тэргүүтнийг номлоод, мэргэн Жалбан Хачэ тэргүүтэн их хүмүүн ч олон хуран, дорд амьтан нугуудад ч тус хүргээд, Лоба ринбүүчи Содном Лхайбанбо бээр оюун судлах чихнээс үндэслэсэн тэргүүтэн увдисыг түүнээс авав. Нохой жилд 86 насан дээр гаслангаас нөгчив. Боннамба цорж бодисадвагийн шавь болон суух цагт “Чиний нас жил зуун буй” хэмээн зарлиг болоод, “нохой жил болой” хэмээн айлтгаснаар “Би ч нохой жилтэй болой. миний насны төдий ч наслах болмуу” хэмээн эш үзүүлснээр, мөнхүү тэр лам ч 86 насны нигуур үзсэн хэрд ажрав. 

	Гүнрү цорж хэмээн алдаршсан адилтгашгүй Жалцансамбуу 

	Хувилсан орон нь До-ийн эх. өчүүхнээс Санпү-д ирж сургууль үйлдэв. мэргэн бөгөөд их багш хэмээн алдаршсаны тул Бэнсэр-т бодисадва Раадэнба-ийн өчүүхэн шавь болж, богд хамгийг айлдагч эцэг хөвгүүний өлмийд шүтээд, судар тарнийн олон номыг сонсож, гол үзэлд үлэмж идийг гаргав. Бодийн сэтгэл лүгээ төгсөөд, гарын эдлэлүүдийг доордост алин баяссаар өгөгч болой. Шагжа-Иш цоржийг Хятад оронд өөд болсны хойно Сэра Тэгчинлин-д хурлыг тэтгээд, «Дөрвөн их бэрх», «Гол үндсэн орохуй» тэргүүтэн олон ботийг номлон, барамид шалгадгийн тайлбар, «Нийт утга», «Судрын аймгийн чимэг» тэргүүтэн Майдарын номын хойд нугууд, «Гол үзэлд орохуй», «Гол үзлийн ухааны чуулган» нугуудын тайлбар, «Гол үзлийн хоосон хувийн хөтөлбөрийн бичиг» зэрэг олон зохиолыг зохиож шашинд тус их хүргэсэн болой. 

	Батад агч Чойсан 

	Богдын язгуурын дэргэдэх нэгэн нөхөр бөлгөө. Лхобраг-т их увадини Лайжидорж лугаа золгоход богд багш шавь арван хоёулаа өөд болсны нэг нь энэ лам болой. Богдын их хөвгүүн ч түүнээс «Жамъян Чойгор»-ыг сонссон болой. 

	Хор их багш Намхайбал

	Малдо, Сүрпүг, Сринган-ийнх. Уг нь Хор Цава. Зетангийн гэвш болой. Богдын судар тарнийг хоцролгүй айлдаад, хойно Төгсбаясгалантын Жанзэ-г эзэлж, үйлс агуу ихдэв. шавь ч Нартан Шэйравсэнгэ, Гэндэндүв цорж, Дагбо Гүндайва тэргүүтэн олон болой. Богд ринбүүчи Олхаа-д оюун судлах «Мөрийн зэрэг»-т эвлүүлсэн нэгнийг номлосон бөлгөө. Түүнд Намхайбал цээжилснээ бичсэн нэгийг ч зохиосон болой. Түүний хойно Дагбо цорж Гүндайва, Лодон цорж, багш Дашжалцан, эдүгээ Лхүнбо гавж Шэйравсамбуу нугууд ч Жанзэ-г эзлэв. 

	Их Нялчэн Шэйравжалцан нь богдын их хөвгүүн судар тарнид маш ихэд айлдагч болой. Санпү-д өнө үүрд номлол сонслыг тэтгээд «Барамидын нэгэн тайлбарыг ч зохиоё” хэмээн айлдаж гурван учиртаас дээшхийг дуусгасан цагт, Жалцав ринбүүчи барамидын тайлбар зохион хойно үг сонссоноор “Бидний үүнийг эдүгээ зохиох хэрэггүй” хэмээн зарлиг болж зохиохын сүүлийг хураалгав. Сэтгэл бодийн сэтгэл лүгээ төгссөн тул амьтны сэтгэлийн үзүүрийг урвуулан чадагч буй. “Лам Лочүн Гашиба маш хэрцгий догшин нэгэн мөнийг тэрээр сайтар номхотгосон тул их бодисадва нэгэн болсон болой” хэмээлдэв. Шавь ч Мүйдадва цорж, Гэжалба цорж, Содшэ цорж, Дагба-одсэр цорж, Лочүн Гашиба, Боннамба цорж тэргүүтэн мэргэн хийгээд шидтэн сэтгэшгүй ажирсан болой. 

	
Гэтэлгэгч Шэйравсэнгэ 

	Нартанба-ийн гэвш болой. Их увадини Дүва-шэйрав, Шанба Гүнчэн Хамгийг айлдагч богд, богд ламын хөвгүүний хоёр ахмад Хайдүв цорж, Рондон Мрависэнгэ тэргүүтэн буяныг баригч олон дээдсийг шүтээд, судар тарнийн аймгийн утгад мэргэшсэн нэгэн болой. 

	Хамгийг айлдагч богдын Цогт нууц хураангуйг номлох хуулийн зарлиг тусав. Санпү-д номлол сонслыг удаахан шиг үйлдээд, түүнээс өчүүхэн шавь Дагбо Дайнамба-г суулгаж, үйлээс хагацсан номлох сонсохоор Үй Зан хоёуланд дандар үндсэн хийгээд бэлгэ чанарын номлол сонслыг машид чанга болгоод, их Едсанзэва цоржийн зарлигаас “Богдын шавь нарт Нартан Шэйравсэнгэ-ээс их үйлст эс болов. Тэрээр Зан-д Дашлхүмбэ-ийн бэлгэ чанарын номлох жасааг тэр мэт байгуулаад, Үй-д дандар үндэсний номлол сонслыг энэ мэт байгуулав. Түүний сэтгэлийн таалал сайн мөн амуу” хэмээн бас бас зарлиг болмуу. 

	Энэ лам нь гүн үзэл сэтгэлд төрсөн, үүсгэл төгсгөлийн бат дияаныг олсон, ядмаар адистидлаад, номыг сахигч бээр үйлсийг нь бүтээдэг. Богдын үйлсийг арвитгахад ерөөлийн хүчит нэгэн болой. Богдын нууц хураангуй хийгээд Загарсамбарын увдисыг хоцролгүй баригч, бус шавьд үгүй ба бичигт бичигдээгүй олон аман увдис түүнд буй болой. Үргэлж хөтлөн номлох нь «Таван зэрэг дэвсгэр төгссөний улаан хөтөлбөр», «ёга зургаан гишүүнтийн хөтөлбөр», «Нароба-ийн зургаан ном», «Лүеиба Дилбү хоёрын төгсгөлийн зэрэг», «Аюулгагчийн төгсгөхийн зэрэг» мөн бөгөөд эдгээрийг зургаан зэрэг хөтөлбөр гэж томьёоллыг нэрийдэв. «Гол үзлийн хөтөлбөр» хийгээд мөрийн зэргийн хөтөлбөрийг ч олонтоо хөтөлсөн болой. 

	түүнд «Тодорхой зул»-ыг номлож тэтгүүлэгч шавь ч олон гарсан бөлгөө. Хамгийг айлдагч Гэндэндүвийн голлон аймаг сав хийгээд дандар үндэсний тайлбарын номлолыг үргэлжид номлов. Винайг баригч Балдансамбуу Дүлнагба хэмээн алдаршсан бээр үндсэнийг номлох жасаа байгуулсан бөлгөө. Эдүгээ түүний жасаа урсгал байсаар буй. Очир багш Самбуудаш бээр Ганжан Чойнпэл-д номлох жасаа байгуулаад, Дашлхүмбэ-д өөд болсноос ч үндсэн тайлбарыг таслалгүй номлон, Лхобраг-т батад агч Дондүвбал бээр «Тодорхой зул»-ын номлолыг зохион, Дажалба цорж бээр Нидин хийгээд Зинчи тэргүүтэнд үндсэнийг сайтар номлов. 

	Хуучин оронт гавж Гунгаадондүв бээр Ланцарав-т эргэн Майдарт тахил ерөөлийг үйлдэж, Вүрү Дүмшод-д үндэсний номлохуй жасааг сайтар байгуулав. Эдүгээ ч түүний номлолын урсгал дэлгэрсээр буй нь Дээд үндэст (жүд гонма) хэмээн алдаршив. Гаслангаас нөгчихийн өмнө “Энэ бичгүүдийг Гэндэндүвийн газарт хүргэ. Үндэсний номлол сонслыг Жанбабал үйлд. Түүний нөхөр болох хэргийг Дагсан-д захь” хэмээн зарлиг болж, модон эм үхэр жилийн тавдугаар сарын 28-нд Төгсбаясгалант үндэсний байшинд амгаланд ажрав. Биеийн хүүрийг галд хайлснаар, хүүр шарил нэг үмх төдий гарсныг Дашлхүмбийн Их чадагчийн дотор оршуулсан болой. Түүнээс багш Жинба хийгээд гавж Дагсан багш шавь хоёр бээр үндсэнийг номлох жасааг сайтар тэтгэж, хувраг ч 200 илүү арвидав. Хуврагууд ч винайн хотол явдал ариун бөгөөд үндэсний номлол сонсол машид арвидав. 22 жил хүртэл үйлсийг тэтгэж багш шавь хоёулаа урьд хожид амгаланд ажрав. Түүнээс багш Дашжалцан, Лхүнбо гавж, Вүрү гавж Шэйравбал, эдүгээ гавж Чүлтэмсамбуу хэмээх үйл хийгээд амьтны тус их далайцат бээр суусан бөлгөө. Доорд үндэс (жүд огма) хэмээн алдаршсан болой. 

	Гэндэндүв

	Хувилгааны их дээд төрөлт Гэндэндүв хэмээн алдаршсан тэр нь Рулаг-ийн газарт төгс цогт Сажа лугаа ойр Срад-ийн голын нэгэн салаа Гүрми Рүва хэмээхэд Арцо-ийн язгуурт төмөр эм хонин жилд хувилав. Эцэг Гомбодорж, эх Жомо Намхайжэд хэмээх хоёрт гурван хөвгүүн хийгээд нэг охин буйн гутгаар нь болой. Нэр Бадамдорж хэмээн нэрийдэв. Энэ лам хувилсны үдэш Рүва-д дайсан дээрэм ирж эдийг аваад хүмүүн нүгүүдийг ч аваачихын цагт, эх бээр өчүүхэн хөвгүүнийг хувцдаар бүрхэж, чулууны нэгэн завсарт нуугаад очив. Маргааш нэгэн эгч буй тэрээр “Үзье” гэж очсоноор, өчүүхэн хөвгүүнийг нуусны ойр орчинд хэрээ олон араатан эргэхийг үзсэнээр, айж дэргэд нь очвоос, хэрээ хийгээд олон араатан идэхийг завдсанд, нэгэн их өнгөт хэрээ бусдыг дэргэдээ үл ирүүлэн сахихыг үзээд гайхамшиг төрж “Аврагч нэгэн тэнгэр мөн бөгөөс Рүва-г ч дайсан үл авмуй. Хорлогч нэгэн чөтгөр мөн бөгөөс өчүүхэн хөвгүүнийг ч үл сахимуй” хэмээж өчүүхэн хөвгүүнийг залж одов. 

	Түүнээс нэгэн удаа гэрийг эс барьж эхний балгадын Төвөд танилуудад түшүүлж, ихэд өсөөд балгадын сав тэргүүтнийг ч бариад, гүйдэл хурдны тул Шава Жарэн хэмээх нэрээр нэршив. Долоон нас насалсан цагт эцэг нөгчив. Эх хөвгүүн нүгүүд авга ах Чойшэсэ хэмээхэд түшиж, Нартан хийгээд түүний ойр орчинд суув. 

	Тэндээс цогт Нартанба-ийн IV увадини Дүва-шэйрав цоржийн өмнө огоот төгссөн увшийн санваар аваад, сэтгэл үйлэнд болоод тийн шинжлэл уудам болсноос их багш тэрээр нүдний цэцгий мэт тэтгэв. Тэр цагт Нартан-д уншлагын ноён Жадон Зандраа хэмээх олон шавь шүтэгч нэгэнд уншлага сурснаар зовуурьгүй айлдав. Түүний хойно Шагжабал-д бичиг сургаснаар шамдал хичээлд харгалзалгүй энэтхэг, төвд, монгол гурвын олон бичигт сурахын чанадад хүрч, шавь тэтгэхийг зохиов. Түүнээс “Гэрт оршсон нь алдал нүгэл болохын орон” хэмээн үзэж, гэрээс гэр үгүйд тойн болохыг таалж, эхэд тойн болохыг өчсөнөөр соёрхсоны тул, 15 насандаа хутагт их батад агч тийн хувилгаан их увадини Дүва-шэйрав бээр увадини хийгээд Их оюут хэмээх бээр багш болж, гэцлийн санваар үнэхээр авав. Нэр Гэндэндүвбалсан хэмээн нэрийдэв. Түүнээс магад гарахын сэтгэлээр увадини багшийн нүдний өмнө Гарига тэргүүтнийг сонсож, гэцлийн суртлын завсарт машид бишрээд, дээдсийн ном эрэхэд зүрхлэн чадах болов. 

	20 насандаа урьд үесийн увадини таван ухааны оронт Дүва-шэйрав бээр увадини хийгээд үйлийн багш нь Их оюут, нууц нь их үзүүлэгч хэмээн алдаршсан Дагба-шэйрав болж, гүйцээх зохист тоо бүрдсэн хуврагаас санваар төгссөн аяга тахимлагийг олж, чадагчийн шашин хиргүйд орохуй огоот төгссөн болой. Түүнээс мөнхүү багшийн өмнө Адиша-ийн увдисыг мөрийн зэргэд хуйлуулсан дээд мөр эрдэнэ, хүсэхүй хийгээд орохын санваар Адиша-аас үндэслэсэн, гол үзлийн ёсонд алдаршсан Сажа-аас үндэслэсэн, «Зарлиг увдисын зургаан гол», «Мөрийн зул», «Батад агчийн бүтээлийн зүйл», Отчийн эш тийн соёрхол, Цогт Жэ очир хийгээд дар эх 17 бурхантын авшиг, ном тэтгэгч Тонгорогтын зүйл тэргүүтэн олныг сонсоод, ухааныг баригч тарнийн санваарыг ч мөнхүү увадиниас авсан болой. Тэндээс бүхнийг баригч Авхъяагирди-ээс «Хэмжээтийн тайлбар»-ыг сонсон судалж, Нартан-д хурлыг эргээд, тэдгээрийн завсарт бичиг уншлагын олон шавийг ч шүтүүлэн, зургийг ч өчүүхэн дурладаг тул нэгэн сайн зураач болоод “хотлын их хүрээний зурагт хэрмийн эвдсэнийг сэлбэсүү” хэмээх санаа ч төрөв. 

	25 насан дээрээ модон хонинд буяны садан Равчог бээр удирдахын багш болж Үй-д ирээд, Танбочэ-д их Рондон цорж бээр ном сургахад суусны газарт золгоод, нэгэн хавар сууж, барамидын гурван учиртаас дээш сонсоод, түүнд цээжилснээ ч бичив гэдэг. Түүнээс их садва Гунгаасамбуу цоржийн шавь болж, эрхэн шалгадгийн сургууль үйлдээд, сэтгэлийн үүсгэл их болж анхнаас ухаан их болов гэж зарлиг болов. 

	Түүнээс хамгийг айлдагч Жэ ринбүүчи Он-ийн Дашдоха-д өөд болжээ хэмээх үг сонссоноор, их садва-ийн шавь болон Дашдоха-д ирээд, угтсанд Он-ийн дээд эхэнд золгов хэмээн зарлиг болов. Тэр цагт богдын өлмийн өмнө мөрийн зэрэг тэргүүтэн зарлиг номуудыг олонтоо сонсоод, хэмжээтийг магадалсан дээд номын тайлбарын дээрээс бэрх оньс огтлохыг сонсож цээжилснээ ч бичив. Шэйравсэнгэ цорж лугаа тэр цагт уулзсан болой. Тэр номын хүрднээс гарч, Шэйравсэнгэ цоржийн шавь болон Санпү-д ирээд, барамид шалгадаг гол үзэлд суран судлахуйг хичээгээд, номын завсарт бусдын бичгийг бичиж, аль бичсэн нугуудыг сэтгэлдээ цээжлээд, лавайн нэгэн цагаан бугуйвч буйн тул Зан дахь Лавай гарт хэмээн багшийн алдаршил ч маш их. Энэ лам бусад лугаа тэмцлийг үйлдэхийн цагт “Өөр хийгээд бусад бээр ам авсан нугууд нааш цааш цогц цогцод ургаму” хэмээн зарлиг болж, ам авсан нийлэлдэх буюу осолдох тун үл болмуу. 

	Шэйравсэнгэ цоржийн «Тийн тайлсны тайлбар» туурвихын бичээч болсон цагт эх сүүлийн шүлгүүдийг энэ лам бээр зохиов хэмээмүй. Санпү дахин нугууд ч “Бичээчийг Гэндэндүв үйлдэх бөгөөс тайлбарыг хэн ч туурвиж болмуу” хэмээлдэв. Нон-ийн номлолын хийдэд суух цагт гэтэлгэгч манзуширын бүтээл үйлдсэнээр ёр бэлгэ ялангуяат болов. Тэр цагт зохиосон манзуширын нэгэн магтаал ч буй. Намар хавар ихэвчлэн Төгсбаясгалантад ирж богдын нүүрийн гэгээнээс, хөвгүүдийн хоёр ахмад тэргүүтнээс гүн хийгээд агуу ихийн зарлигийн эшийг олонтоо сонсоод, богд ринбүүчи-г Додлүн-ийн халуун уснаас гадагш Лхас-т өөд болох цагт, Доса-д винайн санг сонсохын хамслага өчөөд, мөргөхийг ч үйлдсэнээр, тэр цагт богдын гэгээнээс ч сайн зарлиг эш хийгээд хүнсний соёрхлыг ч өгөв. Түүнээс Доса-д ирж, Мардон Балданринчэн цорж хийгээд түүний онбо Мардон Жамцринчэн хоёр ламыг тусгаар шүтэж, винай санд мэргэшин сураад «Ангид тонилгогчийн судар» хийгээд «Гурван зуут үндэсний тайлбар»-ыг ч сонсон, винай эш тэргүүтний эшийг ч сонсож түүнд гурван жил суув. Доса-д суух цагт Жэ ринбүүчи амирлахуйд ажирсан үгийг сонссоноор “Нууц тарнийн нэгэн дээд сэтгэлд орсонд эндүүрсэн буй за. ажирсан ч үнэн бус гэж таалав” хэмээн зарлиг болов. 

	Доса-аас гадагш өөд болохын цагт Мар донба-ийн зарлигаас “Чи тийн шинжлэлээр гурван жил миний газарт сууж, винай санд судалсан болой. Эдүгээ Үй Зан-д чамаас бус мэргэн үгүй болой” хэмээн сайшааж “Энэ лам нь винай санд маш мэргэн” гэж хотолд дуурсгажээ. Түүнээс Төгсбаясгалантад Жалцав ринбүүчи орон ширээнд суусанд золгон, Шэйравсэнгэ цорж ч олонход тэр цагт мөнхүү Төгсбаясгалантад суудаг тул номын өгүүллийг олон үйлдээд, зарлиг номлолоос ч олон сонсов. 

	Лодойбайва:

	Хэргийн тул нэрлэж өгүүлэх миний увадини Лодойбайва хэмээн алдаршсан тэр нь Зан-ийн эх Чугой Ёдон хэмээхэд төмөр эр луу жилд хувилаад, нялхын цагт амьтанд нигүүлсэхүй бясалгасан дээр нулимс эрхгүй гардаг бөлгөө. “Нигүүлсэхийн зорилгын зүйлийг нь үл оруулан суумуй” хэмээн зарлиг болоод, түүнээс цогт Нартан-д их увадини Дүва-шэйрав-ийн нүдний өмнө тойн болж, нэрийг Самдүв Дагба-балдан хэмээн нэрийдэв. Их хэлмэрч Сангха-Шри-ийг багш болгож, дуун хийгээд шастирыг олонтоо сонсов. Тэр цагт зоог идээгүй болсон тул их увадинийн зарлигаас “Энд ир” хэмээн зарлиг болсоор өөд болсон тул “Нэгэн зоог соёрхмуй” гэж санаад өмнө ирсэн цагт цоржийн зарлигаас “Хүнсний өлсгөлөн боловч болтугай. эдийн тэнгэрт балин өргөх тэргүүтнийг бүү үйлдэгтүн” хэмээн зарлиглав. “Миний тэр санааг тэрээр айлдав хэмээж айх болов” хэмээн зарлиг болов. 

	Түүнээс Рончин цорж “Ладод-д ном сурган үйлдэхийн дагуул болъё” хэмээн ирж, барамидад сэтгэлээ судлаад, тэр цагт Жалжи зибри тэргүүтэн олон бүтээлийн орныг үзсэнээр “Эдүгээ нэгэн их бүтээлийг үйлдсүгэй” хэмээх таалал төрснөөр, нэгэн нөхөр Хам-ын багш буй тэр өгүүлрүүн “Нэгэн удаа сургуулийг үйлдээд, түүнээс бясалгаваас сайн болмуй. Эдүгээгээс бясалгаваас эргэх бясалгал болмуу хэмээн өгүүлснээр, сургуулийн залгамж тэтгэв. Би бээр тэр цагт Зибри-д сууж бясалгаваас их бясалгалч сайн хэмээх нэгэн болох буй бөлгөө. Голын энэ гүн үзэл лүгээ учрахыг үл мэдмүй” хэмээн зарлиглав. 

	Түүнээс хойно Нартан-д өөд болсон дээр, их хэлмэрчийн газарт Едсанзэва ч өөд болсон амуу. Түүнд Едсанзэва цоржийн зарлигаас “Миний нөхөр Дагба-балдан түүний буянт сэтгэл их бөгөөд орох нь эелдэг, юуг үйлдэвч ч мөшөлзөх болдог амуу. Би Жомонан-г эргэхийн замын нөхөр ч түүгээр хийв. Үй-д ирсэн цагт миний гуталд дөрвөн сайн ул уллав. Түүгээр Үй-д ирээд ч өнө удаан эдлэв. Түүний санаа сайн буй. Түүн лүгээ адил” хэмээн зарлиг болов. Бас нэгэн удаа “Миний нөхөр Дагба-балдан тэр чухам дээшлэн дээшлэн одмуу. Би энэ мэт нэгэнд хоцормуй” хэмээн зарлиглав. Бас “Би болоод чамд Зан-аас лам Дүлбаба буй. Үй-д Боннамба буй за” хэмээн ч зарлиг болов. 

	Түүнээс нэгэн хэдий нөхөр лүгээ сэлттэй Үй-д өөд болох цагт Самъяа-ийн уул үзэгдэхийн нэгэн замын дээр сэтгэл мэдээгүй муурах нэгэн болжээ. Нөхөр ах дүү нугууд бээр сайтар дуудав. Түүний үзэгдэлд нэгэн тойн лугаа нөхцөж одоод, Самъяа мөн хэмээх нэгэн сүмийн ёроолд хүрэн тэр тойн лугаа хамт үүдэнд хүрсэн цагт нэгэн цагаан хүн бээр “Энэ хаа одмуу” хэмээгээд намайг эс илгээв. Тэр цагт зүүдэнд бусад бээр дуудсан үг дуурьсгаснаар шалтаглаж, дурдлыг олох болов” хэмээн зарлиглав. Цагаан хүмүүн тэр нь энэ ламын ядам бурхан догшин цагаан мөн тул тэрээр зэтгэрийг арилгасан болой хэмээн өгүүлэв. 

	Түүнээс Рончин цоржийн шавь болъё хэмээн өөд болж, барамидад шамдсанаар гурван жил хүрээд эш номд төрвөлгүй айлдалт болов. Түүнээс “Дундад үзэл шалгадаг суръя” хэмээн сэтгэсэн дээр, Хам-ын нөхөр багш тэр өгүүлрүүн “Чи дундад үзэл шалгадаг сурах бөгөөс Төгсбаясгалант дахь сайн” хэмээв. Түүгээр шалтаглаж Төгсбаясгалант ууланд Жалцав ринбүүчи шашны эзэн болсны газарт ирэв. Шэйравсэнгэ цорж багш шавь лугаа ч тэр цагт уулзсан болой хэмээн зарлиг болов. 

	Түүнээс сэтгэлийн таалалд “Барамид миний үүгээр болмуу, дундад үзэл шалгадаг хоёрт мэргэшин суръя” хэмээж Жалцав ринбүүчийн гэгээнээс сайтар сонсоод, Шэйравсэнгэ цорж багш шавиас ч сонссоны тул, барамидын түүний урьдын тааллууд ч урваж, богд эцэг хөвгүүний нийт бусын таалалд итгэмжлэл олсон нэгэн болов. “Үлэмж богд лугаа эс золгосон боловч мөнхүү богдыг бодит бурхан хэмээн сэтгэхүй төрөгч нэгэн болсон бөлгөө. Үйлийн нэгэн барилдлага буй мэт” хэмээн зарлиглав. “Нөхөр Хам-ын багш тэр надад ач их болсон” хэмээн зарлиг болов. 

	Тэндээс модон луу жилд «Жалцав цоржийн магтаал гүндсамбуу» хэмээх 17 хүснэгт ёгт үгний хүрээ түүнийг Гэндэндүв цорж бээр зохиож, хурлын байшингийн дээрх аймгийн хананд наав. Хайдүв цорж хойно орон ширээнд ирэх нь ч тэр ёгт хэлний үгний аясаас болсон болой хэмээн зарлиглав. бодисадва Намхайлодой-ийн зарлигаас “Тэр цагт би ч Төгсбаясгалант-д буй тул тэр ёгт хэлийг үзэв. Тэр үед ч гавж Гэндэндүв хэмээн хамгаар өчихүй хийгээд өргөн үйлдэгч нэгэн буй” хэмээн зарлиг болов. Тэндээс Жалсрай Дүлзин өөрийн 26 настай модон эм могой жилд Жалцав ринбүүчи-г увадини, их винайг баригч Дагбажалцан үйлийн багш, Шарваба Жансэм Ринжал нууцын багш болгож бурсан хувраг гурван ном лугаа төгссөний дунд санваар төгссөн аяга тахимлагийг аваад, түүнээс эхэлж, өчүүхэн уналыг ч үл халдаан, шагшаабадыг нүдний цэцгий мэт сахин үйлдсэн тул Дүлбаба хэмээн алдаршив. Тэндээс айлдалд “Нэгэн суртлыг эс сонсвоос бусдын арван бэрхт ч винайн гарын авлагыг үл мэдэх амуу” хэмээж эрснээр их винайг баригч Дагбажалцан-аас их суртал гишүүн лүгээ сэлтийг сонсов. Бодь мөрийн зэргийг ч эн тэргүүн ринбүүчи Дүлбаба-аас сонсов хэмээн зарлиг болов. Бас номыг олонтоо сонссон мэт болой. 

	Шэйравсэнгэ цорж багш шавь Санпү-д суух цагт, Данамба цоржийг номлохуй сонсоход суулгаснаар Санпүба дахин нугууд өгүүлрүүн “Гавж Гэндэндүвийг үл суулган, Дагбо Вонбо-ыг суулгагч Нартан Шэйравсэнгэ бээр ариун бэлгэ үзүүлэв” хэмээх ч болов. Дайнамба цорж багш шавь Дагбо-д ном сургахад урив. Түүний дагуул болон бодисадва винайг баригч ирэлцэж, Дайнамба цоржид Майдарын номын хойд тэргүүтнийг сонсгоод, түүний нэгэн үед Гамбо-д ирж «Чагжчэнбо гаума»-г сонсов. Нэгэн сарын төдий болох цагт дацангаас дуудагч хүн ирсэн тул “Дээш ирэх хэрэг болов” хэмээн зарлиг болов. Тэр үед Дайнамба цорж хуврагуудыг жич хариулаад, өөрөө Зари-д бясалгал үйлдэв. 

	Бодисадва Дүлбаба бээр Зетан-ийн зүгт зүглээд, Едсанзэва цоржтой учрав. Цайны нэгэн сайн улаан шаазан аягыг ч соёрхов. Бас зарим үед Едсанзэва цоржийн зарлигийн соёрхол болсон дээр “Тэр туслахын сэтгэлийн шунал Пагмо Дүва-д их. Хуучин (нинма) номд сүсэглэгч амуу” хэмээн зарлиг болов. Тэндээс хуврагууд Санпү-д хүрсэнд, Шэйравсэнгэ цорж Зари-д бичиг лүгээ элч илгээж “Чи номлол сонслыг үйлдэх бөгөөс нааш ир. Үл ирэх бөгөөс би номлол сонслыг ч байгуулна” хэмээн зарлиг болсон тул, түүнээс Гэндэндүв цоржийг дацангийн багшид суулгав. Номлол сонслыг бэлхэн болсон дээр, Дайнамба цорж нааш ирж дацанг эзлэхүй завдсанд, Шэйравсэнгэ цорж сэтгэл эс баясаж “Эдүгээ тийн бөгөөс бид дацанд одъё” хэмээн зарлиг болж, Гэндэндүв цоржийг дэргэдээ дагуулж, Зан-д өөд болсон амуу. 

	Түүнээс Нартан-д ирж багш шавь хоёулаа бэлгэ чанарын номлол сонслыг зохиосон тул хувраг ч олон хурав. Хорооны ноён Санжаажав хийгээд Данаг Гэжон Гарбо тэргүүтэн өглөгийн эзэн болж, бэлгэ чанарын номын жасаа сайн болсон цагт, Шэйравсэнгэ цорж «Нууц хураангуй тодорхой зул» тэргүүтний нууц тарнийн жасааг тэтгэв. Гэндэндүв цорж бэлгэ чанарын жасааг тэтгэж, багш шавь хоёр ээлжлэн байранд сууж, судар тарнийн номлох жасааг тэтгээд, ээлжлэн тус тус сууж номлох жасааг тэтгэдэг мөн амуу. 

	Нэгэн цаг үед Гэндэндүв цорж багш шавь Нартан-д суух цагт Дайнамба цорж Ладод-ын өмнө ном номлоход өөд болохыг шийдээд, Нартан-д ирж Гэндэндүв цоржийн хамаг хуврагийг өөрийн хойноос дагуулав. Зетан газрын нэг гэцэл буйг дагуулахаар шийдсэнд, Нартан дахь заримууд “Чи одох бөгөөс дэлдэн асгимуй” хэмээснээр тэрээр эс очив. Бусад түүний дагуул болж долоон хувраг үлдсэн мөн амуу. Түүнийг Шэйравсэнгэ цорж сонссоноор “Барам аа, би бээр Гэндэндүвийг номлох сонсоход суулгаснаар хувраг нэгээхэн ч үгүй” хэмээн сэтгэлээ эмгэнэн үйлдсэнээр, Буян арвитгагч уул хийгээд Данаг Рихүд тэргүүтэнд байгч хувраг олон багш нар бүгдээр ч ирэв. Олон шинийг ч дагуулан цорж ч зориглов. Мөнхүү цорж бээр барамид шалгадаг хийгээд гол үзэл тэргүүтний ном номлож сонсгохыг тэтгэсэн тул бэлгэ чанартан ч 30 илүү арвидсан бөлгөө. Нартан хийгээд Жанчэн хоёрт ээлжлэн номлоод, тэр цагт цорж Гэндэндүвийг Нинжэ Ханпүг-т Содлоба цоржийн өмнө золгосноор “Бидний энэ шашныг цагаан мөрт илгээгч мөн буюу” хэмээн зарлиг болов. Тэр цагт хувраг гучаас илүүгүй боловч хойно тус хүргэгч болохыг ухаанаар айлдаж, тийнхүү номлосон болой” гэж зарлиглав. 

	Тэндээс Данаг Гэжон Гарбо бээр Данаг Рихүд-ийг өргөсөн бөлгөө. Түүнийг эзлээд номлохын жасаа сайтар тэтгэв. Чонжай Дагзэ бээр Улаан хадыг өргөсөн бөлгөө. Самдүвзэ-д сургууль олонтоо айлдаад, нэгэн үе цорж багш шавь хоёулаа Ладодын өмнө ном сургахад өөд болов. Тэр цагт Дүлбаба-ийн гэгээн өчүүхэн чилээд, зэтгэрийн бэлгэс ч их болсон тул гарт эд өчүүхэн буйг хуврагт өргөөд “Магад үхэхийн тул Няндодын дээр энэ хүүрийг хүргэх болой” хэмээн зарлиг болж, багш шавь хоёуланд мөргөөд, хоёр хуврагийг дэргэдээ дагуулж, өндөр уулын агуйд өөд болж, хоёр хуврагийг уулын бэлд суулгаад “Төдөн хоногийн хэрд намайг үхсэн эс үхсэнийг үзэхээр ир” хэмээн зарлиг болж, нэгэн догшин газарт бясалгалд суусан болой. Түүнд эн тэргүүн бэлгэ хийгээд рид хувилгаан их болсон авч, дээд сэтгэлийн зорилгод нэгэн үзүүртэй үйлдсэнээр, зэтгэрээс тонилсны бэлгэ батыг олсон амуу. Энэ болсныг тодорхой эс зарлиглав. 

	Хойно Дашлхүмбэ-д явдлын орны нэгэн хөтөлбөрийг номлох цагт зорилгын бартаатай зарлиг болсон нэгний үест “Та хэмээвээс хоосон хэмээхүйд санах бөлгөө. Би бээр Самъяагийн зэтгэрийг ч үүгээр гаргасан болой” хэмээн зарлиг болов. Тэндээс дагуул ирсэн хоёр хувраг уулзав. Багш шавь гурвуулаа бээр цорж багш шавийн суусан газарт ирсэн тул, багш шавь хамгаар баясаж, тэр үед ном сургууль тэр чинээ болсон болой гэж зарлиг болов. Ялгуусан хөвгүүн винайг баригч бээр Шэйравсэнгэ цоржийн өмнө нууц хураангуйн үндсэн тайлбар лугаа сэлтэс, Төгс дэвсгэрт, Тодорхой зул тэргүүтэн богдын сайн зарлиг хийгээд, хутагтны зүйл даяарыг бүрэн сонсон, дэмчогийн үндэсний номлол лугаа «Хүслийг хангагч хувилан төгссөн» зэрэг тэргүүтэн дэмчогийн зүйлүүд, нууц тарни хийгээд барамид хоёрын мөрийн зэрэг, «Гүн гол үзлийн хөтөлбөр», «шагшаабадын бүлэг арван дөрвөн үндэсний унал», «Ламын тавьт» нугуудын богд ламын номлолууд лүгээ бэлгэ чанарыг ч олонтоо сонсов. Голлож очир хөлгөний зарлигийн ач нугуудыг энэ ламаас төгсгөн авсны тул язгуурын лам зарлигийн ач их болжээ. Дөрвөн их бэрхээр эрхэлсэн бэлгэ чанарын боть маш олныг нь багш хамгийг айлдагч Гэндэндүвээс сонссоны тул аймаг савын зүгт их ачит гагцхүү лам болсон болой. 

	Нэгэн үе зарлигаас би бээр хамгийг айлдагч багш эрдэнээс «Винай судрын язгуур»-ын номлолыг дахин сургасныг зургаан үе сонсов. Шоннү Жалчог цоржийн өмнө нэгэн удаа долоонтоо сонсов хэмээн зарлиглав. Бас Васо хийдэд нэгэн үзлийн хөтөлбөр номлох үед жигдбрал-ын нэгэн дэлгэрэнгүй номлолыг зохиов. “Би эднийг хамгийг айлдагч багшаас сонсож мартсангүй болой” хэмээн зарлиг болов. Бас “Би багш эрдэнээс их хөлгөний оюун судлахыг анхаарахын хөтөлбөр болгон нэгэн дуусан олсон” гэж зарлиглав. 

	Шэйравсэнгэ цоржийн зарлигаас “Энэ Гэндэндүв бээр эрэгтэй болгоё Дашнамжил бээр хатагтай болгоё” хэмээв. Бас “Энэ банди үндэсний номлол сонслыг үйлдвээс болох амуу. Энэ хааш хэрэг олдуулах амуу” хэмээв. Цайны суудалд тарнийн үнэмлэхийн үг өчсөн цагт “Та миний дэргэд нохойн бэлгэ мэт улайн бултайж гарах болмуу125 хэмээж би үл номломуу” хэмээн зарлиг болсноос их хүчтэй цухалдаад, сэтгэлээ маш хурцалснаар тэр гүйцэд лавласан нэгэн болсон бөлгөө. зарлигаас “Бус хүмүүний ном номлох нь мөсний дээр ус асгасан мэт тархсаар одмуу. Миний энэ хатсан ширэнд шөвгөөр нүхэлсэн мэт нүдэнд торойсоор ирмүй” хэмээн зарлиг болоод, хойно тэр цагийн гэвш нугууд ч нууц тарнийн зүйлүүдийг Шэйравсэнгэ цоржоос сонсмуй. Бэлгэ чанарын зүйлүүдийг Гэндэндүв цоржоос сонсмуй. 

	Түүнээс барилдлага тоологч зурхайч тэргүүтэн нь дэргэдийн винайт хийгээд дэргэдийн Балцүлба хоёрт зохиодог амуу. Энэ Балцүлба хамгийг айлдагч цоржийн их хөвгүүн нэгэн сайн болой. Түүний ирэхийн цагт цоржийн зүүдэнд “Чамд маргааш зүрхэн мэт нэгэн хөвгүүн ирмүй” хэмээн вивангирид болсон. Хойно “Дашлхүмбийн орон ширээг тэтгэхүл болмуу” хэмээсэнд тэрээр урьд нөгчив хэмээн мөнхүү цоржийн зарлиг болой. 

	Димамэд тэргүүтэн олон багш нь Балцүлба-ийн хувраг, Дүлнагбо цорж, Очир баригч Самбуудаш, равжамба Монламбал, Дүнбал Чойва, үндэсний аймгийг баригч Жинбабал, Дагсан тэргүүтэн олонх гавж нь ялгуусан хөвгүүн винайг баригчийг тухайлан сурахад шүтсэн болой. 

	Мэргэн багш Норсанжамцын зарлигаас “би Рихүд-д залуугийн үед Шэйравсэнгэ цорж, винайт цорж хамт оршсоныг үзсэн агаад үзүүлэгч их хөвгүүн лүгээ сэлт ертөнцөд ирсэн мэт нэгэн болсон болой” хэмээн зарлиг болов. Түүнд Шэйравсэнгэ цорж бээр Үй Зан хоёуланд ном номлож үндсэнийг номлохуй сургууль сонсгохыг үйлдэв. Хамгийг айлдагч цорж бээр Зан-ийн эхэнд Занбо-ийн өмнө умар хоёуланд номыг номлоод ихэвчлэн Лхоха-д олонтоо суусан тул Чүлхоха-ийн их дацан хэмээн алдаршив. 

	Маш мэдэхийн эрхт Дагвасамбуу Шан хийгээд Жад тэргүүтэнд олонход суусан тул Чужанва-ийн их дацан хэмээн алдаршив. Их винайг баригч Лодойбайва нь хамгийг айлдагчийн дагуул болон хуврагийн суудлын ноён болоод шавийг ч олонтоо тэтгэв. Зарим үед Лхүнбозэ-д ирж, Пагод Ёндонжамцаас нууц тарнийн олон увдисыг аваад, гарын авлагыг ч мөнхүү түүнээс хөтлүүлжээ. Түүнээс их бодийн аглагийн оронд нойрсох байшин их хөлгөний харш бариад сургуулийг ч олонход түүнд үйлдэв. Нартан-ийн цагийн тахилын цагт Нартан-д номыг номлоод, ухаан эш ч байгуулах хийгээд зүгээс жасааг эргэн ирэгчдийн хариу хариулахуйг ч үйлдмүү. Их бодь дор суугаад цагт цааз цаазлахын бичиг түүнийг ч зохиож, бурсан хуврагуудын цаазыг чангатгаад винайн хотол явдал тийн арилсны агаараас их шастирын урихуй сонсохуй суухын хүрдэнд найруулаад, мөнхүү цорж нь сонсох санах бясалгах гурваар цагийг нөгчөөв. Бас тэр оронд винай эшид үзэж ажиглахуйг нягтад үйлдсэнээр, дөрвөн аймаг эшийн үгний утга хоцролгүй сэтгэлд ирж, «винайн бум их өгүүлэлт» түүнийг зохиож Төвөдөд мөнхүү сайн хэмээн алдаршив. Түүнийг зохиоход тангараглах үед “Би бээр алгасалгүй гагцаар оршихуйд баясмуй. Цөвийн цагийн төрөлхтөн сурталд машид алгасмуй. Тиймийн тул бусдад туслах бэрх боловч, өөрийн сэтгэлээ дасгахын тул би үүнийг үйлдсүгэй” хэмээн номлосон бөлгөө. Эрхлэн аглагт сэтгэлээ баясагч нэгэн амуй. Бүдон ринбүүчи гаслангаас нөгчсөний хойно мөнхүү энэ ламыг винай эшид мэргэн хэмээн сэтгэдэг. 

	Бас тэр оронд «Ухааны чимэг» хэмээх шалгадгийн бэрх их тайлбарыг туурвиад, цоржийн зарлигаас “Эдгээр олонход мөнхүү богдын цээжилснээ бичсэний тэдүйгээр тавьсан болой. Жалцав цорж хийгээд их садвагийн таалал ч гүйцэв. Шэйравсэнгэ цоржийн зарлиг ч хэсэгхэн буй бөлгөө. би ажиглан санаачлан эс үйлдэв” хэмээн зарлиг болов. умын үндсэн орохуй хоёрт ч өчүүхэн нэжгээд тайлбар зохиож, үндсэн билгийн энэ тайлбарыг би оюун тодорхойн нэгэн үед мөнхүү цоржид ч ёр бэлгэ ширүүн болсон лугаа, Нартанба-ийн ахмад заримууд очиж дацанг винай баригч бээр тэтгүүлснээс мөнхүү цорж нь их боди-д цамд чангалаад дээд сэтгэлд суусан болой. 

	Тэр ч эрхлэн ёга зургаан гишүүтийн дээд сэтгэлийг бясалгаж, олон ядам олон бурхны бүтээлийг бүтээж, нэгэн үе Ор-ийн уулын дээр очир аюулагч Гагц баатар нэгэн нүүрт, хоёр гарт, их биет нэгнийг үзэх үзэгдэл ч болов. Зүүдэнд сэндэн ойн нэгэн зохиолыг ч тодорхойёо үзэж, «Сэндэн ойн магтаал сэтгэлийн гох» хэмээх ёгт хэллэгийг ч тэр цагт зохиов. 

	Хойно Дашлхүмбийн нойрсох байшингийн хэрмийн хажууд тэдгээр зохиолыг зурагт зурсан болой. “Эрхэн эх сэтгэлчлэн хүрдний бүтээлийг бүтээхүйд гэрээс үйлдсэн тул зэтгэрээр үл дийлдэх болов” хэмээн зарлиг болов. Шэйравсэнгэ цоржийн зарлигаас “Гэндэндүв бээр тэр үед Цагаан дар эхийн нүүрийг үзэхүйд шахамдах болсон амуу” хэмээн зарлиг болов. Бас Гэндэндүв чи бээр энэ Цагаан дар эхийг бусдад бүү өгөгтүн. Чиний насанд хор болмуй” хэмээв. Бас миний зүүдэнд энэ Гэндэндүв хувраг байсан олон нэгний дунд толгойгоо цайлган бууралтуулж суухыг зүүдлэв. Үүний насан урт болоод, хувраг ч олон хурах амуу хэмээв. ер энэ лам эрхэн эх Цагаан Хөх хоёрт эрхшээлийг олоод гол бясалгалд ч үйлдмүү. “Хуврагууд ч мөнхүү дар эхийн магтаалыг үргэлж түрхэртэл айлддаг хийгээд мөнхүү ламын адисаар сургуульд ирсэн нугууд ч зэтгэр маш цөөн болой” хэмээн их багш Дэмид шэйнингийн зарлиг болой. 

	Нэгэн удаа зүүдэнд Жалцав цорж ирж “Гэтэлгэгчийн залбирлын сүүлд, ялж төгс нөгчсөн эхийг тахин үйлдсэнээр, би бээр буян хураасан, түүгээр ч ертөнц хоцролгүй Сугавадад төрөх болтугай хэмээх энэ ерөөлийг оруул хэмээн зарлиг болсныг зүүдлэв. Нойр сэрсэн дээр гурван мөрийг эс мартсан амуу. Дөтгөөр мөрийг мартсны тул Сугавадид төрөх болтугай хэмээх нь минийх бөлгөө. дар эхийн залбирлын сүүлд оруулсны учир шалтгаан тэр болой” хэмээв. Тэр үед цам нэг жил үйлдсэн болой. 

	Энэ их лам урьд нь боть алиныг номловч ямагт ухаанаар номлон үйлдээд, винай судрын үндсэн номлох цагт агуу их тайлбар нэжгээдийг гартаа барьж номлох амуу. Тэр үеийн тэр цамыг тайлснаас их шастируудыг ямагт бичгийн дээрээс номлох болов. Түүнд заримууд учир шалтгааныг айлтгаснаар “Ах дүүгийн муу үйлдэгч нэгэн болсон болой” хэмээв. 

	Бас Жанчэн-д суух цагт зуны хаах нээхийг үйлдээд Хамаг хурсан нэрт уулын үзүүрт өөд болоод, маш өндрийн тул дорно зүгийн дорогш Жомо Хараг мөн буюу. Нэгэн Цаст уулын үзүүрт нэгэн үүл хальсныг үзсэн түүгээр шалтгаалж, гэтэлгэгч их Зонхабагийн ач эрдмийг даган санахуй нэгэн ч болов. Бусдын номд тачаах урилахаас сэтгэлээ уйдаж “Би алагчлахуйг тэвчиж, Хамгийг айлдагч богдын шашныг аминаас ч янаглан барих хэрэгтэй” хэмээн таалах зүрхний их хүч төрүүлж, дуулан номлосон нь энэ мэт болой. 

	хэмээн номлосон буй амуй. Бас тэр оронд шавь нарын мөрийн зэргээс туурвин увдисыг номлосон нь: 

	хэмээжээ. Бас бурхан хийгээд ламын магтаал хийгээд номын сахиусны магтаал дурдахуй тэргүүтэн олныг зохиосон амуй. 

	Балдин Бумба-д сургууль үйлдэх цагт Даба Түгжбалба хэмээн алдаршсан Бү донба-ийн их мэргэн түүнээс Галаба-ийн дээрээс дуун зурхай сонсоод, урьд судрын зурлагыг зурваас хойтос нугуудыг ч айлдаад “Энэ энэ мэт мөн буюу” хэмээн өчсөнөөр “Чи бээр мэдсэн буй за” хэмээн зарлиг болсон бөлгөө. зовуурьгүй айлдсан амуй. Бас тэр ламаас зарлиг увдисын дэвтэр тэргүүтэн гүн номуудыг олонтоо сонсоод “Урьд зүгт номд сурган үйлдэхийн цагт шидэт Жагсамба ирж манз барих болой” хэмээж цай тэвэр дүүрнээр хамагт түгээл үйлдээд өгүүлрүүн, 

	— Чи бээр хэдий чинээ боть номлон чадах хэмээв. 

	— Би бээр бичигт харгалзваас хорь илүүг чадах амуу хэмээн зарлиг болсноор, 

	— Бичигт харгалзваас би ч чадах хэмээв. Бас өгүүлэн хэлэлцэхүйг олонтоо үйлдээд, ажрахын дээр “Гэндэндүвийн хувраг арвидах болтугай” хэмээн өгүүлээд одов. Бодон Э-д сургууль үйлдэх нэгэн цагт түүний их ринбүүчи Чойсанва-аас увдисыг олонтоо сонслоо. Төгс цогт охин тэнгэрийг ч сонсоод бүтээлийг ч нэг хэдэн хоног үйлдсэнээр, зарим хүний үзэхүй үзэгдэлд сүмийн үүдний байшингаас нэгэн охин гарч, цоржийн суусан харш байшинд одсон болой хэмээлдмүй. Бодон-оос сургуульд очихын цагт их дацангийн хойно Ачима одов хэмээх дуурьсал ч болов. Номыг тэтгэгч охин тэнгэр нь энэ ламд маш эргэцээд үйлсийг бүтээгч бөлгөө. Майдарын шүтээн босгохын цагт Найдан Лувсанг бээр Ари-д гуйлга дурдахуйд очихын цагт замын аюулыг арилгах хийгээд замыг үзүүлсний үлгэр түүх олон амуй. Эх адагт үйлсэд илгээсэн нугуудад нэгээхэн ч зэтгэр үгүй нь номыг тэтгэгч үүний хүчин болой хэмээлдмүй. Бодонгийн их увадини Чогжалба цорж ч зарлигийн ном олонтоо сонсоод, багш шавь ухаан сэтгэл нийлэлдэх нэгэн болсон амуй. 

	 

	Буян арвитгагч ууланд хамгийг айлдагч Шанба-ийн ор ялгуусан их садва Чүлтэмбалсан-аас ч зарлигийн ном сонсоод нэгэн магтаалыг зохиов. Нартан-ийн их увадини Жана Дагдонба-аас ч зарлиг увдисын бүтээлийн зүйлийг олонтоо сонсов. Жана Дагдонва нь Жо донба хийгээд Чим Лувсандагба хоёулын хувилгаан мөн бөгөөд гуравдах хувилгаан нь Нартанба-ийн увадини болсон гэж уламжлан өгүүлдэг ч амуй. Ронбо цорж Зан-д өөд болсны нэгэн үед мөргөе гэж ирснээр, цоржийн зарлигаас “Гэндэндүв чи над лугаа урьд учирсан мөн буюу” хэмээн хоёр үе зарлиглаад, бас зарлигийн сургууль олонтоо үйлдээд, одохын дээр мөргөх цагт “Аймаг хийгээд зүг алагчлалгүйн номлохуй сонсохуйг хичээн үйлд” хэмээн зарлиг болсонд сэтгэлд ичив хэмээн зарлиглав. 

	Хайдүв цорж хуучин оронд суух цагт золгохоор одоод, сэтгэл баясах болсон номын нэгэн тайлбарыг ч сонсоод, түүний сүүлд нэгэн үгийг дэлгэрүүлэн хэлэлцэж сайтар цээжлэв. Чогдов цорж хэмээн нэгэн дээд төрөлхийт лүгээ уулзсанаар, Ганжуурын эш сонсохуйг таалсан боловч “Бэлгэ өчүүхэн үл нийлмүй” хэмээв. Даниг Рихүд-д суух цагт зүүдэнд Жалцав цоржийн хүүрийн яс мөн хэмээх нэгэн таваг дүүрнийг гарт өгөв. Гарт авахад хорхой дүүрэн таваг байсныг зүүдлэв. Нойрноос сэрээд “Тэр мэт буюу” гэж айлтгаад, Данаг-ийн эхэнд Донёд цорж хэмээх их бясалгалч зөн билиг лүгээ төгссөн нэгэн буйд эш үзүүлсэн үг бичгийг өргөж асуув. “Их хамгийг айлдагчийн өмнө мунхаг их бясалгалч өчмүү. Нөгчсөн ирээдүйг мэдэхийн зөн билиг үгүй амуй. Аль мэдэхээрээ бэлгэдэл шинжсэнд, урьд төрөл Балбын оронд нэгэн бандида болон төрж ядамд манзушир амарлингуй хилэнт лүгээ барилдав. Номыг тэтгэгч зургаан гарт лугаа барилдсан тэр нугуудыг бүтээхийн арга ойр амуй. Хар Хаянхирваагийн бүтээлийг нууж үйлдвээс насанд зэтгэр үл болно. Нас 70 илүү насална. Орон магадгүй агуулбаас амьтны тус арвидмуй. Дорно зүгт лам нэгэн удаа үл золгомуу. хойд төрөлд ямагт бүтээлийг үйлдэвч Төгсбаясгалант-д төрнө. Номлох бүтээхийг солин үйлдвээс, Хар Хятадад мэргэн бандидагийн бие авмуй хэмээх бэлгэ болов. Хамгийг айлдагчийн зарлигийн нүүрийг үл хугалахын тул өргөсөн болой” хэмээх вивангирид ирэв. 

	Бас нэгэн үе Бодонво цорж Рихүд-д өөд болж багш шавь золгоод номын үнэмлэхүй үгийг олонтоо үйлдсэнээр, баясаж ч “хамгийг айлдагч амуу” хэмээн сайшаав. Дотоод ухааны гурван аймаг сав, бичиг зурхай, дуун тэргүүтний томьёлол ч олон айлддаг тул түүнээс эхэлж, Хамгийг айлдагч хэмээн бодит нэрд нэршиж бүх төрөлхтөнд дуурьсах болов. Донёд цоржийн өгсөн бичиг тэр ч хойно болохыг айлдсан мөн амуу хэмээв. 

	Түүнд суух цагт Нартан Донбон их шамдлаар өчиж Нартан-ийн увадини болоход залагч элч ирсэн боловч увадини болохыг үл таалаад вивангирид мэт Үй-н зүгт ажраад, сэтгэл таалсан тул нэгэн шөнө нууж буруулах аргаар Буян арвитгагч ууланд ажрав. Түүнд нэгэн харш байшинд нуугдаж нэгэн сарын төдий суув. Тэр цагт нэгэн зүүдэнд Жэ ринбүүчи зул нугуудаар хүрээлүүлж нэгэн уулын үзүүрт суумуй. Цорж өөрөө адаг хэрд суумуй. Дэргэдийн винайт ч дээхэн суусан буй тул тэр өгүүлрүүн “Богд зарлигийн эш өршөөж байна” хэмээв. Түүнийг сонссонд богдын зарлигаас “Гэндэндүв ээ, миний энэ нэрд нэгэн хөрөнгө нэмрийг ч айлтгая. Чамд шүтэж шалгадгийн шашин дэлгэрэх буюу” хэмээн нэгэн вивангирид тодорхой зүүдэлсэн бөлгөө. Тэр уул нь эндээс хойш одвоос Дашлхүмбийн хойд уул буйн тул хийд барихыг эш үзүүлсэн мөн” хэмээн зарлиг болов. Түүнд суух цагт Хайдүв цорж амарлингуйд ажирсан мэдээг сонссоноор “Нэгэн номыг сонсохыг таалсан билээ” гэж сэтгэл үл баясав. 

	Рихүд-д хуврагууд ном хэлэлцэхээр дараалал үйлдсэнд өөд болсонгүй. Хамаг зүгт хайж эс олоод, тэнд Дүлзин бээр хамаг хуврагийг хурааж гурван жил хүртэл эзлээд, номлохуй сонсохуй арвин болсноор хувраг ч улам арвидаж 130 илүү болов хэмээн зарлиглав. Явдал бүдүүн нэгэн буй. Бусад хамаг анхааран байгуулахыг ч маш чангалав. “Номлох сонсоход тус хүргэхэд сууж бүтээлийг анхааран авахуй нэгнийг хэрхэвч үйлдэх хэрэгтэй” хэмээн таалах сэтгэлийн хатуу зориг болов хэмээв. 

	Энэ лам бээр номлох сонсохын цагт туурвилыг зохиоход «Барамидын нийт нэгэн их утга лугаа барилдсан тайлбар», «шалгадгийн тайлбарын ая лугаа хөрөнгө нэмсэн маш тодорхойг цээжилснээ бичсэн», винай Гарига-ийн нэгэн тайлбар зохиосон амуу. «Цоржийн эрдмийг даган дурдахын дуулал» хийгээд магтаал тэргүүтнийг ч олон зохиов. 

	Хамгийг айлдагч цорж Буян арвитгагч уулнаас Үй-д ирээд, Жовуу-д золгож Төгсбаясгалантад өөд болж, Жанзэ-д Хор донба-аас номыг олонтоо сонсоод, «Магтаал магтсаны үйлдэх бэрхийн чимэг»-ийг зохиогоод, тэнд суух цагт зүүдэнд усны хөөс мэт гадна дотноо тодорхой нэгний дотор хутагт арван зургаан их батад агч суусан амуу. Тахил хийгээд ерөөлийг үйлдэж шид айлтгаснаар, Зан-ийн энэ хүнсний үлдсэнийг Хам-д авч ир хэмээх нэгэн зарлиг болов хэмээв. 

	Түүнээс Чадга-д ирж, Лха ринбүүчи Содномлхүндэв-ийн өлмийд шүтээд, их хөлгөний номын зүрхэн бодийн сэтгэл судлахын увдисыг төгсгөн сонсож анхааран хөтөлбөр болгон тэтгэснээр, өөрийг бусдад арилжих бодийн сэтгэл засдаггүй сэтгэлд төрж, дээд сэтгэл маш арвидсан тулд “Энэ Лха ринбүүчи нь язгуурын лам. урьд Зан-д суух цагт “Зүүн зүгт одож ялангуяа үлэмж нэгэн лам лүгээ золгомуу” хэмээсэн тэр вивангирид ч Лха ринбүүчи энэ болой” хэмээн номлов. 

	Тэр цагт Жалдин-ийн Жана Ринчэнпэл-ээс ч номыг олонтоо сонсов. Зэви-ийн дагагч болон Янвэн-д ч сууж, багш шавь хоёулаа номыг номлов. Эвам-д Жамъянринжал-аас цагийн хүрдний үндэсний тайлбар хийгээд увдисыг ч сонссон амуу. Ном хийгээд бодос хоёулаар тэтгэв. Тэр үе Үй-д гурван жилийн нүүрийн төдий суусан олонход Лха ринбүүчийн өлмийн өмнө шүтсэн амуу. Бясалгалын голыг их хөлгөний оюун судлах мөн хэмээн хэмжээлсэн амуу. “Миний оюун судлах тэр нэгэн сайн номлолыг мэдэв” хэмээж сэтгэлээ анхааран авахын тухай болгон үзсэн болой. Тэр цагт таалалд “Хам буюу Даггон тэргүүтэн хэнд ч үл танигдах нэгэн оронд очиж нэгэн үзүүрт бүтээл нэгнийг үйлдвээс” гэж таалсанд, Зан-аас урин залагч хүмүүс ирэв. “Эдүгээ ямар нь сайн бол. Лха ринбүүчид нэгэн бэлгийг айлтгаж аль зохистыг үйлдье” хэмээн таалаад, Лха ринбүүчийн нүдний өмнө ирж учир шалтгааныг өчсөнөөр “Би гурил бөөрөнхийлөх нэгнийг үйлдсүү” хэмээгээд, нэгэн бараатай газарт сууж, нүүрээ өрнө зүгт харж, бөөрөнхий гурил эргүүлээд “Эдүгээ Зан-ийн зүгт буух мэтийг таалсанд нойрсох байшингийн дарцаг ч өрнө зүгт хөдөлж баймуй” хэмээн зарлиг болов. Гурил цугласан амсрыг нээж харахад Зан-ийн зүгт буусан тул Лха ринбүүчид мөргөөд ерөөлийг олонтоо үйлдэж залагчинтай хамт Төгсбаясгалант ууланд ирж Жанзэва лугаа золгож, орон ширээнд Сало цорж сууж байхаас номын нэгэн барилдлагыг ч сонсоод, түүнээс Зан-ийн эхэнд өөд болж, багш шавь нугууд золгов. Хувраг ч олон хураад номлол сонслыг тэтгэж байхын нэгэн үед “Номлох сонсохын сүүлийг тэтгээд түүнээс энэ дацанг Дүлбаба-д өгч аглагт нэгэн бясалгалыг үйлдье” гэж таалсан буй. Дүлбаба-ийн таалалд “Энэ дацанг цорж увадинийн гарт өгөөд, бүтээл үйлдэхийн цаг эдүгээ мөн” хэмээн сэтгэлд төрөв. Түүний зуур багш шавь хамт суусан хоёр жилийн төдий болов. Түүнээс винайг баригч бээр их бодийн оронд нэгэн сарын төдий чангад цам хийв. Лам хийгээд ядам бурханд хатууд залбирснаар зүүдэнд вивангирид ч тодорхой болж, Рогцоба гэвш Чойжал, Нартанба гэвш Дагсан хэмээх хоёрыг дагуулд дагуулж, багш шавь хэнд ч өчилгүй Лхүнбозэ-д одов. Тэнд Паг-од цоржид мөргөөд, багш шавь хамгийг айлдагчийн өмнө өчил бичиг гарын судар зэрэг аахар шаахар эдлэлээ “үүнийг та шийд” хэмээн бичиж өгснөөс үйлээс хагацсанд одлоо. 

	Цоржийн чихэнд “Үйлээс хагацсанд өөд болжээ” гэхийг сонсоод цоржийн зарлигаас “Эдүгээ тэр Мяларайва мэт нэгнийг үйлдээд эс чадваас ичгүүрт болой” хэмээв. Түүнээс сэтгэлдээ “Эдүгээ винайт бээр орхих болов. Эдүгээ ч үхэн үхтэл номлол сонсол түүнийг тэтгэх хэрэгтэй хэмээн таалах сэтгэл хүчин ихдэв” гэдэг. Шэйравсэнгэ цорж сонссоноор “Тэр винайт үл эргэгч нэгэн мөн тул тарни бэлгэ чанарт аль сайн нэг нь номлохуй сонсохуйг тэтгэвээс болох буй. Түүнээс ч бүү юүл” хэмээн номлосон амуу. 

	Түүнээс Шэйравсэнгэ хийгээд Гэндэндүв цорж уулзаад, судар тарнийн хоёр дацанд хамт номлон сургаж Сажа тэргүүтэнд үндэслүүлээд, Домба Жаняй тэргүүтэнд суусан нэгэн цагт Шэйравсэнгэ цоржийн айлдалд “Энэ Гэндэндүвд нэгэн суртлыг сануулан дурдсуу” хэмээн таалж “

	— Гэндэндүв чи юу санамуй хэмээв. 

	— Номлох сонсохуй үүнд тус хүргэхүй нэгэн болох аваас үүнийг үйлдье. Тус хүргэх болохгүй бөгөөс би нэгэн бүтээлийг үйлдэж болохыг өчмүү хэмээн айлтгаснаар, 

	— Гэндэндүв ээ, Чиний түүгээр болох амуу хэмээгээд баясав гэдэг. Түүнээс Ладод-ийн өмнө ном номлоход өөд болохуйг захиснаас, Шэйравсэнгэ цорж бээр дээхэн үдээд, 

	— Гэндэндүв ээ, Би чамд нэгэн номыг номлох болой. Юун хэрэглэмүй хэмээв. 

	— Сэтгэлд нэгэн туслах нэгийг өчсүү гэснээр, цоржийн зарлигаас, 

	— Шүтээд барилдан гарахуй үүнээс бусад гүн үгүй хэмээгээд, шүтээд барилдан гарахын энэ ухаанаар мөнх тасархай хоёулыг арилгамуу. Үнэмлэх хоёулыг магадалмуй. Мөрд хоёр чуулганыг төгсгөмүй. Түүнд шүтэж үр гурван биеийг бүтэхийн ёсноос эхэлж, хоосон шүтэн гарахуйн үнэмлэхүй буюу. Хоосон чанарын уг үр болон ургахын гүн ном үнэхээр хагацах” хэмээн номлоод, нууц тарнич нарыг дагуул болгон дагуулж, тэр өдөр Үй-н зүгт өөд болжээ. Хамгийг айлдагч цорж бээр мөргөөд хөлийг оройдоо авч, өнө үүрд суумуй гэж залбираад, бэлгэ чанартыг дагуул болгон дагуулж, Ладод Сэлхарын номын аймагт номыг номлоод, «Тийн тайлсны өчүүхэн тайлбар»-ыг ч өмнө ажрахын тэр цагт туурвисан болой. Хойно Дардон Жанчүвбал-ын зохиосон цээжилснээ бичсэн нэг ч буй. Тэрээр «илт сангийн зарлигийн урсгал»-аас цээжилснээ бичсэн нэгийг соёрхсон бөлгөө. Тэр нь эдүгээ ч дэлгэрсээр болой. 

	Тэндээс “Лагор-т ирээд, Дунхан Гарум-д уулзсанаар үзэхүй үзэгдэл ялангуйт ч болов” хэмээв. Тэр мэт бөгөөс хойно Ладодын өмнө дор ирсэн нь богд ринбүүчийн зүүдэнд хийдийн нэгэн вивангирид болсон нь түүний хийдийг эрэхийн тул болой” хэмээв. Түүнээс гадагш ирж, Бодон Э-д суух цагт Ачима-ийн зарлигаас “Чиний тэр хийд доохон амуу” хэмээгээд дорно зүгт долоовор хуруугаа хандуулсан амуу. Миний тэр хийдэд амьтныг туслах үйл ямар мэт болох” гэж асууснаар “Их болох” хэмээн хоёр гараа саравчлан айлдсан амуй. “Тийн бөгөөс хийдийн нэрийг юун өгүүлэх болмуу” гэснээр “Хүрээт” хэмээв. “Тэр ямар мэт болой” хэмээн асууснаар “Түүний онохуйг хойно мэдэх болмуу” хэмээв. Тэндээс урьд зүгт ном номлон үйлдэхийн цагт нэгэн үдэш Ачима гаслахын дүр барьж ирэв. “Юу болов” гэж асууснаар “Миний нэгэн ах үхсэн амуу” хэмээв. “Тэр хэн буй” гэснээр “Би үл хэлмү чи гаслан төрөх амуу” хэмээв. Тэндээс нэгэн сарын төдий болсон дээр Шэйравсэнгэ цорж амарлингуйд ажирсны үг хүрч ирэв. 

	Түүнээс эд бодос ихэнхийг Үй-д илгээж, Төгсбаясгалант ууланд манз түгээх зэрэгт тааллыг төгсгөхийг сайтар бүтээгээд, Зан-д ч Нартан дацан тэргүүтэнд үлдсэн эдээ илгээгээд, түүнээс дотоод нэгэн шүтээнийг босгохыг айлдаад, өргөлийг хураахыг үйлдэв. 

	Үхэр жилийн өвөл Хуучин оронд номлоход өөд болж, амьтны тус сэтгэшгүй болов. Барс жилийн цагаан сарын цагт Санпү-д ном номлохоор ирэхэд номын сүүлд “Самдүвзэ-д хуурсан болой” хэмээх сонсогдсоноор, багш шавь сэтгэлээ эс амарч, даруйд Самдүвзэ-д ирээд бурханчийг дуудаж, Их чадагчийн цутгамлыг цутгаснаар хоёр үе хүртэл гэмтэв. 

	Түүнээс Агуу их цэнгэлтийн судрын хойноос дагаж «Ялж төгс нөгчсөний магтаал шуламсын өмгийг талхлан тээрэмдэгч» хэмээхийг зохиож залбиран үйлдсэнээр, гутгаарыг цутгах үед нэгэн хотол төгссөн гарав. Очир багш нугууд цуглаж маш оршлыг ч мөн тэр жилд сайтар бүтээсэн болой. Түүнээс мөнхүү цоржийн 57-р маш гарсны жил гал эм туулайд цогт Дашлхүмбийн хийдийг үйлдсэн бөлгөө. Арын уул их заан хэвтсэн мэтийн бөөрний дээр байсан болой хэмээв. Дорнод цагаан зэсийн уул орон улсыг сахигч пийпаа дэлдсэн мэт, умарт арын уул Тийн сонсогчийн хөвгүүн зүүндээ хулгана барьсан мэт, өрнөд гарди уул Сайн бус нүдтийн ёсоор буй. Түүнчлэн өмнөд номлогч төрөлхийт, өмнө өрнө зовхист лавай дээш туссан мэт буй нь алдар их болжээ. Арын уул цайвар мэтийг хувраг шагшаабад ариун болсны бэлгэ болгон ухав. Бул чулуу тулалцсан олон байшинд явсан мэтийг эдлэл өргөжихийн бэлгэт амуу хэмээв. Өглөгийн эзэн Балсан ноён бээр өөрийн эцгийн сангийн байшингийн газар хийгээд нэгэн алтан эмээлийг хийдийн шалтгаанд өргөөд, өглөгийн эзэн болохоор ам аваад, байшингийн модыг ч олон өргөж хүндлэлийг үйлдэв. Хуврагууд ч сургуулиа үл тасрахын агаараас, нийт хийгээд тус тусын хотын үйлд шамдан үйлдсэнээр хийдийн дээврийг түргэн дэвсэв. Хийд барьсны хойд жил «Хэмжээтийн тайлбар»-ыг «Агуу их тайлбар» лугаа найруулж хянасан номлолыг нэгэн дуустал номлосноор “Тэр цагт ямагт сэтгэл оюун үүсгэхүй ихэд ирэв” хэмээлдэв. 

	Тэр мэт бөгөөс цоржийн зохиол нь их голуудын номлол хийгээд анхааран авахын увдисыг нэгэн өдөр тасралгүй номлоод, хотын үйлийн баригч лүгээ тоосго болгох, чулуу хагалах, шал модочийн аймаг, шавар бурхны шавар нүдэх, цутгамал хийгээд зураг, дархан, бурхан оёдол тэргүүтэн элдэв зүйл үйлэнд орж сайтар удирдсаны тул хүмүүн бус нугууд ч “Аяга тахимлаг элдэв зүйл үйлт” хэмээн үгэнд өгүүлсэн амуу. “Нэгэн өдөрт биеийн зохиолыг олон үзүүлмүй” хэмээх үг ч гарав. Хийдийн нэр Өлзий хутгийн Сүмбэрийн цогийн их амгалант хамаг зүгээс тийнхүү ялгуугчийн тив хэмээж нэрийдэв. Хойно «Суртал хураасан»-ыг номлох нэгэн цагтаа, цацарсан нэгэн утгад “Бидний хийдийн энэ нэрийг ч тэнгэр бээр нэрийдсэн болой” хэмээв. 

	“Түүний учир шалтгааныг нягтлан эрж сураглаваас хийдийг үйлдсэнээс удалгүй дуган байх газарт, нэгэн бөс гэр бариад сууж байсан цагт нэгэн өглөө огторгуйгаас “Өлзий хутгийн сүмбэр гийх”-ийн маш их нэгэн дуун гарав. Энэ хийдийн нэр мөн амуй. Урьд Бодон-д суух цагт охин тэнгэр бээр Хүрээт хэмээсэн тэр ч сүмбэр долоон алтан уул тэргүүтний хүрээгээр хүрээлүүлсний үүнийг хэлсэн амуу. Үлдсэн нэрийг нь өөрөө нэрийдсэн болой хэмээв. «Зөөлөн цогтын язгуурын үндсэн»-ээс “Түүнчлэн умар зүг нугуудад, туурвил элдэв зүйл уулын өлгийг шүтмүй” хэмээхийн хийд хийгээд элдэв зүйл туурвил нь элдэв зүйл үйлт мөн тул бодгалийг эш үзүүлсэн мөн болой. 

	Адиша эцэг хөвгүүний нууц ном «Үхэлгүй очрын дуулал»-д 

	 

	“Эрдэнэ Сүмбэр мэтийн 

	Үзвээс бээр ханашгүй сүр жавхлант

	Адилтгашгүй өлзий хутгийн орон 

	Өлзий хутгийн сүмбэр дэлгэрэх болтугай

	Хэдий хүссэнийг гаргагч эрдэнэ

	Түүн лүгээ зохилдсоны галбарбаасан мод

	Хэрэглэсэн хүслийг гаргагч өлзий хутгийн орон

	Маш дээд өлзий хутаг дэлгэрэх болтугай” 

	 

	хэмээн номлосны анхны шүлгээр хийдийг, хоёрдугаар шүлгээр бодгалийг эш үзүүлсэн бөлгөө. Тэр ч гурван лам лугаа тус тус найруулсан буй болой. 

	Бас «ирээдүйн вивангирид үзүүлсэн»-д: 

	 

	“Арван буяны номоор ялангуяа хэтэрхийн

	Тив хотод төгссөн Замбуутив

	Тухайлан Няншав хэмээх газрын хүйс болой

	Тэр газрын дотроос ялангуяа үлэмж

	Өндөр өлзий хутаг бат Сүмбэрийн талаас

	Эрдэнэ бадмаараг мэтэд дуршиму 

	 

	хэмээхээр орон хийгээд бодгаль хоёрыг эш үзүүлсэн амуу. 

	Зарим дээдэс: “Их орноос тусгаар бусын орон хоёрдугаар хийгээд... ” хэмээхээр вивангирид үзүүлсэн бөлгөө. Их орон нь Төгс цогт Нартан мөн болой. Түүнийг Нартан дахин өгүүлэхдээ “Бид Нартан дахинд буяны садан оюунаар багташгүй нэгэн лүгээ ялангуяа хэтэрхий нэгтэй хоёр амуу” хэмээлдэв. Оюунаар багташгүй нь Хамгийг айлдагч, Ялангуяа хэтэрхий нь Дүлзин мөн хэмээн өгүүлсэн болой. 

	Хамгийг айлдагчийн зохиол туужид харваас тэгш126 дагахтай127 үл харшлах буюу нэгэн хувилгаан мөн нь дамжиггүй болой. Онол төгөлдөр Гарванба хэмээх бээр Брагбочэ-ийн хийдийг өргөж, 

	— Чи итгэл Нагаржунагийн төрөл болой хэмээн өчсөнөөр, 

	— Би эдүгээ түүнийг хүсэх бөлгөө. Тэр итгэл Нагаржуна үл таалах амуу хэмээв. 

	Хуучин орны их увадини Ринчэндүв хэмээх махгалын бие зарлигийн үзэгдэл эндүүрэлгүй нэгэн буйн өчил бичиг зохиосны дотор “Буяны садан Нэүсүрба-ийн хувилгаан мөн хэмээсэн амуу. Өнөө маргааш бүхэнд Бром багшийн хувилгаан гэж алдаршсан бөлгөө. Сэтгэл гүн болоод их уудам, доор сэтгэл бариад хотлоор өргөсөн, дөрвөн бурхан хийгээд гурван аймаг савыг бясалгаад өөрийн зүгийг үл магтаад бусдыг үл муутгах тэргүүтэн ихийн эрдэм нь Гэвш донба лугаа ер ижил болой. Шан Харчэнзэ-д Лэгбам эрдэнийг номлох цагт нэгэн их бясалгалч бээр “Цорж ринбүүчи Бром багшийн биеийн хувилгаан мөн” хэмээн дуурьсгасанд “Тэр мэт мөн буюу юун” хэмээн өчсөнөөр юм эс зарлиглав. Тэр их бясалгалч босоод мөргөж “Их ачит дээд төрөлхийт юм эс зарлиг болсон тэр түүнчлэн болой” хэмээн өчөөд суув. Түүнд ч хариу юу ч эс зарлиг болов гэх. 

	Данаг-т өөд болсон нэгэн цагт дэргэдэх нөхөд олон үлгэрийг өгүүлэлдсэнд, дэргэдэх Балчойва-д зарлиг болж “Чиний хойноос орогчийг тэр эх бээр авармуй” хэмээснээр гэтэлгэгч эхэд залбирал үйлдэхийг номлосон амуй. ер нь энэ их лам зарлиг увдисын дэвтрийг номлохын цагт сэтгэлээ үлэмж их баярладаг ба дуустал ч олонтоо номложээ. өнөө маргааш Үй Зан-ийн газар хоцролгүй түгээмэл болсон нь мөнхүү энэ ринбүүчи хийгээд бодисадва Дэтанба-ийн ач болой.

	Тэр ч урьд номд «Хэмжээтийн тайлбар», «илт сан» хоёрыг номлов. Түүнийг хойно өчигч хүмүүн лүгээ зохиолдуулан утгасыг анханд барамид, түүнээс винай, түүнээс «үндсэн орох», «Бодь мөрийн зэрэг», «үндэсний тайлбар» тэргүүтэн хүсэл лүгээ зохилдуулж номлов. «Тийн тайлбар»-ыг Лха шагжа хийгээд Дар-ийн тайлбар, Хайдүвын тайлбар тэргүүтэнд түшиж номлов. «Илт ном»-ыг Чим хийгээд Нэлба-ийн тайлбар хоёрт түшин шүтээнлэж тааллаар эдэлсэн амуу. Барамидыг Сэрпрэн хийгээд Дар-ийн тайлбар, винайг «Мар-ийн тайлбар» хийгээд «Агуу их тайлбар», «үндсэн орох»-ыг номлох цагт их тайлбарыг дуустал нэжгээд уншиж утгын зүрхэнийг нэжгээд хуйлуулаад дахин засав. Мөрийн зэрэг, суртал, оюун судлахуй тэргүүтнийг нэжгээд номлоод дахин хошоод засав. Оюун судлахуйд Дар багш Жанчүвбал бээр цээжилснээ бичсэн дэлгэрэнгүй нэгнийг зохиосон амуу. 

	Номыг номлохын цагт нүүр мөшөөхүй царай лугаа төгссөн нэгэн болмуу. Дэргэд суусан хийгээд асар хол сууснаа номлоход ялгалгүй нэгэн болмуу. Зарлигийн аялгуу алгуур бөгөөд бус амьтнаас их нэгэн болмуй. Голыг тасалсан завсрын зохиолыг өөрөө ухаж чадах нэгэн болой. Ном номлохын цагт бусдыг муулах доромжлох гүжирдэх тун үгүй. Тааллын ёсон адил бус хийгээд эргэлзэн үтээрхснийг олонтоо гаргаж “Эднийг ухааны эшийн газарт шинжлэх хэрэгт” хэмээгээд “Анхааран авах бөгөөс энэ мэт нэгэн болоход хэмжилт буй” хэмээн зүгийг илрүүлэн бусдыг аргагүйдэх нэгэн болмуу. Өгүүлэн хэлэлцэхийг айлдах цагт эрэлхэх урамшиж, ном хаях дуу нь ч зүрхний хий арилгах мэт нэгэн буй. Өгүүлэн хэлэлцэх газарт тааллыг олонтоо тавьж “Гэм болохын уг учир юун буй” хэмээн зарлиглаад, номлогч сонсогчид лүгээ хуврагууд ч аль чадахаар өгүүлэн хэлэлцэхийг өчих амуу. ер нэгэн хүн баяссаны мөшөөлийг айлдваас хамаг чуулганд тархмуй. Нэгнийг буруушаасан цагт бусдыг ч айлгах болмуу. Баясах цагт нүүрийн хамаг мандал мишээхийн мөн чанарт болмуу. Тэргүүн нь шүхэр мэт тойрон эргэх амуу. Хамар нь өндөр бөгөөд чихний унжлага урт, магнай нь уудам, нүүр нь их, нүд гурвалжин мэтэд харсан шиг, биеийн мах өргөн хөхөлбөр, араас харваас өчүүхэн бөхгөр мэт нь илт, гарын сарвуу нь бүдүүн амуу. Олонход малгайгаа үл өмсөөд, хувцад аль олдсоноо өмсөх тул хамаг хүмүүн таньдаггүй. сайн хувцад, хив торгон сайн үнэтэйг өргөх хүн ирэвч, хив торгуудыг мөнхүү чухаг дээдийн зүгт зармуй. Хувцад эдлэл,явдал мөр, гадаад дотоод лүгээ хүнийг сайн муугийн оронд үл ялгаму. Бусдын өргөл хүндлэл болох цагт, тэр даруйд гурван эрдэнийн аль нэгний тулд зориод, их бага өргөл алиныг өргөвч “Надад энэ мэт хэрэгт буй” хэмээгээд баясан дуршмуй. Дан цайг залахад ч тэр газарт мөнхүү цорж өөд болдог амуу. Дэвсгэрт ч хагас тэргүүтэн аль болхуунаар болмуу. өглөгийн эзэн ба ноёны нүүрийг сахих шавь нарын үүнийг хайрлах үүнийг үл хайрлах гэж ялгахгүй. Хэнийг дуудавч Дүнба (дэргэдэх шадар) хэмээн хүндэлмүй. 

	Хотолд ойр холгүй их нигүүлсэхүй буй боловч, нигүүлсэхүй өршөөлт мэт үл үзэгдмүү. Цалгай шагшаабадын булингар лугаа хагацсан шагшаабад буй боловч амарлисан бөгөөд номхдон номходсон мэт үл үйлдмүү. Хязгаар үгүйн айлдал буй боловч, мөнхүү мэргэнд ам үл авмуй. Ухаан эшээр болсон эс болсонд тоолохыг ихэд үйлдэвч, номын жасаад ирсэн эс ирснийг үл тоолно. Хувраг ирсэн буюу одсонд үл баясах гээч үгүй бөгөөд өглөгийн эзэн хийгээд шавийг худалдаж үл авмуй. Товчилбоос ертөнцийн найман номыг тэгшлэн айлдсанаас, нялхсын явдлаас холдсон Гэвш донба-ийн тууж ямар мэт ёсоор амуу. 

	Гэвш Лхасо-ийн зарлигаас “Нягамо-д намайг Додлүнба донгодсон цагт, надад цогт Хэрүга бээр адисалсан мэт нэгэн болмуу” хэмээсэн мэт энэ их лам бээр шавь хийгээд төрөлхийт нарт зарлиг тусгах хийгээд зодсоноор доторх хууч архаг хийгээд хулмас хийгээд ад зэтгэр зүрхний хийг гаргасан олон буй. 

	Хийд үйлдээд удалгүй, үндсэнийг баригч Жинба-ийн Төгсбаясгалант Найдан газраас илгээж орон ширээнд залахыг өчсөн цагт өөд болохын ам авав. Тэрээр шамдлыг үүсгэж “Богдын шашныг харж өөд болох хэрэг” гэж өчсөнөөр, зарлигаас “Би энд үүнээс ихдэх горилол буй. Би энд Төгсбаясгалантын төдий болмуй гэж хардаг” хэмээн номлосон амуу. 

	Бас зарлигаас “Нэгэн шөнийн зүүдэнд ламын харшийн үзүүрт арван нэгэн дуаз хатгаж байхыг зүүдлэв. миний энд ламын үес сайн арван нэгэн ирнэ” хэмээн зарлиг болов. Тэр ёр бэлгэд шүтэж, ламын харшийг Өндөр дуаз хэмээн нэрийдэв. Бас зарлигаас “Вивангридад Зан-ийн нэгэн хүнсний үлдсэнийг Хам-д авчрах болсон тул энэ төрөлд үл удмуй. хойд төрөлдөө Хятад Төвөдийн нэгэн завсарт төрөх болов уу. би төрлөө дурдах мэт болбоос та нар бээр авах хэрэг” хэмээн багш нарт сургасан буй. “Би арилсан оронд төрөхийг хүсэхгүй амуу” хэмээн зарлиг болов. 

	Их Майдарын шүтээнийг босгох цагт, их уулан дахь шидтэний газарт Балба бурханчийг дуудах хүн илгээсэнд тэрээр эс болов. Түүнд сэтгэлийн таалалд “Нартан дахь цутгамлын бурханч лугаа зэсийн дархнууд хавсарваас болох уу” хэмээн өөрийн дэргэд суух их бясалгалч зүүдийг тодорхой мэдэгч нэгэнд “Чи бээр зүүдэнд манагтун” хэмээн зарлиг болон Майдарын цутгахыг сааруулжээ. Майдарын биеийн ар дөрвөн төөт нэгэн лүгээ түүний хажууд хоншим бодисадва, Очирваань, Цагаан махгал, сэтгэлчлэн чандманийн биеүдийг цутгуулахын тул сайтар шамдсан. Их баясаж ламын харшийн дээр улаан хивийг давхарлан лавай бүрээ татаад, их хэнгэрэг дэлдсэн амуу. Тэр их бясалгалчаас зүүдийг асууснаар “Доорд оюутнууд нь хүссэн хэргийн хурьцлаар хүлэгдмүй. Садва нугуудын явдлын ёсыг цаглаж үл чадмуу. Гурван зуун жаран Итгэл Майдарын хэмжээ, ялгуусны хөвгүүдийн явдалд сааруулахуйг бүү үйлдэгтүн хэмээх нэгэн дуун гарсан буй” хэмээн өчсөнөөр “Тийн бөгөөс биеийг түргэн босгох хэрэгтэйн бэлгэ болой” хэмээгээд морин жил ургасан даруйгаас зэсч дархнуудыг хурааж олон зэсийг хавтгайлаад, Нартан дахь бурханч Зэмо-д нэгэн их суумлыг урлаж байсан цагт, Чүдүйба багш Чойжал-ын газарт балба бурханч ноён хөтөч зургаан хүн Чүдүй-д ирсэнд “Танд одох нэгэн газрыг би бээр үзүүлмүй за” хэмээгээд тэр хавар зун Дашлхүмбэ-д дагуулж ирснээр багш шавь хамгаар сэтгэлээ баясав. Түүнээс бурханчид бээр урлахуйд хичээн үйлдсэнээр хойд жилийн тавдугаар сарын дотор маш оршлыг үйлдэх болов. 

	Биеэ завилж суусан Төгс жаргалангийн биеийн дүрт чимгээр чимсэн маш нэгэн гайхамшгийг бүтээсэн бөлгөө. “360 Итгэл Майдарын хэмжээ хэмээсэн нь хоногийн тоо мөн амуу” хэмээн зарлиглав. Топү-ийн Их Майдар босгоход есөн жил болсон гэх үг буй тул цоржийн энэ зохиолд хамгаар сэтгэлд багташгүй болгон барив. Үлдсэн урлалыг зун намрын эхэнд бүтээж, намрын сүүлээр бурханчдыг Даглүнгийн их бурхныг босгоход дуудсан болой. 

	Цоржийн зарлигаас “Их ноёнд та миний урлалуудыг үйлдээд сууваас сайн амуу хэмээвч ноён хөтөч хамгаар Даглүн-д очив. Гурван жил удаж их ноён нөгчив. Боолууд нааш ирэх цагтаа ринбүүчийн захиргааг сонсвоос ноён үхэхгүй амуу хэмээлдэв. Хожим эрхэн эх сэтгэлчлэн хүрдний бие маш гайхамшигт түүнийг босгоод “Үзэх сонсоход эрхэн эхийн алтан биед түүнээс бус их үгүй амуу” хэмээлдэв. Түүнээс их чадагчийн торгон бие уртаашаа арван дөрвөн алд, өргөөшөө арван алд түүнийг босгоод, түүнээс Хөх дар эх, Үл хөдлөгч, Зургаан гарт, Үйлийн эрлэг, Охин тэнгэр,Эрхэн зургаан үсэгт, эрхэн нөхөд гурвуулын торгон биеийг мөнхүү адагт босгосон болой. Мянган бурхны чулуун биеийг босгохыг таалаад “Бие бүтээхийн чулууг хаанаас эрэх” хэмээн зөвшвөөс “Жалчэнзэ-ийн зүгээс эрвээс сайн” гэж өчсөнд “Тэр асар холын тул авчрах бэрх” хэмээв. “Тийм бөгөөс ойр орчноос үл олдмуй” хэмээсэн нэгэн үед дэргэдэх нөхдөөсөө хэдийг дагуулж чулуу эрж олъё хэмээн зарлиг болоод, хийдийн ойрхноо Харлүн хэмээх газарт өөд болсон дээр эхний тэнд нэгэн хэрээ нисэж байхыг айлтгаснаар “Тийн бөгөөс тэнд одъё” хэмээгээд Войшиг уулын үзүүрт өөд болж “Үүнээс хад ухагтун” хэмээн зарлиг болж, хадыг хагалснаар, их хавтгай олон чулуу аль дурласаар гарав. Хамаг хувраг түүнийг нэг өдөрт авч, Сайн галавын мянган бурхан лагшин лугаа сэлт, 35 бурхан лагшин лугаа сэлтийг бүлтийлгэн сийлж босгов. Түүнчлэн ирсний бие нүгүүдийг ямагт сайн алд зооглуулж, гаднах завсар дахь хүрээнд дээвэр дэлгэсний доор суулгасан болой. Түүнд Сайн галавын сүм хэмээн алдаршив. 

	Хойно бусад балгадын улс тэр хаднаас хагалахыг завдсанд эс чадаж, урьдын чулууны хог сагийн үлдвэрийг авч одов хэмээснээр “Мөнхүү богдыг хүмүүн бусаар өргөсөн” гэж магадалсан болой. Майдарын их шүтээнийг бүтээснээс дээр доорын бичээч мэргэдийг хурааж, түүнчлэн ирсний Ганжуур бүгдийг сайтар бүтээв. Очир багш Самбуудаш бээр «Жүдбум»-ийн өглөгийн эзэн болж, босгууллаа. “Эдүгээ бие хийгээд зарлигийн шүтээн төдий чинээ болой. Эдүгээ эд агуурс аль асныг бурсан хуврагийн зүгт өгөх болой” хэмээгээд луу жилд мянгаад хуврагт хоёр сар хүртэл хүнсийг өгөөд, дар эх олон буман тоог хураав. Манзын цагийн залбиралд ч мөрийн зэргийн залбирал хийгээд Балдан-сасум хоёрыг үйлдэх болоод бас дар эхийг айлд хэмээж, мөнхүү дар эхэд шамдсан болой. нэгэн манзын өдөр, “их увадини Дүва-шэйрав хийгээд Ургамал Зонхаба хоёр зүйлээр эрхэлсний лам 60 илүү буйн тул тэр нугуудын айлдлыг гүйцээхийн нэгэн зорилгыг зохиох болой” хэмээгээд, сэтгэлийн таалал огоот төгссөний нэгэн дэлгэрэнгүй зорилгыг ч зохиосон болой. Лхас-т Жовуу ринбүүчийн өмнө хивэн унжлагын эрихийг ирийлгэн зэргэлүүлсэн хийгээд их олон зулыг өргөөд, Топү Төгсбаясгалантын сүм хийгээд цогт Нартан-д ч банжид хийгээд унжлагын эрихс тэргүүтэн тахилын бодисоор тахиад, мөнхүү Дашлхүмбэд жил тутам их ерөөлийг байгуулж, чухаг дээдийн тахилын үүлсийн цогц хязгаарлашгүй хийгээд хувраг мянга илүүд чухал хүндлэл хотол төгссөнөөр тахив. Гэгээнээс хийгээд Дүлзин бодисадва, Найнин ринбүүчигээр голлосон багш шавь хамаг бурсан хувраг бээр нэгэн үзүүрт сэтгэлийн ерөөл тийн арилсныг хязгаарлашгүй үйлдээд, зүг зүгээс төрөлхтний чуулган ч олон түмэн тоогоор хурж, мөргөх тахих хийгээд эргэх залбирахаар сүслэхийн үсийг хөдөлгөн хөвхөлж их бодийн угийн чуулганыг бүтээсэн болой. 

	Мөнхүү цоржийн зарлигаас “Эдүгээ үед олон хүмүүн буяныг хураасан болой” хэмээн баясан зарлиглав. 80 насанд ойртсон дээр Ари-аас нэгэн нөхөр дээд садан бээр өргөлийг олонтоо өргөж винай ба сангийн тайлбар зохионо уу гэж айлтгасанд зарлигаас “Бид Нартан дахин нугууд сангийн тайлбарыг Чим-ийн түүгээр болгодог болой. Винайн нэгэн тайлбарыг үйлдсүү хэмээгээд, үг утгыг нягт номлосны зүйл номлолт нэгнийг зохиов. Тэр мэт бөгөөс энэ их богд бээр номлохуй сонсохуйг 50 жилд айлдсан бөгөөд хийд барьснаас 28 жил хүртэл хурлыг тэтгэв. Олонход мөнхүү Дашлхүмбэ-д сууж, гурван хүрдний үйлээр цаг нөхцөөн, Нян-ийн эх адаг, Шанда, Наг, Жад, Бодон, Дагла, Дожав тэргүүтэн газар зүг олонд өөд болж, номын хүрдийг эргүүлэн, чухал хүндлэл минийхэд үйлдэх128 тэргүүтнээр олон амьтныг боловсруулав. 

	Бурханы тухайд их Шагжамуни суусны Ариун үнэрт байшин дөрвөн баганат, баруун этгээдэд их Майдарын сүм арван хоёр баганат, зүүн этгээдэд Цагаан дар эхийн сүм дөрвөн баганат, өрнийн товгор хажууд Итгэлийн байшин хоёр баганат, Хотол баясгалант хүрээ 48 баганат, модон жимсний хажууд зурсан лавир, манжлагын зэргэс, үүдний байшинд Жалчэнши, гадуурын хүрээнд Сайн галавын мянган бурхан, зарлиг увдисын дөрвөн бурхан, гурван номын сахиус лугаа долоон торгон бие, бас цутгуурт цутгуулсан хийгээд зурагт зуруулсан бурхан бодисадвагийн бие цаглашгүйг босгов. Номын тухайд бурхны зарлиг орчуулсан бүгдийг бүтээгээд, өөрийн мутраар бичсэн ч Энэтхэг хийгээд Төвөдийн шастир бүтээсэн ч сэтгэшгүй. Гурван аймаг савын номын их хэнгэргийг үргэлжид дуурьсгаад, номын тасрал хэзээ ч үл болмуй. Хуврагийн тухайд хурлын байх ёсыг үргэлжид тэтгээд, номыг өгүүлэгчдэд үргэлжийн хүнсийг ч өгмүү. Тойн болсон хийгээд аяга тахимлагийн увадини болсон ч сэтгэшгүй. Даган сурагчдыг тийн арилсан шагшаабад хийгээд их аймаг савын гол ёсонд оруулмуй. Тачаах урилах хийгээд эрэлхэн омогшигчдын эхийг даран, алагчлалаас хагацсан шударга оюунаар нийт түгээмэл шашинд хөтлөв. 

	Нэгэн үе дацангийн хуврагийн тэмцэл өгүүлэлдэхийг чихэнд сонссоноор, нэгэн манзын цагт мөнхүү богдын зарлигаас “Бурсан хувраг сэтгэлээ зохилдон үйлдэгтүн” хэмээн хоёр үе зарлиг болж “Би Нартан Жанчэн дор найман сар цам үйлдсэн болой. Түүний сүүлийг эдүгээ хүртэл тэтгэвээс би ч мөрийн захыг барихын төдий болох байсан. Шашныг санаж номлохуй сонсохуйг аль чадахаар үйлдсэн мөн. Эдүгээ номлох сонсохын эцсийг тачаах урилахаар автах вий. Ном лугаа зохилдох хувраг үгүй болмуу. Хувраг олны хэрэг үгүй. Тачаах урилахыг үйлдэх бөгөөс бусдад өөд бол. Бусдын тус үйлдэхийг таалбаас ч бусдын тэнд дэлгэрсэн лүгээ миний энд дэлгэрсэн ялгалгүй. Шажин Сажа Бригүн, Жонон алинаас дэлгэрэвч сайн. Та нар үл одох бөгөөс надад тачаах хэрэгт гурван шүтээн эднээс бус үгүй. Би зэлүүд ганцаар одох болой. Түүнд одоод ч элдэв олон оюуныг үйлдэлгүй одох суух болой” хэмээн зарлиг болов. Бас нэгэн үе цоржийн зарлигаас “Эдгээр хувраг сайжран одов уу хэмээн санаанд дурдан одсон амуу. Энэ л мөн бөгөөс би дэргэдэх винайтын дайрлага нэгнийг үйлдэх хэрэгт амуу” хэмээв. Түүний хойно “Түүний энэ ч яарах хэтэрсэн амуу” хэмээв. 

	Бас нэгэн шөнө Жэ ринбүүчи лүгээ золгосныг зүүдлэв. Богдын зарлигаас “шавь нар ч чиний сэтгэл лүгээ зохилдон үйлдсэн буюу хэмээн зарлиг болсонд “Олонх бээр зохилдов. Заримууд үл хүсэхийг үйлдсэн ч гарав” гэсний цагт, богдын зарлигаас “Хамаг амьтны эцэг эх болсны ачийг санаад ихэд хүлцэх хэрэгт” хэмээн номлов хэмээв. 

	81 наснаас өмнө алжаахын төдий эс болов. Гэгээн бие ч маш сайн асан буюу. 82-р луу жилээс бие өчүүхэн алжаах болсон бөлгөө. Гартаа нэгэн таяг бариад, хувцдыг өгөх хэрэгтэй болов. Зарлиг сургаалыг тасралгүй зарлиг болмуй. Могой жилийн хавар нэгэн ширүүн бэлгэ болсонд багш нар бээр нэгэн цамыг үйлдэхийг өчиж, цамд суухын дээр “Би амьтны мөргөлийг үйлдвээс хаа суувч бясалгал арвидан арвидах нэгнийг үйлдмүү. бясалгалыг танихгүй бөгөөс” хэмээн зарлиг болов. Морин жилийн намар Нян-ийн эхэн зүгт сүйхэнд өргүүлж ирээд, дээш доош олон амьтны тус үйлдэж, хийдэд өөд болсон өвлийн номыг урьдаар эхлүүлж “Би нэгэн ерөөлийг үйлдэх болой” хэмээн номлосон тул, өмнө умар эх адаг дээш одсоноос доош тэргүүтэн өргөл ч цаглашгүй ирэв. Өвлийн номыг хагаслахын төдий болсноос бие махбод ч өчүүхэн чилж зарлиг сургаалыг номлож үл чадах болов. Хуврагуудын тус тусаас манз хийгээд Додрагт аль чадахаар гүрэм ч бүтээсэнд, зарлигаас “Та нарын сургуульд хорломуй. Гүрэмд хичээх гурвыг унш. өвчин нь хүчир болой” хэмээн хойнод даган гарахын зарлиг эшийг ч олонтоо соёрхоод “Та нар ялж төгс нөгчсөн отчийн энэ нэрийг сайтар дуурьсга. их увадини Дүва-шэйрав тэр биндэрьяан оронд ажирсан мөн амуу” хэмээв. 

	“Сугавадид төрөхийн угт түүнчлэн ирсэн Авидын нэрийг өгүүлснээс ялж төгс нөгчсөн эмийн лам биндэрьяа гэрэлт хааны нэрийг өгүүлэхийг сайшаасан амуу. Тэр отчийн сударт буй болой” хэмээх тэргүүтнийг зарлигласан амуу. Винайг баригч тэр бодисадва нь шувуу уургаас тонилсон мэт цаст Гүнтан-аас эхэлж, уулын хаан Дэсэ хийгээд Хачэ-ийн зах орнуудын эцэст хүртэл өөд болж, аглаг орнуудад дияанд нэгэн үзүүрээ оршин үйлдсэнээр, урьдын төрөл орныг даган дурдах тэргүүтний зөн билиг хийгээд үлэмж үзэхийн ялангуйт үзэл сэтгэлд төрөөд, Энэтхэг хийгээд Төвөдийн олон бандида шидтэнийг үзэхүй үзэгдэл ч боллоо. ялангуяа гэтэлгэгч Зонхаба лугаа урьд төрөлдөө Хачэ-ийн оронд мөнхүү багш шавь болсны барилдлагаар Жэ ринбүүчийн бие хийгээд зарлигийн үзэгдэл нь хэзээ хүссэнд ирэх амуй. 

	Богдын урьд төрлөөс ном ямар мэт сонссон ёсоо хойно цагт дуулан номлосон нь энэ мэт буй. 

	 

	Бурхны шашныг наран мэт гийгүүлэн үйлдэгч

	Мэргэн шидтэн тоолшгүй гарахын орон

	Ялгуусан бээр сайшаасан төгс цогт Хачэ-ийн орон

	Тэр орны үзэсгэлэнгийн дээд чимэг их мэргэн шидэт

	Судар тарнийн шашны эзэн болоход эрхшээл өгдсөн

	Мадибадра хэмээх тэр их бандидагийн

	Өлмийн хиргүй лянхуа туурцагт

	Оройгоороо хүрсэн Лодойбайва би бээр

	Тэр ялгуусны өлмийн лянхуанаас 

	Винай дөрвөн аймгийн зүрх винайн судрыг

	Сайтар сонсоод анхааран авснаар

	Эдүгээ дээд ном винайн савт болов. 

	Судрын аймгийн зүрх ялгуугсадын хөвгүүний сэтгэл үүсгэхүй

	Их далайцат явдлыг нүүрийн лянхуанаас

	Бас бас сонсоод анхааран авснаар

	Эдүгээ бодисадвагийн санваарын хувьтныг олов

	Хотол бурхны нууц хотол хураангуй

	Төгс цогт Хураангуйн боловсруулагч дөрвөн авшгийн 

	Хөрөнгийг мэргэн шидтийн зарлигаас сайтар олсон тул

	Эдүгээ нууц тарнийн санваарын хувьтныг олов. 

	Өндөр язгуурт үзэсгэлэн дүрст хааны хөвгүүн би бээр

	Замбуутивийг үзэсгэлэн болгогч Мади их бандидагийн өмнө

	Хязгаараас хагацсан үзлийн хөрөнгийг агуулснаас

	Эдүгээ гайхамшиг тонилохын сайн мөрийн олов

	Энэ ёсыг санасан цагт тэр их Мади бандидагийн

	Зүйрлэшгүй ачийг эдүгээ сэтгэлдээ санан

	Дурдсаны даруйд орчлонгийн гаслант намайг

	Доорд хөлгөн хийгээд орчлонгийн халилаас татаад

	Энэ хэргийг санавч хэрцгий төрөлхтний чуулган

	Олонх буруугийн зүгт ухсаны тул

	Эдүгээх энэ хүртэл сан мэт нууж тавив

	Энэ насан өрнийн уулын наран мэт болсон цагт зохиов 

	 

	хэмээн номлосон болой. 

	Тэр цагт энэ лам өөрөө хааны хөвгүүн болон хувилсны ёсоо ч тодорхой номлосон болой. Мар оронд суух цагт Шэйравсамбуу цоржоос номлол сургаалыг олонтоо сонсоод, түүний хуврагуудад ч өөрийн увдисаар хангав. Тэр багш тэнд суухуйг айлтган өчсөнд “Би доорх дацанг орхиод эдүгээ үүний хийдийг хаа барихуйг таалах болой” хэмээв. Бас тэр цагийн үед номын хаан ялгуусан Судадани-ийн хөвгүүн, хоёрдугаар ялгуусан цогт Зонхаба-ын, ачийг санамуй. жич бас орчлонгоос бас бас авран соёрх. Ялгуусны хөвгүүн төгс цогт очир баригч, Шэйравсэнгэ их бандида Гэндэндүвийг, асар хол хязгаар газрын орноос өмнөө сана. дурдсаны даруйд нигүүлсэхүйн гохоор татагтун” хэмээх тэргүүтэн хийгээд Шэйравсэнгэ түүний хөвгүүн Гэндэндүвийн, ач эрдмийг дурдсаны мөнхүү хүчнээс... ” хэмээх тэргүүтэн дууллыг ч олон зохиосон амуу. 

	Гэтэлгэгч Шэйравсэнгэ ажирсан цагт “Ари-д зүүднээ маш тодорхой болов” хэмээв. Бас “Би бээр эдүгээ номлол сонслыг орхисноор ханасан бөлгөө. Ялангуйт тусыг бүтээсний хэрэг буй. Ари-ийн аймагт зургаа долоон жилийн төдийд суугаад, лам лугаа золгохын тааллаар Үй Зан-д жич ирэв. Жан-ийн Дэлин хэмээхүйд «Гол үзлийн хоосон хувь» түүнийг туурвиад, хойно Гарига-ийн нэгэн их тайлбарыг зохиов. Бодь мөрийн зэргийн олон бичгийн зүйл хийгээд «Гагцхүү эхийн таслахуй аймаг», бүтээлийн арга бага сага олон, сэтгэлийн уйтгар ихдээд зарлиг амраар “Анхааргын дуулал» хийгээд магтаалыг ч олон зохиосон хоёр боть буй. 

	Зан-д өөд болж хамгийг айлдагч лугаа ч эцэг хөвгүүн золгоод номын өгүүллийг олонтоо үйлдэн, жич бас дияан Төгсбаясгалант номын хорго тэргүүтэн уулын агуйнуудад арван жил хүртэл бясалгалд суув. би бээр чөлөө учралыг олохуйяа бэрх боловч 18 сар хүртэл бясалгаад, 60 нас хүрснээс Жад-ийн Жанчүвчойлүн, Рогбацад, Бодонгийн Лүннаг Шэлгар, Вортог Лхүнбозэ, Жанчэн, Данаг Рихар, Долмадин, Няри баясгалант цэцэрлэг, Пүрмо номын хорго, Жалчэнзэ, Лхан Басо, Хуучин орон, Манлүн, Томда шинэ хийд, Бронзэ, Дашлхүмбэ тэргүүтэнд Их бага мөрийн зэрэг, их бага суртал, «Шагшаабадын бүлэг», «үндсэн уналын зүйл номлол», «Ламын тавьт», «Хураангуйн үүсгэл төгсгөл», «Загарсамбарын үүсгэл төгсгөл», «Таслахын хөтөлбөр», «Үзлийн хөтөлбөр» тэргүүтэн олон номыг номлож, олон гэртэн тойнд тус хүргэв. “«Мөрийн зэрэг» хийгээд «Үзлийн хөтөлбөр» номлохыг буяны садан үүнээс олон эс номлосон амуу” хэмээлдэв. Хамгийг айлдагчийн зарлигаас “Би хүний бүхэл насаар винайг номлосноос, дэргэдэх винайт бээр суртлыг нэгэн дуустал номлосон нь хэтэрхий болсон амуу” хэмээв. Винайг баригч ринбүүчийн зарлигаас “Нэгэн шөнө зүүдэнд 25 тахилыг үйлдэж сууснаар, түүнд цорж ринбүүчийн хүлэг нэгэн хайнагийг хөлөглөөд өөд болсонд залбирснаар “Би ч Адиша эцэг хөвгүүнийг сүсэлмүй за. Чи ч Адиша эцэг хөвгүүнд сүсгийг бясалгагтун” хэмээн зарлигласан нэгнийг зүүдлэв. Маргааш түүнээс миний цээжний хатгалга буй асан тэр огоот үгүй болов. 

	Бас “Нэгэн шөнө зүүдэнд буяны садан Бром багш зарлиг увдисын дэвтрийн эхнээс сүүл хүртэл бүрэн соёрхсоныг зүүдэлсэн бөлгөө. Миний тэр эшээр ухаарах болов” хэмээв. Бас зарлигаас “Эдүгээ судас хий далдадсанаас, ном номлох нэжгээдийг үйлдсэн болой. Ари-д суух цагт тав зургаан хоног хүртэл идээ идэх хэрэг эс болов” хэмээн зарлиг болсон бөлгөө. Дияан хотол төгссөний эрхшээлийг олсон амуу. Бас нэгэн өдөр номын жасаад би бээр Балба Хачэ Заландра нугуудад одож үзэв хэмээсэн бөлгөө. Тэр тэргүүтэн нөгчсөний цагийн үг алдах болсон амуу. 

	Жанчүвчойлүн-д суух цагт “Би хойд жил явах тул ном сонсохыг хүсэгчид энэ жил сонссон нь сайн” хэмээн зарлиг болов. Түүний тэр үгийг зарим нэгэн бээр хамгийг айлдагч цоржийн чихэнд сонсгосноор, зарлигаас “Түүний тэр магадгүй амуу. Тэр урьд би долоон хоногт үхэх буй хэмээж одсоноор, бас харьж ирэв” хэмээв. Түүний хойно “Эдүгээ үхэх боловч амархан болсон бөлгөө” хэмээв. Туулай жилийн өвөл хамгийг айлдагчийн зарлиг эш буусны тул Дашлхүмбэ-д сууж, зарлиг сургууль олонтоо номлоод, эцэг хөвгүүн хоёроос аяга тахимлаг болсон ч 40 илүү болов. Тэр цагт цорж ринбүүчи тэрээр зарлиг эш соёрхоод, багш нар ч залбирч “Зун өвөл Дашлхүмбэ-д өөд болохуйг соёрхох хэрэг. Нэгэн нойрсохуй байшинг ч барих болой” гэснээр сайтар ам авч, хамгийг айлдагчийг гаслангаас нөгчих хүртэл суусан болой. Хамгийг айлдагчийн бие махбод их чилсэн дээр “Багш нар иртүгэй” хэмээн зарлиг болсноор винайг баригч ринбүүчи эрхлэн, номлохуйг сонсогч нугууд өлмийн өмнө байсанд “Би нэгэн удаа суухуйг санасан бөлгөө. эдүгээ явах амуу. Тийн боловч гэмшилгүйеэ насан егүүтгэх болой. Та багш нар Дашлхүмбэд түшиж, бурхны шашинд чадлаар туслан үйлдэх хэрэгтэй. Тэр ерөөл лүгээ миний таалал төгсгөх хоёрыг хавсарснаар болмуу. Гурван шүтээнийг босгох хэрэггүй. Миний энэ ясыг түлснээс Минтүгвийн мянга биеийг олмуй. дар эх ч ирмүй” хэмээгээд “Энэ өчүүхэн тойн 30 илүү жил хүртэл миний боол болсон. Үүнд та нар өмч нэгэн Майдарыг өг” хэмээгээд түлхүүрүүдийг багш нарын өмнө хаясан амуу. Тэндээс багш нар “Энэ орон ширээг ямар мэт үйлдэхүйг зарлиг эш соёрхох хэрэг” гэж өчсөнөөр, Богдын зарлигаас “Дэргэдэх винайт лугаа та багш нар бэлгэдэлгэ үйлдэж, аль нэгэн сайныг үйлдэгтүн” хэмээв. Гаслангаас нөгчихийн өмнө винайг баригч бээр “Бясалгалыг тодруулан үйлдэх мэт хэрэг буй буюу” гэснээр “хэрэг үгүй амуу” хэмээн зарлиг болов. 

	Жаран дөрөвдүгээр модон эр морин илүүг эс тоолсон XII сарын шинийн найманд сайн номлолын мянган гэрэлт эзэн, номхотгогдуун зөгийн чухал амьдрал, тус амгалангийн лянхуа гагц ураг, чадагчийн шашныг ихэд гийгүүлэгч тэр номын төвд тэгшид оров. Тэр цагт сар гаруйтай огторгуй үүл лүгээ хагацаад, өчүүхэн салхины төдий ч эс гүйсэн тул “Үзэл тийн арилсан нь энэ мэт болой” хэмээн хотол ертөнц ухах мэт болов. 

	Түүнээс хөвгүүдийн ахмад винайг баригч ринбүүчи тэрээр эрхлэн 1500 төдий хувраг сарын хагас хүртэл залбиран хүүрийг тахих ерөөл дэлгэрэнгүйеэ үйлдээд, өглөгийн эзэн хувраг хөвгүүн шавь нар лугаа лам хар сайн эдээр хүүрийн биеийн өмнө хийгээд гадаад дотоод тахилын хамаг сүмд тахилын чуулган сэтгэшгүй хийгээд харш байшин тус тусын дээр ч зулын эрихс тэргүүтний тахилаар тахиад нэгэн үзүүрээр залбирав. 

	Бэлгэ билгийн чуулган их далайцат бээр тааллыг огоот төгсгөж, хонин жилийн цагаан сараар айлдал бүхүйн эзэн очир багш Самбуудашийг Цастаас залаад, шүхэр хийгээд дуаз хийгээд банжид тэргүүтнээр угтаж, их богдын арслант ширээнд суухыг өчиж ялгуусны ор болох эрхийг өгөв. Винайг баригч махасадва бээр цэцэг цацаж, өлзийг өгүүлэв. 

	Увадини винай баригч тэр нь хамгийг айлдагчийн дацангийн анханд суурийг барьсан, завсарт үл доройтуулан тэтгэсэн, эцэст үйлсийг арвитгаад, тааллыг төгсгөсөн лүгээ ширээтийг тавих хүртэл үйлдэв. Мөнхүү цорж лугаа ач ялгалгүй. Өвлийн номын хоёрдугаарт винайг баригч ринбүүчи тэрээр таван зэргийн улаан хөтөлбөр амны увдисаар чимснийг 60 илүү буяны садан оюуны эрхэн бологсдод зарлиглаад, тэр номлолоос гарч Данаг Үржин-ийн хороонд ирж, нэгэн сар хүртэл суугаад, ном ч олон номлов. Хаврын сүүлд Лхүнбозэ-д залав. Тэнд зуун хуврагт судар тарнийн хамаг увдисаар хангаад, түүнд бие махбод өчүүхэн амаргүй нэгэн дүр ч болов. 

	Өчүүхэн алжаасан ч Дашлхүмбэ зуны номд өөд болохуйг айлдав. Өөд болсон даруйгаас нойрсох шар байшинд цамд суув. Түүнд нэгэн эмчийг өлмийн өмнө дуудаж “Чамд миний энэ чилээнд туслах арга буй бөгөөс үйлд. Суухын байрыг үл үйлд. Энэ төрсөн биеэр өөр бусдын тус алин ч үл болохын тул би үүнээс Төгсбаясгалант-д одмуу. Ялгуусан их Зонхаба-ийн өлмийн өмнө мэргэн шидэт хамгийг айлдагч хийгээд гэтэлгэгч Шэйравсэнгэ хоёр ч суусан амуу. Тэнгэрийн хөвгүүн нэгэн залуугийн бие авч номыг сонсоод, олон амьтны тус үйлдэх болой. Түүнээс Энэтхэгийн дорно зүгт төрөл авмуй. Түүнд богдын нэг хувилгаан бээр даган бармуй. Элчийн мөрөөр мөрлөн явах нэгэн болмуу” хэмээн номлосон амуу. Тэр эмч бээр хуврагуудад “энэ чилээг засан чадах авч, гэгээнээс суухын дуршил тун үгүйн тул залбиран үйлдэх ч бэрх амуу. Гүрэм мэтийг үйлдвээс арга ялгамжтай болох уу” хэмээлдсэнээр, 23-ны өдөр сойвон Долма манзын өглөгийн эзэн болж, хурлаар Отчийн занг үйлдүүлэн, түүний биеийн өмнө сонсгосноор эмчийг донгодож “Чи бээр надад нэгэн хор үйлдэв. Би маргааш өнөө хоёрын ч өнөө үхэхийг сонгомуй” хэмээв. 25 өдөр хэрэглэхийн эдэнд адисалсан цэмбэ бөс хоёр бүхэл хийгээд айлдах бичиг дөрвөн ботийн төдий буйг хуралд өргөөд, 26-наа сонсох санахын тивд үдэш нэгэн цайны дээр гүрэм үйлдэхийн хамслага айлтгаснаар “Надад гүрэм үйлдэх огоот хэрэггүй бөлгөө. Эдүгээ тийн бөгөөс Балдан-сасүм уншаад, мөнхүү богдод залбирагтун” хэмээв. 

	Тэндээс нас 76-тай модон хонины тавдугаар сарын 28-нд үүр цайх ойртсоноо егүүдэн үйлдэж, Майдарын хурлын газарт манзушир Гарби-ийн өлмийн өмнө ажрав. Тэр цагт солонго хийгээд гэрэл тэргүүтэн гайхамшгийн олон ёр ч гарав. Тэндээс ламын харшаас хурал идээ манз зэд сэлт нэгнийг үйлдэж, дацан хийгээд өглөгийн эзэн тус тусаас ч манзын айлтгал олон болсон бөлгөө. Цувирал үгийн тааллыг номын агаарт төгсгөв. 

	Гэтэлгэгч лам Самбуудаш: 

	Төмөр барс жилд Ладод-ын умар өвөг эцэг тарничийн язгуурт хувилав. Нялхын цагт Гартаа очирт өчүүхэн хилэнтийн бүтээлийг үйлдсэнээр ид чадлыг гаргасан ч болой. Тэндээс их дацанд ирж, хамгийг айлдагч хийгээд винай баригч ламыг тусгаар шүтэж, аймаг савд судлаад, аюул үгүй самбааг олж, Сажа, Шалү, Зетан тэргүүтэнд олон ботийн жасааг эргээд, гэтэлгэгч Шэйравсэнгээс тайлбар тодорхой зул тэргүүтний номлол хийгээд увдисыг ч олон сонсоод, Лодойчойжин цорж хийгээд Дагба Гүрдайва хоёроос Цагийн хүрдний үндэсний тайлбар тэргүүтнийг олон сонсов. Түүнээс Шалү-д ирж, Зандрава лам хийгээд Цүлтэмжалбуу цорж хоёрыг шүтэж, мөр үр тэргүүтэн Сажава-ийн олон номыг сонсоод, товчилбоос энэ лам бээр Са Шал Гэ гурвын нууц тарнид үл айлдах нь үгүй гэдэг. Гүсүлү хийгээд Их бясалгалч лам нарыг ч олон шүтэж, шинэ хуучны увдис олонхыг сонссон амуу. 

	Бүтээлийн арга хийгээд увдисын зүйлд зуу илүү шастирыг зохиогоод, анханд Лхүнбозэ-д тарнийн дацанг эзлээд, түүнээс Дагла-д Ганчэн Чойнпэлын хийдийг барьж, Очир эрих тэргүүтний авшиг эш даган соёрхлын хур буулгаад, үндэсний тайлбарын номлолыг ч хэдэн жил зохиосон үеэс 67-р модон эм хонин жилд Дашлхүмбийн орон ширээнд өөд болоод, дөрвөн их бэрх хийгээд мөрийн зэрэг, Тодорхой зул тэргүүтний судар тарнийн гол номлол хийгээд очир эрих бүтээлийн аргын далай тэргүүтний авшиг даган соёрхлыг ч гүн хийгээд агуу ихийн номын цогц хязгаарлашгүй номлоод, их бандида хамгийг айлдагчийн биеийн хүүр амны гэрээс лүгээ зохиолдуулан судлаад, мөнгөн суварга эрдэнийн чимгээр чимсэн нэгэн гайхамшигтыг босгож, цагаан дар эхийн сүмийн дээр тусгаар сүм болгон бүтээв. Майдарын байшингийн хажуугийн зураг тэргүүтний зохиолын дутуу нугуудыг сайтар бүтээж, 69-р шороо эр нохой жилийн vi сарын шинийн дөрвөнд амгаланд ажрав. Тэр цагт огторгуйгаас ламын харшийн дээр лянхуа элдэв зүйл талстын туурцагт гэтэлгэгч дар эхийн бие нэгэн маш тодорхой ч буусан бөлгөө. Эдүгээ ч доройтол үгүй шүтээний суудалд суусан болой. 

	Их мэргэн Лүнригжамц: 

	Ладодын умард хувилав. Аймаг сав нугууд олонхыг Хамгийн айлдагчийн өмнөөс сонсон сура түүнээс Үй-д ирж, Занба лам Гүнжал-аас ч мэргэшин сонсоод, Дашлхүмбэд мөнхүү шавийг тэтгэхийн үесээс, зарлиг увдисын дэвтэр сонссоноор сүсэг хийгээд уйтгарыг хатууд төрүүлж, богд Адиша-ийн бие босгоод, дэвтрийг гартаа барьж, Гангарвүлэ-д ирээд, бүтээлийг хэдэн жил үйлдсэний үест, Амрингийн номлохуй сонсоход залагч ирсэн бөлгөө. Хэдэн жил номлохуй сонсохуйг үйлдээд тус хүргэсэн ч их болов. 

	багш шавь 40 илүү лүгээ сэлтэс Дашлхүмбэд ирж номлохуй сонсохуй зохиосон нэгэн үеэс, Цастанд гэтэлгэгч Самбуудашийн нууц тарнийн олон номыг сонсоод, энэ ламын зарлигаас би нууц тарни лугаа учирсан хожимдсон болой хэмээв. Бас надад лам Чойндон цорж хийгээд винайг баригч хийгээд хамгийг айлдагч тэргүүтэн олон буй боловч, сэтгэлийг адистидалсанд хамгийг айлдагч л их ачтай болой хэмээв. Гэтэлгэгч СамбууДашийг ажирсны хойно мэргэн Балчойва-д орон ширээг эзлэхийг өчсөнөөр, би үндэслэсэн тул тоо олдуулахаас бус үл болно. Эдүгээ Лүнриг-ийг л суулгавал таатай хэмээж түүнийг даруй орон ширээнд суулгуулж, номын хан төрийг үл доройтуулан тэтгэв. Түүнээс арван жил хүртэл шашны үйл агуу их үйлдээд орон ширээг өргөж, сэтгэлийн үйл өчүүхнээр аглагт бясалгалыг үйлдээд хувь лугаа төгссөн нугуудад увдис соёрхоод суусан болой. 

	Бүхнийг баригч дээд Жамъян Ишзэмо: 

	Усан эм үхэр жилд Срад-ийн газарт хувилав. Харчин Браг-аас тойн болоод, бяцхан цагаас тарнийн гарын авлагыг мэргэшин айлдаад, түүнээс Дашлхүмбэ-д ирээд, хамгийг айлдагч хийгээд багш Дэмид Шэйнин хоёр ламыг тусгаар шүтэж, сэтгэлийн дурдал уудам бөгөөд амархан сайн тул дахин шүүлгэхийг өнө үүрд үйлдээд, бяцханы цагаас хамгийг айлдагчийн нүдээр сайтар өсгөсөн нэгэн мөн амуй. Сажа Нартан тэргүүтэнд олон ботийн жасаа эргэхийг ч үйлдээд, түүнээс төгс цогт Нартан-д Тонхапүгва-ийн дацангийн номлохуй сонсохуй зохиосон нэгэн үед чилээрхэхийн нэгэн дүр болсонд, их бодь дор бясалгалыг нэгэн үзүүрээ үйлдсэнээр, мөнхүү тэр чилээг язгуураас гаргаад, дотор буяны барилдлагад элч хүч төрж, Нартанба-ийн номлохуй сонсохуйг агуулаад, ринбүүчи винайт-аас нууц тарнийн гүн ном хийгээд Бодь мөрийн зэргийн увдисыг сонсов. Гэтэлгэгч Самбуудаш-аас нууц тарнийн авшиг эш тэргүүтнийг агуу их сонсоод, Үй-д ирж үндэсний аймгийг баригч Жинбабал багш шавь хийгээд Васо цоржийн өмнөөс ч нууц тарнийн олон увдисыг сонсоод, их садва Дэмо Танба-ийн гэгээн лүгээ уулзаж, нэгэн дэвсгэрт Доргар-ийн төр ёсыг ч үйлдээд, Раадэн ялгуусны аглагийн орон тэргүүтний зарлиг увдисын орон нугууд ч уулзан, түүнээс Зан-д жич ирж хамгийг айлдагчийн өмнө золгосноор сэтгэл баясах болов хэмээв. Тэр цагт дуун хийгээд ёгт хэл толийг ч сонсов. Түүний хойно Нартан Их бодь тэргүүтэн аглаг орнуудад эрхлэн бүтээлийг анхааран аваад, шавь өлмийн дэргэд байгчдыг ч сэтгэлд хүссэнийг увдисаар хангав. тэр үед их багш Чойнжор хийгээд Дашлхүмбийн ахмадууд их шамдлаар залсан тул хонин жилийн намар Дашлхүмбийн орон ширээнд ирж, ном хийгээд эдээр чуулгануудыг тэтгэн үйлдэж, эдүгээ шашны эзэн болон суусан болой. 

	Дээд лам энэ нь Төвөдийн орны номын ёсон даяарт арилсны үзэгдлийг үзээд, увдисыг ч хэсэгхэн бус олон сонсон, ялангуяа Төгс цогт Адиша-аас үндэслэсэн увдист энхрийлэн сэтгэл дотроо авав. лэгбам эрдэнийг алинаас ч уншин уншиж суудаг тул сэтгэлд орсон мэт бөгөөд мөнхүү хамгийг айлдагч цоржтой даган зохилдохын туужийг тэтгэгч нэгэн болсон болой. Тэр мэт бөгөөс хамгийг айлдагч Гэндэндүв төмөр хонинд хувилснаас энэ модон барс жилд зуун дөрвөн жил нөгчөөд, Дашлхүмбэ хийдийг барьснаас энэ модон барс жилд 48 жил нөгчсөн болой. 

	Хамгийг айлдагчийн насны эхэнд хувилсан их хөвгүүд өмнө дуусагсад: 

	Хөвгүүдийн ахмад винайг баригч, багш Балданчүлтэм, их увадини Содбабал, их увадини Дүлнагба, ялгуусан ор Самбуудаш, Самбуужалцан цорж, Равжамба Дашсамбуу, Монламбал цорж, Дэмид Шэйнин цорж, их хутагт Чарга, Мрависэнгэ гавж, багш Шаарийбуу, мэргэн Балданчойжин, Ари Жалчог, их бандида Гүнрин, үндэсний аймгийг баригч Жинбабал, гавж Зинба Дагсан, багш Гунгаадондүв, Дар багш Жанчүвбал, лам Жанлинба Чойжалба, 

	Дунд дуусагсад: 

	Ханчэн Шэйравжалцан, Лүнригба цорж, Дагсамба цорж, Довдон-Одсэр цорж, их багш Чойжирбалсан, гавж Санжайбалрин, Гашиба Гэндэнсамдүв, Гашиба Дончой, гавж Ринжам, Жамбалдагба цорж, Хуучин оронт Одсэр, Майдарын номт Дагён, гавж Ванчүгбал, гавж Балдансамбуу, гавж Вансэн, гавж Гунгаабалрин , батад агч Лхоба Дондүвбал, Жанба Лодойгомбо, 

	Хойно дуусагсад: 

	Хуучин оронт их увадини Гунгаадэлэг, Ринчэнжалцан, их увадини Дагбашэйрав, Данаг Чоймзод цорж, Жэ вонба цорж, Ишзэмо цорж, Бронзэ цорж Чойлова, гавж Ишсамбуу, гавж Шэйравбалдан, гавж Монлам, их увадини Дагба, Сажа багш Санжан, Ганжанба Жалбасамдүв, Вүри гавж Шэйравбал, гавж Чүлтэмсамбуу, Жамъянлодой цорж, равжамба Жамбалсан тэргүүтэн хийгээд лам Лхүнзэва, лам Манлүнба, лам Ёндонбалжүнба, Лхавзүн Дамбажалцан тэргүүтэн их бясалгалч шавь ч олон буй бөлгөө. Эс бичив. 

	Богдын шавь Шалү Жогчэнба нь эш хийгээд илт онолын эрдмээр чимсэн бөгөөд судалсны эрдэмд үнэхээр оршсоны тул Жогчэнба хэмээн алдаршив. Богдын зарлиг эшээр тарнийн хотын орон ширээг тэтгэгтүн гэж зарлиг захиснаар, нууц тарнийн хотыг эзэлж, нууц тарнийн номлолыг агуу их тэтгэсэн болой. Түүний хойно орон ширээнд нэг хоёр суусан нь нас охор болсонд, Гүнлэгба цоржид Хайдүв цорж бээр цогт Хаянхирвааг ядам болгон соёрхож бүтээлийг бүтээснээр зэтгэрээр үл дийлдээд үйлс ч ихэд дэлгэрсэн болой. 

	Түүний хойно равжамба Лувсан орон суурийг үйлдэж, Төгсбаясгалантад шар лугаа хавсарч эзлэн үйлдсэн болой. 

	Тилчүн Гашиба-д алдаршсан Донёд цорж: 

	Богдын гагцхүү шавьд онол эрхэн болсон бөгөөд олон сонсохуй лугаа төгссөн бөлгөө. Тэрээр Жамъян цоржоос гэвш Дашбалдан тэрээр олон ботид сургууль үйлдэлгүй нууц хураангуй гагц үүнд хуйлбаас энэ билгээр миний төдий болох амуу” хэмээн зарлиг болж дуурьсгав. Тэрээр үйлээс хагацсаны төр ёсыг барьж бүтээлд шамдан үйлдсэнээс бус, бусдын тусыг нь ихэд эс тэтгэсэн болой. 

	Гашиба зинба чэнбу Ринчэнбал:

	Богдын бичиг хадгалагч бөлгөө. Гадаад дотоодын хотол ухааны оронд мэргэн бөгөөд ялангуяа цогт нууц хураангуйд идийг гаргасан. Мөнхүү Төгсбаясгалан-д амьтны тус хийгээд үйлс их далайцатыг тэтгэж амарлин ажрав. Түүний нэгэн өчүүхэн мөнгөн суварга Төгсбаясгаланд буй болой. Ялгуусан Гашиба ч богдын бичиг хадгалагч мөн бөгөөд цогт нууц хураангуйн үндэсний номлох хуулийг бариад гол үзэлд ч номлох хийгээд ин үйлдсэн ч амуй. 

	Их садва Дэмотанба Лодойжалцан хэмээн алдаршсан нь 

	Вүрү Чүм-ийн модонд Тогар-ын язгуурт хувилав. Залуугаас их хөлгөний язгуур сэрэв. Гэтэлгэгч Зонхаба эцэг хөвгүүний өлмийд шүтэж, гурван төрөлхтний мөрийн зэрэг хийгээд гүн нууц тарнийн увдисуудыг эрж олоод сэтгэлд анхааран авсан. “Насан залуугаас багшаасаа энэ үл болох уу хэмээн соёрхол хаах үйлүүдийг асуугч гагцхүү амуу” хэмээлдэв. Их винайг баригч Дагбажалцан-аас аяга тахимлаг болж, хаах бүтээхийн суртлын цаазалсныг даган цаазлаад, өгүүлэхүй шүтээн хийгээд цаазалсанд мэргэшин мэдээд гэм болох өчүүхэн ч эс халдсан хотол төгссөн шагшаабадат буй. 

	Дурдал мэдэмсрээр сэтгэлийн зааныг номхотгож, живэх догшрох өчүүхэн ч эс халдсан дияаны хүчнээс болсон зөн билгээр амьтны орон хийгээд санааг ямар мэтчилэн айлдаж, үйлийн заяа лугаа зохилдуулан дээдсийн номд найруулмуй. Хиргүй билгийн нүдээр номуудын орон ёсыг эндүүрэлгүй айлдсан тул бодос хийгээд бэлгэлэн баригчийн хамаг сэтгэлгийг эвдээд, мөнх бус хийгээд үхэхүйг даган дурдагч үзэгдлийн их сэтгэлээр олз хүндлэл хийгээд сонсголон алдар тэргүүтэн найман номын хирээр үл халдаан их аршийн хойноос орон үйлдмүү. Бодисадвагийн суртлын орноос үл даваад асрахуй хийгээд нигүүлсэхүйгээр бусдын эрхт болсноор амьтан дээр дооргүйеэ хураад тус хүргэмүй. Очирт хөлгөний тангарагт оршоод үүсгэхийн зэргийн мөнхүү бат ёгаар шимнус хийгээд зэтгэрээр үл ажраад, номыг тэтгэгч сахиус бээр зарлигаас хэзээ ч үл даван үйлсийг бүтээмүй. Төгсгөлийн зэрэг зургаан гишүүнт ёгийн бясалгалыг онцолж, амины хий голд шингэсэн арван бэлгийн эрдэм илт болсон нэгэн болой. 

	Энэ дээд төрөлхийт бээр Занрон-ийн зүгт ирж, сайвар ажирсны зарлиг орчуулсан бүгд лүгээ Адиша эцэг хөвгүүний нууц ном Лэгбам эрдэнийг сонсов. шүн голыг цорж ринбүүчи Балсан-аас Огба-ийн номын зүйлийг олонтоо сонсоод, зарлигийн сахиус Дүдсол охин тэнгэр ч авчээ. Түүнээс эртний дээдсийн туужийг дурдаж, ах дүү гурвын суусан орон Дэмотан-ийн агуйд шүтэж дияанд суугаад, дэргэд ойрх нугуудад ч увдисаар тус хүргээд, Раадэн, Бодо Брагжав, Шарва, Рацаг тэргүүтэн дээдсийн суусан орнуудад тариалан үйлдээд дөрвөн аймаг ч байгуулаад, Төгсбаясгалантын шинэ сүмд Майдарын бие лүгээ гэтэлгэгч Азала-ийн бие тэргүүтнийг босгож агуулаад, Лхас-т ч ор ялгуусан Майдарын бие маш их нэгнийг ч босгоод, Чүм-ийн адагт их бодь суварга их бөгөөд хэтэрхий болсныг ч босгов. Хойно Нямдин-ийн хийд сүм сэлтийг барьж олонхдоо тэнд цам-д суув. Зарлиг сургаал болохын цагт номын нэгэн хувьд ч мөрийн зэргийг бүтэн зарлиг болмуу. Адистидын бэлгийн тэмдгээр бусдын сэтгэлийг урвуулан чадагч нэгэн болов. Мөрийн зэргийг санах бясалгах дацанг ч тусгаар байгуулаад, гарт хив торго аль олдсоноор бурхан бодисадвагийн бие босгож, Дэмотан хийгээд Нидин хоёуланд сэтгэшгүй оршуулаад, төмөр модон хөөрөг хүүргийг олон байгуулж, олон амьтанд шууд ба дамаар тус хүргэлээ. 

	Товчилбоос цөвийн цагт сонсох санах бясалгах гурав хийгээд арван зүйл номын явдал тэргүүтэн буян хийгээд тонилохын хувь зохилдсоны буянаар гэртэн тойн болсон хязгаарлашгүйд тус эрдэм үйлдэхүйд энэ дээд төрөлхийтөөс бус үлэмж эс болсон амуу. Гаслангаас нөгчихийн мөнхүү жилд цамаа тайлж, олон төрөлхтөнд нүүрээ үзүүлээд номыг номлож, үзэгдлийг урвуулан тонилохын хөрөнгө агуулав. Мөнхүү 200 илүүг аяга тахимлаг болгох зэрэг бусдын тусыг агуу их үйлдэж, төмөр эр барс жилд гаслангаас нөгчихийн ёсыг үзүүлсэн бөлгөө. Ерөөлийн сайн орхицоор Сугавади буюу Төгсбаясгалант оронд магад одсон болой. Энэ богдын өлмийн тоосонд эс хүрсэн мэргэн ариун багш бясалгалч тэр цагт үгүйн тул их хөвгүүд шавийг хэн бээр өгүүлэн чадах. Хөвгүүдийн ахмад Бомбо-д бодисадва гэж алдаршсан тэр мөн болоод, амарлин ажирснаас Нидин-г батад агч Шами Солба Санжайсамбуу хэмээн алдаршсан бээр сайтар тэтгэсэн бөлгөө. Бодисадвагийн мөнгөн суварга тэргүүтнийг босгов. Түүний хойно Дажалба цорж орон ширээнд сууж мөрийн зэрэг тэргүүтнээр амьтанд тус хүргэв. 

	Тэндээс мэргэн номхон дээд Довдон Одсэр хэдэн жил сууж, лам болон номыг номлон үйлдсэн болой. 

	Батад агч Чойжонба бээр Дэмотан, батад агч Агваан бээр Брагжав, батад агч Санжайсамбуу бээр Рацаг, батад агч Ринчэннамжил бээр Гонбо-д Чавнаг Төгсбаясгалант уул, батад агч Одсүрэн бээр мөрийн зэргийн дацанг эзэлж, Үй хийгээд Чог-ийн хязгаарт бодисадва ламын шашныг дэлгэрүүлэв. Батад агч Соддайва бээр Ярлүнгийн зүгт суртал мөрийн зэргийн үүднээс амьтны тус агуу их үйлдэв. Батад агч Шами Солба-ийн дүү батад агч Жанжалба нь Их садва хийгээд Дагпү Гашиба, Доса Гашиба тэргүүтэн буяны садан олныг шүтээд, ах дүү гурвын туужийн зохиолыг төгссөн бөгөөд Малдо цэцэрлэгийг эзэлж хурлыг тэтгэсэн хийгээд Лүншод тэргүүтэнд ч олон амьтанд тус хүргэсэн тул «Мөрийн зэрэг» хийгээд «Оюун судлах» тэргүүтэн зарлиг увдисын увдисыг номлоход ханьцашгүй нэгэн бөлгөө. Түүнээс би ч Ланри Танба эцэг хөвгүүний зарлигийн аяас Шавоганба-ийн оюун судлахын увдисыг олж, зарлиг увдисын номоос туурвисан үнэмлэхүйн зарлиг сургаалыг ч олон соёрхсон болой. 

	Тусын тул нэрээс өгүүлэх увадини Дагбаринчэн Додлүн-ийн газарт хувилав. Залуугаас мөнхүү богдоос тойн болоод, Санпү-д ирж, Жалбан Хачэ тэргүүтнийг шүтэж, дөрвөн бэрхэд сайтар судлаад, нууц тарнийн үндэс хийгээд увдисыг ч олон айлдаад, ядам Очир аюулагчид эрхшээлийг олсон, Ширгом бээр залж Малдо-д Чагар номын аймгийг барьж үйлсийг тэтгэв. Хойно Төгсбаясгалантын бодийн тивийг эзэлсэн тул Жанлинба чэнбу-д алдаршив. Нас их болсноос мөнхүү Төгсбаясгалантад амарлин ажрав. 

	Жэра Гашиба хэмээн алдаршсан тэр: 

	Мөнхүү Богдын өлмийн өмнөөс аяга тахимлаг болоод, зарлигийн рашааныг ч өнө үүрд амссан нэгэн бөлгөө. Ах Доханба лугаа ах дүү хоёр бээр Жэрэ-ийн аглаг орныг бариад, бурсан хуврагийн аймаг тийн арилсныг байгуулж шашны үйл агуу ихэд үйлдэв. Гаслангаас нөгчихийн өмнө их багш Дэмид Шэйнин-г Зан-аас залж, орон ширээнд суулгав. 

	Багш Дагбадаш: 

	Пан орны Ялгуугч сүмийнх. Богдын өлмийд шүтэж, номыг сонсов. Түүнээс Санпү-д хуучин аясын дацанг бариад, Жалцав ринбүүчийн барамид шалгадгийн номлолын аясыг сайтар барьж, үйлсийг тэтгэсэн болой. 

	Дод Шэйравсамбуу: 

	Ари Мар оронт. Үй Зан-д ирж, богд эцэг хөвгүүн тэргүүтэн олон ламд шүтэж, аймаг савд судлаад, түүнээс Ари-д ирж, Дагмо хийдийг бариад, анхааран байгуулахын сайн аймаг байгуулан, Үй Зан-д сургууль илгээхийн хууль өгөв. Багш Ари равжамба ч түүний омбо болно. 

	Мад Шэйравсамбуу: 

	Үй-д ирж богд эцэг хөвгүүнд шүтэж судар тарнийн олон номыг сонсоод, түүнээс Хам-д ирж, Чавдой-ийн хийдийг бариад, бэлгэ чанарын номлох жасаа байгуулснаар, хувраг 3000 төдий хурав. Барамид шалгадаг хийгээд үндсэн орохын тайлбар тэргүүтэнд цаазалж цээжлүүлэх лүгээ номлол сонслыг ихэд дэлгэрүүлээд үйлсийг агуу их үйлдэв. Ажирсны хойно Шаншүнба Чойван Дагбибал бээр орон ширээг эзэлж үйлсийг тэтгэв. Содринба цорж бээр богдын өлмийд шүтэж, судар тарнийн олон номыг сонсоод, хойно Чой-д Жамбалингийн хийдийг бариад, түүнд нууц тарнийн гарын авлагыг тэтгэсэн болой. 

	Батад агч Шоннүсанжай 

	Богд ринбүүчи тэрээр их увадини Чагдор-т золгоё гэж өөд болох цагт багш шавь арав буйн нэг нь болой. Богдыг өнө үүрд шүтэж мөрийн зэргийг сэтгэлдээ анхааран авав. Хойно Чүй-н эх адаг хотолд сууж, мөрийн зэргийг олон дуустал номлов. Боннамба цорж бээр түүнээс мөрийн зэргийг сонсох цагт бясалгал төрөв хэмээв. 

	Батад агч Одсэрдаш 

	Богдыг өнө үүрд шүтсэн шадар дэргэдийн шавь бөлгөө. Хойно жасаад Дэвалин-г барьж түүнд суугаад, бодь мөрийн зэргийн үүднээс үйлсийг агуу ихэд тэтгэв. 

	Батад агч Жамаба Гэндэнжалбуу 

	Уг яс нь Гонбо. Залуугаас тойн болж судар тарнид судлав. Жэ ринбүүчи хийгээд Их садва цорж Сэ-ээс судар дандарын олон номыг сонсоод, цогт их хүрдэнд эрхшээлийг олов. Хойно жасаа ч аглагийн үзүүрт Рибонамжал-ын хийд сүм сэлтийг барьж анхааран байгуулах жасааг байгуулаад, суртал мөрийн зэрэг нууц тарнийн олон увдис хийгээд гарын авлага тэргүүтний үүднээс үйлсийг тэтгэв. Боншизом тэргүүтэн ч лам болгон өргөж тахин үйлдсэн болой. Түүний хойно гавж Намхайлодой орон ширээг эзэлж амьтны тус тэтгэв. Өнөө маргааш Чойжавсамбуу цорж хэмээх судар тарнийн нүдэт суусан болой. 

	Их увадини Жанчүвбал: 

	Уг яс нь Гар. Залуугаас аймаг савд мэргэн сурав. Жалцав цорж бээр Зетан-д жасааг эргэн үйлдэхийн цагтаа номлоход нь сэтгэл одсоны тул ёгт хэлний нэгэн магтаалыг ч зохиов. Богд ринбүүчиэс бэлгэ чанарын увдисыг олонтоо сонсоод, Жаняй-ийн увадини болж, нууцын усаар зул бадраах тэргүүтэн шид олсны явдал үзүүлэв. Хойно Дагзэ-д нирваанд ажрав. 

	Батад агч Гунгаабум 

	Мөнхүү богдыг өнөд шүтээд, тэрээр толгойгоо даасанд богдын сэтгэл баясав. Жаняй-ийн аглаг орон Цагаан хийдийг барьж шавийг ч тэтгэв. Гаслангаас нөгчихийн цагт дөрвөн талст цэцгийн хур ороод, хүүрээс ч шарил олон гарав. 

	Ог Ринчэнбалсан 

	Огба-ийн увдисыг хоцролгүй олоод гэтэлгэгч Зонхаба-ийн увдисын рашааныг олон авсан бөлгөө. Шүн-д Чойнхорлингийн хийдийг бариад бясалгах аймгийг байгуулав. Ог-ийн ном хийгээд богдын увдисаар үйлсийг тэтгэсэн болой. 

	Гомбожанчүв цорж 

	Их багш Лайжидорж хийгээд хамгийг айлдагч богдын өлмийд шүтэж бодь мөрийн зэрэг тэргүүтэн судар тарнийн ном олонтоо сонсоод, Лхобраг-ийн Дамшол-д Дашчойлин-ийн хийдийг барьж үйлсийг тэтгэв. Түүний хойно Соддагба цоржийг суулгав. Мөрийн зэрэг хийгээд судар тарнийн номлох жасааг байгуулсан болой.

	 

	Түүний хойно Данбаринчэн лам Дондүвбал цорж, гавж Соджан, Линдодын орон ширээт Нэцо тэргүүтэн ирсэн болой. 

	Шарзэва Шэржүнлодой 

	Мөнхүү богдыг шүтэж Заграсамбарын үндсэнийг эн тэргүүнд барьсан тул баясав. Тарни бэлгэ чанарын номыг олонтоо сонсож, сэтгэлдээ анхааран авав. Бусдад судар тарнийн номлолыг сайтар үйлдэв. дэмчогийн үндэсний номлохуй хуулийг барин Төгсбаясгалант Жарзэ-г барих үйлсээр суухад Додлүн-ийн эхэнд Чусан-ийн орон ширээнд залав. догшин Гомбо-д эрхшээл олсон гэж алдаршаад үйлс ч их болсон болой. 

	Пагод Ёндонжамц: 

	Анхнаа Сажа-д ирж сажавагийн баялаг увдисаас сураад, хойно богд эцэг хөвгүүний судар тарнийн увдисаар сэтгэлээ боловсруулж, Лхүнбозэ-д хийд үйлдээд, хурал ч зуу төдий гарав. «Тодорхой зул», «Тийн магадалсан»-ын хэвийг бүтээж, үндэсний тайлбарын номлохуйг ч үйлдээд, нууц тарнийн гарын авлагыг олон байгуулсан үйлс ихт амуу. 

	Маш мэдэхийн эрхт Дагвасамбуу: 

	Гэтэлгэгч Зонхаба эцэг хөвгүүн хийгээд Мар багш шавь, Рон багш Шагжажалцан тэргүүтэн мэргэн шидтэн олон ламыг шүтэж, тарни бэлгэ чанарын номыг олон айлдсан нэгэн бөлгөө. Санпү-д номлол сонслыг удаан шиг үйлдээд, түүнээс Зан-ийн эхэнд ирээд, үйлээс хагацсаны номлол сонслыг үйлдсэн тул шавь ч олон хурав. Сэтгэлийн таалал сайны тул шашинд тус хүргэгч гэвш олон гарав. Дотор нууц тарнийн увдисыг сэтгэлдээ анхааран аваад, «Тодорхой зул»-ын номлолыг ч үйлдэв. Түүний ажирсны хойно Гэжон чэнбу хэдэн жил дацанг эзлээд, түүнээс их Намхайсодном үйлсийг тэтгэж амьтны тус ч агуу их болов. Түүний хойно гавж Лоринба бээр эзэлж амьтанд тус их хүргэв. 

	Тэр мэт бөгөөс гэтэлгэгч хамгийг айлдагч Зонхаба хувилснаас энэ модон барс жил хүртэл 128 жил нөгчсөн бөгөөд Төгсбаясгалант уулыг үйлдсэнээс 86 жил нөгчсөн болой. 

	Энэ гэтэлгэгчийн ачаас Цастны газар хоцролгүй тойн болсны аймаг номлохуй сонсохуйн жасаа шашны зүрх «Бодь мөрийн зэрэг» хийгээд «Таван зэргийн увдис»-ыг анхааран авагч дээд төрөлхтөн хязгаарлашгүй ирсэн бөгөөд эдүгээ ч түүний урсгалаар энэ Цаст уулын дотор гэрэл лүгээ сэлтэс болсон мөн болой. 

	«Зарлиг увдисын тууж эрдэнэ зарлиг увдис тодорхой зул»-аас, гол лугаа увдисын хоёулын хамт оршсон шинэ зарлиг увдист хэмээн алдаршсаны аравдугаар бүлэг болой. 

	
ТӨГСГӨЛ 

	Тэр мэт бөгөөс үзүүлэгч хотол төгссөн нь таван зуугийн оройн чандмань Сайн галавын бурхан Дивангар Шри-жняна болой. Тэрээр номлосны ном хотол төгссөн нь анхны үйлтийн газраас бурхны газарт хөтлөгч их төрөлхтний номын ёс их тэрэгний хуулийг гурван мөр нийлэлдсэний увдис гурван аймаг савын гол шим, гурван төрөлхтний мөрийн зэрэг болой. 

	Түүний баригч бодгаль хотол төгссөн нь Гэвш донба-аас ойр үндэслэж хүний үндэс сайн бөгөөд бат, тэгширсэн бөгөөд их, уудмын агаараас бусад тогтсон таалал хийгээд намтар тууж лугаа үл зохилдохгүй болоод үл нийлэх, амьтан хэн лугаа ч нийлэх холилдох өчүүхэн болоод хамагт туслах их сэтгэлт, доороос авируулсаар шавийн үзлийг өндөртгөмүй. Зовбоос муу үг үл гаргах бөгөөд жаргаваас уйтгар ихдэх, оюун судлах хамаг илэрхэх өчүүхэн болоод утгын газар их, муухнаар амьдрах болоод хэдэн сайныг эдлэвч үл алгасах, мэдэл тодорхой болоод ёроолоо үл хэмжигдэх, нөхцөх амархан болоод хэн бээр харавч үл омоглох, өргөлд хөнгөхөн бөгөөд их хүндтэй, ёгт хэлний хувь цөөн болоод номын үгэнд шүтэгч, эсрэгцэн харьцах ба хэлний аяс цөөн болоод утгыг магадад буулгасан, яаруулах ба атаархах цөөн болоод утгыг чихэнд хүргэхэд мэргэн, хамаг гол ёсыг үл нийлэлдүүлээд харшилдуулалгүй үзүүлэх хийгээд увдисын түшиг шүтээнийг аймаг саваар үйлдэх бөгөөд увдисыг дөрвөн зүйл явдал мөрт сэтгэх, ном хийгээд бодгальд гэмийг үл өгүүлээд хилэнцийн нөхрийг үл сонсох, ухаан хийгээд увдисын олон зүйл тоог үл өгүүлэх бөгөөд хамаг мэдэгдэхүүнд их судалсан, аймаг хийдэд алагчлал үл үйлдээд сүсэг төгсөгсдөд баясагч, ламыг бурханд сэтгээд нөхөрт их арилсан үзэлт, сэдлийг их чанга сахих боловч баримтлан тачаах өчүүхэн, насан хянамгайлан үйлдээд хойнод даган харагч, доорд сэтгэлийг барьж хамаг шашны эзэн бологч, ертөнцийн муу үйлийг тэвчиж аймаг савд сурагч их төрөлхтөн урьд үзүүлсэн нүгүүд болой. 

	Тийм тууж лугаа төгссөнд Адиша-ийн зарлиг увдистан ч хэмээмүү. Долоон номт бурхан ч хэмээмүй. Их аршийн зарлиг үндсэн хэмээх ч бөлгөө. Тэр мэтийн зохиол явдлын хойноос дагаад үнэнхүү зүрхнээс бишрэлийг онцлон авах болой. 

	Дорно зүгийн Сахорын хааны хөвгүүн болон хувилаад гадаад дотоод ухааны хотол оронд мэргэшсэн, гурван суртал тийн арилсан батад агч винайг баригч, үндэсний дөрвөн аймаг, салсан арван найман ёснуудыг тус тус үл нийлэлдүүлэн сэтгэлдээ багтаасан тул хотлоор өргөөд чиний зарлигийг хэмжээ болгон авмуй. Тийн дарагч агаар ёсон тэргүүтнээр Магадхагийн сүм хотол их орны эзэн болсон, цаглашгүй ядмын нүүрийг үзээд аймаг сав үндэсний аймгийн номд үл айлдах нь үгүй. Сэрлинба-ийн зарлигийн сайн хумхаас ирсэн бодь сэтгэлийн рашааныг төгсгөн зооглосон, бүтээл хийгээд хашраан гаргах ухааны хүнгэрсэлээр муу эсрэгцэгч их зааныг согтоон үйлдээд, төгс хувьтнуудад тус тус санаа лугаа зохилдуулан дээдсийн номоор ханган үйлдэгч, Сайн галавын бодисадва хэмээн эрхэн эх бээр эш үзүүлсэн, эрхэн Нароба бээр шашны мөнхүү эзэн болоход эрхшээлийг өгсөн, тэр нь төгс цогт Дивангар Шри-жняна мөн болой. 

	Таван зууны хамгийг айлдагч түүнийг, хан язгуурт аяга тахимлаг Жанчүвсэмданба бээр аяга тахимлаг Чүлтэмжалбуу-г сайтар илгээж, олон бэрхээр Төвөдөд урин залсан цагт, усан эр морин жилд Итгэл Төвөдөд ирэв. Гал эм гахайд Самъяа оронд өөд болоод, шороо эм үхэрт Раса Прүлнан хийгээд Ерва тэнгэр уулын зүрхний хөмхийд суув. Төмөр эр барст Нетан ойд өөд болж, нэгэн жил тойрон Төвөдийн оронд гүн болоод агуу ихийн номын хүрдэнг эргүүлээд, хамгийг өндөр язгуурт тонилсон бодийн мөрт зохиов. 

	Түүнээс лам их гэтэлгэгч тэрээр шашныг Ялгуугсдын гарахын оронд өгч, модон эр морин жил Төгсбаясгалант оронд ажрав. Тэнд Хиргүй огторгуй хэмээн алдаршмуй. Түүнээс арван жилийн нүүр хүртэл, Гэвш донба хурлын ноён болж, Адиша-ийн орон ширээ цогт Раадэнг үйлдээд, огоот арилсан шавь нөхдийг боловсруулав. Түүнээс хорь илүү жилд, ах дүү гурвын үйлс төвөөс дэлбэрч, Вүрүжан-д зарлиг увдисын нар ургаж Цастныг хоцролгүй гэрлээр дүүргэв. 

	Их арш Бодоба-д үзэл явдал огоот арилсан шавь цаг бүрд 2000 илүү, Жана-д найман зуу есөн зуу хурмуй. Пүчүнба бээр хурлыг үл тэтгэх боловч, нуухын ёсоор цаглашгүй олныг боловсруулав. Хамба лүнба-ийн Найман хувьт дор ч тийн тонилохыг тухайлан хэрэглэгч 800 хурсан гэж алдаршив. Ах дүү гурав бээр сайтар тэтгэсэн хөвгүүн, Лантан-д нэжгээд мянгын төдий, их гэвш Шарваба-д ариун туужт 3000 илүү шиг хурсан, гэвш Бангадва-д мянга илүү, Жаюл-д 2700 тэргүүтэн үйлс тэтгэсэн буяны садан хязгаарлашгүй бөлгөө. Тэр цагт ямагт шашны их дэлгэрэл болой. 

	Адиша нөгчсөнөөс 303 жил нөгчсөн гал эм тахиа-д Зонха-ийн оронд хамгийг айлдагч Зонхаба, гурван орны амьтны гагцхүү үзэмж хувилсан болой. Тэр нь мөнхүү нялх залуугийн цагаас, Адиша-ийн нүүрийг үзээд адистидлагдсан тул зарлиг увдисын тэрэгний их хуулийг барихуйд, энэ зүгт мөнхүү тэнцэх ханиас хагацсан тэрээр дээд олон ламыг шүтэж, хотол судар хийгээд үндэсний аймагт мэргэшин судалсан, номлох тэмцэх туурвихуйн мянган гэрлийг сацруулснаар, тодорхой оюутны оюуны лянхуа амсрыг нээсэн болой. 

	Түүнээс аршийн туужийг эдлэхийн тул төгс хувьт найман шавь лугаа хамт нэгнээ, Цаст хийгээд уулын ширэг ойн дотор эмийн төхөмд, үймээнийг орхиж бүтээлийг эрхлэн үйлдээд, тэр цагт ялгуусан эрхт цаглашгүйн нүүрийг үзэв. Шидтэний эрхт нугууд бээр адислаад, манзушираас хэзээ хүссэнд номыг сонсон, саармаг бэрх орныг хоцролгүй таслав. 

	Төгс цогт Адиша-ийн увдисаар хоцролгүй аймаг савыг дотроо оруулж, тэнсэлгүй үндэсний аймгийн далайг сайтар хутгаснаар, хослон орогч рашааны сайн хумхыг олоод, хутагт эцэг хөвгүүн тав бээр адисалсан цагт, хязгаараас хагацсан гүн мөн чанарыг илт айлдаад, Мола-ийн давааны язгуурт суух цагт итгэл Майдар бээр, “Ертөнцөд бурхан ирсэн мэт” хэмээн эш үзүүлэв. Лянхуа нуурт галууны чуулган мэт, Цаст орны мэргэн хийгээд шидтэн хийгээд ноён түшмэд төрөлхтөн сэлт хотлоор хурж, чиний нүүрийг үзээд, чиний зарлигийн рашааныг уув. Гурван төрөлхтний мөрийн зэргээр хамгийг их хөлгөний мөрт хөтлөөд, гурван аймаг сав хийгээд дөрвөн зүйл үндэсний аймаг, огоот төгссөн ялгуусны шашныг дөрвөлжин болгогч, гурван санваар арилсан бөгөөд хотол аймаг савыг баригч, чиний шавь мэргэн бөгөөд номхотголт, Цастны газрын мандлыг хоцролгүй нэг мөсөн дүүрсэн шашны үйлийг үйлдэгч, гэтэлгэгч хамгийг айлдагч тэрээр 25 илүү жилд шашныг тэтгэж шороо эм гахайд Төгсбаясгалантын номын хурлын газарт ажирсан болой. 

	Түүний хөвгүүн надад мөрийг үзүүлэгч, тийн цагаан буянд дуршсанаар дээд шидийг олсон, мөнхүү залуугаас хотол мэргэдийн цогт гүн оюунаар нуусан утгыг айлдсан болой. Гэтэлгэгч лам нарын ачаас, алагчлалгүй ялгуусны шашин даяар хийгээд үлэмжид их аршийн зарлиг үндсэнд баясах бишрэх хийгээд сүслэхүйн дээдийг олж, ялгуусан Дивангар Шри-жняна эцэг хөвгүүний тууж зарлиг увдисын энэ тодорхой зулыг, шидэс голди эрдэнийн сан болсон, зарлиг увдисын номын далайд маш агуулсан буяны садан илт дурдсаны нигуураа, их гол Лүхида-ийн цаана Салханзэ лам бээр адистиласан агуйд, хэтэрхий болсон баясгалант аяга тахимлаг Шами бээр найруулав. 

	Дээдсийн тууж огторгуй мэт их уудмыг, миний оюуны зөгийн далавчаар үлсэнд, номын нүдтэнүүд бээр хүлцэн айлдаж, гэмтсэн авьяас сэлтийг даран соёрх. 

	Тийн цагаан үүний буянаар эх болсон хотол амьтан, хамаг төрөлд Дивангар Шри-жняна-ийн өлмийн лянхуаг бишрэнгүйгээр шүтэх хийгээд мөнхүү зарлигийн рашааныг уух болтугай. Гурван хөлгөний хоцролгүй дээд номыг гурван төрөлхтний мөрөөр машид хурааж, судалсан оюунтны гурвын хүслийг хангахад ах дүү гурвуул ямар мэт болтугай би. Дээдсийн зохиолуудад дээшээ хараад, дээдсийн хотол явдлыг сонсох хийгээд, дээдсийн туужийг сэтгэлд дурдсанаар, дээдсийн хойноос ороод суртугай. 

	Шажин баригчийн өлмий батдан шашин арвидан дэлгэрээд, хаан номоор эдлэн хэдий хамаг төрөлхтөн бүгд ч номд сүслээд амгалан жаргалан лугаа төгссөнөөр, хотол төгссөн цогт цэнгэтүгэй. Зарлиг увдисын тууж эрдэнэ зарлиг увдис тодорхой зул хэмээх үүнийг нь ялгуусны шашин 3631 жил оршсонд шагжагийн аяга тахимлаг Гунгаажалцан бээр лам нарын зарлигт түшиж нэгэн зүгт эвлүүлэн төгсгөв. 

	Зарлиг увдистны үндэслэсэн энэ тууж эрдэнийг тавдугаар ялгуусан эрхт Лувсанжамц бээр зарлиг болсон ямар мэтийг оройгоороо сайтар авч, хүний эрхт Пэрэнлэйжамц бээр хэвд бүтээсэн буянаар ялгуусны шашин эрдэнэ хотол үүднээс хамаг цаг зүгт арвидан дэлгэрээд өнө үүрд орших болтугай.

	Сүлпү

	 

	Таврүг

	Танбочэ

	Тогар

	Төвөд 

	 

	Удияна

	Уйгар

	Утайшан

	 

	Үй Зан

	Үшандо

	 

	Хам

	Хамлүн

	Хараг

	Хартог

	Харчү

	хятад

	Хятад

	 

	Цал

	 

	Чим

	Чимпү

	 

	Шалү

	Шарва

	 

	Э

	Эвам

	Энэтхэг

	 

	Ярлүн

	 

	Хүний нэрийн хэлхээ

	Аасалдан

	Авадхүди

	Авадхүдиба

	Авми Жанчүвжалцан

	Агваан

	Адиша

	Адулабазар

	Ами Таржал

	Амогха

	Амэ Манган

	Анцанба

	Ариба Гэзэйжанчүв

	Ари равжамба

	Аръяа дарма

	Аръяадэв

	 

	Ба-арба

	Багом

	Бадамчүлтэм

	Бадраа бодхи

	Байба Доншон 

	Байва Доншон 

	Байчүн донба

	Баламба

	Балба

	Балданринчэн

	Балдансамбуу

	Балдансэнгэ

	Балданчойжин

	Балданчойжон

	Балданчүлтэм 

	Балди жосрай 

	Балдо Шэйравдаг

	Балжор-шэйрав

	Балим азар

	Баллэ

	Балмо

	Балрива

	Балцүлба

	Бан багш

	Бангадва

	Бан Дагбажунай

	Бан донба

	Банримба

	Ба Раднаа

	Барахида

	Бари

	Барэндра-рүзи

	Басова

	Батад агч Гунгаабум

	Батад агч Жамаба Гэндэнжалбуу

	батад агч Жанжалба

	батад агч Одсүрэн

	Батад агч Одсэрдаш 

	Батад агч Ринчэннамжил

	батад агч Санжайсамбуу

	Батад агч Соддайва

	Батад агч Шами Солба

	Батад агч Шоннү Санжай

	Бацав лозава

	Бацав Нямдаг

	Бидоба

	Бири Налжорба

	Бирязандра

	Бодизана

	Бодоба

	Бодонво

	Бодхиража

	Бон багш

	Бондогчүнба

	Бондон Даршэ

	Бондон ринбүүчи 

	Боннамба

	Боншо Дармасодном

	Ботанба

	Бочүнба Чүлтэмшэйрав

	Браггарба

	Браггарва

	Брагмарба

	Брагнагба 

	Браграмба

	Бранга 

	Бриганба Санжай Лхадон

	Бригүн цорж

	Бринжи-шүгжан

	Бром

	Бромдүл

	Бронзэ

	Бросэнгар

	Брүгба

	Брүлба

	Брүлгом

	Брүлүнба

	Брэ Годэлүнба

	Брэ Шэйравбар

	Буда годива

	Бумпрагсүм

	Бумпраг-сүмба

	Буяны цогт

	Бүдон

	Бү донба

	Бхадра

	Бхангалийн Зөн билигт

	Бхарадуаз Соднёмлэн

	Бэлгэ билиг

	Бэмон Бүчүнба

	Бэндинба Шэйравжамц

	Бярузана Рагшида

	бясалгалч Жамон

	 

	Вандэ

	Вансэн

	Ванчүгбал

	Ванчүгбар

	Ванчүгдэ 

	Ванчүгжалцан

	Ванчүг-од

	Ванчүгшэйрав

	Вар Бадма

	Васо

	Вирвава

	Вотанба

	Вранди Дарма-нямбуу

	Вэнгүнжал,

	Вэнцаргар Дүлзин

	 

	Гаваа

	Гаваа Дарсэн

	Гаваа Шагжаванчүг

	Гава Жагар

	Гагом Агцом

	Гадмарба

	Газрын зүрхэн

	Галданжалбуу

	Галданшинда

	Гамаба

	Гамбоба

	Гамгонба Шоннү-бум

	Гам Юнбаба

	ганбадарэ

	Ганбадарэ

	Ганжурва Шагжжалцан

	Гантангарва Доржринчэн

	Ган Шагжа-ёндон

	Гао

	Гаргэва

	Гарма Брагба

	Гармава

	Гарми Ёндон-юндэн

	Гарми Ёндон Юндэн

	Годпрүг

	Годэлүнба

	Гойдонзан

	Гой лозава

	Гойрин

	Гомба Вансэн

	гомба Ринчэн

	Гомбоба

	Гомбожанчүв

	Гомзон

	Гомцүл

	Гомчэн

	Гонбаба

	Гонбададба

	Гонбоба

	Гонбу-ражан

	Гонмаганба ёгини

	Гончогдаг

	Гончогжалцан

	Гоншон

	Горүв Чагдон

	Гор Чэнбу

	Гунгаабал

	Гунгаабалрин

	Гунгаабум

	Гунгаадондүв

	Гунгаадэлэг

	Гунгаажалцан

	Гунгаасамбуу

	Гунгаасодов

	Гунгаасэнгэ

	Гундава

	Гүжолба

	Гүмбүмба

	Гүмэра Шагжа

	Гүнжал

	Гүнло

	Гүнлэгба

	Гүнрин

	Гүнсанринчэн

	Гүнсодва

	Гүнтанба

	Гүнчэн чэнбу

	Гүрүва Цүлтимдорж

	Гүрү Шанпандорж

	Гүсрүн донба

	Гүчэд намсүм

	Гэважалцан

	Гэвибал

	Гэвилодой

	гэвш Ар

	гэвш Вэн

	Гэвш Гар

	Гэвш Динбо

	Гэвш донба

	Гэвш Дэва

	Гэвш Ёрдон

	Гэвш Жолэг

	Гэвш Лоба

	Гэвш лозава

	гэвш Налжорба

	Гэеэва

	Гэжалба

	Гэжон Гарбо

	Гэжон чэнбу

	Гэзэйжанчүв

	Гэлэгбалсан

	Гэндэндүв

	Гэндэнжалбуу

	Гэндэнсамдүв

	Даба Түгжбалба

	Дабашангом6

	Даваажалцан

	Даваашоннү

	Давашангом

	Давгаба

	Дагбабум

	Дагба Гүрдайва

	Дагбадаш

	Дагбажалцан

	Дагбажунай

	Дагбазундуй

	Дагбалодой

	Дагбалүнба

	Дагбаринчэн

	Дагвасамбуу

	Дагба Хачэ

	Дагбацүлтим

	Дагбачүлтэм

	Дагбашоннү

	Дагбашэйрав

	Дагбо Ванжал

	Дагбо Житэрба

	Дагбо Зандулба

	Дагбо Нян

	Даггова

	Дагдон

	Дагдонва

	Дагён

	Даг Лүнтанба

	Дагнид чэнбу

	Дагпү Гашиба

	Дагпү Танба

	Дагсамба

	Дагсанба

	Дагсан гавж

	Дажалба

	Дай Жалвин

	Дайнамба

	Дамбажалцан

	Данагба Рине

	Данашила

	Данашри

	Данбаринчэн

	Данпүлүнба

	Дараба

	Дардон Жанчүвбал

	Дарин

	Дарма-агарамади

	Дармагирди

	Дармадорж

	Дармажалцан

	Дармарагшида

	Дармаринчэн

	Дарма шрибадра

	Дарма-юндэн

	Дарсан

	Дарсэн

	Дарюл-оншей

	Датагада рагшида

	Датун

	Дашбалдан

	Дашганба

	Дашжалцан

	Дашиганба

	Дашлхүмбэ

	Дашсамбуу

	Дашсэнгэ

	Дивангар

	Дивсор

	Дилбү

	Дилоба

	Димамэд

	Динбоба

	Динпүба

	Дишри Гүнло

	Довдон-Одсэр

	Дог Жанчүвжунай

	Догжао

	Доглодба

	Догон хутагт

	Додлүнба

	Додлүнба Ванчүгдаг

	Додлүнба Ринчэннямбуу

	Додон

	Дойданба

	Дой хэлмэрч

	Долагба

	Долба

	Долбо Шагжшон

	Долгом

	Долүнба

	Долүнба Лодойжунай

	Домбхива

	Домочэ

	Донбаба

	Донгэба

	Дондүвбал

	Дондүвринчэн

	Дондүлба

	Дондэнба

	Дондэнба Цэйжав

	Дондэнба Чойжавсамбуу

	Дондэр

	Донёд

	Донёддорж

	Донёджалцан

	Донёд цорж

	Донён

	Донлүн

	Дончой

	Доншагба Санрин

	Доншаг чэнбу

	Доржбал

	Дорждан

	Доржжалбуу

	Доржжалцан

	Доржшоннү

	Доррин

	Доса Гашиба

	Доханба

	Дочүнба

	Дрэво Гонбо

	Дүва-шэйрав

	Дүва-Шэйрав

	Дүвтов Нинпүвба

	Дүгүва

	Дүгүлүнба

	Дүгү Содномсэнгэ

	Дүдзидаг

	Дүлбаба

	Дүлнагбо цорж

	Дүмбүриба

	Дүмбүриба Даваажалцан

	Дүмбүрива

	Дүмдон

	Дү Намхай

	Дүнринжалба

	Дэваража

	Дэвижунай

	Дэвилодой

	Дэгом

	Дэмид Шэйнин

	Дэмотанба

	Дэмо Танба

	Дэнба лозава Чүлтэмжунайва

	Дэтанба

	Дэүгом

	Дэү Лхайба

	Дэянба

	Еважанцүл

	 

	егүзэр Жансэн

	Едсанзэва

	Ежал

	 

	Ёл арш

	Ёл гэлэн

	Ёл Донсрон

	Ёл Тогвав

	Ёл Тогвэв

	Ёл Чойван

	Ёндонбалжүнба

	Ёндонбар

	Ёндондагба

	Ёндонжамц

	Ёндонлодой

	Ёндон-од

	Ёнзог Налжорба

	Ёнло Цалмин ринбүүчи

	Ёнринба

	Ерин

	 

	Жаггомба

	Жагсамба

	Жадон

	Жадүлзин

	Жа Дүлзин

	Жа Ёндаг

	Жажаг ригон хаба

	Жажаг Ригон Хаба Жанчүвбал

	Жажог Ригон Хаба

	Жа Зундуйшэйрав

	Жалбавар

	Жалбададба

	Жалбажанчүв

	Жалбан Хачэ

	Жалбасамдүв

	Жалсрайва

	Жалсрайсамбуу

	Жалцав

	Жалцандагба

	Жалцансамбуу

	Жалчог

	Жамаба Дайжал

	Жа Малдо

	Жамар

	Жамбалдагба

	Жамбалжамц

	Жамби-Налжорба

	Жамгарва

	Жамгэг багш

	Жамигманба

	Жамринба

	Жамчогбалсан

	Жамъян Ишзэмо

	Жамъянлодой

	Жамъянриндаг

	Жамъянриндагба

	Жамъянринжал

	Жамъян Ринчэндаг

	Жамъян Хачэ

	Жамъян цорж

	Жанаба

	Жана Балсан

	Жана Гунгаажалцан

	Жана Гүнлов

	Жана Гүнсан

	Жана Дагдонва

	Жана Намдан

	Жана ринбүүчи

	Жана Ринчэнпэл

	Жана Санён

	Жана Санжайжанчүв

	Жана Содномжалцан

	Жана Чойжижалбуу

	Жанбум

	Жан Дармалодой

	Жан Дармараднаа

	Жандон Гончогвар

	Жанжан донба

	Жанзэва

	Жанлинба

	Жан лозава Ринчэншоннү

	Жанпэл

	Жанро

	Жанро Банчин

	Жансэн

	Жанцүл

	Жанчүвбал

	Жанчүвдорж

	Жанчүвжалцан

	Жанчүвжунай

	Жанчүвзэмо

	Жанчүв-од

	Жанчүвринчэн

	Жанчүвсамбуу

	Жанчэнба

	Жапранба

	Жарива

	Жа Чадга

	Жа Шэйравбар

	Жаюлба

	Живолхайба

	Жидон

	Жилнаг Дагбасэнгэ

	Жинбабал

	Жинба Балба

	Жняна-агара

	Жняна шри

	Жняна Шримидра

	Жоволэг

	Жовуу

	Жогчэнмо

	Жодан

	Жодан Гүшүрава

	Жоданнагбо

	Жодан Цанронба

	Жо донба

	Жодон Дагжал

	Жодон Жанчүвринчэн

	Жодон Шагжабум

	Жолэг

	Жонанба

	Жураа донба

	Жура Шоннү-одсэр

	Жүйдончойжал

	Жүр донба

	Жүрмэдбал

	Жэвонба

	Жэра Гашиба

	Жэрганба

	Жэргом

	Жэргом Чойдаг

	Жэргом чэнбу

	Жэ ринбүүчи

	Жэр ринбүүчи

	 

	Загдүл

	Занба Барил

	Зан багш

	Занба Жалсрай

	Занба Жосрай

	Занба Мондэ

	Занба Раднаа

	Занба ринбүүчи

	Зан Дагцалба

	Зандрава

	Зандрагирди

	Зандра-рахүла

	Зан Нагба

	Зан Хабочэ

	Зан Хавочэ

	Зетан

	Зинба Дагсан

	Зонхаба

	Зундуйвар

	Зундуйдагба

	Зундуйжалцан

	Зундуйсамбуу

	Зундуйсэнгэ

	Зундуйшэйрав

	Зундуй Юндэн

	Зүнчэн Балбар

	Зэдари

	Зэдтүн

	Зэдэ

	 

	Идсанзэва

	Их егүзэр

	Ишбум

	Ишдонмэ

	Ишжалцан

	Ишзэмо

	Ишлам

	Ишлодой

	Ишсамбуу

	Ишсэнгэ

	Иш-шав

	 

	Кришна

	Күмара-мади

	Күмара Шри

	 

	Лагсор

	Лагсорба

	Лагүр донба

	Ладод

	Лайжидорж

	Ламоба

	Ламова

	Ланбажилпүр

	Ланжарав

	Ланжа Равба

	Лан Жаравба

	Ланлүнба

	Ланри танба

	Ланри Танба

	Лантанба

	Ланцүлжан

	Лигдэн

	Линрай

	ловон Гомба

	Ловон Гомба

	Ловон Донба

	ловон Норсан

	ловон чэнбу

	ловон Шон-од

	Логгонбо

	Лодойбайва

	Лодойвар

	Лодойгомбо

	Лодойданба

	Лодойжалцан

	Лодойжигмэд

	Лодойнамдаг

	Лодойчойжин

	Лодойчойжин цорж

	Лодойчойжон

	Лординбо

	Лоринба

	Лувсандагба

	Лувсанням

	Лүвгар

	Лүгрива

	Лүдүв

	Лүеиба

	Лүлүнба

	Лүмбаба Ишжанчүв

	Лүнлүнмова

	Лүнригба

	Лүнригжамц

	Лүнүба

	Лүншод

	Лха Балдансамбуу

	Лхабриганба

	Лхавми

	Лхавми донба

	Лхавми Шэйравюндэн

	Лха Гэндэнганба

	Лхадинба

	Лхадинвон

	Лха Догон

	Лхадэ

	Лхадэзан

	Лха лам Иш-од

	Лха лам Хүвон

	Лхалүн Ванчүг

	Лха Няндагба

	Лха Пранбо

	Лхапранбова

	Лхаржэ Самдан

	Лха ринбүүчи Содномлхүндэв

	Лха Сайханба

	Лхасо

	Лха Содномбалсан

	Лха Содномжалцан

	Лха Содномлхүндэв

	Лха Сүгүдоба

	Лхахандэнба

	Лхахан Дэнба

	Лха Чойжалбалсан

	Лха Шагжсодном

	Лха Шагж Содномбалсан

	Лха Шэйнинсамбуу

	Лхоба

	Лхоба Дондүвбал

	Лхоба Доржнямбуу

	Лхобраг донба

	Лхүндүвжамц

	Лхүнзэва

	Лэгбишэйрав

	Лэгважалцан

	Лянхуа зүрхт

	 

	Мавжа Шагжсэнгэ

	Мадибадра

	Мадон Шэйравринчэн

	Мал Гаважан

	Малдоба

	Малдоба Сэнгэдаг

	Мал Шэйравсэмба

	Манбэр лозава Жанчүвзэмо

	Манибадра

	Манлүнба

	Манлүн гүрү

	Манра

	Манра Гомба

	Манра Сэнгэжалцан

	Марба

	Марба Пүгбава

	Марбо

	Маргайлан

	Маргом

	Маргон

	Мардон

	Махабал

	Мачүнхам

	Миняг лозава

	Миняг Ринжал

	Мон Аюу

	Монгол

	Мондаба

	Мондаба Чүлтэмдаш

	Мондон

	Монлам

	Монламбал

	Монламдаг

	Монламдондүв

	Монлам-иш

	Монламсамбуу

	Монламчүлтэм

	Мрависэнгэ

	Мүдад

	Мүйчэнба

	Мүманба

	Мэдог Дазэй

	Мэйцавбал

	Мэйцавжалбуу

	Мяла

	Мянганыг чамлагч

	Навагүдива

	Нагабодхи

	Нагаржуна

	нагбо Дамцигдорж

	Нагбожодва

	Нагдон Таадаг

	Нагжиринчэн

	Нагцо

	найдан Онба

	Найдан Сэрбо

	Найдан Сэчүн

	Найдан Чойсанба

	Найхангигой

	Налжорба Юндэнжалцан

	Налжор Шэйдор

	Намбарба

	Намбарва

	Намоба

	Намхайбал

	Намхайбалсан

	Намхайдаг

	Намхайдорж

	Намхайжалбуу

	Намхайжалцан

	Намхайлодой

	Намхай-одсэр

	Намхайринчэн

	Намхайсамбуу

	Намхайсодном

	Намхай Шоррэ

	Нандэү лхайба

	Нароба

	Нартанба

	Нартанба гэвш Дагсан

	Нартан Дүмдон

	Насад уйлагч

	Нелам винайг баригч

	Нинчинба

	Нирябал

	Норсанжамц

	Нүвгом

	Нүвгон

	Нүв Чоднай

	Нэгэн дэвсгэрт Эшийн далай

	Нэүдонба

	Нэүсүрба

	Нэцо

	Нюгрүмба

	Нябон Гунгаа

	Нягамоба

	Нялам Дүлзин

	Нялба Гар Чойжидорж

	Нялбамэ

	Нялбардон

	Нялба чойвар

	Нял Чүнба

	Нямбайва

	Нямбуу Рихаба

	Нямванчүг

	Нямжалцан

	Нян бандида Намхай-Шоннү

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

Заметки

		[←1]
	 Indra, ishvara




	[←2]
	 sans: ka ri ka. Мон: бадаг шүлэг




	[←3]
	 магадлан таних тогтоох




	[←4]
	 bstan pa thams cad gru bzhi lam khyis ‘khyer. Мон: бурхны зарлиг бүгдийг увдист ургуулж авах гаадамбын ёсны номлол




	[←5]
	 Жовуу Адиша




	[←6]
	 spyan g. yas




	[←7]
	 үндэс суурь, ар тал




	[←8]
	 үзүүлэхийн эрэмбэ дараа. Шаталсан сургалт




	[←9]
	 тааллын толио, бясалгалын гол төв




	[←10]
	 алаг бэүбүм




	[←11]
	 rtsa tshig. Үндсэн эх




	[←12]
	 dngos bstan. Мон: тодорхой тайлбар




	[←13]
	 khams pa lung pa. Хам оронт




	[←14]
	 Найман хуваарьт




	[←15]
	 phyogs cha. Хувийн сонирхол өнцөг, алагчлах ялгах үзэл бодол




	[←16]
	 mngon rtogs. Илт гэгээн мэдэх




	[←17]
	 las kyi 'tsho ba




	[←18]
	 don gyi sa chod che. Жижигхэн эрдэнэ их газартай тэнцэх




	[←19]
	 хөх нуурын дөрвөн эм сахиус




	[←20]
	 оньсыг нэвт хатгах




	[←21]
	 phal chen




	[←22]
	 аливааг бодитой орших тухай үзэл баримтлал




	[←23]
	 ko long. Хяхах, бачимдах, шаралхах




	[←24]
	 цангилзуур




	[←25]
	 Үй-ийн нэгэн дүүрэг




	[←26]
	 бүдүүлэг, боловсроогүй түүхий ааль явдалт




	[←27]
	 бусад номтон, харь үзэлтэн




	[←28]
	 бясалгах




	[←29]
	 lha’i bu’i bdud




	[←30]
	 lu dril




	[←31]
	 'brog 'dom. Уулын ац




	[←32]
	 tig po. Ашигтай тустай, хэрэгтэй




	[←33]
	 ka gnyis ma




	[←34]
	 Х зуунд винайн үндсийг төвөдөд авчирсан лам




	[←35]
	 gnas brtan. Батад агч




	[←36]
	 mtshad ma rgyan




	[←37]
	 spong ba. Мон: огоорогч, тэвчигч




	[←38]
	 Үй-ийн хоёр хэсгийн нэг




	[←39]
	 туурцаг




	[←40]
	 rgya mo. Хятад ногоон цай




	[←41]
	 Бадамсамбуугийн тангарагласан Самъяа хийдийн сахиус




	[←42]
	 kun tu bskyod pa’i shing bal lta




	[←43]
	 gla gor. Нэг төрлийн мод




	[←44]
	 ser sbrengs. Ламын тахилын эдүүд




	[←45]
	 steng chung. Жижиг муухан оромж




	[←46]
	 mchod sbyin yon bshad. Мон: тахил өглөгийн тус эрдмийн номлол




	[←47]
	 лхатотори. Бурхны судрыг анх төвөдөд авчирсан төвөдийн 27 дахь хаан




	[←48]
	 үлгэрт ном




	[←49]
	 nor bsags nas sbyin gtong mi dzad pa. эдийг хураагаад буянд зарна гэсэн утга




	[←50]
	 sgom pa pa




	[←51]
	 dgon pa pa




	[←52]
	 khams la zon byed dgos pa




	[←53]
	 тааллын толио




	[←54]
	 rang bzhin




	[←55]
	 rjes thob. бясалгалын үр дагавар




	[←56]
	 chu bur can




	[←57]
	 cha med. Болзоогүй тодорхойгүй, хязгааргүй, хугацаагүй




	[←58]
	 'ur gyis song. Огцом ширүүн




	[←59]
	 mo reng mo. Хатуу хөшүүн, даргар татанхай




	[←60]
	 sgro ‘dogs. Эндүүрэл. Өд зүүх хэтрүүлэх




	[←61]
	 bsnyen rdzogs. Бүрэн сахил буюу гэлэнгийн сахил




	[←62]
	 bya sa




	[←63]
	 slob dpon pa




	[←64]
	 rdo rje ‘byung ba




	[←65]
	 ‘phags skor




	[←66]
	 kambalapada. Lawapa хэмээх 10 зуунд төвөдийн зари оронд ирсэн багш




	[←67]
	 sgang. Өндөрлөг




	[←68]
	 gcen po. Ах




	[←69]
	 hor




	[←70]
	 шаталсан сургалт




	[←71]
	 don yod zhags. Туст цалам Жанрайсэг




	[←72]
	 sred spong ra




	[←73]
	 tib: spang spos. Valeriana, эмийн сөд




	[←74]
	 багахан зүүлт тайлбар




	[←75]
	 mngon par byang chub pa'i zla ba. Бурхан багшийн илт бодийн хутгийг олсон Сага сар. Зуны эхэн сар




	[←76]
	 lcags gong




	[←77]
	 Dbu ru. Үй-ийн хоёр гол хэсгийн нэг




	[←78]
	 Шижэдва. Амарлиулан үйлдэгч хэмээх Зод лүйжингийн ёс




	[←79]
	 rgyud bla ma. Uttaratantra by Maitreya




	[←80]
	 sman dpa’ po chig thub




	[←81]
	 chos bshes




	[←82]
	 Khug pa




	[←83]
	 lho nub pa




	[←84]
	 Цадма намдэл




	[←85]
	 Жүд лама. Sublime Continuum




	[←86]
	 Ум зава шэйрав




	[←87]
	 drAksha. Өргөст модны үр




	[←88]
	 dpyid lung stongs ma zin par yang dog nas sdud mo btab pa




	[←89]
	 gdong dkyus thung nge ba




	[←90]
	 'ur byed du gtong pa'i bya rog 'ug pa byed ri byas la mna' skyol




	[←91]
	 Зуны яр хайлангийн үеийн ёслол




	[←92]
	 Tib: las mi bcol. Ажилд зарахгүй, эвийлэхгүй




	[←93]
	 catvAri sMty-upasthAnAni




	[←94]
	 'doms kyi sba pa sbubs su nub pa’I mchog. Their sexual organ is perfectly retracted into their body.




	[←95]
	 gaNDi




	[←96]
	 Яр хайлангийн үеийн нярав ажилтан




	[←97]
	 sdud pa. Хураангуй, цоморлог




	[←98]
	 sum 'phrang




	[←99]
	 myag myog. зүй бус




	[←100]
	 sangs rgyas sgrub pa la da dung 'di tsug min pa cig gshed na yod de 'ong




	[←101]
	 'dis stag brgyad bskos




	[←102]
	 tha snyad kyi gtsug lag. worldly sciences. Ертөнцийн ухаан




	[←103]
	 mngon tshang chung par mdzad




	[←104]
	 Glegs bam




	[←105]
	 rnam par nges pa. detailed definition. pramANa vinizcaya




	[←106]
	 nyan thos bye ma'i sgro ba kha sbub pa bzhin mar la 'gro




	[←107]
	 gsang ba bsgrag pa




	[←108]
	 mnal bsten pa




	[←109]
	 Spas pa chen po




	[←110]
	 re hrul rgya bo che




	[←111]
	 Усан дотор хорхой шавжийг шүүж ууна




	[←112]
	 Аяга тахимлагийн хоол идэхийн өмнө дараагаар ам зайлдаг ус




	[←113]
	 rna mo




	[←114]
	 намдэл




	[←115]
	 spyi don. Гол утгын тайлбар




	[←116]
	 'phags pa shes rab pha rol tu phyin pa sdud pa tshig su bcad pa. the Condensed Perfection of Wisdom; Prajnaparamita-sancayagatha




	[←117]
	 Нэвт цоолсон мэт онцгой гарын барьцтай бурхан




	[←118]
	 skar khongs gcig tsam




	[←119]
	 dbu yon ma che ba




	[←120]
	 Shramana, буяныг судлагч




	[←121]
	 ta zhin




	[←122]
	 blo bslangs bzhengs dus




	[←123]
	 tshad ma rigs pa'i gter. Sa-gya PaNDita's Treasury of Reasonings




	[←124]
	 gsags pa can. Буян заяа үйл хураасан




	[←125]
	 khyed tsho ngas khyi’i pho rtags bzhin dmar nyug ste bton




	[←126]
	 тэгш агуулах бясалгал




	[←127]
	 бясалгасны дараагийн үр дагавар




	[←128]
	 bsnyen bkur bdag gir mdzad

